
ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ 
ᑐᓂᕐᕈᑏᑦ ᑎᑎᕋᖅᑕᕕᓃᑦ ᖃᐃᑕᐅᔪᑦ ᐱᔾᔪᑎᓖᑦ 

ᐱᖁᔭᒃᓴᖅ 37, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᔪᐊᕐᒥᒃ ᐊᒻᒪ ᐃᓄᐃᑦ 

ᐅᖃᐅᓯᖏᓐᓂᒃ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ 

ᓄᓇᕗᑦ ᑐᓐᖓᕕᒃᑯᑦ ᑎᒥᖓ/ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ/ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᓄᓇᕗᒻᒥ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦᑕ ᑲᑐᔾᔨᖃᑎᒌᖏᑦ 

ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᑎᑎᕋᕐᕕᐊ 

ᓄᓇᕗᒻᒥ ᐅᐃᕖᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦ 

ᑭᓐᖓᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ 
ᓴᓪᓖᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ 
ᐅᖅᓱᖅᑑᖅ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ (ᐊᔾᔨᖓ ᓴᓪᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑕ ᑐᓂᔭᖓᑕ) 
ᓴᓂᕋᔭᒃ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ (ᐊᔾᔨᖓ ᓴᓪᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑕ ᑐᓂᔭᖓᑕ) 
ᐃᖃᓗᐃᑦ  ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ 
ᑰᒐᕐᕈᒃ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ 
ᓇᐅᔮᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ (ᐊᔾᔨᖓ ᓴᓪᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑕ ᑐᓂᔭᖓᑕ) 
ᐸᓐᓂᖅᑑᖅ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ (ᐊᔾᔨᖃᐸᓗᑦᑐᖅᐊᔾᔨᖓ ᓴᓪᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑕ 

ᑐᓂᔭᖓᓂᒃ) 
ᒥᑦᑎᒪᑕᓕᒃ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ (ᐊᔾᔨᖓ ᓴᓪᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑕ ᑐᓂᔭᖓᑕ) 
ᑲᖏᖅᖠᓂᖅ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ (ᐊᔾᔨᖓ ᓴᓪᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑕ ᑐᓂᔭᖓᑕ) 
ᖃᓈᖅ ᑲᑐᔾᔨᖃᑎᒌᑦ 

ᐊᓕᖅᑲᑐᖅᑐᖅ, ᓕᓯ 

ᐊᕐᓇᖅᑯᖅ−ᐳᕆᐅᓪ, ᐊᓖᑎᐊ 

ᑲᓛᒃ, ᐳᓃᔅ 

ᑎᐱᑭ, ᔨᐅᕆᒥ ᐊᒻᒪ ᒨᓐᔅ, ᓯᐴᓚ 

ᐃᑯᓪᔅ, ᑕᕐᕋᓕᒃ 

ᐅᐃᓪᔅᕘᐊᑦ, ᓖᓇ 

ᐅᐃᓪᔅᕘᐊᑦ, ᖃᔮᖅ 

ᐃᓪᓚᐅᖅ, ᓘᕆ 

ᐃᓅᑎᖅ, ᓵᓐᓄᓚ 

ᐊᐃᐱᓕ, ᐃᒪᓖᓐ 

ᖃᕕᐅᖅ, ᔨᓕᐊᓐ 

ᒪᐃᒃ, ᔭᓯ 

ᒥᐅᓪᑕᓐ, ᔭᔅᑎᓐ 

ᐱᐅᒑᑦᑐᐊᓗᒃ, ᒪᐃᑯᓪ 

ᓴᓚᕕ, ᒧᕆᐊ 

ᓴᐅᐳᕈᒃ, ᐋᒻᐳ 

ᓴᐸ, ᔫᓐ 

ᑕᑭᕈᖅ, ᔭᐃᒥᓯ 

ᑕᒃᐹᓂ, ᑳᑐᕆᓐ 

ᑎᐱᑑ, ᓵᓐᓄᓚ 

ᕙᐃᑦ, ᑯᐊᑦᓂ 
ᐴᔾᔪ, ᐹᓪ (ᓚᐃᒃᕼᐊᑦ ᓯᓚᑦᑐᖅᓴᕐᕕᒡᔪᐊᖓᓐᓂ ᑭᒡᒐᖅᑐᐃᓪᓗᓂ ᐊᑎᓕᐅᖅᓯᒪᔪᓂᒃ) 
ᒫᑎᓐ, ᐃᐊᓐ (ᔪᐊᒃ ᓯᓚᑦᑐᖅᓴᕐᕕᒡᔪᐊᖓᓂᑦ)  (ᐊᔾᔨᖓ ᓴᓪᓖᑦ ᐴᔾᔪᒧᑦ  ᑐᓂᔭᖓᑕ) 

ᐃᕐᖐᓐᓈᕈᑎᒃᑯ ᓱᑲᔪᒃᑯᑦ ᑎᑎᖅᑲᓂᐊᕐᕕᑯᓪᓗ 

ᐄᑉᕈ 20, 2017  

ᐊᖓᔪᖅᑳᖅ ᐲᑕ ᑕᑉᑑᓇ 

ᓄᓇᕗᑦ ᓯᕗᓕᖅᑎᖓ 

ᓄᓇᕗᑦ ᒐᕙᒪᖓ 

ᑎᑎᖅᑲᖃᐅᑖ 2410 

ᐃᖃᓗᐃᑦ, ᓄᓇᕗᑦ  

X0A 0H0  

Premier.taptuna@gov.nu.ca 
 

ᑖᒻ ᓴᒻᒧᖅᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᑲᑎᒪᔨᕋᓛᖑᑲᐃᓐᓇᖅᑐᓄᑦ ᒪᓕᒐᑦᓴᒧᑦ 

ᓄᓇᕗᑦ ᒪᓕᒐᓕᐅᕐᕕᖓ 

ᑎᑎᖅᑲᖃᐅᑖ 1111200 

ᐃᖃᓗᐃᑦ, ᓄᓇᕗᑦ 

X0A 0H0 

ᓱᑲᔪᑰᕈᑦ: 867-975-5190 

tsammurtok@assembly.nu.ca 

submissions@assembly.nu.ca 

 

ᓯᕗᓕᖅᑎ ᑕᑉᑑᓇᒧᑦ ᐊᒻᒪᓗ ᐃᒃᓯᕙᐅᑕᖅ ᓴᒻᒧᖅᑐᕐᒧᑦ: 

 

ᐱᔾᔪᑖ: ᐱᖁᔭᒃᓴᖅ 37 ᑐᓂᔭᐅᓂᖓ- ᑐᒃᓯᕋᐅᑦ ᓴᒃᑯᑕᐅᖁᓪᓗᒍ ᐊᒻᒪᓗ ᑎᑎᕋᖅᑕᐅᑲᓐᓂᕐᓗᓂ 

ᐱᖁᔭᒃᓴᖅ 37 

 

ᑎᑎᕋᖅᑐᖓ ᑭᒡᒐᑐᐃᓪᓗᖓ ᓄᓇᕗᑦ ᑐᓐᖓᕕᒃ ᑎᒥᖓᓂᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ, ᑭᕙᓪᓕᖅ 

ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ (ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᑲᑐᔾᔨᓂᒃᑯᑦ 

ᑐᒃᓯᕋᐅᓯᐅᕈᑎᒋᔭᑦᑎᓐᓂᒃ ᑭᒡᒍᑕᐅᔪᒥᒃ ᐃᒃᓯᕙᐅᑕᖅ ᓴᒻᒧᖅᑐᖅ ᒫᑦᓯ 14, 2017, ᑎᑎᕋᓚᐅᖅᑕᖓᓄᑦ 

ᐱᖁᔭᒃᓴᖅ 37−ᒧᑦ. ᑖᓐᓇ ᑎᑎᖅᑲᖅ ᑭᒡᒍᑕᐅᒻᒥᔪᖅ ᓯᕗᓕᖅᑎ ᒫᑦᓯ 14, 2017 ᑎᑎᕋᓚᐅᖅᑕᖓᓄᑦ 

ᑐᓐᖓᕕᒃᑯᓐᓄᑦ. 

 

ᑖᓐᓇ ᐱᖁᔭᒃᓴᖅ ᐊᒥᓲᓗᐊᖅᑐᓂᒃ ᓈᖕᒪᖏᑦᑐᖃᐅᕐᒪᑦ, ᐊᐅᓚᔾᔭᐃᓯᒪᔪᒻᒪᕆᐅᒻᒪᑦ ᐃᓱᒫᓘᑕᐅᔪᓂᒃ 

ᑭᒃᑯᑐᐃᓐᓇᕐᓂᒃ, ᐱᖕᒪᕆᐅᓗᐊᕐᒪᑦ ᒪᓕᒐᓐᖑᖅᑎᑕᐅᑉᐸᑦ. ᐱᖁᔭᒃᓴᖅ ᓴᒃᑯᑕᐅᒋᐊᓕᒃ ᐊᒻᒪᓗ 

mailto:Premier.taptuna@gov.nu.ca
mailto:tsammurtok%40assembly.nu.ca
mailto:submissions@assembly.nu.ca
http://www.google.ca/url?sa=i&rct=j&q=&esrc=s&source=images&cd=&cad=rja&uact=8&ved=0ahUKEwjF6sLM67XTAhUEwYMKHQO8DLcQjRwIBw&url=http://www.nunavutsivuniksavut.ca/&psig=AFQjCNFSDvcmi5zWIGQmu0HGdYjrK09GMw&ust=1492874076696784
http://www.google.ca/url?sa=i&rct=j&q=&esrc=s&source=images&cd=&cad=rja&uact=8&ved=0ahUKEwiXjPT767XTAhVH0oMKHVTKAL8QjRwIBw&url=http://www.isuma.tv/kitikmeot-inuit-association-social-and-cultural-development&psig=AFQjCNHrco6TuZsmJnRUTDdQ3SMMPkB2vA&ust=1492874207168395
http://www.google.ca/url?sa=i&rct=j&q=&esrc=s&source=images&cd=&ved=0ahUKEwjrhPPg67XTAhUq4YMKHeGDBvgQjRwIBw&url=http://www.kivalliqmts.ca/kivalliq-inuit-association/&psig=AFQjCNG_suVv2_jlAGx4mDRuLBs-eUbETg&ust=1492874147771204
http://www.google.ca/url?sa=i&rct=j&q=&esrc=s&source=images&cd=&ved=0ahUKEwi55LeJ7bXTAhWO14MKHVHNCXsQjRwIBw&url=http://www.traditional-knowledge.ca/english/credits.html&psig=AFQjCNHjkIqoHFkvNOiURRvxjIaRPNMoXw&ust=1492874375865816

ᑎᑎᕋᖅᑕᐅᑲᓐᓂᓚᑦᑖᕆᐊᓕᒃ. ᐊᔪᐃᓐᓇᑲᓐᓂᖁᔭᕗᑦ ᑖᒃᑯᐊ ᑲᑎᒪᔨᕋᓛᑦ ᑭᐅᖁᓪᓗᒋᑦ ᒪᓕᒐᓕᐅᕐᕕᖕᒧᑦ 

ᑕᐃᒫᒃ. ᓴᖅᑭᔮᖅᑐᖃᓐᖏᒻᒪᑦ ᓇᑭᑐᐃᓐᓇᑦᓯᐊᖅ ᐃᓄᓕᒫᓂᒃ ᐃᑲᔪᖅᑕᐅᓂᖓᓂᒃ ᐱᖁᔭᒃᓴᖅ 37−ᒧᑦ. 

ᓈᖕᒪᖏᓐᓂᖓᓄᑦ, ᖃᐅᔨᒪᔭᐅᓕᖅᑐᖅ ᓈᖕᒪᒋᔭᐅᓐᖏᑐᒻᒪᕆᐅᓂᖓᓂᒃ ᐱᖁᔭᒃᓴᖅ, ᐃᓚᒋᔭᐅᓪᓗᑎᒃ 

ᑲᑐᔾᔨᖃᑎᒌᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ (DEA), ᑐᓐᖓᕕᒃᑯᓐᓂ ᐃᓚᒋᔭᐅᔪᑦ 

ᐊᕐᕌᒍᑕᒫᕐᓯᐅᒻᒥᒃ ᑲᑎᒪᓂᖓᓂᒃ, ᐃᓄᐃᑦ ᑲᑐᔾᔨᖃᑎᒌᑦ, ᐊᒻᒪᓗ ᐅᓄᖅᑐᓂᒃ ᑭᒃᑯᑐᐃᓐᓇᕐᓂᒃ. ᐱᖁᔭᒃᓴᖅ 

37 ᐅᑎᒧᖔᖅ ᑭᖑᑉᐱᐊᕈᑕᐅᒻᒪᑦ ᐊᑐᕆᐊᓕᖕᓂᒃ ᐋᖅᑭᑦᓱᐃᔾᔪᑎᒃᓴᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ 

ᐃᓄᒃᑎᑐᑦ ᐅᖃᐅᓯᖅ ᖁᐊᖅᓵᓇᖅᑐᒦᓕᕐᓂᓂᖓᓄᑦ. ᑕᐃᒫᑎᒋᐊᓗᒃ ᓈᖕᒪᑎᓐᓇᒍ ᓯᖁᒥᑦᓯᒍᑕᐅᓪᓗᓂ, 

ᑲᑎᒪᔨᕋᓛᑦ ᓴᒃᑯᐃᖁᔭᕗᑦ ᐱᖁᔭᒃᓴᖅ 37−ᒥᒃ ᑎᑎᕋᖅᑕᐅᑲᓐᓂᕈᓐᓇᕐᕕᖃᖅᑎᑕᐅᒋᐊᕐᓗᓂ. 

 

ᐱᖕᒪᕆᐅᔪᖁᑎᕗᑦ ᑕᑯᓐᓇᒐᕗᓪᓗ 

ᐃᓄᐃᑦ ᑲᑐᔾᔨᖃᑎᒌᑦ ᖃᐅᔨᒃᑲᐃᒍᑎᖃᕐᐳᑦ ᑖᒃᑯᓂᖓ ᐱᖕᒪᕆᐅᔪᖁᑕᐅᔪᓂᒃ ᐃᓕᓐᓂᐊᕐᓂᖏᓐᓄᑦ ᐃᓄᐃᑦ 

ᓱᕈᓰᑦ. ᐅᑉᐱᕆᔭᕗᑦ ᑖᒃᑯᐊ ᐱᖕᒪᕆᐅᔪᖁᑎᒋᔭᐅᔪᑦ ᑎᒍᒥᐊᖅᑕᐅᒋᐊᖏᑦᑕᐅᖅ GN−ᑯᓐᓂᒃ ᐊᒻᒪᓗ 

ᐊᐅᓚᑦᓯᒍᑕᐅᒍᓐᓇᓂᐊᖅᑐᑦ ᐃᖅᑲᓇᐃᔭᐃᔭᖃᑎᒌᓪᓗᑕ. 

 

1. ᐅᑉᐱᕆᔭᕗᑦ ᐃᓄᐃᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᑐᕈᓐᓇᕆᐊᖃᕐᒪᑕ ᐱᔪᓐᓇᐅᑎᒥᓂᒃ 

ᐱᐅᓂᕐᐹᒥᒃ ᐃᓄᒃᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᕈᓐᓇᖁᓪᓗᒋᑦ ᕿᑐᕐᖓᖏᑦ, ᑎᑭᐅᑎᓯᒪᔪᓂᒃ 

ᐊᑐᖅᑕᐅᕙᑦᑐᓂᒃ ᖃᓪᓗᓈᓂ ᑲᓇᑕᒥ, ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓃᖔᕐᓯᒪᓗᑎᒃ.  

 

2. ᑐᓂᓯᒪᒍᑎᒋᒐᑦᑎᒍ ᐃᓄᐃᑦ ᕿᑐᕐᖓᖏᓐᓄᑦ ᐃᓕᓐᓂᐊᕌᓂᖃᑦᑕᖁᓪᓗᒋᑦ ᐃᓕᓐᓂᐊᕐᕕᐊᓗᖕᒥᒃ 

ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕈᓐᓇᓯᐊᕐᓗᑎᒃ ᐃᓄᒃᑎᑐᓪᓗ ᖃᓪᓗᓈᑎᑐᓪᓗ ᐊᒻᒪᓗ ᐅᑉᐱᕈᓱᑦᑐᑕ, 

ᑲᔪᓯᔪᓐᓇᖁᓪᓗᒍ ᑖᓐᓇ, ᐃᓄᒃᑎᑐᑦ ᐅᖃᐅᓯᖅ ᑐᓐᖓᕕᒋᔭᐅᒋᐊᓕᒃ ᐃᓕᓴᐃᓂᕐᒧᑦ (LOI). 

 

3. ᐅᑉᐱᕈᓱᑦᑐᒍᑦ ᐃᓕᓐᓂᐊᕐᕕᕗᑦ ᑭᒃᑯᑐᐃᓐᓇᕐᓄᑦ ᐱᔨᑦᓯᖅᑎᓪᓗᐊᑕᐅᒻᒪᑕ ᒪᕐᕉᓐᓂᒃ 

ᐅᖃᐅᓯᖃᕐᓂᕐᒥᒃ ᒪᑭᑉᐸᓪᓕᐊᑎᑦᓯᒋᐊᖃᕐᓂᕗᑦ ᓄᓇᕗᒻᒥ, ᐊᒻᒪᓗ ᒫᓐᓇ ᐅᓗᕆᐊᓇᖅᑐᑦ 

ᐅᖃᐅᓯᕐᒨᖓᔪᑦ ᑲᑐᔾᔭᐅᓗᑎᒃ ᐊᖏᕈᑕᐅᓯᒪᑦᓯᐊᕆᐊᓕᒃ ᐱᖕᒪᕆᐅᓂᕐᐹᒥᒃ ᐊᔭᐅᖅᑐᐃᓂᕐᒥᒃ 

ᑐᕌᒐᕐᓂᒃ ᐱᓇᓱᐊᖃᑎᒌᑦᑐᓕᒫᓄᑦ ᐊᖏᕈᑕᐅᓗᓂ ᑲᔪᓯᑎᒐᑦᓴᐅᓗᓂ ᐊᑐᕋᑦᓴᐅᓂᖓ 

ᐃᓄᒃᑎᑐᑦ ᑐᓐᖓᕕᐅᓗᓂ LOI ᐃᓕᓐᓂᐊᕆᐊᓕᕋᑖᓂᒃ ᐃᓕᓐᓂᐊᕐᓂᓕᓐᓄᑦ 12-ᒧᑦ. 

 

4. ᐊᖏᕈᑎᖃᕐᓯᒪᔪᒍᑦ ᐃᑲᔫᑎᒍᓐᓇᖅᑐᒥᒃ ᐊᒻᒪᓗ ᑮᓇᐅᔭᓕᑕᐅᓯᒪᔪᒥᒃ−ᐃᓘᓐᓈᓄᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐃᓄᐃᑦ ᐃᖅᑲᓇᐃᔮᖏᓐᓄᑦ ᐸᕐᓇᐅᑎᓄᑦ (DOE IEP) 

ᐅᓄᕐᓯᑲᓐᓂᕈᑎᒃᓴᖏᓐᓂᒃ ᐃᓄᐃᑦ ᐃᓕᓴᐃᔩᑦ, ᐃᓕᓐᓂᐊᕕᖕᓂ ᐊᖓᔪᖅᑳᑦ ᐊᒻᒪᓗ 

ᐊᖓᔪᖅᑲᐅᑏᑦ 85%−ᒧᑦ, ᐊᒻᒪᓗ ᐊᑑᑎᖃᕈᓐᓇᖁᓪᓗᒍ ᐃᓄᒃᑎᑐᑦ LOI−ᒧᑦ.  

 

5. ᐊᖏᕈᑎᖃᕐᓯᒪᔪᒍᑦ ᑲᔪᓯᑎᑦᓯᒍᓐᓇᓂᕐᒥᒃ ᐃᓕᓐᓂᐊᕆᐊᓕᕋᑖᓂᒃ ᐃᓕᓐᓂᐊᕐᓂᓕᓐᓄᑦ 12 

ᐃᓕᓐᓂᐊᕋᑦᓴᑦ ᐊᑕᖏᕐᓗᑎᒃ ᐃᑲᔪᖅᑕᐅᖁᓪᓗᒋᑦ ᐃᓕᓐᓂᐊᕈᑎᒃᓴᓕᐅᕐᓂᒃᑯᑦ ᐊᒻᒪᓗ 

ᐊᑐᐃᓐᓇᐅᓗᑎᒃ ᐃᓄᒃᑎᑐᑦ ᑕᒪᕐᒥᒃ ᐃᓕᓐᓂᐊᖅᑕᐅᔪᓂᒃ ᐃᓕᓐᓂᐊᕐᓂᓕᓕᒫᓄᓪᓗ.  

6. ᐊᖏᕈᑎᖃᕐᓯᒪᔪᒍᑦ ᑖᑦᓱᒥᖓᓪᓚᑦᑖᖅ ᑕᒫᓐᖓᑦ ᐃᓱᒪᓕᐅᕈᑕᐅᒋᐊᖃᕐᓂᖓᓂᒃ 

ᐱᓕᖕᒪᓴᑦᓯᐊᕐᓯᒪᔪᓄᑦ ᐊᒻᒪᓗ ᑮᓇᐅᔭᓕᑕᐅᓯᒪᓗᑎᒃ DEA ᐊᐅᓚᑦᓯᒍᓐᓇᕐᓗᑎᒃ ᓇᓕᒧᖏᓐᓂᒃ 

ᐃᓕᓐᓂᐊᕕᖕᓂ ᑲᑎᒪᔨᓄᑦ ᐊᓯᖏᓐᓂ ᑲᓇᑕᒥ ᐊᐅᓚᑕᐅᕙᑦᑐᓂᒃ. ᐊᖏᕈᑎᖃᕐᓯᒪᔪᒍᑦ DEA 

ᐃᑲᔪᕈᓐᓇᖁᓪᓗᒋᑦ ᐊᖓᔪᖅᑳᕆᔭᐅᔪᓂᒃ ᕿᑐᕐᖓᓕᓐᓂᒃ ᐊᒻᒪᓗ ᐱᖕᒪᕆᐅᔪᒥᒃ 

ᐃᓱᒪᓕᐅᕈᑕᐅᖃᑦᑕᕆᐊᓕᖕᓂᒃ ᐃᓕᓐᓂᐊᕐᓂᓕᕆᓂᕐᒧᑦ. 

 

7. ᐊᖏᕈᑎᖃᕐᓯᒪᔪᒍᑦ ᐊᔪᕈᑎᓕᖁᑎᕗᑦ ᓱᕈᓰᑦ ᐊᑐᕈᓐᓇᕐᓂᖏᓐᓂᒃ ᐱᔪᓐᓇᐅᑎᒥᖕᓂᒃ 

ᓇᓕᒧᒋᔭᐅᓗᑎᒃ ᐃᓕᓐᓂᐊᖃᑕᐅᒍᓐᓇᖁᓪᓗᒋᑦ ᐊᓯᖏᓐᓄᑦ ᓱᕈᓯᕐᓄᑦ. ᐊᖏᕈᑎᖃᕐᓯᒪᔪᒍᑦ 

ᓇᓗᓇᐃᖅᑕᐅᔪᓐᓇᖃᑦᑕᕆᐊᖃᕐᓂᖏᓐᓂᒃ ᐊᔪᕈᑎᖃᕐᓂᖏᓐᓂᒃ ᓄᓇᕗᒻᒥ, ᑎᑎᕋᕐᓯᒪᓗᓂ 

ᐋᖅᑭᒋᐊᕐᕕᖃᖅᑎᑕᐅᒍᓐᓇᕐᓗᑎᒃ ᐃᑲᔪᖅᑕᐅᔪᓐᓇᕐᓗᑎᓪᓗ, ᐊᒻᒪᓗ ᓱᕈᓯᐅᑉ ᐱᕙᓪᓕᐊᓂᖓ 

ᖃᐅᔨᓴᖅᑕᐅᔪᓐᓇᕐᓗᓂ ᐊᒻᒪᓗ ᐊᑐᐃᓐᓇᐅᑎᑕᐅᓗᓂ ᐊᖓᔪᖅᑳᕆᔭᐅᔪᓄᑦ ᕿᑐᕐᖓᓕᓐᓄᑦ, 

ᐃᓕᓴᐃᔨᓄᑦ ᐊᒻᒪᓗ ᐃᓕᓐᓂᐊᕐᓂᓕᕆᓂᕐᒧᑦ ᐊᔪᓐᖏᑐᕐᔪᐊᓄᑦ. 

 

ᑐᒃᓯᕋᐅᑎᕗᑦ 

ᓴᒃᑯᑕᐅᓂᖓᓄᑦ ᐱᖁᔭᒃᓴᖅ ᐱᕕᒃᓴᖃᖅᑎᑕᐅᓂᐊᖅᑐᒍᑦ ᐊᒻᒪᓗ ᐱᕕᒃᓴᖃᕐᓗᑎᒃ GN ᐊᒻᒪᓗ ᐃᓄᐃᑦ 

ᑲᑐᔾᔨᖃᑎᒌᖏᑦ ᐃᖅᑲᓇᐃᔭᖃᑎᒌᓪᓗᑎᒃ ᓴᓇᕙᓪᓕᐊᓂᕐᒥᒃ ᐊᑐᕋᑦᓴᓂᒃ ᐊᑐᖅᑕᐅᒋᐊᓕᓐᓂᒃ 

ᑲᔪᑎᑕᐅᖁᓪᓗᒋᑦ ᑖᒃᑯᐊ ᖁᓛᓂ ᑕᑯᓐᓇᒐᐅᔪᑦ. ᒪᓂᑎᑕᕗᑦ ᐃᖅᑲᓇᐃᔭᖃᑎᒌᒍᒪᓂᕗᑦ ᐋᖅᑭᑦᓱᐃᓗᑕ 

ᐊᑑᑎᖃᕈᓐᓇᓯᐊᖅᑐᒥᒃ ᓄᓇᕗᑦ ᒐᕙᒪᖓᓄᑦ (GN), ᓇᓗᓇᐃᖅᑐᕐᓯᒪᔪᑎᒍᑦ ᑖᒃᑯᓇᓂ ᑎᑎᕋᕐᓯᒪᔪᓂ, 

ᐋᖅᑭᒍᑎᒃᓴᖓᓂᒃ ᑖᑦᓱᒪ ᐊᒻᒪᓗ ᓯᕗᒧᐊᒃᐸᓪᓕᐊᑦᓯᒍᑕᐅᓗᓂ. ᑕᐃᒪᓕ ᐋᖅᑭᑦᓱᐃᔾᔪᑎᑕᐅᒋᐊᓖᑦ 

ᐋᖅᑭᑦᑕᐅᕌᓂᑦᓯᒪᓕᕐᐸᑕ, ᐋᖅᑭᒋᐊᕆᐊᖃᕐᓂᖏᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᓄᑦ ᐊᒻᒪᓗ ᐃᓄᐃᑦ 

ᐅᖃᐅᓯᖓᑕ ᓴᐳᑎᔭᐅᓂᖓᓄᑦ ᐱᖁᔭᑦ ᐃᓱᒪᒃᓴᕐᓯᐅᕈᑕᐅᔪᓐᓇᕐᓯᓂᐊᖅᑐᑦ. ᐱᕕᒃᓴᖃᑦᓯᐊᕈᑕᐅᓂᐊᖅᑐᖅ 

ᐋᖅᑭᒋᐊᕆᐊᓕᖕᓄᑦ ᑎᑎᕋᕆᐊᓐᖓᐅᑎᓕᐊᒥᓂᕐᓄᑦ, ᑐᕌᒐᕆᓗᒍ ᓱᖅᑯᐃᕐᓯᒪᔪᒥᒃ ᐱᐅᓂᕐᐹᒥᒃ 

ᐃᓕᓐᓂᐊᕆᐊᖏᓐᓂᒃ ᓄᓇᕗᑦ ᓱᕈᓯᖁᑎᖏᑦ, ᐃᓄᒃᑎᑐᑦ ᑐᓐᖓᕕᒋᔭᐅᓗᓂ LOI, ᑕᒪᐃᓐᓄᑦ ᒪᑭᒍᑕᐅᕗᖅ.   

 

ᐅᑉᐱᕆᔭᕗᑦ ᐊᑐᕆᐊᓖᑦ ᐋᖅᑭᑦᓱᐃᔾᔪᑕᐅᒋᐊᓕᖕᓄᑦ ᓴᓇᓂᕐᒧᑦ ᐅᑯᐊ: 

 

1. ᐃᓂᖅᑕᐅᓗᓂ ᐃᓛᒃᑯᑦ 23-ᒪᓕᒃᑕᐅᒋᐊᖃᕐᓂᖓ DOE IEP, ᓇᓗᓇᐃᖅᑕᐅᓯᒪᓗᓂ 

ᑮᓇᐅᔭᓕᑕᐅᓂᖓ ᐊᒻᒪᓗ ᓇᓗᓇᐃᖅᑐᕐᓯᒪᓗᑎᒃ ᐱᕕᒃᓴᓕᐅᕐᕕᐅᓯᒪᔪᑦ ᑐᕋᒐᓪᓗ ᐃᓄᓐᓂᒃ 

ᐃᓕᓴᐃᔨᒃᓴᓂᒃ ᐃᓕᓐᓂᐊᓂᕐᒧᑦ, ᐱᕙᓪᓕᐊᑎᑦᓯᓂᖅ DOE ᒫᓐᓇ ᑎᑎᕋᕆᐊᓐᖓᐅᑎᖏᓐᓂᒃ; 

2. ᐱᕕᒃᓴᓕᐊᖑᓯᒪᔪᑦ ᐃᓄᒃᑎᑐᑦ LOI ᐃᓕᓐᓂᐊᕐᕕᓕᒫᓂ, ᑖᒃᑯᓇᓐᖔᖅᑐᑦ DOE IEP 

ᐱᕕᒃᓴᓕᐅᕐᕕᐅᓯᒪᔪᓂᒃ ᐃᓄᓐᓄᑦ ᐃᓕᓴᐃᔨᒃᓴᓂᒃ ᐃᓕᓐᓂᐊᓂᕐᒧᑦ ᐊᒻᒪᓗ 

ᐃᓄᒃᑎᑑᕆᐅᕐᓴᓂᕐᒧᑦ ᐱᕙᓪᓕᐊᑎᑦᓯᒍᑎᒃᓴᓂᒃ; 

 

2. ᐃᓕᔭᐅᖃᑦᑕᕐᓂᖏᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᕈᑎᒃᓴᓄᑦ ᓇᓕᑐᐃᓐᓇᖏᓐᓂᒃ 

ᐊᐅᓚᑦᓯᒍᑎᓪᓗᐊᑕᕐᓄᑦ ᐃᓕᓐᓂᐊᖅᑕᐅᔪᓄᑦ ᐅᕝᕙᓘᓐᓃᑦ ᐊᐅᓚᑦᓯᒍᑎᓪᓗᐊᑕᕐᓄᑦ 

ᐃᓗᓕᖏᓐᓄᑦ ᐊᓯᖏᓐᓄᑦ ᐃᓕᓐᓂᐊᖅᑕᐅᔪᓄᑦ ᐃᓕᓐᓂᐊᕆᐊᓕᕋᑖᓂᒃ ᐃᓕᓐᓂᐊᕐᓂᓕᓐᓄᑦ 

12-ᒧᑦ; 

4. ᓈᖕᒪᓯᐊᕐᓗᓂ, ᐊᖏᕈᑎᖃᕐᓯᒪᓗᑎᒃ GN ᑮᓇᐅᔭᓖᓯᒪᓂᕐᒥᒃ ᐃᑲᔫᑎᒃᓴᓂᒃ DEA−ᓄᑦ 

ᓱᖅᑯᐃᕐᓯᒪᒍᑕᐅᓂᐊᖅᑐᓂᒃ ᐱᕙᓪᓕᐊᑎᑦᓯᒍᑎᒃᓴᓂᒃ ᓄᓇᖃᖅᑐᓄᑦ ᐃᓱᒪᓕᐅᕈᑕᐅᖃᑦᑕᕐᓗᑎᒃ 

ᐊᒻᒪᓗ ᐃᓚᓕᐅᔾᔭᐅᓯᒪᖃᑦᑕᕐᓂᖏᓐᓂᒃ; ᐊᒻᒪᓗ  

 

5. ᓈᖕᒪᓯᐊᕐᓗᓂ, ᐊᖏᕈᑎᖃᕐᓯᒪᓗᑎᒃ GN ᑮᓇᐅᔭᓖᓯᒪᓂᕐᒥᒃ ᐊᑕᖐᔪᓂᒃ ᐃᓕᓐᓂᐊᓂᕐᒧᑦ 

ᓈᖕᒪᑦᓯᐊᖁᓪᓗᒍ ᖃᐅᔨᓴᖅᑕᐅᒍᑕᐅᓯᒪᔪᖅ ᖃᓄᐃᓐᓂᖓᓄᑦ, ᐃᑲᔫᑎᒃᓴᑦ ᐋᖅᑭᒋᐊᕈᑎᒃᓴᓪᓗ, 

ᐃᓕᓐᓂᐊᖅᑎᓄᑦ ᖃᐅᔨᓴᕈᑏᑦ ᐊᒻᒪᓗ ᑎᑎᕋᖅᑕᐅᓯᒪᔪᓂᒃ−ᐸᐸᑦᓯᓂᕐᒧᑦ. 

 

ᐃᓕᓐᓂᐊᕐᓂᓕᕆᔨᒃᑯᑦ ᐃᓄᐃᑦ ᐃᖅᑲᓇᐃᔮᖏᓐᓄᑦ ᐸᕐᓇᐅᑏᑦ 

ᐄᑉᕈ 5, 2017-ᒥ, DOE ᐊᖓᔪᖅᑲᐅᑎᖏᑦ ᑐᓂᓯᓚᐅᖅᑐᑦ ᑎᑎᕋᕆᐊᓐᖓᐅᑎᓂᒃ DOE IEP. ᑐᓐᖓᕕᒃᑯᑦ 

ᐃᓕᓴᕐᓯᕗᑦ ᐃᖅᑲᓇᐃᔮᖑᓯᒪᒻᒪᕆᓐᓂᖏᓐᓂᒃ ᐸᕐᓇᑕᐅᑎᓪᓗᒋᑦ ᑖᒃᑯᐊ ᑎᑎᕋᕐᓯᒪᔪᑦ ᐊᒻᒪᓗ ᐱᖕᒪᕆᐅᔪᓂᒃ 

ᑐᑭᓕᐅᖅᑕᐅᓪᓗᐊᑕᕐᓯᒪᒍᑕᐅᔪᓂᒃ ᓴᕐᖓᑎᑦᓯᒋᐊᕐᓂᕐᒧᑦ ᐃᖅᑲᓇᐃᔮᖅᑖᐸᓪᓕᐊᒍᑎᒃᓴᓂᒃ ᐃᓕᓐᓂᐊᕕᖕᓂ 

ᐊᒻᒪᓗ ᐃᖅᑲᓇᐃᔭᕐᓯᓐᓈᑦ ᐃᓕᓐᓂᐊᕈᑎᒃᓴᓂᒃ. ᑖᓐᓇ ᑎᑎᕋᕆᐊᓐᖓᐅᑦ ᐱᖕᒪᕆᐅᔪᖅ ᐊᓪᓗᕆᐊᕐᓂᖅ 

ᐸᕐᓇᐸᓪᓕᐊᓂᕐᒧᑦ ᐊᑐᕆᐊᓕᖕᓂᒃ ᑲᔪᓯᑎᑕᐅᒍᑎᒃᓴᖓᓄᑦ ᐃᓛᒃᑯᑦ 23 IEP ᐊᑐᕆᐊᓕᖕᓂᒃ. ᒫᓐᓇᓕ 

ᐊᑐᕆᐊᖃᓕᖅᑐᑦ ᓇᓗᓇᐃᖅᑐᕐᓯᒪᔪᒥᒃ ᐸᕐᓇᐅᒻᒥᒃ ᖃᓄᖅ ᑎᑭᐅᑎᓂᐊᕐᒪᖔᕐᒥᒃ A−ᒥᒃ B−ᒧᑦ. ᑖᓐᓇ 

ᐸᕐᓇᐅᑦ ᓇᓗᓇᐃᕐᓯᒪᑦᓯᔭᕆᐊᓕᒃ ᐅᓄᖅᑎᒋᓂᖏᓐᓂᒃ ᐃᓄᐃᑦ ᐃᓕᓴᐃᔨᑦ ᐊᒻᒪᓗ ᐊᓯᖏᑦ ᐃᓕᓴᐃᔩᑦ 

ᐱᓕᖕᒪᓴᖅᑕᐅᓂᐊᕐᒪᖔᑕ, ᐱᕙᓪᓕᐊᓂᖃᕐᓗᑎᒃ, ᓇᓕᖏᓐᓂ ᓄᓇᓕᓐᓂ, ᓇᓕᖏᓐᓂᒃ ᐃᓕᓐᓂᐊᕈᑎᓂᒃ, 

ᐊᒻᒪᓗ ᖃᓄᐃᑦᑐᓂᒃ ᐊᑐᕋᑦᓴᓂᒃ. 

ᑐᓐᖓᕕᒃᑯᑦ ᐊᒻᒪᓗ RIA ᐃᑲᔪᕐᓯᓂᐊᖅᑐᑦ ᓱᓕᔪᒥᒃ ᑲᔪᓯᑎᑕᐅᔪᓐᓇᖅᑐᓂᒃ ᐱᕕᒃᓴᓕᐅᕈᑕᐅᓯᒪᔪᓂᒃ 

ᐃᓄᒃᑎᑐᑦ LOI ᐃᓕᓐᓂᐊᕆᐊᓕᕋᑖᓂᒃ ᐃᓕᓐᓂᐊᕐᓂᓕᓐᓄᑦ 12-ᒧᑦ, ᑖᒃᑯᐊ ᐱᕕᒃᓴᓕᐅᕈᑕᐅᓯᒪᔪᑦ 

ᑐᓐᖓᕕᖏᑦ ᓄᑭᒋᔭᐅᔪᓐᓇᕐᓗᑎᒃ ᓴᓐᖏᔫᓗᑎᒃ ᐊᒻᒪᓗ ᐊᖏᕈᑕᐅᓯᒪᓗᑎᒃ ᐃᓘᓐᓇᖏᓐᓄᑦ DOE IEP. 

IEP ᐱᕕᒃᓴᓕᐅᖅᑕᐅᓯᒪᒋᐊᓖᑦ ᐃᓄᓐᓄᑦ ᐃᓕᓴᐃᔨᒃᓴᓄᑦ ᐃᓕᓐᓂᐊᓂᕐᒧᑦ ᐃᖅᑲᓇᐃᔭᖅᑎᑖᕐᓂᒧᓪᓗ 

ᐊᑐᕐᓗᒋᑦ (1) ᖃᐅᔨᓴᕐᓂᖅ ᐅᓄᖅᑎᒋᒋᐊᖃᕐᓂᖏᓐᓂᒃ ᐃᓕᓴᐃᔩᑦ/ᐃᓕᓐᓂᐊᑎᑦᓯᔩᑦ ᐃᓕᓴᐃᓗᑎᒃ 

ᐃᓄᒃᑎᑐᑦ LOI ᐃᓛᒃᑯᑦ ᓄᓇᓕᖕᓂ ᑲᔪᓯᐊᑐᐃᓐᓇᕐᓗᑎᒃ ᐊᔪᕐᓇᖏᓐᓂᖓᒍᑦ, ᐊᒻᒪᓗ (2) ᐃᓛᒃᑯᑦ 

ᓄᓇᓖᑦ ᐊᐅᓚᑦᓯᒍᓐᓇᕐᓂᖏᑎᒍᑦ, ᐅᓄᖅᑎᒋᒍᓐᓇᕐᓂᖏᑦ ᐃᓕᓐᓂᐊᕆᐊᕈᓐᓇᖅᑐᑦ ᓄᓇᓕᓐᓂ 

ᐃᓕᓴᐃᔨᒃᓴᓄᑦ ᐃᓕᓐᓂᐊᓂᕐᒧᑦ ᐊᒻᒪᓗ ᐊᓯᖏᓐᓄᑦ ᐃᓕᓐᓂᐊᓂᕐᓄᑦ, ᐊᒻᒪᓗ ᐸᕐᓇᐅᑏᑦ ᐊᐅᓚᑦᓯᓂᕐᒥᒃ 

ᐊᑐᖅᑕᐅᒋᐊᓕᖕᓂᒃ ᐱᓕᖕᒪᒃᓴᐅᑎᓄᑦ. ᑖᒃᑯᐊ ᐃᓗᓕᖏᑦ ᐊᐅᓚᑦᓯᒍᓐᓇᓂᐊᖅᑐᑦ ᓄᑖᓂᒃ LOI 

ᐊᐅᓚᑦᓯᔾᔪᑎᒃᓴᓂᒃ. 

ᐊᐅᒡᒍᓯ 2016-ᒥ, ᒥᓂᔅᑕ ᖁᐊᓴ ᐊᖏᕈᑎᖃᓚᐅᖅᑐᖅ ᓴᓐᖏᓂᓕᒻᒥᒃ DOE IEP, ᓈᖕᒪᑦᓯᐊᖅᑐᒥᒃ 

ᐊᒃᑐᐃᓂᖃᑦᓴᐅᑎᒋᔪᓐᓇᕐᓗᓂ” ᐃᓄᒃᑎᑐᑦ LOI. ᑕᐃᒪᐃᒍᓐᓇᖁᓪᓗᒋᑦ, ᒐᕙᒪᒃᑯᑦ ᐊᖏᕈᑎᖃᕆ4ᐊᖃᕐᒥᔪᑦ 

ᓈᖕᒪᑦᑐᓂᒃ ᑮᓇᐅᔭᓖᓯᒪᓗᑎᒃ ᑲᔪᓯᑎᑕᐅᒍ4ᑎᒃᓴᖓᓂᒃ DOE IEP−ᖁᖏᓐᓄᑦ, ᐃᓚᓕᐅᑎᓯᒪᓗᑎᒃ 

ᐊᓯᖏᓐᓄᑦ ᐊᑐᕋᑦᓴᓄᑦ. ᑖᓐᓇ ᐅᖃᐅᓯᐅᔪᖅ ᓴᖅᑭᑕᓚᐅᖅᑐᖅ ᑐᓐᖓᕕᒃᑯᑦ ᕕᑉᕗᐊᓕ 15, 2017 

ᑎᑎᕋᓚᐅᖅᑕᖏᓐᓂ: 



                                                                 
 

5 
 

“ᑲᒡᒍᓗᒃᑕᐅᒍᑎᒃᓴᖓᓄᑦ ᐊᐅᓚᔾᔭᐸᓪᓕᐊᔭᐅᓐᖏᓐᓂᖓ, ᐊᐅᓚᓂᐅᔪᓄᑦ ᐋᖅᑭᐅᒪᑦᓯᔾᔪᑎᓄᓪᓗ 

ᑮᓇᐅᔭᖅᑑᑎᒃᓴᓂ 2017-18 ᓴᖅᑭᔮᕆᐊᓕᒃ ᐃᑉᕕᓪᓗ ᒥᓂᔅᑕᐅᑏᓪᓗ ᑲᑎᒪᔨᐅᖃᑎᕕᑦ 

ᒐᕙᒪᓕᕆᓂᕐᒧᑦ ᐊᖏᕈᑎᒋᓯᒪᔭᖏᓐᓂ ᐃᓄᐃᑦ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᕕᖓᓄᑦ, ᐊᒻᒪᓗ 

ᐊᐅᓚᑦᓯᒍᑎᒃᓴᓂᒃ ᐱᖕᒪᕆᐅᔪᒧᑦ ᑮᓇᐅᔭᖅᑑᑎᒃᓴᓂᒃ ᐊᑐᕋᑦᓴᓄᑦ ᑖᑦᓱᒧᖓ. ᑮᓇᐅᔭᑎᒍᑦ 

ᐊᖏᕐᓯᒪᓂᕆᔭᑦ ᐊᒻᒪᓗ ᒐᕙᒪᓕᕆᓂᕐᒧᑦ ᑐᑭᒧᐊᒍᑎᒃᓴᑦ ᐊᖓᔪᖅᑲᐅᑎᓄᑦ 

ᐊᑐᓕᖅᑎᑦᓯᕙᓪᓕᐊᒍᑎᒃᓴᓄᑦ ᑖᑦᓱᒧᖓ ᐱᖕᒪᕆᐅᔪᒧᑦ ᐃᓄᐃᑦ ᐃᖅᑲᓇᐃᔮᖃᖁᓪᓗᒋᑦ ᐸᕐᓇᐅᑎᓄᑦ 

ᑲᔪᓯᒋᐊᖃᒻᒪᕆᓕᖅᑐᖅ ᒫᓐᓇ.” 

GN ᑭᖑᓪᓕᕐᐹᓂ ᑮᓇᐅᔭᖅᑑᑎᒃᓴᖏᓐᓃᖃᑕᐅᓚᐅᓐᖏᑦᑐᑦ ᐊᑐᕆᐊᖃᓪᓚᑖᖅᑐᑦ ᐱᖕᒪᕆᐅᔪᑦ 

ᐱᕙᓪᓕᐊᒍᑎᒃᓴᑦ ᐃᓄᒃᑎᑑᖅᑐᓂᒃ ᐃᓕᓴᐃᔨᖃᕐᓂᖅ, ᐃᓕᓐᓂᐊᕈᑎᒃᓴᓕᐊᒥᓂᕐᓂᒃ ᐃᓕᓐᓂᐊᕈᑎᒃᓴᓂᓪᓗ. 

ᓯᕗᓕᖅᑎᑦ ᐅᖃᑐᐃᓐᓇᓚᐅᖅᑐᖅ GN “ᐱᓇᓱᐊᕐᓂᐊᖅᑐᖅ ᓄᑖᓂᒃ ᑮᓇᐅᔭᓂᒃ” ᑖᒃᑯᓇᓐᖓᑦ $50 

ᒥᓕᔭᓂᒃ ᐃᓛᒃᑯᑦ 23 ᑮᓇᐅᔭᓕᑕᐅᒍᑕᐅᓯᒪᔪᓂᒃ. ᑐᓐᖓᕕᒃᑯᑦ ᖃᐅᔨᓴᕆᐊᓐᖓᕈᑎᖏᓐᓂ ᐱᓕᖕᒪᒃᓴᐃᓂᖅ 

ᐊᑭᖏᑦ ᓂᕆᐅᒋᔭᐅᒍᓐᓇᖅᑐᖅ ᐊᒥᓱᐃᖅᑐᖅᑐᒥᒃ ᐅᓄᕐᓯᒋᐊᖅᑕᐅᓗᑎᒃ ᑮᓇᐅᔭᑦ, ᐊᓯᖏᓐᓄᑦᑕᐅᖅ 

ᑮᓇᐅᔭᓕᑕᐅᒍᑕᐅᓯᒪᔪᓄᑦ ᐊᑐᕆᐊᖃᕐᓂᖏᓐᓄᑦ. 

 

ᐅᖃᐅᓯᖃᓚᐅᕐᒪᑦ ᐃᑦᑐᓗᒃ, ᑐᓐᖓᕕᒃᑯᑦ ᐆᑦᑑᑉᕙ 24, 2016−ᒥ ᑎᑎᖅᑲᖏᓐᓂ ᒥᓂᔅᑕ ᖁᐊᓴᒧᑦ, ᐃᓄᐃᑦ 

ᑲᑐᔾᔨᖃᑎᒌᖏᑦ ᒪᓂᒪᑎᑦᓯᔪᑦ ᐃᑲᔪᕐᓯᓵᓕᒍᑎᒃᓴᓂᒃ ᐊᒻᒪᓗ ᓯᕗᓪᓕᐅᔾᔭᐅᔭᕆᐊᓕᓂᒃ ᐊᑐᐃᓐᓇᖃᕐᓂᕐᒥᒃ 

ᐃᓛᒃᑯᑦ 23 ᑮᓇᐅᔭᓕᑕᐅᓯᒪᒍᑎᓂᒃ ᐃᓕᓴᐃᔨᒃᓴᓄᑦ ᐃᓕᓐᓂᐊᑎᑦᓯᓂᕐᒥᒃ ᒪᓕᒐᑦᓴᖃᕆᐊᓕᒃ 

“ᓴᓐᖏᓂᖓᒍᑦ ᓈᖕᒪᑦᑐᓂᒃ GN ᑮᓇᐅᔭᓖᓯᒪᓗᓂ.” ᑐᓐᖓᕕᒃᑯᑦ ᐅᑉᐱᕈᓱᑦᑐᑦ ᑕᒪᓐᓇ ᐊᖏᕈᑎᖃᕐᓯᒪᓂᖅ 

ᑲᔪᓯᑎᑦᓯᒍᑎᒃᓴᓂᒃ DOE IEP, ᑖᒃᑯᓇᓃᖃᑕᐅᓗᑎᒃ ᓇᓗᓇᐃᕐᓯᒪᔭᐅᔪᑦ ᐃᑲᔫᑎᒃᓴᑲᓐᓃᑦ ᓲᕐᓗ ᐃᓛᒃᑯᑦ 23 

ᑮᓇᐅᔭᓕᑕᐅᓯᒪᒍᑎᓂᒃ, ᐱᕕᒃᓴᖃᖅᑎᑦᓯᓂᐊᖅᑐᑦ DOE ᐊᖓᔪᖅᑲᐅᑎᖏᓐᓂᒃ ᓇᓗᓇᐃᑦᓯᐊᕐᓯᒪᔪᓂᒃ 

ᓱᖅᑯᐃᕐᓯᓯᒪᒍᑕᐅᓗᑎᒃ ᓇᓗᓇᐃᖅᑐᕐᓯᒪᔪᓂᒃ ᐸᕐᓇᐅᑎᓂᒃ ᐱᓕᖕᒪᒃᓴᐅᑎᒃᓴᓄᑦ ᑖᑦᓱᒥᖓ ᑲᔪᓯᑎᑦᓯᓂᕐᒥᒃ 

ᐸᕐᓇᐸᓪᓕᐊᓂᕐᒧᑦ, ᐃᓚᒋᐊᕈᑕᐅᓯᒪᔪᒥᒃ 2023-ᒧᑦ. 

 

ᐱᖕᒪᕆᐅᓗᐊᓐᖑᐊᕐᒥᔪᖅ, ᐃᑦᑐᓗᒃ ᑐᒃᓯᕋᐅᑎᒋᓚᐅᖅᑕᖓ ᐊᐅᓚᔾᔭᐃᒋᐊᓵᓕᖁᔨᓪᓗᓂ ᐱᓕᖕᒪᒃᓴᐅᑎᓂᒃ, 

ᐊᒻᒪᓗ ᐅᖃᓚᐅᖅᑐᖅ: 

 

“ᓯᕗᓂᐊᒍᑦ ᐊᓪᓛᑦ IEP ᐃᓂᖅᑕᐅᓚᐅᖅᑎᓐᓇᒍ, ᐱᒋᐊᑦᓴᐅᑎᒋᓯᒪᔪᓐᓇᖅᑐᑦ ᐊᐅᓚᒋᐊᓖᑦ, ᓲᕐᓗ 

ᐸᕐᓇᓐᓂᖅ ᐅᖃᐅᓯᓕᕆᓂᕐᒧᑦ ᐱᓕᖕᒪᒃᓴᐅᑎᒃᓴᓄᑦ, ᒪᕐᕉᓕᕐᓗᑎᒃ ᓄᓇᓖᑦ ᐃᓕᓴᐃᔨᒃᓴᓂᒃ 

ᐃᓕᓐᓂᐊᑎᑦᓯᒍᑏᑦ ᐊᒻᒪᓗ ᒪᑐᐃᕐᓯᓂᖅ ᐋᔩᕋᕈᑎᖃᕐᐸᓪᓕᐊᓂᕐᒥᒃ ᐊᓯᖏᓐᓂᒃ ᐱᓕᖕᒪᒃᓴᐃᔨᓂᒃ.” 

 

ᒥᓂᔅᑕ ᖁᐊᓴ ᓇᓗᓇᐃᕐᓯᓚᐅᖅᑐᖅ ᑐᐊᕕᕐᓇᕐᓂᖓᓂᒃ ᑖᓐᓇ ᓅᕙᐃᒻᕙ 9, 2016−ᒥ, ᐅᖃᖅᑐᓂ ᐃᒫᒃ  

“[ᐃ]ᓘᓐᓈᒍᑦ ᑲᑎᒪᔩᑦ ᓂᕆᐅᒋᔭᓖᑦ ᐱᓕᕆᒡᕕᒃ ᑲᒪᑦᓴᐅᑎᒋᔪᓐᓇᕐᓂᖓᓂᒃ, ᐃᓱᒪᓕᐅᕐᓗᓂ ᐊᒻᒪᓗ 

ᐊᑕᖏᖅᑐᒥᒃ ᓄᖅᑲᖓᑎᑦᓯᓗᑎᒃ ᐊᒻᒪᓗ ᑭᐳᑦᑎᑕᐅᓗᓂ ᐅᖃᐅᓯᕐᒥᒃ ᔭᒐᐃᓂᖅ.” 

 

ᐃᓄᐃᑦ ᑲᑐᔾᔨᖃᑎᒌᑦ ᐃᖅᑲᓇᐃᔭᖃᑎᖃᕈᒪᔪᑦ DOE−ᑯᓐᓂᒃ ᐊᐅᓚᔾᔭᐃᓵᓕᒍᑎᒃᓴᓂᒃ, ᐊᒻᒪᓗ ᕿᓂᖅᑕᕗᑦ 

GN ᓇᖕᒥᓂᖅ−ᐃᑲᔫᑎᒃᓴᒥᓄᑦ ᐊᖏᕈᑎᖃᕐᓯᒪᒍᓐᓇᕐᓂᖓ ᑕᒪᑦᓱᒧᖓ ᐊᐅᓚᔾᔭᐃᒋᐊᕈᑎᒃᓴᒥᒃ, ᐃᓚᖃᕐᓗᓂ 

ᐊᓯᖏᓐᓂᒃ ᐊᑐᐃᓐᓇᐅᔪᓂᒃ ᐊᑐᕋᑦᓴᓂᒃ. 

ᑲᑐᔾᔨᖃᑎᒌᓐᖏᑯᑦᑕ, ᐱᖁᔭᒃᓴᖅ 37−ᒧᑦ, ᐱᔪᓐᓇᐅᑦ ᐃᓕᓐᓂᐊᕈᓐᓇᓂᕐᒧᑦ ᐃᓄᒃᑎᑐᑦ ᐊᐃᕙᔾᔪᑕᐅᓗᓂ 

ᑲᑕᒃᑲᓂᕐᓂᐊᖅᑐᖅ “ᐅᓄᕐᓂᕐᓴᐅᒻᒪᑕ ᐃᓕᓴᐃᒍᑕᐅᒋᐊᓕᒃ” ᐊᒻᒪᓗ ᐱᓇᓱᐊᕋᑦᓴᖅ ᐃᓄᒃᑎᑐᑦ 

ᐃᓕᓴᐃᓂᕐᒥᒃ LOI ᐃᓕᓐᓂᐊᕐᓂᓕᓐᓄᑦ 4-ᒥᒃ 9-ᒧᑦ ᐊᔪᕐᓇᕆᐊᖃᖅᑎᓐᓇᒍ ᑭᖑᕙᕆᐊᖅᑕᐅᓂᐊᖅᑐᖅ 

2029-ᒧᑦ, ᐊᖅᑯᓯᐅᕐᓯᒪᓐᖏᓐᓂᖓᓄᑦ ᐅᓄᕐᓯᒋᐊᒃᑲᓐᓂᕈᑎᒃᓴᓂᒃ ᐃᓕᓴᐃᔨᓂᒃ ᐃᓄᒃᑎᑐᑦ LOI-ᓴᐅᑎᓂᒃ. 

ᐱᖁᔭᒃᓴᖅ 37-ᒥ, ᐱᓇᓱᐊᖅᑕᐅᔭᕆᐊᓕᒃ ᐃᓄᒃᑎᑐᑦ LOI ᐃᓕᓐᓂᐊᕐᓂᓕᓐᓄᑦ 10-ᒥᒃ 12-ᒧᑦ 

ᐃᓱᒪᕐᓲᑎᒋᓂᐊᖅᑕᖓ ᒥᓂᔅᑕᐅᑉ; ᐅᑉᐱᕈᓱᑦᑐᒍᑦ ᐃᒫᒃ, ᑲᑐᔾᔨᓗᑕ, ᑖᒃᑯᐊ ᑎᑎᕋᕐᓯᒪᔪᑦ ᓱᒃᑯᒍᑕᐅᓂᐊᖅᑐᑦ 

ᒐᕙᒪᓕᕆᓂᒃᑯᑦ ᐊᐅᓚᑕᐅᓇᓱᐊᕐᓗᑎᒃ ᓴᕐᖓᑎᑦᓯᒋᐊᕈᑕᐅᓇᓱᐊᕆᐊᓖᑦ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᒃ 

ᐃᓄᒃᑎᑑᖃᑦᑕᓂᕐᒥᒃ ᐊᑐᖅᑕᐅᓵᓕᓗᓂ ᐃᓕᓐᓂᐊᕆᐅᕐᓴᕕᖕᓂ ᐱᐊᕋᕐᓄᑦ ᐊᒻᒪᓗ ᐃᓕᓐᓂᐊᕕᖕᓂ. 

 

ᐃᓄᐃᑦ ᑲᑐᔾᔨᖃᑎᒌᑦ ᑐᒃᓯᕋᐅᑎᖃᖔᕐᒪᑕ ᐃᒫᒃ ᐱᓇᓱᐊᖃᑎᒌᑦ ᓵᓐᖓᔭᖃᕐᓗᑎᒃ ᑲᑐᔾᔨᓂᒃᑯᑦ 

ᐃᓂᖅᑕᐅᖁᓪᓗᒋᑦ ᐋᖅᑭᓱᖅᑕᐅᓂᖏᑦ DOE IEP, ᐊᒻᒪᓗ ᓈᖕᒪᑦᓯᐊᖅᑐᒥᒃ ᐊᑐᕋᑦᓴᓕᑕᐅᓯᒪᓗᑎᒃ 

ᑮᓇᐅᔭᓕᑕᐅᓯᒪᓗᑎᓪᓗ ᐱᓕᖕᒪᒃᓴᐅᑎᓂᒃᓴᓂᒃ ᐃᓄᓐᓄᑦ ᐃᓕᓴᐃᔨᓄᑦ. ᑕᒪᓐᓇ ᐱᓕᕆᐊᒃᓴᖅ ᐃᓂᕐᐸᑦ, 

ᕿᓚᓐᖑᓯᐊᕐᓂᐊᖅᑐᖅ ᑐᑭᒧᐊᒍᑎᒃᓴᖅ ᐊᑐᓯᑲᐅᑎᒋᔪᓐᓇᕐᓗᓂ ᑎᑭᐅᑎᕕᐅᔪᓐᓇᒻᒪᕆᓪᓗᓂ 

ᐱᕕᒃᓴᓕᐅᕐᕕᐅᓯᒪᔪᖅ ᐃᓄᒃᑎᑐᑦ LOI−ᒧᑦ ᓄᓇᕗᑦ ᐃᓕᓐᓂᐊᕐᕕᖏᓐᓂ ᐃᓕᓐᓂᐊᕆᐊᓕᕋᑖᓂᒃ 

ᐃᓕᓐᓂᐊᕐᓂᓕᓐᓄᑦ 12−ᒧᑦ − ᑲᔪᓯᔪᓐᓇᖅᑐᖅ ᐋᖅᑭᒍᑎᒃᓴᖅ ᐃᓄᒃᑎᑑᕈᓐᓇᖅᑐᓂᒃ 

ᐃᓕᓴᐃᔨᑖᕐᐸᓪᓕᐊᓂᕐᒥᒃ ᖃᐅᔨᓴᖅᑕᐅᔪᓐᓇᑐᒃᑯᑦ ᐊᑐᖅᑕᐅᔪᓐᓇᑐᒃᑯᓪᓗ IEP. 

 

ᐃᓄᒃᑎᑐᑦ LOI ᐃᓕᓐᓂᐊᕈᑎᒃᓴᑦ ᐃᓕᓐᓂᐊᕈᑕᐅᔪᓪᓗ 

ᐃᓄᐃᑦ ᑲᑐᔾᔨᖃᑎᒌᑦ ᑐᓴᐅᒪᔾᔪᑎᒃᓴᓂᒃ ᐱᒃᑲᓐᓂᕆᐊᖃᕐᒪᑕ ᖃᓄᑎᒋ ᐃᓄᒃᑎᑐᑦ LOI ᐃᓕᓐᓂᐊᕈᑎᒃᓴᖅ 

ᐃᓕᓐᓂᐊᕈᑕᐅᔪᓪᓗ ᐊᑐᐃᓐᓇᐅᑎᒋᒻᒪᖔᑕ ᐃᓕᓴᐃᒍᑎᒃᓴᑦ ᐃᓕᓐᓂᐊᖅᑕᐅᔪᓕᒫᓂᒃ ᐃᓕᓐᓂᐊᖅᑎᓕᒫᓄᑦ, 

ᐊᒻᒪᓗ ᖃᓄᑎᒋ ᓱᓕ ᐋᖅᑭᑦᓱᐃᔭᕆᐊᖃᕐᒪᖔᑕ (ᐅᕝᕙᓘᓐᓃᑦ ᓱᖏᐅᓯᒪᒍᑎᒃᓴᓂᒃ). 2013−ᒥ, 

ᑕᒻᒪᕐᓯᒪᔪᕐᓯᐅᖅᑎ ᖃᐅᔨᒃᑲᐃᓚᐅᖅᑐᖅ ᐃᓘᓐᓈᓂᒃ ᓴᖅᑭᖅᑕᐅᖁᔨᓪᓗᓂ ᐃᓕᓐᓂᐊᕐᓂᓕᕆᓂᕐᒧᑦ 

ᑐᓴᐅᒪᑎᔾᔪᑎᒃᓴᓂᒃ ᐊᒻᒪᓗ DOE ᐊᖏᓚᐅᖅᑐᑦ; ᓱᓕ, ᑕᑯᓐᓇᑕᑦᑎᒍᑦ, ᑐᓴᕈᑎᓕᐊᕆᒋᐊᖃᓚᐅᖅᑕᖏᑦ 

DOE ᐃᓂᕐᓯᒪᓐᖏᑦᑐᑦ ᐊᒻᒪᓗ, ᐃᓚᖓᒍᑦ, ᓈᖕᒪᖏᑦᑐᑦ. ᑐᒃᓯᕋᐅᑎᕗᑦ GN ᑐᓴᕈᑎᓕᐊᕆᒋᐊᓕᖕᒥᓂᒃ 

ᑐᓂᓯᖁᓪᓗᒋᑦ ᐊᑐᐃᓐᓇᐅᓂᖏᓐᓂᒃ ᐃᓄᒃᑎᑐᑦ LOI ᐃᓕᓐᓂᐊᑎᑦᓯᒍᑎᒃᓴᓂᒃ ᐃᓕᓴᐃᒍᑎᓂᓪᓗ, 

ᑲᔪᓯᑎᑦᓯᓗᑎᒃ ᓱᓕᔪᒥᒃ ᓴᖅᑭᔮᑦᓯᐊᓂᐊᕐᓂᕋᕐᓯᒪᓂᕐᒥᓂᒃ. ᑖᓐᓇ ᐃᑲᔫᑎᓂᐊᖅᑐᖅ ᐃᓘᓐᓈᑎᑦᑐᑦ 

ᑐᑭᓯᕙᓪᓕᕈᑎᒋᓗᑎᒍ ᖃᐅᔨᓴᕈᑕᐅᒋᐊᓕᖕᓂᒃ ᐃᑯᓪᓚᑎᑦᓯᒍᑎᒃᓴᒥᒃ ᓄᑭᖃᕈᓐᓃᐸᓪᓕᐊᒍᑕᐅᔪᒥᒃ 

ᐃᓄᒃᑎᑐᑦ ᐊᒻᒪᓗ ᖃᓄᖅ ᐃᓕᓴᐃᒍᑎᕗᑦ ᐊᑐᖅᑕᐅᒍᓐᓇᕐᒪᖔᑕ ᐊᑑᑎᖃᑦᓯᐊᕐᓗᑎᒃ ᑲᔪᓯᑎᑦᓯᓂᕐᒥᒃ. 

 

ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓄᐃᑦ ᑲᑐᔾᔨᖃᑎᒌᑦ ᑐᒃᓯᕋᐅᑎᖓ DOE ᐃᖅᑲᓇᐃᔭᖃᑎᖃᖁᓪᓗᒋᑦ DEA−ᓂᒃ ᐊᒻᒪᓗ ᑐᓐᖓᕕᒃᑯᓐᓂᒃ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ ᐱᖕᒪᕆᐅᔪᖁᑎᒋᔭᖏᑦ ᐊᐅᓚᑦᓯᒍᑕᐅᖁᓪᓗᒋᑦ ᐃᓕᓐᓂᐊᕈᑎᓄᑦ 

ᐃᓕᓐᓂᐊᕆᐊᓕᕋᑖᓂᒃ ᐃᓕᓐᓂᐊᕐᓂᓕᓐᓄᑦ 12-ᒧᑦ ᐃᓕᓐᓂᐊᖅᑕᐅᔪᓂᒃ ᐅᕝᕙᓘᓐᓃᑦ ᐊᓯᖔᖓᒍᑦ 

ᐊᐅᓚᔾᔪᑎᑕᐅᓗᑎᒃ ᐃᓗᓕᖏᑦ ᐊᓯᖏᓐᓅᖓᔪᓄᑦ ᐊᒃᑐᐊᓂᓕᓐᓄᑦ ᐃᓕᓐᓂᐊᕈᑎᓄᑦ. 

ᓄᓇᓕᓐᓂ ᐃᓕᓐᓂᐊᕐᓂᓕᕆᔨᒃᑯᑦ ᑲᑎᒪᔨᖏᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᕿᒥᕐᕈᔭᐅᓂᖓ ᓴᖅᑭᔮᓚᐅᖅᑐᖅ GN ᑕᑯᒋᐊᕆᐊᖃᕐᓂᕆᓕᖅᑕᖓᓂᒃ 

10−ᒋᓕᖅᑕᖓᓂ ᐊᐅᓚᔾᔭᐃᒋᐊᕈᑎᒃᓴᓂᒃ ᓱᓕᔪᒥᒃ ᓴᐃᒻᒪᖃᑎᒌᓐᓂᒥᓪᓗ ᑲᒥᓴᒃᑯᑦ: ᓄᓇᖃᖅᑳᕐᓯᒪᔪᑦ 

ᐊᖓᔪᖅᑳᕆᔭᐅᔪᑦ ᕿᑐᕐᖓᓖᑦ ᐊᐅᓚᑦᓯᑦᓯᐊᕈᓐᓇᕈᑎᒃᓴᖏᓐᓂᒃ ᐃᓕᓐᓂᐊᕐᓂᖏᓐᓄᑦ ᕿᑐᕐᖓᖏᑕ. 

ᑐᒃᓯᕋᐅᑦ ᐊᐅᓚᑦᓯᒍᓐᓇᐃᓪᓕᑲᓐᓂᕈᑕᐅᔪᖅ DEA−ᑯᓐᓂᒃ ᐱᖁᔭᒃᓴᖅ 37−ᒥ ᐅᔾᔨᓇᖅᑐᖅ ᐊᒻᒪᓗ 

ᓯᖁᑦᑎᕆᔪᖅ ᐃᓄᐃᑦ ᑐᕌᒐᖏᓐᓂᒃ ᐱᓇᓱᐊᕋᑦᓴᖏᓐᓂᓪᓗ. ᐃᓄᐃᑦ ᑐᕌᒐᖓ ᓴᓐᖏᓂᖃᕈᑕᐅᖏᓐᓇᖅᑐᖅ 

DEA−ᖏᑎᒍᑦ, ᐱᓕᖕᒪᒃᓴᐃᑦᓯᐊᓂᕐᒧᑦ ᑮᓇᐅᔭᓖᓯᒪᓂᕐᒧᓪᓗ. ᑐᓐᖓᕕᒃᑯᑦ ᐃᑲᔪᕐᓱᖏᑦᑐᑦ DEA 

ᓄᑮᕈᔾᔭᐅᓂᖏᓐᓂᒃ ᐊᐅᓚᑦᓯᓂᕐᒥᒃ ᑕᒪᒃᑯᓂᖓ ᐃᓚᒋᔭᐅᓪᓗᑎᒃ ᐃᓕᓐᓂᐊᕐᕖᑦ ᐊᒻᒪᓗ ᐃᓕᓐᓂᐊᓂᕐᒧᑦ 

ᐊᐅᓚᑦᓯᒍᑕᐅᕙᑦᑐᓂᒃ, ᐃᓱᒪᕐᓲᑎᖃᕐᓂᕐᒥᒃ LOI−ᓂᒃ, ᐊᑕᖐᓯᒪᔪᒥᒃ ᐃᓕᓴᐃᓂᕐᒥᒃ ᐊᐅᓚᒋᐊᓕᓐᓂᒃ 

ᕿᒥᕐᕈᓂᕐᒥᓪᓗ, ᐊᐅᓚᑦᓯᓂᕐᒥᒃ ᐊᕐᕌᒍᑕᒫᑦ ᖃᐅᔨᓴᖅᑕᐅᖃᑦᑕᖁᓪᓗᒋᑦ ᐃᓛᒃᑯᑦ ᐃᓕᓐᓂᐊᓂᕐᒧᑦ 

ᐸᕐᓇᐅᑎᓂᒃ, ᓂᕈᐊᕐᓂᕐᒥᒃ ᐃᓕᓐᓂᐊᕐᕕᐅᑉ ᐅᓪᓗᕐᓯᐅᑎᒋᓂᐊᖅᑕᖏᓐᓂᒃ, ᑐᑭᒧᐊᒍᑎᒃᓴᑦ ᐃᓕᓐᓂᐊᕐᕖᑦ 

ᐊᖓᔪᖅᑳᖏᓐᓄᑦ ᐊᒻᒪᓗ ᓴᖅᑮᓂᖅ ᐃᖅᑲᓇᐃᔭᖅᑎᓴᕐᓯᐅᑎᒃᓴᓂᒃ ᐃᓕᓐᓂᐊᕕᓐᓂ ᐊᖓᔪᖅᑳᓄᑦ ᐊᒻᒪᓗ 

ᐊᑐᓕᖁᔨᔾᔪᑏᑦ ᓂᕈᐊᕐᓯᓂᕐᒥᒃ ᐃᓕᓐᓂᐊᕐᕖᑦ ᐊᖓᔪᖅᑳᖏᓐᓂᒃ. ᖁᔭᓕᔪᒍᑦ ᐊᑦᓱᕈᐊᕆᔭᐅᖃᑦᑕᕐᒪᑕ 

ᐊᒻᒪᓗ ᐃᖅᑲᓇᐃᔮᑦᓴᑲᓐᓂᕐᓂᒃ ᑲᒪᖃᑦᑕᕐᒪᑕ ᐃᑲᔫᑎᒃᓴᓂᒃ ᓄᓇᓖᑦ ᒪᑭᒪᔾᔪᑎᖏᓐᓄᑦ ᐊᒻᒪᓗ ᓄᓇᓕᓐᓄᑦ 

ᐋᖅᑭᑦᓯᒪᔪᓂᒃ ᐊᐅᓚᑦᓯᖃᑦᑕᕐᓂᖏᓐᓂᒃ ᐃᓕᓐᓂᐊᑎᑦᓯᓂᕐᒥᒃ; ᐅᑉᐱᕈᓱᒻᒥᔪᒍᑦ ᓄᓇᓖᑦ ᒪᑭᒪᔾᔪᑎᒃᓴᖏᑦ 

ᐊᒻᒪᓗ ᐋᖅᑭᑦᑕᐅᓯᒪᔪᑦ ᓄᓇᓕᓐᓅᖓᑎᑕᐅᓪᓗᑎᒃ ᑲᒪᒋᔭᐅᕙᑦᑐᑦ ᐊᑑᑎᖃᕐᓂᖏᓐᓂᒃ ᐱᕚᓪᓕᕈᑕᐅᓪᓗᑎᒃ 

ᐃᓕᓐᓂᐊᕈᑕᐅᕙᑦᑐᓂᒃ ᐊᑯᓂᐅᔪᒧᑦ−ᐃᓕᖓᔪᓄᑦ. 

 

ᖄᖏᓐᓈᑐᐃᓐᓇᑦᑕᓐᖏᓗᒎᓐᓃᑦ ᑕᒪᓐᓇ ᐊᑦᓱᕈᓐᓇᖅᑐᖅ ᐃᖅᑲᓇᐃᔮᖅ, ᐅᑉᐱᕆᔭᕗᑦ GN 

ᐱᕚᓪᓕᑎᑦᓯᔭᕆᐊᖃᕐᓂᖓᓂᒃ ᐊᑐᖅᑕᐅᒋᐊᓕᖕᓂᒃ ᐊᒻᒪᓗ ᑮᓇᐅᔭᑎᒍᑦ ᐃᑲᔫᑎᓂᒃ ᑐᓂᓯᖃᑦᑕᓂᕐᒥᒃ 

DEA−ᓄᑦ. ᐱᓗᐊᖅᑐᒥ, ᕿᑐᕐᖓᑦᑕ ᐃᓕᓐᓂᐊᖅᑎᑕᐅᒍᑎᒃᓴᖓᓄᑦ ᐊᒻᒪᓗ ᐃᓘᓐᓈᒍᑦ ᐱᕙᓪᓕᐊᑎᑦᓯᓂᖅ 

ᐃᑲᔪᖅᑕᐅᑦᓯᐊᓂᕐᓴᐅᓂᐊᕐᐳᖅ ᐃᓚᒌᑦ, ᓄᓇᓖᑦ ᓯᕗᓕᖅᑎᖏᑦ, ᐊᒻᒪᓗ ᒐᕙᒪᒃᑯᓐᓂᒃ ᐱᔨᑦᓯᖅᑏᑦ 

ᐃᖅᑲᓇᐃᔭᖃᑎᒌᓕᕐᐸᑕ. 

 

ᑲᑎᒪᔨᖏᑦ DEA  

ᐱᖁᔭᒃᓴᖅ 37−ᒥ ᑐᒃᓯᕋᐅᑦ ᐃᓇᖏᖅᑕᐅᖁᓪᓗᒋᑦ ᑲᑐᔾᔨᖃᑎᒌᑦ ᓄᓇᕗᒻᒥ DEA ᑲᑎᒪᔨᖃᖅᑐᑎᒃ DEA 

ᐱᓇᓱᐊᕋᑦᓴᖃᕐᓂᐊᑎᓪᓗᒋᑦ ᐅᕗᖓᑦᓯᐊᖅ ᑭᒡᓕᖃᖅᑐᒥᒃ ᐃᑲᔫᑎᒃᓴᓂᒃ DEA−ᓄᑦ ᐱᓇᓱᐊᕋᑦᓴᖏᑦ 

ᐱᓕᖕᒪᒃᓴᐃᓂᕐᒧᑦ, ᐃᓕᓐᓂᐊᕐᕕᐅᑉ ᐱᕚᓪᓕᕈᑎᒃᓴᖏᓐᓄᑦ ᐸᕐᓇᐅᑎᑦ, ᐃᓕᓴᐃᔨᓂᒃ 

ᑐᑭᓯᑎᑦᓯᒋᐊᒃᑲᓂᖅᑎᑦᓯᒍᑏᑦ, ᓇᓗᓇᐃᖅᑐᐃᓂᖅ ᑭᒡᒐᖅᑐᐃᔪᓂᒃ ᐃᖅᑲᓇᐃᔭᖅᑎᓴᕐᓯᐅᑎᒃᓴᓂᒃ ᐊᒻᒪᓗ 

ᑲᑎᒪᖃᑎᖃᖃᑦᑕᕐᓂᖅ DOE−ᑯᓐᓂᒃ ᒪᕐᕈᐃᓱᕐᓗᑎᒃ ᐊᕐᕌᒍᒥ ᐊᑯᓂᐅᔪᒧᑦ−ᐋᖅᑭᑦᓯᒪᔪᒧᑦ ᑐᑭᒧᐊᒍᑎᒃᓴᓂᒃ 

ᐸᕐᓇᓂᕐᒧᑦ. DEA ᑲᑎᒪᔨᖏᑦ ᐊᒃᑐᐃᓂᖃᕋᔭᖅᑐᑦ DOE-ᑯᓐᓂᒃ, ᑭᓯᐊᓂ ᐱᓇᓱᐊᒐᖏᑦ ᑐᕌᒐᖏᓪᓗ 

ᒪᓕᒐᖅᑎᒍᑦ ᐋᖅᑭᑦᓯᒪᔭᐅᓗᑎᒃ. ᑐᓐᖓᕕᒃᑯᑦ ᐃᒃᓯᕙᐅᑕᖃᕈᓐᓃᕋᔭᖅᑐᑦ ᑲᑎᒪᔨᑐᐃᓐᓇᐅᖃᑕᐅᓂᕐᒧᑦ. 

ᐃᓄᐃᑦ ᑲᑐᔾᔨᖃᑎᒌᑦ ᑕᑯᓐᓇᒐᖏᑦ ᐊᕕᑦᑐᕐᓯᒪᔪᓂ ᑲᑎᒪᔨᕐᔪᐊᖃᕐᓂᕐᒥᒃ ᓯᕗᓪᓕᐸᐅᔾᔭᐅᔭᕆᐊᓕᓐᓂᒃ 

ᐊᒻᒪᓗ ᐊᐅᓚᑦᓯᓂᕐᒥᒃ ᐃᓕᓐᓂᐊᕈᑕᐅᔪᓂᒃ ᐋᖅᑭᑦᓱᐃᖃᑦᑕᕐᓗᑎᒃ ᐅᓄᕐᓂᕐᓴᐅᓗᑎᒃ ᐃᓄᐃᑦ 

ᐊᔾᔨᒋᓐᖏᑕᒻᒪᕆᐊᓗᐊ ᑐᒃᓯᕋᐅᓯᐊᖑᓯᒪᔫᑉ ᐱᖁᔭᒃᓴᖅ 37−ᒥ, ᑕᑉᕙᓂᓕ ᑲᑎᒪᔩᑦ ᑕᑯᓐᓇᒐᖓ 

ᑲᓱᕈᑎᒃᓴᓕᐅᑐᐃᓐᓇᕐᓂᖅ ᐊᐳᖅᑕᕈᑕᐅᕙᑦᑐᓂᒃ DEA ᑲᑎᒪᔨᖏᓐᓄᑦ. 

ᐊᑕᖐᔪᖅ ᐃᓕᓐᓂᐊᕐᓂᖅ 

GN ᑐᓂᓯᔭᕆᐊᖃᕐᒥᔪᖅ ᓈᖕᒪᑦᑐᓂᒃ ᑮᓇᐅᔭᖃᖅᑎᑦᓯᓗᓂ ᐊᐅᓚᐃᓐᓇᕈᑎᒃᓴᓂᒃ ᐋᖅᑭᑦᓯᒪᒍᑎᒃᓴᓂᒃ 

ᓈᖕᒪᖏᑦᑐᓄᑦ ᐊᑕᖐᔪᒥᒃ ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᖓᓄᑦ. ᐃᓚᒋᔭᐅᓗᑎᒃ ᑕᑉᕙᓂ, ᐱᓗᐊᖅᑐᒥ, 

ᐊᑐᐃᓐᓇᐅᒪᑎᑦᓯᓗᑎᒃ ᐊᑐᕆᐊᓕᓐᓂᒃ ᐅᓄᕐᓂᖏᓐᓂᒃ ᐊᔾᔨᒌᓐᖏᑦᑐᓂᓪᓗ ᐊᔪᕈᑎᖃᐅᖅᑐᓄᑦ ᐊᑐᕋᑦᓴᓂᒃ 

ᓄᓇᕗᒻᒥ ᐊᐅᓚᑦᓯᒍᑎᒃᓴᐅᔪᒥᒃ ᖃᓄᐃᑦᑑᓂᖏᓐᓂᒃ ᖃᐅᔨᓴᕈᑎᒃᓴᓂᒃ ᐃᓕᓐᓂᐊᖅᑎᓂᒃ ᐊᔪᕈᑎᓕᓐᓂᒃ, 

ᐊᒻᒪᓗ ᑲᔪᓯᑎᑦᓯᓂᕐᒥᒃ ᐋᖅᑭᒋᐊᕈᑎᓂᒃ ᐃᑲᔫᑎᓂᓪᓗ. 

 

ᐱᖁᔭᓴᖅ 37 ᐅᔾᔨᓇᖅᑐᒥᒃ ᐱᕚᓪᓕᕈᑎᑕᖃᓐᖏᑦᑐᖅ ᐊᑕᖐᔪᒥᒃ ᐃᓕᓐᓂᐊᓂᕐᒥᒃ ᑭᓯᐊᓂᓕ, 

ᐱᓇᓱᐊᒐᖃᖔᖅᑐᖅ ᐊᐅᓚᓂᖓᓂᒃ. ᑕᐃᒪᐃᑎᓪᓗᒍ, ᑎᑭᐅᑎᓯᒪᓐᖏᑦᑐᖅ ᐊᑐᖅᑕᐅᔭᕆᐊᓕᖕᓂᒃ 

ᐱᔪᓐᓇᐅᑎᓂᒃ ᐃᓕᓐᓂᐊᕆᐊᖃᕐᓂᖏᓐᓄᑦ ᐊᔪᕈᑎᓖᑦ ᐃᓕᓐᓂᐊᖅᑏᑦ ᐱᔾᔪᑎᒋᓪᓗᒍ, ᐊᓯᖏᓪᓗᑦᑕᐅᖅ 

ᑕᐃᒪᐅᒐᓗᐊᖅᑎᓪᓗᒋᑦ, ᐃᓚᓕᐅᔾᔨᓯᒪᓐᖏᑦᑐᖅ ᓈᖕᒪᑦᑐᒥᒃ ᐃᑲᔫᑎᒃᓴᒥᒃ ᐅᕝᕙᓘᓐᓃᑦ ᐊᔪᕈᑎᓕᓐᓄᑦ 

ᐃᓕᓐᓂᐊᖅᑎᓄᑦ, DOE ᑐᒃᓯᕋᐅᑎᓕᒃ ᐃᓕᓐᓂᐊᖅᑏᑦ ᑲᔪᓯᒋᐊᖃᕐᓂᖏᓐᓄᑦ ᐱᓕᕆᒡᕕᐊᓂᒃ ᒪᓕᒐᑦᓴᓂ 

ᐃᑲᔫᑎᒃᓴᓄᑦ ᖃᐅᔨᓴᕈᑎᒃᓴᓄᓪᓗ ᐃᓕᓐᓂᐊᖅᑎᓕᒫᓄᑦ.  

 

ᓯᕗᓕᖅᑎ ᑕᑉᑑᓇ ᓱᓕᓂᕋᐅᑎᖃᓚᐅᖅᑐᖅ ᓄᖅᑲᑎᑦᓯᓂᕐᒥᒃ ᐃᓅᓯᕐᒥ ᓯᕗᒧᐊᓐᓂᕐᒥᒃ ᓅᕙᐃᒻᕙ 2013−ᒥ 

ᑐᑭᓯᒪᒐᒥᒎᖅ ᐊᑐᖅᑕᐅᔪᖅ ᑐᑭᖃᕐᒪᑦ ᐅᓄᖅᑐᑦ ᐃᓄᐃᑦ ᐃᓕᓐᓂᐊᕌᓂᒐᔭᓚᐅᖅᑐᑦ ᐃᓕᓐᓂᐊᕐᕕᐊᓗᒻᒥᒃ 

ᐊᔪᓕᖃᑦᑕᕐᓂᖏᓐᓂᒃ, ᑕᐃᒫᒃ ᐃᖅᑲᓇᐃᔮᒃᓴᖅᑖᕈᓐᓇᐃᓪᓕᖃᑦᑕᖅᑐᑦ ᐱᔾᔪᑕᐅᓪᓗᓂ ᑕᒪᓐᓇ. ᑭᓯᐊᓂᓕ, 

ᒫᓐᓇᒧᑦ, DOE ᑲᒪᓯᒪᓐᖏᑦᑐᑦ ᐅᕝᕙᓘᓐᓃᑦ ᐋᖅᑭᒍᑎᒃᓴᕐᓯᐅᕐᓯᒪᓐᖏᑦᑐᑦ ᐊᑲᐅᓐᖏᓪᓕᐅᕈᒻᒧᑦ ᐃᓅᓯᕐᒥ 

ᓯᕗᒧᐊᒃᑎᑦᓯᓂᕐᒧᑦ. ᓇᓗᓇᐃᕐᓯᑦᓯᐊᓚᐅᕋᓂ ᐊᒻᒪᓗ ᑐᓂᓯᓚᐅᕋᓂ ᐊᑐᕆᐊᓕᖕᓂᒃ ᐃᑲᔫᑎᒃᓴᓂᒃ, 

ᐃᓕᓐᓂᐊᖅᑏᑦ ᑲᔪᓯᑎᑕᐅᑐᐃᓐᓇᖃᑦᑕᓂᐊᖅᑐᑦ ᐃᓕᓐᓂᐊᓂᕐᒥᓂᒃ ᑭᖑᓪᓕᕐᒧᑦ ᑎᑭᐅᑎᓚᐅᕋᑎᓪᓘᓐᓃᑦ 

ᐃᓕᓐᓂᐊᕐᓯᒪᒋᐊᓕᖕᒥᓂᒃ ᐃᓕᓐᓂᐊᕌᓂᓪᓗᑎᒃ ᐃᓕᓐᓂᐊᕐᕕᐊᓗᒻᒥᒃ ᐊᒻᒪᓗ ᖁᑦᓯᓂᕐᓴᒨᕐᓗᑎᒃ 

ᐃᓕᓐᓂᐊᓂᕐᒧᑦ. ᐱᖁᔭᒃᓴᓂ 37 ᑐᒃᓯᕋᐅᑦ ᒥᓂᔅᑕᐅᑏᑦ ᑲᑎᒪᔨᖏᑦ ᑲᔪᓯᑎᑦᓯᔪᓐᓇᕋᑦᑕᓂᐊᖅᑐᑦ 

ᐊᐅᓚᑦᓯᔾᔪᑎᓂᒃ ᐃᓕᓐᓂᐊᕈᑎᒃᓴᓕᐊᖑᕙᓪᓕᐊᔪᓂᒃ; ᑭᓯᐊᓂᓕ, ᑮᓇᐅᔭᓕᑕᐅᓯᒪᑎᓐᓇᒋᑦ ᓈᖕᒪᑦᑐᓂᒃ, 

ᐊᖏᕈᑕᐅᓯᒪᔪᑦ ᐱᕚᓪᓕᕈᑎᒃᓴᓄᑦ ᐊᔪᕈᑎᓕᓐᓄᑦ ᐱᔨᑦᓯᕈᑕᐅᒋᐊᓕᓐᓂᒃ, ᐊᒻᒪᓗ ᑐᑭᓯᓇᑦᓯᐊᓂᕐᓴᓂᒃ 

ᒪᓕᒐᑦᓴᑦ ᐊᔾᔨᒌᓐᖏᓐᓂᖏᓐᓂᒃ, ᑲᑉᐱᐊᓱᑦᑐᒍᑦ ᐊᐅᓚᓂᐅᔪᖅ ᑲᔪᓯᑐᐃᓐᓇᕐᓂᐊᕐᓂᖓᓂᒃ ᑐᕌᖅᑎᑦᓯᓗᓂ 

ᐊᑲᐅᓐᖏᓪᓕᐅᕈᑎᒋᐊᒃᑲᓂᖔᕐᓄᑦ ᐋᖅᑭᒍᑎᒃᓴᐅᒋᐊᓕᐅᒐᓗᐊᓄᑦ. 

 

ᐃᓛᒃᑯᑦ 32 ᐱᓇᓱᐊᕋᑦᓴᑦ  

ᕿᓚᑦᓯᒪᒻᒪᕆᒋᐊᖃᕐᓂᖓ ᐱᕐᔪᐊᖑᔪᖅ ᖁᓛᓂ ᐅᖃᐅᓯᐅᔪᒧᑦ GN ᐱᓇᓱᐊᕋᑦᓴᖏᑦ ᐃᓛᒃᑯᑦ 32−ᓂ 

ᐃᓚᓕᐅᔾᔨᓯᒪᑦᓯᐊᕆᐊᖃᕐᓂᖏᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᒪᐃ 6, 2016−ᒥ, ᑐᓐᖓᕕᒃᑯᑦ 

ᑐᓂᓯᓚᐅᖅᑐᑦ GN−ᑯᓐᓄᑦ ᓇᓗᓇᐃᖅᑐᕐᓯᒪᔪᓂᒃ ᐊᐅᓚᔾᔪᑎᒃᓴᐅᖁᔭᒥᖕᓂᒃ ᐋᖅᑭᑦᓯᒪᒍᑎᒃᓴᓂᒃ ᐃᓛᒃᑯᑦ 

32 ᓄᓇᕗᒻᒥ ᐊᖏᕈᑎᓂ ᐊᒻᒪᓗ GN ᑐᓐᖓᕕᔾᔪᐊᖏᓐᓄᑦ ᑐᓴᕆᐊᕐᓂᕐᒥᒃ ᐃᓂᒃᓴᖃᖅᑎᑦᓯᓂᕐᒥᓪᓗ 

ᐱᓇᓱᐊᕋᑦᓴᓂᒃ ᐊᒃᑐᐃᓂᖃᑐᐃᓐᓇᕆᐊᖃᕐᓂᖏᓐᓄᑦ ᒪᓕᒐᑦᓴᓄᑦ ᐋᖅᑭᒋᐊᕈᑏᑦ ᐱᖕᒪᕆᐅᔪᒧᑦ ᐃᓄᐃᑦ 

ᓄᓇᖃᖅᑳᕐᓯᒪᓂᖏᓐᓄᑦ ᐊᒻᒪᓗ ᓄᓇᖃᖅᑳᕐᓯᒪᔪᑦ ᐱᔪᓐᓇᐅᑎᖏᓐᓄᑦ. DOE ᕿᐱᓗᓚᐅᖅᑕᖏᑦ ᑖᒃᑯᐊ 

ᐊᐅᓚᓂᕐᒧᑦ ᑐᒃᓯᕋᐅᑏᑦ. 



                                                                 
 

9 
 

ᓇᓗᓇᐃᖅᑐᕐᓯᒪᔪᑦ ᐃᓚᐅᑎᑕᐅᓂᖏᓐᓄᑦ ᑐᓐᖓᕕᒃᑯᑦ ᐊᒻᒪᓗ RIA ᑐᓐᖓᕕᒃᑯᑦ ᑐᒃᓯᕋᐅᑎᖏᓐᓄᑦ ᓱᓕ 

ᑲᒪᒋᔭᐅᓚᐅᕐᓯᒪᓐᖏᑦᑐᑦ ᓯᕗᓂᐊᓂ ᑎᑎᕋᕆᐊᓐᖓᐅᑎᓕᐊᖑᓂᖓᑕ ᐱᖁᔭᒃᓴᖅ 37, ᑕᐃᒪᐃᒻᒪᑦ 

ᐱᖁᔭᒃᓴᖅ 37 ᐃᓚᓕᐅᔾᔨᓯᒪᓐᖏᑦᑐᖅ ᐃᓄᐃᑦ ᑐᕌᒐᖏᓐᓂᒃ ᐱᓇᓱᐊᒐᑦᓴᖏᓐᓂᓪᓗ ᐊᑐᕆᐊᓕᖕᓂᒃ 

ᑎᑎᕋᕐᓯᒪᓂᖏᑎᒍᑦ 32.2.1(b) ᓄᓇᕗᒻᒥ ᐊᖏᕈᑎᓂ. DOE ᐃᓚᓕᐅᔾᔨᓚᐅᓐᖏᒻᒥᔪᑦ ᓇᓕᑐᐃᓐᓇᖏᓐᓂᒃ 

ᑐᒃᓯᕋᐅᑎᓄᑦ ᐋᖅᑭᒋᐊᕈᑎᒃᓴᓂᒃ ᐊᒃᑐᐊᔪᓂᒃ ᐅᑯᓄᓐᖓᖓᔪᓂᒃ ᓇᓗᓇᐃᖅᑐᕐᓯᒪᔪᓄᑦ ᐃᓄᐃᑦ 

ᑐᕌᒐᖏᓐᓄᑦ ᐱᓇᓱᐊᕋᑦᓴᖏᓐᓄᓪᓗ, ᐊᓯᖏᑦᑕᐅᖅ ᑕᐃᒪᐃᒻᒥᑎᓪᓗᒋᑦ: 

o ᖃᐅᔨᓴᖅᑕᐅᖃᑦᑕᕆᐊᖃᕐᓂᖓ ᐃᓄᒃᑎᑑᕈᓐᓇᑦᓯᐊᕋᓗᐊᕐᒪᖔᖅ ᐃᓕᓴᐃᔨᒃᓴᓄᑦ 

ᐃᓕᓐᓂᐊᖏᓐᓂᖓᓂᒃ; 

o ᐃᓄᒃᑎᑑᕈᓐᓇᑦᓯᐊᕋᓗᐊᕐᒪᖔᑕ ᖃᐅᔨᓴᖅᑕᐅᓂᖏᑦ ᐃᓕᓐᓂᐊᖅᑏᑦ, 

ᐃᓕᓐᓂᐊᖅᑎᑕᐅᓯᒪᓗᑎᒃ ᐅᖃᐅᓯᐅᑉ ᐋᖅᑭᑦᓯᒪᑦᓯᐊᕐᓂᖓᓂᒃ ᐅᖃᑦᓯᐊᓂᕐᒥᓪᓗ 

ᐃᓄᒃᑎᑑᓕᕋᐃᑉᐸᑕ ᐃᓕᓐᓂᐊᕈᑎᒃᓴᓂ; 

o ᐃᓄᒃᑎᑑᕐᓂᕐᓴᐅᖃᑦᑕᕐᓂᖅ ᐱᕙᓪᓕᐊᑦᓴᐅᑎᒋᓗᒍ ᒥᑭᓂᖏᓐᓂ ᓱᕈᓰᑦ ᐸᖅᑭᔭᐅᕕᖏᓐᓂ; 

o ᓴᖅᑮᓂᖅ ᓄᑲᖅᑎᕐᓄᑦ ᐃᓕᓐᓂᐊᓂᕐᒥᒃ ᐃᓕᓐᓂᐊᕆᐊᓕᓵᖅᑐᓂ; 

o ᓴᖅᑭᖅᑕᐅᓗᑎᒃ ᐊᕕᑦᑐᕐᓯᒪᓂᕐᓂ ᑲᑎᒪᔨᕐᔪᐊᑦ ᐊᑑᑎᓕᖕᓂᒃ ᓄᑭᒋᔭᐅᓂᐊᕐᓗᑎᒃ 

ᐊᐅᓚᑦᓯᓂᕐᒥᒃ ᐊᐅᓚᑕᐅᓂᖓᓂᓪᓗ ᐃᓕᓐᓂᐊᕐᓂᖅ (ᐃᓕᓐᓂᐊᕈᑎᒃᓴᓕᕆᓂᖅ, 

ᐃᓕᓐᓂᐊᕐᓂᖅ/ᐃᓕᓐᓂᐊᕕᖕᓂ ᐃᓕᓐᓂᐊᕈᑕᐅᔪᑦ, ᐊᑕᖐᔪᖅ ᐃᓕᓐᓂᐊᕐᓂᖅ, ᒥᑭᔪᓛᑦ 

ᐃᓕᓐᓂᐊᕆᐊᕆᐅᕐᓴᔪᑦ ᐃᓕᓐᓂᐊᖅᑎᑕᐅᓂᖏᑦ, ᐃᖅᑲᓇᐃᔭᖅᑎᓴᕐᓯᐅᖃᑦᑕᕐᓂᖅ, ᐊᒻᒪᓗ 

ᑮᓇᐅᔭᖅᑑᑎᒃᓴᓂᒃ); 

o ᓴᕐᖓᑎᑦᓯᒋᐊᓂᖅ ᐋᖅᑭᑦᓯᒪᔪᒥᒃ ᐅᖃᖃᑎᒌᒍᑎᒃᓴᓂᒃ ᒪᓕᒐᑦᓴᓕᐅᕐᓯᒪᓂᖅ, ᑲᑐᔾᔨᖃᑎᒌᑦ 

(ᑲᑎᒪᔩᑦ) ᐊᒻᒪᓗ DEA ᐊᐅᓚᑦᓯᒍᓐᓇᖁᓪᓗᒋᑦ ᐃᓘᓐᓈᒍᑦ ᑲᑐᔾᔨᖃᑎᖃᕐᓗᑎᒃ DOE−ᓂᒃ 

ᐃᓕᓐᓂᐊᕐᓂᖅ ᐊᐅᓚᑕᐅᓂᖓᓂᒃ; ᐊᒻᒪᓗ 

o ᑲᑐᔾᔨᖃᑎᒌᓪᓗᑎᒃ DOE ᐊᒻᒪᓗ DEA ᐱᕚᓪᓕᕈᑎᒃᓴᓂᒃ ᐃᓕᓐᓂᐊᕆᐊᒃᓯᐊᖃᑦᑕᓂᕐᒧᑦ. 

 

ᓱᓕᒃᑲᓐᓂᖅ, ᑐᓐᖓᕕᒃᑯᑦ ᐅᖃᐅᓯᖃᓚᐅᖅᑐᑦ ᔫᓂ ᐊᒻᒪᓗ ᐊᐅᒡᒍᓯ 2016 ᑲᑎᒪᖃᑎᖃᖅᑐᑎᒃ DOE−ᓂᒃ 

ᖃᐃᖅᑯᔭᐅᒍᒪᓪᓗᑎᒃ ᐃᓚᒋᔭᐅᓂᐊᕋᒥᒃ ᐱᒋᐊᓕᓵᕐᓂᖏᓐᓂᒃ ᐱᕙᓪᓕᐊᑎᑕᐅᓂᖓᓂᒃ ᐱᓕᕆᐊᒃᓴᓂᒃ 

ᓇᓗᓇᐃᔭᐃᔾᔪᑏᑦ ᑲᒪᒋᔭᐅᖏᓐᓇᖅᑐᒧᑦ ᓄᓇᕗᒻᒥ ᐃᓕᓴᐃᔨᓂᒃ ᖃᐅᔨᓴᕈᑏᑦ. ᑖᓐᓇ ᑐᒃᓯᕋᐅᑦ 

ᕿᐱᓗᑦᑕᐅᓚᐅᖅᑐᖅ, ᐊᒻᒪᓗ ᑕᐃᒫᒃ ᐃᓄᐃᑦ ᑲᑐᔾᔨᖃᑎᒌᑦ ᐅᖃᐅᓯᖏᑦ ᑕᑯᓐᓇᒐᐅᔪᓄᑦ ᕿᒥᕐᕈᑎᓪᓗᒋᑦ 

ᐃᓚᓕᐅᔾᔭᐅᓯᒪᖏᑦᑐᖅ. 

ᐊᓯᖏᓐᓄᑦ ᒪᓕᒐᑦᓴᓕᕆᐊᖑᔪᒧᑦ, ᐃᓚᒋᔭᐅᓪᓗᑎᒃ ᓄᓇᕗᒻᒥ ᐆᒪᔪᓕᕆᓂᕐᒧᑦ ᐱᖁᔭᖅ, ᐃᓕᓴᕆᔭᐅᓯᒪᔪᑦ 

ᐅᖃᐅᓰᑦ ᐱᖁᔭᖓ, ᐊᒻᒪᓗ ᐃᓄᐃᑦ ᐅᖃᐅᓯᖓᑕ ᓴᐳᑎᔭᐅᓯᒪᓂᖓᓄᑦ ᐱᖁᔭᖅ, ᐃᓄᐃᑦ ᑲᑐᔾᔨᖃᑎᒌᑦ 

ᐊᒻᒪᓗ GN ᐊᖓᔪᖅᑲᐅᑎᖏᑦ ᐃᖅᑲᓇᐃᔭᖃᑎᒌᖏᓐᓇᓚᐅᕐᐳᑦ ᐊᒻᒪᓗ ᐃᑲᔫᑎᔪᒥᒃ ᐊᖏᖃᑎᒌᑉᐸᑦᑐᑎᒃ 

ᒪᓕᒐᑦᓴᑦ ᑎᑎᕋᕐᓯᒪᓂᖏᓐᓂᒃ ᑖᒃᑯᐊ ᐱᖁᔭᒃᓴᑦ ᓴᖅᑭᑕᐅᓐᖏᓐᓂᖏᓐᓂ. ᓴᖅᑭᖃᑦᑕᕐᓯᒪᔪᖅ 

ᑖᒃᑯᓄᖓᓕᒫᖅ ᐱᐅᓂᕐᓴᐅᓕᖅᑐᓂ ᐊᒻᒪᓗ ᓯᕗᒧᐊᒃᐸᓪᓕᐊᑦᓯᐊᓂᕐᓴᐅᓪᓗᓂ ᒪᓕᒐᑦᓴᒥᒃ 

ᐊᖏᖅᑕᐅᒋᐊᖃᕐᓂᖓᓄᑦ ᐊᐅᓚᓂᖓ. 

ᐊᔾᔨᒋᓐᖏᑕᖓᓕ, ᐃᓄᐃᑦ ᑲᑐᔾᔨᖃᑎᒌᑦ ᓯᕗᓪᓕᕐᐹᒥ ᑕᑯᒐᒥ ᒪᓕᒐᑦᓴᓄᑦ ᐋᖅᑭᒋᐊᕈᑎᒃᓴᓂᒃ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᓄ ᐱᖁᔭᒃᓴᖅ 37 ᓴᖅᑭᑕᐅᒻᒪᑦ ᒪᓕᒐᓕᐅᕐᕕᐅᑉ ᐃᑭᐊᖅᑭᔾᔪᑎᖓᓂ, ᐊᒻᒪᓗ 

ᑐᓂᔭᐅᓪᓗᑎᒃ ᒫᑦᓯ 14-ᒥ ᑎᑎᕋᕐᓯᒪᔪᓂᒃ ᑐᓂᓯᖁᔭᐅᓪᓗᑎᒃ ᑐᒃᓯᕋᐅᑎᓂᒃ “ᓇᓗᓇᐃᖅᑐᕐᓯᒪᓗᑎᒃ 

ᐅᖃᐅᓯᖅᑕᖏᓐᓄᑦ ᐊᑐᖅᑕᐅᖁᔭᓇᔭᖅᑐᓂᒃ.” ᑖᓐᓇ ᑎᑭᐅᑎᓯᒪᓐᖏᑦᓯᐊᖅᑐᖅ ᐃᓚᒋᔭᐅᑎᑕᐅᓂᕐᒥᒃ 

ᐊᑐᖅᑕᐅᒋᐊᓕᖕᓂᒃ ᐃᓛᒃᑯᑦ 32-ᒥ, ᐊᒻᒪᓗ ᐊᑐᖅᑕᐅᖃᑦᑕᕐᓯᒪᔪᑦ ᐱᓕᕆᖃᑕᐅᓂᕐᒧᑦ ᑲᔪᓯᖃᑦᑕᕐᓯᒪᔪᑦ 

ᑭᖑᓂᕆᓚᐅᖅᑕᑎᓐᓂ. 

ᓄᖅᑲᕈᑎᒋᕙᓪᓕᐊᓗᒍ, ᐅᑉᐱᕈᓱᑦᑐᒍᑦ 37 ᐱᕙᓪᓕᐅᑕᐅᔾᔮᖏᓐᓂᖓᓂᒃ ᐃᓄᒃᑐᑦ IOL−ᒧᑦ ᐃᓕᓐᓂᐊᕐᕕᑦᑕ 

ᐊᐅᓚᓂᖏᓐᓄᑦ, ᐊᓪᓛᑦ ᓴᖅᑮᔾᔮᖏᑦᑐᖅ ᐃᓄᒃᑐᑦ LOI ᐃᓕᓐᓂᐊᕈᑎᓂᒃ, ᐃᓕᓐᓂᐊᕈᑎᒃᓴᓂ, ᓱᓇᒃᑯᑖᓂ 

ᐅᕝᕙᓘᓐᓃᑦ ᐅᓄᕐᓯᒋᐊᖅᑕᐅᔾᔮᖏᓐᓂᖏᓐᓂᒃ ᑮᓇᐅᔭᖅᑑᑎᒃᓴᑦ ᐃᓄᒃᑎᑑᕐᓂᕐᒧᑦ. ᐅᑉᐱᕆᓐᖏᑕᕗᑦ 

ᐱᖁᔭᒃᓴᖅ 37 ᐱᕚᓪᓕᑎᑦᓯᓂᐊᕐᓂᖓᓂᒃ ᐃᓕᓐᓂᐊᖅᑏᑦ ᑲᔪᓯᒍᑎᒃᓴᖓᓄᑦ ᐃᓕᓐᓂᐊᕌᓂᖃᑦᑕᖅᑐᓄᑦ 

ᐅᕝᕙᓘᓐᓃᑦ ᐃᓕᓐᓂᐊᕆᐊᑦᓯᐊᖃᑦᑕᓂᕐᒧᑦ ᓇᓗᓇᐃᖅᑕᐅᓯᒪᔪᓂ, ᐃᑯᓪᓚᕈᑕᐅᓗᓂ ᐃᓕᓐᓂᐊᖅᑐᑦ 

ᓄᖅᑲᑐᐃᓐᓇᖃᑦᑕᕐᓂᖏᓐᓂᒃ ᐃᓕᓐᓂᐊᓂᕐᒦᓕᖅᑐᑎᒃ 10-ᒥ 12-ᒧᑦ ᐅᕝᕙᓘᓐᓃᑦ ᐃᑲᔪᖅᑕᐅᔾᔪᑎᒃᓴᓂᒃ 

ᐱᑕᖃᕆᐊᓕᒻᒪᕆᓐᓂᒃ ᐊᔪᕈᑎᓕᓐᓄᑦ ᐃᓕᓐᓂᐊᖅᑎᓄᑦ. ᐅᑉᐱᕆᔭᕗᑦ ᐃᓄᖅᑕᐅᒋᐊᕐᐸᑕ DEA 

ᐊᐅᓚᑦᓯᒍᓐᓇᕐᓂᖏᑦ ᓈᖕᒪᖏᑦᑐᒥᒃ ᐊᒃᑐᐃᓂᐊᕐᓂᖓᓂᒃ, ᐊᖏᓂᕐᓴᒻᒪᕆᐅᔪᖅ ᑖᒃᑯᓂᖓ 

ᐃᑲᔫᑕᐅᒐᓛᑉᐸᑦᑐᓂᒃ ᐃᖕᒥᑰᖅᑐᑦ ᑲᑎᒪᔩᑦ ᐱᕕᖃᖅᑎᑕᐅᕌᕐᔪᑐᐃᓐᓇᑎᓪᓗᒋᑦ ᐱᓇᓱᐊᕋᑦᓴᖏᑦ 

ᐱᓂᐊᕐᓂᕋᐅᑎᖏᓪᓗ. 

 

ᑖᒃᑯᐊ ᑎᑎᕋᕐᓯᒪᔪᑦ ᖁᓛᓂ ᐱᔾᔪᑕᐅᓗᑎᒃ, ᐃᓄᐃᑦ ᑲᑐᔾᔨᖃᑎᒌᑦ ᑐᒃᓯᕋᕐᐳᑦ ᑲᑎᒪᔨᕋᓛᑦ ᓴᒃᑯᐃᖁᓪᓗᒋᑦ 

ᐱᖁᔭᒃᓴᖅ 37−ᒥᒃ. ᑎᑎᕋᕆᐊᓐᖓᐅᑏᑦ ᑎᑎᕋᖅᑕᐅᑲᓐᓂᖁᕙᕗᑦ ᑐᒃᓯᕋᐅᑎᓂᒃ ᐋᖅᑭᒋᐊᕈᑎᒃᓴᓄᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᓄᑦ ᐃᓛᒃᑯᑦ 23-ᐊᑐᖅᑕᐅᖔᕐᓗᑎᒃ DOE IEP ᐃᓂᖅᑕᐅᓯᒪᓕᕐᐸᑕ, 

ᑮᓇᐅᔭᓕᑕᐅᔾᔪᑏᑦ ᓇᓗᓇᐃᖅᑕᐅᓗᑎᒃ ᐊᒻᒪᓗ ᐱᕕᒃᓴᖏᑦ ᐃᓕᓴᐃᔨᒃᓴᓂᒃ ᐃᓕᓐᓂᐊᑎᑦᓯᒍᑎᒃᓴᓂᒃ 

ᐊᒻᒪᓗ ᐃᓄᒃᑎᑐᑦ IOL, ᐊᒻᒪᓗ ᓈᖕᒪᑦᑐᓂᒃ ᑮᓇᐅᔭᓕᑕᐅᓯᒪᒍᑎᖏᑦ ᐊᖏᖅᑕᐅᓯᒪᓂᖏᑎᒍᑦ ᐊᑕᖐᔪᒥᒃ 

ᐃᓕᓴᐃᓂᕐᒧᑦ ᐊᒻᒪᓗ DEA−ᑯᓐᓂᒃ ᐃᑲᔫᑎᒃᓴᑦ. ᐅᕙᑦᑎᓂᓪᓕ, ᑐᓂᓯᒪᔪᒍᑦ ᐃᖅᑲᓇᐃᔭᖃᑎᖃᕈᒪᓂᕐᒥᒃ 

GN−ᑯᓐᓂᒃ ᐃᓂᖅᑕᐅᖁᓪᓗᒋᑦ ᐊᑐᖅᑕᐅᒋᐊᓖᑦ ᐊᒻᒪᓗ ᐊᑕᖐᔪᑦ IEP, ᐃᓚᓕᐅᔾᔭᐅᓯᒪᓗᑎᒃ 

ᐱᓕᒃᒪᕐᓴᐅᑏᑦ, ᑲᑐᔾᔨᓗᑕ ᖃᐅᔨᓴᕐᐸᓪᓕᐊᒍᑎᒃᓴᑦ ᑐᕌᒐᕆᔭᑦᑎᓐᓄᑦ, ᐅᑉᐱᕆᑦᓯᐊᕋᑦᑎᒍ ᑲᑐᔾᔨᓂᑦᑎᒍᑦ, 

ᐊᒻᒪᓗ ᐃᖅᑲᓇᐃᔭᕐᓂᒃᑯᑦ ᐊᑦᓱᕈᕐᓇᖅᑐᑎᒎᖃᑦᑕᓂᐊᕐᓂᑎᓐᓂᒃ. ᐃᓕᓐᓂᐊᕐᓂᓕᕆᓂᕐᒧᑦ ᐊᐅᓚᓂᖓ 

ᖁᐊᕐᓵᓇᖅᑐᒦᒻᒪᑦ ᐊᒻᒪᓗ ᐅᖃᐅᓯᕗᑦ ᐅᓗᕆᐊᓇᖅᑐᒦᓪᓚᑖᕐᒪᑦ; ᒫᓐᓇ ᑲᑐᔾᔨᖃᑎᒌᓕᒫᑦᓯᐊᑦ ᓄᓇᕗᒻᒥ 

ᐃᖅᑲᓇᐃᔭᖃᑎᒌᓐᓂᕐᓴᐅᒋᐊᖃᓕᕐᐳᑦ ᐊᒻᒪᓗ ᖃᐅᔨᓇᓱᐊᕐᓗᑎᒃ ᓄᑖᓂᒃ ᑭᒡᒍᑎᒃᓴᓂᒃ. 

 

ᐊᓱᐃᓛᒃ, ᑐᒃᓯᕋᕐᐳᒍᑦ ᐱᕕᒃᓴᖃᖅᑎᑕᐅᖁᓪᓗᒋᑦ ᐃᓄᐃᑦ ᑲᑐᔾᔨᖃᑎᒌᑦ ᓴᖅᑭᖁᓪᓗᒋᑦ ᖃᐅᔨᒪᔨᑕᐅᓗᑎᒃ 

ᑐᓴᖅᑎᑦᓯᒍᑎᖃᒃᑲᓂᕐᓂᐊᕐᒪᑕ ᑲᑎᒪᔨᕋᓛᓄᑦ ᑕᑯᓐᓇᑕᑦᑎᒍᑦ. 

ᑭᐅᓂᐊᕐᓂᓯᓐᓂᒃ ᓂᕆᐅᒋᔭᖃᕐᐳᒍᑦ. ᖃᐅᔨᒪᔭᐅᓕᕐᓂᖓᓂᒃ ᑖᓐᓇ ᐊᖏᔪᕐᔪᐊᕌᓗᒃ ᐱᔪᒥᒋᔭᐅᔪᖅ − 

ᐊᒻᒪᓗ ᓯᕘᕋᓇᖅᑐᖅ ᐃᓱᒫᓗᓐᓇᕐᓂᖓ − ᓴᖅᑭᐅᒪᓕᖅᑐᖅ ᓄᓇᕗᒻᒥ ᐊᑲᐅᓐᖏᓪᓕᐅᕈᑕᐅᔪᓂᒃ 

ᐅᖃᐅᓯᐅᔪᓂᒃ ᑖᒃᑯᓇᓂ ᑎᑎᖅᑲᓂ, ᑖᓐᓇ ᑎᑎᖅᑲᖅ ᐊᑐᐃᓐᓇᐅᑎᓐᓂᐊᖅᑕᕗᑦ ᑭᒃᑯᑐᐃᓐᓇᕐᓄᑦ. 

 

ᑎᑎᕋᖅᑐᖅ, 

 
 

ᐊᓗᑭ ᑰᑦᑎᖅ 

ᐊᖓᔪᖅᑳᖅ, ᓄᓇᕗᑦ ᑐᓐᖓᕕᒃᑯᑦ  

 

ᐊᔾᔨᖏᓐᓂᒃ ᐱᔪᑦ: ᐊᖓᔪᖅᑳᖅ ᐹᓪ ᖁᐊᓴ, ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ 

   ᑲᑎᒪᔨᖏᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᒪᓕᒐᑦᓴᒧᑦ 

   ᒪᓕᒐᓕᐅᖅᑏᑦ 

   ᑲᑐᔾᔨᖃᑎᒌᑦᑐᑦ ᓄᓇᕗᒻᒥ DEA 

   RIA ᐊᖓᔪᖅᑳᖏᑦ 

 

 
 
 



 

 

 

 

 

 

 

 

 

 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦᑕ ᐅᖃᐅᓯᒃᓴᖏᑦ 

ᓄᓇᕗᑦ ᒪᓕᒐᓕᐅᕐᕕᐊᓄᑦ  

ᐱᖁᔭᒃᓴᖅ 37 
 

 

 

 

 

 

 

 

 

 

 

 

 

 

 

 

 



ᓇᓂᔅᓯᑏᑦ 

ᐅᓂᒃᑳᑦ ᐋᖅᑭᒃᓱᖅᓯᒪᓂᖏᑦ 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᑦ ᐱᖁᔭᕐᔪᐊᖓᑦ ᒪᓕᒃᖢᒍ, ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᒪᐃᑦᑐᓂᒃ 

ᑐᕌᒐᖃᖅᑐᑦ: 

 

A) ᐃᓕᓐᓂᐊᕐᓂᓕᕆᓂᖅ ᓴᖅᑭᔮᖅᑎᒃᑲᓐᓂᕋᓱᖕᓂᖅ ᓯᕗᒧᐊᒃᑎᑉᐸᓪᓕᐊᓇᓱᖕᓂᕐᓗ, ᐱᓗᐊᕐᓗᒍ ᓄᓇᕗᒻᒥ; 

B) ᐃᓕᓴᐃᔨᐅᓂᖅ ᖁᕝᕙᓯᖕᓂᖅᐹᒥᒃ ᐱᐅᔫᑎᓐᓇᓱᐊᕐᓂᖓ ᓴᖅᑭᔮᖅᑎᑲᓐᓂᕋᓱᖕᓂᖅ; 

C) ᐃᓕᓐᓂᐊᖏᓐᓇᕋᓱᖕᓂᖅ, ᐱᓕᒻᒪᒃᓴᕐᓂᖅ, ᐊᔪᕈᓐᓃᖅᓴᕐᓂᖅ ᐊᒻᒪ ᐅᖃᑦᑎᐊᕈᓐᓇᕐᓂᖅ 

ᑎᑎᕋᑦᑎᐊᕈᓐᓇᕐᓂᕐᓗ ᓴᖅᑭᔮᖅᑎᒃᑲᓐᓂᕋᓱᒡᓗᒍ; 

D) ᓄᓇᕗᒻᒧᑦ ᓄᒃᑎᖅᐸᓪᓕᐊᔪᑦ ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᑐᕌᖅᑎᓐᓇᓱᖕᓂᖅ; 

E) ᐃᓕᓴᐃᔨᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᔪᓄᑦ ᖃᐅᔨᒪᔨᑕᕆᔭᐅᓗᑎᒃ, ᐃᑲᔪᕐᓗᒋᑦ, ᐊᐅᓚᓪᓗᒋᑦ ᐊᒻᒪ 

ᐃᓂᖅᑎᖃᑦᑕᕐᓗᒋᑦ; 

F) ᑲᑐᔾᔨᖃᑎᒌᓄᑦ ᐃᓚᒋᔭᐅᖃᑕᐅᔪᑦ ᑲᑐᔾᔨᓗᑎᒃ ᐱᕚᓪᓕᖅᑎᑦᑎᒃᑲᓐᓂᕋᓱᖕᓂᖅ ᐃᓅᓯᒃᑯᑦ, ᐃᓱᒪᒃᑯᑦ 

ᑎᒥᒃᑯᓪᓗ, ᐊᒻᒪ ᐃᓚᒋᔭᐅᖃᑕᐅᔪᓂᒃ ᓴᐳᒻᒥᐅᓯᖅᓯᓯᒪᓂᖅ ᐃᓘᓐᓇᖏᓐᓄᑦ ᐃᓄᖕᓄᓪᓗ ᐊᑐᓂ; 

G) ᑲᑐᔾᔨᖃᑎᒌᖕᓂᒃᑯᑦ ᐋᔩᖃᑎᖃᖃᑦᑕᕐᓗᑎᒃ ᐃᖅᑲᓇᐃᔭᖅᑎᑦᑎᔨᒥᖕᓂᒃ, ᐱᔭᕇᖅᑕᐅᖃᑦᑕᕈᓐᓇᕐᓂᐊᕐᒪᑕ 

ᑲᑐᔾᔨᖃᑎᒌᖕᓂᒃᑯᑦ ᐊᖏᕈᑎᖏᑦ. 

 

ᐅᑯᐊ ᑎᑎᕋᖅᑕᕗᑦ ᐱᔾᔪᑎᓖᑦ ᐱᖁᔭᒃᓴᖅ 37−ᒥᒃ, ᐊᒻᒪ 7-ᓗᐊᑕᓂᒃ  

ᐱᔾᔪᑎᖃᓗᐊᓐᖑᐊᕐᓂᐊᖅᑐᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦᑕ  

ᐱᔭᒃᓴᖅᑖᕆᓯᒪᔭᖏᓐᓂᒃ, ᐃᓚᖃᖅᖢᑎᒃ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦᑕ  

ᐱᔭᒃᓴᖅᑖᕆᓯᒪᔭᖏᑦ 6−ᖑᔪᑦ ᐊᒻᒪ ᑐᑭᒧᐊᕈᑎᖏᑦᑕ ᐸᕐᓇᐅᑎᖏᑦᑕ  

ᐃᓗᓕᖏᓐᓃᖃᑕᐅᓪᓗᑎᒃ: 

 

1. ᐃᓚᒋᔭᐅᖃᑕᐅᔪᑦ ᓴᐳᒻᒥᐅᓯᖅᓯᒪᓗᒋᑦ ᐃᑲᔪᖅᓱᕐᓗᒋᓪᓗ 

 

2. ᐊᑑᑎᖃᑦᑎᐊᖅᑐᓂᒃ, ᐃᓕᓴᖅᑎᓄᑦ  ᐃᓕᓴᐃᔨᓄᓪᓗ ᑐᕌᖓᔪᓂᒃ ᐱᓕᒻᒪᒃᓴᕐᓂᖃᖃᑦᑕᕐᓗᑎᒃ 

 

3. ᐃᓚᒋᔭᐅᖃᑕᐅᔪᑦ ᑭᒡᒐᖅᑐᖅᐸᒡᓗᒋᑦ ᑲᑐᔾᔨᖃᑎᒌᖃᑎᒥᖕᓂ, ᐃᖅᑲᓇᐃᔭᖅᑎᑦᑎᔨᒥᖕᓂ ᐊᒻᒪ 

ᑕᖅᑲᒃᑯᓂᖓ 

 

4. ᐊᑕᐅᓯᐅᖃᑎᒌᖕᓂᓂ ᓴᖅᑭᔮᖅᑎᒃᑲᓐᓂᕋᓱᒡᓗᒍ, ᑐᓴᐅᒪᑦᑎᐊᕐᓂᒃᑯᑦ, ᐃᓚᒋᔭᐅᖃᑕᐅᑦᑎᐊᕐᓂᒃᑯᓪᓗ 

ᑲᑐᔾᔨᖃᑎᒌᓂ 

 

5. ᐃᓕᓴᐃᔨᐅᓕᓵᖅᑐᑦ ᐃᓕᓐᓂᐊᖅᑎᖃᑦᑕᕐᓗᒋᑦ, ᐃᑲᔪᖃᑦᑕᕐᓗᒋᑦ ᐊᒻᒪ ᐸᐸᐃᓐᓇᕋᓱᒡᓗᒋᑦ 

 

6. 6. ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐊᖏᖃᑎᒌᒍᑎᖏᑦ 

ᐋᔩᕈᑎᒋᖃᑦᑕᕐᓗᒋᑦ ᐊᒻᒪ ᓴᐳᒻᒥᐅᓯᖅᓯᒪᑦᑎᐊᕐᓗᒋᑦ 

 

ᐅᑯᐊ ᖃᐅᔨᓴᖅᑕᕕᓂᕗᑦ ᑐᓐᖓᕕᖃᖅᑐᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᓚᒋᔭᐅᖃᑕᐅᔪᑦᓂᒃ 

ᐊᐱᖅᓱᑲᑕᓚᐅᖅᑎᓪᓗᒋᑦ 2014 ᐅᐱᕐᖔᖓᓂ, ᐃᑲᔪᖅᑕᐅᓪᓗᑎᒃ ᑲᓇᑕᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ. 

 



ᖁᓪᓕᖅᐹᑦ ᑕᓪᓕᒪᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ ᐃᓚᒋᔭᐅᖃᑕᐅᔪᓄᑦ 

ᐱᕐᔪᐊᖑᓂᖅᐹᖁᑎᒋᔭᐅᓚᐅᖅᑐᑦ ᐊᒻᒪ ᐃᑲᔪᖅᓱᖅᑕᐅᔾᔪᑎᒋᔭᕆᐊᖃᕐᓂᕋᖅᑕᖏᑦ ᐱᔭᒃᓴᖅᑖᕐᒥᒍᑦ ᐅᑯᐊᖑᓚᐅᖅᑐᑦ: 

 ᐱᕕᑖᒃᑲᓐᓂᕈᒪᓪᓗᑎᒃ ᐱᓕᕆᐊᖃᒃᑲᓐᓂᕈᓐᓇᕐᓂᐊᕋᒥᒃ ᐸᕐᓇᐃᓂᕐᒥᒃ ᐅᐸᓗᖓᐃᔭᕐᓂᕐᒥᒡᓗᔭ 

 ᓱᕈᓰᑦ ᐃᓗᓯᕐᓗᒃᑐᑦ ᐃᑲᔪᖅᓱᖅᑕᐅᒃᑲᓐᓂᕆᐊᖃᕐᓂᖏᑦ; 

 ᓴᓇᕐᕈᑏᑦ ᐅᓄᖅᓯᒋᐊᒃᑲᓐᓂᕐᓗᒋᑦ ᐱᐅᓯᑎᒃᑲᓐᓂᕐᓗᒋᓪᓗ, 

 ᐃᓕᓴᖅᑏᑦ ᐊᒻᒪ ᐱᓕᕆᐊᓐᖑᖅᑎᑕᐅᓯᒪᔪᑦ ᖃᓪᓗᓈᑎᑐᑦ ᐅᐃᕖᑎᑐᓪᓗ ᐅᖃᐅᓯᕐᖓᐅᑎᖃᓐᖏᑦᑐᓄᑦ 

ᑐᕌᖓᔪᑦ ᐱᐅᓯᒋᐊᒃᑲᓐᓂᕐᓗᒋᑦ, ᐊᒻᒪ 

 ᐃᓕᓴᕐᕕᖕᓂ ᐊᓪᓚᕕᖕᒥ ᐃᖅᑲᓇᐃᔭᖅᑏᑦ ᐃᑲᔪᖅᓲᑎᑖᒃᑲᓐᓂᕐᓗᑎᒃ. 

 

ᐅᑯᐊ ᐊᐱᖅᓱᕐᓂᒃᑯᑦ ᖃᐅᔨᓚᐅᖅᑕᕗᑦ ᐊᔾᔨᖃᐸᓗᑐᐃᓐᓇᖅᑐᑦ ᐃᓚᒋᔭᐅᖃᑕᐅᔪᓂᒃ 

ᐅᖃᓪᓚᖃᑎᖃᐃᓐᓇᖃᑦᑕᖅᑎᓪᓗᑕ.  ᑕᒪᒃᑯᐊ ᐃᓱᒫᓘᑕᐅᔪᑦ ᐃᓱᒪᒋᓪᓗᒋᑦ ᐅᑯᐊᖑᕗᑦ ᐅᖃᐅᓯᒃᓴᕗᑦ ᐱᔾᔪᑎᓖᑦ 

ᐱᖁᔭᒃᓴᖅ 37−ᒥᒃ. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



ᐃᓕᓴᐃᔨ ᖃᔅᓯᓂᒃ ᐃᓕᓴᖅᑎᓂᒃ ᐃᓕᓴᐃᔪᓐᓇᕐᓂᖓ ᐊᒻᒪ ᐃᓚᓕᐅᔾᔨᓯᒪᓂᖅ:  ᐃᓕᓴᕐᕕᐅᑉ ᐃᒡᓗᕈᓯᐊᑕ 

ᐊᖏᓂᖓ ᐊᒻᒪ ᐋᖅᑭᒃᓯᒪᓂᖏᓐᓄᑦ ᑐᕌᖓᔪᑦ 

 

ᐊᐃᑦᑖᖑᓚᐅᕋᓗᐊᖅ ᖃᐅᔨᒐᑦᑕ ᐃᓕᓴᕐᕖᑦ ᖃᓄᖅ ᐋᖅᑭᒃᓯᒪᔭᕆᐊᖃᕐᓂᖏᓐᓄᑦ ᑐᑭᒧᐊᒍᑎᒃᓴᖃᓐᖏᒻᒪᑦ ᐱᖁᔭᕐᓴᖅ 

37 ᐃᓗᐊᓂ, ᐊᒻᒪ ᐃᓕᓴᐃᔨᓪᓗ ᖃᔅᓯᓂᒃ ᐃᓕᓴᖅᑎᖃᕐᓂᖓᒍᑦ ᐋᖅᑭᒃᓯᒪᔭᕆᐊᖃᕐᓂᖓ ᐊᓯᔾᔨᖅᑕᐅᓯᒪᓐᖏᒻᒪᑦ. 

 

ᑐᒃᓯᕌᕆᔭᐅᔪᓂ ᓄᑖᓂ, ᓈᓴᐅᑎᓖᑦ 43 ᐊᒻᒪ 43.1 ᐃᓗᓕᖏᓐᓂ, “ᐃᓕᓴᐃᔨᓪᓗᐊᑕᖅ” 

ᐱᔭᒃᓴᖅᑖᖅᑎᑕᐅᓯᒪᓕᖅᐳᖅ ᐊᑯᓐᓂᖅᓱᖅᑎᒋᔭᐅᖃᑦᑕᕐᓂᐊᕐᓗᓂ ᐃᓕᓴᖅᑏᑦ ᐊᖓᔪᖅᑳᖏᓐᓄᑦ, ᐃᓕᓴᕐᕕᖕᒥ 

ᐃᖅᑲᓇᐃᔭᖅᑎᓄᑦ ᐊᒻᒪ ᐃᓕᓴᖅᑎᒧᑦ.  ᑕᒪᓐᓇ ᐱᔭᒃᓴᖅᑖᕆᒃᑲᓐᓂᖅᑕᖓᑦ ᐃᖅᑲᓇᐃᔮᕇᓐᓇᖃᑦᑕᖅᑕᖏᑦᑕᓗ 

ᐃᓕᓴᐃᔨᐅᓗᓂ ᖄᒃᑲᓐᓂᐊᒍᑦ ᐃᓚᔭᐅᓯᒪᔪᖅ. 

 

ᐃᓕᓴᐃᔨ ᐊᑕᐅᓯᐅᓐᖏᑦᑐᓂᒃ ᐃᓗᓯᕐᓗᒃᑐᓂᒃ ᐃᓕᓴᐃᒍᓂ, ᐱᔭᒃᓴᖅᑖᕆᓯᒪᔭᖏᑦ ᐸᕐᓇᐅᑎᑎᒍᑦ, 

ᐱᕙᓪᓕᐊᓂᖏᑦᑎᒍᑦ, ᐊᖏᖅᓯᖃᑦᑕᕐᓂᒃᑯᑦ, ᐃᒻᒪᖄᓗ ᕿᒥᕐᕈᓇᒋᐊᖃᕐᓂᐅᑉ ᐱᕙᓪᓕᐊᔾᔪᓯᖏᑦ ᐊᑐᕆᐊᖃᓕᕐᓗᒋᑦ 

ᐃᓕᓴᐃᔨᐅᑉ ᐃᖅᑲᓇᐃᔮᒃᓴᖏᑦ ᐅᓄᖅᓯᒃᑲᓐᓂᕐᔪᐊᕐᓂᐊᖅᑐᑦ, ᐃᒻᒪᖄᓗ ᑖᓐᓇ ᐃᓕᓴᐃᔨ 

ᑕᐃᒪᐃᑦᑐᓕᕆᓂᐅᓐᖏᓪᓗᓂ ᐃᓕᓐᓂᐊᖅᓯᒪᓐᖏᓪᓗᓂᓘᓐᓃᑦ ᑲᒪᒋᐊᒃᓴᖅ ᐃᓕᓴᖅᑎᓂᒃ ᐃᓗᓯᕐᓗᒃᑐᓂᒃ.  

ᒪᒥᐊᓇᖅᑐᖅ ᐱᖁᔭᒃᓴᖅ 37 ᐃᓗᓯᕐᓗᒃᑐᓂᒃ ᐃᓕᓴᖅᑎᓕᕆᓂᕐᒥᒃ ᐱᓕᒻᒪᒃᓯᒪᓪᓚᕆᒃᑐᓂᒃ 

ᐃᖅᑲᓇᐃᔭᖅᑎᑦᑎᓂᐊᓐᖏᒻᒪᑕ, ᐃᑲᔪᖅᑎᖃᕈᓐᓇᖅᖢᓂ ᑭᓯᐊᓂ ᐃᓕᓴᖅᑏᑦ ᐃᓗᓯᕐᓗᒃᑐᓕᕆᔨᑦ 

ᕿᒥᕐᕈᓇᒃᑎᑕᐅᓂᐊᖅᐸᑕ. 

 

ᐱᒻᒪᕆᐅᔪᖅ ᓄᓇᕗᒻᒥ ᐃᓕᓴᐃᔩᑦ, ᐱᓗᐊᕐᓗᒋᑦ ᑕᐃᒃᑯᐊ ᐃᓕᓴᖅᑎᓂᒃ ᐃᓗᓯᕐᓗᒃᑐᓂᒃ ᑲᒪᒋᐊᒃᓴᖅ 

ᐃᓕᓐᓂᐊᖅᓯᒪᓐᖏᑦᑐᑦ, ᐃᑲᔪᖅᓱᖅᑎᖃᔾᔮᓐᖏᒻᒪᑕ ᐱᕙᓪᓕᐊᑎᑦᑎᓂᐊᖅᑎᓪᓗᒋᑦ, ᐊᑐᓕᖅᑎᑦᑎᓂᐊᖅᑎᓪᓗᒋᑦ 

ᖃᐅᔨᓴᐃᓂᐊᖅᑎᓪᓗᒋᓪᓘᓐᓃᑦ ᐸᕐᓇᐅᑎᒃᓴᓂᒃ ᐃᓗᓯᕐᓗᒃᑐᓄᑦ ᐃᓕᓴᖅᑎᓄᑦ ᐊᑐᕆᐊᖃᕐᓂᐊᖅᑐᓂᒃ. 

 

ᖃᐅᔨᒪᓂᐊᖅᐳᓯ ᐱᖁᔭᒃᓴᖅ 37 ᐃᓗᓯᕐᓗᒃᑐᑦ ᐃᓕᓴᖅᑏᑦ ᖃᓄᐃᑦᑐᓂᒃ ᐃᓕᓐᓂᐊᕐᓂᐊᕐᒪᖔᖏᑦᑕ ᐸᕐᓈᕆᔭᐅᓂᖓ 

ᐲᖅᑕᐅᖕᒪᑦ ᐃᓕᓴᕐᕕᖕᒥ ᐃᖅᑲᓇᐃᔮᖃᖃᑦᑕᖅᑐᓂᑦ, ᑖᔅᓱᒧᖓ ᐃᓕᓴᐃᔨᓪᓗᐊᑕᕐᒧᑦ ᑐᓐᓂᖅᑯᑕᐅᓪᓗᓂ, 

ᑕᐃᒪᐃᒃᑲᓗᐊᖅᑎᓪᓗᒍᓗ ᐃᓕᓴᖅᑎᐅᑉ ᖁᕝᕙᕆᐊᖅᑕᐅᓂᐊᕐᓂᖓᑕ ᐃᓱᒪᓕᐅᕈᑕᐅᓂᖓ ᓱᓕ ᐱᓯᒪᔭᐅᓪᓗᓂ 

ᐃᓕᓴᕐᕕᖕᒥ ᐃᖅᑲᓇᐃᔭᖅᑎᒋᔭᐅᔪᕗᑦ. 

 

ᐃᓕᓴᕐᕕᖕᓂ ᐃᒡᓗᕈᓯᕐᓂ ᐃᓕᓴᐃᔩᑦ ᐃᓕᓐᓂᐊᖅᑎᑕᐅᓯᒪᔪᐃᓐᓇᐅᖃᑦᑕᓐᖏᑦᑐᑦ ᖃᓄᖅ ᑲᒪᒋᔭᐅᔭᕆᐊᖃᕐᒪᖔᖏᑦ 

ᐃᓕᓴᖅᑏᑦ ᐃᓗᓯᕐᓗᒃᑐᑦ.  ᒪᒥᐊᓇᖅᑐᖅ ᐱᖁᔭᒃᓴᖅ 37 ᐃᓗᐊᓂ ᑎᑎᕋᖅᓯᒪᔪᖃᕐᒪᑦ ᐃᓕᓴᐃᔨᓪᓗᐊᑕᖅ 

ᑖᓐᓇᑐᐊᖑᓗᓂ ᐃᓗᓯᕐᓗᒃᑐᓂᒃ ᑲᒪᒋᔭᖃᖃᑦᑕᕐᓂᐊᓕᕐᓂᖓ, ᐊᒻᒪ ᑕᐃᒪᐃᑦᑐᓕᕆᔨᓪᓚᕆᖕᓄᑦ 

ᐃᑲᔪᖅᑕᐅᔾᔮᖅᐸᓗᓐᖏᖢᓂ ᑭᓯᐊᓂ ᑲᑎᒪᔨᓄᑦ ᕿᒥᕐᕈᓇᒃᑕᐅᓚᐅᖅᑎᓪᓗᒍ, 

ᑲᑐᔾᔨᖃᑎᒌᖕᓂᖅᑕᖃᔾᔮᖅᑐᒃᓴᐅᓐᖏᖢᓂᓗ, ᐊᒻᒪ ᑕᒪᐅᖓ ᑎᑭᒃᑲᓗᐊᖅᑎᓪᓗᒋᑦ, 

ᐃᖅᑲᓇᐃᔭᖃᑎᒌᑦᑎᐊᕈᓐᓃᑐᐃᓐᓇᕆᐊᓖᑦ ᐃᓕᓴᐃᔩᑦ, ᐊᓪᓚᕕᖕᒥ ᐃᖅᑲᓇᐃᔭᖅᑏᑦ, ᐃᓕᓴᕐᕕᖕᒥ ᐃᖅᑲᓇᐃᔭᖅᑏᑦ 

ᐊᒻᒪ ᐃᓕᓴᖅᑐᖁᑎᓖᑦ. 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᓯᐅᖅᐳᑦ ᓈᓴᐅᑎᓖᑦ 43(4) (a) ᐊᒻᒪ (b), ᐅᖃᐅᓯᖅᑕᖅ 

“ᐃᓕᓴᐃᔨᓪᓗᐊᑕᖅ” ᐃᓇᖏᖅᑕᐅᖁᓪᓗᒍ “ᐃᓕᓴᖅᑏᑦ ᐃᑲᔪᖅᑎᖓᑦ ᐃᓕᓴᐃᔨ”. 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᓯᐅᖅᐳᑦ ᐅᑯᐊ ᐅᖃᐅᓯᖅᑕᑦ ᓈᓴᐅᑎᓕᒃ 43(5) ᐃᓕᓕᐅᔾᔭᐅᖁᓪᓗᒋᑦ 

ᐃᓕᓴᐃᔨ, ᐅᖃᖃᑎᖃᓚᐅᖅᑳᕐᓗᓂ ᐃᓕᓴᖅᑎᑦ ᐃᑲᔪᖅᑎᖓᓐᓂ ᐃᓕᓴᐃᔨᒧᑦ, ᓇᓗᓇᐃᖅᓯᓗᓂ ᐃᓕᓴᖅᑎ 

ᐋᖅᑭᒋᐊᖅᓯᒪᔪᓂ ᐃᓕᓐᓂᐊᕐᓂᐊᕐᒪᖔᖓ ᐃᑲᔫᓯᐊᕆᐊᖃᕐᒪᖔᓪᓘᓐᓃᑦ ᐊᑐᕐᓗᒍ ᓈᓴᐅᑎᓕᒃ 41(1).... 



ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᓯᐅᖅᐳᑦ ᐅᑯᐊ ᐅᖃᐅᓯᖅᑕᑦ ᓈᓴᐅᑎᓕᒃ 43(7) ᐃᓕᓕᐅᔾᔭᐅᖁᓪᓗᒋᑦ 

ᐃᓕᓴᐃᔩᑦ ᐱᔭᒃᓴᖅᑖᕆᓯᒪᔭᖏᑦ ᐃᔪᕈᓯᐊᓂ (5) ᑲᑦᑑᒥᑎᓐᖏᓪᓗᒋᑦ, ᐅᖃᖃᒪᖃᓚᐅᖅᑳᕐᓗᓂ ᐃᓕᓴᖅᑎᐅᑉ 

ᐃᓕᓴᐃᔨᒃᑲᓐᓂᖏᑦ ᐊᓯᖏᑦ ᐊᒻᒪ ᐃᓕᓴᖅᑎᑦ ᐃᑲᔪᖅᑎᖓᑦ ᐃᓕᓴᐃᔨ, ᐋᖅᑭᒃᓱᐃᓗᓂ ᐃᓕᓴᖅᑎᐅᑉ 

ᐃᑲᔪᖅᓲᑎᒃᓴᖏᑦᑕ ᐸᕐᓇᐅᑎᖏᓐᓂᒃ, ᐃᓕᓴᐃᔨᓪᓗᐊᑕᖅ ᐊᒻᒪ ᐃᓕᓴᖅᑎᑦ ᐃᑲᔪᖅᑎᖓᓐᓂ ᐃᓕᓴᐃᔨ 

ᓇᓗᓇᐃᖅᓯᓗᑎᒃ ᐃᓕᓴᖅᑎ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᖓ ᐊᑐᕐᓗᒍ ᓈᓴᐅᑎᓕᒃ 41(1).... 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᓯᐅᖅᐳᑦ ᐅᑯᐊ ᐅᖃᐅᓯᖅᑕᑦ ᓈᓴᐅᑎᓕᒃ 43.1(3) 

ᐃᓕᓕᐅᔾᔭᐅᖁᓪᓗᒋᑦ 

ᐃᓕᓴᕐᕕᖕᒥ ᐃᓕᓴᐃᔩᑦ ᐅᕝᕙᓘᓐᓃᑦ ᐃᓕᓴᕐᕕᖕᒥ ᐊᖓᔪᖅᑳᖅ ᓇᓗᓇᐃᖅᓯᒃᐸᑦ ᐃᓕᓴᖅᑎ 

ᐃᑲᔪᖅᑕᐅᒃᑲᓐᓂᕈᓐᓇᕐᓂᖓᑕ ᐸᕐᓇᐅᑎᖏᓐᓂᒃ ᐊᑐᕆᐊᖃᓐᖏᓐᓂᖓᓂᒃ ᐊᑐᕐᓗᒍ ᐃᓚᕈᓯᐊ (1), 

ᐃᓕᓴᐃᔨᓪᓗᐊᑕᖓ ᐃᒪᐃᓕᐅᕐᓂᐊᖅᐳᖅ 

(a) ᐱᕙᓪᓕᐊᑏᓐᓇᕐᓗᒍ ᐃᓕᓴᖅᑎᐅᑉ ᐃᑲᔫᑎᖏᑦᑕ ᐸᕐᓇᐅᑎᖏᑦ, ᐅᖃᖃᑎᖃᓚᐅᖅᑳᕐᓗᓂ ᐃᓕᓴᖅᑎᑦ 

ᐃᑲᔪᖅᑎᖓᓐᓂ ᐃᓕᓴᐃᔨᒥᒃ, ᒪᓕᒡᓗᒍ ᓈᓴᐅᑎᓕᒃ 43 ᐊᒻᒪ ᐃᓕᓴᕐᕕᖕᒥ ᐃᓕᓴᐃᔩᑦ ᑎᓕᐅᕈᓯᖏᑦ ᒪᓕᒡᓗᒋᑦ 

ᐅᕝᕙᓘᓐᓃᑦ ᐃᓕᓴᕐᕕᖕᒥ ᐊᖓᔪᖅᑳᖅ; ᐊᒻᒪ... 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᓯᐅᖅᐳᑦ ᐅᖃᐅᓯᖅᑕᖅ “ᐃᓕᓴᐃᔨᓪᓗᐊᑕᖅ”: ᐃᓇᖏᖅᑕᐅᖁᓪᓗᒍ 

“ᐃᓕᓴᐃᔨᑦ ᐊᖓᔪᖅᑳᖓᓐᓂᒃ” ᓈᓴᐅᑎᓕᒃ 43.1 (5), 43.1(6), 43.1(7) ᐃᓗᓕᖏᓐᓃᑦᑐᑦ. 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᓯᐅᖅᐳᑦ ᐅᑯᐊ ᐅᖃᐅᓯᖅᑕᑦ ᐊᑐᖅᑕᐅᖁᓪᓗᒋᑦ 46(1)−ᒥ 

ᐃᓕᓴᐃᔨᓪᓗᐊᑕᖅ, ᐅᖃᖃᑎᖃᓚᐅᖅᑳᕐᓗᓂ ᐃᓕᓴᖅᑎᑦ ᐃᑲᔪᖅᑎᖓᓐᓂ ᐃᓕᓴᐃᔨᒥᒃ....... 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᓯᐅᖅᐳᑦ ᐅᑯᐊ ᐅᖃᐅᓯᖅᑕᑦ ᐊᑐᖅᑕᐅᖁᓪᓗᒋᑦ 46(2)−ᒥ 

ᐃᓕᓴᐃᔨᑦ ᐊᖓᔪᖅᑳᖓᑦ ᐅᔾᔨᖅᓱᑦᑎᐊᕐᓂᐊᖅᐳᖅ ᐃᓕᓴᐃᔨᓪᓗᐊᑕᖅ ᖃᐅᔨᓴᐃᓗᓂ ᐃᓕᓴᖅᑎᐅᑉ 

ᐱᕙᓪᓕᐊᓂᖓᓂᒃ ᐊᒻᒪ ᕿᒥᕐᕈᓗᓂ, ᐅᖃᖃᑎᖃᓚᐅᖅᑳᕐᓗᓂ ᐃᓕᓴᖅᑎᑦ ᐃᑲᔪᖅᑎᖓᓐᓂ ᐃᓕᓴᐃᔨ, ᐊᒻᒪ 

ᑕᐃᒪᐃᑦᑕᕆᐊᖃᖅᐸᑦ, ᐋᖅᑭᒋᐊᕐᓗᓂ ᐃᓕᓴᖅᑎᐅᑉ ᐃᑲᔪᖅᓲᑎᖏᑦᑕ ᐸᕐᓇᐅᑎᖏᑦ ᒪᓕᒡᓗᒍ ᐃᓚᕈᓯᐊ ᓈᓴᐅᑎᓕᒃ 

(1). 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᓯᐅᖅᐳᑦ ᐅᖃᐅᓯᖅᑕᖅ “ᓈᓴᐅᑎᓕᒃ 47−ᒦᑦᑐᖅ, ᐃᓕᓴᐃᔨᑦ 

ᐃᖅᑲᓇᐃᔭᖅᑎᒋᔭᐅᔪᑦ” ᐃᓂᖓᓃᑏᓐᓇᕐᓗᒍ, ᐃᓇᖏᖅᑕᐅᓐᖏᓪᓗᓂ “ᐃᓕᓴᐃᔨᓪᓗᐊᑕᕐᒧᑦ” 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᓯᐅᖅᐳᑦ ᐅᑯᐊ ᐅᖃᐅᓯᖅᑕᑦ ᐊᑐᖅᑕᐅᖁᓪᓗᒋᑦ 47(2)−ᒥ 

ᐃᓕᓴᖅᑎᐅᑉ ᐊᖓᔪᖅᑳᖓ, ᐃᓕᓴᖅᑎ, ᐃᓕᓴᖅᑎ ᐃᓐᓇᐅᒃᐸᑦ, ᐅᕝᕙᓘᓐᓃᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᑭᒡᒐᖅᑐᐃᓗᓂ ᐃᓕᓴᖅᑎᖁᑎᓕᖕᒥᒃ ᐅᕝᕙᓘᓐᓃᑦ ᐃᓐᓇᕐᒥᒃ ᐃᓕᓴᖅᑎᒥᒃ, ᐱᔪᒪᒍᑎᒃ, ᑎᑎᖅᑲᑎᒍᑦ, 

ᑐᒃᓯᕋᐅᓯᐅᕈᓐᓇᖅᑐᖅ ᐃᓕᓴᐃᔨᓪᓗᐊᑕᖅ, ᐅᖃᖃᑎᖃᓚᐅᖅᑳᕐᓗᓂ ᐃᓕᓴᖅᑎᑦ ᐃᑲᔪᖅᑎᖓᓐᓂ ᐃᓕᓴᐃᔨ....... 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᓯᐅᖅᐳᑦ ᐅᖃᐅᓯᖅᑕᖅ “ᓈᓴᐅᑎᓕᒃ 48−ᒦᑦᑐᖅ, ᐃᓕᓴᐃᔨᑦ 

ᐃᖅᑲᓇᐃᔭᖅᑎᒋᔭᐅᔪᑦ” ᐃᓂᖓᓃᑏᓐᓇᕐᓗᒍ, ᐃᓇᖏᖅᑕᐅᓐᖏᓪᓗᓂ “ᐃᓕᓴᐃᔨᓪᓗᐊᑕᕐᒧᑦ” 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᓯᐅᖅᐳᑦ ᐅᑯᐊ ᐅᖃᐅᓯᖅᑕᑦ ᐊᑐᖅᑕᐅᖁᓪᓗᒋᑦ ᓈᓴᐅᑎᓕᒃ 50(1)(f) 

ᐊᒻᒪ (g) 

ᐱᐅᒃᓴᓐᖏᒃᑯᓂ ᐃᓕᓴᐃᔨᓪᓗᐊᑕᐅᑉ ᐃᓱᒪᓕᐊᕆᔭᖓᓂᒃ, ᐅᖃᖃᑎᖃᓚᐅᖅᑳᕐᓗᓂ ᐃᓕᓴᖅᑎᑦ ᐃᑲᔪᖅᑎᖓᓐᓂ 

ᐃᓕᓴᐃᔨ... 

 



ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑐᒃᓯᕋᐅᓯᐅᖅᐳᑦ ᐅᑯᐊ ᐅᖃᐅᓯᖅᑕᑦ ᐊᑐᖅᑕᐅᖁᓪᓗᒋᑦ ᓈᓴᐅᑎᓕᒃ 51(1)(l) 

ᐊᕐᕌᒍᑕᒫᖅ ᐊᕐᕌᒎᑉ ᐃᓱᓕᕝᕕᐊ ᓇᓪᓕᖅᑎᓪᓗᒍ, ᐃᓕᓴᕐᕕᖕᒥ ᐊᖓᔪᖅᑳᖅ ᐃᒪᐃᓕᐅᖃᑦᑕᕐᓂᐊᖅᐳᖅ........ 

 

ᐃᓕᓐᓂᐊᖅᑐᒃᓴᐃᑦ ᒪᒃᑯᓗᐊᖅᑐᑦ ᐃᓐᓇᐃᓪᓗ ᐃᓕᓐᓂᐊᖅᑏᑦ 

 

ᐱᑕᖃᖅᐸᒌᕐᒪᑦ ᐊᒃᓱᕈᕐᓇᖅᑐᓂᒃ ᓄᓇᕗᒻᒥ ᐃᓕᓴᐃᔩᑦ ᐊᑐᖃᑦᑕᖅᑕᖏᓐᓂᒃ ᐱᓪᓗᒋᑦ ᐊᑐᓃᖓᔪᑦ ᐃᓕᓐᓂᐊᖅᑏᑦ 

ᐃᑲᖅᑐᖅᑕᐅᓂᖏᑦ, ᐱᓕᕆᔾᔪᑎᒃᓴᖏᑦ ᐊᒻᒪᓗ ᐸᕐᓇᒃᑕᐅᔾᔪᑎᒃᓴᖏᑦ, ᐊᔾᔨᒌᖏᑦᑐᓂᒃ ᐃᓕᓐᓂᐊᖅᑎᑦᑎᓂᖅ, ᐊᒻᒪ 

ᐃᒡᓗᕈᓯᕐᒦᑦᑐᑦ ᐋᖅᑭᒃᓱᖅᓯᒪᓂᖏᑦ. ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᓱᒪᖃᕐᒪᑕ ᐃᓕᓐᓂᐊᖅᑏᑦ 21 

ᐅᖓᑖᓂ ᐊᕐᕌᒍᓖᑦ ᐱᖃᓯᐅᔾᔭᐅᓯᒪᔭᕆᐊᖃᕐᓂᖏᓐᓂᒃ ᓄᓇᕗᑦ ᒐᕙᒪᒃᑯᖏᑦᑕ ᐃᓐᓇᕐᓄᑦ ᐊᑐᐃᓐᓇᐅᑎᑕᐅᔪᓄᑦ, 

ᐱᖃᓯᐅᔾᔭᐅᓯᒪᖏᓪᓗᑎᑦ ᐃᓕᓐᓂᐊᖅᑎᓂᑦ ᒥᑭᓛᓂᑦ ᖁᑦᑎᓐᓂᓕᖕᓄᑦ 12-ᒧᑦ ᐃᒡᓗᕈᓯᕐᒥᑦᑐᓄᑦ. 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᒪᓐᓇ ᐅᖃᐅᓯᖅᑕᖃᕆᐊᖓ ᐃᓱᒪᒋᔭᖃᕐᒪᑕ ᐃᓗᓕᖓ 32-ᒥ. 

 

ᐊᓯᖏᑦ ᐃᓕᓐᓂᐊᖅᑐᒃᓴᐃᑦ 

32. (1) ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᔪᖖᒋᑎᑦᑎᔪᓐᓇᖅᐳᑦ ᐃᓄᖕᒥᒃ ᐃᓕᓐᓂᐊᖅᑎᖖᒍᖅᑎᑕᐅᑦᑕᐃᓕᔪᒥᒃ 

ᑲᒪᒋᔭᖓᓐᓂ ᐃᓕᓐᓂᐊᕐᕕᖕᒥ ᑎᑎᕋᖅᑕᐅᓯᒪᔪᓐᓇᖁᓪᓗᒋᑦ ᐃᓕᓐᓂᐊᕐᕕᖕᓂᐅ ᑲᒪᒋᔭᖏᓐᓂ, ᐱᖃᓯᐅᑎᓪᓗᒋᑦ 

 (a) ᒪᒃᑯᒃᑐᓛᖅ ᐊᖓᔪᖅᑳᖏᓐᓂᑦ ᐃᓕᓐᓂᐊᖅᑎᐅᓂᕐᒧᑦ ᑎᑎᕋᖅᑕᐅᖁᔭᐅᔪᖅ ᐃᓕᓐᓂᐊᕐᕕᖕᒥ 

ᐃᓕᓐᓂᐊᑐᓕᕆᓂᕐᒧᑦ ᑲᑎᒪᔨᖏᑦᑕ ᑲᒪᒋᔭᖓᓐᓂ ᐃᓕᓐᓂᐊᕐᕕᖕᒥ ᑖᓐᓇ ᒪᒃᑯᒃᑐᓛᖅ ᐊᖏᕐᕋᖃᖏᒃᑲᓗᐊᖅᑎᓪᓗᒍ 

ᐃᓕᓐᓂᐊᕐᕕᖃᖅᑐᒥ. 

 

 

 

 

 

 

 

 

 

 

 

 

 

 

 

 

 

 

 

 

 

 

 



ᐃᓕᓐᓂᐊᕐᕕᐅᑦ ᐊᖏᔪᖅᑳᖓᑦᑕ ᐅᓂᒃᑳᖏᑦ 

 

ᓄᓇᕗᒻᒥ ᐃᓕᓐᓂᐊᖅᑎᑎᔨᓂᑦ, ᐊᖏᔪᖅᑳᖅ ᐃᓂᖏᑦ ᐊᓯᔾᔨᖅᑕᕐᓂᖅᐹᖑᖃᑕᐅᖕᒪᑕ ᐊᕐᕌᒍᑕᒫᑦ. ᑕᒪᓐᓇ 

ᖁᕝᕙᖅᐸᓪᓕᐊᑐᐃᓐᓇᕐᖢᓂ, ᐊᒃᑐᖅᓯᓂᕐᓗᖕᓂᖅᐹᖑᖃᑦᑕᕐᒪᑦ ᓄᓇᓕᖕᓂᒃ ᒥᑭᑦᑑᑕᐅᓂᖅᓴᓂᒃ ᐊᖏᔫᑕᐅᓂᖅᓴᐃᑦ 

ᐱᓗᐊᖏᒃᑲᓗᐊᕐᖢᑎᒡᓕ. 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ ᐃᓱᒫᓘᑕᐅᖕᒪᑦ ᑕᒪᓐᓇ ᐸᐃᑉᐹᓕᕆᔭᕆᐊᖃᕐᓂᖅ. 

ᐱᔪᒥᓇᕐᓂᖅᓴᐅᒐᓗᐊᕐᒪᑦ ᐃᓕᓴᐃᔩᑦ ᐊᖏᔪᖅᑳᖏᑦ ᑕᑯᒃᓴᐅᔾᔫᒥᔭᕆᐊᖃᕐᓂᖏᑦ ᐃᓕᓐᓂᐊᕐᕕᖕᓂ, ᐃᓕᓐᓂᐊᖅᑎᓄᑦ 

ᐃᖅᑲᓇᐃᔭᖅᑎᓄᓪᓗ ᐃᓅᖃᑎᖃᕈᓐᓇᑦᑎᐊᕐᓗᑎᒃ. ᐸᐃᑉᐹᒃᑯᑦ ᐅᓂᒃᑳᓕᐅᕆᐊᖃᓕᖅᐸᓪᓕᐊᓂᖅ 

ᐱᕕᖃᕐᕕᐊᖖᒋᓗᐊᓕᖃᑦᑕᕐᒪᑦ ᐊᐅᓚᑦᑎᔨᓂᑦ ᑕᒪᑐᒥᖓ ᓈᒻᒪᖕᓂᖅᓴᐅᔪᒥᒃ ᐱᒻᒪᕆᐅᔪᒥᒃ 

ᐱᕝᕕᖃᕐᕕᐅᖖᒋᓗᐊᖃᑦᑕᓕᕐᒪᑦ. 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᒪᓐᓇ ᐅᖃᐅᓯᖅᑕᖃᕆᐊᖓ ᐃᓱᒪᒋᔭᖃᕐᒪᑕ ᐃᓗᓕᖓ 14-ᒥ. 

 

ᐃᓕᓴᐃᔩᑦ ᐊᖏᔪᖅᑳᖓᑦ ᐃᒪᓐᓇᐅᔭᕆᐊᖃᖅᐳᖅ, ᒪᓕᒐᕋᒫᑦ ᐊᑐᕐᓗᒋᑦ, ᐅᓂᒃᑳᓕᐅᖅᐸᒡᓗᓂ ᐊᕐᕌᒍᑕᒫᑦ 

ᐃᓕᓐᓂᐊᕐᓂᐅᑦ ᐊᕐᕌᒍᐊ ᐃᓱᓕᑦᑕᕌᖓᑦ ᑕᕝᕗᖓ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖕᒋᓐᓄᑦ ᒥᓂᔅᑕᒧᓪᓗ 

ᐊᑑᑎᖃᑦᑎᐊᕐᓂᖏᓐᓄᑦ ᐅᑯᐊ 

(a) ᓄᓇᓕᖕᓂ ᓇᖕᒥᓂᖅ ᐱᓕᕆᐊᖑᖃᑦᑕᖅᑐᓄᑦ 

(b) ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᖑᖃᑦᑕᖅᑐᑦ 

(c) ᐃᓗᓕᖓ 20 ᐊᑖᓂ ᐃᓕᓐᓂᐊᕐᕕᐅᑦ ᐱᐅᓯᕚᓪᓕᕐᓂᖓᓄᑦ ᐸᕐᓇᐅᑎᓄᑦ ᓴᓇᔭᐅᖃᑦᑕᖅᑐᓄᑦ 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐊᖏᖃᑎᖃᕐᒪᑕ ᑕᒪᓐᓇ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᑦ ᐸᕐᓇᐅᑎᑦ 

ᐱᒻᒪᕆᐅᓪᓗᑎᒃ ᐃᓚᒋᖕᒪᒋᑦ ᐃᓕᓐᓂᐊᖅᑎᑦᑎᔾᔪᓯᑦᑎᓐᓄᑦ. ᑭᓯᐅᓂᓕ, ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐃᖅᑲᓇᔭᖅᑎᖃᖅᑎᐅᖏᒻᒪᑕ ᐃᓕᓴᐃᔨᓂᒃ, ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐊᑲᐅᒃᓴᖏᒻᒪᑕ ᐃᓕᓴᐃᔩᑦ 

ᐸᐃᑉᐹᖅᑕᕆᓯᒪᔭᖏᑦᑕ ᒥᒃᓵᓄᑦ ᖃᐅᔨᒪᑎᑕᐅᖃᑦᑕᕆᐊᖃᕐᓂᕆᔭᖏᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕝᕕᖓᑦ, ᐊᖅᑯᑎᖃᕐᖢᑎᒃ ᐃᓕᓴᐃᔩᑦ ᑎᑎᕋᖅᑕᐅᕙᓪᓕᐊᕝᕕᖓᓐᓂᒃ, 

ᐊᑐᐃᓐᓇᖃᖅᐸᒌᕐᒪᑕ ᖃᐅᔨᔭᕆᐊᖃᖅᑕᒥᖕᓂᒃ ᐱᓪᓗᒋᑦ ᐃᓕᓴᐃᔩᑦ ᐸᐃᑉᐹᖃᕐᓂᖏᓐᓂᒃ. ᖃᐅᔨᖏᓐᓇᑦᑎᒍ 

ᐊᑑᑎᖃᕋᓗᐊᕐᒪᖔᑦ ᐃᓕᓴᐃᔩᑦ ᐊᖏᔪᖅᑳᖓᑦᑕ ᓄᐊᑦᑎᔭᕆᐊᖃᕐᓂᖓ, ᑲᑎᖅᓱᐃᔭᕆᐊᖃᕐᓂᖓ 

ᐅᖃᐅᓯᖃᕆᐊᖃᕐᓂᖓᓗ ᑕᒪᒃᑯᓂᖓ ᑐᓴᐅᒪᔾᔪᑎᓂᒃ, ᑕᐅᑐᒃᑲᑦᑎᒍ ᓱᕙᓕᑭᐊᖑᔭᕆᐊᖓ. 

 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᒪᓐᓇ ᐅᖃᐅᓯᖅᑕᖃᕆᐊᖓ ᐃᓱᒪᒋᔭᖃᕐᒪᑕ ᐃᓗᓕᖓ 20.1-ᒥ. 

 

ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᑦ ᐸᕐᓇᐅᑎᑦ 

20.1. (1) ᓯᑎᐱᕆ 30 ᓯᕗᓂᖓᒍᑦ ᐊᕐᕌᒍᑕᒫᑦ ᐃᓕᓐᓂᐊᕐᓇᐅᑦ ᐊᕐᕌᒍᐊ ᓄᖑᓚᐅᖅᑎᓐᓇᒍ, ᐃᓕᓴᐃᔩᑦ 

ᐊᖏᔪᖅᑳᖓᑦ ᐃᒪᓐᓇᐅᔭᕆᐊᖃᖅᐳᖅ, ᒥᓂᔅᑕᐅᑉ ᑎᓕᔾᔪᑎᒋᔭᖏᑦ ᐊᑐᕐᓗᒋᑦ, ᐋᖅᑭᒃᓱᐃᔭᕆᐊᖃᖅᐳᖅ 

ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᑦ ᐸᕐᓇᐅᑎᖏᓐᓂᒃ ᐃᓕᓐᓂᐊᕐᓇᐅᑦ ᐊᕐᕌᒍᒋᓂᐊᖅᑕᖓᓄᑦ ᓈᓯᓯᒪᓗᓂ 

ᐊᑐᖅᑕᐅᑎᐊᕐᓂᖓᑕ ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᓄᑦ, ᐱᖃᓯᐅᑎᓗᒋᑦ 

(a) ᐃᓕᓐᓂᐊᖅᑎᑦᑎᓂᐅᑦ ᖃᖓᒃᑰᖃᑦᑕᕐᓂᐊᕐᓂᖏᓐᓂᒃ ᐃᓕᓴᐃᔨᓄᑦ ᑐᕌᖅᑐᒥᒃ, ᐱᖃᓯᐅᑎᓪᓗᒋᑦ 

ᐊᑯᓂᐊᓂᕆᓂᐊᖅᑕᖏᑦ ᐃᓕᓐᓂᐊᖅᑎᑦᑎᓂᐅᑦ ᐊᒻᒪ ᐅᖃᐅᓯᖅ 

ᐃᓕᓐᓂᐊᑦᑎᑦᑎᔾᔪᑕᐅᖃᑦᑕᕐᓂᐊᖅᑐᖅ ᐊᒡᒍᖅᑐᖅᓯᒪᔪᒥᒃ ᐳᖅᑐᓂᖏᑦ ᒪᓕᒡᓗᒋᑦ, 

ᐃᓕᓐᓂᐊᖅᑕᖏᓐᓄᑦ ᐱᓕᕆᐊᑦ, ᐊᒻᒪᓗ ᐃᓕᓐᓂᐊᖅᑕᖏᑦᑕ ᐋᖅᑭᒃᓱᖅᓯᒪᓂᖏᑦ 

ᐃᓕᓐᓂᐊᕐᕕᖕᒥᓗ ᐃᒡᓗᕈᓯᕐᓂ, ᐊᑑᑎᖃᕌᖓᓪᓗ; 



(b) ᐃᓕᓐᓂᐊᖅᑏᑦ ᖃᖓᒃᑰᖃᑦᑕᕐᓂᐊᕐᓂᖏᑦ, ᐱᖃᓯᐅᑎᓪᓗᒋᑦ ᐱᓕᕆᐊᑦ 

ᐃᓕᓐᓂᐊᖅᐸᓪᓕᐊᓂᕐᒧᑦ ᐊᒻᒪᓗ ᐃᓕᓐᓂᐊᕐᕕᖕᒥ ᐃᒡᓗᕈᓯᕐᒥ ᐱᓕᕆᐊᒃᓴᐃᑦ; ᐊᒻᒪᓗ 

(c) ᐃᓕᓐᓂᐊᕐᕕᖕᒥ ᐃᖅᑲᓇᔭᖅᑐᓕᒫᑦ ᐊᑎᖏᑦ. 

 

 

 

 

 

 

 

 

 

 

 

 

 

 

 

 

  

 



 
ᒥᐊᓕ ᐊᑐᐊᑦ ᑖᒻᓴᓐ 

ᐃᒃᓯᕙᐅᑕᖅ, ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 

ᑎᑎᖅᑲᒃᑯᕕᒃ 1000, ᑐᕌᕈᑖ 810 

ᐃᖃᓗᐃᑦ, ᓄᓇᕗᑦ 
X0A 0H0 
 

ᐄᑉᐳᕈ 21, 2017. 
 

ᑖᒻ ᓴᒻᒧᖅᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᒪᓕᒐᓕᐅᕐᕕᖕᒥ ᑲᑎᒪᔨᑦ 

ᓄᓇᕗᒻᒥ ᒪᓕᒐᓕᐅᕐᕕᒃ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ 
X0A 0H0 
 

ᐱᔾᔪᑖ: ᐱᖁᔭᒃᓴᖅ 37 – ᐱᖁᔭᖅ ᐋᖅᑭᒋᐊᕐᓂᐊᕐᓗᒋᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᐊᒻᒪ 

ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᖅ 

 

ᓴᒻᒧᖅᑐᕐᒧᑦ, 
 

ᑕᐃᒎᓯᓕᐅᖅᑎᒃᑯᑦ ᓴᖅᑭᑕᐅᓚᐅᖅᓯᒪᕗᑦ ᐃᓄᒃᑐᑦ ᐊᑐᖅᑕᐅᓂᖓ ᓴᖅᑭᔮᖅᑎᑕᐅᓂᖓᓗ, 

ᐱᖃᓯᐅᓪᓗᒋᑦ ᐃᓕᓐᓂᐊᕐᓂᓕᕆᓂᒃᑯᑦ ᓴᙱᓂᖅᐹᒥᒃ ᐱᐅᓂᖅᐹᒥᒃ ᐊᑐᖅᑕᐅᖁᓪᓗᒍ ᒪᓕᒡᓗᒋᑦ 

ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ ᐱᖁᔭᕐᒦᑦᑐᑦ. 

 

ᑭᒡᓕᓯᓂᐊᖅᑕᐅᓯᒪᔪᑦ 1996−ᒥ ᐊᒻᒪᓗ 2001-ᒥ ᓇᓗᓇᐃᖅᓯᖕᒪᑕ 12%−ᒥᒃ 

ᐃᓄᐃᓴᒃᓯᕚᓪᓕᖅᓯᒪᖕᒪᑕ ᐃᓄᒃᑐᑦ ᐊᖏᕐᕋᕐᒥᓂ ᐅᖃᓪᓚᒃᐸᒃᑐᑦ ᐅᑭᐅᓄᑦ ᖁᓕᓄᑦ. ᐃᓄᐃᑦ 

ᐅᖃᐅᓯᕐᒥᓂᒃ ᔭᒐᐃᕙᓪᓕᐊᔪᒪᔪᓐᓃᕐᒪᑕ ᐊᒻᒪ ᓴᙲᒡᓕᕙᓪᓕᐊᖁᔨᔪᓐᓃᕐᒪᑕ. ᐃᓕᓐᓂᐊᕐᓂᒃᑯᑦ 

ᔭᒐᐃᕙᓪᓕᐊᓂᖅ ᓄᖅᑲᖅᑎᑕᐅᔪᓐᓇᕐᒪᑦ, ᐊᖏᕐᕋᕆᔭᐅᔪᑦ ᓄᓇᓖᓪᓗ ᐃᑲᔪᖅᓱᖅᑕᐅᒃᑲᓐᓂᕐᓗᑎᒃ.  

 

ᑕᐃᒎᓯᓕᐅᖅᑎᒃᑯᑦ ᐃᑲᔪᖅᓱᐃᔪᑦ ᒪᕐᕉᖕᓂᒃ ᐅᖃᐅᓯᖃᕐᓗᓂ ᐃᓕᓐᓂᐊᖅᑎᑦᑎᓂᕐᒥᒃ, ᑭᓯᐊᓂ 

ᐃᓄᒃᑐᑦ ᐅᖃᐅᓯᖓᓐᓄᑦ, ᐱᖅᑯᓯᖏᓐᓄᑦ ᑭᓇᐅᓂᖏᓐᓄᓪᓗ ᔭᒐᑦᑎᕙᓪᓕᐊᔾᔪᑕᐅᓂᐊᙱᑐᐊᖅᐸᑦ, 

ᐱᓗᐊᖅᑐᒥᒃ ᐃᓄᐃᓐᓇᖅᑐᑦ, ᓇᑦᑎᓕᖕᒥᐅᑐᑦ ᐊᓯᖏᓐᓄᓪᓗ ᐅᖃᐅᓯᕐᒥᖕᓂᒃ ᑕᓱᐃᓇᓱᒃᑐᓄᑦ. 

ᐅᖃᐅᓰᑦ ᐊᑐᖅᑕᐅᓂᖏᑦ ᐊᔾᔨᒌᙱᒻᒪᑕ ᓇᓃᓐᓃᑦ ᒪᓕᒡᓗᒋᑦ, ᐊᒻᒪ ᒪᕐᕉᖕᓂᒃ ᐅᖃᐅᓰᖕᓂᒃ 

ᐃᓕᓐᓂᐊᖅᑎᑦᑎᓂᖅ ᐅᖓᕙᕆᐊᖅᑕᐅᓂᐊᖅᐸᑦ 2029−ᒧᑦ ᖁᕝᕙᓯᖕᓂᓕᖕᓄᑦ 4-ᒥᑦ 9-ᒧᑦ ᐊᒻᒪ 

ᐅᓪᓗᖓ ᓇᓗᓇᐃᖅᑕᐅᓯᒪᙱᓪᓗᓂ ᖁᕝᕙᓯᖕᓂᓕᖕᓄᑦ 10-ᒥᑦ 12-ᒧᑦ 

ᐱᐅᙱᑦᑐᒻᒪᕆᐅᓂᐊᖅᑐᖅ ᐅᖃᐅᓯᕐᒥᖕᓂᒃ ᔭᒐᐃᓗᐊᕌᓂᒃᓯᒪᓕᖅᑐᓄᑦ. ᐃᓕᓐᓂᐊᕐᓂᓕᕆᔨᒃᑯᑦ 

ᓇᓗᓇᐃᖅᓯᔪᓐᓇᖅᑐᑦ ᓯᕗᓪᓕᐅᑎᔭᕆᐊᓕᖕᓂᒡᓗ ᓇᓗᓇᐃᖅᓯᓗᑎᒃ ᐱᓕᕆᐊᖑᔪᓐᓇᖅᑐᓂᒃ 



 
ᐃᓄᒃᑐᑦ ᐃᓕᓐᓂᐊᖅᑎᑦᑎᓂᖅ ᐱᐅᓯᕚᓪᓕᕆᐊᕐᓗᒍ ᐅᖃᐅᓯᖅ ᔭᒐᑉᐸᓪᓕᐊᖏᓐᓂᖅᓴᐅᖁᓪᓗᒍ. 

ᐅᖃᖅᓯᒪᖕᒪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ ᐊᒻᒪ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ 

ᐱᖁᔭᕐᒥ, ᑕᐃᒎᓯᓕᐅᖅᑎᒃᑯᑦ ᐃᑲᔪᕈᓐᓇᖅᑐᑦ ᕿᒥᕐᕈᓗᑎᒃ ᐅᖃᐅᓯᕐᒧᑦ ᐱᔪᓐᓇᕐᓂᕆᔭᐅᔪᓂᒃ, 

ᖃᐅᔨᓴᕐᓂᖅ ᐃᓕᓐᓂᐊᖅᑐᓂᒃ ᐃᓕᓴᐃᔨᓂᒡᓗ, ᖃᐅᔨᓴᕐᓂᒧᑦ ᐋᖅᑭᒃᓱᐃᓂᕐᒧᓪᓗ 

ᐃᓕᓐᓂᐊᖅᑎᑦᑎᔾᔪᑎᒃᓴᓂᒃ ᑕᒪᐃᓐᓄᑦ ᐊᑐᖅᑕᐅᔪᒃᓴᓕᐅᕐᓂᒃᑯᑦ ᐅᖃᐅᓯᖅᑕᓂᒃ ᑎᑎᕋᐅᓯᕐᒥᒡᓗ. 

ᑕᒪᒃᑯᐊ ᑲᒪᒋᔭᐅᑦᑎᐊᕈᓐᓇᖅᑐᑦ ᐋᖅᑭᒃᓱᐃᖃᑎᒌᒡᓗᑎᒃ ᓯᕗᓪᓕᐅᑎᔭᕆᐊᓕᖕᓂᒃ ᐸᕐᓇᐅᑎᓂᒡᓗ. 

 

ᑕᐃᒎᓯᓕᐅᖅᑎᒃᑯᑦ ᓇᓗᓇᐃᖅᓯᔪᒪᒋᕗᑦ ᐊᓯᔾᔨᖅᑕᐅᔪᒪᔪᑦ ᐃᓄᖕᓄᑦ ᐅᖃᐅᓯᕐᒥᒍᑦ 

ᐱᔨᑦᑎᖅᑕᐅᔪᓐᓇᕐᓂᖏᓐᓂᒃ ᐊᒃᐸᕆᐊᖅᑎᑦᑎᔪᓐᓇᕐᓂᖓᑕ ᐊᒻᒪᓗ ᓄᓇᓕᖕᒥᐅᑦ 

ᐱᓕᕆᐊᖃᖃᑕᐅᑦᑎᐊᕈᓐᓃᕈᓐᓇᕐᓂᖏᑦᑕ ᓱᕋᐃᓇᔭᕐᒪᑦ ᐃᓄᐃᑦ ᐅᖃᐅᓯᖓᑦᑕ ᓴᐳᒻᒥᔭᐅᓂᖓᓄᑦ 

ᐱᖁᔭᐅᑉ ᐃᓚᖓᓐᓂᒃ 12-ᒥᒃ. ᐃᓚᖓ 12 ᐅᖃᐅᓯᖃᖅᑐᖅ ᐃᓄᓕᒫᑦ 

ᐱᔨᑦᑎᖅᑕᐅᔭᕆᐊᖃᕐᓂᖏᓐᓂᒃ. ᐃᓚᖓ 12−ᒦᑦᑐᑦ ᐊᑐᖅᑕᐅᔭᕆᐊᓖᑦ ᒪᓕᒃᑕᐅᔪᓐᓃᕋᔭᕐᒪᑕ, 

ᓲᕐᓗ ᓄᓇᕗᒻᒥᐅᑕᐃᑦ ᐱᔨᑦᑎᕈᓐᓇᕆᐊᖃᕐᒪᑕ ᑕᒪᐃᑎᒍᑦ ᐃᓕᓴᕆᔭᐅᓯᒪᔪᑎᒍᑦ ᐅᖃᐅᓯᒃᑯᑦ, 

ᐱᖃᓯᐅᑎᓪᓗᒍ ᐃᓄᐃᑦ ᐅᖃᐅᓯᖓᑦ. 

 
 

ᖁᔭᓐᓇᒦᒃ, 
 
 
 

ᒥᐊᓕ ᐊᑐᐊᑦ ᑖᒻᓴᓐ 

ᐃᒃᓯᕙᐅᑕᖅ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ 
 

ᑐᓂᔭᐅᖕᒥᔪᖅ, ᒥᓂᔅᑕ ᖁᒃᓱᒃ, ᐅᖃᐅᓯᕐᓄᑦ ᒥᓂᔅᑕ 

ᑐᓂᔭᐅᖕᒥᔪᖅ, ᒥᓂᔅᑕ ᖁᐊᓴ, ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕ  

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᕿᒥᕐᕈᓂᖅ 

 

 

ᐱᖁᔭᒃᓴᖅ 37  

ᐱᖁᔭᖅ ᐋᖅᑭᒋᐊᖅᓯᓂᕐᒥᑦ ᑖᒃᑯᓂᖓ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ 

ᐊᒻᒪ ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᕐᒥᑦ 

 

 

ᑐᓂᔭᐅᔪᖅ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

 

 

 

 

ᐊᐃᕐᕆᓕ 21, 2017 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᕿᒥᕐᕈᓂᖅ 

 

ᐃᓚᖓ 1 

 

 

 

ᑭᐅᔾᔪᑎ ᐃᓕᓐᓂᐊᕐᓂᓕᕆᔨᒃᑯᑦ ᑐᑦᓯᕋᐅᑎᖓᓂᑦ ᐋᖅᑭᒋᐊᖅᑕᐅᖁᔨᓂᕐᒥᑦ 2008-ᒥ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ 

  

 

 

 

 

 

 

 

 

 

ᓯᑦᑎᒻᕙ 2, 2016 

1. ᖃᐅᔨᑎᑦᓯᓂᖅ 

 

ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᖁᓪᓗᒋᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓᓂᑦ ᓴᖅᑭᖅᑎᑦᓯᓯᒪᔪᑦ 

ᑭᖑᓪᓕᐹᒥᑦ ᐅᓂᒃᑳᕐᒥᑦ ᓅᕙᐃᒻᕙ 5, 2015. ᑭᐅᔾᔪᑎᖃᖅᓱᑎᒃ ᑖᑦᓱᒪᖓᑦ ᐅᓂᒃᑳᕐᒥᑦ, 

ᐃᓕᓐᓂᐊᕐᓂᓕᕆᔨᒃᑯᑦ ᑐᑦᓯᕋᖅᓯᒪᒻᒪᑕ ᐋᖅᑭᒋᐊᕆᖁᔨᓂᕐᒥᑦ 2008 ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓᓂᑦ 

ᐃᓄᐃᓪᓗ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ, ᐱᒋᐊᖅᑎᑦᓯᓚᐅᖅᓱᑎᓪᓗ ᑭᒃᑯᑐᐃᓐᓇᕐᓂᑦ 

ᐅᖃᖃᑎᖃᕐᓂᕐᒥᑦ ᑖᒃᑯᓄᖓ ᐋᖅᑭᒋᐊᖅᑕᐅᔾᔪᑎᓄᑦ. ᐅᖃᖃᑎᖃᕐᓂᖅ ᐱᒋᐊᖅᑎᑕᐅᓯᒪᔪᖅ ᐅᐱᕐᖔᖓᓂᑦ 

2016.  

 

ᐃᓚᖏᑦ ᐊᑐᓕᖁᔭᐅᓯᒪᔪᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᐃᓕᓐᓂᐊᕐᓂᓕᕆᔨᒃᑯᓐᓄᓪᓗ ᐱᒻᒪᕆᐅᒻᒪᑕ 

ᐃᓱᒫᓘᑕᐅᑦᓱᑎᒃ ᐅᖃᐅᓯᕐᓄᑦ ᑲᒥᓯᓇᐅᑉ ᐊᓪᓚᕝᕕᖓᑕ (OLC). ᐊᓯᖏᓪᓘᒐᓗᐊᖅ, 

ᑲᑎᒪᔨᕋᓛᖑᑲᐃᓐᓇᖅᑐᑦ ᐅᖃᖅᑐᑦ: “ᐊᑐᖅᑕᐅᔭᕆᐊᖃᑦᑐᓂᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ 

ᐱᖁᔭᖓᓂᑦ ᐃᓱᒪᒋᔭᐅᒋᐊᖃᖅᑐᖅ, ᑲᑎᒪᔨᕋᓛᖑᑲᐃᓐᓇᖅᑐᑦ ᐊᑦᓱᕈᕈᑎᖃᖅᑐᑦ ᐊᑐᓕᖅᑎᑦᓯᓂᕐᒥᑦ 

ᒪᓕᒐᓕᐅᕐᓂᕐᒥᑦ ᐊᑐᖁᔭᐅᔪᑦ ᐱᔭᕆᐊᖃᕐᒪᑕ ᑐᕌᒐᕆᔭᐅᔪᓂᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓᓂᑦ 

ᓇᒻᒥᓂᖅ.”1   

 

ᐅᑎᕐᕕᒋᓗᒍ, ᐃᓕᓐᓂᐊᕐᓂᓕᕆᔨᒃᑯᑦ ᐅᖃᖅᑐᑦ: “ᐃᓱᒪᒋᔭᐅᔭᕆᐊᖃᒻᒪᕆᒃᑭᕗᖅᑕᐅᖅ ᑕᒪᒃᑯᐊ 

ᐊᓯᔾᔩᒍᑎᐅᔪᑦ ᒪᓕᒐᕐᒧᑦ ᑐᕌᖓᔪᑦ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕐᑎᑦᑎᒍᑕᐅᔪᒧᑦ ᐋᖅᑭᒃᑕᐅᓯᒪᔭᕆᐊᖃᒻᒪᑕ 

ᒪᓕᓪᓗᑎᒃ ᐊᓯᔾᔨᕈᑎᐅᔪᓂᒃ ᑖᒃᓱᒧᖓ ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᒪᓕᒐᖅ (ILPA) ᑖᒃᑯᐊ 

ᐋᖅᑭᒃᑕᐅᓯᒪᔪᑦ ᐊᒻᒪᓗ ᓴᓐᖏᑎᒋᐊᕈᑎᑦ ᐊᑐᐊᒐᐅᑉ ᐱᑦᔪᑎᖏᓐᓄᑦ ᐊᒻᒪᓗ ᑐᕌᖅᑕᐅᓇᓱᐊᖅᑐᓄᑦ ᐊᑐᓂᒃ 

ᒪᓕᒐᓕᐊᖑᔪᓄᑦ.”2  

 

ᐊᑐᐃᓐᓇᕈᖅᑎᕆᓂᕐᒥᑦ ᑭᐅᔾᔪᑎᑦᑎᓐᓂᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᑐᑦᓯᕋᐅᑎᐅᓯᒪᔪᓂᑦ ᐋᖅᑭᒋᐊᕆᓂᕐᒧᑦ, 

ᐃᓱᒪᒋᔭᖃᖅᓯᒪᔪᒍᑦ  ᓄᓇᕗᒻᒥᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂᑦ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ, 

ᓄᓇᕗᒻᒥᑦ ᐱᖁᔭᖓᓂᑦ, ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ, ᐅᖃᐅᓯᕐᓂᑦ ᐃᓕᑕᕆᔭᐅᓯᒪᔪᓄᑦ 

ᐱᖁᔭᖓᓂᑦ, ᐊᔾᔨᒌᖏᑦᑐᓂᑦ ᑎᑎᕋᖅᓯᒪᔪᓂᑦ ᐱᔾᔪᑎᓕᓐᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᕿᒥᕐᕈᓂᖅ 

ᐊᑐᕈᓐᓇᖅᑐᓂᑦ ᐱᓕᕆᖃᑦᑕᕐᓂᕐᒧᑦ ᒪᓕᒐᕐᓂᑦ ᐱᔾᔪᑎᓕᓐᓂᑦ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓂᑦ.  

 

2. ᖃᓄᐃᓕᖓᓂᖓ 

 

2013-ᖑᑎᓪᓗᒍ, ᖃᐅᔨᓴᖅᑎᒻᒪᕆᐅᑉ ᑲᓇᑕᒥ ᑲᒪᒋᔭᖃᓚᐅᖅᓯᒪᒻᒪᑦ ᓯᕗᓪᓕᕐᒥᑦ ᕿᒥᕐᕈᓂᕐᒥᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓐᓂᑦ (ᐱᖁᔭᖅ). ᖃᐅᔨᓴᕐᑎᒻᒪᕆᐅᑉ ᑲᓇᑕᒥ ᐅᓂᒃᑳᖓ 

ᓇᓗᓇᐃᖅᓯᓯᒪᔪᖅ ᐊᐅᓚᑦᓯᑦᓯᐊᖅᓯᒪᖏᓐᓂᕐᒥᑦ ᐊᑐᓕᖅᑎᑦᓯᓂᕐᒥᓪᓗ ᐱᖁᔭᕐᒥᑦ, ᑲᔪᓯᑎᑦᓯᖏᓐᓂᖏᓐᓂᑦ 

                                                
1 LEGISLATIVE ASSEMBLY OF NUNAVUT,  Final Report – Special Committee to Review the Education Act, 
ᐃᖃᓗᐃᑦ, 2015, ᒪᑉᐱᖅᑐᒐᖅ14. 

2 ᐃᓕᓐᓂᐊᕐᓂᓕᕆᔨᒃᑯᓐᓂ,  Letter to all Members of the Legislative Assembly of Nunavut, December 24,  2015, 
ᒪᑉᐱᖅᑐᒐᖅ 6.  

ᐃᓕᓐᓂᐊᕐᓂᓕᕆᔨᒃᑯᑦ ᑎᑭᐅᑎᑎᑦᓯᓂᕐᒥᑦ ᐱᖁᔭᐅᑉ ᒪᕐᕉᓐᓂᑦ ᐅᖃᐅᓯᖃᕐᓂᕐᒧᑦ ᐃᓕᓐᓂᐊᕐᓂᕐᒧᑦ 

ᐱᔭᕆᐊᖃᖅᑐᓂᑦ ᖃᐅᔨᓴᑦᓯᐊᕐᓂᕐᒥᓪᓘᓐᓃᑦ ᐊᑐᓕᖅᑎᑦᓯᓂᕐᒥᑦ ᐱᖁᔭᕐᒥᑦ.  

ᖃᐅᔨᓴᖅᑎᒻᒪᕆᒃ ᐃᓕᑕᖅᓯᓯᒪᒻᒥᔪᖅ ᐅᓄᖅᓯᓯᒪᓂᖓᓄᑦ ᐊᑐᕐᓂᕐᒥᑦ ᖃᓪᓗᓈᑎᑐᑦ ᐊᖏᕐᕋᕐᓂᑦ 

ᐱᔾᔪᑎᒋᑦᓱᒍ ᐅᓄᕈᓐᓃᕐᓂᖏᓐᓄᓪᓗ ᐅᖃᓪᓚᒍᓐᓇᓂᕐᒥᑦ ᐃᓄᐃᑦ ᐅᖃᐅᓯᖓᓂᑦ ᐱᔾᔪᑕᐅᓗᐊᖅᓯᒪᔪᖅ 

ᐊᑐᓕᖅᑎᑦᓯᓂᕐᒥᑦ ᐱᖁᔭᕐᒥᑦ.  

 

ᒪᓕᓪᓗᒍ ᑖᓐᓇ ᐅᓂᒃᑳᓕᐊᖅ, ᒪᓕᒐᓕᐅᕐᕕᒃ ᓴᖅᑭᑎᑦᓯᓯᒪᔪᑦ ᑲᑎᒪᔨᕋᓛᖑᑲᐃᓐᓇᖅᑐᓂᑦ 

ᕿᒥᕐᕈᓂᐊᖅᑎᓪᓗᒋᑦ ᐱᖁᔭᕐᒥᑦ. ᑲᑎᒪᔨᕋᓛᖑᑲᐃᓐᓇᖅᑐᑦ ᐱᒋᐊᔪᔪᑦ ᕿᒥᕐᕈᓂᕐᒥᑦ ᔫᓂ 2014-ᒥ, 

ᖃᐃᖁᔨᑦᓱᑎᒃ ᐱᖃᖃᑕᐅᔪᓂᑦ ᑭᒃᑯᑐᐃᓐᓇᕐᓂᓪᓗ ᐊᑐᐃᓐᓇᐅᑎᑦᓯᓂᕐᒥᑦ ᑎᑎᕋᖅᓯᒪᔪᓂᑦ ᑐᓂᓯᓂᕐᒥᑦ 

ᐱᖁᔭᕐᒧᑦ.  

 

ᑲᑎᒪᔨᕋᓛᖑᑲᐃᓐᓇᖅᑐᑦ ᑐᓂᖅᑯᑎᖃᓚᐅᖅᑐᑦ ᑭᖑᓪᓕᐹᒥᑦ ᐅᓂᒃᑳᖓᓐᓂᑦ ᓅᕙᐃᒻᕙ 2015-ᒥ. ᑖᓐᓇ 

ᐅᓂᒃᑳᓕᐊᖅ ᐃᓗᓕᖃᓚᐅᖅᑐᖅ ᐊᒥᓱᓂᑦ ᐊᑐᓕᖁᔭᐅᔪᓂᑦ ᑭᓯᐊᓂ ᐱᓗᐊᖅᑐᒥᑦ ᐱᒻᒪᕆᐅᔪᒧᑦ 

ᐃᓱᒫᓘᑎᑦᑎᓐᓄᑦ ᐊᑐᓕᖁᔨᓂᕐᒥᑦ 9. ᑖᓐᓇ ᐊᑐᓕᖁᔨᓂᖅ ᐅᖃᖅᑐᖅ3. 

 

“ᑲᑎᒪᔨᕋᓛᖑᑲᐃᓐᓇᖅᑐᑦ ᐊᑐᓕᖁᔨᕗᑦ ᑖᓐᓇ ᒪᓕᒐᖅ ᐋᖅᑭᒋᐊᖅᑕᐅᓗᓂ ᓄᓇᕗᑦᒥ 

ᐃᓕᓐᓂᐊᖅᑐᓕᕆᓂᖅ ᐃᓕᓐᓂᐊᕐᓂᖃᑦᑎᑦᑎᓗᓂ ᐅᖃᐅᓯᕐᒥᒃ ᐊᑕᐅᓯᐅᖏᑦᑐᒃᑯᑦ ᒪᓕᓪᓗᑎᒃ 

ᐊᑕᐅᓯᕐᒥᒃ, ᑐᓐᖓᕕᖃᑦᑎᐊᖅᑐᒥᒃ ᐆᑦᑐᕋᐅᑎᒥᒃ ᐃᓘᓐᓇᖏᓐᓄᑦ ᐃᓕᓐᓂᐊᖅᕕᐅᔪᓄᑦ ᓄᓇᕗᒻᒥ.” 

 

ᑲᑎᒪᔨᕋᓛᖑᑲᐃᓐᓇᖅᑐᑦ ᓇᓗᓇᐃᖅᓯᓚᐅᖅᑐᑦ ᐃᓄᐃᒃ ᐅᖃᐅᓯᖓᓂᑦ ᐃᓕᓐᓂᐊᑎᑦᓯᒍᓐᓇᓂᕐᒧᑦ 

ᐱᔪᓐᓇᕐᓂᖏᓐᓂᑦ ᓴᖅᑭᖅᑎᑕᐅᓯᒪᔪᒥᑦ ᐊᑖᓂᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ (ILPA), 

ᓂᕈᐊᕐᕕᐅᔪᓐᓇᖅᑐᑦ ᐃᓄᐃᑦ ᐅᖃᐅᓯᖏᓐᓂᑦ ᐃᓕᓐᓂᐊᑎᑦᓯᒍᓐᓇᓂᕐᒥᑦ ᐱᔪᓐᓇᕐᓂᖏᓐᓂᑦ ᐱᔭᕆᐊᖃᕐᒪᑕ 

ᑐᕌᒐᕆᔭᐅᔪᓂᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓᓂᑦ.   

 

ᐃᓕᓐᓂᐊᕐᓂᓕᕆᔨᒃᑯᑦ (ᐱᓕᕆᕝᕕᒃ) ᑭᐅᔾᔪᑎᖃᓚᐅᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᐅᓂᒃᑳᖓᓐᓄᑦ ᑏᓯᒻᕙ 

24, 2015-ᒥ. ᐱᓕᕆᕝᕕᒃ ᐊᖏᖃᑎᒌᒍᑎᖃᓚᐅᖅᑐᖅ ᐃᓚᖏᓐᓂᑦ ᐊᑐᓕᖁᔭᐅᔪᓂᑦ ᕿᐱᓗᒃᓱᑎᓪᓗ 

ᐊᓯᖏᓐᓂᑦ. ᑭᐅᔾᔪᑎᖏᑦ ᐊᑐᓕᖁᔭᐅᔪᒧᑦ 9-ᒧ, ᐱᓕᕆᕝᕕᒃ ᑐᑦᓯᕋᓚᐅᖅᑐᑦ ᐋᖅᑭᒋᐊᕆᖁᔨᓂᕐᒥᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᑐᐊᕆᖏᑦᑕᖓᓂᑦ ᑭᓯᐊᓂ  ᐊᒻᒪ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ 

ᐱᖁᔭᖓᓂᓪᓗ, “ᑖᒃᑯᐊ ᐋᖅᑭᒃᑕᐅᓯᒪᔪᑦ ᐊᒻᒪᓗ ᓴᓐᖏᑎᒋᐊᕈᑎᑦ ᐊᑐᐊᒐᐅᑉ ᐱᑦᔪᑎᖏᓐᓄᑦ ᐊᒻᒪᓗ 

ᑐᕌᖅᑕᐅᓇᓱᐊᖅᑐᓄᑦ ᐊᑐᓂᒃ ᒪᓕᒐᓕᐊᖑᔪᓄᑦ.”4 

 

 

 

                                                
3 LEGISLATIVE ASSEMBLY OF NUNAVUT, Final Report – Special Committee to Review the Education Act, 
ᐃᖃᓗᐃᑦ,  2015, ᒪᑉᐱᖅᑐᒐᖅ 14. 
4 ᐃᓕᓐᓂᐊᕐᓂᓕᕆᔨᒃᑯᓐᓂ,  Letter to all Members of the Legislative Assembly of Nunavut, December 24, 2015, 
ᒪᑉᐱᖅᑐᒐᖅ 6. 

ᐊᑐᐃᓐᓇᕈᖅᑎᐸᓪᓕᐊᓂᕐᒧᑦ ᑭᒃᑯᑐᐃᓐᓇᕐᓂᑦ ᐅᖃᖃᑎᖃᕐᓂᕐᒧᑦ ᐱᓕᕆᔾᔪᓯᕐᒥᑦ, ᐱᓕᕆᕝᕕᒃ 

ᓴᖅᑭᑎᑦᓯᓯᒪᔪᖅ “ᑲᑎᖅᓱᖅᑕᐅᓯᒪᔪᑦ ᐱᔭᐅᔪᒪᔪᓄᑦ: ᐊᑐᐊᒐᕐᒧᑦ ᑐᕌᒐᖏᓐᓂᕐ ᑎᑎᕋᖅᓯᒪᔪᑦ ᑐᑦᓯᕋᐅᑎᒧᑦ 

ᐋᖅᑭᒋᐊᕆᓂᕐᒥᑦ 2008 ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ” ᑕᑯᑦᓴᐅᑎᑦᓯᓂᒃᑯᑦ ᐅᓂᒃᑳᕐᓂᖅ. 

ᐱᓕᕆᕝᕕᒃ ᓇᓗᓇᐃᖅᓯᔪᖅ, ᒪᑉᐱᖅᑐᒐᕐᒥᑦ 9-ᒥ, ᐃᒪᐃᒻᒪᑦ:  

 

“ᒪᓕᒋᐊᓕᓐᓂᑦᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᐱᔾᔪᑎᒋᑦᓱᒍ ᐱᔪᓐᓇᐅᑎᖃᕐᓂᖓ 

ᐊᖓᔪᖅᑳᕆᔭᐅᔫᑉ ᕿᑐᖓᖓ ᐱᔪᓐᓇᕆᐊᖓᓂᑦ ᐃᓄᐃᑦ ᐅᖃᐅᓯᖓᓂᑦ ᐃᓕᓐᓂᐊᕐᑎᑕᐅᓂᕐᒥᑦ 

ᐋᖅᑭᒋᐊᖅᑕᐅᓂᐊᖅᑐᖅ ᑐᕌᖓᖁᓪᓗᒍ ᐱᔪᓐᓇᓂᖃᕐᓂᖏᓐᓄᑦ ᑕᒪᕐᒥᑲᓴᑦᓯᐊᖅ 

ᐃᓕᓐᓂᐊᕐᑎᑕᐅᒐᔭᖅᑎᓪᓗᒋᑦ ᐃᓄᐃᑦ ᐅᖃᐅᓯᖓᓂᑦ. ᑕᐃᒪᐃᒻᒪᑦ 50 ᐳᓴᓐᑎᖏᑦ 

ᐅᖓᑖᓄᓪᓘᓐᓃᑦ ᐃᓕᓐᓂᐊᑎᑦᓯᓂᖅ ᐃᓄᒃᑑᕆᐊᓕᒃ. ᐊᑦᑎᓂᖅᓴᓂᑦ ᐃᓕᓐᓂᐊᖅᑐᓂᑦ ᐃᓚᖏᓐᓂᑦ 

ᓄᓇᓕᓐᓂᑦ ᖃᓄᐃᓕᖓᓂᖏᓐᓄᑦ, ᐳᓴᓐᑏᑦ ᐃᓕᓐᓂᐊᕐᑕᐅᔪᓄᑦ, ᐱᔾᔪᑎᓕᓐᓂᑦ, ᖁᕝᕙᓯᓐᓂᖏᓪᓗ 

ᖁᑦᓯᓂᖅᓴᐅᓂᐊᖅᑐᑦ. ᐊᒥᓲᓂᖅᓴᐃᑦ ᐃᓄᒃᑐᑦ-ᐅᖃᕈᓐᓇᖅᑐᑦ ᐃᓕᓐᓂᐊᑎᑦᓯᔩᑦ ᐱᓕᒻᒪᑦᓴᖅᓯᒪᑉᐸᑕ 

ᐃᓯᖅᐸᓪᓕᐊᑎᓪᓗᒋᓪᓗ, ᖁᑦᓯᓂᖅᓴᐅᓂᐊᖅᑐᑦ ᐳᓴᓐᑎᖏᑦ ᐃᓕᓐᓂᐊᑎᑦᓯᓂᕐᒧᑦ ᐃᓄᒃᑐᑦ. 

ᖃᐅᔨᒪᔭᐅᔭᕆᐊᓕᒃ, ᑲᔪᓯᖏᓐᓇᕐᓂᐊᖅᑐᖅ ᐊᑐᐃᓐᓇᐅᑎᑦᓯᓂᕐᒥᑦ ᐅᐃᕖᑎᑐᑦ ᐅᖃᐅᓯᕐᓄᑦ 

ᐃᓕᓐᓂᐊᑎᑦᓯᓂᕐᒧᑦ.”  

 

ᑐᑦᓯᕋᐅᑎᐅᓯᒪᔪᑦ ᐋᖅᑭᒋᐊᕆᓂᕐᒧᑦ ᑐᕌᒐᓗᐊᑕᖃᕈᒪᔪᑦ ᐊᑐᐃᓐᓇᐅᑎᑦᓯᓂᕐᒥᑦ ᓇᓗᓇᐃᖅᓯᓯᒪᑦᓯᐊᕐᓂᕐᒥᑦ 

ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᐊᑐᐃᓐᓇᐅᑎᑦᓯᓂᕐᒥᑦ ᐃᓄᐃᑦ ᐅᖃᐅᓯᖓᓂᑦ ᐃᓕᓐᓂᐊᑎᑦᓯᓂᕐᒥᑦ 

ᐃᖏᕐᕋᑦᓯᐊᕐᓂᖏᓐᓄᓪᓗ ᐊᑯᕐᖓᕐᓂᑦ ᐱᖁᔭᐅᑉ ᐃᓄᐃᓪᓗ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ. ᐱᓕᕆᕝᕕᒃ 

ᐊᓯᔾᔩᒍᒪᔪᑦ ᐱᓕᕆᐊᖏᓐᓂᑦ ᓄᓇᕗᑦ ᒐᕙᒪᒃᑯᑦ ᐋᖅᑭᑦᑕᐅᓯᒪᔪᓂᑦ ᑎᑎᕋᖅᓯᒪᓂᖓ 8(2) ᐃᓄᐃᑦ 

ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓐᓂᑦ ᐃᓚᒋᐊᕆᓂᕐᒥᑦ ᐱᓕᕆᕝᕕᐅᑉ ᖃᓄᐃᓕᐅᕐᓂᖓᓄᑦ 

“ᑲᔪᓯᓂᖃᑦᓯᐊᖅᑐᒥᑦ ᑐᓂᓯᓂᕐᒥᑦ ᐃᓕᓐᓂᐊᕐᓂᕐᒧᑦ ᐱᓕᕆᐊᓂᑦ.”5 

 

 

3. ᒪᓕᒐᐃᑦ 

 

3.1. ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭ (ILPA) 

 

ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖅ ᑐᕌᒐᖃᖅᑐᖅ ᓇᓗᓇᐃᖅᓯᓂᕐᒥᑦ ᓴᐳᔾᔨᓂᕐᒥᑦ 

ᓴᖅᑭᔮᖅᑎᑦᓯᓂᕐᒥᓪᓗ ᐃᓄᐃᑦ ᐅᖃᐅᓯᖓᓂᑦ ᓄᓇᕗᒻᒥᑦ. ᐱᓕᕆᐊᑦᓴᐃᑦ ᓇᓗᓇᐃᖅᑕᐅᓯᒪᔪᑦ 

ᐅᖃᐅᓯᕆᓗᒍ ᐃᓄᐃᑦ ᐅᖃᐅᓯᖓᑕ ᐱᔪᓐᓇᐅᑎᖓ, ᒪᓕᓪᓗᒍ ᑐᕌᒐᖏᑦ, ᐃᓛᒃᑰᓕᕋᑦᓴᐅᖏᓪᓚᖅ 

ᐊᔾᔨᒌᑎᑦᓯᓂᕐᒧᑦ ᐃᓅᓂᖏᓐᓂᒃ ᐃᓄᐃᑦ.  

 

 

                                                
5 ᐃᓕᓐᓂᐊᕐᓂᓕᕆᔨᒃᑯᓐᓂ,  A Collective Vision: Policy Intentions for the Proposed Amendments to the 2008 Education 

Actˮ 2016, ᐃᖃᓗᐃᑦ, ᒪᑉᐱᖅᑐᒐᖅ 6. 

ᑐᕌᒐᖏᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖅ ᐊᑦᓱᕈᓐᓂᖅᓴᐅᓕᖅᓱᑕ ᐱᒻᒪᕆᐅᓂᖓᓂᑦ ᐃᓄᐃᑦ 

ᐅᖃᐅᓯᖓ ᑭᒃᑰᓂᖏᓐᓂᑦ ᐃᓄᐃᑦ ᓯᕗᓂᑦᓴᖓᓄᓪᓗ ᐃᓄᐃᑦ ᐊᔾᔨᐅᖏᑦᑐᒥᑦ ᐃᓕᖅᑯᓯᖃᕐᓂᖏᓐᓂᑦ 

ᐅᖃᐅᓯᒃᑯᓪᓗ ᐃᓕᑕᕆᔭᐅᓯᒪᓂᖏᓐᓄᑦ ᑲᓇᑕᒥ. ᐊᐅᓚᔾᔭᐃᓂᒃᑯᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ 

ᐱᖁᔭᕐᓂ, ᒐᕙᒪᒃᑯᑦ ᓄᓇᕗᒻᒥᑦ ᐃᓕᑕᖅᓯᕗᑦ ᖃᓄᐃᓕᐅᕐᓂᐅᖃᑦᑕᖅᓯᒪᔪᑦ ᐊᑐᐊᒐᐃᓪᓗ 

ᐊᔾᔨᒌᓕᖅᑎᑕᐅᓗᐊᕐᓂᖏᓐᓂᒃ ᓱᕋᒍᑕᐅᓯᒪᔪᖅ ᐊᑦᑐᐃᓂᕐᒥᑦ ᐃᓄᓐᓂᑦ.    

 

ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖅ ᐱᒐᓱᐊᕐᓂᐅᔪᖅ ᒐᕙᒪᒃᑯᓐᓄᑦ ᓄᓇᕗᒻᒥᑦ ᑭᐅᔾᔪᑎᖃᕐᓂᕐᒥᑦ 

ᐊᑦᓱᕈᕈᑕᐅᔪᓂᑦ ᐃᓄᐃᑦ ᐅᖃᐅᓯᖓᓂᑦ. ᑕᐃᒪᐃᒻᒪᑦ ᐅᔾᔨᕈᓱᑦᑎᑦᓯᓂᐅᕗᖅ ᐊᑐᕐᓂᕐᒥᑦ ᐱᐅᓂᖓᓐᓂᓪᓗ 

ᐃᓄᐃᑦ ᐅᖃᐅᓯᖓ ᒐᕙᒪᒃᑯᓐᓂᑦ, ᐅᖃᐅᓯᖅ ᐃᓕᓐᓂᐊᑎᑦᓯᒍᑕᐅᓂᐊᖅᑎᓪᓗᒍ ᐃᓕᓐᓂᐊᕐᕕᓐᓂᑦ 

ᐅᖃᐅᓯᕐᓗ ᐱᓕᕆᐊᖑᓂᐊᖅᑎᓪᓗᒍ. ᓱᓕᒃᑲᓐᓂᖅ, ᑐᕌᒐᖏᑦ ᐃᓕᑕᖅᓯᓂᕐᒥᑦ ᑲᒪᒋᔭᖃᕆᐊᖃᕐᓂᕐᒥᑦ 

ᓄᓇᕗᒻᒥᑦ ᐱᓕᕆᕝᕕᐅᔪᓂᑦ ᑎᑎᕋᖅᓯᒪᓂᖓᓂᑦ 32 ᓄᓇᕗᒻᒥᑦ ᓄᓇᑖᖅᓂᕐᒧᑦ ᐊᖏᖃᑎᒌᒍᑎᒥᑦ 

(ᐊᖏᖃᑎᒌᒍᑎᒥᑦ) “ᓴᓇᒻᒪᖓ ᑐᓂᓯᓂᕐᒥᓪᓗ ᐱᓕᕆᐊᑦᓴᓂᑦ ᐱᔨᑦᓯᕋᕐᓂᕐᒥᓪᓗ ᑭᐅᔾᔪᑕᐅᒐᔭᖅᑐᓂᑦ 

ᐅᖃᐅᓯᓕᕆᓂᕐᓂᑦ ᑐᕌᒐᖃᕐᓂᕐᒧᑦ ᑐᕌᒐᖏᓐᓂᓪᓗ ᐃᓄᐃᑦ.” 

 

ᑎᑎᕋᖅᓯᒪᓂᖓ 2(1) ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖅ ᐅᖃᖅᑐᖅ ᐱᖁᔭᕐᔪᐊᓕᕆᓂᕐᒧᑦ 

ᖃᓄᐃᑦᑑᓂᖏᓐᓂᑦ ᐱᑕᖃᕇᖅᑐᓂᑦ ᓄᓇᖃᖅᑳᖅᑐᓄᑦ ᐊᓪᓚᐃᓪᓗ ᐱᔪᓐᓇᐅᑎᖏᓐᓂᑦ, 

ᐃᓚᒋᔭᐅᓗᑎᒃ “ᑐᕌᒐᖏᑦ, ᐱᔪᓐᓇᐅᑎᖏᑦ ᐊᖏᖅᓯᒪᓂᖃᕐᓂᕐᒥᓪᓗ ᓇᓗᓇᐃᖅᑕᐅᓯᒪᔪᓂᑦ 

ᐊᖏᖃᑎᒌᒍᑎᓂᑦ” ᐊᑐᓕᖅᑎᑦᓯᓂᕐᒥᓪᓗ ᐊᖏᖃᑎᒌᒍᑎᒥᑦ. ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ 

ᐱᖁᔭᖓ ᓴᙱᓂᖃᖅᑐᖅ ᐊᓯᖏᓐᓂᑦ ᒪᓕᒐᕐᓂᑦ, ᒪᓕᓪᓗᒋᑦ ᑎᑎᕋᖅᑕᐅᓯᒪᔪᖅ 2(2), ᐊᓯᖔᖓᒍᑦ 

ᐅᖃᖅᓯᒪᒃᐸᑦ. ᑖᓐᓇ ᐱᕕᖃᖅᑎᑦᓯᒐᔭᖅᑐᖅ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ 

ᐱᖁᔭᕐᔪᐊᓕᕆᓂᕐᒧᑦ ᖃᓄᐃᑑᓂᖏᓐᓂᑦ ᐊᔾᔨᐸᓗᖏᑦ ᑐᓂᔭᐅᓯᒪᔪᓂᑦ ᐃᓅᔪᓕᒫᑦ ᐱᔪᓐᓇᕐᓂᖏᓐᓄᑦ 

ᐃᓕᑕᕆᔭᐅᓯᒪᔪᓄᓪᓗ ᐅᖃᐅᓯᕐᓄᑦ ᒪᓕᒐᕐᓂᑦ, ᑭᓯᐊᓂ ᒐᕙᒪᒃᑯᑦ ᓄᓇᕗᒻᒥᑦ ᐲᖅᑎᒍᓐᓇᕐᓂᖓᓂᑦ 

ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᑕᐃᒫᒃ ᐲᖅᑎᑦᓯᒍᓐᓇᕐᓂᖅᑕᖃᖅᐸᑦ ᐋᖅᑭᑦᑕᐅᓯᒪᔪᒥᑦ 

ᒪᓕᒐᕐᒥᑦ.  

 

ᒪᓕᓪᓗᒋᑦ ᑎᑎᕋᖅᓯᒪᓂᖓ 8(1), ᐊᖓᔪᖅᑳᕆᔭᐅᔪᓕᒫᑦ ᕿᑐᕐᖓᖓ ᐃᓕᓐᓂᐊᕆᐊᖃᑦᑕᖅᐸᑦ 

ᓄᓇᕗᒻᒥᑦ ᐱᔪᓐᓇᕐᓂᖃᕆᐊᖃᖅᑐᖅ ᓄᑕᖅᑲᖅ ᐃᓄᐃᑦ ᐅᖃᐅᓯᖓᓐᓂᑦ ᐃᓕᓐᓂᐊᕐᑎᑕᐅᓂᕐᒥᑦ. 

ᐃᓕᓐᓂᐊᕐᓂᕐᒧᑦ ᐱᓕᕆᐊᑦ ᓴᓇᓯᒪᒋᐊᓖᑦ ᓇᓗᓇᐃᖅᓯᓂᕐᒥᑦ ᖁᑦᓯᓂᖅᓴᒥᑦ ᐃᓕᓐᓂᐊᕌᓂᑦᓯᒪᔪᐃᑦ 

ᐊᔪᖏᓐᓂᖃᕐᓂᕐᒥᑦ ᐃᓄᐃᑦ ᐅᖃᐅᓯᖓᓂᑦ ᑕᐃᒪᐃᒋᐊᖃᖅᓱᑎᓪᓗ ᐊᓯᖏᓪᓘᒐᓗᐊᖅ, 

ᐊᑐᐃᓪᓇᐅᑎᑦᓯᓂᕐᒥᑦ ᖃᐅᔨᓴᕐᓂᕐᒥᑦ ᐱᔪᓐᓇᕐᓂᖏᓐᓂᑦ ᐃᓄᐃᑦ ᐅᖃᐅᓯᖓᓂᑦ.  

 

ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖅ ᓴᓇᓯᒪᔪᖅ ᑲᔪᓯᑎᑦᓯᓂᕐᒥᑦ ᐅᖃᐅᓯᓕᕆᓂᕐᓂᑦ 

ᐱᔪᓐᓇᐅᑎᓂᑦ ᐃᓄᐃᑦ ᐊᑐᓕᖅᑎᑦᓯᓂᕐᒥᑦ ᐱᓕᕆᐊᖑᒋᐊᓕᓐᓂᑦ ᒐᕙᒪᒃᑯᓐᓄᑦ ᓄᓇᕗᒻᒥᑦ 

ᓈᒻᒪᒋᔭᐅᓕᕈᓐᓇᖁᓪᓗᒋᑦ ᒐᕙᒪᒃᑯᑦ ᓄᓇᕗᒻᒥᑦ ᐊᖏᖅᓯᒪᓂᖏᓐᓂᑦ ᐊᖏᖃᑎᒌᒍᑎᒥᑦ.  

 

ᒥᓂᔅᑕ ᐅᖃᐅᓯᓕᕆᓂᕐᒧᑦ ᑲᒪᒋᔭᖃᕆᐊᖃᕐᒪᑦ ᐋᖅᑭᑦᓱᐃᓂᕐᒥᑦ, ᐊᐅᓚᑦᓯᓂᕐᒥᑦ ᐃᑲᔪᖅᑐᐃᔨᐅᓗᓂᓗ 

“ᐊᑕᖏᖅᑐᒥᑦ, ᐊᑲᐅᔪᒥᒃ ᐊᑲᕐᕆᔪᒥᓪᓗ ᐅᔾᔨᕈᓱᓐᓂᕐᒥᑦ ᐊᑐᖅᑕᐅᑎᑦᓯᓂᕐᒥᓪᓗ ᐱᔪᓐᓇᐅᑎᓂᑦ 

ᐱᔪᓐᓇᕐᓂᖃᖅᑎᑦᓯᓂᕐᒥᓪᓗ ᓴᖅᑭᑎᑦᓯᓂᕐᒥᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ.” 

ᓇᓗᓇᐃᖅᓯᒪᔪᖅ ᑎᑎᕋᖅᓯᒪᓂᖓᓂᑦ 24(2) ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᖃᐅᔨᑎᑦᓯᖃᑦᑕᕐᓂᕐᒥᑦ 

ᐱᓕᕆᐊᕆᒋᐊᓕᖏᓐᓂᑦ ᓴᖅᑭᖅᓯᑎᑦᓯᓂᕐᒥᑦ ᐃᓕᓐᓂᐊᓂᕐᒧᑦ ᐱᓕᕆᐊᓂᑦ ᑐᕌᒐᓕᓐᓂᑦ 

ᐱᐅᓯᕚᓪᓕᑎᑦᓯᓂᕐᒥᑦ ᐃᓕᓐᓂᐊᕐᓂᕐᒥᑦ ᐊᔪᖏᓐᓂᕐᒥᓪᓗ ᐃᓄᐃᑦ ᐅᖃᐅᓯᖓᓂᑦ.  

ᐊᒻᒪᓗᑦᑕᐅᖅ, ᑎᑎᕋᖅᓯᒪᓂᖓ 25(3) ᐊᑐᐃᓐᓇᐅᑎᑦᓯᒪᑦ ᒥᓂᔅᑕᒧᑦ ᐅᖃᐅᓯᓕᕆᓂᕐᒧᑦ 

ᐱᔭᕆᐊᖃᕆᐊᖏᓐᓂᑦ ᐱᓕᕆᕝᕕᒻᒥᑦ ᐃᓄᓐᓄᓪᓘᓐᓃᑦ ᑐᑦᑕᕐᕕᐅᔪᓂᑦ ᑲᑐᔾᔨᖃᑎᖃᕐᓂᕐᒥᑦ ᐃᓄᐃᑦ 

ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᒃᑯᓐᓂᑦ (IUT) ᐃᓄᐃᑦ ᐅᖃᐅᓯᖓᓐᓂᑦ ᐊᔪᖏᓐᓂᕐᒧᑦ ᖃᐅᔨᓴᕐᓂᕐᒥᑦ 

ᑐᕌᒐᓕᒻᒥᑦ ᐸᐃᕆᕕᓐᓂᑦ ᐊᐅᓚᑦᓯᔨᓄᑦ ᐃᓕᓐᓂᐊᑎᑦᓯᔨᓂᓪᓘᓐᓃᑦ ᐃᓕᓐᓂᐊᖅᑎᓂᓪᓘᓐᓃᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ, ᓄᓇᕗᒻᒥᑦ ᓯᓚᑦᑐᓴᕐᕕᐅᑉ ᐱᖁᔭᖓᓐᓂᑦ ᐊᓯᖏᓐᓂᓪᓘᓐᓃᑦ 

ᒪᓕᒐᕐᓂᑦ.  

 

ᐅᖃᐅᓯᕐᓄᑦ ᑲᒥᓯᓇ ᑲᒪᒋᔭᖃᕆᐊᖃᕐᒥᔪᖅ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᓴᐳᒻᒥᓂᕐᒥᑦ 

ᐱᔪᓐᓇᐅᑎᓂᑦ, ᖃᓄᐃᑦᑑᓂᖏᓐᓂᑦ ᐱᔪᓐᓇᕐᓂᖃᕐᓂᕐᒥᓪᓗ ᐃᓄᐃᑦ ᐅᖃᐅᓯᖓᓐᓂᑦ. ᑕᒪᑐᒪᖓᑦ 

ᒪᓕᒋᐊᓕᒻᒥᑦ ᐱᔪᓐᓇᑎᑦᓯᓂᖃᖅᑯᖅ ᐅᖃᐅᓯᓕᕆᓂᕐᒧᑦ ᑲᒥᓯᓇ ᖃᓄᐃᓕᐅᖅᐸᓪᓕᐊᒋᐊᖃᕐᓂᖓᓄᑦ 

ᖃᓄᐃᓕᐅᖅᐸᓪᓕᐊᓂᓪᒥᓪᓘᓐᓃᑦ ᐱᔭᕆᐊᓕᓐᓂᑦ ᓄᖅᑲᑎᑦᓯᓂᕐᒥᑦ ᐊᑐᐃᓐᓇᐅᑎᑕᐅᔪᓂᑦ 

ᐱᔪᓐᓇᖅᑎᑕᐅᔪᓂᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᒍᑦ.  

 

ᑭᖑᓪᓕᖅᐹᒥᑦ, ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ ᐊᑐᐃᓐᓇᐅᑎᑦᓯᔪᖅ ᐋᖅᑭᒋᐊᕆᒍᓐᓇᓂᕐᒥᑦ 

ᒪᓕᓪᓗᒋᑦ ᑎᑎᕋᖅᓯᒪᓂᖓ 37 ᐅᖃᐅᓯᕐᓂᑦ ᐃᓕᑕᕆᔭᐅᓯᒪᔪᓄᑦ ᐱᖁᔭᕐᒧᑦ (OLA). ᒪᓕᓪᓗᒋᑦ 

ᑎᑎᕋᖅᓯᒪᓂᖓ 43(2), ᕿᒥᕐᕈᓂᖅ ᐃᓚᒋᔭᖃᕆᐊᖃᕐᒥᔪᖅ ᕿᒥᕐᕈᓂᕐᒥᑦ ᖃᓄᐃᑑᓂᖏᓐᓂᑦ ᐃᓄᐃᑦ 

ᐅᖃᐅᓯᖓᓐᓂᒃ ᑕᐃᒎᓯᓕᐅᖅᑎᒃᑯᑦ. ᐅᖃᐅᓯᕐᓂᑦ ᐃᓕᑕᕆᔭᐅᓯᒪᔪᓄᑦ ᐱᖁᔭᖅ ᐱᔭᕆᐊᖃᖅᑎᑦᓯᔪᖅ 

ᕿᒥᕐᕈᒋᐊᖃᕐᓂᕐᒥᑦ ᐊᕐᕌᒍᐃᑦ ᑕᓪᓕᒪᐃᑦ  ᓈᒐᐃᑉᐸᑕ ᒪᓕᒐᓕᐅᖅᑎᒃᑯᓐᓄᑦ ᑲᑎᒪᔨᕋᓛᓄᓪᓘᓐᓃᑦ 

ᒪᓕᒐᓕᐅᕐᕕᒻᒥᑦ.  

 

 3.2.  ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ 

 

ᒪᓕᓪᓗᒍ ᑎᑎᕋᖅᓯᒪᓂᖓ 120(1) ᐱᖁᔭᕐᒥᑦ, ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᑲᒪᒋᔭᖃᕆᐊᓕᒃ 

ᐊᐅᓚᑦᓯᓂᕐᒥᑦ ᐱᖁᔭᕐᒥᑦ. ᑖᓐᓇ ᑲᒪᒋᔭᖃᕆᐊᓕᒃ ᓇᓗᓇᐃᖅᓯᖃᑦᑕᕆᐊᖃᖅᑯᖅ ᐃᓕᓐᓂᐊᕐᑐᓕᕆᔨᒃᑯᑦ 

ᑲᑎᒪᔨᖏᑦ ᐃᓕᓐᓂᐊᕐᕖᓪᓗ ᐱᖁᑎᖃᑦᓯᐊᕋᓗᐊᕐᒪᖔᑕ ᑲᔪᓯᑎᑦᓯᑦᓯᐊᕐᓂᕐᒥᑦ ᐱᔾᔪᑎᖏᓐᓂᑦ ᐱᖁᔭᐅᑉ.  

 

ᐊᐅᓚᑦᓯᓂᕐᒧᑦ ᐱᖁᔭᕐᒥᑦ, ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᐃᑉᐱᒍᓱᒋᐊᓕᒃ ᐊᖏᖃᖏᒌᒍᑎᒥᑦ. ᑕᐃᒪᓕ, 

ᐃᓄᐃᑦ ᐃᓚᐅᔪᓐᓇᕆᐊᓖᑦ ᓇᓗᓇᐃᖅᑎᕆᑎᓪᓗᒋᑦ ᐃᓅᖃᑎᒌᓐᓂᕐᒧᑦ ᐃᓕᖅᑯᓯᕐᒥᓪᓗ ᐱᓕᕆᐊᓄᑦ, 

ᐃᓄᐃᓪᓗ ᐱᒻᒪᕆᐅᒋᑦ ᐃᓚᒋᔭᐅᒋᐊᓖᑦ ᐊᑐᐊᒐᕐᓄᑦ, ᐱᓕᕆᐊᓄᑦ ᐱᔨᑦᓯᕋᕐᓂᕐᒧᓪᓗ ᓴᖅᑭᖅᑕᐅᓯᒪᔪᓄᑦ 

ᒐᕙᒪᒃᑯᓐᓄᑦ ᓄᓇᕗᒻᒥᑦ.  

 

ᒪᓕᒐᓕᐅᕐᕕᒃ, ᑲᑎᒪᔨᕋᓛᖑᑲᐃᓐᓇᖅᑐᐃᓪᓘᓐᓃᑦ ᒪᓕᒐᓕᐅᕐᕕᒻᒥᑦ, ᑲᒪᒋᔭᖃᖃᑦᑕᕆᐊᓖᑦ ᕿᒥᕐᕈᓂᕐᒥᑦ 

ᐱᖁᔭᕐᒥᑦ ᐊᕐᕌᒍᐃᑦ ᑕᓪᓕᒪᐃᑦ ᓈᒐᐃᑉᐸᑕ, ᐃᓚᒋᔭᖃᕈᓐᓇᖅᑐᖅ ᖃᐅᔨᓴᕐᓂᕐᒥᑦ ᐊᐅᓚᑕᐅᓂᖓᓂᑦ 

ᐊᑐᓕᖅᑎᑕᐅᓂᖓᓂᓪᓗ ᐱᖁᔭᐅᑉ, ᐊᑐᓕᖁᔨᖁᔨᒍᓐᓇᕐᒥᔪᖅ ᐋᖅᑭᒋᐊᕆᓂᕐᒥᑦ ᐱᖁᔭᕐᒥᑦ.  

 



 8 

4. ᐋᖅᑭᒋᐊᕆᓂᖅ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ 

 

4.1. ᐱᔪᓐᓇᕐᓂᖃᕐᓂᕐᒥᑦ ᐋᖅᑭᒋᐊᕆᓂᕐᒥᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ 

 

ᑕᐅᑐᑦᑕᑎᒍᑦ, ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ ᐱᔪᓐᓇᐅᑎᖃᖏᒻᒪᑦ ᐋᖅᑭᒋᐊᕆᓂᕐᒥᑦ, 

ᑐᑦᓯᕋᐅᑎᖃᕐᓂᕐᒥᓪᓘᓐᓃᑦ ᐋᖅᑭᒋᐊᕆᓂᕐᒥᑦ, ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ 

ᖃᓄᐃᓕᖓᓂᕆᔭᖓᓂᑦ ᕿᒥᕐᕈᓂᕐᒥᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ.  

 

ᐱᒻᒪᕆᐅᕗᖅ ᑲᑎᒪᔨᕋᓛᖑᑲᐃᓐᓇᖅᑐᑦ ᓴᖅᑭᖅᑎᑕᐅᓚᖅᓯᒪᔪᑦ ᕿᒥᕐᕈᖃᑦᑕᕐᓂᐊᖅᑎᓪᓗᒋᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖓᓂᑦ. ᑲᑎᒪᔨᕋᓛᖑᑲᐃᓐᓇᖅᑐᑦ ᐊᑐᓕᖁᔨᓯᒪᔪᑦ ᑭᓯᐊᓂ ᐱᔾᔪᑎᖓᓂᑦ 

ᐱᖁᔭᐅᑉ ᐊᓯᔾᔨᕋᑦᓴᐅᒍᓐᓇᖅᑐᓂᓪᓗ ᐊᑐᖅᑎᑦᓯᓂᕐᒥᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ. ᖃᖓᑐᐃᓐᓇᖅ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ 

ᕿᒥᕐᕈᔭᐅᓯᒪᖏᑦᑐᖅ ᑲᑎᒪᔨᕋᓛᖑᑲᐃᓐᓇᖅᑐᓄᑦ.   

 

ᐃᒪᓐᓇᖅᑕᐅᖅ, ᕿᒥᕐᕈᓂᖅ ᑲᒪᒋᔭᐊᔪᖅ ᐊᓪᓚᕝᕕᖓᓄᑦ ᖃᐅᔨᓴᖅᑎᒻᒪᕆᐅᑉ ᑲᓇᑕᒥ 

ᓇᓗᓇᐃᖅᓯᓯᒪᖏᑦᑐᖅ ᐃᓄᐃ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᐱᔾᔪᑕᐅᓂᖓᓄᑦ 

ᐊᑐᓕᖅᑎᑦᓯᖏᓐᓂᕐᒧᑦ ᐊᐅᓚᑦᓯᓂᕐᒧᓪᓗ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ. 

  

ᕿᒥᕐᕈᒋᐊᖃᕐᓃᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᐃᓚᒋᔭᖃᕆᐊᖃᖅᑐᖅ ᕿᒥᕐᕈᓂᕐᒥᑦ 

ᐃᓄᐃᑦ ᐅᖃᐅᓯᖏᓐᓂᑦ ᑕᐃᒎᓯᓕᐅᖅᑎᒃᑯᓐᓂᑦ, ᑕᐃᒪᐃᑦᑐᖃᖅᓯᒪᖏᑦᑐᖅ. ᒥᓂᔅᑕ 

ᐱᔪᓐᓇᕐᓂᖃᓚᐅᖏᑦᑐᖅ ᐊᑖᓂ ᐱᖁᔭᐅᑉ ᐃᓄᐃᓪᓘᓐᓃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ 

ᕿᒥᕐᕈᓂᕐᒥᑦ ᐱᖁᔭᖓᓂᑦ ᐊᑐᓕᖁᔨᓂᕐᒥᓪᓗ ᐋᖅᑭᒋᐊᕆᓂᕐᒥᑦ. ᐊᓪᓛᒃ, ᐃᓄᐃᑦ ᐅᖃᐅᓯᕐᒧᑦ 

ᓴᐳᔾᔨᓂᕐᒧᑦ ᐱᖁᔭᖓᓐᓂᑦ ᒪᓕᒋᐊᓖᑦ ᐱᔾᔪᑎᓕᓐᓂᑦ ᕿᒥᕐᕈᓂᕐᒧᑦ ᐃᓗᓕᖃᖏᑦᑐᖅ ᐅᖃᐅᓯᕐᒥᑦ 

ᐱᔪᓐᓇᖅᓂᖃᖅᑎᑦᓯᓂᕐᒥᑦ ᕿᒥᕐᕈᔨᓂᑦ ᐊᑐᓕᖁᔨᓂᕐᒥᑦ ᐊᓯᔾᔩᓂᕐᒧᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ 

ᐱᖁᔭᖓᓂᑦ. ᒥᓂᔅᑕ ᐅᖓᑖᒎᕐᓂᕐᒪᑦ ᐊᐅᓚᑦᓯᒍᓐᓇᕐᕕᖓᓂᑦ ᐃᓚᒋᔭᖃᖅᑎᑦᓯᓂᕐᒥᑦ ᑭᐅᔾᔪᑎᒥᓂᑦ 

ᑭᖑᓪᓕᖅᐹᒥᑦ ᐅᓂᒃᑳᓕᐊᖓᓂᑦ ᑲᑎᒪᔨᕋᓛᖑᑲᐃᓐᓇᖅᑐᓄᑦ ᑐᑦᓯᕋᕐᓂᕐᒥᑦ ᐋᖅᑭᒋᐊᕆᓂᕐᒧᑦ ᐃᓄᐃᑦ 

ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ  ᒪᓕᒐᐅᓂᐊᖅᑎᓪᓗᒍ ᐊᔾᔨᒌᔾᔪᒥᔪᒥᑦ ᑐᑦᓯᕋᐅᑎᐅᔪᒥᑦ 

ᐋᖅᑭᒋᐊᕆᓂᕐᒧᑦ ᐱᖁᔭᕐᒥᑦ.   

 

4.2. ᖃᓄᖅ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᐋᖅᑭᒋᐊᖅᑕᐅᒍᓐᓇᖅᑲ 

 

ᑎᑎᕋᖅᓯᒪᓂᖓ 43(1) ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ ᓇᓗᓇᐃᖅᓯᓯᒪᖏᑦᑐᖅ ᕿᒥᕐᕈᓂᖅ 

ᐃᓚᒋᔭᖃᕈᓐᓇᕆᐊᖓᓂᑦ ᐊᑐᓕᖁᔨᓂᕐᒥᑦ ᐋᖅᑭᒋᐊᕆᓂᕐᒥᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ 

ᐱᖁᔭᖓᓂᑦ. ᑭᓯᐊᓂ, ᑎᑎᕋᖅᓯᒪᓂᖓ 43(2) ᐱᔭᕆᐊᖃᖅᑐᖅ ᐃᓄᐃᑦ ᐅᖃᐅᓯᖓᓂᑦ 

ᑕᐃᒎᓯᓕᐅᖅᑎᒃᑯᑦ ᖃᓄᐃᑦᑑᓂᖏᓐᓂᑦ ᐊᐅᓚᓂᕆᔭᐅᔪᓄᓪᓗ ᕿᒥᕐᕈᔭᐅᓗᑎᒃ ᐊᑕᐅᑦᓯᒃᑯᑦ.  

ᓄᓇᕗᑦ ᐱᖁᔭᖓ, ᑎᑎᕋᖅᓯᒪᓂᖓ 23(1) (n), ᐱᔪᓐᓇᖅᓂᖃᖅᑎᑦᓯᕗᑦ ᒪᓕᒐᓕᐅᕐᕕᒻᒥᑦ 

ᒪᓕᒐᓕᐅᕈᓐᓇᕆᐊᖏᓐᓂᑦ ᐸᐸᑦᓯᓂᕐᒥᑦ ᐱᕙᓪᓕᑎᑦᓯᓂᕐᒧᓪᓗ ᐃᓄᐃᑦ ᐅᖃᐅᓯᖓᓐᓂᑦ. ᑭᓯᐊᓂ, 

ᑐᕌᒐᖏᑦ  ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ ᐊᑦᑐᐊᔪᓄᓪᓗ ᐊᖏᖃᑎᒌᒍᑎᒧᑦ, 

ᐋᖅᑭᒋᐊᕆᓃᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᐱᔭᕆᐊᖃᕋᔭᖅᑐᖅ ᐅᓄᖅᓂᖅᓴᒃᑯᑦ 

ᐅᖃᖃᑎᖃᕐᓂᕐᒥᑦ ᐃᓗᓕᖃᐅᑦᓯᐊᕐᓂᖅᓴᒥᓪᓗ ᖃᐅᔨᓴᕐᓂᕐᒥᑦ ᑲᒪᒋᔭᐅᓯᒪᔪᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᑦ ᕿᒥᕐᕈᓂᕐᒥᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ.    

 

ᕿᒥᕐᕈᓂᕐᒥᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᑲᒪᒋᔭᐅᒋᐊᓕᐅᒐᓗᐊᖅ ᐅᖃᐅᓯᕐᒧᑦ 

ᑲᒥᓯᓇᒧᑦ ᒥᓂᔅᑕᒧᓪᓗ ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᖃᖅᑐᓂᑦ ᓇᓗᓇᐃᖅᓯᓂᕐᒥᑦ ᐊᑐᓕᖅᑎᑦᓯᓂᕐᒥᑦ 

ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ.  

 

ᐊᒻᒪᓗᑦᑕᐅᖅ, ᐱᔾᔪᑎᒋᑦᓱᒍ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᐱᖁᔭᕐᔪᐊᓕᕆᓂᕐᒧᑦ 

ᖃᓄᐃᑑᓂᖏᓐᓂᑦ ᑐᕌᒐᖃᖅᓱᑎᓪᓗ ᓇᓗᓇᐃᖅᓯᓂᕐᒥᑦ ᐊᑐᓕᖅᑎᑦᓯᓂᕐᒧᑦ ᐊᖏᖃᑎᒌᒍᑎᓄᑦ 

ᑲᒪᒋᒋᐊᓕᖏᓐᓂᑦ ᒐᕙᒪᒃᑯᑦ ᓄᓇᕗᒻᒥᑦ, ᑕᐅᑐᒐᑦᑎᒍᓪᓕ ᐋᖅᑭᒋᐊᖅᑕᐅᔪᐃᑦ ᐱᔭᐅᔭᕆᐊᖃᕋᓗᐊᕐᒪᑕ 

ᐅᖃᖃᑎᖃᑦᓯᐊᕐᓂᕐᒧᑦ ᐃᓱᒪᒋᔭᖃᕐᓂᕐᒧᓪᓗ ᐱᓕᕆᐊᖏᓐᓂᑦ, ᐱᔾᔪᑎᖓᓂᓪᓗ ᐃᓄᐃᑦ ᐅᖃᐅᓯᕐᒧᑦ 

ᓴᐳᔾᔨᓂᕐᒧᑦ ᐱᖁᔭᖓᓂᑦ ᐱᔪᓐᓇᐅᑎᖏᓪᓗᑦ ᓴᖅᑭᖅᑕᐅᓯᒪᔪᑦ ᑭᖑᓂᖓᒍᑦ ᑐᑭᓯᐅᒪᑦᓯᐊᕐᓂᕐᒥᑦ 

ᐱᔾᔪᑎᑐᐃᓐᓇᐅᖏᑦᑐᒥᑦ ᐊᑕᐅᓯᕐᒥᑦ ᑲᒪᒋᒋᐊᓕᒻᒥᑦ.   

 

 

5. ᑐᑦᓯᕋᐅᑎᐅᓯᒪᔪᑦ ᐋᖅᑭᒋᐊᕆᓂᕐᒧᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᐅᖃᐅᓯᕐᒧᓪᓗ 

ᑲᒪᒋᒋᔭᐅᒋᐊᓕᓐᓂᑦ ᒐᕙᒪᒃᑯᓐᓄᑦ ᓄᓇᕗᒻᒥᑦ 

 

ᓇᓗᓇᖏᑦᓯᐊᖅᑐᖅ, ᐱᓕᕆᕝᕕᒃ ᑐᑦᓯᕋᖅᑐᖅ ᒥᑭᓪᓕᕚᓪᓕᖁᔨᓂᕐᒥᑦ ᐱᓕᕆᐊᑦᓴᖏᓐᓂᑦ ᒐᕙᒪᒃᑯᑦ ᓄᓇᕗᑦ. 

ᐱᓕᕆᕝᕕᒃ ᑐᑦᓯᕋᖅᑐᖅ ᓇᓗᓇᐃᖅᓯᓂᕐᒥᑦ ᖃᓄᑎᒋ ᐅᖃᐅᓯᓕᕆᓂᕐᒧᑦ ᐱᔪᓐᓇᕐᓂᖃᕆᐊᖏᓐᓂᑦ 

ᐊᖓᔪᖅᑳᕆᔭᐅᔪᑦ ᕿᑐᕐᖓᖏᑦ ᐱᔪᓐᓇᖅᑎᓪᓗᒋᑦ ᐃᓄᐃᑦ ᐅᖃᐅᓯᖓᓂᑦ ᐃᓕᓐᓂᐊᖅᑎᑕᐅᓂᕐᒥᑦ.   

 

ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ ᐃᓕᑕᖅᓯᓯᒪᔪᖅ ᐃᓄᐃᑦ ᐅᖃᐅᓯᖓᓂᑦ ᐃᓕᓐᓂᐊᑎᑦᓯᓂᕐᒥᑦ 

ᐱᒻᒪᕆᓚᕆᐅᑎᓪᓗᒍ ᑲᒪᒋᔭᖃᑦᓯᐊᕆᐊᖃᕐᓂᕐᒥᑦ ᐃᓄᐃᑦ ᑭᒃᑰᓂᖏᓐᓂᑦ ᐃᓕᖅᑯᓯᖓᓂᓪᓗ. ᐱᔾᔪᑎᒋᑦᓱᒍ 

ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ ᐅᖃᐅᓯᖃᕈᒪᔪᑦ ᑲᒪᒋᒋᐊᓕᖏᓐᓂᑦ ᓴᖅᑭᖅᑕᐅᓯᒪᔪᓂᑦ 

ᐊᖏᖃᑎᒌᒍᑎᒧᑦ, ᓇᓗᓇᐃᖅᓯᓂᕐᒥᑦ ᖃᓄᑎᒋ ᐃᓄᐃᑦ ᐅᖃᐅᓯᓕᕆᓂᕐᒧᑦ 

ᐃᓕᓐᓂᐊᕐᑎᑕᐅᒍᓐᓇᕐᓂᖏᓐᓂᑦ ᓈᒻᒪᖏᑦᑐᖅ.  

 

ᐊᒻᒪᓗᑦᑕᐅᖅ, ᐱᓕᕆᕝᕕᒃ ᑕᒻᒪᖅᑐᒥᓂᐅᒻᒪᑕ ᑐᑦᓯᕋᕐᓂᕐᒧᑦ ᐅᖃᐅᓯᖃᕐᓂᕐᒥᑦ ᓴᙱᓐᓂᖏᓐᓂᑦ 

ᐊᑐᓕᖅᑎᑦᓯᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᐋᖅᑭᒋᐊᕆᓂᕐᒥᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ 

ᐱᖁᔭᖓᓂᑦ. ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ, ᐃᓚᖏᑦ ᐃᓅᔪᓕᒫᑦ ᐱᔪᓐᓇᐅᑎᓕᕆᓂᒐᓚᐅᔪᑦ 

ᒪᓕᒋᐊᓖᑦ, ᐋᖅᑭᑦᓯᓯᒪᓲᖑᒻᒪᑕ ᐃᓄᓐᓄᑦ’ ᐱᔪᓐᓇᐅᑎᓂᑦ ᐃᓚᓕᐅᔾᔨᓯᒪᓗᑎᑦ ᑭᓪᓕᖏᓐᓂᑦ; ᓲᓗ, 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᖅᑐᑦ ᓂᕈᐊᕐᓂᕐᒥᑦ ᐊᕕᑦᑐᖅᓯᒪᔪᓂᑦ/ᓄᓇᕗᒻᒥᑦ ᒐᕙᒪᑐᖃᒃᑯᓐᓂᓪᓘᓐᓃᑦ 

ᓂᕈᐊᓂᕐᒧᑦ ᑭᓯᐊᓂ ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓ ᒪᓕᒋᐊᓕᖏᓪᓗ ᓴᖅᑭᖅᑕᐅᓯᒪᔪᑦ ᒪᓕᒐᖏᑦ 

ᑭᓪᓕᖃᖅᑎᑦᓯᒍᓐᓇᖅᑐᑦ ᖃᓄᖅ ᑖᓐᓇ ᐱᔪᓐᓇᐅᑎ ᐊᑐᖅᑕᐅᒋᐊᖃᕐᒪᖔᑦ.  

 

ᐱᖁᔭᕐᔪᐊᓕᕆᓂᐅᔪᑦ, ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ ᑐᑭᓕᐅᖅᑕᐅᔭᕆᐊᖃᖅᐳᖅ 

ᐱᔾᔪᑎᖏᓐᓂᑦ. ᐱᓕᕆᕝᕕᒃ ᑕᒻᒪᖅᑐᒥᓂᐅᒻᒪᑕ ᑐᑭᓕᐅᕆᓂᖏᓐᓂᑦ ᐱᓕᕆᐊᕆᔭᕆᐊᖃᖅᑕᒥᓐᓂᒃ ᐊᑖᓂᑦ 

ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᓇᓗᓇᐃᔭᖅᓯᒪᔭᖓᓂᑦ ᐃᓱᒪᒋᔭᖃᖏᓂᕐᒥᑦ 

ᖃᓄᐃᓕᐅᕆᐊᖃᕐᓂᐅᕐᒪᖔᑦ, ᐊᑐᐊᒐᐅᒻᒪᖔᑦ ᐱᓕᕆᐊᖑᒻᒪᖔᓪᓗ ᓈᒻᒪᑦᓴᕐᓂᕐᒥᑦ ᐱᔾᔪᑎᖓᓂᑦ ᐃᓄᐃᑦ 

ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ. ᐊᐅᓚᑦᓯᓂᕐᒧᑦ, ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ 

ᓇᓗᓇᐃᖅᓯᓯᒪᖏᑦᑐᖅ ᖃᓄᖅ ᐱᓕᕆᕝᕕᒃ ᑲᔪᓯᑎᑦᓯᓂᐊᕐᒪᖔᑕ ᑐᕌᒐᖏᓐᓂᑦ.  

 

ᑖᓐᓇ ᑕᐅᑐᓪᓗᒍ, ᐅᑉᐱᕈᓱᑉᐳᒍᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᑕᒻᒪᑦᑐᒥᓂᐅᓂᖏᓐᓂᑦ ᐊᔪᙱᑎᑦᓯᓕᖅᑎᓪᓗᒋᑦ 

ᑎᑎᕋᖅᓯᒪᓂᕐᒥᑦ 8-ᒥ 10-ᒧ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ “ᒪᓕᒐᓕᐅᕐᓂᕐᒥᑦ 

ᐊᑐᖁᔭᐅᔪᑦ.” ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ ᒪᓕᒐᙳᖅᑎᑕᐅᓚᐅᖅᓯᒪᔪᖅ ᑲᔪᓯᑎᑦᓯᓂᕐᒥᑦ 

ᑐᕌᒐᖏᓐᓂᑦ ᐊᖏᖃᑎᒌᒍᑎᒧᑦ ᑭᓯᐊᓂ ᓇᓗᓇᐃᖅᓯᓯᒪᖏᑦᑐᖅ ᖃᓄᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᑦ 

ᐱᔨᑦᓯᕋᕐᓂᕐᓗ ᓴᓇᓯᒪᓂᐊᕐᒪᖔᑕ ᑐᓂᔭᐅᓗᑎᓪᓘᓐᓃᑦ. ᑖᒃᑯᐊ ᑐᕌᒐᐃᑦ ᐃᓚᒋᔭᖃᖅᑐᑦ ᑲᔪᖏᖅᓴᐃᓂᕐᒥᑦ 

ᓇᒻᒥᓂᖅ ᒪᑭᒪᖁᔨᓂᕐᒥᑦ ᐃᓕᖅᑯᓯᒃᑯᓪᓗ ᐃᓅᖃᑎᒌᑦᓯᐊᕐᓂᕐᒧᓪᓗ ᐃᓄᐃᑦ, ᐅᔾᔨᕈᓱᑦᑎᑦᓯᓂᕐᒥᓪᓗ 

ᐃᓚᒋᔭᐅᓂᖏᓐᓂᑦ ᒐᕙᒪᒃᑯᓐᓄᑦ ᓄᓇᕗᒻᒥᑦ.  

 

 

6. ᑐᑦᓯᕋᐅᑎᐅᔪᑦ ᐋᖅᑭᒋᐊᕆᓂᕐᒧᑦ ᓱᕋᐃᓂᐅᑦᓱᓂᓗ ᐱᔪᓐᓇᐅᑎᓂᑦ ᓴᖅᑭᖅᑕᐅᓯᒪᔪᓂᑦ ᑎᑎᕋᖅᓯᒪᓂᕐᒥᑦ 

35 ᒪᓕᒐᕐᔪᐊᕐᒥᑦ, 1982 

 

ᐃᒪᓐᓇᐅᓇᔭᖅᑰᖅᑐᖅ ᐋᖅᑭᒋᐊᕆᓂᖅ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᑐᑦᓯᕋᐅᑎᐅᔪᒥᑦ 

ᐱᓕᕆᕝᕕᒻᒧᑦ ᓱᕋᐃᓂᐅᓂᐊᖅᑐᖅ ᐱᔪᓐᓇᐅᑎᖏᓐᓂᑦ ᐃᓄᐃᑦ ᓴᐳᔾᔭᐅᒪᓂᖏᓐᓄᑦ ᑎᑎᕋᖅᓯᒪᓂᕐᒥᑦ 35 

ᒪᓕᒐᕐᔪᐊᕐᒥᑦ. ᑐᕌᒐᖏᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ ᓴᖅᑭᑎᑦᓯᕗᖅ ᑐᕌᒐᖏᑦ, 

ᐱᔪᓐᓇᐅᑎᖏᑦ ᐱᓕᕆᐊᕆᔭᕆᐊᓕᖏᓐᓂᓪᓗ ᓇᓗᓇᐃᖅᑕᐅᓯᒪᔪᓂᑦ ᐊᖏᖃᑎᒌᒍᑎᒥᑦ 

ᐊᑐᓕᖅᑎᑦᓯᓂᕐᒥᓪᓗ ᐊᖏᖃᑎᒌᒍᑎᒥᑦ ᐱᑕᖃᕇᖅᑐᒥᑦ ᓄᓇᖃᖅᑳᖅᑐᓄᑦ ᐊᓪᓚᐃᓪᓘᓐᓃᑦ ᐱᔪᓐᓇᐅᑎᖏᑦ 

ᓴᐳᔾᔭᐅᒻᒪᑕ ᑎᑎᕋᖅᓯᒪᓂᖓᓄᑦ 35 ᒪᓕᒐᕐᔪᐊᕐᒥᑦ, 1982.   

 

ᑭᓪᓕᖃᖅᑎᑦᓯᓂᕐᒥᑦ ᐱᔪᓐᓇᐅᑎᖏᓐᓂᑦ ᐃᓄᐃᑦ ᐅᖃᐅᖓᓂᑦ ᐃᓕᓐᓂᐊᕐᑎᑕᐅᓂᕐᒧᑦ ᑐᑦᓯᕋᐅᑎᐅᔪᖅ 

ᐱᓕᕆᕝᕕᒻᒧᑦ ᐊᑐᐃᓐᓂᖃᕐᓂᐊᖅᑐᖅ ᑐᕌᒐᖏᓐᓂᑦ ᐱᔪᓐᓇᐅᑎᖏᓐᓂᓪᓗ ᐋᖅᑭᑦᑕᐅᓯᒪᔪᓂᑦ 

ᐋᖏᖃᑎᒌᒍᑎᒥᑦ. ᑐᕌᒐᐃᑦ ᐱᔪᓐᓇᐅᑏᓪᓗ ᐊᖏᖃᑎᒌᒍᑎᒦᑦᑐᒥᑦ ᐱᖁᔭᕐᔪᐊᓕᕆᓂᕐᒧᑦ 

ᖃᓄᐃᑦᑑᓂᖏᓐᓂᑦ ᐊᑐᐃᓐᓇᐅᑎᑕᐅᔪᓂᑦ ᐃᓕᓐᓂᐊᕐᑎᓄᑦ ᑐᕌᒐᕆᔭᐅᔪᓄᑦ ᐃᓱᒪᒋᔭᐅᒋᐊᓕᒃ 

ᐱᔾᔪᑎᖏᓐᓂᑦ. ᐊᑑᑎᖃᑦᓯᐊᖅᑐᒃᑯᑦ, ᑐᕌᒐᖏᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ 

ᓴᖅᑭᑎᑦᓯᓂᐅᕗ10 ᐃᓕᖅᑯᓯᕐᒥᑦ ᐊᑦᑐᐊᓂᖃᕐᒪᑦ ᐅᖃᐅᓯᕐᒧᑦ ᐱᒻᒪᕆᓪᓚᕆᐅᓂᖓᓄᓪᓗ 

ᐊᓐᓇᐅᒪᔪᓐᓇᕐᓂᖏᓐᓄᑦ ᐃᓄᐃᑦ. ᑐᕌᒐᖓ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ 

ᓇᓗᓇᐃᖅᓯᓂᐅᕗᖅ ᑐᕌᒐᐃᑦ ᐊᖏᖃᑎᒌᒍᑎᒧᑦ ᐱᓯᒪᔭᐅᖏᓐᓇᕋᓗᐊᕐᒪᖔᑕ ᐱᔭᕆᐊᖃᖅᑎᑦᓯᓂᕐᒥᑦ 

ᒐᕙᒪᒃᑯᓐᓂᑦ ᓄᓇᕗᒻᒥᑦ ᐊᑐᐃᓐᓇᐅᑎᑦᓯᓂᕐᒥᑦ ᓈᒻᒪᑦᑐᓂᑦ ᐃᓄᐃᑦ ᐅᖃᐅᓯᖓᓐᓂᑦ ᐃᓕᓐᓂᐊᑎᑦᓯᓂᕐᒧᑦ 

ᓴᖅᑭᑎᑦᓯᓂᐊᖅᑐᓂᑦ ᐃᓕᓐᓂᐊᓂᕐᒥᑦ ᐱᔭᕇᖅᑐᓂᑦ ᐅᖃᕈᓐᓇᖅᑐᓂᑦ ᐃᓄᐃᑦ ᐅᖃᐅᓯᖓᓂᑦ.   

 

 

7. ᑐᒃᓯᕋᖅᑕᖅ ᐋᖅᑭᒋᐊᕈᑎ ᐅᐃᕖᓪᓗ ᐅᓄᙱᓛᖑᔪᑦ ᐱᔪᓐᓇᐅᑎᖏᑦ 

 

ᑎᑎᕋᕐᕕᖓ ᐅᖃᐅᓯᕐᓄᑦ ᑲᒥᓴᓇᐅᑉ ᐱᓇᓱᐊᒐᖃᖅᑎᑕᖅ ᐱᖁᓪᓗᒍ ᐅᖃᐅᓯᕐᓄᑦ ᐱᔪᓐᓇᐅᑎᑦ 

ᐋᖅᑭᒃᓯᒪᔪᖅ ᐃᓕᓴᕆᔭᐅᓯᒪᔪᓄᑦ ᐅᖃᐅᓯᕐᓄᑦ ᐱᖁᔭᖅ ᐊᒻᒪ ᐃᓄᐃᑦ ᐅᖃᐅᓯᖏᓐᓂ ᓴᐳᒻᒦᓂᖅ ᐱᖁᔭᖅ 

ᓄᖅᑲᖓᑎᑕᐅᔪᑦ ᐃᒃᐱᒋᔭᐅᑦᑎᐊᕐᖢᑎᒃᓗ ᓄᓇᕗᒻᒥ ᐃᓕᓴᕐᕕᖏᓐᓂ. ᐃᖅᑲᓇᐃᔮᕗᑦ ᐱᓂᖅᓴᐅᓇ)ᒃᓗᒋᑦ 

ᐱᒐᓱᑦ ᐅᖃᐅᓯᓕᕆᔾᔪᑎᓂ ᓄᓇᓕᖕᓂ. ᑕᒡᕙᓂ ᐊᖏᓂᖓᓂᒃ, ᐅᒃᐱᕈᓱᒃᑐᒍᑦ ᖃᓄᑐᐃᓐᓇᖅ ᐋᖅᑭᒋᐊᖅᑕᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥ ᐊᒃᑑᑎᓂᐊᖅᑐᓄᑦ ᐅᐃᕖᑎᑐᑦ ᐅᓄᙱᓛᖑᔪᑦ ᐅᖃᐅᓯᖏᓐᓂ 

ᐃᓕᓐᓂᐊᖅᑎᑦᑎᓂᕐᒥ ᐱᔪᓐᓇᐅᑎᖏᑦ ᐱᔭᕆᐊᖃᕐᒪᑕ ᓈᒻᒪᒃᑐᓂᒃ ᐅᖃᖃᑎᒌᒍᑎᓂᒃ 

ᐃᓂᖃᖅᑎᑦᑎᔾᔪᑎᓂᒃᓗ ᑲᑐᔾᔨᖃᑎᒌᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐅᐃᕖᓄᑦ ᓄᓇᕗᒻᒥ. 

ᐃᓕᓴᖅᓯᓂᖅ ᐃᓕᓐᓂᐊᕐᓂᓕᕆᔨᒃᑯᑦ ᐱᔪᒪᔪᓐᓇᖅᑐᑦ ᐱᓕᕆᐊᓂᒃᓯᓗᑎᒃ ᐱᐅᓂᖅᓴᒥᒃ ᑕᑎᒋᔭᐅᓂᒃᓴᒥ 

ᑕᐅᑐᒃᑕᐅᓂᕐᒥᒃᓗ, ᐱᒻᒪᕆᐊᓘᕗᖅ ᐅᖃᐅᓯᕐᓄᑦ ᐱᔪᓐᓇᐅᑎᑦ ᐅᓄᙱᓛᓄᓪᓗ ᐅᖃᐅᓯᕐᓄᑦ 

ᐃᓕᓐᓂᐊᕐᑐᓕᕆᓂᕐᒥ ᐱᔪᓐᓇᐅᑎᑦ ᓱᕋᒃᑎᖅᑕᐅᙱᓪᓗᑎᒃ ᓈᒻᒪᒃᑐᕐᓗ ᐊᔾᔨᒌᖕᓂᖅ ᐱᑎᑕᐅᓗᓂ.  

 

 

8.  ᑭᖑᓪᓕᖅᐹᒥ 

 

ᑭᖑᓪᓕᖅᐹᖅ ᐅᓂᒃᑳᖅ ᑲᑎᒪᔨᕋᓛᖑᑲᐃᓐᓇᖅᑐᓂᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ ᓇᓗᓇᐃᖅᓯᓯᒪᕗᖅ 

ᐊᒥᓱᑲᓪᓚᓐᓂᑦ ᐱᓕᕆᕝᕕᒃ ᒪᓕᖃᖅᑕᖅᓯᒪᖏᒻᒪᑕ ᐊᑐᓕᖅᑎᑦᓯᓂᕐᒥᑦ ᐱᖁᔭᕐᒥᑦ. ᑭᐅᔾᔪᑎ, ᐱᓕᕆᕝᕕᒃ 

ᑐᑦᓯᕋᖅᓯᒪᔪᖅ ᐋᖅᑭᒋᐊᕆᓂᕐᒥᑦ ᐱᓕᕆᐊᕆᔭᕆᐊᓕᖏᓐᓂᑦ, ᐃᓚᒋᔭᐅᑦᓱᑎᒃ ᑕᐃᒃᑯᐊ ᒐᕙᒪᒃᑯᓐᓂᑦ 

ᓄᓇᕗᒻᒦᑦᑐᑦ ᐊᑖᓂᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ. 

 

ᐅᖃᐅᓯᖃᕐᓂᕐᒥᑦ ᐋᖅᑭᒋᐊᕆᓃᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᐱᖁᔭᕐᓗ 

ᓇᓗᓇᐃᖅᓯᓂᐅᕗᖅ “ᒪᓕᒋᐊᓖᑦ ᓴᙱᑎᒋᐊᕈᑎᑦ ᐊᑐᐊᒐᐅᑉ ᐱᑦᔪᑎᖏᓐᓄᑦ ᐊᒻᒪᓗ ᑐᕌᖅᑕᐅᓇᓱᐊᖅᑐᓄᑦ 

ᐊᑐᓂᒃ ᒪᓕᒐᓕᐊᖑᔪᓄᑦ” ᐱᓕᕆᕝᕕᒃ ᓱᓕᖏᑦᑐᓂᑦ ᓇᓗᓇᕈᓐᓃᖅᑎᑦᓯᓯᒪᒻᒪᑦ ᐃᓄᐃᑦ ᐅᖃᐅᓯᕐᒧᑦ 

ᓴᐳᔾᔨᓂᕐᒧᑦ ᐱᖁᔭᖓᓂᑦ. ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓ ᒪᓕᑦᑎᑕᐅᓯᒪᖏᑦᑐᖅ 

ᑭᑭᑕᐅᑐᐃᓐᓇᒐᔪᒻᒪᑕ ᐊᑐᐊᒐᕐᓂᑦ ᑐᕌᒐᕆᔭᐅᔪᓂᑦ ᑐᕌᒐᖏᓐᓂᓪᓘᓐᓃᑦ ᑭᓯᐊᓂ ᑐᕌᒐᖃᕐᒪᑕ 

ᓈᒻᒪᒋᔭᐅᓇᔭᖅᑐᒥᑦ ᑐᕌᒐᕐᒥᑦ ᐊᖏᖃᑎᒌᒍᑎᒧᑦ; ᐱᕚᓪᓕᑎᑦᓯᓇᓱᕐᓂᕐᒥᑦ ᓴᐳᔾᔨᓂᕐᒥᑦ ᐃᓄᐃᑦ 

ᐅᖃᐅᓯᖓᓂᑦ ᓇᓗᓇᐃᖅᓯᓂᕐᒥᑦ ᐃᓕᖅᑯᓯᖅ ᐊᓐᓇᐅᒪᒍᓐᓇᕐᓂᖓᓄᑦ ᐃᓄᓐᓄᑦ ᐅᑎᖅᑎᑦᓯᓂᕐᒥᓪᓗ 

ᖃᐅᔨᓴᕐᓂᕐᒥᑦ ᐊᖏᖃᑎᒌᒍᑎᒥᑦ.    

 

ᐱᓕᕆᕝᕕᐅᑉ ᐱᓕᕆᔾᔪᓯᖓ ᐊᑲᐅᖏᓪᓕᐅᕈᑕᐅᒋᕗᖅ ᐱᔾᔪᑎᒋᑦᓱᒍ ᑭᐅᔾᔪᑎᖏᑦᑕ ᐃᓱᒫᓘᑎᖏᑦ 

ᖃᐅᔨᓴᑐᐃᓐᓇᕐᓂᕐᒥᑦ ᐊᑕᐅᓯᕐᒥᑦ ᒪᓕᒋᐊᓕᒻᒥᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ. 

ᑐᑦᓯᕋᐅᑎᐅᓯᒪᔪᑦ ᐋᖅᑭᒋᐊᕆᓂᕐᒧᑦ ᐊᑑᑎᖃᑦᓯᐊᑦᔮᖏᖅᑐᖅ ᑭᓪᓕᖃᖅᑎᑦᓯᓂᕐᒥᑦ ᐱᓕᕆᕝᕕᐅᑉ 

ᐱᓕᕆᐊᕆᒋᐊᓕᖏᓐᓂᑦ ᑐᕌᒐᖏᓐᓂᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᐃᓕᑕᖅᓯᓯᒪᔪᒥᑦ 

ᐃᓚᐅᖃᑕᐅᓚᕆᒋᐊᖃᕐᓂᖏᓐᓂᑦ ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒥᑦ ᑲᔪᓰᓐᓇᕈᓐᓇᖅᑐᒥᑦ 

ᓯᕗᓂᒃᓴᐅᖕᒪᑕ ᐃᓄᖕᓄᑦ. ᑕᐃᒪᐃᒻᒪᑦ ᐅᓗᕆᐊᓇᖅᑐᒦᑎᑦᓯᒍᓐᓇᖅᑐᖅ ᓴᖅᑭᑎᑦᓯᓂᕐᒥᑦ 

ᐊᔾᔨᒌᖏᓐᓂᖃᕐᓂᕐᒥᑦ ᐃᓗᐊᓂ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᐊᑐᐃᓐᓇᐅᑎᑦᓯᒐᔭᖅᑐᒥᑦ 

ᑐᑦᓯᕋᐅᑎᐅᑉ ᐱᔭᕆᐊᑐᓂᖓᓂᑦ.  

 

ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᑐᕌᒐᖃᖏᑦᑐᖅ ᓇᓗᓇᐃᔭᐃᓂᕐᒥᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐱᓕᕆᐊᓂᑦ ᐱᔨᑦᓯᕋᕐᓂᕐᒥᓪᓗ ᑐᓂᔭᐅᓂᖏᓐᓂᑦ ᓄᓇᕗᒻᒥᑦ. ᒪᓕᓪᓗᑎᒃ ᐃᖅᑲᖅᑐᐃᔨᕐᔪᐊᑦ ᑲᓇᑕᒥ 

ᐃᓱᒪᓕᐅᕐᓂᖓ ᐋᓯᓐᓈᑦ-ᑳᒧᕋᓐ, ᒐᕙᒪᒃᑯᑦ ᖁᕕᐊᒋᔭᖃᖅᑐᑦ ᐱᔪᒪᓂᖓᒍᑦ ᖃᓄᖅ ᓈᒻᒪᑦᓯᑎᑦᓯᓂᕐᒥᑦ 

ᐅᖃᐅᓯᓕᕆᓂᕐᒧᑦ ᐱᔪᓐᓇᐅᑎᓂᑦ. ᑕᐃᒪᐃᒻᒪᑦ, ᐋᖅᑭᒋᐊᕆᒋᐊᑐᖏᑦᑐᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ 

ᐱᖁᔭᖓᓂᑦ ᓇᓗᓇᐃᖅᓯᓂᕐᒥᑦ ᒐᕙᒪᒃᑯᑦ ᓄᓇᕗᒻᒥᑦ ᓈᒻᒪᑦᓯᑎᑦᓯᓂᐊᕐᒪᑕ ᐱᓕᕆᐊᕆᒋᐊᓕᖏᓐᓂᑦ 

ᐊᑐᐃᓐᓇᐅᑎᑦᓯᓂᕐᒥᑦ ᐃᓄᐃᑦ ᐅᖃᐅᓯᖓᓂᑦ ᐃᓕᓐᓂᐊᑎᑦᓯᓂᕐᒥᑦ ᓄᑕᖅᑲᕐᓄᑦ ᐃᓕᓐᓂᐊᖅᑐᓄᑦ 

ᐱᓕᕆᐊᓂᑦ.  

 

ᐋᖅᑭᒋᐊᕆᓂᖅ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ ᑐᑦᓯᕋᐅᑕᐅᔪᒥᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ 

ᒥᑭᓪᓕᒋᐊᖅᑎᑦᓯᓂᐅᓂᐊᖅᐳᖅ ᐅᖃᐅᓯᕐᒧᑦ ᐱᓕᕆᐊᕆᒋᐊᓕᓐᓂᑦ ᒐᕙᒪᒃᑯᓐᓄᑦ ᓄᓇᕗᒻᒥᑦ. 

ᑲᔪᓯᓂᖃᑦᓯᐊᖅᑐᒥᑦ ᓅᑎᑦᓯᓂᕐᒥᑦ ᐃᓄᐃᑦ ᐅᖃᐅᓯᖓᓂᑦ ᐱᒻᒪᕆᐅᒌᖅᑐᖅ, ᐃᓄᐃᑦ ᐅᖃᐅᓯᖓ 

ᖃᑦᓰᓐᓇᕈᖅᐸᓪᓕᐊᖏᓐᓇᓚᖓᔪᑦ ᐊᑐᖅᑕᐅᓂᖓ ᓱᑲᑦᑐᒥᑦ.  

 

ᑐᕌᒐᖓ ᓄᓇᕗᒻᒥᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᑎᓕᐅᖅᑕᐅᔪᖅ ᓇᒻᒥᓂᖅ ᒪᑭᒪᓇᓱᐊᕐᓂᕐᒥᑦ 

ᐃᓕᖅᑯᓯᕐᓗ ᐃᓅᖃᑎᒌᑦᓯᐊᕐᓂᕐᓗ ᐃᓄᐃᑦ ᑐᕌᒐᖃᕐᓂᕐᒥᑦ ᐃᓄᐃᑦ ᐅᖃᐅᓯᕐᒧᑦ ᓴᐳᔾᔨᓂᕐᒧᑦ ᐱᖁᔭᖓᓂᑦ 

ᐊᒻᒪᓗ ᐅᖃᐅᓯᕐᓂᑦ ᐃᓕᑕᕆᔭᐅᓯᒪᔪᓄᑦ ᐱᖁᔭᖓᓂᑦ ᓇᓗᓇᐃᖅᓯᓂᕐᒥᑦ ᑲᔪᓯᑎᑕᐅᒍᓐᓇᕆᐊᖓᓐᓂᑦ 

ᐸᐸᑦᓯᑦᓯᐊᕐᓂᕐᒥᑦ ᓴᖅᑭᔮᖅᑎᑦᓯᓂᕐᒥᓪᓗ ᐃᓄᐃᑦ ᐅᖃᐅᓯᖓᓂᑦ ᐱᔪᓐᓇᐅᑎᓂᑦ.  

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᕿᒥᕐᕈᓂᖅ 

 

ᐃᓚᖓ 2 

 

 

ᐱᖁᔭᒃᓴᖅ 37  

ᐱᖁᔭᖅ ᐋᖅᑭᒋᐊᖅᓯᓂᕐᒥᑦ ᑖᒃᑯᓂᖓ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ 

ᐊᒻᒪ ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᕐᒥᑦ 

 

 

ᑐᓂᔭᐅᔪᖅ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

 

 

 

 

ᐊᐃᕐᕆᓕ 21, 2017 

1. ᓇᓗᓇᐃᖅᓯᔾᔪᑎ 

 

ᓯᑎᐱᕆ 2, 2016-ᒥ, ᐅᖃᐅᓯᕐᓄᑦ ᑲᒥᓯᓇᐅᑉ ᐊᒡᓚᒡᕕᐊ ᑐᓂᓯᓯᔪᔪᑦ ᑭᐅᔾᔪᓯᒥᓂ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐋᖅᑭᒋᐊᕈᑎᒃᓴᓄᑦ 2008 ᐃᓕᓐᓂᐊᕐᑐᓕᕆᓂᕐᒧᑦ ᐱᖁᔭᕐᒧᑦ.  

ᑕᐃᒪᙵᓂ, ᐃᓕᓐᓂᐊᕐᑐᓕᕆᔨᒃᑯᑦ ᐋᖅᑭᒋᐊᖅᓯᓯᒪᓕᖅᑐᑦ ᐃᓂᒋᔭᖏᓐᓂᒃ ᐃᓚᖏᓐᓂᒃ 

ᐋᖅᑭᒋᐊᕈᑎᒃᓴᖏᓐᓂᓪᓗ ᓴᖅᑮᔪᒋᓪᓗᑎ ᐱᖁᔭᒃᓴᖅ 37-ᒥ, ᐱᖁᔭᖅ ᐋᖅᑭᒋᐊᖅᓯᓂᕐᒥᑦ ᑖᒃᑯᓂᖓ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᐊᒻᒪ ᐃᓄᐃᑦ ᐅᖃᐅᓯᖓᓐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᕐᒥᑦ, 

ᒪᓕᒐᓕᐅᕐᕕᖕᒥᑦ ᒫᔾᔨ 7, 2017-ᒥ.  

ᕕᕝᕗᐊᓕ 20, 2017-ᒥ, ᐱᓕᕆᕝᕕᐅᑉ ᐅᓂᒃᑳᖏᓐᓂᒃ ᖃᐃᑦᑎᔭᐅᔪᔪᒍᑦ 2016-ᒥ 

ᑐᓴᐅᒪᔭᐅᕙᓪᓕᐊᓚᐅᖅᑐᓂᒃ ᐋᖅᑭᒋᐊᕈᑎᒃᓴᐅᔪᓐᓇᕋᔭᖅᑐᓂᒃ ᐃᓕᓐᓂᐊᕐᓂᓕᕆᓂᐅᑉ ᐱᖁᔭᖓᓂ 

ᐃᑲᔫᑎᐅᓪᓗᓂᓗ ᐱᖁᔭᒃᓴᖅ 37-ᒧᑦ. 

ᕕᕝᕗᐊᓕ 20. 2017-ᒥ, ᑎᑎᖅᑲᐅᓯᐊᔪᒻᒥᔪᒍ ᒥᓂᔅᑕᐅᑉ ᑐᒡᓕᐊᓂ ᑳᑎ ᐅᒃᐱᖕᒥᑦ, ᐅᖃᐅᓯᖃᖅᑐᓂ 

ᐅᖃᐅᓯᓕᕆᓂᕐᒥ ᑲᒥᓯᓇ ᖃᓄᐃᓕᖃᓕᕐᓂᖓᓂ ᑕᐃᑲᓂ ᑭᐅᔾᔪᑕᐅᔪᔪᒥ ᓯᑎᐱᕆ 2, 2016-ᒥ. ᑎᑎᖅᑲᖅ 

ᐊᑕᖃᓯᐅᑎᓯᒪᔪᖅ (ᐃᓚᓕᐅᔾᔭᐅᓯᒪᔪᖅ).  

ᑲᑎᒪᔨᕋᓛᒃᑯᑦ ᒪᓕᒐᓕᕆᓂᕐᒧᑦ ᑐᓐᓂᕆᔭᕗᑦ ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᑎᑎᕋᕐᕕᖓᓂᙶᖅᑐᒥᒃ 

ᓯᑎᐱᕆ 2, 2016-ᒥ ᑭᐅᔾᔪᑎᒋᓚᐅᖅᑕᒥᓂ ᐃᓕᓐᓂᐊᕐᑐᓕᕆᔨᒃᑯᓐᓄᑦ ᓲᖃᐃᒻᒪ ᑎᑎᖅᑲᖅ 

ᓯᕗᓪᓕᐅᕐᖓᐅᑎᐅᓇᓱᒋᔭᕗᑦ ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ. 

ᑖᓐᓇ ᑐᓂᔭᐅᔪᖅ ᐱᖁᔭᒃᓴᖅ 37-ᒧᑦ ᐱᕕᖃᖅᑎᑦᑎᒃᑲᓐᓂᖅᑐᖅ ᐅᖃᐅᓯᒃᓴᓂᑦ ᑲᑎᒪᔨᕋᓛᑦ 

ᐃᓱᒪᒋᔭᖏᓐᓂᒃ ᐱᔾᔪᑎᒋᓪᓗᒍ ᐱᖁᔭᒃᓴᖅ 37.  

ᖃᐅᔨᒪᔭᐅᓕ ᐅᖃᐅᓯᓕᕆᓂᕐᒥ ᑲᒥᓯᓇᐅᑉ ᐃᓂᒐ ᒫᓐᓇ ᐃᓐᓄᒃᓯᒪᙱᑦᑐᖅ, ᓯᑎᐱᕆ 2, 2016-ᒥ 

ᑭᐅᔾᔪᑕᐅᓚᐅᖅᑐᖅ, ᐃᓕᓐᓂᐊᕐᑐᓕᕆᔨᒃᑯᓐᓄᑦ ᑖᓐᓇᓗ ᑐᓂᔭᐅᔪᖅ ᐱᖁᔭᒃᓴᖅ 37-ᒧᑦ ᑐᕌᖓᔪᑦ 

ᐃᓕᓐᐊᕐᓂᕐᒧᑦ ᑕᐅᑦᑐᒋᔭᐅᔪᒥᒃ ᐊᒡᓚᒡᕕᖓᓂ.  

ᐅᓪᓗᒥ ᐸᕐᓇᐃᑎᓪᓗᑕ ᑐᓐᓂᕆᓂᐊᖅᑕᑦᑎᓐᓂ, ᐃᓱᒪᒋᖃᓯᐅᑎᓯᒪᔭᕗᑦ ᓄᓇᕗᒻᒥ ᓄᓇᑖᕐᓂᒃᑯᑦ 

ᐊᖏᕈᑎᐅᔪᖅ (NLCA), ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ (ILPA), ᑲᓇᑕᓕᒫᒥᑦ ᒪᓕᒐᐅᔪᓂᒃ 

ᓄᓇᖃᖅᑳᖅᓯᒪᔪᓄᓪᓗ ᒪᓕᒐᖏᓐᓂᒃ, ᑖᔅᓱᒧᖓᓗ ᑐᕌᖓᔪᓂᒃ ᒪᓕᒐᕐᓂᒃ. 

2. ᐋᖅᑭᒋᐊᖅᓯᓂᕐᒥᑦ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ 

 

ᑭᐅᔾᔪᑎᑦᑎᓐᓂ ᐃᓕᓐᓂᐊᕐᓂᓕᕆᔨᒃᑯᓐᓄ (ᓯᑎᐱᕆ 2, 2016-ᒥ), ᓇᓗᓇᐃᕆᔪᔪᒍᑦ “ᐅᕙᒍ ᑕᐅᑐᑦᑕᖓᒍᑦ, 

ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐱᔪᓐᓇᕐᓂᖃᙱᑦᑐᖅ ᐋᖅᑭᒋᐊᖅᓯᓂᕐᒥᑦ ᐅᕝᕙᓘᓐᓃᑦ 

ᑐᓂᓯᓂᕐᒥᑦ ᐋᖅᑭᒋᐊᕈᑎᒃᓴᓂᒃ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ ᕿᒥᕐᕈᔭᐅᑎᓪᓗᒍ 

ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓ”.6  

ᑎᑎᖅᑲᖓᓂ ᐅᖃᐅᓯᓕᕆᓂᕐᒥ ᑲᒥᓯᓇᐅᑉ ᐊᒡᓚᒡᕕᐊᓄᑦ, ᒥᓂᔅᑕᐅᑉ ᑐᒡᓕᐊ ᑳᑎ ᐅᒃᐱᒃ, ᑭᒡᒐᖅᑐᐃᓪᓗᓂ 

ᐃᓕᓐᓂᐊᕐᓂᓕᕆᔨᒃᑯᓐᓂ (ᑕᕝᕙᓂ ᑕᐃᔭᐅᕙᓂᐊᓕᖅᑐᖅ ᐱᓕᕆᕝᕕᒻᒥ), ᓇᓗᓇᐃᕆᕗᖅ ᐱᔭᒃᓴᕆᔭᒥᓂᒃ 

ᕿᒥᕐᕈᐊᕆᐊᖃᕐᓂᕐᒥᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓᓂ ᓄᖅᑲᖓᑎᑦᑎᖏᑦᑐᖅ ᐱᓕᕆᕝᕕᒻᒥ ᓴᖅᑮᓂᕐᒥ 

ᐊᓯᔾᔨᕆᐊᕈᑎᒃᓴᓂᒃ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ, ᐃᓚᒋᖃᓯᐅᑎᓗᓂᐅᒃ “ᐱᔭᒃᓴᕆᔭᐅᔪᓂᒃ 

ᒪᓕᒐᓕᕐᕕᒻᒥᑦ ᒪᓕᒐᓕᐅᕐᓂᕐᒧᑦ, ᕿᒥᕐᕈᓂᕐᒧᑦ ᐋᖅᑭᒋᐊᖅᓯᓂᕐᒧᓪᓗ ᒪᓕᒐᕐᓂᒃ”.7  

ᒪᓕᒐᓕᐅᕐᓂᕐᒧᑦ, ᕿᒥᕐᕈᓂᕐᒧᑦ ᐊᒻᒪ ᐋᖅᑭᒋᐊᖅᓯᓂᕐᒥᑦ ᒪᓕᒐᕐᓂᒃ, ᑭᓯᐊᓂ, ᒥᓂᔅᑕᐅᑉ ᐊᔪᙱᓐᓂᖓ 

ᒪᕐᕈᐃᓕᖅᑲᖓᕈᓐᓇᖅᑐᖅ: ᒪᓕᒐᓕᐅᕐᕕᒡᔪᐊᕐᒥ ᓴᙱᓂᖅᐹᖅ ᐊᒻᒪ ᒪᓕᒐᓕᐅᕐᕕᒡᔪᐊᕐᒥ ᐱᔪᓐᓇᐅᑎᖏᑦ.  

 

ᒪᓕᒐᓕᐅᕐᕕᒡᔪᐊᕐᒥ ᓴᙱᓂᖅᐹᖅ ᐅᖃᖅᐳᖅ ᒪᓕᒐᓕᐅᕐᕕᒡᔪᐊᕐᒥ “ᐃᓱᒪᖅᓱᖅᑐᖅ ᖃᓄᑐᐃᓐᓇᖅ 

ᒪᓕᒐᓕᐅᕐᓂᕐᒥᑦ ᒪᓕᒐᐅᔪᓐᓃᖅᑎᑦᑎᓂᕐᒥᓘᓐᓃᑦ.”8 ᑕᒪᓐᓇ ᒪᓕᒐᕐᓂᒃ ᖃᓪᓕᕈᑕᐅᔪᓐᓇᖅᑐᖅ 

ᒪᓕᒐᓕᕆᓂᕐᒧᑦ, ᒪᓕᒐᓕᐅᕐᕕᒡᔪᐊᕐᒥ ᓴᙱᓂᖅᐹᖅ ᑐᑭᖃᕐᒥᔪᖅ ᒪᓕᒐᓕᐅᕐᕕᒡᔪᐊᕐᒥ 

ᓄᖅᑲᖓᓕᖅᑎᑦᑎᔪᓐᓇᖅᑐᖅ ᒪᓕᒐᕐᓂᒃ ᐊᑐᓕᖅᑎᑦᑎᓂᕐᒥᑦ ᓯᕗᓂᒃᓴᒥᓪᓗ ᒪᓕᒐᐅᒐᔭᖅᑐᓂ. 

 

ᒪᓕᒐᓕᐅᕐᕕᒡᔪᐊᕐᒥ ᓴᙱᓂᖅᐹᖅ ᐊᑐᖅᑕᐅᖃᑦᑕᖅᓯᒪᖕᒥᔪᖅ ᐋᖅᑭᒋᐊᕈᑎᒃᓴᑦ ᒪᓕᒐᕐᓄᑦ 

ᑲᔪᓯᑎᑕᐅᓂᐊᖏᒻᒪᑕ ᒪᓕᒐᓕᐅᕐᕕᒡᔪᐊᕐᒥ. ᒪᓕᓪᓗᒍ ᐃᓚᖓ 1 ᑕᐃᑲᙵ ᐱᖁᔭᕐᒥ ᒪᓕᑦᑎᐊᓂᕐᒧᑦ 

ᒪᓕᒐᕐᓂᒃ ᐋᖅᑭᒋᐊᕈᑎᒃᓴᓄᑦ,9 “ᒥᓂᔅᑕᕆᔭᐅᔪᖅ ᑯᐃᑉ ᑭᒡᒐᖅᑐᖅᑎᖏᓐᓂ” ᑕᐃᒪᐃᒋᐊᖃᙱᓚᖅ 

“ᐱᖁᔨᕗᖔᓕᐅᕐᓂᕐᒥᑦ ᐳᔪᓐᓇᖅᑎᑦᑎᓂᕐᒥᑦ” ᐃᓚᖏᓐᓄᑦ ᒪᓕᒐᕐᓂᒃ ᐋᖅᑭᒋᐊᖅᓯᓂᕐᒥᑦ.  

ᒪᓕᒐᓕᐅᕐᕕᒡᔪᐊᕐᒥ ᐱᔪᓐᓇᐅᑎᖏᑦ, ᐃᒪᐃᑦᑑᕗᖅ, ᐱᔪᓐᓇᕐᓂᐅᕗᑦ ᐱᔪᓐᓇᐅᑎᐅᓪᓗᑎᓗ 

ᒪᓕᒐᓕᐅᕐᕕᒡᔪᐊᕐᒥ ᒪᓕᒐᓕᐅᕐᕕᓂᓪᓘᓐᓃᑦ ᑕᐃᒪᐃᒋᐊᖃᖅᑐᑎᓗ ᐊᐅᓚᓂᖃᑦᑎᐊᕐᓂᐊᕐᒪᑕ 

ᒪᓕᒐᓕᐅᕐᓂᕐᒧᑦ ᑎᒥᒋᔭᐅᓪᓗᑎ. ᖃᓄᑎᒋ ᐱᔪᓐᓇᐅᑎᖃᕐᓂᖏᑦ ᓇᓗᓇᐃᖅᓯᒪᓪᓚᕆᙱᑦᑐᖅ ᑎᑎᖅᑲᑎᒍᑦ, 

ᑭᓯᐊᓂ ᐃᖅᑲᖅᑐᐃᕖᑦ ᓇᓗᓇᐃᖅᓯᒐᔭᖅᑐᑦ ᐱᔪᓐᓇᕐᓂᕆᔭᐅᔪᓂ ᒪᓕᒐᓕᐅᕐᕕᒡᔪᐊᕐᒥ ᐱᔪᓐᓇᐅᑎᖏᓐᓂᒃ 

ᑎᑭᐅᒪᓂᖃᕐᓂᖅᑲᑦ ᖃᐅᔨᓴᕐᓂᐅᒋᐊᖃᖅᑐᒧᑦ. ᓄᓇᕗᒻᒥ ᑕᐃᒫᔅᓴᐃᓐᓇᖅ ᒪᓕᒐᓕᐅᕐᕕᒡᔪᐊᑉ 

ᐱᔪᓐᓇᐅᑎᖏᓐᓂᒃ ᒪᓕᖃᑦᑕᖅᑐᑦ, ᒪᓕᓪᓗᒍ ᑎᑎᕋᖅᓯᒪᔪᖅ 16(1) ᑕᐃᑲᙵ ᒪᓕᒐᓕᐅᕐᕕᖕᒥ 

ᑲᑎᒪᔨᕐᔪᐊᓪᓗ ᐱᖁᔭᖓᓂ. 
                                                
6 ᐅᖃᐅᓯᓕᕆᓂᕐᒥ ᑲᒥᓯᓇᐅᑉ ᐊᒡᓚᒡᕕᐊ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᕿᒥᕐᕈᓂᖅ – ᑭᐅᔾᔪᑕᐅᔪᖅ ᑖᒃᑯᓄᖓ 

ᐃᓕᓐᓂᐊᕐᓂᓕᕆᔨᒃᑯᓐᓂ ᐋᖅᑭᒋᐊᕈᑎᒃᓴᖏᑦ 2008-ᒥ ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓᓄᑦ, ᓯᑎᐱᕆ 2, 2016-ᒥ, ᐃᖃᓗᐃᑦ, 

ᒪᑉᐱᖅᑐᒐᖅ 5, ᐃᓚᖓ 4.1. 
7 ᐃᓕᓐᓂᐊᕐᓂᓕᕆᔨᒃᑯᓐᓂ, ᑎᑎᖅᑲᖅ ᐅᖃᐅᓯᕐᓄᑦ ᑲᒥᓴᓇᐅᑉ ᐊᓪᓚᕕᖓᓄᑦ ᓄᓇᕗᒻᒥ, ᕕᕝᕗᐊᓕ 20, 2017, ᒪᑉᐱᖅᑐᒐᖅ 1, 

ᐃᓚᖓ 1. 
8 Peter W. HOGG, Constitutional law of Canada: loose-leaf edition, 5th edition, Scarborough, Carswell 2007 

at 12-1 [Hogg]. (ᐲᑕ W. ᕼᐋᒡ, ᑲᓇᑕᒥ ᒪᓕᒐᖅ: ᐸᐃᑉᐹᖅᑎᒍᑦ ᓴᖅᑭᑕᐅᓯᒪᔪᖅ, ᑕᓪᓕᒪᒋᔭᖓ, ᓯᑲᐅᐳᕉ, ᑳᕐᔅᐅᐊᓪ 2007 

ᑕᕝᕙᓂ 12-1 [ᕼᐋᒡ].) 
9 S.C. 1996, c. 1. 

ᐱᖁᔭᒃᓴᐅᑉ ᓴᖅᑭᑎᑕᐅᓂᖓ ᒪᓕᒐᓕᐅᕐᕕᖕᒥ ᒪᓕᑦᑎᐊᕆᐊᖃᖅᑐᖅ ᐱᓕᕆᔾᔪᓯᕐᓂᒃ, ᑕᐃᒪᐃᓐᓂᖓᓄᓪᓗ 

ᒪᓕᒐᓕᐅᕐᕕᒡᔪᐊᑉ ᐱᔪᓐᓇᐅᑎᖏᓐᓂᒃ ᒪᓕᒐᔭᖅᑐᖅ. ᐱᔪᓐᓇᐅᑏᑦ ᒪᓕᒋᐊᖃᓪᓚᕆᓐᓂᖏᓐᓄᑦ, 

ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓂ ᓇᓗᓇᐃᖅᓯᑦᑎᐊᕆᐊᓕᒃ ᑭᓱᒧᑦ ᐱᔪᓐᓇᐅᑎᖃᕐᒪᖔᖅ 

ᑲᓲᒪᑦᑎᐊᕐᓗᓂ ᒪᓕᒋᐊᓕᖕᒧᑦ ᒥᓂᔅᑕᐅᑉ ᐱᔭᒃᓴᕆᔭᖏᓐᓄᑦ ᓯᓚᑖᓃᙶᖅᑐᑦ ᐅᓚᕕᓴᐅᑏᑦ ᐊᑐᕋᔭᙱᑦᑐᑦ 

ᑕᐃᒃᑯᐊ ᒪᓕᒋᐊᓖᑦ ᑲᔪᓯᑎᑕᐅᑦᑎᐊᕆᐊᖃᕐᓂᖏᓐᓄᑦ.10 

 

ᐱᔪᓐᓇᐅᑎᑦ ᑭᓯᐊᓂ ᐊᑐᖅᑎᑕᐅᖕᒪᑦ ᓯᓚᑖᓃᙶᖅᑐᑦ ᐅᓚᕕᓴᐃᓂᐊᖏᒻᒪᑕ ᒪᓕᒐᓕᐅᕐᕕᖕᒥᑦ 

ᑲᑎᒪᔨᖏᓐᓄᓪᓗ. ᐊᐃᕙᐅᑎᐅᔪᓐᓇᖅᑐᖅ ᐱᔪᓐᓇᐅᑎᑦ ᐊᑐᖅᑕᐅᔪᓐᓇᖅᑐᑦ ᐊᑕᐅᓯᕐᒧᑦ ᒥᓂᔅᑕᒧᑦ 

ᑕᐃᒃᑯᓂᖓ ᒪᓕᑦᑎᐊᕆᐊᓕᖕᓂᒃ ᐱᔪᓐᓇᕐᓂᖃᖅᑎᑕᐅᔪᑦ ᐃᓗᐊᓂ. 

 

ᐊᓱᐃᓛᒃ ᐊᐱᖅᑯᑎ ᓴᖅᑭᖅᐳᖅ ᐱᖁᔭᒃᓴᑦ ᓴᖅᑭᑎᑕᐅᓂᖏᑦ ᖃᓪᓕᑕᐅᔪᓐᓇᕐᒪᖔᑦ ᒪᓕᒐᑐᐃᓐᓇᕐᓄᑦ. 

 

ᑭᐅᔾᔪᑎᖓ ᐄᖑᔪᖅ, ᑭᓯᐊᓂ ᐱᔪᓐᓇᕐᓂᖅ ᓴᖅᑭᑕᐅᔭᕆᐊᓕᒃ, ᐅᖃᐅᓯᑐᐃᓐᓇᐃᑦ ᐊᑐᕈᓐᓇᙱᑦᑐᑦ. 

ᑕᐃᑲᓂ ᕗᕋᐃᓐᑯ−ᑕᓄᐊᔅ ᑲᑐᔾᔨᖃᑎᒌᒃᑯᓐᓂ (Fédération Franco-Ténoise),11 ᓄᓇᑦᓯᐊᑉ 

ᐃᖅᑲᖅᑐᐃᕕᖓ ᐊᔪᐃᓐᓈᕆᐊᕐᓂᕐᒧᑦ ᐃᓱᒪᒃᓴᖅᓯᐅᔪᔪᑦ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓ 

ᑐᑭᓯᓇᑦᑎᐊᓚᐅᕋᓗᐊᕐᒪᖔᖅ ᐃᓚᓕᐅᔾᔨᓂᕐᒥᑦ ᒪᓕᑦᑎᐊᕆᐊᖃᕐᓂᖏᓐᓂᒃ ᒪᓕᒐᓕᐅᕐᕕᐅᑉ 

ᑲᑎᒪᔾᔪᑎᒥᓂᖏᑦ ᓴᖅᑭᑕᐅᕙᓪᓗᑎ ᖃᓪᓗᓈᑎᑐᑦ ᐅᐃᕖᑎᑐᓪᓗ. ᐃᖅᑲᖅᑐᐃᕕ ᖃᐅᔨᔪᔪᑦ ᐱᖁᔭᖅ 

ᐅᖃᐅᓯᓪᓚᑦᑖᖃᓚᐅᙱᑦᑐᑦ ᒪᓕᒐᓕᐅᕐᕕᐅᑉ ᐅᖃᖅᑎᖓ ᐱᔪᓐᓇᕐᓂᖃᖅᑎᑕᐅᓯᒪᓂᕆᔭᖓᓄᑦ 

ᒪᓕᒐᓕᐅᕐᕕᖕᒥᑦ ᑲᑎᒪᔾᔪᑎᕕᓃᑦ ᓴᖅᑭᑎᑕᐅᕙᓐᓂᖏᓐᓄᑦ. 

 

ᐃᓄᐃᑦ ᐅᖓᐅᓯᑕ ᓴᐳᔾᔭᐅᓯᒪᓂᖓᓄᑦ ᐱᖁᔭᖅ (ILPA) ᐊᒻᒪᓗ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᖓ (OLA) ᓇᓗᓇᐃᖅᓯᓯᒪᔪᑦ ᐊᕐᕌᒍᑦ ᑕᓪᓕᒪᑦ ᐊᓂᒍᕌᖓᑦ, ᐅᕝᕙᓘᓐᓃᑦ ᒪᓕᒐᓕᐅᕐᕕᒃ 

ᐃᓱᒪᓕᐅᕆᒃᐸᑕ, ᐃᓄᐃᑦ ᐅᖓᐅᓯᑕ ᓴᐳᔾᔭᐅᓯᒪᓂᖓᓄᑦ ᐱᖁᔭᖅ ᐊᒻᒪᓗ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᖓ ᕿᒥᕐᕈᐊᖅᑕᐅᖃᑦᑕᕐᓂᐊᖅᑐᑦ ᐊᓯᖏᓪᓗ ᒪᓕᒐᐅᔪᑦ ᐊᑐᐊᒐᐃᓪᓘᓐᓃᑦ ᒪᓕᒐᓕᐅᕐᕕᒃ 

ᑕᐃᒪᐃᖁᔨᒃᐸᑕ. ᑕᒪᓐᓇ ᕿᒥᕐᕈᓂᐅᔪᖅ ᐃᓚᖃᑐᐃᓐᓇᕆᐊᓕᒃ ᐊᑐᓕᖁᔭᐅᔪᓂᒃ ᐋᖅᑭᒋᐊᕈᑎᒃᓴᓄᑦ 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓᓄᑦ ᐃᓄᐃᑦ ᐅᖓᐅᓯᑕ ᓴᐳᔾᔭᐅᓯᒪᓂᖓᓄᑦ ᐱᖁᔭᖓᓄᓪᓘᓐᓃᑦ 

ᑖᒃᑯᐊ ᒪᓕᒐᐃᑦ ᒪᓕᑦᑎᐊᕋᓗᐊᕐᒪᖔᑦ ᐱᔾᔪᑎᒃᓴᕆᔭᖏᓐᓂᒃ.  

ᐊᓯᖏᓐᓂᒃ ᐱᑕᖃᐅᑐᐃᓐᓇᕆᐊᖃᕐᒥᔪᖅ ᐃᓱᒪᓕᐅᕆᑐᐃᓐᓇᕆᐊᓕᖕᓂᒃ ᐅᕙᑦᑎᓐᓂ, ᒥᓂᔅᑕᕆᔭᐅᔪᖅ 

ᐃᓕᓐᓂᐊᕐᓂᓕᕆᔨᒃᑯᓐᓂ ᒪᓕᒐᓕᐅᕐᕕᒡᔪᐊᖅᑎᑐ ᐱᔪᓐᓇᐅᑎᖃᕋᓗᐊᖅᑎᓪᓗᒍ ᐱᔪᓐᓇᖅᑎᑦᑎᔪᒥ 

ᓴᖅᑮᓂᕐᒥᑦ ᐱᖁᔭᒃᓴᕐᒥ ᐋᖅᑭᒋᐊᕈᑎᒃᓴᓄᑦ ᐃᓄᐃᑦ ᐅᖓᐅᓯᑕ ᓴᐳᔾᔭᐅᓯᒪᓂᖓᓄᑦ ᐱᖁᔭᖓᓂ, ᓄᓇᕗᑦ 

ᒐᕙᒪᒃᑯᑦ ᐱᔪᓐᓇᕐᓂᖃᖅᑎᑦᑎᓯᒪᔪᑦ ᑖᒃᑯᓂᖓ ᐱᔪᓐᓇᕐᓂᐅᔪᓂᒃ. 

 

                                                
10 Canada (House of Commons) v. Vaid, [2005] 1 S.C.R. 667 (ᑲᓇᑕ (ᒪᓕᒐᓕᐅᕐᕕᒡᔪᐊᖅ) v. ᕙᐃᑦ, [2005] 1 S.C.R. 

667), ᐸᕋᔅ. 4-ᒥᑦ 7-ᒧᑦ. 
11 Northwest Territories (Attorney General) v. Fédération Franco-Ténoise, 2008 NWTCA 6 (ᓄᓇᑦᓯᐊᖅ 

(ᖃᐅᔨᓴᖅᑎᕐᔪᐊᖅ) v. ᕗᕋᐃᓐᑯ−ᑕᓄᐊᔅ ᑲᑐᔾᔨᖃᑎᒌᒃᑯᓐᓂ, 2008 NWTCA 6), ᐊᔪᐃᓐᓈᕆᐊᕐᓂᕐᒧᑦ ᐃᖅᑲᖅᑐᐃᕕᒡᔪᐊᕐᒥᑦ 

ᑲᓇᑕᒥ ᐊᖏᖅᑕᐅᖏᑦᑐᖅ. 

ᒪᓕᒐᓕᐅᕐᕕᖕᒥᑦ ᑲᑎᒪᔨᒻᒪᕇᓪᓗ ᐱᖁᔭᖓ 

ᓯᕗᓪᓕᕐᒥ, ᒪᓕᓪᓗᒋ ᒪᓕᒐᓕᐅᕐᕕᖕᒥᑦ ᑲᑎᒪᔨᒻᒪᕇᓪᓗ ᐱᖁᔭᖓ, ᑖᒃᑯᐊ ᐱᔪᓐᓇᐅᑎᑦ ᐱᔪᓐᓇᕐᓃᓪᓗ 

ᐊᑐᕐᓗᒋᑦ, ᒪᓕᒐᓕᐅᕐᕕᒃ ᑲᑎᒪᔨᖏᓪᓗ ᐃᓱᒪᖃᓯᐅᔾᔨᑦᑎᐊᕆᐊᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓚᖃᖅᑐᑦ, ᐋᔩᖃᑎᒌᓂᕐᒥᑦ ᐅᖃᐅᓯᖃᕐᓂᒃᑯᑦ ᐊᒻᒪ ᐊᖏᖃᑎᒌᓂᒃᑯᑦ, ᐱᔨᑦᓯᕋᕐᓂᒃᑯᑦ 

ᐃᓚᒌᖑᔪᓄᑦ ᓄᓇᓕᓐᓄᓪᓗ, ᐱᓕᕆᖃᑎᒌᑦᑎᐊᓂᕐᒥᓪᓗ ᑖᔅᓱᒧᖓᔅᓴᐃᓐᓇᖅ. 

ᑖᓐᓇ ᐱᖁᔭᖅ ᐃᓕᓴᖅᓯᒋᐊᓪᓚᒃᐳᖅ ᒥᓂᔅᑕ ᑲᒪᒋᔭᒃᓴᖃᖅᐳᖅ ᑕᒪᐃᓐᓂᒃ ᓴᖅᑭᕙᓪᓕᐊᔪᓂᒃ 

ᐱᓕᕆᕝᕕᐅᔪᒥ ᒥᓂᔅᑕᐅᑉ ᑲᒪᒋᔭᖓᓂ. ᒥᓂᔅᑕᐅᑉ ᐱᓕᕆᐊᖏᑦ ᑭᒡᓕᖃᖅᑰᔨᒐᔭᖅᑐᑦ ᐱᓕᕆᕝᕕᖕᒧᑦ 

ᒥᓂᔅᑕᐅᑉ ᐱᔪᓐᓇᕐᓂᖓ ᒪᓕᒐᐃᓪᓗ ᑲᒪᒋᔭᐅᒃᐸᑕ ᐱᓕᕆᕝᕕᐅᔪᒧᑦ. 

ᐊᓯᐊᒍᖔᖅ ᐅᖃᕐᓗᒋᑦ, ᒥᓂᔅᑕ ᐱᔭᒃᓴᖃᕋᔭᙱᓚᖅ ᐱᔪᓐᓇᕐᓂᖃᕐᓗᓂᓗ ᒪᓕᒐᓕᕆᓂᕐᒥᑦ ᐊᓯᖔᖓᓂ 

ᐱᓕᕆᕝᕕᖕᒥ ᒪᓕᒐᕐᒥᓘᓐᓃᑦ ᑲᒪᒋᔭᐅᔪᒥ ᐱᓕᕆᕝᕕᐅᔪᒥ ᒥᓂᔅᑕᐅᑉ ᐊᓯᐊᓄᑦ ᑲᒪᒋᔭᐅᔪᒧᑦ. 

 

ᑐᑭᓯᑎᑦᑎᓂᕐᒧᑦ ᐱᖁᔭᖅ 

ᑐᑭᓯᑎᑦᑎᓂᕐᒧᑦ ᐱᖁᔭᖅ (IA) ᐅᖃᖅᓯᒪᕗᖅ ᒪᓕᒐᐃᑦ, ᓴᓇᔭᐅᔭᕆᐊᓖᑦ “ᓈᒻᒪᒡᓗᑎ, ᐊᖏᔫᓗᑎ 

ᓲᖑᔫᓗᑎᓗ” “ᐱᐅᓂᖅᐹᒥᑦ ᑲᒪᒋᔭᖃᕐᓂᕐᒧᑦ.” ᐃᓚᖓ 11 ᑕᐃᑲᙵᑦ ᑐᑭᓯᑎᑦᑎᓂᕐᒧᑦ ᐱᖁᔭᕐᒥᑦ ᒪᓕᒐᐃᑦ 

ᐃᓗᓕᖏᑦ ᒪᓕᒐᓕᐅᕈᑕᐅᔪᑦ ᐃᑲᔪᖃᓯᐅᑎᕙᒡᓗᑎᓗ ᑐᑭᓯᓇᖅᓯᑎᑦᑎᓂᕐᒥᑦ ᐃᓗᓕᖏᓐᓂᒃ 

ᐱᔾᔪᑎᖏᓐᓂᓪᓗ. 

ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓ ᓇᓗᓇᐃᕆᑦᑎᐊᖅᐳᖅ ᑐᕌᒐᕆᔭᖓᓂ ᐃᓄᐃᑦ ᐅᖃᐅᓯᖓ 

ᐋᖅᑭᒋᐊᖁᓪᓗᒍ ᐊᑐᖅᑕᐅᙱᓗᐊᓚᐅᕐᓂᖓᓄᑦ ᒐᕙᒪᐃᑦ ᐊᑐᐊᒐᖏᓐᓄᑦ 

ᐃᑉᐱᒍᓱᑦᑎᐊᕈᑕᐅᔭᕆᐊᖃᕐᓂᖏᓐᓄᓪᓗ. ᑕᐃᒪᐃᒻᒪᑦ, ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖅ 

ᑐᑭᓯᓇᖅᓯᑎᑕᐅᔭᕆᐊᓕᒃ ᑐᕌᒐᖏᑦ ᑎᑭᐅᒪᔭᐅᑦᑎᐊᕐᓂᐊᕐᒪᑕ. 

 

ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖅ ᐊᒻᒪ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓ 

 

ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖅ ᐃᓕᓴᖅᓯᕗᖅ ᐃᓄᐃᑦ ᐅᖃᐅᓯᖓ ᖃᓄᐃᓕᖓᓂᕆᔭᖓᓂ, 

ᓄᓇᕗᑦ ᒐᕙᒪᒃᑯᑦ ᐱᔭᒃᓴᕆᔭᖏᓐᓂᒃ ᑖᓐᓇ ᒪᓕᓪᓗᒍ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᓂ (NLCA), ᐊᒻᒪ 

ᑲᒪᑦᑎᐊᕆᐊᖃᕐᓂᖏᓐᓂᒃ ᓴᐳᔾᔨᓂᕐᒥᑦ ᐊᑐᓕᖅᑎᑦᑎᓂᕐᒥᓪᓗ ᐃᓄᐃᑦ ᐅᖃᐅᓯᖓᓂ 

ᐃᓕᓐᓂᐊᖅᑎᑦᑎᓂᕐᒧᑦ.  

ᐃᓚᒃᑲᓐᓂᕐᓗᒍ, ᒥᓂᔅᑕᒥ ᓇᓕᐊᓐᓂᑐᐃᓐᓇᖅ ᐱᔪᓐᓇᕐᓂᖃᖅᑎᑦᑎᓂᖅ ᐋᖅᑭᒋᐊᖅᓯᔪᓐᓇᕐᓂᕐᒥᑦ 

ᒪᓕᒐᓕᐅᕐᕕᖕᒥᑦ ᑖᔅᓱᒧᖓ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓᓂ ᒪᓕᑦᑎᐊᕋᔭᙱᓚᖅ ᐃᓚᖓᓂ 

2(2), ᑖᓐᓇ ᓴᙱᓂᖅᐹᖑᑎᑕᐅᓂᖓ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖅ ᑕᒪᐃᓐᓂᒃ, 

ᐊᓯᖓᒍᖔᖅ ᑖᔅᓱᒪ ᐃᓄᐃᑦ ᐱᔪᓐᓇᐅᑎᖏᑕ ᐱᖁᔭᖓᓂ. ᐊᓯᐊᒍᖔᕐᓂᐊᕐᓂᖅᐸᑦ, ᐱᓕᕆᕝᕕᒃ 

ᑕᐃᒪᐃᖁᔨᖕᒪᑦ, ᑐᕌᖓᓕᕈᑕᐅᒐᔭᖅᑐᖅ ᓇᓕᐊᑐᐃᓐᓇᖅ ᒥᓂᔅᑕ ᓇᓕᐊᓐᓄᑐᐃᓐᓇᖅ ᐱᓕᕆᕝᕕᖕᒧᑦ 

ᐋᖅᑭᒋᐊᕈᑎᒃᓴᓂᒃ ᑐᓂᓯᔪᓐᓇᕋᔭᖅᑐᖅ ᑖᔅᓱᒧᖓ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓᓄᑦ 

ᐱᓕᕆᕝᕕᒃ ᒪᓕᑦᑎᐊᕋᓗᐊᕐᒪᖔᑦᑕ. 

ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓ ᖃᐅᔨᓴᖅᑕᐅᔭᕆᐊᓕᒃ ᒥᓂᔅᑕᒧᑦ ᐅᖃᐅᓯᕐᓄᑦ ᑖᒃᑯᐊ ᐱᓕᕆᕝᕕᐅᔪᑦ 

ᓄᓇᕗᑦ ᒐᕙᒪᒃᑯᓐᓂ ᒪᓕᑦᑎᐊᕋᓗᐊᕐᒪᖔᑦ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ 

ᕿᒥᕐᕈᐊᕙᓪᓗᑎᒡᓗ ᒪᓕᒐᖏᓐᓂᒃ ᐊᑐᐊᒐᖏᓐᓂᓪᓗ ᓄᓇᕗᑦ ᒐᕙᒪᒃᑯᑦ ᒪᓕᑦᑎᐊᕋᓗᐊᕐᒪᖔᑦ, ᑖᔅᓱᒥᖓ 

ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓᓂ, ᐊᑐᓕᖅᑎᑦᑎᓇᓱᒃᑲᓗᐊᕐᒪᖔᕐᓗ ᑐᕌᒐᕆᔭᐅᔪᓂᒃ 

ᐅᖃᐅᓯᕐᓄᑦ ᐃᓕᓴᕆᔭᐅᓯᒪᔪᑦ ᐱᖁᔭᖓᓂ ᐊᒻᒪ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓᓂ. 

ᑕᐃᒫᒃᑲᓐᓂᖅ, ᓄᓇᕗᑦ ᒐᕙᒪᒃᑯᑦ ᐱᔪᓐᓇᕐᓂᖃᖅᑎᑦᑎᓯᔪᑦ ᐅᖃᐅᓰᑦ ᒥᓂᔅᑕᖓᓐᓂᒃ ᑖᒃᑯᐊ 

ᐅᖓᑖᓅᖓᔪᓂᒃ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ ᐊᒻᒪᓗ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 

ᐱᖁᔭᖓᓂ ᒪᓕᒐᓕᒫᓂᑦ ᓄᓇᕗᑦ ᒐᕙᒪᒃᑯᓐᓂ. 

ᓄᓇᕗᒻᒥ ᐱᖁᔭᕐᓄᑦ ᑎᒃᑯᐊᖅᓯᓂᕐᒧᑦ ᐊᑐᐊᒐᖅ 

ᑎᑎᖃᖓᓂ ᐅᖃᐅᓯᓕᕆᓂᕐᒥ ᑲᒥᓯᓇᐅᑉ ᐊᒡᓚᒡᕕᖓᓄᑦ, ᐱᓕᕆᕝᕕᒃ ᐃᓱᒪᕗᑦ ᑖᓐᓇ ᓄᓇᕗᒻᒥ 

ᐱᖁᔭᕐᓄᑦ ᑎᒃᑯᐊᖅᓯᓂᕐᒧᑦ ᐊᑐᐊᒐᖅ ᐱᔪᓐᓇᖅᑎᑦᑎᓯᒪᔪᖅ ᐃᓕᓐᓂᐊᕐᓂᓕᕆᔨᒃᑯᓐᓂ 

ᐋᖅᑭᒋᐊᖅᓯᔪᓐᓇᕐᓗᑎ ᑖᔅᓱᒥᖓ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥ.12 ᑭᓯᐊᓂ ᑖᓐᓇ ᐊᑐᐊᒐᖅ 

ᐅᖃᓕᒫᑦᑎᐊᖅᑐᒍ, ᐊᓯᖔᖓᓂ ᖃᐅᔨᑎᑦᑎᕗᖅ.  

ᐊᑐᐊᒐᖅ ᐃᒫ ᓇᓗᓇᐃᕆᕗᖅ: 

“ᐊᓯᐊᒍᖔᖅ ᓇᓗᓇᐃᖅᓯᒪᙱᑉᐸᑦ, ᓯᕗᓕᖅᑎᐅᕗᖅ ᐱᓕᕆᕝᕕᒃ ᑐᑦᑕᕐᕕᓘᓐᓃᑦ ᐊᒻᒪᓗ ᒥᓂᔅᑕ 

ᑲᒪᒋᔭᓕᒃ ᐊᑐᓕᖅᑎᑦᑎᓂᕐᒥᑦ ᐱᖁᔭᕐᒥᑦ ᓯᕗᒧᐊᖅᑎᑦᑎᔨᐅᓪᓗᓂᓗ ᒪᓕᒐᐅᔪᓂᒃ 

ᐊᓯᔾᔨᖅᑕᐅᓯᒪᔪᓂᑦ.” 

ᑕᐃᑯᖓ ᑎᑭᓪᓗᒍ ᓄᕕᐱᕆ 21, 2013, ᐊᑐᐊᒐᐅᔪᖅ ᓇᓗᓇᐃᖅᓯᕗᖅ ᒥᓂᔅᑕ ᑲᒪᒋᔭᓕᒃ ᐅᖃᐅᓯᕐᓂᒃ 

ᓯᕗᓕᖅᑎᐅᕗᖅ ᑖᔅᓱᒧᖓ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓᓂ. ᓄᑖᙳᖅᑎᑕᐅᓚᐅᖅᑐᖅ 

ᕕᕝᕗᐊᓕ 11, 2016-ᒥ, ᐊᑐᐊᒐᐅᔪᖅ ᑭᑭᑦᑎᕗᖅ, ᑖᒃᑯᐊ ᐃᓕᓐᓂᐊᕐᓂᓕᕆᔨᒃᑯᑦ ᑲᒪᒋᔭᒃᓴᖃᖅᐳᑦ ᐃᓚᖓ 

8 ᐊᒻᒪ 9-ᒧᑦ. ᑐᑭᓯᐅᒪᔭᐅᓗᓂ ᐃᓕᓐᓂᐊᕐᓂᓕᕆᔨᒃᑯᑦ ᐱᔭᒃᓴᖃᖅᐳᑦ ᐊᑐᓕᖅᑎᑦᑎᓂᕐᒥᑦ ᑕᐃᒃᑯᓂᖓ 

ᒪᓕᒋᐊᓕᓐᓂᒃ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓᓂ ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᓂ.  

ᑕᐃᒪᐃᓪᓚᕆᖕᒪᑦ, ᐊᑐᐊᒐᖅ ᓇᓗᓇᐃᕆᕗᖅ ᒪᓕᒐᐃᑦ ᐋᖅᑭᒋᐊᕈᑎᒃᓴᖏᑦ ᑐᕌᖓᑎᑕᐅᔪᑦ ᒥᓂᔅᑕᒧᑦ 

ᓯᕗᓕᖅᑎᐅᔪᖅ ᒥᓂᔅᑕᓅᖏᑦᑐᖅ. ᑕᐃᒪᐃᑉᐳᖅ ᑖᒃᑯᓄᖓ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ 

ᐱᖁᔭᖓᓄᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐱᖁᔭᖓᓄᑦ, ᐊᒻᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᐱᖁᔭᖓᓄᑦ.  

 

ᑐᑭᓯᒋᐊᕈᑎ ᑕᐃᒫᒃ ᐃᑲᔪᖅᓱᖅᑕᐅᔪᖅ ᐃᓚᖓ 8-ᒧᑦ ᑕᐃᑲᓂ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥ 

ᐃᑉᐱᒋᑦᑎᐊᕐᓗᒋᑦ ᐱᔭᔅᓴᕆᔭᐅᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᓂᑦ. ᑖᒃᑯᐊ ᐱᔭᔅᓴᕆᔭᐅᔪᑦ ᑐᕌᖓᔪᑦ 

ᐋᖅᑭᒃᓱᖅᓯᒪᓂᖓᓄᑦ, ᓴᓇᔭᐅᕙᓪᓕᐊᓂᖓᓄᑦ, ᐊᑐᓕᖅᑎᑕᐅᓂᖏᓐᓄᓪᓗ ᐃᓕᓐᓂᐊᕐᓂᕐᒨᖓᔪᑦ. 

ᑕᐃᒪᐃᒻᒪᑦ, ᒥᓂᔅᑕᐅᑉ ᐱᔪᓐᓇᕐᓂᖓ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓᒃᑯᑦ 

ᐊᑐᓕᖅᑎᑦᑎᔭᕆᐊᓕᒃ ᐊᑐᐊᒐᕐᓂᒃ ᖃᓄᐃᓕᐅᕈᑎᔅᓴᓂᓪᓗ ᐃᓄᐃᑦ ᐅᖃᐅᓯᖓᒍᑦ ᐃᓕᓐᓂᐊᖅᑎᑦᑎᓂᕐᒥᑦ, 

ᑖᓐᓇ ᐱᔪᓐᓇᐅᑎᐅᓪᓚᕆᖕᒪᑦ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓᓂ. 

                                                
12 ᐃᓕᓐᓂᐊᕐᓂᓕᕆᔨᒃᑯᓐᓂ, ᑎᑎᖅᑲᖅ ᐅᖃᐅᓯᕐᓄᑦ ᑲᒥᓴᓇᐅᑉ ᐊᓪᓚᕕᖓᓄᑦ ᓄᓇᕗᒻᒥ, ᕕᕝᕗᐊᓕ 20, 2017, ᒪᑉᐱᖅᑐᒐᖅ 2, 

ᐃᓚᖓ 1. 

ᑲᑎᒪᔨᕋᓛᖑᑲᐃᓐᓇᖅᑐᑦ ᒪᓕᒐᓕᕆᓂᕐᒧᑦ 

ᑭᖑᓪᓕᖅᐹᒥ, ᖃᓄᐃᓕᖓᓂᕆᓚᐅᖅᑕᖓ ᐱᖁᔭᒃᓴᖅ 37 ᓴᖅᑭᑕᐅᕙᓪᓕᐊᑎᓪᓗᒍ ᐃᑲᔪᖅᓱᕐᒥᔪᖅ 

ᐃᓂᒋᔭᖓ ᑖᔅᓱᒪ ᒥᓂᔅᑕᐅᑉ ᐃᓕᓐᓂᐊᕐᓂᓕᕆᓂᕐᒧᑦ ᐱᔪᓐᓇᕐᓂᖃᙱᑦᑐᖅ ᕿᒥᕐᕈᐊᕈᓐᓇᕐᓂᕐᒥᑦ ᐃᓄᐃᑦ 

ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ.  

2013-ᒥ, ᖃᐅᔨᓴᖅᑎᖕᒪᕆᒃ ᑲᓇᑕᒥ ᐅᓂᒃᑳᓕᐅᔪᒻᒪᑦ ᑖᒃᑯᐊ ᖃᓄᐃᓕᐅᕈᑕᐅᔪᑦ ᖃᓄᐃᓕᖓᓕᕐᓂᖏᓐᓂᒃ 

ᐃᓕᓐᓂᐊᕐᓂᓕᕆᓂᐅᑉ ᐱᖁᔭᖓᑎᒍᑦ. ᖃᐅᔨᓴᖅᑎᖕᒪᕆᒃ ᐊᔾᔨᒌᙱᑦᑐᓂᒃ ᐊᑐᓕᖅᑎᑦᑎᖁᔨᓚᐅᖅᑐᖅ 

ᑐᕌᖓᓂᖅᓴᐅᔪᓂᒃ ᖃᐅᔨᓴᕐᓂᕐᒧᑦ ᖃᐅᔨᒋᐊᒃᑲᓐᓂᖃᑦᑕᓂᕐᒧᓪᓗ ᐋᖅᑭᒋᐊᖅᓯᓂᕐᒥᐅᖏᑦᑐᖅ ᒪᓕᒐᕐᓂᒃ 

ᐊᒥᓲᙱᓂᖅᓴᐅᓂᐊᕐᒪᑕ ᐃᓄᐃᑦ ᐅᖃᐅᓯᖓᒍᑦ ᒪᓕᑦᑕᐅᔭᕆᐊᓕᖕᓂᒃ ᐃᓕᓐᓂᐊᕐᓂᓕᕆᔨᒃᑯᓐᓂ.  

ᑕᐃᒪᐃᒻᒪᑦ, ᑲᑎᒪᔨᕋᓛᖑᑲᐃᓐᓇᖅᑐᑦ ᒪᓕᒐᓕᕆᓂᕐᒧᑦ ᐋᖅᑭᒃᓱᖅᑕᐅᔪᔪᑦ ᕿᒥᕐᕈᔨᐅᓂᐊᕐᖓᑕ 

ᐃᓕᓐᓂᐊᕐᓂᓕᕆᓂᐅᑉ ᐱᖁᔭᖓᓂ ᐅᓂᒃᑳᓕᐊᕆᓯᒪᔭᖏᓪᓗ ᖃᐅᔨᓴᖅᑎᒻᒪᕆᐅᑉ. 

ᑲᑎᒪᔨᕋᓛᖑᑲᐃᓐᓇᖅᑐᑦ ᐋᖅᑭᒃᓱᖅᑕᐅᑎᓪᓗᒋᑦ ᐱᔾᔪᑎᖏᓪᓗ ᓇᓗᓇᐃᔭᖅᑐᒋᑦ, ᒪᓕᒐᓕᐅᕐᕕᒃ 

ᒪᓕᑦᑎᐊᓚᐅᖅᐳᑦ ᐱᔭᒃᓴᕆᔭᒥᓂᒃ. ᑲᑎᒪᔨᕋᓛᖑᑲᐃᓐᓇᖅᑐᑦ, ᒥᓂᔅᑕᕆᔭᐅᔪᖅ ᐃᓕᓐᓂᐊᕐᓂᓕᕆᔨᒃᑯᓐᓂ 

ᐃᓚᖏᔭᐅᓪᓗᓂ, ᖄᖏᐅᑎᒋᐊᖃᙱᑦᑐᑦ ᐱᔭᒃᓴᕆᔭᒥᓂᒃ ᓇᓗᓇᐃᔭᖅᓯᒪᔪᓂ ᑐᕌᒐᕆᔭᐅᔪᒥᓪᓗ 

ᐊᓯᖏᓐᓂᒃ ᒪᓕᒐᕐᓂᒃ ᕿᒥᕐᕈᔪᓐᓇᙱᑦᑐᑦ ᐱᔪᓐᓇᕐᓂᖃᕐᕕᒋᙱᑕᖏᓐᓂᒃ. 

 

 

3. ᑲᓇᑕᐅᑉ ᐱᖁᔭᕐᔪᐊᖏᑦ  

 

ᑭᐅᔾᔪᑎᑦᑎᓐᓂ ᐃᓕᓐᓂᐊᕐᓂᓕᕆᔨᒃᑯᓐᓄ (ᓯᑎᐱᕆ 2, 2016), ᓇᓗᓇᐃᖅᓯᓚᐅᖅᑐᒍᑦ “ᐃᓚᒃᑲᓐᓂᕐᓗᒍ, 

ᓲᖃᐃᒻᒪ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖅ ᒪᓕᒐᐅᖕᒪᑦ ᑐᕌᖓᓪᓗᓂᓗ 

ᒪᓕᑦᑕᐅᔭᕆᐊᖃᓪᓚᕆᑦᑐᓂ ᐱᔭᒃᓴᕆᔭᐅᔪᓂᑦ ᓄᓇᕗᑦ ᒐᕙᒪᒃᑯᓐᓄᑦ […]”13 

ᑎᑎᖅᑲᖓᓂ ᐅᖃᐅᓯᓕᕆᓂᕐᒥ ᑲᒥᓯᓇᐅᑉ ᐊᒡᓚᒡᕕᖓᓄᑦ, ᐱᓕᕆᕝᕕᒃ ᐃᓱᒪᕗᑦ ᑖᓐᓇ ᓄᓇᕗᒻᒥ 

ᐱᖁᔭᕐᓄᑦ ᑎᒃᑯᐊᖅᓯᓂᕐᒧᑦ ᐊᑐᐊᒐᖅ ᐱᔪᓐᓇᖅᑎᑦᑎᓯᒪᔪᖅ ᐃᓕᓐᓂᐊᕐᓂᓕᕆᔨᒃᑯᓐᓂ 

ᐋᖅᑭᒋᐊᖅᓯᔪᓐᓇᕐᓗᑎ ᑖᔅᓱᒥᖓ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥ.14 ᐃᓄᐃᑦ ᐅᖃᐅᓯᖓᓂ 

ᓴᐳᔾᔨᓂᕐᒧᑦ ᐱᖁᔭᖅ ᐱᒋᐊᕐᖓᕐᓂᖓ ᐃᒫ ᓇᓗᓇᐃᕆᕗᖅ: 

“ᑐᑭᓯᐅᒪᓂᖃᕐᓂᖅ, ᓲᖃᐃᒻᒪᑦ ᐅᑉᐱᕆᔭᐅᔪᑦ ᓴᖅᑭᑕᐅᔪᑦ ᐱᒻᒪᕆᐊᓘᔪᐃᓪᓗ ᑐᕌᒐᕆᔭᐅᔪᑦ ᑕᕝᕙᓂ 

ᐱᖁᔭᕐᒥᑦ, ᒪᓕᒐᖅᑎᒍᓪᓗ ᒪᓕᒋᐊᓖᑦ ᐃᓚᖓ 15, 25-ᒥᑦ 27-ᒧᑦ ᐊᒻᒪ 35 ᑕᐃᑲᓂ ᑲᓇᑕᐅᑉ 

ᐱᖁᔭᕐᔪᐊᖓᓂ, 1982, ᑖᓐᓇ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖅ ᑲᓇᑕᐅᑉ 

ᐱᖁᔭᕐᔪᐊᖏᑎᑐᑦ ᒪᓕᒐᐅᓂᐊᖅᐳᖅ.” 

 

                                                
13 ᐅᖃᐅᓯᓕᕆᓂᕐᒥ ᑲᒥᓯᓇᐅᑉ ᐊᒡᓚᒡᕕᐊ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᕿᒥᕐᕈᓂᖅ – ᑭᐅᔾᔪᑕᐅᔪᖅ ᑖᒃᑯᓄᖓ 

ᐃᓕᓐᓂᐊᕐᓂᓕᕆᔨᒃᑯᓐᓂ ᐋᖅᑭᒋᐊᕈᑎᒃᓴᖏᑦ 2008-ᒥ ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓᓄᑦ, ᓯᑎᐱᕆ 2, 2016-ᒥ, ᐃᖃᓗᐃᑦ, 

ᒪᑉᐱᖅᑐᒐᖅ 6, ᐃᓚᖓ 4.2 
14 ᐃᓕᓐᓂᐊᕐᓂᓕᕆᔨᒃᑯᓐᓂ, ᑎᑎᖅᑲᖓ ᐅᖃᐅᓯᕐᓄᑦ ᑲᒥᓴᓇᐅᑉ ᐊᓪᓚᕕᖓᓄᑦ ᓄᓇᕗᒻᒥ, ᕕᕝᕗᐊᓕ 20, 2017, ᒪᑉᐱᖅᑐᒐᖅ 3, 

ᐃᓚᖓ 4. 

ᒪᓕᒐᐅᒐᓗᐊᖅᑎᓪᓗᒍ, ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖅ ᐲᖅᑕᐅᔪᓐᓇᙱᑦᑐᖅ 

ᐋᖅᑭᒋᐊᖅᑕᐅᔪᓐᓇᙱᑦᑐᕐᓘᓐᓃᑦ ᒪᓕᒐᑐᐃᓐᓇᕐᓄᑦ. ᑕᒪᓐᓇ ᒪᓕᑦᑎᐊᖅᐳᖅ ᒪᓕᒐᓕᐅᕐᕕᒡᔪᐊᕐᒥᑦ, 

ᐃᓚᖏᑦ ᓇᒻᒥᓂᖅ ᐋᖅᑭᒋᐊᖅᓯᔪᓐᓇᕐᓂᖏᓐᓂᒃ, ᑭᓯᐊᓂ ᐱᔪᓐᓇᖅᑎᑦᑎᓯᒪᙱᓚᖅ ᒪᓕᒐᓕᐅᕐᕖᑦ 

ᐱᔪᓐᓇᐅᑎᖏᓐᓂᒃ ᐊᑐᕐᓗᑎ ᐲᖅᓯᓂᕐᒥᑦ ᐋᖅᑭᒋᐊᖅᓯᓂᕐᒥᓘᓐᓃᑦ ᒪᓕᒐᐅᔪᒥ.  

ᑲᓇᑕᐅᑉ ᐱᖁᔭᕐᔪᐊᖏᑦ, ᑭᓯᐊᓂ, ᐲᖅᑕᐅᔪᓐᓇᖅᑐᑦ ᐋᖅᑭᒋᐊᖅᑐᐅᓗᑎᓘᓐᓃᑦ ᒪᓕᒐᖅᑎᒍᑦ 

ᐅᖃᐅᓯᖃᕐᓂᒃᑯᑦ. ᐱᖁᔭᒃᓴᖅ ᐋᖅᑭᒋᐊᖅᓯᓂᐊᖅᐸᑦ ᐃᓚᖓ 8-ᒥ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ 

ᐱᖁᔭᕐᒥᑦ ᓈᒻᒪᒋᔭᐅᓪᓚᕆᒋᐊᓕᒃ ᒪᓕᒐᐅᓂᐊᕐᓂᕐᒥᓄᑦ. ᑭᓯᐊᓂᓕ, ᐋᖅᑭᒋᐊᕈᑎᒃᓴᖅ ᐊᓯᔾᔩᕋᔭᕐᖓᑦ 

ᐃᓚᖓ 8,ᒥᑦ, ᐊᓯᔾᔩᕋᔭᙱᑦᑐᖅ ᒪᓕᒐᐅᓂᕆᔭᖓᓂ ᑖᓐᓇ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᐅᔪᒥ. 

 

 

4. ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖓ ᐃᓄᐃᑦ ᐅᖃᐅᓯᖓᑎᒍᑦ ᐃᓕᓐᓂᐊᕐᓂᕐᒥᑦ 

 

ᑭᐅᔾᔪᑎᑦᑎᓐᓂ ᐃᓕᓐᓂᐊᕐᓂᓕᕆᔨᒃᑯᓐᓄᑦ (ᓯᑎᐱᕆ 2, 2016), ᓇᓗᓇᐃᖅᓯᓚᐅᖅᑐᒍᑦ “ᐋᖅᑭᒋᐊᖅᓯᒍᑦᑕ 

ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ ᐱᓕᕆᕝᕕᐅᑉ ᑕᐃᒫᖅ ᐱᖁᔭᖓᓂ ᓯᖁᒥᑦᑎᒐᔭᖅᑐᒍᑦ 

ᐃᓄᐃᑦ ᐱᔪᓐᓇᐅᑎᖏᓐᓂᒃ ᓴᐳᔾᔭᐅᓯᒪᔪᑦ ᐃᓚᖓ 35 ᐊᑖᒍᑦᑲᓇᑕᐅᑉ ᐱᖁᔭᕐᔪᐊᖓᓂ. ᐃᓄᐃᑦ 

ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖅ ᐋᖅᑭᒃᓱᐃᕗᖅ ᑖᒃᑯᐊ ᑐᕌᒐᖏᑦ, ᐱᔪᓐᓇᕐᓂᖏᑦ 

ᒪᓕᑦᑕᐅᔭᕆᐊᖃᕐᓂᖓᓗ ᐊᖏᕈᑎᒥ ᐊᒻᒪ ᐊᑐᓕᖅᑎᑕᐅᓂᖓ ᐊᖏᕈᑎᐅᔪᖅ ᓴᖅᑮᕗᑦ ᓴᖅᑭᔮᕙᒌᖅᑐᓂᒃ 

ᓄᓇᖃᖅᑳᖅᓯᒪᔪᑦ ᐊᓪᓚᐃᑦ ᐊᖏᕈᑎᖏᑕᓘᓐᓃᑦ ᐱᔪᓐᓇᐅᑎᖏᓐᓂᒃ ᓴᐳᔾᔭᐅᓯᒪᓪᓗᑎ ᐃᓚᖓ 35-ᒧᑦ 

ᑕᐃᑲᙵᑦ ᑲᓇᑕᐅᑉ ᐱᖁᔭᕐᔪᐊᖓᓂ, 1982.”15 

ᑎᑎᖅᑲᖓᓂ ᐅᖃᐅᓯᓕᕆᓂᕐᒥ ᑲᒥᓯᓇᐅᑉ ᐊᒡᓚᒡᕕᖓᓄᑦ, ᐱᓕᕆᕝᕕᒃ ᓇᓗᓇᕆᕗᖅ “ᓄᓇᖃᖅᑳᖅᓯᒪᔪᑦ 

ᐅᖃᐅᓯᖓ ᒪᓕᒐᕐᔪᐊᖅᑎᒍᑦ ᓴᐳᔾᔭᐅᓯᒪᓂᖓᓂ.”16 ᑭᓯᐊᓂᓕ, ᐱᓕᕆᕝᕕᒃ ᐃᓕᓴᖅᓯᕗᖅ ᖃᓪᓗᓈᑦ 

ᐅᐃᕖᓪᓗ ᐅᖃᐅᓯᖓ ᒪᓕᒐᕐᔪᐊᖅᑎᒍᑦ ᓴᐳᔾᔭᐅᓯᒪᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᔪᓐᓇᐅᑎᓄᑦ. 

ᐃᓚᖓ 35 ᑕᐃᑲᓂ ᑲᓇᑕᐅᑉ ᐱᖁᔭᕐᔪᐊᖓᓂ, 1982, ᐃᓕᓴᖅᓯᕗᖅ ᓇᓗᓇᐃᕆᓪᓗᓂᓗ 

“ᓄᓇᖃᖅᑳᖅᓯᒪᔪᑦ ᐊᓪᓚᐃᓪᓗ ᐊᖏᕈᑎᖏᑦ ᓴᖅᑭᔮᖅᑐᓂᒃ ᐱᔪᓐᓇᐅᑎᖏᑦ.” ᓄᓇᕗᒻᒥ ᓄᓇᑖᕐᓂᒃᑯᑦ 

ᐊᖏᕈᑎ ᐅᓪᓗᒥᓯᐅᑕᐅᕗᖅ ᐊᖏᕈᑎᐅᓪᓗᓂ ᐃᓚᖏᓐᓂᓪᓗ ᑎᑎᕋᖅᓯᒪᔪᖅ 35(3) ᑕᐃᑲᓂ ᑲᓇᑕᐅᑉ 

ᐱᖁᔭᕐᔪᐊᖓᓂ, 1982, ᐱᖁᔭᕐᔪᐊᒃᑯᑦ ᓴᐳᔾᔭᐅᓯᒪᕗᖅ.  

ᐅᓪᓗᒥᓯᐅᑏᑦ ᐊᓪᓚᐃᑦ ᐊᖏᕈᑎᖏᑦ ᓴᖅᑭᔮᖅᑎᑦᑎᕗᑦ ᐱᔪᓐᓇᐅᑎᓂᑦ ᐊᑐᖅᑕᐅᔭᕆᐊᓕᓐᓂᓪᓗ 

ᓄᓇᖃᖅᑳᖅᓯᒪᔪᓂ ᑭᒡᒐᖅᑐᐃᔨᓂ ᑯᐃᓪᓗ ᑭᒡᒐᖅᑐᖅᑎᖓᓄᑦ, ᐊᖏᖅᑕᐅᓯᒪᓪᓗ ᑐᓂᓯᖔᕐᓗᑎ 

ᓄᓇᖃᖅᑳᖅᓯᒪᓂᖏᓐᓂ ᑐᕌᖓᔪᓂᓪᓗ ᐱᔪᓐᓇᐅᑎᓂ. ᐅᓪᓗᒥᓯᐅᑏᑦ ᐊᓪᓚᐃᑦ ᐊᖏᕈᑎᖏᑦ ᐊᑯᓂᐊᓗ 

ᐋᔩᖃᑎᒋᔭᐅᓇᓱᓐᓂᖏᓐᓄᑦ, ᐊᖏᕈᑎᐅᑉ ᑎᑎᖅᑲᖏᑦ ᐅᖁᒪᐃᑉᐳᖅ ᑐᑭᓯᑎᑦᑎᓂᕐᒥᑦ ᑕᐃᒎᓯᖏᓐᓂᒃ 

ᒪᓕᒋᐊᓕᖏᓐᓂᓪᓗ. 

                                                
15 ᐅᖃᐅᓯᓕᕆᓂᕐᒥ ᑲᒥᓯᓇᐅᑉ ᐊᒡᓚᒡᕕᐊ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᕿᒥᕐᕈᓂᖅ – ᑭᐅᔾᔪᑕᐅᔪᖅ ᑖᒃᑯᓄᖓ 

ᐃᓕᓐᓂᐊᕐᓂᓕᕆᔨᒃᑯᓐᓂ ᐋᖅᑭᒋᐊᕈᑎᒃᓴᖏᑦ 2008-ᒥ ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓᓄᑦ, ᓯᑎᐱᕆ 2, 2016-ᒥ, ᐃᖃᓗᐃᑦ, 

ᒪᑉᐱᖅᑐᒐᖅ 7, ᐃᓚᖓ 6. 
16 ᐃᓕᓐᓂᐊᕐᓂᓕᕆᔨᒃᑯᓐᓂ, ᑎᑎᖅᑲᖓ ᐅᖃᐅᓯᕐᓄᑦ ᑲᒥᓴᓇᐅᑉ ᐊᓪᓚᕕᖓᓄᑦ ᓄᓇᕗᒻᒥ, ᕕᕝᕗᐊᓕ 20, 2017, ᒪᑉᐱᖅᑐᒐᖅ 3, 

ᐃᓚᖓ 4. 

ᐃᓚᖓ 32 ᑕᐃᑲᓂ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒥ ᐃᑲᔪᖅᓱᖅᐳᖅ ᐃᓄᐃᑦ ᐅᖃᐅᓯᖓᓄᑦ 

ᐱᔪᓐᓇᐅᑎᓂ, ᐊᒻᒪ ᑯᐃᑉ ᑭᒡᒐᖅᑐᖅᑎᖓ ᒪᓕᑦᑎᐊᕆᐊᓕᒃ ᒪᑯᓂᖓ: 

(a) ᐱᕕᖃᖅᑎᑦᑎᓂᕐᒥᑦ ᐃᓄᓐᓂᒃ ᐃᓚᐅᕙᓪᓗᑎ ᐋᖅᑭᒃᓱᐃᓂᕐᒥᑦ ᐃᓅᓯᕐᒨᖓᔪᓂ 

ᐃᓕᖅᑯᓯᕐᒨᖓᔪᓂᓪᓗ ᐊᑐᐊᒐᕐᓂᒃ, ᐋᖅᑭᐅᒪᓂᕆᔭᖏᓐᓂᓪᓗ ᑖᒃᑯᐊ ᐃᓅᓯᕐᒨᖓᔪᑦ 

ᐃᓕᖅᑯᓯᕐᒨᖓᔪᓪᓗ ᐊᑐᖅᑕᐅᕙᓂᐊᖅᑐᑦ ᐱᔨᑦᓯᕋᐅᑎᓂᓪᓗ, ᖃᓄᕐᓗ 

ᑲᔪᓯᑎᑕᐅᓂᐊᕐᒪᖔᑦ, ᓄᓇᕗᑦ ᐊᖏᕈᑎᐅᑉ ᓄᓇᖓᓂ; ᐊᒻᒪ  

(b) ᑐᕌᖓᑦᑎᐊᕐᓗᑎᒃ ᐃᓄᐃᑦ ᐱᒍᒪᔭᖏᓐᓂᑦ ᑐᕌᒐᖏᓐᓂᓪᓗ ᓲᕐᓗ ᐃᓅᓯᕐᒨᖓᔪᓂ 

ᐃᓕᖅᑯᓯᕐᒨᖓᔪᓂᓪᓗ ᐊᑐᐊᒐᖃᕐᓗᑎ, ᐱᓕᕆᐊᒃᓴᖃᕐᓗᑎ ᐱᔨᑦᓯᕋᕐᓗᑎᓗ ᓄᓇᕗᑦ 

ᐊᖏᕈᑎᐅᑉ ᓄᓇᖓᓂ. 

ᐱᔾᔪᑎᒋᓪᓗᒍ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᐅᑉ ᓄᑖᖑᓂᖓ ᐊᔾᔨᐅᖏᓐᓂᖓᓗ, ᐃᖅᑲᖅᑐᐃᕖᑦ 

ᐊᖏᖅᓯᒪᙱᑦᑐᑦ ᑯᐃᑉ ᑭᒡᒐᖅᑐᖅᑎᖓ ᒪᓕᑦᑎᐊᕆᐊᖃᕐᓂᖓ ᐊᖏᕈᑎᐅᔪᒥᑦ ᒪᓕᒋᐊᓕᖏᓐᓂᒃ17. 

ᐃᖅᑲᖅᑐᐃᕖᑦ ᓇᓗᓇᐃᕆᓯᒪᖕᒥᔪᑦ ᐃᓚᖓ 2.9.3 ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᓂ ᒪᓕᒋᐊᓖᑦ 

ᑐᑭᓯᐅᒪᔭᐅᓂᖓᑦ ᑐᕌᖓᕆᐊᖃᙱᑦᑐᑦ ᓇᓕᐊᓐᓄᓖᓐᓃᑦ ᑯᐃᑉ ᑭᒡᒐᖅᑐᖅᑎᖓᓄᑦ ᐃᓄᓐᓄᓘᓐᓃᑦ. 

ᑕᐃᒪᐃᒻᒪᑦ, ᓄᓇᕗᒻᒥ ᐃᖅᑲᖅᑐᐃᕕ ᖃᐅᔨᓴᒪᕗᖅ ᑖᓐᓇ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎ 

ᒪᓕᒐᐅᓂᕋᖅᑕᐅᕗᖅ, ᐅᖃᖅᓯᒪᔪᖅ ᑕᐃᑲᓂ ᑐᑭᓕᐊᕆᔭᐅᓯᒪᔪᓄᑦ ᐱᖁᔭᕐᒥ. ᓄᓇᕗᒻᒥ ᓄᓇᑖᕐᓂᒃᑯᑦ 

ᐊᖏᕈᑎ ᐊᖏᔪᒥ ᑐᑭᓯᓇᖅᓯᑎᑕᐅᔭᕆᐊᓕᒃ ᐃᑲᔪᖅᓱᕐᓗᓂ ᑐᑭᓯᐅᒪᑎᑦᑎᓂᕐᒧᑦ ᐱᔾᔪᑎᒃᓴᖏᓐᓂ.  

ᑕᐃᒪᐃᒻᒪᑦ, ᐃᓚᒃᑲᓐᓂᕈᒪᓪᓗᒍ ᐃᓱᒫᓘᑕᐅᔪᖅ, ᑕᒪᒃᑯᐊ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ: 

 ᓯᕗᓪᓕᕐᒥ, ᐅᖃᐅᓯᐅᑉ ᐱᒻᒪᕆᐅᓂᖓ ᐆᒪᐃᓐᓇᖁᓪᓗᒍ ᐃᓕᖅᑯᓯᕐᒧᑦ, ᐃᓕᓴᕆᔭᐅᓯᒪᔪᖅ 

ᐃᖅᑲᖅᑐᐃᕕᓄᑦ ᐊᒥᓱᐊᖅᑎ.  

 

 ᑭᖑᓂᐊᒍᑦ, ᐅᖃᐅᓯᐅᑉ ᐱᒻᒪᕆᕐᔪᐊᖑᓂᖓ ᐃᓄᓐᓄᑦ, ᐅᖃᐅᓯᒃᑲᓐᓂᕈᓐᓇᙱᑦᑐᖅ. ᑐᕌᒐᕆᔭᖓ 

ᐋᖅᑭᔅᓱᐃᓂᕐᒥᑦ ᐃᓄᒃᑎᑐᓪᓚᕆᒃ ᓄᑲᖅᑎᓄᑦ ᐊᖏᔪᖅᑎᓄᓪᓗ ᐃᓕᓐᓂᐊᕈᑎᔅᓴᓂ 

ᐅᖃᐅᓯᐅᓚᐅᖅᓯᒪᔪᖅ ᐊᕐᕌᒍᑦ 30 ᐅᖓᑖᓂ, ᑕᐃᑲᓂ ᐃᓄᓐᓄᑦ ᐊᖏᕈᑎ ᐃᓕᓐᓂᐊᕐᓂᕐᒧᑦ 

ᐅᖃᐅᓯᕐᒧᓪᓗ ᐱᔪᓐᓇᐅᑎᓂ, ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒧᑦ ᐋᔩᕈᑏᑦ ᐱᒋᐊᕐᖓᑎᓪᓗᒋᑦ. 

 

 ᐱᖓᔪᖏᔭᖓᓂ, ᐃᓄᐃᑦ ᖃᐅᔨᒪᔪᑦ ᐱᒻᒪᕆᐅᓂᖓᓂ ᐅᖃᐅᓯᓕᕆᓂᐅᔪᖅ ᑕᐃᑲᓂ ᓄᓇᕗᒻᒥ 

ᓄᓇᑖᕐᓂᒃᑯᑦ ᐊᖏᕈᑎᓂ. ᑭᐅᔾᔪᑎᒋᓗᒍ ᐱᖁᔭᒃᓴᖅ 37, ᓄᓇᕗᑦ ᑐᙵᕕᒃᑯᑦ ᐊᖓᔪᖅᑳᖓᑦ, 

ᐊᓗᑭ ᑰᑦᑎᖅ, ᐅᖃᖅᓯᒪᔪᖅ, “ᐃᓄᐃᑦ ᓇᒻᒥᓂᖅᓱᕈᓐᓇᕐᓂᖏᑦ ᐊᖏᕈᑕᐅᓯᒪᓪᓚᕆᑦᑐᖅ ᓄᓇᕗᑦ 

ᐊᖏᕈᑎᖓᓂ ᖃᐅᔨᔭᐅᔪᒫᖅᑐᖅ ᐃᓄᐃᑦ ᓄᑕᖅᑲᑦ ᐃᓕᓐᓂᐊᖅᑎᑕᐅᖃᑦᑕᓕᖅᑲᑕ ᐃᓄᒃᑐᑦ 

ᐃᓱᓕᑦᑎᕙᓪᓗᑎᓗ ᐃᓕᓐᓂᐊᕐᕕᐊᓗᓐᓂ.”18  

 

                                                
17 Northwest Territories (Attorney General) v. Fédération Franco-Ténoise, 2008 NWTCA 6 (ᓄᓇᑦᓯᐊᖅ 

(ᖃᐅᔨᓴᖅᑎᕐᔪᐊᖅ) v. ᕗᕋᐃᓐᑯ−ᑕᓄᐊᔅ ᑲᑐᔾᔨᖃᑎᒌᒃᑯᓐᓂ, 2008 NWTCA 6), ᐊᔪᐃᓐᓈᕆᐊᕐᓂᕐᒧᑦ ᐃᖅᑲᖅᑐᐃᕕᒡᔪᐊᕐᒥᑦ 

ᑲᓇᑕᒥ ᐊᖏᖅᑕᐅᖏᑦᑐᖅ, ᑎᑎᕋᖅᓯᒪᔪᖅ 77-ᒥ. 
18 [http://www.tunngavik.com/blog/news/proposed-gn-amendments-to-education-and-language-laws-wont-

solve-education-crisis/]. 

ᑕᐃᒪᐃᓐᓂᖓᓄᑦ, ᐃᓄᐃᑦ ᑐᕌᖓᑎᑦᑎᓪᓗᐊᑕᓚᐅᖅᑐᑦ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎ ᐃᑲᔫᑕᐅᓗᓂ 

ᓴᖅᑭᑦᑎᕆᓂᕐᒥᑦ ᐅᖃᐅᓯᕐᒧᑦ ᒪᓕᑦᑕᐅᔭᕆᐊᓕᓐᓂᒃ, ᑕᒪᓐᓇᓗ ᖃᐅᔨᒪᔭᐅᓗᓂ ᑯᐃᑉ ᑭᒡᒐᖅᑐᖅᑎᖓᓄᑦ.  

ᖃᖓᓕᒫᒃᑯᑦ, ᐃᓄᐃᑦ ᐅᖃᐅᓯᖓᓄᑦ ᓴᐳᔾᔨᓂᕐᒧᑦ ᐱᖁᔭᖅ ᒪᓕᑦᑎᐊᕆᐊᓕᒃ ᑖᔅᓱᒥᖓ. ᓄᓇᕗᑦ ᒐᕙᒪᒃᑯᑦ 

ᐅᖃᖅᓯᒪᔪᑦ ᐃᓚᖓ 32 ᑕᐃᑲᙵᑦ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᓂ ᓴᖅᑮᕗᖅ ᒪᓕᑦᑎᐊᕆᐊᓕᖕᒥᑦ 

ᑖᔅᓱᒥᖓ ᑲᓇᑕᓗ “ᐋᖅᑭᒃᓯᓗᓂ ᑲᔪᓯᑎᑦᑎᓗᑎᓗ ᐱᓕᕆᐊᒃᓴᓂᑦ ᐱᔨᑦᓯᕋᐅᑎᓂᓪᓗ ᐃᑉᐱᒍᓱᑦᑎᐊᖅᑐᓂ 

ᐅᖃᐅᓯᕐᒧᑦ ᑐᕌᒐᕆᔭᐅᔪᓂᑦ ᐱᓇᓱᐊᖅᑕᐅᔪᓂᓪᓗ ᐃᓄᓐᓄᑦ.” ᒪᓕᒐᐅᓂᖓ ᑖᓐᓇ ᓄᓇᕗᒻᒥ ᓄᓇᑖᕐᓂᒃᑯᑦ 

ᐊᖏᕈᑎ, ᒪᓕᑦᑎᐊᖅᑐᖅ ᒪᓕᒐᖅᑎᒍ ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓂ ᐃᓕᓐᓂᐊᕐᓂᕐᒧᑦ, ᑖᒃᑯᐊ, 

ᓴᖅᑭᔮᖅᑐᑦ. 

ᐱᒻᒪᕆᐅᕗᖅ ᓇᓗᓇᐃᕐᓗᒍ ᐋᖅᑭᒋᐊᕈᑎᒃᓴᑦ ᐃᓄᐃᑦ ᐅᖃᐅᓯᖓᑎᒍᑦ ᐃᓕᓐᓂᐊᕐᓂᕐᒧᑦ ᐱᔪᓐᓇᐅᑏᑦ 

ᑕᕝᕙᓃᑦᑐᑦ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ ᓯᖁᒥᔅᓯᔪᓐᓇᙱᑦᑐᑦ ᑯᐃᑉ ᑭᒡᒐᖅᑐᖅᑎᖓᑕ 

ᐊᖏᕈᑎᐅᑉ ᒪᓕᒋᐊᓕᖓᓂ. ᑕᐃᓐᓇ ᒪᓕᒋᐊᓕᒃ ᓇᒥᓕᒫᖅ ᑎᑭᐅᒪᔭᐅᔪᓐᓇᖅᑐᖅ, ᖃᓄᓕᒫᖅ 

ᐱᓇᓱᐊᖅᐸᑕ ᑖᔅᓱᒧᖓ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓᓂ.  

ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓ, ᑭᓯᐊᓂᓕ, ᐊᖏᔪᒥ ᐊᑐᖅᑎᑦᑎᕗᖅ ᑯᐃᑉ ᑭᒡᒐᖅᑐᖅᑎᖓᑕ 

ᒪᓕᑦᑎᐊᕆᐊᓕᖓᓂ ᑲᔪᓯᑦᑎᐊᑎᑦᑎᓂᕐᒥᑦ. ᑕᐃᒪᐃᒻᒪᑦ, ᐃᓕᓐᓂᐊᕐᓂᓕᕆᔨᒃᑯᑦ ᓇᓗᓇᐃᕆᑎᓪᓗᒋᑦ 

ᐋᖅᑭᒋᐊᖅᓯᔪᒪᓂᖏᓐᓂ ᐃᓚᖓ 8-ᒥᑦ “ᑭᒡᓕᖃᖅᑎᑦᑎᒐᓛᖅᐳᖅ ᒪᓕᒐᖅᑎᒍᑦ ᐱᔪᓐᓇᐅᑎᖓᓂ”,19 

ᑭᒡᓕᖃᖅᑎᑦᑎᙱᓚᖅ ᐊᖏᕈᑎᐅᑉ ᒪᓕᒋᐊᓕᖓᓂ. ᖃᓄᐃᓕᖓᓕᕈᑕᐅᔪᑦ ᑭᓯᐊᓂ, ᓄᖅᑲᖓᕈᑕᐅᕗᑦ 

ᑲᔪᓯᑦᑎᐊᑎᑦᑎᓂᕐᒥᑦ ᒪᓕᑦᑕᐅᔭᕆᐊᓕᓐᓂᒃ. 

ᓄᓇᕗᑦ ᑐᙵᕕᒃᑯᑦ ᓇᓗᓇᐃᖅᓯᓯᒪᙱᑦᑐᑦ ᐱᖁᔭᒃᓴᖅ 37-ᒥ ᓯᖁᒥᓯᓂᕋᐅᙱᑦᑐᑦ ᓄᓇᕗᒻᒥ 

ᓄᓇᑖᕐᓂᒃᑯᑦ ᐊᖏᕈᑎᓂ. ᑭᓯᐊᓂᓕ, ᐋᖅᑭᒃᓱᐃᓯᒪᕗᖅ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᐅᑉ 

ᐋᖅᑭᒋᐊᕈᑎᒃᓴᖏᓐᓂ “ᒥᒃᖠᒋᐊᖅᓯᒪᓪᓗᑎ” ᐱᔪᓐᓇᐅᑎᐅᔪᖅ, ᐊᒻᒪ ᐱᖁᔭᒃᓴᖅ 37 “ᑎᑭᐅᒪᖏᑦᑐᖅ 

ᐃᓄᐃᑦ ᐱᔪᓐᓇᐅᑎᖏᓐᓂᒃ.”20 ᑐᑭᓯᓂᑦᑎᐊᖅᑐᒃᑯᑦ, ᐊᔾᔨᐅᒐᔭᙱᓚᖅ, ᓯᖁᒥᔅᓯᓂᕋᐃᓂᕐᒥᑦ ᓄᓇᕗᒻᒥ 

ᓄᓇᑖᕐᓂᒃᑯᑦ ᐊᖏᕈᑎᓂ ᐃᓄᐃᑦ ᑕᐃᒫᒃ ᐱᓇᓱᒃᓯᒪᙱᑎᓪᓗᒋᑦ.  

2005-ᒥ ᐅᓂᒃᑳᖏᓐᓂ ᐊᑐᓕᖅᑎᑦᑎᓂᕐᒥᑦ ᑖᔅᓱᒥᖓ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎ, ᑖᒪᔅ ᐴᒍ 

ᐅᖃᓚᐅᖅᑐᖅ ᐊᕝᕕᐊᕈᑎᑦ ᐊᑐᓕᖅᑎᑦᓯᑦᑎᐊᓂᕐᒥᑦ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᓂ ᑐᕌᖓᓪᓗᐊᑕᖅᑐᑦ 

ᐅᖃᐅᓯᕐᒧᑦ. ᐅᖃᓚᐅᖅᑐᖅ ᐃᓄᒃᑎᑐᑦ ᐊᑐᖅᑕᐅᖏᓐᓂᖓ ᑕᑉᐸᐅᖓ ᖁᑦᑎᖕᓂᓕᖕᓄᑦ 12-ᓄᑦ 

ᐊᒃᑐᐃᓂᖃᒻᒪᕆᒃᓯᒪᔪᖅ ᐃᓕᓐᓂᐊᖅᑎᓂ, ᐃᒫ “ᐃᓕᓐᓂᐊᕐᕕᖕᒥ ᐊᑐᖅᑕᐅᔪᒪᙱᓐᓂᖓ” ᐃᓕᖅᑯᓯᕐᒥᓄᑦ, 

ᐊᑐᓕᖅᑎᑦᓯᑲᓐᓂᓂᕐᒥᓪᓗ “ᐅᐊᑦᑎᐊᕈᓐᓂᓴᖅᑎᑐ ᐅᖃᐅᓯᐅᕙᔪᔪᖅ ᐅᖃᐅᓯᖅ ᐊᑐᖅᑕᐅᖁᔭᐅᓇᓂ.” 

                                                
19 ᐃᓕᓐᓂᐊᕐᓂᓕᕆᔨᒃᑯᓐᓂ, ᑎᑎᖅᑲᖓ ᐅᖃᐅᓯᕐᓄᑦ ᑲᒥᓴᓇᐅᑉ ᐊᓪᓚᕕᖓᓄᑦ ᓄᓇᕗᒻᒥ, ᕕᕝᕗᐊᓕ 20, 2017, ᒪᑉᐱᖅᑐᒐᖅ 3, 

ᐃᓚᖓ 4. 
20 ᓄᓇᕗᑦ ᑐᙵᕕᒃᑯᑦ ᑐᓂᓯᓯᒪᔭᖏᑦ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᔨᒃᑯᖏᓐᓄᑦ, ᐅᖃᐅᓯᒃᓴᒃᑲᓐᓃᑦ ᑎᑎᕋᖅᓯᒪᔪᑦ 

ᐊᑖᒍᑦ 2 – ᐅᖃᐅᓯᖅ ᐃᓕᓐᓂᐊᕈᑕᐅᔪᖅ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᑐᐊᒐᖓᓂ ᑎᑎᖅᑲᖓᓂ: 

“ᑕᐅᑐᕐᕉᖅᑕᐅᔪᑦ”, [http://www.tunngavik.com/blog/news/nti-hiring-of-inuktut-speaking-teachers-key-to-

education/]. 

ᐊᑐᒐᒃᓴᑐᐊᖑᔪᖅ, ᐃᓱᒪᒋᔭᖓᒍᒃᑯᓕ, ᐊᑐᓕᖅᑎᑦᑎᓂᕐᒥᑦ “ᒪᕐᕉᓐᓂ [ᐃᓕᓐᓂᐊᖅᑎᑦᑎᓂᕐᒥᑦ] 

ᐊᑐᑦᑎᐊᕈᓐᓇᖅᑐᒥ.”21  

ᐃᓚᒃᑲᓐᓂᕐᓗ, ᐃᓄᐃᑦ ᐅᖃᐅᓯᖓ ᖃᓄᐃᓕᖓᓕᕐᓂᖓ ᐅᔾᔨᕆᔭᐅᑦᑎᐊᖅᑐᖅ. ᖃᐅᔨᒪᔨᑕᑦ 

ᓇᓗᓇᐃᖅᓯᓯᒪᔪᑦ ᐃᓄᐃᑦ ᐅᖃᐅᓯᖓᑕ ᐊᑐᖅᑕᐅᓂᖓ ᓄᓇᕘᑉ ᐊᖏᕐᕋᖏᓐᓂ ᐊᒥᓲᙱᓂᖅᓴᐅᓕᖅᑐᑦ 

ᐅᑭᐅᑦ ᐊᕙᑎᑦ ᐃᓗᐊᓂ, ᐊᑐᖅᑕᐅᙱᓐᓂᖅᓴᐅᖏᓐᓇᕐᓂᐊᓕᕆᓪᓗᓂ. “ᑕᐃᒪᐃᓐᓂᖓᓄᑦ, ᐃᓄᐃᓐᓇᖅᑐᓐ 

ᐅᖃᐅᓯᖓ ᐅᓗᕆᐊᓇᖅᑐᒦᓪᓚᕆᓕᖅᑐᖅ ᐊᒻᒪ ᐃᓄᒃᑎᑐᑦ ᐅᓗᕆᐊᓇᖅᑐᒦᓕᕐᓂᕋᖅᑕᐅᕙᓪᓕᐊᔪᖅ.”22  

ᐱᖁᔭᒃᓴᖅ 37 ᐋᖅᑭᒋᐊᖅᓯᔪᒪᔪᖅ ᐃᓚᖓᓂ 8(1) ᑖᓐᓇ ᐲᖅᑕᐅᓗᓂ “ᐃᓄᐃᑦ ᐅᖃᐅᓯᖓᑎᑐᑦ 

ᐃᓕᓐᓂᐊᖅᑎᑕᐅᓗᓂ” ᑖᔅᓱᒧᖓ ᐊᓯᔾᔨᖅᑕᐅᓗᓂ “ᐃᓘᓐᓇᖓᓴᖓᓂ ᓄᑕᕋᖅ ᐃᓕᓐᓂᐊᖅᑎᑕᐅᓗᓂ 

ᐃᓄᐃᑦ ᐅᖃᐅᓯᖓᑎᒍᑦ”. ᑖᒃᑯᐊ ᐅᖃᐅᓰᑦ ᓯᖁᒥᔅᓯᕋᔭᙱᑦᑐᑦ ᒪᓕᒋᐊᓕᖏᓐᓂᒃ ᑐᕌᖓᔪᓂᒃ ᐃᓄᐃᑦ 

ᑐᕌᒐᖏᓐᓂᒃ ᐱᓇᓱᐊᖅᑕᖏᓐᓂᓪᓗ ᐱᓕᕆᐊᒃᓴᓄᑦ ᐱᔨᑦᓯᕋᖅᑕᐅᓂᕐᒧᓪᓗ ᐅᖃᐅᓯᓕᕆᓂᕐᒧᑦ 

ᑐᕌᒐᕆᔭᐅᔪᓂ, ᑕᐃᒪᐃᒐᔪᙱᑦᑐᑦ ᑭᑭᑦᑎᓂᕐᒥᑦ ᑎᑭᐅᒪᔭᐅᓇᓱᒃᑐᒥ ᐱᔪᓐᓇᐅᑎᑦᑎᐊᕙᖕᒥ 

ᑕᕝᕙᓂᔅᓴᐃᓐᓈᖅᑎᓪᓗᒋᑦ.  

ᑕᐃᒪᐃᒐᔪᒃᑐᖅ, ᐱᔪᓐᓇᐅᑎᑦᑎᐊᕙᑦ ᐅᖃᐅᓯᕆᔭᐅᔭᕆᐊᓖᑦ ᑕᐃᒎᓯᑦᑎᐊᕙᒃᑯᑦ. ᐃᓚᖓ 8 

ᐱᔪᓐᓇᖅᑎᑦᑎᓯᒪᕗᖅ ᐃᓄᐃᑦ ᐅᖃᐅᓯᖓᒍᑦ ᐃᓕᓐᓂᐊᖅᑎᑕᐅᓂᕐᒧᑦ ᐱᔪᓐᓇᐅᑎᖃᕐᓂᕐᒥᑦ 

ᐋᖅᑭᒃᓱᐃᔪᖃᖏᓪᓗᓂ ᐃᓕᓐᓂᐊᖅᑎᑕᐅᓂᓕᒫᖏᑦ ᐃᓄᐃᑦ ᐅᖃᐅᓯᖓᑎᑑᒋᐊᖃᕐᓗᓂ. ᐃᓄᐃᑦ 

ᐅᖃᐅᓯᖓᑎᒍᑦ ᐃᓕᓐᓂᐊᖅᑎᑦᓯᓂᖅ, ᑭᓯᐊᓂ, ᓈᒻᒥᒋᔭᐅᔭᕆᐊᖃᖅᑐᖅ ᓄᓇᕗᑦ ᒐᕙᒪᒃᑯᑦ 

ᐱᔭᒃᓴᕆᔭᖏᑎᒍᑦ ᑖᔅᓱᒪ ᐊᑖᒍᑦ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎ. ᖃᖓᓕᒫᒃᑯᑦ, ᑯᐃᑉ ᑭᒡᒐᖅᑐᖅᑎᖓ 

ᑎᓕᐅᕆᕗᖅ ᖃᖓᓕᒫᒃᑯᑦ ᒪᓕᑦᑎᐊᕆᐊᓖᑦ ᑲᔪᓯᑎᑕᐅᓗᑎ ᑖᔅᓱᒪ ᐊᑖᒍᑦ ᓄᓇᕗᒻᒥ ᓄᓇᑖᕐᓂᒃᑯᑦ 

ᐊᖏᕈᑎ, ᑕᐃᒪᐃᖏᑉᐸᑦ ᓯᖁᒥᔅᓯᕗᑦ ᐊᖏᕈᑎᒥ. 

 

 

5. ᑐᓴᐅᒪᑎᑦᑎᖃᑦᑕᐃᓐᓇᕐᓂᖅ 

 

ᑭᐅᔾᔪᑎᑦᑎᓐᓂ ᐃᓕᓐᓂᐊᕐᓂᓕᕆᔨᒃᑯᓐᓄᑦ (ᓯᑎᐱᕆ 2, 2016), ᓇᓗᓇᐃᕆᓚᐅᖅᐳᒍᑦ “ᓄᓇᕗᑦ 

ᐱᖁᔭᖓ, ᑎᑎᕋᖅᓯᒪᔪᖅ ᐊᑖᒍ 23(1)(n), ᐱᔪᓐᓇᖅᑎᑦᑎᓯᒪᕗᖅ ᒪᓕᒐᓕᐅᕐᕕᖕᒥᑦ ᒪᓕᒐᓕᐅᕙᓪᓗᑎ 

ᐊᓯᐅᑎᑦᓯᑦᑕᐃᓕᒪᓂᕐᒧᑦ ᐊᑐᓕᖅᑎᑦᑎᓂᕐᒧᓪᓗ ᐃᓄᐃᑦ ᐅᖃᐅᓯᖓᓂ. ᑭᓯᐊᓂᓕ, ᐃᓄᐃᑦ ᐅᖃᐅᓯᖓᓂ 

ᓴᐳᔾᔨᓂᕐᒧᑦ ᐱᖁᔭᖅ ᑲᓲᒪᓂᖃᕐᓂᖓᓄᑦ ᐊᖏᕈᑎᒧᑦ, ᖃᓄᑐᐃᓐᓇᖅ ᐋᖅᑭᒋᐊᖅᑕᐅᑉᐸᑦ ᐃᓄᐃᑦ 

ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓᓂ ᑐᓴᐅᒪᑎᑦᑎᖃᑦᑕᐃᓐᓇᖅᑳᕆᐊᓖᑦ ᐃᓗᑎᓂᖅᓴᒥᓪᓗ 

ᖃᐅᔨᓴᕐᓂᖅᑕᖃᕐᓗᓂ ᑲᑎᒪᔨᐅᑎᑕᐅᑲᐃᓐᓇᖅᑐᓄᑦ ᕿᒥᕐᕈᓂᕐᒧᑦ ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓᓂ. […] 

ᓇᓕᐊᓐᓂᑐᐃᓐᓇᖅ ᐋᖅᑭᒋᐊᕈᑎᒥᑦ ᑐᓴᐅᒪᑎᑦᑎᖃᑦᑕᐃᓐᓇᒃᑰᕆᐊᓕᒃ ᐃᓱᒪᒋᖃᓯᐅᑎᓗᒋᑦ ᐱᔭᒃᓴᕆᔭᐅᔪᑦ, 

                                                
21 Thomas BERGER, Conciliator's Final Report: Nunavut Land Claims Agreement Implementation Planning 

Contract Negotiations for the Second Planning Period (ᑖᒪᔅ ᐴᒍ, ᑭᖑᓪᓕᖅᐹᒥᑦ ᐅᓂᒃᑳᓕᐊᖓᑦ: ᓄᓇᕗᒻᒥ 

ᓄᓇᑖᕐᓂᒃᑯᑦ ᐊᖏᕈᑎᓂ ᐊᑐᓕᖅᑎᑦᑎᓂᕐᒧᑦ ᐸᕐᓇᐃᔩᑦ ᐋᔩᖃᑎᒌᓂᕐᒧᑦ ᑭᖑᓂᖓᒍᑦ ᐸᕐᓇᐃᓂᐅᔪᒧᑦ), ᑕᐃᑲᓂ v-vi, 29.  
22 [http://www.tunngavik.com/blog/news/nti-hiring-of-inuktut-speaking-teachers-key-to-education/]. 

ᐱᔾᔪᑎᒃᓴᖓᓗ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥ ᐱᔪᓐᓇᐅᑎᓂᓪᓗ ᐋᖅᑭᒃᓯᒪᔪᓂ ᐊᑕᐅᓯᑐᐊᒧᑦ 

ᒪᓕᒋᐊᓕᖕᒥ ᐃᓱᒪᖏᓪᓗᑎ.”23 

ᑎᑎᖅᑲᖓᓂ ᐅᖃᐅᓯᓕᕆᓂᕐᒥ ᑲᒥᓯᓇᒧᑦ, ᐱᓕᕆᕝᕕᒃ ᓇᓗᓇᐃᕆᕗᖅ “ᐊᓯᔾᔨᕈᑕᐅᔪᒪᔪᖅ ᐃᓄᐃᑦ 

ᐅᖃᐅᓯᖓᓂ ᓴᐳᔾᔨᓂᕐᒥ ᐱᖁᔭᖓᓂ ᑐᓴᕐᕕᖃᖅᓯᒪᔪᑦ ᑭᒃᑯᑐᐃᓐᓇᕐᓂᒃ. ᐃᓄᓕᒫᑦ, 

ᐃᓕᓐᓂᐊᕐᓂᓕᕆᓂᕐᒧᑦ ᑎᒍᒥᐊᖅᑏᑦ ᑲᑐᔾᔨᖃᑎᒌᓪᓗ, ᓄᓇᕗᑦ ᑐᙵᕕᒃᑯᓪᓗ, ᐱᕕᖃᖅᑎᑕᐅᔪᔪᑦ 

ᐅᖃᐅᓯᒃᓴᒥᓂᒃ ᐃᓱᒫᓘᑎᒥᓂᓪᓗ ᐅᖃᕈᓐᓇᖅᑎᑕᐅᓪᓗᑎ ᑲᑎᒪᓂᖅᑕᖃᖅᑎᓪᓗᓂ, ᑎᑎᖅᑲᑎᒍᓪᓗ 

ᑐᓂᓯᓂᒃᑯᑦ.”24 

ᐱᔭᒃᓴᕆᔭᐅᔪᖅ ᑐᓴᖅᕕᖃᕐᓂᕐᒥᑦ ᒪᓕᑦᑕᐅᔭᕆᐊᖃᓪᓚᒃᑐᖅ ᐃᑉᐱᒋᑦᑎᐊᕐᓗᒍ ᑯᐃᑉ ᑭᒡᒐᖅᑐᖅᑎᖓᑕ 

ᖃᓄᐃᓕᐅᖁᔭᖏᓐᓂᒃ. ᖃᓄᐃᓕᖓᓂᖓ ᐃᓗᓕᖏᓪᓗ ᐊᓯᔾᔨᕈᓐᓇᖅᑐᑦ ᐱᔾᔪᑎᒃᓴᖏᑦ ᐃᓱᒪᒋᓗᒋᑦ. 

ᑐᓴᐅᒪᑎᑦᑎᖃᑦᑕᐃᓐᓇᕐᓂᖅᑕᖃᑦᑎᐊᖏᑉᐸᑦ ᐊᑲᐅᓈᑎᑦᑎᖏᑉᐸᑕᓗ ᒐᕙᒪᐅᑉ ᐃᓱᒪᒋᔭᖓᑦ 

ᖁᔭᓈᖅᑕᐅᔪᓐᓇᖅᑐᑦ ᓄᖅᑲᖅᑎᑕᐅᓗᑎᓘᓐᓃᑦ.  

ᐅᓪᓗᒥᓯᐅᑏᑦ ᐊᖏᕈᑏᑦ ᐃᓚᖃᕋᔭᖅᑐᑦ ᖃᓄᖅ ᑐᓴᐅᒪᑎᑦᑎᖃᑦᑕᐃᓐᓇᕐᓂᖅᑕᖃᕈᒪᒐᔭᕐᒪᖔᑦ 

ᐱᔾᔪᑎᒃᓴᐅᔪᒧᑦ. ᑕᒪᓐᓇ ᐱᒋᐊᕈᑕᐅᔭᕆᐊᓕᒃ ᖃᓄᑐᐃᓐᓇᖅ ᑐᓴᐅᒪᑎᑦᑎᖃᑦᑕᐃᓐᓇᕐᓂᕐᒧᑦ.  

ᐃᓚᖓ 32.3.1 ᓴᖅᑮᕗᖅ ᓄᓇᕗᒻᒥ ᐃᓅᖃᑎᒌᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᑲᑎᒪᔨᓂ ᐊᑐᓕᖅᑎᑦᑎᓂᕐᒥᑦ 

ᐅᑉᐱᕆᔭᐅᔪᓂ ᒪᓕᒋᐊᓕᓐᓂᓗ ᐃᓚᖓᓂ 32. ᑕᐃᒪᙵᓂ ᒫᔾᔨ 2002-ᒥ, ᑲᑎᒪᔩᑦ ᐱᔭᒃᓴᖏᑦ 

ᑲᒪᒋᔭᐅᓯᒪᔪᑦ ᓄᓇᕗᑦ ᑐᙵᕕᒃᑯᓐᓂ. 

ᐃᑉᐱᒋᑦᑎᐊᕐᓗᒍ ᐃᓅᖃᑎᒌᓂᕐᒧᑦ ᐃᓕᖅᑯᓯᕐᒨᖓᔪᓂᓪᓗ, ᐃᓚᖓ 32.3.3 ᐱᔪᓐᓇᖅᑎᑦᑎᓯᒪᕗᖅ 

ᑲᑎᒪᔨᓂ, ᐊᓯᖏᓐᓂ ᐱᓕᕆᓗᑎᓗ, ᖃᐅᔨᓴᕐᓗᑎ, ᓴᖅᑮᓗᑎ ᑐᑭᓯᒋᐊᕈᑎᓂ, ᑐᓴᕐᕕᖃᕐᓗᑎ 

ᐋᔩᖃᑎᖃᕐᓗᑎ ᓄᓇᓕᓐᓂ ᒐᕙᒪᓂᓪᓗ, ᑐᑭᓯᑎᑦᑎᓗᑎᓗ ᐊᑐᐊᒐᕐᓂᒃ, ᐱᓕᕆᐊᒃᓴᓂᑦ ᐱᔨᑦᓯᕋᐅᑎᓂᓪᓗ. 

ᑖᓐᓇ ᓇᓗᓇᐃᕆᕗᖅ ᑲᑎᒪᔩᑦ ᐱᓕᕆᐊᖓ ᑐᓴᕐᕕᖃᕐᓗᑎ ᑭᒃᑯᑐᐃᓐᓇᕐᓂᑦ ᒐᕙᒪᒥᓪᓗ 

ᑎᑭᐅᒪᑦᑎᐊᖁᓪᓗᒋᑦ ᐱᓇᓱᐊᖅᑕᒥ. ᐊᐃᕙᕈᑕᐅᔪᓐᓇᖅᑐᖅ, ᖃᓄᑐᐃᓐᓇᖅ ᑐᓴᕐᕕᐅᓂᐊᕐᓗᓂ ᐊᖏᕈᑎᐅᑉ 

ᒥᒃᓵᓄᑦ ᐅᖃᐅᓯᓕᕆᓂᕐᒧᑦ ᑕᕝᕙᖔᖅᓯᒪᔪᖅ.  

ᑐᓴᐅᒪᑎᑦᑎᖃᑦᑕᐃᓐᓇᕐᓂᕐᒧᑦ ᐱᔭᒃᓴᕆᔭᐅᔪᑦ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᒍᑦ, ᒐᕙᒪᓂ 

ᐋᔩᖃᑎᖃᕆᐊᖃᕐᒥᔪᑦ ᐃᓱᓕᐅᕆᓂᐊᖅᑎᓪᓗᒋᑦ ᓄᓇᖃᖅᑳᖅᓯᒪᔪᓂ. ᖃᓄᐃᓕᖓᓂᕆᔭᑦᑎᓐᓂ, ᓴᖅᑭᑕᐅᔪᑦ 

ᐋᖅᑭᒋᐊᕈᑎᒃᓴᑦ ᒥᒃᖠᕆᕗᖅ ᐃᓄᐃᑦ ᐅᖃᐅᓯᖓᑎᒍᑦ ᐃᓕᓐᓂᐊᕐᓂᕐᒥᑦ, ᑕᐃᒪᐃᓐᓂᖓᓄᓪᓗ, 

ᒪᓕᒐᖅᑎᒍᓪᓗ ᑐᓴᐅᒪᑎᑕᐅᔭᕆᐊᖃᕐᓂᖏᑦ ᑎᑭᐅᒪᔭᐅᕗᖅ. 

ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᐅᑉ ᐋᖅᑭᒋᐊᕈᑎᒃᓴᖏᓐᓄᑦ, ᑕᐃᒪᐃᑦᑐᒥᓇᖅᐳᖅ ᐱᔭᒃᓴᕆᔭᐅᓗᓂ 

ᑐᓴᐅᒪᑎᑕᐅᓂᕐᒥᑦ, ᐊᑲᐅᓈᖅᑎᑦᑎᓇᓱᓐᓂᕐᒥᓪᓗ. ᓄᓇᖃᖅᑳᖅᓯᒪᔪᑦ ᐃᓱᒪᒋᔭᐅᕗᑦ ᐱᒻᒪᕆᐊᓘᓪᓘᑎᓗ, 

ᑲᓲᒪᓂᖅᑕᖃᕆᓪᓗᓂ ᐋᖅᑭᒋᐊᕈᑎᒃᓴᐅᔪᓂᑦ ᐊᒻᒪ ᐃᓄᐃᑦ ᐅᖃᐅᓯᖓᑎᒍᑦ ᐃᓕᓐᓂᐊᖅᑎᑦᑎᓂᕐᒥᑦ. 

ᐊᒃᑐᐃᓂᖃᕐᔪᐊᕈᓐᓇᕐᓂᖓ ᑭᓯᐊᓂ, ᐅᔾᔨᕐᓇᕐᓂᖅᓴᐅᙱᑐᐃᓐᓇᕆᐊᓖᑦ. ᑕᕝᕙᓃᓕᖅᑎᓪᓗᑕ, 

                                                
23 ᐅᖃᐅᓯᓕᕆᓂᕐᒥ ᑲᒥᓯᓇᐅᑉ ᐊᒡᓚᒡᕕᐊ, ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᕿᒥᕐᕈᓂᖅ – ᑭᐅᔾᔪᑕᐅᔪᖅ ᑖᒃᑯᓄᖓ 

ᐃᓕᓐᓂᐊᕐᓂᓕᕆᔨᒃᑯᓐᓂ ᐋᖅᑭᒋᐊᕈᑎᒃᓴᖏᑦ 2008-ᒥ ᐃᓕᓐᓂᐊᕐᓂᓕᕆᔨᒃᑯᑦ ᐱᖁᔭᖓᓄᑦ, ᓯᑎᐱᕆ 2, 2016-ᒥ, ᐃᖃᓗᐃᑦ, 

ᒪᑉᐱᖅᑐᒐᖅ 6, ᐃᓚᖓ 4.2. 
24 ᐃᓕᓐᓂᐊᕐᓂᓕᕆᔨᒃᑯᓐᓂ, ᑎᑎᖅᑲᖓ ᐅᖃᐅᓯᕐᓄᑦ ᑲᒥᓴᓇᐅᑉ ᐊᓪᓚᕕᖓᓄᑦ ᓄᓇᕗᒻᒥ, ᕕᕝᕗᐊᓕ 20, 2017, ᒪᑉᐱᖅᑐᒐᖅ 2, 

ᐃᓚᖓ 2. 

ᐱᔭᒃᓴᕆᔭᐅᔪᖅ ᑕᓴᐅᒪᑎᑕᐅᓂᕐᒥᑦ ᓄᓇᕗᒻᒥ ᓄᓇᑖᕐᓂᒃᑯᑦ ᐊᖏᕈᑎᓂ ᐱᔭᒃᓴᕆᔭᐅᕗᖅ 

ᒪᓕᒐᑐᐃᓐᓇᐅᖏᑦᑐᒃᑯᑦ.  

 

 

6. ᑭᖑᓪᓕᖅᐹᖅᓯᐅᑎ 

 

ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖅ ᐱᔭᕆᐊᑐᔪᖅ ᑐᑭᓯᓇᖅᓯᑎᑕᐅᔭᕆᐊᓕᒃ ᐃᑉᐱᒋᑦᑎᐊᖃᕐᓗᑎ 

ᐅᑉᐱᕆᔭᐅᔪᓂᒃ ᒪᓕᒋᐊᓕᓐᓂᒃ ᑕᐅᑐᑦᑕᐅᖃᓯᐅᑎᓗᓂ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᖓᓂ. 

ᐅᖃᐅᓯᓕᕆᓂᕐᒥ ᑲᒥᓯᓇ ᐃᓂᒋᔭᖓ ᐊᒻᒪ ᒥᓂᔅᑕ ᐅᖃᐅᓯᕐᓄᑦ ᐊᑐᓕᖅᑎᑦᑎᓇᓱᓐᓂᕐᒥᑦ ᐃᓄᐃᑦ 

ᐅᖃᐅᓯᖓᓂ ᐊᒻᒪ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ, ᐋᖅᑭᒋᐊᕈᑎᒃᓴᑦ ᐃᓄᐃᑦ ᐅᖃᐅᓯᖓᓂ 

ᓴᐳᔾᔨᓂᕐᒧᑦ ᐱᖁᔭᖓᓄᑦ ᕿᒥᕐᕈᓂᖃᑦᑎᐊᕆᐊᓖᑦ ᑖᔅᓱᒥᖓ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ.  

ᒫᓐᓇᐅᔪᖅ ᑎᑎᕋᖅᓯᒪᔪᓂ, ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄ ᐋᖅᑭᒋᐊᖅᓯᔪᓐᓇᙱᓚᖅ ᐃᓄᐃᑦ 

ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖓᓂ. ᓯᕗᓪᓕᕐᒥ, ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓂ ᖃᓄᐃᓕᐅᕐᓂᖏᑦ 

ᓴᐳᔾᔭᐅᓯᒪᙱᑦᑐᑦ ᒥᓂᔅᑕᐅᑉ ᐱᔭᒃᓴᕆᔭᖏᓐᓄᑦ ᑐᕌᖓᓪᓗᐊᖏᒻᒪᑕ. ᐃᓚᒃᑲᓐᓂᕐᓗᒍ, ᐃᓄᐃᑦ 

ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖅ ᑕᒪᐃᓐᓂᓕᒫᓂ ᐱᖁᔭᕐᓂ ᓄᓇᕗᑦ ᒐᕙᒪᒃᑯᓐᓂ ᐃᑲᔪᖅᓱᖅᑐᖅ ᑖᓐᓇ 

ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᔪᓐᓇᙱᑦᑐᖅ ᒥᓂᔅᑕᒧᑦ 

ᐃᓕᓐᓂᐊᕐᓂᓕᕆᔨᒃᑯᓐᓂ ᐃᓕᓐᓂᐊᕐᓂᖅ ᐱᔭᕆᐊᑐᓂᖅᓴᒃᑰᖁᓪᓗᒍ. ᑕᐃᒪᐃᓐᓂᖓᓄᑦ, ᒥᓂᔅᑕᕆᔭᐅᔪᖅ 

ᐃᓕᓐᓂᐊᕐᓂᓕᕆᔨᒃᑯᓐᓂ ᒪᓕᒐᖅᑎᒍᑦ ᐋᖅᑭᒋᐊᖅᓯᖁᔨᕗᖅ ᐊᑐᐊᒐᐅᖏᑦᑐᒃᑯᑦ ᑖᒃᑯᐊ ᑐᕌᒐᕆᔭᐅᔪᑦ 

ᐃᓄᐃᑦ ᐅᖃᐅᓯᖓᑎᒍᑦ ᐃᓕᓐᓂᐊᖅᑎᑦᑎᓂᕐᒥᑦ ᑎᑭᐅᒪᔭᐅᑦᑎᐊᕋᓗᐊᕐᒪᖔᑦᑕ.  

ᐃᓚᒃᑲᓐᓂᕐᓗᒍ, ᐊᑐᐊᒐᐅᔪᖅ ᐱᓕᕆᕝᕕᐅᑉ ᒪᓕᑉᐸᑦᑕᖓᓂ ᐱᔪᓐᓇᖅᑎᑦᑎᙱᓚᖅ ᒥᓂᔅᑕᒥ 

ᐃᓕᓐᓂᐊᕐᓂᓕᕆᔨᒃᑯᓐᓂ ᐱᔪᓐᓇᕐᓂᖃᖅᑎᑕᐅᖏᑦᑐᖅ ᐋᖅᑭᒋᐊᖅᓯᓂᕐᒥ ᐃᓄᐃᑦ ᐅᖃᐅᓯᖓᓂ 

ᓴᐳᔾᔨᓂᕐᒧᑦ ᐊᑐᐊᒐᖓᓂ ᐃᓄᐃᑦ ᐅᖃᐅᓯᖓᑎᒍᑦ ᐃᓕᓐᓂᐊᖅᑎᑦᑎᓂᕐᒥᑦ. ᒥᓂᔅᑕᐅᑉ ᐱᔪᓐᓇᕐᓂᖏᑦ 

ᑐᕌᖓᕗᕐᓕ ᐊᑐᓕᖅᑎᑦᑎᓂᕐᒥᑦ ᐊᑐᐊᒐᕐᓂᒃ ᐱᓕᕆᐊᒃᓴᓂᓪᓗ, ᑲᔪᓯᑎᑦᑎᓂᕐᒥᓪᓗ ᐃᓄᐃᑦ ᐅᖃᐅᓯᖓᑎᒍᑦ 

ᐃᓕᓐᓂᐊᕈᑎᒃᓴᓂᑦ. 

ᑭᐅᔾᔪᑎᒃᓴᑎᓐᓂ ᐃᓕᓐᓂᐊᕐᓂᓕᕆᔨᒃᑯᓐᓄ (ᓯᑎᐱᕆ 2, 2016), ᓇᓗᓇᐃᕆᓚᐅᖅᐳᒍᑦ “ᐱᓕᕆᕝᕕᐅᑉ 

ᐊᑐᖅᑕᖓ ᐊᑲᐅᖏᑦᑐᖅ ᓲᖃᐃᒻᒪ ᑐᕌᖓᓪᓗᑕᕐᒪᑦ ᐊᑐᐊᓯᑯᓪᓗᖕᒧᑦ ᒪᓕᒋᐊᓕᖕᒥ ᑕᐃᑲᙵᑦ ᐃᓄᐃᑦ 

ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥ. ᐋᖅᑭᒋᐊᕈᑎᒃᓴᑦ ᐊᑑᑎᖃᓗᐊᔾᔮᙱᓚᑦ ᑭᓪᓕᖃᖅᑎᑦᑎᓂᕐᒥᑦ 

ᐱᓕᕆᕝᕕᐅᑉ ᐱᔭᒃᓴᖏᓐᓂ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ, ᐃᓕᓴᖅᓯᕗᖅ ᐅᖃᐅᓯᐅᑉ 

ᐱᒻᒪᕆᐊᓘᓂᖓᓂ ᐃᓕᖅᑯᓯᕐᒥ ᐃᓄᐃᓪᓗ ᓯᕗᓂᒃᓴᖏᓐᓄᑦ. ᑕᐃᒪᐃᓐᓂᖓᓄᑦ, ᐅᓗᕆᐊᓇᖅᐳᖅ 

ᐊᔾᔨᒌᓕᖅᑎᑦᑎᒍᓐᓃᕐᓂᕐᒥᑦ ᑕᕝᕙᓂ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥᑦ ᐊᑐᓕᖅᑎᑕᐅᓂᖓ 

ᐊᔪᕐᓇᓕᕋᔭᖅᐳᖅ.”25 

ᐋᖅᑭᒋᐊᖅᓯᓂᕐᒥᑦ ᑕᐃᒪᐃᑦᑐᒥ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥ ᒪᓕᒐᐅᓕᕐᓗᓂ 

ᐱᔭᕆᐊᑐᓂᖅᓴᐅᕗᖅ ᐱᖁᔭᒃᓴᑎᒍᑑᖏᑦᑐᖅ ᑕᐃᒫᒃ ᓴᖅᑭᑕᐅᔪᒻᒪᑦ ᒥᓂᔅᑕᒧᑦ ᐃᓕᓐᓂᐊᕐᓂᓕᕆᔨᒃᑯᓐᓂ. 

ᒪᓕᒐᖅᑎᒍᖅ ᐱᑕᖃᑦᑎᐊᕆᐊᓕᒃ ᐃᓄᐃᑦ ᐅᖃᐅᓯᖓᓄᑦ ᐃᓕᓐᓂᐊᕐᓂᕐᒧᑦ ᐱᔪᓐᓇᐅᑏᑦ ᒥᒃᖠᒋᐊᖁᔭᐅᕈᑎ 

ᑕᐃᑲᓃᓪᓗᑎ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥ. 

                                                
25 Ibid, ᒪᑉᐱᖅᑐᒐᖅ 8, ᐃᓚᖓ 8. 

ᐱᒻᒪᕆᐅᖕᒥᕗᖅ ᑖᓐᓇ ᐃᓄᐃᑦ ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᖅ ᓇᓗᓇᐃᕆᓗᓂ ᓄᓇᕗᑦ ᒐᕙᒪᒃᑯᑦ 

ᐱᔭᒃᓴᖏᓐᓂ ᑖᔅᓱᒪ ᐊᑖᒍᑦ ᓄᓇᕗᒻᒥ ᐊᖏᕈᑎᑎᒍᑦ ᐊᒻᒪ ᓴᖅᑮᓗᑎ ᐃᓄᐃᑦ ᐅᖃᐅᓯᖓ 

ᐃᓕᓐᓂᐊᕈᑕᐅᓂᐊᕐᓗᓂ ᐅᖃᐅᓯᐅᓗᓂ. ᐃᓚᓕᐅᔾᔨᓂᕐᒧᑦ ᑖᔅᓱᒥᖓ ᐊᖏᕈᑎᒥ ᑕᕝᕙᓂ ᐃᓄᐃᑦ 

ᐅᖃᐅᓯᖓᓂ ᓴᐳᔾᔨᓂᕐᒧᑦ ᐱᖁᔭᕐᒥ ᖁᑦᑎᓂᖅᓴᒥᑦ ᑭᓪᓕᓕᐅᖅᐳᖅ ᒐᕙᒪᐅᑉ ᖃᓄᐃᓕᐅᖅᑕᖏᓐᓄᑦ 

ᐊᑐᕈᓐᓃᖅᑎᑦᑎᓇᓱᓐᓂᕐᒥᑦ ᓴᐳᔾᔭᐅᓯᒪᔪᓂ ᐅᖃᐅᓯᕐᒧᑦ ᐱᔪᓐᓇᐅᑎᐅᔪᓂᑦ. 

ᐃᓚᓕᐅᔾᔭᐅᓯᒪᔪᖅ 

 

ᑎᑎᖅᑲᖅ ᐅᖃᐅᓯᕐᓄᑦ ᑲᒥᓴᓇᐅᑉ ᐊᓪᓚᕕᖓᓄᑦ ᓄᓇᕗᒻᒥ 

ᐃᓕᓐᓂᐊᕐᓂᓕᕆᔨᒃᑯᓐᓂ − ᕕᕝᕗᐊᓕ 20, 2017 

La CSFN est reconnue pour l'excellence de ses services éducatifs et vise 

le développement du plein potentiel et la construction de l'identité 
culturelle franco-nunavoise de chaque élève. 

 
La CSFN offre un enseignement de qualité aux élèves franco-nunavois 

qui optimise leur épanouissement et fait d'eux des citoyens engagés. 
 
 

 

BY EMAIL (tsammurtok@assembly.nu.ca)                                                            
AND BY FAX: (867) 975-5190 

 

ᐊᐃᕐᕆᓕ 21, 2017         

 

ᑖᒻ ᓴᒻᒧᖅᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ 

ᓄᓇᕗᑦ ᒪᓕᒐᓕᐅᕐᕕᖓ 

 ᑎᑎᕋᒃᑯᕕᐊ 1200 

ᐃᖃᓗᐃᑦ, ᓄᓇᕗᑦ 

X0A0H0  

 

ᐱᓪᓗᒍ: ᑐᓂᔭᐅᔪᑦ ᐅᖃᐅᓯᕆᔭᐅᔪᓪᓗ ᐅᕙᖖᒐᑦ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ 

ᓄᓇᕗᒻᒥ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ (“ᑲᑎᒪᔨᕋᓛᑦ”) ᐱᖁᔭᒃᓴᖅ 37-ᒧᑦ ᐱᖁᔭᖅ 

ᐊᓯᔾᔨᕆᐊᕈᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒧᑦ ᐊᒻᒪ ᐃᓄᐃᑦ ᐅᖃᐅᓯᖏᑦᑕ 

ᓴᐳᒻᒥᔭᐅᓂᖏᓐᓄᑦ ᐱᖁᔭᖅ 

 

ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᓄᓇᕗᒻᒧᑦ ᑐᓂᓯᕗᑦ ᑲᑎᒪᔨᕋᓛᓄᑦ ᐅᖃᐅᓯᒃᓴᒥᖕᓂᒃ 

ᐅᖃᐅᓯᖅᑕᕆᖁᔭᒥᖕᓂᒡᓗ ᐱᖁᔭᒃᓴᖅ 37, ᐊᓯᔾᔨᕆᐊᕈᑎᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒧᑦ (“ᐱᖁᔭᖅ”). 

 

ᑖᒃᑯᐊ ᑐᓂᔭᐅᔪᑦ ᐅᖃᐅᓯᕆᔭᐅᔪᓪᓗ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᓄᓇᕗᒻᒥ ᑐᕌᒐᖃᕐᒪᑕ 

ᑕᒪᒃᑯᐊ ᐱᖁᔭᕐᔪᐊᑎᒍᑦ ᐱᔪᓐᓇᐅᑏᑦ ᐅᓄᖏᓐᓂᖅᓴᐅᔪᓄᑦ ᐅᖃᐅᓯᖃᑎᒋᖖᒋᑕᖏᓐᓄᑦ ᐊᑖᓂ 23 ᑕᕝᕙᓂ 

ᑲᓇᑕᒥ ᐱᔪᓐᓇᐅᑏᑦ ᐃᓱᒪᖅᓱᕐᓃᓪᓗ ᐃᒃᐱᒋᔭᐅᑦᑎᐊᕆᐊᖃᕐᓂᖏᓐᓂᒃ. 

 

ᐃᓗᓕᖓ 23 ᑕᕝᕙᓂ ᑲᓇᑕᒥ ᐱᔪᓐᓇᐅᑏᑦ ᐃᓱᒪᖅᓱᕐᓃᓪᓗ ᐱᔪᓐᓇᐅᑎᖃᖅᑎᑦᑎᖕᒪᑦ 

ᐃᓕᓐᓂᐊᖅᑎᑕᐅᔭᕆᐊᖃᕐᓂᖏᓐᓂᒃ ᐅᓄᖏᓐᓂᖅᓴᐃᑦ ᐅᖃᐅᓯᖏᑦ ᐊᑐᕐᓗᒋᑦ. ᐱᔪᓐᓇᐅᑏᑦ 

ᑎᒍᒥᐊᖅᑕᐅᑦᑎᐊᖁᓪᓗᒋᑦ ᐊᑖᓂ ᐃᓗᓕᖓ 23 ᑕᕝᕙᓂ ᑲᓇᑕᒥ ᐱᔪᓐᓇᐅᑏᑦ ᐃᓱᒪᖅᓱᕐᓃᓪᓗ ᐃᓗᐊᓃᑦᑐᑦ, 

ᑲᓇᑕᒥ ᐃᖅᑲᑐᐃᕝᕕᕐᔪᐊᖅ ᐃᓕᓴᖅᓯᓯᒪᖕᒪᑦ ᑖᒃᑯᐊ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᓄᓇᕗᒻᒥ 

ᑖᒃᑯᑑᓪᓗᑎᒃ ᑲᒪᒋᔭᖃᕐᒪᑕ ᐊᐅᓚᑦᑎᔨᐅᓪᓗᑎᒡᓗ ᐱᔪᓐᓇᐅᑎᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ 

ᐊᒃᑐᖅᓯᓯᒪᔪᓂᒃ ᐅᖃᐅᓯᕐᒥᒃ ᐱᖅᑯᓯᕐᒥᒡᓗ, ᐱᖃᓯᐅᑎᓪᓗᒋᑦ: 

 

a) ᑮᓇᐅᔭᐃᑦ ᐊᑐᖅᑕᐅᓂᖏᑦ ᐊᑐᐃᓐᓇᐅᑎᑕᐅᔪᑦ ᐅᓄᖏᓐᓂᖅᓴᓄᑦ ᐅᖃᐅᓯᓕᖕᓄᑦ 

ᐃᓕᓐᓂᐊᖅᑎᔾᔪᑕᐅᓂᖏᓐᓄᑦ ᐃᓕᓐᓂᐊᕐᕕᖏᓐᓄᓪᓗ; 

 

b) ᐃᖅᑲᓇᐃᔭᖅᑎᑦᑎᓂᕐᒧᑦ ᑐᑭᓕᐅᕆᓂᕐᒧᓪᓗ ᐊᐅᓚᑦᑎᔨᐅᔪᓄᑦ ᐃᓕᓐᓂᐊᖅᑎᑦᑎᓂᕐᒧᑦ 

ᐃᒡᓗᕐᔪᐊᓄᓪᓗ 

c) ᐋᖅᑭᒃᓱᖅᑕᐅᓂᖏᑦ ᐱᓕᕆᐊᒃᓴᐃᑦ ᐃᓕᓐᓂᐊᖅᑎᑦᑎᓂᕐᒧᑦ; 

d) ᐃᖅᑲᓇᐃᔭᖅᑎᑦᑎᓂᖅ ᑎᓕᓯᓂᕐᓗ ᐃᓕᓴᐃᔨᓂᒃ ᐊᓯᖏᓪᓗ ᐃᖅᑲᓇᐃᔭᖅᑏᑦ; 

e) ᐊᖏᖃᑎᒌᒍᑎᓕᐅᕐᓂᕐᒧᑦ ᐃᓕᓐᓂᐊᕐᓂᕐᒧᑦ ᐱᔨᑦᑎᕋᕐᓂᕐᒧᓪᓗ ᐅᓄᖏᓐᓂᖅᓴᐃᑦ ᐅᖃᐅᓯᓕᖕᓄᑦ 

ᐃᓕᓐᓂᐊᖅᑎᓄᑦ;  

f) ᓇᓃᓐᓂᕆᓂᐊᖅᑕᖓ ᐅᓄᖏᓐᓂᖅᓴᓂᒃ ᐅᖃᐅᓯᓖᑦ ᐃᓕᓐᓂᐊᕐᕕᖓᑦᑕ (see, for example 

Mahé v Alberta, [1990] 1 SCR 342; Arsenault-Cameron v Prince Edward Island, 
[2000] 1 SCR 3. 

ᐱᑕᖃᕆᐊᖃᓪᓚᑦᑖᕐᒪᑦ ᓇᓕᐊᑐᐃᓐᓇᖅ ᐱᖁᔭᕐᒧᑦ ᐊᓯᔾᔨᕈᑎᔪᖅ ᐃᓱᒪᑦᑎᐊᕐᓯᒪᔭᕆᐊᖃᕐᒪᑦ ᐅᐃᕖᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᓄᓇᕗᒻᒥ ᐱᔪᓐᓇᐅᑎᖏᓐᓂᒃ ᑲᒪᔨᐅᓂᕐᒧᑦ. 

 

ᐃᓚᖏᑦᑕ ᐃᓗᓕᖏᑦ ᐱᖁᔭᒃᓴᐅᑦ ᐊᑐᓕᖅᑎᑕᐅᔪᒃᓴᐅᖕᒪᑕ ᒪᓕᒐᕋᓛᖅᑎᒍᑦ. ᑖᒃᑯᐊ ᐅᐃᕖᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᓄᓇᕗᒻᒥ ᑐᑭᓯᐅᒪᖕᒪᑕ ᑖᒃᑯᐊ ᒪᓕᒐᕋᓛᑦ ᐊᒃᑐᖅᓯᓂᐊᓴᓂᖏᓐᓂᒃ 

ᐱᖁᔭᖅᔪᐊᑎᒍᑦ ᑖᒃᑯᐊ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᓄᓇᕗᒻᒥ ᐱᔪᓐᓇᐅᑎᖏᓐᓂᒃ. ᑖᒃᑯᐊ 

ᒪᓕᒐᕋᓛᑦ ᑲᑎᒪᔨᕋᓛᓄᑦ ᑎᑭᐅᑎᓚᐅᖏᒃᑲᓗᐊᖅᑎᓪᓗᒋᑦ, ᑭᓯᐊᓂ ᑲᑎᒪᔨᕋᓛᑦ ᐱᔭᒃᓴᖃᕐᒪᑕ ᒪᓕᒐᕋᓛᓂᒃ 

ᑕᑯᓇᒋᐊᖃᕐᓂᕐᒥᒃ ᐊᑐᓕᖅᑎᑕᐅᔪᒪᔪᓂᒃ ᒐᕙᒪᒃᑯᓐᓂᑦ. ᑕᐃᒪᐃᒻᒪᑦ, ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᑦ 

ᐅᖃᐅᓯᒃᓴᖏᑦ ᒪᓕᒐᕋᓛᑦ ᒥᒃᓵᓄᑦ ᐃᖅᑲᐃᒋᐊᕈᑕᐅᖕᒪᑕ ᒐᕙᒪᒃᑯᓐᓄᑦ ᑲᑎᒪᔨᕋᓛᓄᓪᓗ ᑖᒃᑯᐊ ᒪᓕᒐᕋᓛᑦ 

ᐱᖁᔭᕐᔪᐊᒥ ᐃᓗᓕᖓ 23-ᒥᒃ ᒪᓕᒃᓯᒪᔭᕆᐊᖃᕐᓂᐊᕐᓂᖏᓐᓂᒃ. 

 

I. ᐋᖅᑭᒍᑕᐅᔪᑦ ᐱᓪᓗᒍ ᐃᓕᓐᓂᐊᕐᕕᖕᓄᑦ ᑭᒃᑯᑦ ᐃᓕᓐᓂᐊᓕᕈᓐᓇᕐᒪᖔᑕ 

ᑐᓂᔭᐅᓯᒪᔭᕆᖃᕐᒪᑦ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᓐᓄᑦ (ᓈᓴᐅᑖ 74 

ᐱᖁᔭᒃᓴᒥ, ᐊᓯᔾᔨᕆᐊᕈᑕᐅᔪᖅ ᓈᓴᐅᑖ 32-ᒧᑦ ᐱᖁᔭᕐᒥ) 

 

ᐱᖁᔭᒃᓴᖅ 37-ᒥ ᐱᔪᓐᓇᐅᑎᖃᖅᑐᑑᖕᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐃᓕᓐᓂᐊᓕᖅᑎᑦᑎᔪᓐᓇᕐᖢᓂ 

ᐃᓕᓐᓂᐊᖅᑎᒥᒃ ᕿᑐᕐᖓᕆᔭᐅᖏᑦᑐᒥᒃ ᐱᔪᓐᓇᐅᑎᓕᖕᒧᑦ ᐊᑖᓂ ᓈᓴᐅᑖ 23 ᑕᕝᕙᓂ ᐱᖁᔭᕐᔪᐊᑎᒍᑦ 

ᐱᔪᓐᓇᐅᑎᓂ ᑎᑎᕋᖅᑕᐅᑎᑕᐅᔪᓐᓇᕐᖢᓂ ᐅᐃᕖᒃᑯᑦ ᐃᓕᓐᓂᐊᕐᕕᖓᓐᓄᑦ. ᑕᐃᒪᐃᒻᒪᑦ, ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᖏᑦ ᐋᖅᑭᒃᓯᔨᐅᔪᓐᓃᕋᔭᕐᒪᑕ ᑭᒃᑯᑦ ᐃᓕᓐᓂᐊᓕᕈᓐᓇᕐᓂᖏᓐᓂᒃ. ᑭᓯᐊᓂᓕ, ᐱᖁᔭᒃᓴᖅ 

ᐱᔪᓐᓇᐅᑎᖃᖅᑎᑦᑎᖕᒥᖕᒪᑦ ᒥᓂᔅᑕ ᑐᓂᓯᔪᓐᓇᕐᖢᓂ ᑕᒪᑐᒧᖓ ᐱᔪᓐᓇᕐᓂᕐᒥᒃ ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᖏᓐᓄᑦ. 

 

ᑖᓐᓇ ᐊᓯᔾᔨᕆᐊᕈᑕᐅᔪᖅ ᐃᓗᓕᖏᓐᓄᑦ ᐱᓪᓗᒍ ᐃᓕᓐᓂᐊᖅᑏᑦ ᐃᓕᓐᓂᐊᓕᖅᑎᑕᐅᔪᓐᓇᕐᓂᖏᓐᓄᑦ 

ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᑦᑕ ᐃᓕᓐᓂᐊᕐᕕᖁᑎᖏᓐᓄᑦ ᐱᖁᔭᒃᓴᐅᑦ ᐃᓗᐊᓃᑦᑐᑦ 

ᓴᖅᑭᔮᖅᑎᑦᑎᔭᕆᐊᖃᕐᒪᑦ ᑲᓇᑕᒥ ᐃᖅᑲᖅᑐᐃᕕᕐᔪᐊᑦ ᐋᖅᑭᒃᓯᒪᔭᖏᓐᓄᑦ. 

 

ᑭᓯᐅᓂᓕ, ᐱᖁᔭᒃᓴᖅ 37-ᒥ ᑎᑎᖅᑲᕆᖁᔭᐅᔪᑦ ᓱᕋᐃᓯᒪᖏᒃᑲᓗᐊᖅᑎᓪᓗᒋᑦ ᐃᓗᓕᖓ 23-ᒥᒃ, ᑕᒪᓐᓇ 

ᑐᑭᖃᕈᑎᒋᖏᒻᒪᒍ ᐱᖁᔭᕐᔪᐊᕐᒥ ᒪᓕᒃᓯᒪᓂᖓ ᐃᓱᒪᖅᓲᑕᐅᖏᒻᒪᑦ ᒐᕙᒪᒃᑯᑦ ᐱᔪᓐᓇᕐᓂᖏᑦᑎᒍᑦ 

ᐋᖅᑭᒃᓯᔪᓐᓇᕐᓂᕐᒧᑦ ᐃᓕᓐᓂᐊᓕᖅᑎᑦᑎᔪᓐᓇᕐᓂᕐᒥᒃ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᑦᑕ ᐃᓕᓐᓂᐊᕐᕕᖏᓐᓄᑦ. 

ᐋᖅᑭᒍᑕᐅᔪᑦ ᐃᓕᓐᓂᐊᓕᖅᑎᑦᑎᓂᕐᒧᑦ ᐊᒡᕕᐊᕈᑕᐅᔭᕆᐊᖃᖏᒻᒪᑦ ᓈᓴᐅᑖ 23 ᐱᓇᓱᒃᑕᖓᑕ ᐱᔾᔪᑎᖓᓄᑦ, 

ᐱᓗᐊᖅᑐᒥᒃ ᐅᐊᕖᖑᖃᑎᒌᑦ ᐱᕙᓪᓕᐊᔭᕆᐊᖃᕐᓂᖏᓐᓄᑦ ᓄᓇᕗᒻᒥ. ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᑦ 

ᐅᒃᐱᕈᓱᖕᒪᑕ ᐃᓂᖃᑦᑎᐊᕐᓂᖅᓴᐅᒐᔭᕆᐊᖓ ᑕᒪᓐᓇ ᐃᓕᓐᓂᐊᓕᖅᑎᑦᑎᔪᓐᓇᕐᓂᕐᒧᑦ ᐃᓱᒪᒋᔭᐅᓂᖓ ᓈᓴᐅᑖ 

23-ᒧᑦ ᐊᑐᓕᑦᑎᐊᕈᓐᓇᖁᓪᓗᒍ ᐱᖁᔭᕐᔪᐊᕐᒥ. 

 

ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᑦ ᑐᑭᓯᐅᒪᖕᒪᑕ ᑲᑎᒪᔨᕋᓛᑦ ᒪᓕᒐᕋᓛᓕᐅᖅᑎᐅᖏᓐᓂᖏᓐᓂᒃ ᐅᕝᕙᓗ 

ᓯᕗᓕᖅᑏᑦ ᐱᔪᓐᓇᐅᑎᖏᓐᓂᒃ ᐊᑐᕈᓐᓇᖏᓐᓂᖏᓐᓂᒃ. ᑭᓯᐊᓂᓕ, ᑲᑎᒪᔨᕋᓛᖑᖃᑕᐅᔪᑦ ᒪᓕᒐᓕᐅᕐᕕᖕᒥ 

ᒪᓕᒐᓕᐅᖅᑎᐅᖃᑕᐅᖕᒪᑕ ᐃᓚᒋᔭᐅᓪᓚᑦᑖᕐᖢᑎᒡᓗ ᐊᐅᓚᑦᑎᐊᕆᐊᖃᕐᓂᖓᓄᑦ ᐃᓕᓐᓂᐊᖅᑐᓕᕆᓂᐅᑉ 

ᐊᒻᒪᓗ ᐅᐃᕖᖑᖃᑎᒌᑦ ᐱᕙᓪᓕᐊᓂᖏᓐᓄᑦ ᓄᓇᕗᒻᒥ. 

ᑕᐃᒪᐃᓐᓂᖓᓄᑦ, ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᑦ ᐅᖃᕆᐊᓪᓚᒍᒪᖕᒪᑕ ᐱᔾᔪᑎᖏᑦ ᐃᓗᓕᖓ 23 

ᑲᔪᓯᓂᐊᖅᐸᑕ ᐱᖁᔭᕐᔪᐊᕐᒥ, ᐃᓕᓐᓂᐊᓕᖅᑎᑦᑎᔪᓐᓇᕐᓂᕐᒧᑦ ᐱᔪᓐᓇᐅᑦ, ᐊᑐᓂᑦ ᐃᓱᒪᒋᓪᓗᒋᑦ, 

ᐃᓕᓐᓂᐊᖅᑏᑦ ᐊᖓᔪᖅᑳᖃᖅᑐᑦ ᐃᓗᓕᖓ 23-ᒥ ᐃᓚᐅᑎᑕᐅᖏᑦᑐᓂᒃ ᐱᔪᓐᓇᐅᑎᖏᑦᑎᒍᑦ ᐃᓗᓕᖓ 

23-ᒥ ᐱᖁᔭᕐᔪᐊᕐᒥ ᐱᔪᓐᓇᖅᑎᑖᖅᑎᑕᐅᓯᒪᔭᕆᐊᓖᑦ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ 

ᑲᔪᓯᓯᒪᔪᓐᓇᑦᑎᐊᖁᓪᓗᒋᑦ ᐅᐃᕖᖑᖃᑎᒌᑦ ᓄᓇᕗᒻᒥ. 

 

II.  ᐅᐃᑰᒃᑯᑦ ᐃᓕᓐᓂᐊᖅᑐᓕᕆᔨᖏᑦ ᖁᕕᐊᒋᔭᖃᖅᐳᑦ ᐲᖅᑕᐅᓂᖓᓂᒃ 

ᒥᓂᔅᑕᐅᑉ ᐊᖏᖅᓯᒪᔭᕆᐊᖃᕐᓂᖓᓂᒃ ᐃᓕᓐᓂᐊᕈᒃᓴᓂᒃ ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᖏᓐᓂᑦ ᐋᖅᑭᒃᑕᐅᓂᑯᓂᒃ (ᓈᓴᐅᑖ 75 ᑕᕝᕙᓂ 

ᐱᖁᔭᒃᓴᒥ, ᐲᖅᓯᓪᓗᑎᒃ ᓈᓴᐅᑖ 168(2) ᑕᕝᕙᓂ ᐱᖁᔭᕐᒥ) 

ᐱᖁᔭᒃᓴᖅ 37 ᐲᖅᓯᖕᒪᑦ ᒥᓂᔅᑕᐅᑉ ᐊᖏᖅᓯᒪᔭᕆᐊᖃᕐᓂᖓᓂᒃ ᐃᓕᓐᓂᐊᕈᑎᒃᓴᓂᒃ ᓴᖅᑭᑕᐅᓯᒪᔪᓂᒃ 

ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᓐᓂᑦ. ᑖᒃᑯᓄᖓᓕ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᓐᓄᑦ, ᑖᓐᓇ 

ᐊᓯᔾᔨᕆᐊᕈᑕᐅᔪᖅ ᓈᒻᒪᒃᑑᖕᒪᑦ ᐊᑐᓕᖅᑎᑦᑎᓪᓗᓂᓗ ᑖᒃᑯᑐᐊᖅ ᐱᔪᓐᓇᐅᑎᖏᓐᓂᒃ ᑲᒪᔪᓐᓇᕐᓂᕐᒧᑦ 

ᐊᐅᓚᑦᑎᔪᓐᓇᕐᓂᕐᒧᓪᓗ ᐃᓕᓐᓂᐊᕐᕕᖕᒥ ᐃᓕᓐᓂᐊᕈᑎᒃᓴᐃᑦ ᓴᓇᔭᐅᓂᖏᓐᓄᑦ ᐊᑐᕐᖢᒍ ᐃᓗᓕᖓ 23 

ᑕᕝᕙᓂ ᐱᖁᔭᕐᔪᐊᕐᒥ. 

III. ᒪᓕᒐᕋᓛᑦ ᐊᒃᑐᐊᔪᑦ ᑐᓴᖅᑎᑦᑎᓯᒪᔭᕆᐊᖃᕐᓂᕐᒧᑦ ᑭᒃᑯᑐᐃᓐᓇᕐᓂᒃ 

ᐃᓱᒪᒋᔭᖃᖅᓯᒪᔭᕆᐊᖃᕐᒪᑦ ᐃᓗᓕᖓ 23-ᒥᒃ ᐱᖁᔭᕐᔪᐊᕐᒥ (ᓈᓴᐅᑖ 77 

ᐱᖁᔭᒃᓴᒥ, ᐊᓯᔾᔨᕆᐊᕈᑕᐅᔪᖅ ᓈᓴᐅᑖ 172-ᒥᒃ ᐱᖁᔭᕐᒥ) 

ᑖᓐᓇ ᐱᖁᔭᒃᓴᖅ ᐃᓚᓕᐅᔾᔨᖕᒪᑦ ᑐᓴᖅᑎᑦᑎᓯᒪᔭᕆᐊᖃᕐᓂᕐᒥᒃ ᑭᒃᑯᑐᐃᓐᓇᕐᓂᒃ ᐱᑕᖃᖅᑎᑕᐅᓂᖏᓐᓄᑦ 

ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ “ᒪᓕᒃᓯᒪᔭᕆᐊᖃᕐᒪᑦ ᒪᓕᒐᕋᓛᓂᒃ”. ᑲᑎᒪᔨᕋᓛᑦ 

ᐅᖃᖅᓯᒪᔭᕆᐊᖃᕐᒪᑕ ᑖᒃᑯᐊ ᒪᓕᒐᕋᓛᑦ ᓴᓇᔭᐅᓂᖏᑦ ᐃᓱᒪᒋᔭᖃᖅᓯᒪᔭᕆᐊᖃᕐᓂᖏᓐᓂᒃ ᐱᔪᓐᓇᐅᑎᓂᒃ 

ᐊᑖᓂ ᐃᓗᓕᖓ 23-ᒥ ᐱᖁᔭᕐᔪᐊᕐᒥ. 

 

IV.  ᐅᓂᒃᑳᑦ ᑐᒃᓯᕌᕆᔭᐅᔪᑦ ᒥᓂᔅᑕᒥᑦ ᑭᓱᑐᐃᓐᓇᕐᓄᑦ ᐱᔭᒃᓴᖏᓐᓃᑦᑐᓄᑦ ᐅᐃᕕᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ ᐊᑐᖅᑕᐅᔪᓐᓇᖏᒻᒪᑕ ᐱᔾᔪᑕᐅᓕᕐᓗᑎᒃ ᒐᕙᒪᒃᑯᓐᓂᑦ 

ᐊᒡᕕᐊᕈᑕᐅᓕᕐᓗᑎᒃ ᐃᓕᓐᓂᐊᖅᑎᑦᑎᓂᕐᒧᑦ ᐅᖃᐅᓯᕐᒥᒃ ᐱᖅᑯᓯᕐᓂᒡᓗ (ᓈᓴᐅᑖ 78 

ᐱᖁᔭᒃᓴᒥ, ᐊᓯᔾᔨᕈᑕᐅᔪᖅ ᓈᓴᐅᑖ 172-ᒧᑦ ᐱᖁᔭᕐᒥ) 

 

ᐱᖁᔭᒃᓴᖅ ᐱᔪᓐᓇᖅᑎᑦᑎᖕᒪᑦ ᒥᓂᔅᑕ ᐱᔭᕆᐊᖃᖅᑎᑦᑎᑐᐃᓐᓇᕆᐊᖃᕐᒪᑦ ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᖏᓐᓂᒃ ᐅᓂᒃᑳᓕᐅᖁᓗᓂᒋᑦ ᐱᔭᒃᓴᖏᑦᑕ ᐃᓗᐊᓃᑦᑐᓂᒃ, ᐱᖃᓯᐅᑎᓪᓗᒋᑦ ᐅᑯᐊ: 

 

a) ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ ᐊᑐᖃᑦᑕᖅᑕᖏᑦ; 

b) ᖃᓄᑐᐃᓐᓇᖅ ᐱᖃᓯᐅᔾᔨᓯᒪᔪᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᐱᖃᓯᐅᑎᓪᓗᒍ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ; 

c)  ᐊᖅᑭᒍᑕᐅᔪᑦ ᐱᓪᓗᒋᑦ ᐸᕐᓇᐃᓂᖅ, ᖃᓄᐃᓕᐅᒐᒃᓴᓕᐅᕐᓂᖅ ᐊᒻᒪ ᐃᖅᑲᓇᐃᔭᐅᑎᒃᓴᐃᑦ;  

d) ᐃᓕᓐᓂᐊᖅᑎᑦᑎᓂᕐᒧᑦ ᐱᓕᕆᐊᑦ, ᐱᖃᓯᐅᑎᓪᓗᒋᑦ ᐃᓕᓐᓂᐊᖅᑎᑦᑎᓂᕐᒧᑦ ᐊᑐᖅᑕᐅᕙᒃᑐᑦ, 

ᑭᒃᑯᓕᒫᓂᒃ ᐃᓚᐅᑎᑦᑎᓂᖅ, ᐃᓕᓐᓂᐊᖅᑏᑦ ᐱᔭᕇᖅᐸᓪᓕᐊᔭᖏᑦ ᐊᒻᒪᓗ ᐃᖅᑲᓇᐃᔭᐅᑎᑦ 

ᐊᑐᖅᑕᐅᓂᖏᓐᓄᑦ ᐃᓕᓐᓂᐊᖅᑎᑦᑎᔾᔪᑎᓄᑦ ᐱᔭᕇᕈᑕᐅᕙᒃᑐᑦ;  

e) ᓄᓇᓕᖕᒥ ᐱᓕᕆᐊᑦ. 

 

 

 

…/4 



-4- 

 

ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᑦ ᐅᖃᕆᐊᓪᓚᒍᒪᖕᒪᑕ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᖏᓐᓂᒃ ᒥᓂᔅᑕᐅᑦ 

ᑐᒃᓯᕋᖅᑕᖏᑦ ᐱᓪᓗᒋᑦ, ᐱᓗᐊᖅᑐᒥᒃ ᑕᒪᒃᑯᐊ ᑐᒃᓯᕋᐅᑎᖏᑦ ᐅᓄᖅᑑᖃᑦᑕᖅᐸᑕ ᐃᓗᓕᖃᑐᓘᔭᕐᓗᑎᒡᓗ. 

ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᑦ ᐅᖃᕆᐊᒃᑲᓐᓂᕈᒪᖕᒪᑕ ᑕᒪᒃᑯᐊ ᐅᓂᒃᑳᑦ ᒥᓂᔅᑕᐅᑉ ᑐᒃᓯᕋᖅᑕᖏᑦ 

ᐊᑐᖅᑐᑕᐅᔪᓐᓇᖏᓐᓂᖏᓐᓂᒃ ᐱᔾᔪᑕᐅᓕᕐᓗᑎᒃ ᒐᕙᒪᒃᑯᓐᓂᑦ ᐊᒡᕕᐊᕈᑎᒋᓕᕐᓗᒍ ᐃᓕᓐᓂᐊᖅᑎᑦᑎᓂᕐᒧᑦ 

ᐊᒃᑐᐊᔪᓄᑦ ᐅᖃᐅᓯᕐᒧᑦ ᐱᖅᑯᓯᕐᒧᓪᓗ. 

ᐅᔾᔨᕆᔭᐅᔭᕆᐊᖃᕐᒥᖕᒪᑦ ᐃᒪᖏᑦ ᑐᓴᐅᒪᔾᔪᑎᑦ ᑕᑯᔭᐅᔭᕆᐊᖃᖏᓐᓂᖏᓐᓂᒃ (ᑐᑭᓕᐅᑎᓗᒍ, ᑕᕝᕙᓂ 

ᐊᑐᐃᓐᓇᖃᕐᓂᕐᒧᑦ ᑐᓴᐅᒪᔾᔪᑎᓂᒃ ᐃᒻᒥᒨᖓᔪᓪᓗ ᓴᐳᒻᒥᔭᐅᓂᖏᓐᓄᑦ ᐱᖁᔭᕐᒥ, SNWT (Nu) 1994 c20) 

ᐅᕝᕙᓘᓐᓂᒃ ᐊᑐᐃᓐᓇᐅᖏᓪᓗᑎᒃ, ᑕᐃᒪᓐᓇᓗ ᑐᓂᔭᐅᔪᓐᓇᖏᓪᓗᑎᒃ ᒥᓂᔅᑕᒧᑦ, ᖃᓄᐃᑦᑑᒐᓗᐊᖅᐸᑕ 

ᑐᒃᓯᕋᖅᑕᐅᔪᑦ ᐃᓗᓕᖏᑦ. ᑕᐃᒪᐃᓐᓂᖓᓄᑦ, ᖃᓄᐃᑦᑐᑐᐃᓐᓇᐃᑦ ᒥᓂᔅᑕᐅᑉ ᑐᒃᓯᕋᖅᑕᖏᑦ 

ᐋᖅᑭᒃᓯᒪᕆᐊᖃᖅᐳᑦ ᑐᓴᐅᒪᔾᔪᑎᑦ ᑐᒃᓯᕋᖅᑕᖏᑦ ᑲᖖᒍᓇᖏᒃᑲᓗᐊᕐᒪᖔᑕ ᐃᒻᒥᒨᖓᖏᒃᑲᓗᐊᕐᒪᖔᑕᓗ. 

 

V.  ᐊᖏᖃᑎᒌᒍᑕᐅᔪᑦ ᐅᑯᓇᖖᒐᑦ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ ᐊᒻᒪᓗ ᐊᓯᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᐅᓚᑕᐅᓂᐊᕐᒪᑕ ᒪᓕᒐᕋᓛᖅᑎᒍᑦ (ᓈᓴᐅᑖ 79 

ᐱᖁᔭᒃᓴᒥ, ᐊᓯᔾᔨᕆᐊᕈᑕᐅᔪᖅ ᓈᓴᐅᑖ 181-ᒧᑦ ᐱᖁᔭᕐᒥ)- 

 

ᐱᖁᔭᒃᓴᖅ ᐊᔪᖖᒋᑎᑦᑎᖕᒪᑦ ᑲᒥᓯᓴᒥᒃ ᐊᖅᑯᑎᒋᓗᒋᑦ ᒥᓂᔅᑕᐃᑦ ᑲᑎᒪᔨᖏᑦ ᒪᓕᒐᕋᓛᓕᐅᕈᓐᓇᕐᓂᖓᓂᒃ 

ᐱᓪᓗᒋᑦ ᐊᖏᖃᑎᒌᒍᑕᐅᔪᑦ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ ᐊᒻᒪᓗ ᐊᓯᖏᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᑖᒃᑯᐊ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ ᐃᒡᓗᕈᓯᒃᑲᓐᓂᕐᓂᒃ ᐊᑐᖅᑐᐊᕆᐊᖃᕐᓂᖅᐸᑕ 

ᐃᓕᓐᓂᐊᕐᕕᖕᓂ ᐊᓯᖏᓐᓄᑦ ᐃᓕᓐᓂᐊᖅᑐᓕᕆᔨᓄᑦ ᐊᐅᓚᑕᐅᔪᓂ. 

 

ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ ᐃᖅᑲᐃᑎᑦᑎᒋᐊᕋᒪᖕᒪᑕ ᑲᑎᒪᔨᕋᓛᓂᒃ ᑖᒃᑯᐊ ᐱᓕᕆᐊᕆᓯᒪᔭᖏᑦ ᑲᓇᑕᒥ 

ᐃᖅᑲᑐᐃᔨᕐᔪᐊᒃᑯᑦ ᐃᓕᓴᖅᓯᓯᒪᖕᒪᑕ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᑦ ᐱᔪᓐᓇᕐᓂᖃᖅᑐᑑᓂᖏᓐᓂᒃ 

ᑲᒪᓂᕐᒧᑦ ᐊᐅᓚᑦᑎᓂᕐᒧᓪᓗ ᐱᓪᓗᒋᑦ ᐊᖏᖃᑎᒌᒍᑎᓕᐅᕐᓂᖅ ᐃᓕᓐᓂᐊᖅᑎᑦᑎᓂᕐᒧᑦ ᐱᔨᑦᑎᕋᕐᓂᕐᒧᓪᓗ 

ᐅᓄᖏᓐᓂᖅᓴᓂᑦ ᐅᖃᐅᓯᕆᔭᖏᓐᓂᒃ ᐃᓕᓐᓂᐊᖅᑎᐅᔪᓂᒃ. ᑕᒪᓐᓇ ᑐᑭᖃᖅᑎᑕᐅᖏᑦᑑᒐᓗᐊᖅ ᑖᒃᑯᐊ 

ᐱᖁᔭᒃᓴᐅᑦ ᐅᖃᐅᖅᑕᕆᔭᐅᓂᖏᑦ ᓱᕋᐃᓯᒪᓂᖏᓐᓂᒃ ᐃᓗᓕᖓ 23-ᒥᒃ ᐱᖁᔭᕐᔪᐊᕐᒥ. ᑐᑭᓂᐅᓕᓗᒍ, ᒪᓕᒐᕋᓛᑦ 

ᐱᔪᓐᓇᖅᑎᑦᑎᔪᓐᓇᕐᒪᑕ ᑖᒃᑯᐊ ᐊᓯᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᑐᖅᑕᐅᑎᑦᑎᔭᕆᐊᖃᕐᓂᖏᓐᓂᒃ 

ᐃᓂᐅᔪᒥᒃ ᐅᐃᕖᒃᑯ ᐃᓕᓐᓂᐊᖅᑐᓕᕆᔨᒃᑯᖏᑦ ᐃᓂᑖᒃᑲᓐᓂᕆᐊᖃᖅᐸᑕ, ᑕᐃᒪᓐᓇᓗ 

ᐱᔪᓐᓇᕐᕕᖃᖅᑎᑕᐅᓕᕐᓗᑎᒃ ᐅᐃᕖᑐᑦ ᐃᓕᓐᓂᐊᖅᑎᑦᑎᔪᓐᓇᕐᓂᕐᒥᒃ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᒃ. 

 

ᑕᑯᒃᓴᐅᑎᑕᐅᒃᑲᓐᓂᕆᐊᓕᒃ ᑭᓯᐊᓂ, ᓇᓕᐊᑐᐃᓐᓇᖅ ᒪᓕᒐᕋᓛᑦ ᐊᐅᓚᑦᑎᔾᔪᑕᐅᔪᑦ ᐊᖏᖃᑎᒌᒍᑎᓂᒃ 

ᐊᓯᖏᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒡᕕᐊᕈᑕᐅᔭᕆᐊᖃᖏᓐᓂᖏᓐᓂᒃ ᑲᒪᔪᓐᓇᕐᓂᕐᒧᑦ 

ᐱᔪᓐᓇᐅᑎᖏᓐᓂᒃ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᖏᓐᓂᑦ ᓴᐳᒻᒥᔭᐅᔪᓂᒃ ᐃᓗᓕᖓ 23-ᒥ ᐱᖁᔭᕐᔪᐊᕐᒥ. 

 

VI. ᐋᖅᑭᒍᑕᐅᓲᑦ ᐱᓪᓗᒋᑦ ᐊᓯᐊᒍᑦ ᐃᓂᖃᖅᑎᑦᑎᓂᖅ ᓄᓇᓕᖕᓂ ᐅᕝᕙᓗ ᐊᓯᐊᓂ 

ᑎᒍᒥᐊᖅᑕᐅᖏᓐᓇᕆᐊᖃᕐᒪᑦ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᓐᓂᑦ (ᓈᓴᐅᑖ 76 

ᐱᖁᔭᒃᓴᒥ, ᐊᓯᔾᔨᕆᐊᕈᑕᐅᔪᖅ ᓈᓴᐅᑖ 170 ᐱᖁᔭᕐᒥ 

ᒫᓐᓇ ᐱᖁᔭᕆᔭᐅᔪᖅ ᐱᔪᓐᓇᖅᑎᑦᑎᖕᒪᑦ ᐃᓕᓐᓂᐊᕐᕕᐅᑦ ᐊᖏᔪᖅᑳᖓ ᐊᓯᐊᓂᒃ 

ᐃᓂᖃᖅᑎᑕᐅᔭᕆᐊᖃᖅᑐᖃᖅᐸᑦ ᓄᓇᓕᖕᓂ, ᑕᒪᑐᒥᖓ ᑐᓐᓂᖁᑎᖃᕆᐊᓕᒃ ᐊᐅᓚᑦᑎᔨᒻᒪᕆᖓᓐᓄᑦ ᐅᐃᕖᒃᑯᑦ 

ᐃᓕᓐᓂᐊᖅᑐᓕᕆᔨᒃᑯᖏᑦᑕ. ᐱᖁᔭᒃᓴᖅ ᒥᓂᔅᑕᒧᑦ ᐱᔭᒃᓴᖖᒍᑎᑦᑎᒐᔭᖅᐳᖅ ᐋᒃᑭᒃᓯᔨᐅᓗᓂ ᐊᓯᐊᓂᒃ 

ᐃᓂᖃᖅᑎᑕᐅᔭᕆᐊᖃᕐᓂᖓᑦ ᓈᒻᒪᖕᒪᖔᑦ. ᐊᓯᐊᓂ ᐃᓂᕐᑲᖅᑎᑦᑎᓂᖅ ᑐᑭᖃᕐᒪᑦ ᐃᓛᒃ ᐃᓕᓐᓂᐊᕐᕕᖕᒥᒃ 

ᓴᖅᑭᑦᑎᓂᕐᒥᒃ ᑲᒪᒋᔭᐅᓪᓚᑦᑖᕐᖢᓂᓗ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᓐᓂᑦ ᐊᑐᕐᖢᒋᑦ ᐃᓗᓕᖓ 23 

ᐱᖁᔭᕐᔪᐊᕐᒥ. ᑕᐃᒪᓐᓇᐅᓂᖓᓄᑦ, ᑖᓐᓇ ᐊᓯᔾᔩᒋᐊᕈᑎ, ᐱᓪᓗᒋᑦ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᖏᑦ, ᓱᕋᐃᓯᒪᖕᒪᑦ 

ᐃᓗᓕᖓ 23-ᒥ ᐱᖁᔭᕐᔪᐊᕐᒥ. 

VII. ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐱᔪᓐᓇᐅᑎᖃᕆᐊᖃᖅᐳᑦ 

ᐊᕐᕌᒍᑕᒫᖅ ᐃᓱᒪᓕᐅᕈᓐᓇᕐᓗᑎᒃ ᐊᑐᐃᓐᓇᕈᐃᓯᒪᓂᐊᕐᒪᖔᖏᑦ 

ᐊᑐᐃᓐᓇᕈᐃᓯᒪᔾᔮᓐᖏᒻᒪᖔᖏᓪᓘᓐᓃᑦ ᐃᓕᓴᕆᐅᖅᓴᕐᓂᕐᒥᒃ 

ᓴᖅᑭᔮᖅᑎᑦᑎᓂᐊᕐᒪᖔᖅ (ᐱᖁᔭᒃᓴᑉ ᐃᓗᐊᓃᑦᑐᖅ ᓈᓴᐅᑎᓕᒃ 29, ᐃᓇᖐᔪᖅ 

ᐱᖁᔭᕐᔪᐊᑉ ᐃᓗᐊᓃᑦᑐᒥᒃ ᓈᓴᐅᑎᓕᒃ 17−ᒥᒃ)  

ᐱᖁᔭᒃᓴᖅ ᐅᖃᖅᓯᒪᕗᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐃᓚᓕᐅᖢᒋᑦ ᓄᓇᕗᒻᒥ ᐅᐃᕖᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ, ᐱᔪᒪᒍᑎᒃ ᑕᓪᓕᒪᑦ ᐊᕐᕌᒍᑦ ᐊᓂᒍᕌᖓᑕ ᐃᓱᒪᓕᐅᖃᑦᑕᕐᓂᐊᖅᐳᑦ 

ᐊᑐᐃᓐᓇᕈᐃᓯᒪᓂᐊᕐᒪᖔᖅ ᐊᑐᐃᓐᓇᕈᐃᔾᔮᓐᖏᒻᒪᖔᓪᓘᓐᓃᑦ ᐃᓕᓴᕆᐅᖅᑐᕐᓴᕐᓂᒃᒥ 

ᓴᖅᑭᔮᖅᑎᑦᑎᓂᐊᕐᒪᖔᑦ ᑕᓪᓕᒪᓄᑦ ᐊᕐᕌᒍᓄᑦ ᐊᒡᒋᖅᑐᓄᑦ. 

ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐃᓱᒪᖃᖅᑐᑦ ᑕᐃᒪᓐᓇ ᐊᕐᕌᒍᑦ ᑕᓪᓕᒪᑦ ᐊᓂᒍᑕᒫᖅ 

ᑕᒪᓐᓇ ᐃᓱᒪᓕᐅᕈᑕᐅᖃᑦᑕᖅᐸᑦ ᑭᒃᑯᑐᐃᓐᓇᖅ ᐱᔪᓐᓇᐅᑎᖏᑦᑕ ᐃᓗᐊᓃᑦᑐᖅ ᓈᓴᐅᑎᓕᒃ 23 

ᓯᖁᒥᑕᐅᓂᐊᕐᓗᓂ ᐱᔾᔪᑕᐅᑎᓪᓗᒋᑦ ᐃᓕᓐᓂᐊᕐᕕᖕᓂ ᐱᓕᕆᐊᓐᖑᖅᑎᑕᐅᓯᒪᔪᓂ.  ᓄᓇᕗᒻᒥ ᒪᓕᒐᓕᐅᕐᕕᒃ 

ᓂᕈᐊᖅᓯᕗᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓚᓕᐅᔾᔨᔪᓐᓇᖅᓯᑎᖢᓂᔾᔪᒃ ᐃᓕᓴᕆᐅᖅᓴᕐᓂᕐᒧᑦ 

ᑐᕌᖓᔪᓂᒃ ᐃᓕᓐᓂᐊᕐᕕᓕᒫᓄᑦ ᐃᓚᓕᐅᔾᔭᐅᓯᒪᓕᕐᓗᓂ ᐊᒻᒪ ᐃᓕᓴᕆᐅᖅᓴᕐᓂᕐᒧᑦ ᑐᕌᖓᔪᑦ ᐊᑐᓪᓚᕆᒃᐳᑦ 

ᐊᑐᖅᑕᐅᑦᑎᐊᕈᓐᓇᕐᓂᐊᕐᒪᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦᑕ ᐃᓗᐊᓃᑦᑐᖅ ᓈᓴᐅᑎᓕᒃ 23.  

ᑕᐃᒪᐃᓐᓂᖓᓄᑦ, ᓄᓇᕗᒻᒥ ᐅᐃᕖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐃᓱᒪᖃᖅᑐᑦ ᓄᓇᕗᒻᒥ 

ᐃᓕᓴᕆᐅᖅᓴᕐᓂᖅ ᐅᐃᕖᑎᑐᑦ ᐊᐅᓚᑕᐅᖃᑕᐅᔪᓐᓇᖅᐳᖅ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓃᑦᑐᖅ ᓈᓴᐅᑎᓕᒃ 

23−ᑎᒍᑦ. ᐱᖁᔭᕐᔪᐊᖅ, ᐱᔾᔪᑎᒃᓴᖃᑦᑎᐊᓐᖏᓪᓗᓂ, ᐊᐅᓚᑦᓯᓂᕐᒥᒃ ᐊᐳᖅᑕᐅᑎᓕᐅᕆᐊᖃᓐᖏᓚᖅ.  

ᑕᐃᒪᐃᓐᓂᖓᓄᑦ, ᓄᓇᕗᒻᒥ ᐅᐃᕖᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ ᐱᔪᓐᓇᕐᓂᖃᕆᐊᖃᖅᐳᑦ ᐊᕐᕌᒍᑕᒫᖅ 

ᐃᓱᒪᓕᐅᕈᓐᓇᕐᓗᑎᒃ ᓴᖅᑭᑦᑎᓂᐊᕐᒪᖔᑦ ᓴᖅᑭᑦᑎᔾᔮᓐᖏᒻᒪᖔᓪᓗ ᐃᓕᓴᕆᐅᖅᓴᕐᓂᕐᒧᑦ ᑐᕌᖓᔪᓂᒃ. 

 

 

VIII.   ᓄᓇᕗᒻᒥ ᐅᐃᕖᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔩᑦ ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᓂᒃ 

ᐸᕐᓇᐅᑎᓂᒃ ᐋᖅᑭᒋᐊᖅᓯᔪᒪᒍᑎᒃ ᒥᓂᔅᑕᒧᑦ ᐊᖏᖅᑕᐅᖅᑳᕆᐊᖃᓐᖏᓚᑦ (ᐱᖁᔭᒃᓴᑉ 

ᐃᓗᐊᓃᑦᑐᖅ ᓈᓴᐅᑎᓕᒃ 31, ᐃᓇᖐᔪᖅ ᐱᖁᔭᕐᔪᐊᑉ ᐃᓗᐊᓃᑦᑐᒥᒃ 

ᓈᓴᐅᑎᓕᒃ 20-ᒥᒃ) 

ᐱᖁᔭᒃᓴᖅ ᐊᑐᐃᓐᓇᕈᐃᓯᒪᕗᖅ ᐃᓕᓐᓂᐊᕐᓂᓕᕆᓂᕐᒧᑦ ᐸᕐᓇᐅᑎᓂᒃ ᓴᖅᑭᑦᑎᔪᓐᓇᖅᑎᑦᑎᓪᓗᓂ, 

ᐊᕐᕌᒍᑕᒫᕐᓗ ᐃᓕᓴᕐᕕᖕᒥ ᐊᖓᔪᖅᑳᖅ ᐋᖅᑭᒃᓱᐃᔪᓐᓇᖅᖢᓂ ᐸᕐᓇᐅᑎᓂᒃ ᓯᑎᐱᕆ 30 ᑐᖔᓂ.  ᐸᕐᓇᐅᑏᑦ 

ᐃᓗᓕᖃᖃᓯᐅᔾᔨᓂᐊᖅᐳᑦ, ᐊᓯᖏᑦ ᐱᑕᖃᐅᕋᓗᐊᕐᒥᑎᓪᓗᒋᑦ, ᑎᑎᕋᖅᑕᐃᓐᓇᕆᓗᒋᑦ ᐃᓕᓴᐃᔨᓕᒫᑦ 

ᐃᖅᑲᓇᐃᔭᖅᑎᒋᔭᐅᔪᑦ ᐊᑎᖏᑦ, ᐊᒻᒪ ᐊᓯᓕᒫᖏᑦ ᑐᓴᐅᒪᔾᔪᑏᑦ ᐱᔾᔪᑎᓖᑦ ᓇᓗᓇᐃᒃᑯᑕᖅᑖᖅᓯᒪᖕᒪᖔᖏᑦ, 

ᑕᐃᒫᒃ ᒥᓂᔅᑕᒧᑦ ᑎᓕᔭᐅᓯᒪᓂᓂ ᒪᓕᒡᓗᒍ.  ᑕᐃᒪᐃᒃᑲᓗᐊᖅᑎᓪᓗᒍ, ᐱᖁᔭᒃᓴᖅ ᐅᖃᖅᓯᒪᔪᖅ ᑕᒪᓐᓇ 

ᐱᔭᕇᖅᑕᐅᒃᐸᑦ, ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᑦ ᐸᕐᓇᐅᑏᑦ ᐋᖅᑭᒋᐊᖅᑕᐅᔪᓐᓇᖅᑐᑦ ᑭᓯᐊᓂ ᒪᓕᒡᓗᒋᑦ 

ᑎᓕᐅᕈᑏᑦ ᐅᕝᕙᓘᓐᓃᑦ ᐊᖏᖅᑕᐅᒃᐸᑕ ᒥᓂᔅᑕᒧᑦ. 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓃᑦᑐᑦ ᓈᓴᐅᑎᓕᒃ 23 ᐊᑐᖅᖢᒍ, ᓄᓇᕗᒻᒥ ᐅᐃᕖᑦ ᐃᓕᓐᓂᐊᕐᓂᓕᕆᓂᕐᒧᑦ 

ᑲᑎᒪᔩᑦ ᐱᔪᓐᓇᐅᑎᖃᖅᑐᑐᐊᖑᕗᑦ ᐊᐅᓚᑦᓯᓂᕐᒥᒃ ᐊᐅᓚᑦᓯᓂᕐᒥᒡᓗ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒥᒃ, 

ᖃᓄᐃᑦᑐᓂᒃ ᐃᖅᑲᓇᐃᔮᖃᕐᓂᐊᕐᒪᖔᖏᑦ, ᐊᒻᒪ ᑭᓱᑐᐃᓐᓇᐃᑦ ᒪᓕᒐᖅᑎᒍᑦ ᐊᐳᖅᑕᐅᑎᓕᐊᕆᓯᒪᔪᑦ 

ᓯᖁᒥᑦᑎᕗᖅ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦᑕ ᐃᓗᐊᓃᑦᑐᕐᒥᒃ ᓈᓴᐅᑎᓕᒃ 23.  ᓄᓇᕗᒻᒥ ᐅᐃᕖᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐃᓱᒪᖃᖅᑐᑦ ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ ᐊᑎᖏᑦ 

ᐊᓯᔾᔨᖅᑕᐅᔪᒪᒍᑎᒃ ᓯᕗᕐᖓᓂ ᒥᓂᔅᑕᒧᑦ ᐊᖏᖅᑕᐅᖅᑳᕆᐊᖃᕐᓂᖅ ᓯᖁᒥᑦᑎᓇᓱᒋᔪᑦ ᑭᒃᑯᑐᐃᓐᓇᐃᑦ 

ᐱᔪᓐᓇᐅᑎᖏᑕ ᐃᓗᐊᓃᑦᑐᒥᒃ ᓈᓴᐅᑎᓕᒃ 23. 



 

ᑕᐃᒪᐃᒃᑲᓗᐊᖅᑎᓪᓗᒍ, ᓄᓇᕗᒻᒥ ᐅᐃᕖᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦ ᒥᓂᔅᑕᐅᑉ ᑎᓕᐅᕈᑎᖏᑦ 

ᐊᕐᕌᒍᑕᒫᖅ ᐃᓕᓐᓂᐊᕐᓂᓕᕆᓂᕐᒧᑦ ᐋᖅᑭᒃᓱᖅᑕᓂ ᐋᖅᑭᒋᐊᖅᓯᔪᒪᓗᓂ ᓯᖁᒥᑦᑎᓐᖏᑐᐃᓐᓇᕆᐊᓕᒃ 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦᑕ ᐃᓗᓕᖏᓐᓂ ᓈᓴᐅᑎᓕᒃ 23−ᒥᒃ.  ᐆᒃᑑᑎᒋᓗᒍ, ᒥᓂᔅᑕ ᑎᓕᐅᕈᓯᐅᕈᓂ 

ᓄᓇᕗᒻᒥ ᐅᐃᕖᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦ ᐋᖅᑭᒋᐊᖅᓯᔪᓐᓇᕋᔭᖅᑐᑦ ᐃᖅᑲᓇᐃᔭᖅᑏᑦ ᐊᑎᖏᓐᓂᒃ 

ᐊᖏᖅᑕᐅᖅᑳᓐᖏᒃᑲᓗᐊᕐᓗᑎᒃ ᒥᓂᔅᑕᒧᑦ.  ᑕᐃᒪᐃᓐᓂᖓᓄᑦ ᒥᓂᔅᑕ ᖃᓄᑐᐃᓐᓇᖅ ᑎᓕᐅᕈᓯᐅᕐᓂᐊᕈᓂ 

ᐃᓕᓐᓂᐊᕐᓂᓕᕆᓂᕐᒧᑦ ᐸᕐᓇᐅᑏᑦ ᐋᖅᑭᒋᐊᖅᑕᐅᔪᒪᑎᓪᓗᒋᑦ ᒪᓕᒃᓯᒪᕗᖅ ᓄᓇᕗᒻᒥ ᐅᐃᕖᑦ 

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᓐᓂᒃ ᓴᐳᒻᒥᐅᓯᖅᑕᐅᓯᒪᕗᖅ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦᑕ ᐃᓗᐊᓃᑦᑐᒥᒃ 

ᓈᓴᐅᑎᓕᒃ 23. 

 

 

ᓄᓐᖒᑖ 

ᓄᓇᕗᒻᒥ ᐅᐃᕖᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦ ᖁᔭᓕᕗᑦ ᐅᑯᐊ ᑎᑎᖅᑲᑦ ᑐᓐᓂᖅᑯᑎᒋᔭᕗᑦ 

ᓂᓪᓕᐅᑎᒋᔪᒪᔭᕗᓪᓗ ᐅᖃᓕᒫᕈᓐᓇᖅᓯᒐᕕᒋᑦ, ᐱᔾᔪᑎᖃᖅᑎᓪᓗᒋᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦᑕ 

ᑐᓐᖓᕕᕗᑦ ᐅᖃᐅᓯᖠᕆᔪᑦ ᓈᓴᐅᑎᓕᒃ 23-ᒦᑦᑐᑦ ᓴᐳᒻᒥᐅᓯᖅᑕᐅᓯᒪᑦᑎᐊᖁᓪᓗᒋᑦ. 

ᖃᖓᑐᐃᓐᓇᖅ ᓄᓇᕗᒻᒥ ᐅᐃᕖᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦ ᖃᐅᔨᒃᑲᕐᓂᐊᖅᐸᑎᑦ 

ᐊᐱᖅᑯᑎᒃᓴᖃᑐᐊᕈᕕᑦ ᐅᕝᕙᓘᓐᓃᑦ ᑐᑭᓯᒃᑲᓐᓂᕈᒪᒍᕕᑦ. 

 

ᐃᓚᓐᓈᑦ, 

 

 

ᓘᒃ ᐳᕆᔅᐳᐊ, ᐊᖓᔪᖅᑳᖅ 

 
 



ᕖᕝᕗᐊᕆ 2017 

 

ᒪᓕᒐᓕᐅᖅᑎᐅᖃᑕᐅᔪᖅ 

ᑎᑎᖅᑲᓂᐊᖅᕕᖓ ____ᓄᓇᓕᖓ ᑭᓐᖓᐃᑦ 

 

ᒥᔅᓴ ᔪᐊᓇᓰ, 

 

ᓄᓇᓕᑦᑎᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᕿᒥᕐᕈᓯᒪᒻᒪᑕ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ 

ᐊᓯᔾᔨᕋᓱᐊᖅᑕᖏᓐᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ. ᐃᓚᖏᑦ ᐊᓯᔾᔨᕈᒪᔭᓯ ᐊᖏᖃᑎᒋᔭᕋᓗᐊᕗᑦ.  

 

ᐃᓕᓴᕕᒻᒥ ᐱᓕᕆᓂᐅᔪᑦ − ᕿᒥᕐᕈᖃᑦᑕᐃᓇᕐᓗᒋᑦ, ᖃᐅᔨᓴᖃᑦᑕᕐᓗᒋᑦ, ᐊᒻᒪᓗ ᐋᖅᑭᑦᑎᕆᓗᑎᒃ 

ᐃᓕᓴᕕᓐᓂ ᐱᓕᕆᓂᒃᓴᓂᒃ 

 

ᐅᖃᐅᓯᖅ ᐃᓕᓐᓂᐊᑎᑦᑎᒍᑎᐅᔪᖅ − ᑲᔪᓯᓗᑎᒃ ᐃᓱᒪᑖᕈᑎᖃᕋᓱᐊᕐᓗᑎᒃ ᐅᖃᐅᓯᕐᒥᒃ 

ᐃᓕᓐᓂᐊᑎᑦᑎᓂᕐᒧᑦ ᐊᑐᖅᑕᐅᓂᐊᖅᑐᒥᒃ. 

  

ᐊᑎᓕᐅᖅᑕᐅᖃᑦᑕᕐᓃᑦ ᐅᐸᖃᑦᑕᓃᓪᓗ − ᑲᔪᓯᓗᑎᒃ ᐊᑎᓕᐅᖅᑕᐅᓂᕐᒧᑦ ᐅᐸᖃᑦᑕᓂᕐᒧᓪᓗ 

ᐊᑐᐊᒐᓕᐅᕐᓂᕐᓂᒃ 

 

 ᐃᓚᐅᑎᑦᑎᓂᒃᑯᑦ ᐃᓕᓐᓂᐊᑎᑦᑎᓂᖅ − ᐃᑲᔪᖅᓰᖏᓐᓇᕐᓗᑎᒃ, ᐃᓕᓐᓂᐊᕈᑎᒃᓴᑖᖅᑎᑦᑎᓗᑎᒃ 

ᑮᓇᐅᔭᖃᖅᑎᑦᑎᓗᑎᓪᓗ, ᐊᒻᒪᓗ ᕿᑎᐊᓃᖃᑦᑕᕐᓗᑎᒃ ᐊᖏᔪᖅᑳᕆᔭᐅᔪᑦ ᓈᒪᓴᖅᑎᓐᓇᒋᑦ. 

 

 ᐃᓅᖃᑎᒌᑦᓯᐊᓂᕐᒧᑦ ᐊᑐᐊᒐᖅ − ᖃᐅᔨᒪᒐᓱᐊᖏᓐᓇᕐᓗᑎᒃ ᐃᓕᓴᕕᒻᒥ ᐱᑦᑎᐊᖏᓐᓂᕐᒧᑦ  

ᓄᖅᑲᖓᑎᑕᐅᑲᐃᓐᓇᖅᑐᓂᒃ ᐊᒻᒪᓗ ᐊᓂᑦᑎᓂᕐᓂᒃ ᐃᓕᓐᓂᐊᖅᑎᓂᒃ. 

 

 ᐃᓕᓴᕕᐅᑉ ᐅᓪᓗᖅᓯᐅᑎᖓ − ᐋᖅᑭᒃᓯᓗᑎᒃ ᐃᓕᓴᕕᐅᑉ ᐅᓪᓗᖅᓯᐅᑎᖓᓂᒃ 

 

 

ᐃᓕᓴᕕᒻᒥ ᐃᖅᑲᓇᐃᔭᖅᑏᑦ − ᑎᒃᑯᐊᖅᓯᓗᑎᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᖃᑕᐅᔪᒥᒃ 

ᐃᓕᓴᐅ ᐃᓕᓴᐃᔨᑖᕋᓱᐊᕐᓂᕐᒧᑦ ᑲᑎᒪᔨᕋᓛᖏᓐᓄᑦ, ᑎᒃᑯᐊᖅᓯᓗᓯ ᐃᓕᓴᕕᐅᑉ ᐊᖏᔪᖅᑳᖏᓐᓂᑦ 

ᐃᖅᑲᓇᐃᔮᖅᑖᖅᑎᑦᑎᓂᕐᒧᑦ ᑲᑎᒪᔨᕋᓛᓂᒃ, ᐃᓕᓴᕕᐅᑉ ᐊᖏᔪᖅᑳᖓ ᑐᑭᓯᒧᐊᑦᑎᑕᐅᖃᑦᑕᕐᓗᓂ, 

ᐃᓕᓴᕕᐅᑉ ᐊᖏᔪᖅᑳᖓ ᐱᓕᕆᑦᑎᐊᕋᓗᐊᕐᒪᖔᖅ ᖃᐅᔨᓴᖅᑕᐅᖃᑦᑕᕐᓗᓂ, ᐊᑐᓕᖁᔭᓕᐅᕐᓗᑎᒃ 

ᐃᓕᓴᕕᐅᑉ ᐊᖏᔪᖅᑳᖓᑕ ᐅᖃᐅᔾᔭᐅᒋᐊᕈᑎᒃᓴᖏᓐᓂᑦ. ᒫᓐᓇᓗ ᐋᖅᑭᑎᖅᓯᒪᓂᕆᔭᖓᓂᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᑭᒡᒐᑐᖅᑎᖏᑦ. 

 

ᐊᓯᖏᑦ − ᐊᖏᓂᖅᐹᖑᔪᖅ ᐊᐳᖅᑕᕈᑎᐅᕙᑦᑐᖅ ᑐᓴᐅᒪᖃᑎᒌᓐᖏᔾᔪᑎᐅᕙᑦᑐᖅ 

ᑲᑐᔾᔨᖃᑎᒌᒐᓱᐊᖅᑎᓪᓗᒋᑦ ᑐᕌᒐᖏᓐᓄᑦ ᑎᑭᐅᑎᒐᓱᐊᖅᑐᑎᒃ ᐊᒥᓲᓂᖅᓴᓂᒃ ᐃᓕᓐᓂᐊᖅᑎᓂᒃ 

ᐅᐸᑦᑎᑦᑎᖃᑦᑕᕋᓱᐊᖅᑐᑎᒃ ᐊᒻᒪᓗ ᐃᓕᓐᓂᐊᑎᐊᖅᑎᑦᑎᒐᓱᐊᖅᑐᑎᒃ ᑕᒪᓐᓇᐅᒻᒪᖅ, ᑕᐃᒃᑯᐊ ᓄᓇᕗᑦ 

ᐊᕕᑦᑐᖅᓯᒪᓂᖏᓐᓂ ᐃᓕᓐᓂᐊᖅᑐᓕᕆᓂᕐᒥᒃ ᐊᐅᓚᑦᑎᔩᑦ ᐊᐅᓚᑦᑎᖃᑦᑕᕐᒪᑕ ᓯᓚᑖᒎᖅᑐᑎᒃ 

ᐃᓕᓐᓂᐊᖅᑐᓕᕆᓂᐅᑉ ᐱᖁᔭᖓᑕ. ᓄᓇᕗᒥ ᐊᕕᑦᑐᖅᓯᒪᔪᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑎᔨᖏᑕ 

ᐱᓕᕆᔨᐅᓂᖏᑦ ᐱᓕᕆᐊᕆᒋᐊᓕᖏᓪᓗ, ᐊᒻᒪᓗ ᑐᕌᒐᖃᕐᓂᖓ ᐱᓕᕆᖃᑎᖃᕆᐊᖃᕐᓂᖅ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᐃᓕᓴᕕᒻᒥᒃ ᐊᐅᓚᑦᑎᔨᓕᐅᔪᑦ, 

ᓇᓗᓇᐃᖅᑐᑕᐅᑦᑎᐊᖅᓯᒪᒋᐊᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ ᓄᑖᒥ. 

 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᕕᖃᖅᑎᑕᐅᓐᖏᓗᐊᓚᐅᕐᒪᑕ ᕿᒥᕐᕈᕕᒃᓴᒥᒃ ᐅᖃᐅᓯᖃᖅᕕᒃᓴᒥᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᓕᖁᔭᓕᐊᒥᓂᖏᓐᓂᑦ. ᖃᓄᖅ ᐃᓱᒪᒋᔭᐅᒻᒪᖔᑕ ᖃᐅᔨᒋᐊᕐᓃᑦ ᐊᑐᖅᑕᐅᕙᓚᐅᕐᒪᑕ 

ᐊᐅᔭᐅᓂᖓᓂ ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓕᓴᕖᓪᓗ ᒪᑐᓯᒪᐅᖅᑎᓪᓗᒋ. ᑖᔅᓱᒪ 

ᐱᓕᕆᕕᐅᑉ ᐋᖅᑭᑎᖅᓯᒪᔭᖏᑦ ᖃᖓᒃᑰᓂᐊᕐᒪᖔᑕ ᖃᐅᔨᒋᐊᕐᓃᑦ ᑭᐅᔭᐅᑦᑎᐊᓚᐅᓐᖏᑦᑐᑦ ᐊᒥᓱᓂᒃ 

ᐊᓯᔾᔩᒐᓱᐊᕋᓗᐊᖅᑎᓪᓗᒋᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ. ᑕᐃᒃᑯᐊᓗᑦᑕᐅᖅ ᐊᓯᔾᔨᖅᑕᐅᒐᓱᐊᖅᑐᑦ 

X 

X 

X 

X 

X 

 

X 

X 



ᓇᓗᓇᐃᖅᑐᖅᑕᐅᓐᖏᓗᐊᓚᐅᕐᒪᑕ ᐊᑐᓕᖁᔭᓕᐊᖏᖑᔪᑦ ᑕᐃᒪᓪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᕋᓛᖏᑦ ᐊᒥᓲᓂᖅᓴᓂᒃ ᐊᐱᖅᑐᑎᒃᓴᖅᑖᖔᓚᐅᖅᑐᑦ ᕿᐅᔭᐅᓐᖏᖔᖅᑐᑎᒃ. 

 

ᒫᓐᓇᒧᓪᓕ, ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐊᐅᓚᑦᑎᑲᒻᒪᒃᓯᒪᒻᒪᑦ ᖃᓄᖅ ᐃᓱᒪᒋᔭᐅᒻᒪᖔᑕ 

ᖃᐅᔨᒋᐊᕐᓂᐅᓯᒪᔪᓂᒃ ᑕᒪᓐᓇᓗ ᐱᑦᑎᐊᕐᓂᐅᒐᓂ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ. 

ᐃᑲᔪᖅᑕᐅᑲᓐᓂᖁᒐᑦᑎᒍ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑐᑭᓯᑦᑎᐊᕈᓐᓇᓂᐊᕐᒪᑕ ᖃᓄᑦ ᑕᒪᒃᑯᐊ 

ᐊᓯᔾᔩᓃᑦ ᑐᑭᖃᕐᓂᐊᕐᒪᖔᑕ, ᖃᓄᕐᓗ ᐊᑦᑐᖅᑕᐅᓂᐊᕐᒪᖔᑕ, ᐊᒻᒪᓗ ᖃᓄᖅ ᖃᐅᔨᔪᓐᓇᓂᐊᕐᒪᖔᑕ ᓴᖅᑭᖅᑐᑦ 

ᐱᐅᓂᐊᕋᓗᐊᕐᒪᖔᑕ ᑲᑎᒪᔨᓄᑦ ᐅᕝᕙᓘᓐᓃᑦ ᐱᐅᔾᔮᖏᒻᒪᖔᑕ. 

 

ᐱᓕᕆᖃᑎᖃᕈᒪᒐᓗᐊᖅᑐᒍ2 ᒥᓂᔅᑕᐅᔪᒥᒃ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂᒃ ᑎᐅᑭᒐᓱᐊᖅᑎᓪᓗᒋᑦ 

ᑕᒪᒃᑮᓄᑦ ᑐᕋᒐᕆᔭᐅᔪᓄᑦ ᐊᒻᒪᓗ ᖃᓄᖅ ᒫᓪᖓᑦ ᑕᐃᑯᖓ ᑎᑭᐅᑎᒍᓐᓇᕐᒪᖔᑦᑕ. ᐱᕕᖃᖅᑎᓂᐊᖅᐳᒍᑦ 

ᐊᖏᖅᓯᒪᓂᖃᖅᑐᑕᓗ ᑕᒪᓐᓇ ᐅᐊᑦᑎᒍᒪᓪᓗᑎᒍ ᑐᓴᐅᒪᖃᑎᒌᑦᑎᐊᓂᒃᑯᑦ ᐃᓕᓐᓂᒃ ᐱᓕᕆᖃᑎᖃᖅᑎᓪᓗᑕ. 

 

ᐃᑉᐱᒍᓱᑦᑎᐊᖅᑐᓂ ᑐᓂᔭᐅᔪᖅ ᐅᑯᓄᖓ, 

 

 

ᑲᓛᑦ ᑳᓐᓯᑖᓐᑎᓅ               015-02-17   ᕖᕝᕗᐊᕆ 27, 2017 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ        ᐱᖁᔨᕗᖔᕈᑎᐅᑉ ᓈᓴᐅᑖ             ᐅᓪᓗᖓ         

ᑲᑎᒪᔨᖏᑕ ᐃᒃᓯᕙᐅᑕᖓᑕ ᐊᑎᖓ 

ᐊᑎᓕᐅᕈᑎᖓᓗ 

 

ᐊᔾᔨᖓᓂᑦ ᐱᔪᑦ: ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑭᒡᒐᑐᖅᑎᖏᑦ 2 

" ca. pen. be. O"'<;d" ~r A.oA e AC""" A~ e I Ac...r ~CI> ~r AC""" O"'<lca. ne nO"'ca. 
<lL L~Aca.bQ.~ca.n~o; O"'ca.,b~~"'a..<;de..~J AJJAe AC""ca.d,J'rc i>LA"Q.o;d"~J 
<lL L ~ AC~A'" a.. o;d" ~J JJQ.r ~ e n" 0"'. 

Insert inuktitut inclusive education 
AC""'" O"'<lca.:::>e Cl" r 'l.Ac-'" O"'<lca. nCI>~ n. <Ire Ab A' O"'<ln.L "d~C: . 
A b ~ ca.:::>ca. CI>~ n. <Ire <lL L ~ <I'li ca. b "'f'C <I""fb-ca." I>~ r " 
<l1>c...~ ~ ne n<lc; I" ... 0"'0; r" . A o;d~ • "ca. 37 Q.~Q. ca.,J ne n" b" O"'ca. >ca. CL" d O"''l. 
Ab ~ ca. Cl>· b'" O"'n. <I~ca. :::>0"'. <lL L ~ A ~ A" ~O'" AC""'" O"'<lca. :::>C""n.~ • d e 
p ~ l. ca. :::>;:> e. Q. 0; O"'~ 0"''' CL" d O"''l.AC'"'''' O"'<ln. <I~ca. :::>0"''' <lL L ~ 
<I'li ca. b n.~ ~ 0"''' . CAL" A~ ~ nr" ~J Ab ~ ca.,.. J e. Q. "'('C <~e A o;d~ • " ca. 37. 
AC""'" 0"'<10; O"'C""n.erO; J e L C""l. ca. <lr' ~ ~ n. <I~O; 0"''l.:::>C; 'U' <I~ca. >ca. CL" I" r'l. 
Ab ~ ca.,.. ca. Cl>" b" 0"'0; ~n" <lL L ~ Le. Q.b I>nr Ab ~ ca. Cl>" b" O"'n.<I~ca. ~n" . 
<lL Le CI>ca. I <I'li ca. b n.~ I>~ e <I" t'? n~O"'~ "d~e AC""'" er<lo; ~ ... ..on.<I. " ca.. 
Ab ~ ca. CI>~ L ~" ... I>l. ~ "'fC:::>C: AC""'" 0"'<10; t-..'" 0'" <I~ ~~ 0"''' . <I'li ca. b n.~ I>~ e 
Ab~ca.CI>~"a..;:>Lr<l~ca.:::>e AC""e.O"'<lca.~C""n.~"de.O"''',JJQ.ca.bn~''b~<l4;LC. 

AC"""O"'<lca.:::>C""n.~"de bnL~C: 
p ~ l. ca. :;'A~" d c .Da..9>r AC""'" O"'<lca. :::>C""n.~ • de" ca. P c...1>ca.,.. L ~ca. 
AC""'" O"'<lca.:::>C""n.b d nJ C • P ~ l. :;'A~ b d e A~ ~ nC""l>ca. Cl> c..1> ca. >e 
AC""'" O"'<lca. :::>C""n.~ • de A O;P<l""d ,.. L O"'~. CA ~ t' L 0'" <It-.." :::>ca.,.. L ~ e b nL ~ e 
A ca. CI>c...I>ca. n" ~r e . p ~ l. ca. :;'A~ b d e <I~ 1>ca.:::>A ~ L ~e C4; ,",ne.. ~ <lCI>"'I>~ r b 

ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑎᑎᖅᑲᖃᐅᑎᖓ 235, ᐃᖃᓗᐃᑦ, ᓄᓇᕗᑦ X0A 0H0 ᐅᖄᓚᐅᑎᖓ 867-979-5314 ᓱᑲᔪᒃᑯᑦ 867-979-0330 

ᖃᕋᓴᐅᔭᒃᑯᑦ: admin@iqaluitdea.ca 

 

 

21 ᐄᐳᕈ 2017 

 

 

ᑖᒻ ᓴᒻᒧᖅᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᓄᓇᕗᑦ ᒐᕙᒪᖓ 

ᑎᑎᖅᑲᖃᐅᑎᖓ 1200 

ᐃᖃᓗᐃᑦ, ᓄᓇᕗᑦ X0A 0H0 

 

 

ᒥᔅᑐ ᓴᒻᒧᖅᑑᖅ: 

 

ᐱᔾᔪᑎᐅᔪᖅ: ᐱᖁᔭᒃᓴᖅ 37, ᐱᖁᔭᐅᔪᖅ ᐊᓯᔾᔩᔾᔪᑎᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ ᐊᒻᒪᓗ ᐃᓄᐃᑦ 
ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᐱᖁᔭᕐᒥᒃ − ᑎᑎᖅᑲᖅᑎᒍᑦ ᐅᖃᐅᓯᒃᓴᐃᑦ ᑐᓂᕐᕈᑎᐅᔪᑦ 

 

ᖁᔭᓐᓇᒦᒃ ᐱᕕᖃᖅᑎᑦᑎᒐᕕᑦ ᐱᑎᑦᑎᔪᓐᓇᑎᑦᑎᓪᓗᓯ ᐃᓱᒪᒋᔭᑦᑎᓐᓂᑦ ᒪᓕᒐᓕᕆᓂᕐᒧᑦ ᑲᑎᒪᕋᓛᖑᔪᓄᑦ ᓄᓇᕗᑦ 

ᒐᕙᒪᖓᑕ ᑐᒃᓯᕌᕆᔭᖓᓂᑦ ᐱᖁᔭᒃᓴᖅ 37−ᒥᑦ.  

 

ᐃᖃᓗᐃᑦ ᐃᓕᓐᓂᐊᖅᑐᓕᕆᓕᒃᑯᑦ ᑲᑎᒪᔨᖏᑦ ᐅᑉᐱᕈᓱᒻᒪᑕ ᑖᓐᓇ ᐱᖁᔭᒃᓴᖅ 37 ᐊᑕᖏᕐᓗᓂ 

ᐋᒡᒑᖅᑕᐅᔭᕆᐊᖃᖅᑐᒋᔭᐅᓪᓗᓂ ᑲᑎᒪᔨᕋᓛᓄᑦ. ᑕᐃᒫᒃ ᐃᓱᒪᑖᓚᐅᖅᑐᒍᑦ ᐱᖁᔭᒃᓴᐅᑉ ᐃᓗᓕᖏᑦ 

ᕿᒥᕐᕈᑦᑎᐊᓚᐅᖅᑐᑎᒍ ᐊᒻᒪᓗ ᐃᑲᔪᖅᓰᔾᔪᑏᑦ ᐅᖃᓕᒫᒐᐃᑦ ᖃᐃᑕᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓄᑦ. 

 

ᕿᒥᕐᕈᓪᓗᑎᒍ ᐱᖁᔭᒃᓴᖅ 37, ᑲᑎᒪᔩᑦ ᓴᖅᑮᕙᓚᐅᖅᑐᑦ ᐊᖏᔫᑎᐅᔪᓂᒃ ᐃᓱᒫᓘᑎᐅᔪᓂᒃ ᑎᑎᕋᖅᓯᒪᓂᐅᔪᓂᒃ 

ᒪᓕᒐᓕᐊᖑᒐᓱᐊᖅᑐᒥ: ᐃᑲᔪᖅᓰᖏᓗᐊᕐᓂᖓ ᐃᓕᓐᓂᐊᖅᑎᓂᒃ ᓈᓚᑦᑎᐊᖃᑦᑕᖏᑦᑐᑦ ᐱᔭᕆᐊᑐᓂᖏᓐᓂᑦ; 

ᐃᓕᓐᓂᐊᖅᑐᓕᕆᓂᕐᒧᑦ ᐃᓚᐅᑎᑦᑎᒋᐊᖃᕐᓂᐅᔪᓂ ᐱᔭᐅᓯᒪᓐᖏᑦᑐᓂᒃ; ᐊᒥᒐᓗᐊᖅᑐᓂᒃ ᑐᑭᓯᑎᑦᑎᒋᐊᕈᑎᓂᒃ 

ᐱᔾᔪᑎᖃᖅᑐᓂᒃ ᒪᓕᒐᓕᐊᖑᒐᓱᐊᖅᑐᒥᒃ ᐱᑎᑦᑎᓯᒪᒻᒪᑕ; ᐃᓕᐅᖅᑲᐃᓂᖓ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ 

ᐱᓕᕆᐊᒃᓴᖏᓐᓂᑦ ᓄᑖᕐᒧᑦ “ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ;” ᐊᒻᒪᓗ ᐃᓕᓴᕕᓐᓂ ᐃᓂᒃᓴᐃᑦ 

ᐃᓱᒪᒋᔭᐅᒋᐊᖃᕐᒥᔪᑦ. 

 

1. ᐃᑲᔪᖅᓯᑕᐅᑦᑎᐊᖏᓐᓂᖏᑦ ᐃᓕᓐᓂᐊᖅᑏᑦ ᓈᓚᑦᑎᐊᐸᓐᖏᑦᑐᑦ 

 

ᐃᖃᓗᐃᑦ ᐃᓕᓐᓂᐊᖅᑐᓕᕆᓕᒃᑯᑦ ᑲᑎᒪᔨᖏᑦ ᐅᑉᐱᕈᓱᒻᒪᑕ ᐃᓕᓐᓂᐊᖅᑏᑦ ᓈᓚᑦᑎᐊᖃᑦᑕᖏᑦᑐᑦ 

ᐱᓕᕆᐊᖑᔭᕆᐊᖃᖅᑐᒋᔭᐅᓪᓗᑎᒃ ᐃᓕᓴᕖᒃ ᐃᓗᖏᓐᓂ ᑕᐃᒫᓪᓗ ᐃᓚᓕᐅᑎᔭᐅᓯᒪᒋᐊᓖᑦ 

ᐃᓕᓐᓂᐊᖅᑐᓕᕆᓂᒥᕐᒧᑦ ᐱᖁᔭᕐᒥ. ᓱᕈᓯᓛᑦ ᓈᓚᑦᑎᐊᖃᑦᑕᖏᑦᑐᑦ ᐃᓱᒪᖅᑐᓲᖑᒻᒥᒻᒪᑕ. ᑕᐃᓐᓇ 

ᐃᓱᒪᓕᕆᓂᕐᒧᑦ ᐱᖁᔭᖅ ᐃᓕᓐᓂᐊᖅᑏᑦ ᐊᖏᔪᖅᑳᖏᓐᓂᑦ ᐊᖏᖅᑳᕆᐊᖃᖅᑎᑎᒻᒪᑕ ᐃᓕᓴᕕᒃ 

ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᓂᓯᓂᐅᓴᑎᓪᓗᒋᑦ ᓱᕈᓯᓛᒥᒃ ᐃᓱᒪᓕᕆᔨᓄᑦ 

ᖃᐅᔨᓴᖅᑕᐅᓂᐊᕐᒪᑦ. ᐅᓪᓗᒥᓕ ᐱᓕᕆᔾᔪᑎᒃᓴᖅᑕᖃᓐᖏᑦᑐᑦ ᐊᑐᖅᑕᐅᔪᓐᓇᖅᑐᓂᒃ ᑲᒪᔾᔪᑎᐅᓗᑎᒃ 

ᓈᓚᑦᑎᐊᖃᑦᑕᖏᑦᑐᓂᒃ ᐃᓕᓐᓂᐊᕕᓐᓂ. 

2. ᐃᓚᐅᑎᑦᑎᓂᒃᑯᑦ ᐃᓕᓐᓂᐊᑎᑦᑎᓂᖅ 
 

ᐊᑐᕋᓱᐊᖅᑐᑕ “ᐅᖃᕆᐅᖅᓴᓂᕐᒧᑦ ᐸᕐᓇᐅᑎᐅᔪᒥᒃ” ᓴᖅᑭᖅᑕᐅᓯᒪᔪᒥᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᓄᑦ, ᐃᓕᒃᓯᒪᔪᒍᑦ ᐊᔾᔨᒌᑦᑐᓂᒃ ᐱᑎᑦᑎᖃᑦᑕᖏᓐᓂᑦ ᐊᓪᓗᖅᓯᔾᔪᑎᐅᖃᑦᑕᕐᒪᑦ 

ᐃᓕᑦᑕᐅᒋᐊᓕᓐᓂᑦ ᐃᓄᒃᑎᑐᑦ ᐱᓗᐊᖅᑐᒥᒃ. ᐱᓕᕆᓂᐅᔪᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖏᓐᓂ 

ᐅᖃᐅᓯᓕᕆᔾᔪᑎᒃᓴᓂᑦ ᓴᓇᒐᓱᐊᖅᑐᑎᒃ ᐱᖃᑕᐅᑎᑦᑎᖏᑦᑎᐊᐸᑦᑐᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᑦ. 
 

ᖄᖓᒍᒃᑲᓐᓂᖅ, ᐱᖁᔭᒃᓴᖅ 37 ᐱᓕᕆᐊᖃᕆᐊᖃᓕᖅᑎᑦᑎᔪᖅ ᓴᓇᓂᕐᒥᒃ ᐃᓕᓐᓂᐊᖅᑎᓄᑦ ᐃᓛᒃᑯᑦ 

ᐃᑲᔪᖅᓯᑕᐅᔾᔪᑎᒃᓴᖏᓐᓂᑦ ᐸᕐᓇᐅᑎᓂᑦ, ᐃᓕᓴᐃᔨᖔᓂᒃ ᐅᕝᕙᓘᓐᓃᑦ ᐃᓕᓐᓂᐊᖅᑎᐅᑉ ᐊᖏᔪᖅᑳᖓᓂᑦ 

(ᐃᓐᓇᐅᔪᑦ ᐃᓕᓐᓂᐊᖅᑎ). ᐃᓕᓐᓂᐊᖅᑎᐅᑉ ᐊᖏᔪᖅᑳᖓ ᐅᕝᕙᓘᓐᓃᑦ ᐃᓐᓇᐅᔪᖅ ᐃᓕᓐᓂᐊᖅᑎ 

ᖃᓄᖅ ᐃᑲᔪᕆᐊᒃᓴᖅ ᐃᓕᓴᐃᔨᓂᒃ ᖃᐅᔨᒪᒐᔭᓐᖏᒻᒪᑕ ᑕᒪᑐᒧᖓ. ᑕᒪᓐᓇ ᕿᒪᕉᑎᑎᑦᑎᓂᑦ ᐃᓕᓴᕕᒻᒥ 

ᐱᓕᕆᖃᑎᒌᓂᒃ ᐱᓕᕆᐊᖃᖃᑦᑕᖅᐸᓚᐅᖅᑐᓂᒃ ᑖᒃᑯᓂᖓ ᐸᕐᓇᐅᑎᓂᒃ, ᐃᓕᓴᐃᔨᖔᓄᑦ 

ᐱᓕᕆᐊᖑᖃᑦᑕᕐᓂᐊᓕᕐᓗᑎᒃ ᐱᓕᕆᖃᑎᖃᕐᓗᑎᒃ ᐃᓕᓐᓂᐊᖅᑎᐅᑉ ᐊᖏᔪᖅᑳᖓᓂᒃ ᐅᕝᕙᓘᓐᓃᑦ 

ᐃᓕᓐᓂᐊᖅᑎᒥᒃ ᐃᓐᓇᐅᑉᐸᑦ, ᑲᒪᑦᑎᐊᖏᓐᓂᐅᔪᖅ ᐃᓕᓴᐃᔨᓂᓪᓗ ᐊᒃᓱᕈᒃᑲᓐᓂᓕᖅᑎᑦᑎᔪᖅ ᐃᒻᒥᓂᒃ 

ᓴᓇᒋᐊᖃᖃᑦᑕᕐᓂᐊᓕᕐᒪᑕ ᐃᓕᓐᓂᐊᖅᑎᒧᑦ ᐸᕐᓇᐅᑎᓂᒃ − ᐱᕕᖃᒃᑲᓐᓪᓂᕆᐊᖃᖅᑎᓪᓗᒍ ᐊᓯᖏᓐᓄᓪᓗ 

ᖃᐅᔨᒪᔪᓄᑦ ᐃᑲᔪᖅᑕᐅᔭᕆᐊᖃᖅᑎᓪᓗᒋᑦ. ᐊᒻᒪᓗ, ᓈᓴᐅᑎᓕᒃ 5ᒥᑦ ᐱᖁᔭᒃᓴᖅ 37−ᒥ ᐊᓯᔾᔨᖅᑕᐅᒋᐊᓕᒃ 

ᐱᔪᓐᓇᖅᓯᑎᑦᑎᓗᑎᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐃᓕᓐᓂᐊᖅᑏᑦ 

ᐊᖏᔪᖅᑳᖏᓐᓂᑦ ᑭᒡᒐᖅᑐᐃᔪᓐᓇᓂᕐᒥᒃ ᕿᒥᕐᕈᔩᑦ ᑲᑎᒪᔩᑦ ᓵᖓᓂ. 
 

3. ᐊᒥᒐᓗᐊᖅᑐᓂᒃ ᑐᑭᓯᑎᑦᑎᒋᐊᕈᑎᓂᒃ ᐱᔾᔪᑎᖃᖅᑐᓂᒃ ᒪᓕᒐᓕᐊᖑᒐᓱᐊᖅᑐᒥᒃ ᐱᑎᑦᑎᓯᒪᒻᒪᑕ 
 

ᐃᖃᓗᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑐᑭᓯᓯᒪᔪᑦ ᑎᑎᕋᕆᐊᓐᖓᐅᑎᖏᑦ ᒪᓕᒐᒃᓴᐃᑦ 

ᐃᓗᓕᒃᓴᖏᑦ ᐱᖁᔭᐅᑉ ᓴᓇᔭᐅᓯᒪᔪᒃᓴᐅᖏᒻᒪᑕ ᓱᓕ. ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ 

ᐃᓱᒫᓗᑦᑐᒍ2ᓴᖅᑮᓯᒪᔪᖃᓐᖏᒻᒪᑦ ᐃᓗᓕᒃᓴᖏᓐᓂᑦ ᑕᐃᒫᓪᓗ ᒪᓕᒐᓕᐅᖅᑏᑦ ᐃᑲᔪᖅᓰᖁᔭᐅᒻᒪᑕ 

ᒪᓕᒐᒃᓴᐅᔪᒥᒃ ᐃᓱᒪᒃᓴᖅᓯᐅᕈᑎᐅᑦᑎᐊᖅᓯᒪᓐᖏᑦᑐᒥᒃ. ᑖᒃᑯᐊ ᐃᓗᐊᓂ ᒪᓕᒐᐃᑦ ᐊᑦᑐᐃᔪᓐᓇᓪᓚᕆᒻᒪᑕ 

ᐃᓕᓐᓂᐊᖅᕕᓐᓂᑦ ᑕᐃᒫᓪᓗ ᐊᐅᓚᑦᑎᔨᐅᖃᑕᐅᔪᑦ ᐊᖏᑐᐃᓐᓇᖁᔭᐅᔪᑦ ᑐᑭᓯᓯᒪᓐᖏᓪᓗᑎᒃ. 
 

4. ᐃᓕᐅᖅᑲᐃᓂᖓ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᐱᓕᕆᐊᒃᓴᖏᓐᓂᑦ ᓄᑖᕐᒧᑦ “ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ” 
 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ, ᐃᓱᒪᒋᔭᕗᓪᓕ ᒪᓕᓪᓗᒍ ᓴᖅᑭᖅᑕᐅᒋᐊᖃᓐᖏᑦᑐᖅ, 

ᑭᖑᕝᕖᑦᑎᐊᕋᔭᓐᖏᒻᒪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑭᒡᒐᑐᖅᑎᖏᓐᓂᑦ. ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᒐᔭᖅᑐᖅ ᐱᔪᓐᓇᐅᑎᓂᒃ ᐲᔭᐃᓂᐅᔪᖅ ᐱᓯᒪᕙᐅᔭᕆᐊᓕᓐᓂᒃ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᑕᒪᓐᓇ ᐋᖅᑭᑎᖅᓯᒪᓂᕆᒐᔭᖅᑕᖓ, ᐱᓕᕆᐊᒃᓴᕆᒐᔭᖅᑕᖏᓪᓗ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ, ᓵᓐᖓᔭᒃᓴᒫᖑᓂᖓᓗ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 

ᐃᓱᒪᒃᓴᖅᓯᐅᕈᑎᐅᑦᑎᐊᖅᓯᒪᓇᑎᒃ ᐋᖅᑭᑎᖅᑕᐅᓯᒪᕗᑦ ᑲᒪᑦᑎᐊᖏᓐᓂᐅᓪᓗᑎᓪᓗ. ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑭᒡᒐᑐᖅᑎᖏᑦ ᐱᔪᓐᓇᐅᑎᑖᖅᑎᑕᐅᒃᑲᓐᓂᖔᕆᐊᓖᑦ ᐱᓕᕆᔾᔪᑎᒃᓴᑲᓐᓂᓂᓪᓗ. 
 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ “ᐊᔪᕆᖅᓱᐃᔨᔾᔪᑎ ᐱᖁᔭᒃᓴᖅ 37−ᒥᑦ” ᐅᖃᖅᓯᒪᒻᒪᑦ 

ᓵᓐᖓᔭᒃᓴᐅᓂᖅᓴᐅᒐᔭᕐᒪᑕ ᐃᒻᒥᓂᖅᓱᓂᖅᓴᐅᓗᑎᓪᓗ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ. ᑭᓯᐊᓂᓕ ᑖᒃᑯᐊ 

ᑲᑎᒪᔩᑦ ᐃᒻᒥᒃᑰᕐᓂᖅᓴᐅᓂᖅᑲᑕ ᓱᓕᔪᒃᑯᑦ: ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑮᓇᐅᔭᖃᖅᑎᑕᐅᒋᐊᖃᕋᔭᓐᖏᑦᑐᑦ; 

ᐅᓂᒃᑳᓕᐅᕆᐊᖃᖃᑦᑕᖔᕐᓗᑎᒃ ᒪᓕᒐᓕᐅᖅᕕᒻᒧᑦ, ᐅᖃᖅᑎ ᐊᖅᑯᑎᐅᓗᓂ, ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᓐᖏᖔᖅᑐᖅ; ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ ᐋᖅᑭᒋᐊᕆᔪᓐᓇᕆᐊᖃᓐᖏᑦᑐᖅ 

ᐅᐸᖃᑦᑕᕆᐊᖃᕐᓂᕐᒧᑦ ᐅᕝᕙᓘᓐᓃᑦ ᐃᓅᖃᑎᒌᑦᓯᐊᓂᕐᒧᑦ ᐊᑐᐊᒐᕐᓂᒃ ᐊᖅᑭᑦᑕᒥᓂᐅᔪᓂᒃ ᑲᑎᒪᔨᐅᔪᓄᑦ. 
 

ᐱᓕᕆᐊᖑᔭᕆᐊᓖᑦ ᑐᓂᔭᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᓄᑦ ᐱᓕᕆᐊᖃᕆᐊᖃᕐᓂᐅᔪᑦ 

ᑎᒍᒥᐊᖅᑕᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓄᑦ, ᐱᓕᕆᔾᔪᑎᖏᓐᓂᑦ ᐊᑐᖅᑐᑎᒃ, 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓄᑦ ᐊᔪᖅᑕᐅᓯᒪᔪᑦ. ᐱᓕᒻᒪᒃᓴᐃᓂᖅ ᐃᑲᔪᖅᓰᓂᕐᓗ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐱᓕᕆᐊᖑᒋᐊᖃᖅᐸᑦᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓄᑦ 

ᒫᓐᓇ ᐱᓕᕆᐊᖑᒋᐊᖃᕐᓂᐊᓕᕐᒪᑕ ᑎᒥᐅᔪᒧᑦ ᒐᕙᒪᒃᑯᑦ ᐱᓕᕆᔾᔪᑎᒃᓴᖏᓐᓂᑦ ᐱᓕᕆᔾᔪᑎᒃᓴᖃᓐᖏᑦᑐᒧᑦ. 

ᑕᒪᓐᓇ ᑐᓂᐅᖅᑲᐃᓂᐅᔪᖅ ᐱᓕᕆᐊᖃᕆᐊᖃᕐᓂᐅᔪᓂᒃ ᑲᒪᑦᑎᐊᖏᓐᓂᐅᔪᖅ, ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᓪᓚᕝᕕᖏᓐᓂᑦ ᐱᓕᕆᐊᒃᓴᑖᖅᑎᑎᒃᑲᓂᖅᑐᖅ, 

ᐱᐅᓯᕚᓪᓕᑎᑦᑎᔾᔮᓇᓂ ᐃᓕᓐᓂᐊᖅᑏᑦ ᐱᔭᕇᑦᑎᐊᕆᐊᖃᕐᓂᖏᓐᓂᑦ ᐅᕝᕙᓘᓐᓃᑦ ᐊᑐᖅᐸᑦᑕᖏᓐᓂᑦ 

ᐃᓕᓴᕕᓐᓂ. 

5. ᐃᓕᓴᕕᓐᓂ ᐃᓂᒃᓴᐃᑦ ᐃᓱᒪᒋᔭᐅᒋᐊᖃᕐᒥᔪᑦ 

 

ᓈᓴᐅᑎᓕᒃ 79−ᒥᑦ, ᐱᖁᔭᒃᓴᖅ 37−ᒥ, ᑖᓐᓇᐃᓛᒃ ᑎᑎᕋᖅᓯᒪᓂᐅᔪᖅ ᓄᑖᖅ ᒪᓕᒐᓕᐅᕈᓐᓇᑎᑦᑎᓂᐅᔪᖅ 

ᐃᓗᓕᖏᓐᓂᑦ ᓈᓴᐅᑎᖃᕋᔭᖅᑐᖅ 181(d.2)−ᒥᒃ ᐊᓯᔾᔩᔾᔪᑎᐅᔪᒥ ᐱᖁᔭᕐᒥ, ᐊᖏᕋᒃᓴᐅᖏᑦᑐᖅ. ᑖᓐᓇ 

ᐊᓯᔾᔩᔾᔪᑎ ᐅᖃᐅᓯᖃᑐᐃᓐᓇᖅᑐᖅ ᐱᕕᑖᕆᐊᖃᕐᓂᖏᓐᓂᑦ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᖏᑦ, ᐅᖃᐅᓯᖃᓐᖏᑎᐊᖅᑐᓂᓗ ᐱᕕᑖᕆᐊᖃᕐᓂᖏᓐᓂᑦ “ᐊᓯᖏᑕ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᑦ.” ᑕᒪᓐᓇᓕ ᐱᕕᑭᒃᓱᕐᓂᖅ ᓱᒋᐊᖅᑕᐅᓪᓚᕆᓐᓂᐊᖅᐸᑦ, ᑕᐃᒪᓕ ᒪᓕᒐᓕᐊᖑᔪᑦ 

ᓇᓗᓇᐃᖅᓯᓯᒪᒋᐊᖃᖅᐳᖅ ᖃᓄᖅ ᖃᓄᐃᓐᓂᖅᑕᖃᖅᑎᓪᓗᒍ ᑖᒃᑯᐊ ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᓇᓗᓇᐃᖅᑕᐅᔪᓐᓇᕋᔭᕐᒪᑕ “ᐱᒋᐊᖃᕐᓂᕋᖅᑕᐅᓗᑎ” ᐃᓕᓴᑎᑦᑎᕕᒃᓴᓂᑦ ᐊᒻᒪᓗ 

ᖃᐅᔨᒪᑦᑎᐊᕋᓱᐊᕐᓗᑎᒃ ᓴᐳᔾᔨᒍᑎᒃᓴᓂᑦ ᐱᑕᖃᕋᓗᐊᕐᒪᖔᖅ ᑐᕌᖓᔪᓂᒃ ᐃᓕᓐᓂᐊᖅᑎᓄᑦ ᐊᓯᖏᓐᓂ 

“ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ” ᐊᖅᑮᓯᒪᔪᖃᕋᓗᐊᕐᒪᖔᖅ. ᐅᓪᓗᒥᐅᔪᕐᓕ, 

ᐃᓕᓐᓂᐊᖅᑏᑦ ᐊᔾᔨᒌᑦᑐᒥᒃ ᑭᒡᒐᑐᖅᑕᐅᓂᖃᕐᒪᑕ ᓴᐳᔾᔭᐅᓗᑎᓪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᓛᒃᑯᑦ ᓄᓇᓕᓐᓂ. ᑖᒃᑯᐊ ᒪᓕᒐᓕᐊᖑᒐᓱᐊᖅᑐᑦ ᐲᔭᐅᓂᐊᖅᑐᑦ ᐃᓕᓐᓂᐊᖅᑎᓂᑦ ᓴᐳᔾᔨᒍᑎᐅᔪᓂᒃ 

“ᐊᓯᖏᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ” ᐃᓗᓐᓇᑦᑎᐊᖏᓐᓂᑦ 

 

ᐅᑯᐊᑦᑕᐅᖅ ᓇᓗᓇᐃᖅᑐᖅᓯᒪᔭᕗᑦ ᐃᓱᒫᓗᒋᔭᐅᓚᐅᕐᒥᔪᑦ: 

 ᐃᓐᓇᑐᖃᐃᑦ ᐃᓕᓐᓂᐊᑏᓪᓗ ᑭᒡᒐᑐᖅᑎᖏᑦ ᑎᒃᑯᐊᖅᑕᐅᓯᒪᓲᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐃᓚᒋᔭᐅᓂᐊᕐᓗᑎᒃ ᓂᕈᐊᕆᐊᖃᖅᑎᑕᐅᒐᔭᓐᖏᒻᒪᑕ; 

 

 ᐃᓕᓴᕕᐅᑉ ᐊᖏᔪᖅᑳᖓᑕ ᖃᓄᖅ ᐊᑯᓂ ᐃᖅᑲᓇᐃᔭᖃᑦᑕᓂᐊᕐᒪᖔᑕ ᐱᖁᔭᒃᓴᖅ 37−ᒥ 

ᐅᐃᒍᒋᐊᖅᑕᐅᕗᑦ ᐱᕕᖃᓕᖅᑎᑎᓪᓗᑎᒃ ᐃᓕᓴᕕᓐᓂ ᐊᖏᔪᖅᑳᖑᔪᓂᒃ 6−ᓂᒃ ᐊᕐᕋᒍᓂᒃ 

ᐱᒐᓱᐊᖅᕕᒃᓴᖃᓕᖅᑎᑦᑎᓗᓂ “ᐃᓕᑕᕆᔭᐅᔾᔪᑎᒥᒃ ᐃᓕᓴᕕᒻᒥ ᐊᖏᔪᖅᑳᖑᔪᓐᓇᓂᕐᒧᑦ;” ᑕᒪᓐᓇ 

ᐊᖓᖏᕋᑦᓴᐃᖏᑦᑐᖅ. ᒫᓐᓇᓕ 2008-ᓕᓴᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ ᐱᖓᓱᓂᒃ ᐊᕐᕌᒍᖃᓕᕐᒪᑦ, 

ᑕᐃᓐᓇᓗ ᓈᒻᒪᓂᖅᓴᐅᓱᒋᒐᑦᑎᒍ; 

 

 ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᐅᓚᑦᑎᔨᓪᓚᕆᐅᒋᐊᓖᑦ ᐃᓕᓴᕕᖓᑕ 

ᐅᓪᓗᖅᓯᐅᑎᖏᓐᓂᑦ.  

 

 ᒐᕙᒪᒃᑯᓪᓕ ᐊᑑᑎᖃᓪᓚᕆᑦᑐᓂᒃ ᐊᓯᔾᔩᔪᒪᑉᐸᑕ ᐃᓪᓗᕈᓯᖏᓐᓂᑦ ᐃᓕᓐᓂᐊᖅᕕᓂᑦ, ᑕᐃᒪᓕ ᒪᓕᒐᐃᑦ 

ᐊᓯᔾᔨᑕᐅᓐᖏᑎᐊᒻᒪᕆᒋᐊᖃᖅᐳᑦ. ᐊᒥᓲᓂᖅᓴᓂᒃ ᐃᓕᓴᐃᔨᑖᑐᐃᓐᓇᕆᐊᓖᑦ ᐃᓪᓗᕈᓯᕐᓂ. ᑕᒪᓐᓇ 

ᐱᓕᕆᐊᖑᑦᑕᐅᑎᒋᔪᓐᓇᖅᑐᖅ ᐃᒫᒃ: ᐊᓯᔾᔨᖅᑕᐅᓗᑎᒃ ᓈᓴᐃᓂᐅᕙᑦᑐᑦ ᖃᑦᑎᓂᑦ ᐊᑕᐅᓯᖅ ᐃᓕᓴᐃᔨ 

ᐃᓕᓐᓂᐊᖅᑎᖁᑎᖃᕆᐊᖃᕐᒪᖔᖅ ᐃᓪᓗᕈᓯᕐᒥ, ᓈᓴᖅᑕᐅᖃᑕᐅᖃᑦᑕᕈᓐᓃᕐᓗᑎᒃ ᐃᓕᓴᕕᐅᑉ 

ᐊᖏᔪᖅᑳᖓ ᑐᖏᓕᖓᓗ ᐃᓕᓴᐃᔨᐅᓂᕋᖅᑕᐅᔪᓐᓃᕐᓗᑎᒃ ᓈᓴᐃᑎᓪᓗᒋᑦ, ᐃᓕᓴᕖᓪᓗ 

ᓱᓇᒃᑯᑖᖅᑖᖅᑎᑕᐅᓗᑎᒃ ᐃᑲᔪᖅᓰᒍᑎᒃᑲᓐᓂᐅᓂᐊᖅᑐᓂᒃ ᑕᒪᐅᓇ ᐱᑕᖃᒃᑲᓂᖅᑎᑦᑎᓂᒃᑯᑦ ᐃᓕᓐᖓᔪᓂᒃ 

ᐃᓕᓐᓂᐊᖅᑎᓄᑦ ᐃᑲᔪᖅᑎᐅᔪᓂᒃ ᐃᓕᓴᐃᔨᓂᒃ ᐊᒻᒪᓗ ᐃᓕᓐᓂᐊᖅᑎᓂᒃ ᐃᑲᔪᖅᑎᐅᔪᓂᒃ 

ᐱᔨᑦᑎᕋᖅᑎᓂᒃ. 

 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᓪᓗᑕ, ᐱᐅᓕᖅᐹᓂᒃ ᐱᖁᒐᑦᑎᒍ ᐃᓕᓐᓂᐊᖅᑎᖁᑎᕗᑦ ᐊᒻᒪᓗ 

ᐃᓕᓐᓂᐊᖅᑏᑦ ᐊᖏᔪᖅᑳᖏᑦ. ᐃᓕᓴᕕᓐᓂ ᐱᔭᐅᒋᐊᓖᑦ ᐊᒥᓱᐊᓘᒻᒪᑕ ᐊᔾᔨᒌᓐᖏᑦᑑᑎᕈᓘᔭᐅᓪᓗᑎᒃ. ᑭᓯᐊᓂᓕ 

ᑕᐃᒪᐃᒃᑲᓗᐊᖅᑎᓪᓗᒍ, ᑐᑭᓯᓯᒪᔪᒍᑦ ᑕᒪᒃᑯᐊ ᐱᓕᕆᔾᔪᑎᒃᓴᐃᑦ ᐃᓱᓕᑦᑕᖅᕕᖃᐅᕐᒪᑕ. ᐅᓪᓘᑉ ᓄᓐᖑᐊᓂ, 

ᐱᑕᖃᖁᔨᒐᑦᑕ ᑲᔪᓰᓐᓇᖅᑐᒥᒃ ᒪᑐᐃᓐᖓᐃᓐᓇᖅᑐᒥᒃ, ᓴᖅᑭᔮᑦᑎᐊᖅᑐᒥᒃ, ᐱᓕᕆᖅᑎᐊᕐᓂᐅᒐᓱᐊᖅᑐᒥᒃ 

ᐅᖃᖃᑎᒌᓐᓂᖃᖃᑦᑕᑯᓪᓗᒋᑦ ᐃᓕᓪᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂᑦ ᖃᐅᔨᒪᑦᑎᐊᕋᓱᐊᕐᓗᑎᒃ ᑕᐃᒪᓐᓇᓪᓗᐊᑦ 

ᐃᓕᓐᓂᐊᕆᐊᕆᐊᓪᖓᐸᑦᑐᑦ ᖃᑦᑎᐅᓂᖏᑦ ᐱᔭᕇᖃᑦᑕᓂᐊᕐᒪᑕ ᐃᓕᓴᕕᓐᓂ. 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖁᑎᖃᕈᒪᑦᑕ ᑭᑦᑯᓕᒫᓄᑦ ᐊᑑᑎᖃᑦᑎᐊᓂᐊᖅᑐᒥᒃ; ᐅᓪᓘᑉ ᓄᓐᖑᐊᓂ, 

ᓴᓐᖏᓂᖅᓴᓂᒃ ᒪᓕᒐᖅᑖᕆᐊᖃᖅᑐᒍᑦ ᖃᐅᔨᒪᔾᔪᑎᐅᓂᐊᖅᑐᓂᒃ ᐃᓕᓐᓂᐊᖅᑏᑦ ᐸᕐᓇᑕᐅᓯᒪᑦᑎᐊᕋᓗᐊᕐᒪᖔᑕ 

ᓱᓇᒃᑯᑖᖃᖅᑎᑕᐅᓗᑎᒃ ᐱᒋᒋᐊᓕᖏᓐᓂᑦ ᑲᔪᓯᑦᑎᐊᓂᐊᖅᑲᑦ ᐅᖃᐅᓯᕐᒥᒃ ᐊᑐᕐᓗᓂ ᓂᕈᐊᖅᓯᒪᔭᒥᓂᒃ, ᓴᐳᔾᔨᔪᒥᒃ 

ᐃᓕᓐᓂᐊᖅᑏᑦ ᐊᖏᔪᖅᑳᕆᔭᖏᑕᓗ ᐱᔪᓐᓇᐅᑎᖏᓐᓂᑦ ᐃᓚᐅᔪᓐᓇᓂᕐᒧᑦ ᐃᓕᓐᓂᐊᕐᓂᖏᓐᓄᑦ ᐱᑕᖃᖅᑎᑦᑎᓗᑎᒃ 

ᐃᔨᕋᖅᑐᖅᑑᔮᓐᖏᑦᑐᓂᒃ ᐊᓪᓚᕕᒻᒥ ᐊᐅᓚᑦᑎᔨᐅᔪᓂᒃ. ᖃᐅᔨᒪᑦᑎᐊᕋᓱᒋᐊᖃᖅᑐᒍᑦ ᑕᒪᒃᑯᐊ ᐃᓕᓴᐃᔩᑦ 

ᐃᓕᓐᓂᐊᑎᑦᑎᒍᑎᖃᕋᓗᐊᕐᒪᖔᑕ ᐃᓕᒃᓯᒪᒐᓗᐊᕐᒪᖔᑕᓗ ᑲᔪᓯᑦᑎᐊᑎᑦᑎᔪᓐᓇᖅᑐᓂᒃ ᑕᒪᖏᓐᓂᑦ ᐃᓕᓐᓂᐊᖅᑏᑦ 

ᐃᓕᓴᐃᔩᓪᓗ. ᐱᖁᔭᖅᑕᖃᕆᐊᖃᖅᑐᖅ ᓴᖅᑭᔮᖅᑎᑦᑎᔪᒥᒃ ᐱᓕᕆᖃᑎᒌᑦᑎᐊᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᓂᑦ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑲᔪᓯᑦᑎᐊᑎᑦᑎᒐᔭᖅᑐᓂᒃ 

ᐱᑕᖃᖅᑎᑦᑎᓂᐅᔪᓂᒃ ᐃᓕᓐᓂᐊᕈᑎᒃᓴᓂᒃ ᐱᑕᖃᕆᐊᓕᓐᓂᒃ ᐱᔭᐅᔭᕆᐊᓖᑦ ᐃᓕᓐᓂᐊᖅᑎᓄᑦ 

ᐊᖏᔪᖅᑳᕆᔭᐅᔪᓄᓪᓗ ᐱᓪᓗᒋᑦ. ᑕᒪᒃᑯᐊ ᐊᓯᔾᔨᖅᑕᐅᒐᓱᐊᖅᑐᑦ ᐱᖁᔭᒃᓴᖅ 37−ᒥ ᑕᒪᑦᑯᓄᖓ ᑐᕌᒐᕐᓄᑦ 

ᑎᑭᐅᑎᔾᔪᑎᐅᔾᔮᖏᒻᒪᑦ ᑕᐃᒫᓪᓗ ᑖᓐᓇ ᐱᖁᔭᒃᓴᖅ ᑐᖁᑎᑕᐅᑐᐃᓐᓇᕆᐊᓕᑦ ᑲᑎᒪᔾᔪᑎᒃᓴᓂ. 

 

ᓱᓕᓪᓗᓂ ᑎᑎᕋᖅᑐᖅ, 

 

ᑕᒡᓚᔅ ᕘᒃᒪᓐ 

ᐃᒃᓯᕙᐅᑕᖅ 

ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

 

ᐊᔾᔨᖓᓂᑦ ᐱᔪᑦ: ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑭᒡᒐᑐᖅᑎᖏᑦ 

  ᒪᓕᒐᓕᐅᖅᑎ ᒫᓂᑲ ᐃᐊᓪ 

  ᒪᓕᒐᓕᐅᖅᑎ ᔪᐊᔾ ᕼᐃᒃᔅ 

  ᒪᓕᒐᓕᐅᖅᑎ ᐹᓪ ᐅᑲᓕᖅ 

  ᒪᓕᒐᓕᐅᖅᑎ ᐹᑦ ᐊᕐᓇᒃᑲᖅ 



 

 

ᑰᒑᕐᕈᒃ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑕ ᐱᖁᔨᕗᖔᕈᑎᓄᑦ ᑎᑎᕋᖅᕕᖓ 

 

ᐅᓪᓗᖓ:    ᒪᐃ 1, 2017 

 

ᐱᖁᔨᕗᖔᕈᑎᐅᑉ ᓈᓴᐅᑎᖓ: 2017 – 05 – 01 - #2 

 

 

ᑕᐃᒪᐃᒻᒪᑦ ᐃᒪᓐᓇ ᐋᖅᑭᑦᑕᐅᓕᕐᓕ... 

 

    ᑖᒃᑯᐊ ᑰᒑᕐᔫᑉ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ ᐃᑲᔪᖅᓰᖁᓪᓗᒋᑦ ᑲᑎᒪᔨᕋᓛᖑᔪᒥᒃ 

ᐱᓪᓗᒍ ᐱᖁᔭᒃᓴᖅ 37, ᐱᖁᔭᒃᓴᐅᔪᖅ ᐊᓯᔾᔩᒍᑎᐅᓂᐊᕐᓗᓂ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᒥᒃ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᐱᖁᔭᕐᒥᒃ. 

 

ᐊᓯᔾᔩᓂᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ ᐱᐅᓯᕚᓪᓕᑎᑦᑎᔭᕆᐊᖃᕐᒪᑕ ᐃᓄᐃᑦ 

ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᓂᖏᓐᓂᑦ ᐊᒻᒪᓗᑦᑕᐅᖅ ᐱᓕᕆᔾᔪᑎᒃᓴᑖᖅᑎᑎᒃᑲᓂᕐᓗᑎᒃ 

ᐃᓄᒃᑎᑐᑦ ᐅᖃᐅᓯᐅᑉ ᐊᑐᖅᑕᐅᑎᑕᐅᓂᖓᓄᑦ ᐋᖅᑭᒋᐊᖅᑕᐅᓂᖓᓄᓪᓗ. 

 

 

 

ᐱᖁᔨᕗᖔᓕᐅᖅᑐᖅ: ᕚᑖᓚᒥ ᓂᕐᓗᖓᔪᖅ*    

 

ᐊᐃᒃᐲᔪᖅ:   ᐊᑑᓪ ᐃᕼᐊᒃᑲᖅ* 

 

ᐃᒃᓯᕙᐅᑕᖅ:   ᐅᕖᑦ ᐊᓚᑲᓐᓄᐊᖅ* 

 

  

 

 

 

 

*ᖃᓪᓗᓈᑎᑑᖓᔪᖏᑦ ᐱᖁᔨᕗᖔᕈᑎᐅᑦ ᐊᑎᓕᐅᖅᕕᐅᓯᒪᔪᑦ 

ᑖᒻ ᓴᒻᒧᖅᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᓄᓇᕗᑦ ᒪᓕᒐᓕᐅᖅᕕᖓ 

ᖃᕋᓴᐅᔭᒃᑯᑦ: submissions@assembly.nu.ca 
 

ᒥᔅᑐ ᓴᒻᒧᖅᑑᖅ ᐊᒻᒪᓗ ᑲᑎᒪᔨᐅᖃᑕᐅᔪᑦ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ. 
 

1ᐱᔾᔪᑕᐅᔪᖅ: ᑎᑎᖅᑲᖅᑎᒍᑦ ᑭᐅᓂᐅᔪᖅ ᐱᔾᔪᑎᖃᖅᑐᖅ ᐱᖁᔭᒃᓴᖅ 37-ᒥᑦ, ᑐᒃᓯᕌᖑᔪᒥᒃ 

ᐊᓯᔾᔩᒍᑕᐅᒐᓱᐊᖅᑐᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᑦ ᓴᐅᔾᔨᓂᕐᒧᑦ 

ᐱᖁᔭᕐᒥᒃ. 

 ᐲᖅᑕᐅᓗᑎᒃ ᑎᑎᕋᖅᓯᒪᔪᑦ ᑲᑎᓐᖓᐅᖅᑐᑦ 101, ᐃᓇᖏᖅᑕᐅᓗᑎᒃ ᐱᒋᐊᓐᖓᕐᓂᖓᓄᑦ ᓈᓴᐅᑎᓕᐅᑉ 

14.1−ᒥᑦ. 

 ᓴᓐᖏᓈᕆᐊᒃᑲᓂᕐᓗᒍ ᑎᑎᕋᖅᓯᒪᔪᖅ ᐃᓗᓕᖏᓐᓂ 3-ᒥᒃ, ᓈᓴᐅᑎᓕᒃ 9, ᐃᓗᓕᐊᓛᖓ (3) ᐊᒻᒪᓗ 

ᑐᑭᓯᓇᑦᑎᐊᓂᐊᕐᒪᑦ, ᐃᓚᓗᒍ ᑎᑎᕋᖅᓯᒪᔪᓂᒃ ᓈᓴᐅᑎᓕᒃ 4-ᒥ, ᐃᓗᓕᐊᓛᖓ 2.3i, ᑲᔪᓯᓗᓂ k-ᒧᑦ. 

 ᐲᕐᓗᒍ ᐃᓇᖏᕐᓗᒍ ᑎᑎᕋᖅᓯᒪᔪᖅ 5−ᒥ ᑎᑎᕋᖅᓯᒪᔪᓄᑦ ᑲᑎᓐᖓᐅᖅᑐᓄᑦ 5−ᒥ, ᐱᒋᐊᓐᖓᕐᓂᖓᓂ 

ᓇᓗᓇᐃᖅᑐᕈᑎᓂ. 
 

ᐅᑯᐊ ᐆᒪ ᖁᓛᓂ ᐅᖃᐅᓯᖃᖅᑐᑦ ᑎᑎᕋᖅᓯᒪᔪᓂᒃ ᑲᑎᓐᖓᐅᖅᑐᓂᒃ, ᐃᓗᓕᖏᓐᓂᑦ, ᐃᓗᓕᐊᓛᖏᓐᓂᓪᓗ ᐊᒻᒪᓗ 

ᑎᑎᕋᖅᓯᒪᔪᓂᒃ ᑕᐃᒍᐃᓃᑦ ᑎᑎᕋᓐᖑᐊᑐᐃᓐᓇᖅᑲᐅᔭᒃᑲ, ᓱᓕᓐᖏᑦᑐᑦ. ᑭᓯᐊᓂᓕ ᑎᑎᕋᖅᑲᐅᔭᒃᑲ 

ᑐᑭᓯᑎᑦᑎᒋᐊᖅᑐᖓ. ᑕᒪᓐᓇ ᑐᓴᐅᒪᑎᑦᑎᓂᓯ ᑐᒃᓯᕌᒃᓯᓐᓄᑦ ᐊᓯᔾᔨᕈᒪᔭᒃᓯᓐᓄᑦ ᐱᒻᒪᕆᐊᓘᔪᓂᑦ ᒪᓕᒐᕐᓂᑦ 

ᑭᒃᑯᑐᐃᓐᓇᕐᓄᑦ ᑐᑭᓯᔭᐅᒍᓐᓇᐸᓐᖏᒻᒪᑦ. ᑲᓇᒃᑯᑦ ᒪᓕᒐᓕᐅᖅᑎᓂᑦ ᐅᖃᓕᒫᖅᓯᒪᓱᒋᑦᑎᒻᒪᑕ ᐱᖁᔭᒃᓴᖅ 37−ᒥᑦ. 

ᓄᓇᕗᒥᐅᑕᐃᑦ ᐃᓚᖏᑦ ᐅᖃᓕᒫᖅᓯᒪᓂᕋᕐᒥᔪᑦ (ᐃᓚᐃᓐᓇᖓᓂᒃ) ᐱᖁᔭᒃᓴᖅ 37-ᒥᑦ. ᒪᓕᒐᓕᐅᖅᑏᓪᓕ 

ᖃᐅᔨᒪᔨᑕᕐᓄᑦ ᓇᓗᓇᐃᖅᑐᐃᕕᐅᓯᒪᔪᑦ ᐊᒻᒪᓗ ᐊᓯᖏᓐᓂᑦ ᑕᑯᔪᓐᓇᖅᑎᑕᐅᓪᓗᑎᒃ ᑐᑭᓯᓇᖅᓯᑎᑕᐅᒐᓱᐊᖅᑎᓪᓗᒍ 

ᑕᒪᓐᓇ ᑐᒃᓯᕌᖑᔪᖅ. ᓄᓇᕗᒻᒥᐅᑕᑐᐃᓐᓇᐃᓪᓕ ᑕᐃᒪᐃᑦᑐᓂᒃ ᖃᐅᔨᒪᔨᑕᕐᓂᒃ ᐊᑐᐃᓐᓇᖃᓐᖏᒻᒪᑕ 

ᐃᑲᔪᕈᓐᓇᖅᑐᓂᒃ ᑐᑭᓯᒐᓱᐊᖅᑎᓪᓗᒋᑦ ᑐᒃᓯᕌᖑᔪᒥᒃ ᒪᓕᒐᒃᓴᒥᒃ. ᑕᒪᓐᓇᓗ ᐱᔾᔪᑎᒋᓪᓗᒍ ᓄᓇᕗᒥᐅᑕᐃᑦ ᐊᒥᓱᑦ 

ᑐᑭᓯᑦᑎᐊᕈᓐᓇᓐᖏᓚᑦ ᖃᓄᓪᓚᑦᑖᖅ ᐊᓯᔾᔩᔪᖃᕋᓱᐊᕐᒪᖔᖅ ᐊᒻᒪᓗ ᖃᓄᖅ ᐊᑦᑐᐃᔪᓐᓇᕐᒪᖔᑕ, ᑕᐃᒫᓪᓗ 

ᑐᑭᓯᓯᒪᑦᑎᐊᕐᓗᑎᒃ ᐃᓚᐅᓂᖃᕈᓐᓇᔾᔮᓐᖏᓚᑦ ᑕᒪᓐᓇ ᐅᖃᐅᓯᐅᑎᓪᓗᒍ. 
 

ᓄᓇᕗᒥᐅᑕᐃᑦ ᐱᖃᑕᐅᔭᕆᐊᖃᕐᒪᑕ ᑐᑭᓯᓯᒪᑦᑎᐊᕐᓗᑎᒃ ᐃᓗᓕᖏᓐᓂᑦ ᐅᖃᐅᓯᖃᖅᑐᖃᖅᑎᓪᓗᒍ ᑕᐃᒪᐃᑦᑐᓂᒃ 

ᐊᖏᔪᐊᓘᔪᓂᒃ. ᐃᓚᐅᑎᑦᑎᓂᒃᑯᑦ ᐱᓕᕆᒐᓱᐊᕈᒃᓯ ᐃᑲᔪᕐᓗᓯ ᓄᓇᕗᒥᐅᑕᕐᓂᒃ ᑐᑭᓯᒐᓱᐊᖅᑎᓪᓗᒋᑦ ᐊᒻᒪᓗ 

ᑕᖅᑲᐅᖓ ᓂᓪᓕᐊᔾᔪᑎᒋᖃᑦᑕᕐᓗᒍ ᑐᒃᓯᕌᖑᔪᖅ ᐃᑲᔪᕐᓂᖃᕋᔭᖅᑐᖅ ᓯᕗᒧᐊᑦᑎᑦᑎᓗᓂᓗ ᓂᕈᐊᖅᑕᐅᓯᒪᔪᓄᑦ 

ᐱᓕᕆᓂᐅᔪᑦ. 
 

ᑕᐃᒪᓕ ᕿᓚᒥᑯᓗᑦ ᖃᓄᖅ ᐃᓱᒪᒋᔭᐅᒻᒪᖔᑕ ᖃᐅᔨᒋᐊᕐᓂᖃᖅᑎᓪᓗᓯ ᐅᐱᕐᖓᒃᓵᒥ ᐅᐱᕐᖔᒧᑦ ᑕᕝᕙᓂ 

ᐊᕐᕌᒍᑦᑎᓐᓂ, ᐃᓚᒋᔭᐅᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓄᑐᐃᓐᓇᓪᓗ, ᐊᒻᒪᓗ ᐊᓯᖏᑦ 

ᑭᒡᒐᑐᖅᑎᐅᔪᑦ ᐊᐅᓚᑦᑎᔨᐅᖃᑕᐅᔪᓄᑦ ᐃᓱᒫᓗᓕᖅᐸᓪᓕᐊᓯᒪᒻᒪᑕ ᖁᓅᒻᒥᐅᑎᖃᖅᑐᑎᓪᓗ ᖃᓄᑎᒋ 

ᖃᐅᔨᒋᐊᕐᓂᖅᑕᖃᔪᒻᒪᖔᖅ ᖁᓅᒻᒥᕐᓂᕋᖅᑐᑎᓪᓗ ᑐᓴᖅᑕᐅᓂᓐᖏᓐᓇᒥᒃ. 
 

ᐋᖅᑭᒋᐊᖅᑕᐅᓯᒪᔪᓂᒃ ᒪᓕᒐᒃᓴᓂᒃ ᑐᒃᓯᕌᖑᔪᓂᒃ ᓴᖅᑮᔪᔪᑦ ᓯᕗᓪᓕᖅᐹᒥᒃ ᖃᓄᖅ ᐃᓱᒪᒋᔭᐅᒻᒪᖔᑕ 

ᖃᐅᔨᒋᐊᕐᓂᖅᑕᖃᓚᐅᖅᑎᓪᓗᒍ, "ᐊᓯᔾᔨᑕᐅᓪᓗᐊᑲᓪᓚᔪᓪᓗᑎᒃ" ᒪᓕᑦᑐᑎᒃ ᓄᓇᓕᓐᓄᑦ ᐃᓱᒫᓘᑎᐅᔪᓂᒃ. ᑕᐃᒃᑯᐊᓕ 

ᐊᓯᔾᔩᓃᑦ ᐃᓚᖃᓚᓕᐅᔾᔨᓯᒪᓚᐅᓐᖏᒻᒪᑕ ᑭᐅᓯᒪᓇᑎᓪᓗ ᐊᒥᓲᔪᔪᓂᒃ ᐊᖏᔫᑎᐅᔪᔪᓂᓪᓗ ᓄᓇᖃᖅᑐᓄᑦ 

ᐃᓱᒫᓘᑎᐅᓚᐅᖅᑐᓂᒃ. ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᓄᓇᓕᓐᓂ ᓂᕈᐊᖅᑕᐅᓯᒪᔫᕙᑦᑐᑦ 

ᐃᓕᓐᓂᐊᖅᑎᓄᑦ ᐊᖏᔪᖅᑳᕆᔭᐅᔫᓪᓗᑎᒃ ᐅᕝᕙᓘᓐᓃᑦ ᓄᓇᖃᖃᑕᐅᑐᐃᓐᓇᖅᑐᑎᒃ, ᐱᔾᔪᑎᒃᓴᖃᕋᒥᒃ  

ᐃᑲᔪᕈᒪᓂᖃᖅᑐᓄᑦ ᐃᓕᓐᓂᐊᖅᑏᑦ ᐱᔭᕇᑦᑎᐊᖃᑦᑕᖁᓪᓗᒋᑦ ᐃᓕᓐᓂᐊᖅᑎᑕᐅᑎᓪᓗᒋᑦ ᐃᓕᓐᓂᐊᕕᑦᑎᓐᓂ, 

ᐅᖃᖅᓯᒪᒻᒪᑕ ᐃᓱᒫᓗᒋᓪᓗᐊᑕᖅᑕᖏᑦ ᐅᕙᓂ ᐱᖁᔭᒃᓴᒥ ᓴᖅᑭᔮᖅᑎᑕᐅᓐᖏᒻᒪᑕ, ᐊᒻᒪᓗ, ᐊᑕᖏᖅᑐᑎᒃ 

ᐊᑭᕋᖅᑐᑐᐃᓐᓇᐅᔮᖅᑐᑦ ᐱᖁᔭᒃᓴᖅ 37−ᒥᒃ. 
 

ᓄᓇᕗᒥᐅᑕᐃᑦ ᓂᓪᓕᐊᓯᒪᔪᑦ ᐊᑭᕋᖅᑐᖅᑐᑎᒃ ᐊᒥᓱᑲᓪᓚᓐᓂᒃ ᐃᓗᓕᓪᓗᐊᑕᖏᓐᓂᑦ ᐱᖁᔭᒃᓴᖅ 37.         

ᖃᓇᒃ ᓂᕆᐅᑦᑎᐊᓕᖅᔫᓯᒥᒪᔪᖅ ᑐᓴᕆᐊᒃᓴᖅ ᐊᒥᓱᑲᓪᓚᐃᑦ ᐃᓄᐃᑦ ᑲᑐᔾᔨᖃᑎᒌᖑᔪᐃᓪᓗ ᐅᖃᖅᓯᒪᒻᒪᑕᒎᖅ 

ᑲᑎᒪᔨᕋᓛᒃᓯᓐᓄᑦ ᑎᑎᕋᕐᓂᐊᕐᓂᕋᖅᑐᑎᒃ. 
 

ᐅᖃᐅᓯᖃᕆᐊᓚᐅᖅᑎᓐᓇᖓᓱᓕ ᑐᒃᓯᕌᖑᔪᓂᒃ ᐊᓯᔾᔨᖅᑕᐅᒐᓱᐊᖅᑐᓂᒃ, ᐅᑯᐊ ᐆᒪᖁᓛᓃᑦᑐᑦ ᐃᓱᒫᓐᓂᐅᔪᑦ 

ᑐᑭᓯᔾᔪᑎᐅᔪᓐᓇᖅᑐᑦ ᐱᔾᔪᑎᒃᓴᐅᓗᑎᓪᓗ ᐱᖁᔭᒃᓴᖅ 37 ᐋᒡᒑᖅᑕᐅᑦᑎᐊᒻᒪᕆᓐᓂᖓᓄᑦ ᒫᓐᓇ. ᑕᐃᒪᓕ ᒐᕙᒪᒃᑯᑦ 

ᒪᓕᒐᓕᐅᖃᑦᑕᓂᐊᖅᑲᑕ ᓄᓇᖃᖅᑐᓂᒃ ᐊᒃᓱᐊᓗᒃ ᐊᑦᑐᐃᓂᐊᖅᑐᓂᒃ, ᓂᕈᐊᖅᑎᒋᓯᒪᔭᖏᓐᓂᑦ, 



ᑕᐃᒪᐃᓕᐅᕆᐊᖃᖅᐳᓪᓕ ᑲᔪᖏᖅᓴᐃᓗᑎᒃ ᐃᑲᔪᖅᓰᓗᑎᓪᓗ ᑐᑭᓯᑎᑦᑎᐊᖅᓯᒪᔭᒥᓂᒃ ᐃᓚᐅᑎᑦᑎᓗᑎᒃ, 

ᐊᑑᑎᖃᖅᑐᓂᒃ ᐅᖃᖃᑎᒌᑦᑎᑦᑎᖃᑦᑕᓂᒃᑯᑦ ᐊᒻᒪᓗ ᒪᓕᑦᑎᐊᓂᒃᑯᑦ ᒫᓐᓇ ᐱᔾᔪᓐᓴᐅᑎᐅᔪᓂᒃ ᒪᓕᒐᖅᑎᒍᓪᓗ 

ᐱᔪᓐᓇᐅᑎᑕᖑᓯᒪᔪᓂᒃ. 

 

ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᐱᖁᔭᖅ 

ᓄᓇᕗᒥᐅᑕᐃᑦ ᐅᓪᓗᒥ ᐱᖃᕐᒪᑕ ᐊᖅᓱᕈᐊᖑᕕᔾᔪᐊᖅᓯᒪᔪᓂᒃ ᒪᓕᒐᖅᑎᒍᑦ ᐱᔪᓐᓇᐅᑎᒥᒃ 

ᐃᓕᓐᓂᐊᖅᑎᑕᐅᒋᐊᖃᕐᓂᕐᒥᒃ ᐃᓄᐃᑦ ᐅᖃᐅᓯᖏᑎᒍᑦ. ᒪᓕᒐᓕᐊᖑᓯᒪᔪᑦ ᑕᒪᒃᑯᐊ ᐃᓄᐃᑦ ᐅᖃᐅᓯᖏᓐᓂᑦ 

ᓴᐳᔾᔨᓂᕐᒧᑦ ᐱᖁᔭᑦ ᑕᑯᒃᓴᐅᑎᑦᑎᑎᐊᖅᑐᑦ ᓄᓇᕗᒥ ᐃᓕᓐᓂᐊᖅᑎᓄᑦ ᐊᖏᔪᖅᑳᕆᔭᐅᔪᑦ ᖃᓄᐃᑦᑐᓂᒃ 

ᐱᔪᓐᓇᐅᑎᖃᕐᒪᖔᑕ ᐱᓪᓗᒍ ᖃᓄᐃᑦᑐᒥᒃ ᐅᖃᐅᓯᕐᒥᒃ ᐊᑐᕐᓗᑎᒃ ᕿᑐᕐᖓᒥᓂᒃ ᐃᓕᓐᓂᐊᖅᑎᑕᐅᖁᔨᑉᐸᑕ 

ᐃᓕᓴᕕᓪᓚᕆᓐᓂ. 
 

ᑕᐃᒃᑯᐊ ᑐᒃᓯᕌᖑᔪᑦ ᐊᓯᔾᔨᖅᑕᐅᔪᒪᔪᑦ ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᐱᖁᔭᕐᒥ ᓄᓇᕗᒥᐅᑕᐃᑦ ᐃᓚᖏᓐᓄᑦ 

ᑐᐃᒪᐃᑦᑐᒋᔭᐅᒻᒪᑕ ᐊᖏᑐᐃᓐᓇᖅᓯᓂᐅᓱᒋᔭᐅᓪᓗᑎᒃ ᖁᔭᓈᖅᓯᓂᐅᓱᒋᔭᐅᓪᓗᑎᒃ ᓱᒋᐊᓕᒥᓂᕐᒥᓂᒃ 

ᓱᓐᓂᖏᑦᑐᒥᓂᐅᒐᓗᐊᖅᑎᓪᓗᒋᑦ ᒪᓕᒐᖅᑎᒍᑦ ᐱᓕᕆᐊᕆᒋᐊᓕᒥᓂᖏᓐᓂᑦ ᐋᖅᑭᑦᑕᐅᓚᐅᖅᓯᒪᔪᓂᒃ ᐊᕐᕌᒍᑦ 

ᖁᓕᐸᓗᐃᑦ ᓈᓯᒪᓕᖅᑐᑦ. ᐊᒥᓱᑦ ᓄᓇᕗᒥᐅᑕᐃᑦ ᓂᕈᐊᕆᐊᖅᑐᐸᓐᖏᑦᑐᑦ − ᑕᐃᒃᑯᐊᓖ ᓂᕈᐊᕈᓐᓇᓂᕐᒧᑦ 

ᐱᔪᓐᓇᐅᑎᖏᓐᓂᑦ ᐊᖅᓵᕆᐊᖃᖅᐱᑎᒎᑦ? ᐊᒥᓱᑦ ᑲᓇᑕᒥᐅᑕᐃᑦ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᖅᑐᑎᒃ 

ᐊᑐᐃᓐᓇᖃᓐᖏᑦᑐᑦ ᐊᑦᑕᓇᓐᖏᑦᑐᓂᒃ ᐃᒥᑦᑎᐊᕙᓐᓂᒃ ᐃᒥᕋᒃᓴᒥᒃ − ᑕᐃᒃᑯᐊᓖ ᐊᖅᓵᖅᑕᐅᔭᕆᐊᖃᕆᕙᑦ 

ᐱᔪᓐᓇᐅᑎᖏᓐᓂᑦ ᐊᑐᐃᓐᓇᖃᖅᑎᑕᐅᔭᕆᐊᖃᕐᓂᕐᒧᑦ ᐊᑦᑕᓇᓐᖏᑦᑐᒥᒃ ᐃᒥᕋᒃᓴᒥᒃ ᐃᒥᕐᒥᒃ? ᑕᒪᓐᓇ ᒐᕙᒪᒃᑯᑦ 

ᐊᔪᖅᓯᒪᓂᖓ ᐱᑎᑦᑎᒋᐊᒃᓴᖅ ᐱᔪᓐᓇᐅᑎᑐᐃᓐᓇᖏᓐᓂᑦ ᐱᔾᔪᑎᒃᓴᑦᑎᐊᕙᐅᓐᖏᑦᑐᖅ ᐱᔪᓐᓇᐅᑎᖏᓐᓂᑦ 

ᒥᑭᓪᓕᒋᐊᕆᒋᐊᖃᕐᓂᕐᒧᑦ. 
 

ᒪᓕᒐᓕᐊᖑᕙᑦᑐᑦ ᓴᓇᔭᐅᒋᐊᖃᖅᐸᖏᒻᒪᑕ ᐊᑐᖅᑕᐅᓂᐊᕐᓗᑎᒃ ᐃᓗᓪᓕᖅᓱᐃᔾᔪᑎᐅᓗᑎᒃ ᐊᓪᓗᖅᑕᒥᓂᕐᓂᒃ 

ᐱᓕᕆᓐᖐᓇᕐᓂᒥᓂᕐᓂᓪᓗ, ᐅᕝᕙᓘᓐᓃᑦ ᑐᑭᖃᑐᐃᓐᓇᖏᓪᓗᑎᒃ ᓴᖅᑭᕈᓐᓇᔾᔮᓐᖏᑦᑐᓂᒃ ᑕᑯᓐᓇᖑᐊᖅᑕᐅᔪᓂᒃ 

ᐅᖃᐅᓯᑐᐃᓐᓇᕐᓂᒃ. ᐊᑐᐊᒐᐃᓪᓕ, ᐸᕐᓇᐅᑏᓪᓗ ᑕᒪᒃᑯᓂᖓ ᑲᒪᔾᔪᑎᐅᒋᐊᖃᓲᖑᕗᑦ. ᒪᓕᒐᓕᐊᓪᓕ ᓴᖅᑮᓲᑦ 

ᑐᓐᖓᕕᐅᓂᐊᖅᑐᓂᒃ ᓄᓇᖃᖅᑐᐃᑦ ᐱᔪᓐᓇᐅᑎᖏᓐᓄᑦ ᐱᖃᑕᐅᔪᓐᓇᓂᕐᓄᑦ ᐱᓕᕆᓂᐅᔪᓄᑦ ᐱᔨᑦᑎᕋᐅᑎᓂᓪᓗ 

ᑐᕌᖓᔪᓂᒃ ᐃᓄᓐᓄᑦ ᐱᔨᑦᑎᕋᖅᑕᐅᕙᑦᑐᓄᑦ ᒐᕙᒪᒃᑯᓐᓄᑦ. ᒪᓕᒐᐃᑦ ᐊᑐᖅᑕᐅᔪᓐᓇᖅᑐᑦ 

ᐊᑐᖅᑕᐅᖃᑦᑕᕆᐊᖃᖅᑐᑎᓪᓗ ᓴᖅᑮᔾᔪᑎᐅᓗᑎᒃ ᐱᓕᕆᔾᔪᑎᒃᓴᓂᑦ ᓴᖅᑭᕆᐊᓕᓐᓂᑦ ᐱᓕᕆᓂᐅᔪᓂᒃ 

ᐱᔨᑦᑎᕋᐅᑎᓂᓪᓗ, ᒥᑭᓪᓕᕆᐊᕆᔾᔪᑎᐅᓐᖏᓪᓗᑎᓪᓕ ᓂᕆᐅᒋᔭᐅᔪᓂᒃ. 
 

ᐆᑦᑑᑎᖃᕈᓐᓇᕋᓗᐊᖅᑐᖓ ᓇᓗᓇᐃᖅᑐᐃᓗᖓ ᑐᒃᓯᕌᖑᓯᒪᓂᖓᓂᒃ, ᐊᕐᕌᒍᑦ 30-ᖑᓗᐊᖅᑐᑦ ᐊᓂᒍᖅᓯᒪᑎᓪᓗᒋᑦ 

ᐊᒻᒪᓗ ᐅᒃᐱᓇᖅᓯᑎᑦᑎᔪᓐᓇᖅᑐᖓ ᓱᒻᒪᑦ ᑐᒃᓯᕌᖑᓯᒪᒻᒪᖔᖅ ᐱᐅᔪᒥᒃ ᐃᓄᒃᑐᑦ ᐃᓕᓐᓂᐊᖅᑐᓕᕆᔨᖃᕐᓂᕐᒥᒃ 

ᓄᓇᕗᑦᑎᓐᓂ, ᐅᑯᐊ ᐆᒪ ᖁᓛᓂ ᐅᖃᐅᓯᒃᑲ ᖃᓈᒃ ᑐᓐᖓᕕᒋᕙᐃᑦ ᐃᑲᔪᖅᓯᕈᓐᓇᖏᓐᓂᖓᓄᑦ 

ᒥᑭᓪᓕᒋᐊᖅᑕᐅᓂᐊᕐᓂᖓᓂᒃ ᓴᖅᑭᔮᖅᐸᒌᖅᑐᑦ ᒪᓕᒐᖅᑎᒍᑦ ᐱᔪᓐᓇᐅᑎᒋᔭᐅᔪᓂᒃ ᐃᓕᓐᓂᐊᖅᑏᑦ ᐊᖏᔪᖅᑳᖏᓐᓄᑦ 

ᕿᑐᕐᖓᖏᑕ ᐃᓕᓐᓂᐊᖅᑎᑕᐅᓂᖏᓐᓄᑦ ᐃᓄᐃᑦ ᐅᖃᐅᓯᖓ ᐊᑐᕐᓗᒍ ᓄᓇᕗᒥ ᐃᓕᓐᓂᐊᖅᑐᓕᕆᕕᐅᔪᒥ. 

ᑭᓯᐊᓂᖔᕐᓕ, ᓴᖅᑭᔮᖅᑎᑦᑎᒋᐊᕆᐊᖃᖅᑐᒍᑦ ᑕᒪᒃᑯᐊ ᑎᑭᐅᑎᔭᐅᒋᐊᖃᖅᓯᒪᔪᑦ ᑎᑭᐅᑎᔪᓐᓇᖅᓯᒪᓐᖏᓇᑦᑎᒍ 

ᓇᓗᓇᕈᓐᓃᕐᒪᑦ ᒐᕙᒪᑐᖃᒃᑯᓐᓄᑦ ᐱᓕᕆᔾᔪᑎᒃᓴᑲᓐᓂᕐᓂᒃ ᐱᑎᑕᐅᒋᐊᖃᕐᓂᑎᓐᓂᑦ ᐱᓕᕆᐊᖑᔪᓐᓇᓂᐊᕐᒪᑕ 

ᐱᓕᕆᐊᖑᒋᐊᖃᖅᓯᒪᔪᑦ. 
 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐊᒥᓱᑦ ᐃᓗᓕᖏᑦ ᑎᑎᕋᖅᓯᒪᔪᑦ ᑐᒃᓯᕌᖑᔪᓂ ᐊᓯᔾᔩᔪᒪᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ 

ᐱᔪᓐᓇᐅᑎᖏᓐᓂᑦ ᐊᐅᓪᓛᖅᓯᓗᑎᒃ ᒥᓂᔅᑕᒧᑦ ᐃᓪᓗᐊᓄᖔᕆᓂᐅᔪᑦ ᓄᓇᖃᖅᑐᓂᒃ ᐃᓚᐅᑎᑦᑎᓂᐅᑉ ᑐᑭᖓᓂᒃ, 

ᓇᒻᒥᓂᖅ ᐱᖃᕐᓂᐅᔪᓂᒃ ᐊᐅᓚᑦᑎᓂᐅᔪᓂᓪᓗ. ᐱᖁᔭᒃᓴᖅ 37 ᑐᒃᓯᕋᖅᑐᑦ ᐲᔭᐃᔪᒪᓪᓗᓂ ᐊᖏᓂᖅᓴᐅᔪᒥᒃ 

ᐱᓕᕆᒋᐊᖃᕐᓂᐅᔪᒥᒃ ᐱᔪᓐᓇᐅᑎᐅᔪᓂᓪᓗ ᓄᓇᖃᖅᑐᓄᑦ ᓂᕈᐊᖅᑕᐅᓯᒪᔪᓂᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑲᑎᒪᔨᐅᔪᓂᑦ ᐊᒻᒪᓗ ᐱᔪᓐᓇᐅᑎᒥᓂᖏᑦ ᑲᑎᑕᐅᓗᑎᒃ ᐊᑕᐅᑦᑎᒧᑦ ᒥᓂᔅᑕᐅᔪᒧᑦ (ᐊᓪᓚᕕᒻᒥ 

ᐊᐅᓚᑦᑎᔨᖏᓐᓄᓂᓛᒃ).  
 

ᖃᓇᒃ ᐱᖓᓱᓂᒃ ᐱᒻᒪᕆᐅᑎᓛᒥᓂᒃ ᓯᕗᓪᓕᐅᑎᑦᑎᒻᒪᑦ − ᓄᓇᓕᓐᓂᑦ ᐊᔪᓐᖏᓕᖅᑎᑦᑎᓂᕐᒥᒃ, 

ᖃᓄᐃᓐᖏᑎᐊᖅᑐᓂᒃ ᐃᓚᒌᓂᒃ ᐊᒻᒪᓗ ᖃᓄᐃᓐᖏᑎᐊᖅᑐᓂᒃ ᓱᕈᓯᓛᓂᒃ. ᐱᓪᓗᒍᓕ ᓄᓇᓕᓐᓂᑦ 

ᐊᔪᓐᖏᓕᖅᑎᑦᑎᓂᖅ ᐊᓯᔾᔨᖅᑕᐅᔪᒪᔪᑦ ᐱᖁᔭᒃᓴᖅ 37-ᒥ ᐃᓪᓗᐊᓄᖔᖅ ᑐᑭᖃᖅᑎᑦᑎᓂᐅᔪᑦ ᑐᓐᖓᕕᖏᓐᓂᑦ 

ᓄᓇᓕᓐᓂᑦ ᐊᔪᓐᖏᓕᖅᑎᑦᑎᓂᐅᑉ. ᑕᒪᓐᓇᓗ ᐱᔾᔪᑎᒋᓪᓗᒍ ᖃᓇᒃ ᐃᑲᔪᖅᓯᕈᓐᓇᓐᖏᓚᖅ, ᐃᑲᔪᖅᓯᔾᔮᓐᖏᓚᕐᓗ 

ᖃᓄᑐᐃᓐᓇᖅ ᐊᓯᔾᔩᓂᐅᔪᓂᒃ ᒥᑭᓪᓕᒋᐊᕆᔾᔪᑎᐅᔪᓂᒃ ᓄᓇᓕᓐᓂᒃ ᐊᔪᓐᖏᓐᓂᖏᓐᓂᑦ. 
 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᕐᕌᒍᒐᓛᓗᓐᓂ, ᐅᖃᐅᓯᖃᖃᑦᑕᖅᓯᒪᔪᑦ ᑐᒃᓯᕌᖃᖃᑦᑕᖅᓯᒪᓪᓗᑎᓪᓗ 

ᐱᓕᒻᒪᓴᖅᑎᑕᐅᒃᑲᓐᓂᕈᒪᓪᓗᑎᒃ, ᐃᑲᔪᖅᓯᑕᐅᒃᑲᓐᓂᕈᒪᓪᓗᑎᒃ ᐱᓕᕆᔾᔪᑎᒃᓴᑖᒃᑲᓐᓂᕈᒪᓪᓗᑎᒃ 



ᐱᓕᕆᐊᕆᒋᐊᖃᖅᓯᒪᔭᖏᑦ ᐱᓕᕆᐊᕆᔪᓐᓇᓂᐊᕐᒪᒋᑦ. ᑲᑎᒪᔨᐅᖃᑕᐅᔪᑦ ᐅᖃᖅᓯᒪᔪᑦ ᐱᓕᒻᒪᒃᓴᕈᓐᓇᕐᓃᑦ ᐊᒻᒪᓗ 

ᐃᑲᔪᖅᓯᖅᑕᐅᔪᓐᓇᕐᓃᑦ ᐱᓕᕆᔾᔪᑎᒃᓴᐃᓪᓗ ᓈᒻᒪᑐᑦ ᐊᑐᐃᓐᓇᑎᑕᐅᖃᑦᑕᖅᓯᒪᓐᖏᒻᒪᑕ. 
 

ᑐᒃᓯᕋᓐᖏᖔᕐᓗᓯ ᒥᑭᓪᓕᒋᐊᕆᒍᒪᓗᓯ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐱᔪᓐᓇᕐᓂᖏᓐᓂᑦ 

ᐱᓕᕆᐊᕆᒋᐊᓕᖏᓐᓂᓪᓗ, ᒐᕙᒪᒃᑯᑦ ᑐᒃᓯᕋᖅᕕᒋᕙᕗᑦ ᐱᑎᑦᑎᖁᓪᓗᒋᑦ ᐃᑲᔫᑎᐅᔭᕆᐊᖃᖅᑐᓂᒃ 

ᐱᔪᓐᓇᑎᑦᑎᒐᔭᖅᑐᓂᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓕᐅᖅᑲᐃᖃᑕᐅᓪᓚᕆᓐᓂᕐᒥᒃ 

ᑎᒥᐅᓗᑎᒃ ᐊᑑᑎᖃᖅᑐᒥᓪᓗ ᑲᑐᔾᔨᖃᑕᐅᓗᑎᒃ ᐃᓕᓐᓂᐊᖅᑐᓕᕆᓂᕐᒥ. 
 

ᐅᑯᐊ ᐱᒻᒪᕆᐅᔫᒃ ᒪᕐᕉᒃ − ᐱᓪᓗᒋᑦ ᐅᖃᐅᓯᕐᒧᑦ ᐱᔪᓐᓇᐅᑎᑦ ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑕ ᐱᓕᕆᔪᓐᓇᕐᓂᖏᑦ ᐱᔾᔪᑎᖃᖅᑐᑦ ᒪᓕᑦᑎᐊᓂᕐᒥᒃ ᒪᓕᒐᕐᓂᒃ ᐊᒻᒪᓗ ᓄᓇᓕᓐᓂᑦ ᐃᓚᐅᑎᑦᑎᓂᕐᒥᒃ. 

ᐃᓪᓗᐊᓄᖔᖅᑐᓂᓕ ᐱᖁᔭᒃᓴᖅ 37 ᑐᒃᓯᕋᖅᑐᖅ ᒥᑭᓪᓕᒋᐊᕆᒍᒪᓪᓗᓂ ᓴᖅᑭᔮᖅᐸᒌᖅᑐᓂᒃ ᒪᓕᒐᖅᑎᒍᑦ 

ᐱᔪᓐᓇᐅᑎᐅᔪᓂᒃ, ᑕᒪᓐᓇᓗ ᐊᔾᔨᖃᖅᑐᓂ ᐱᓕᕆᐊᕆᒋᐊᓕᖏᓐᓂᑦ ᖃᑦᑏᓐᓇᕈᖅᓴᐃᓂᐃᒥᒃ ᓂᕆᐅᒋᔭᐅᔪᓂᓪᓗ, 

ᐊᒻᒪᓗ ᐃᓱᑖᖅᑎᑦᑎᓗᓂ ᓄᓇᓕᓐᓄᑦ ᐊᐅᓚᑦᑎᓂᐅᔪᓂᒃ ᐱᔪᓐᓇᕐᓂᐅᔪᓂᓪᓗ. 
 

ᓄᓇᕗᑦ, ᐃᓄᓐᓄᑦ ᐊᕕᑦᑐᖅᓯᒪᓂᖁᑎᐅᔪᖅ, ᐊᐅᕙᔾᔪᑎᐅᓚᐅᖅᓯᒪᔪᖅ ᐃᓄᐃᑦ ᐱᕕᖃᖅᑎᑕᐅᖁᔭᐅᓪᓗᑎᒃ 

ᖃᐅᔨᒪᔭᒥᓂᒃ ᐊᑐᕐᓗᑎᒃ ᐊᐅᓚᑦᑎᔾᔪᓯᐅᔪᑦ, ᐅᖃᐅᓰᓪᓗ, ᐅᑉᐱᕆᔭᐅᔪᓪᓗ, ᐊᒻᒪᓗ ᐅᑉᐱᕐᓂᐅᔪᑦ ᐊᑑᑎᖃᑦᑎᐊᑐᒃᑯᑦ 

ᓄᓇᕗᑦ ᐊᐅᓚᑕᐅᑎᓪᓗᒍ. 
 

ᐱᑕᖃᕆᐊᖃᖅᑐᖅ ᐱᓕᕆᔾᔪᑎᒃᓴᓂᒃ ᓴᓇᔭᐅᔪᓂᒃ, ᓯᐊᒻᒪᑎᖅᑕᐅᔪᓂᒃ, ᐊᑐᖅᑕᐅᓗᑎᓪᓗ ᑕᐃᒫᒃ ᒐᕙᒪᒃᑯᑦ 

ᓄᓇᕗᒻᒥᐅᑕᐃᓪᓗ ᓄᓇᕗᒻᒥᑦ ᑕᑯᓐᓇᖑᐊᖅᑕᐅᔪᔪᒥᒃ ᓴᖅᑮᔪᓐᓇᓂᐊᕐᒪᑕ. 

 

ᑭᓱᑦ ᐱᑕᖃᓐᖏᓚᑦ? 

ᖄᖓᒍᒃᑲᓐᓂ ᐊᓯᔾᔨᖅᑕᐅᒍᒪᔪᑦ ᓈᒻᒪᒋᓐᖏᑕᑦᑕ, ᐊᒥᓱᑲᓪᓚᓐᓂᑦ ᐊᓯᔾᔩᖁᔨᔪᒐᓗᐊᕐᒥᒐᑦᑕ ᒫᓐᓇ ᐱᖁᔭᐅᔪᒥ 

ᑕᑯᓐᖏᑕᑦᑎᓐᓂᑦ ᓄᑖᓂ. ᑕᒪᒃᑯᐊ ᐃᓱᒫᓘᑏᑦ ᐃᓚᓖᑦ ᒍᕋᐃᑦᒥᑦ ᐱᔭᕇᕋᑎᒃ ᐊᕐᕌᒍᖃᑎᖏᓐᓂᑦ 

ᒪᓕᒃᓴᖅᑎᑕᐅᖃᑦᑕᖅᓃᑦ ᖁᑦᑎᓂᖅᓴᒧᑦ ᐊᒻᒪᓗ ᐱᔾᔪᑎᓖᑦ ᓲᖑᓵᖅᑕᐅᖃᑦᑕᓂᕐᒥᒃ ᐅᖃᐅᓯᐅᔭᕆᐊᖃᓛᕐᒪᑕ 

ᓯᕗᓂᑦᑎᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᓂ. ᐱᕕᑖᖅᑎᑦᑎᒋᐊᖃᖅᑐᒍᑦ ᐃᓕᓴᐃᔨᓂᒃ ᐃᓕᓴᕖᓪᓗ 

ᐊᖏᔪᖅᑳᖏᓐᓂᑦ ᖃᐅᔨᒪᓂᓕᕐᔪᐊᕌᓗᓐᓂᒃ ᐊᑐᖅᓯᒪᓂᓕᕐᔪᐊᕌᓗᓐᓂᒃ ᐅᖃᖅᕕᖃᕈᓐᓇᖅᑎᑕᐅᓗᑎᒃ ᖃᓄᖅ 

ᐃᓕᓐᓂᐊᖅᑐᓕᕆᓂᕗᑦ ᐊᐅᓚᑕᐅᒋᐊᖃᕐᒪᖔᖅ, ᐃᖅᑲᓇᐃᔮᒥᓂᒃ ᐊᕕᑕᐅᓂᐅᔭᕋᓐᖏᓪᓗᑎᒃ. 
 

ᐅᖃᐅᓯᐅᒃᑲᓐᓂᕈᓐᓇᕐᒥᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᓄᓇᓕᓐᓂᓗ ᐃᓕᓐᓂᐊᖅᑐᓕᕆᔩᑦ 

ᑭᒡᒐᑐᖅᑎᖏᑦ, ᐅᐃᕖᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᒥ, ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐊᒻᒪᓗ 

ᐊᓯᖏᑦ ᑲᑐᔾᔨᖃᑎᐅᕙᑦᑐᑦ ᐊᐅᓚᑦᑎᔨᐅᖃᑕᐅᔪᓪᓗ. ᑲᑐᔾᔨᖃᑎᒌᓐᓂᖅ, ᐅᖃᖃᑎᒌᖃᑦᑕᕐᓂᖅ ᐊᑕᐅᑦᑎᒃᑰᕆᐊᕐᓂᕐᓗ 

ᐃᑲᕐᓂᖃᕋᔭᖅᑐᖅ ᐱᕙᓪᓕᐊᑎᑕᐅᓂᖏᓐᓂᑦ ᒪᓕᒐᑦᑎᐊᕙᐃᑦ ᐊᒻᒪᓗ ᐃᑲᔪᖅᓰᔪᓂᒃ ᐊᑐᐊᒐᕐᓂᒃ, ᐱᓕᕆᓂᐅᔪᓂᒃ, 

ᐱᔨᑦᑎᕋᐅᑎᓂᓪᓗ. 
 

ᖃᓇᒃ ᐅᖃᐅᔾᔨᕗᖅ ᓄᓇᕗᒥ ᒪᓕᒐᓕᐅᖅᑎᓂᑦ, ᒥᓂᔅᑕᐅᔪᓂᓪᓗ, ᓯᕗᓕᖅᑎᖓᓂᓪᓗ ᐊᒻᒪᓗ ᐱᓕᕆᕕᓕᒫᖏᓐᓂᑦ 

ᑎᒥᖁᑎᓕᒫᖏᓐᓂᑦ ᐱᓕᕆᖃᑎᖃᑦᑎᐊᖁᔨᓪᓗᑎᒃ ᑲᑐᔾᔨᖃᑎᒥᓂᒃ ᓄᓇᖃᖅᑐᓂᓪᓗ ᓴᐳᔾᔨᓗᑎᒃ, ᓯᕗᒧᐊᑦᑎᑦᑎᓗᑎᒃ 

ᓴᖅᑮᓗᑎᓪᓗ ᐱᐅᔪᒃᑯᑦ ᐱᔪᓐᓇᐅᑎᓂᒃ ᐃᑲᔪᖅᓰᖃᑎᒌᓪᓗᑎᓪᓗ ᐱᓕᕆᐊᕆᒋᐊᓕᒥᒍᑦ ᐃᓅᖃᑎᒌᓐᓂᒃᑯᑦ. 
 

ᐊᖏᖅᓯᒪᓂᖃᖅᐳᒍᒃ ᐃᓚᐅᔪᒪᓪᓗᑕ ᑕᖅᑲᐅᖓ ᒪᑐᐃᖓᔪᓂ ᐅᖃᖃᑎᖃᕐᓂᕐᓄᑦ ᓄᓇᕗᑦ ᒐᕙᒪᖓᓂᑦ, ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᐊᐅᓚᑦᑎᖃᑕᐅᔪᓕᒫᓂᑦ ᐅᓇ ᐱᖁᔭᒃᓴᖅ ᐱᓪᓗᒍ ᐊᒻᒪᓗ ᐊᓯᖏᑦ 

ᑕᒪᑐᒧᖓ ᐊᑦᑐᐊᓂᓖᑦ ᐃᓱᒫᓗᓇᖅᑐᑦ. ᑖᓐᓇ ᒪᓕᒐᕈᖅᑎᑕᐅᑉᐸᑦ, ᐱᓕᕆᓂᐊᖅᑐᒍᑦ ᑐᒃᓯᕋᕋᓱᓪᓗᑕ 

ᐊᔾᔨᒋᓐᖏᑕᖓᒍᑦ ᑎᑎᕋᖅᑕᐅᓯᒪᖁᔨᓗᑕ ᓇᓗᓇᐃᖅᑐᖅᓯᒪᔭᑦᑕ ᐃᓗᓕᖏᓐᓂ ᒪᓕᒐᓕᐊᖑᒐᓱᐊᖅᑑᑦ. 

ᐊᑐᐃᓐᓇᐅᒻᒥᔪᒍᑦ ᐃᓚᐅᔪᓐᓇᖅᑐᑕ ᐅᖃᐅᓯᖃᖅᑐᖃᕈᒪᑉᐸᑦ ᐊᓯᖏᓐᓂᑦ ᑕᒪᒃᑯᓂᖓ ᐃᓕᓴᐃᔩᑦ 

ᐱᓕᒻᒪᓴᖅᑕᐅᓂᖏᓐᓂᑦ, ᐃᓕᓐᓂᐊᕈᑎᒃᓴᐃᑦ, ᐊᒻᒪᓗ ᐊᓯᖏᓐᓂᑦ ᐱᔾᔪᑎᓕᓐᓂᑦ ᐃᓕᓐᓂᐊᖅᑐᓕᕆᓂᕐᒥᒃ ᓄᓇᕗᒥ. 
 

ᐃᓕᑕᖅᓯᒐᓗᐊᖅᑐᒍᑦ ᐅᓇ ᐊᑕᐅᓯᑐᐃᓐᓇᐅᒻᒪᑦ ᑐᓂᓯᓂᕗᑦ ᐱᕙᓪᓕᐊᓂᕆᔭᒃᓴᓐᓂ, ᑲᔪᖏᑦᑎᐊᖅᑐᒍᑦ 

ᐊᑑᑎᖃᑦᑎᐊᖅᑐᓂᒃ ᑐᑭᖃᑦᑎᐊᖅᑐᓂᓪᓗ ᐅᖃᖃᑎᒌᖃᑦᑕᓛᕋᑦᑕ ᑲᑐᔾᔨᖃᑎᒌᓪᓗᑕ ᒐᕙᒪᒃᑯᑦ ᐊᓯᖏᓪᓗ 

ᐊᐅᒪᑦᑎᔨᐅᖃᑕᐅᔪᑦ. 

 

ᑲᓇᒃ ᑲᑐᔾᔨᔪᑦ 

info@qanak.com 

qanak.com 

http://www.facebook.com/qanakcollective/ 



ᓕᓯ ᐊᓕᖅᑲᑐᖅᑐᖅ 

ᑎᑎᖅᑲᖃᐅᑎᖓ 11463 

ᐃᖃᓗᐃᑦ, ᓄᓇᕗᑦ 

X0A 0H0 
 

ᐄᐳᕈ 21, 2017 
 

ᑖᒻ ᓴᒻᒧᖅᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᓄᓇᕗᑦ ᒐᕙᒪᖓ 

ᑎᑎᖅᑲᖃᐅᑎᖓ 1200 

ᐃᖃᓗᐃᑦ, ᓄᓇᕗᑦ  

X0A 0H0 

ᓱᑲᔪᒃᑯᑦ: 867-975-5190 

submissions@assembly.nu.ca 
 

ᑖᒻ ᓴᒻᒧᖅᑑᖅ, 
 

 ᐱᔾᔪᑕᐅᔪᖅ: ᐱᖁᔭᒃᓴᖅ 37 ᑐᒃᓯᕌᖑᔪᑦ ᐊᓯᔾᔩᒍᑎᐅᒐᓱᐊᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ 
ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᐱᖁᔭᕐᒥᒃ. 
 

ᐃᓱᒫᓗᑦᑐᖓ ᓄᓇᕗᒥᐅᑕᐅᓪᓗᖓ ᑎᑎᕋᖅᑐᖓ ᐱᖁᔭᒃᓴᖅ 37 ᐅᑎᖅᑎᑕᐅᖁᓪᓗᒍ ᐅᑯᐊ ᐱᔾᔪᑎᒋ1ᓗᒋ1: 
 

 [ᑎᑎᕋᒃᑭᑦ ᑎᑎᕋᕈᒪᔭᑎᑦ ᐅᒪ ᐊᑕᓄᑦ] 

 ᒥᑭᓪᓕᒋᐊᕆᒻᒪᑦ ᐱᔪᓐᓇᐅᑎᐅᔪᓂᒃ ᐃᓄᒃᑐᑦ ᐅᖃᐅᓯᕐᒥᒃ ᐊᑐᕐᓗᑎᒃ ᐃᓕᓐᓂᐊᖅᑎᑕᐅᒋᐊᖃᕐᓂᑎᓐᓂᑦ 

ᐃᓕᓴᕕᑦᑎᓐᓂ. 

 ᓵᓐᖓᑦᑎᓂᐅᓐᖏᒻᒪᑦ ᐊᒥᓱᕈᕆᐊᖅᑎᑦᑎᒐᓱᓐᓂᕐᒥᒃ ᐃᓄᒃᑐᑦ−ᐅᖃᓲᓂᒃ ᐃᓕᓴᐃᔨᓂᑦ ᐃᓕᓴᕕᑦᑎᓐᓂ. 

 ᐊᐱᖅᑯᑎᐅᔪᒥᒃ ᑭᐅᓐᖏᑦᑐᖅ, ᖃᓄᖅ ᐃᓄᒃᑐᑦ ᐅᖃᐅᓯᖅ ᐊᑐᖅᑕᐅᓗᓂ ᐃᓕᓐᓂᐊᑎᑦᑎᓃᑦ 

ᐊᒥᓱᕈᕆᐊᖅᑕᐅᖃᑦᑕᓂᐊᕐᒪᖔᑕ ᐃᓕᓴᕕᑦᑎᓐᓂ ᐊᕐᕌᒍᑕᒫᖅ, ᒍᕋᐃᑦ−ᖏᑎᒍ, ᓱᒃᑲᓕᑎᑕᐅᓗᓂ ᑐᐊᕕᕐᓇᕐᓂᖓ 

ᐱᔾᔪᑎᒋᓪᓗᒍ, ᐱᓕᕆᐊᖑᓂᐊᕋᓗᐊᕐᒪᖔᕐᓗ. 

 ᓵᓐᖓᑦᑎᒐᓱᓐᓂᐅᖏᑦᑐᖅ ᐊᒥᓱᕈᕆᐊᖅᓯᓂᕐᒥᒃ ᐃᓄᒃᑐᑦ ᐃᓕᓐᓂᐊᕈᑎᓂᒃ ᖁᑦᑎᓕᕇᓕᒫᓄᑦ ᒍᕋᐃᑦᓄᑦ 

ᐃᓕᓐᓂᐊᕋᒃᓴᓕᒫᓄᓪᓗ. 

 ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᕋᑦᓴᐅᑎᑕᐅᒐᔭᓐᖏᑦᑐᑦ ᐃᓛᒃᑯᑦ ᐅᕝᕙᓘᓐᓃᑦ ᐃᓚᒋᔭᑐᐃᓐᓇᐅᓗᓂ 

ᐃᓕᓐᓂᐊᕋᒃᓴᖏᓐᓄᑦ ᒥᑭᔫᑕᐅᓂᖅᐹᖏᓐᓂᑦ ᒍᕋᐃᑦ 12-ᒧᑦ. 

 ᒥᑭᓪᓕᑎᕆᔪᖅ ᐱᓕᕆᔪᓐᓇᕐᓂᖏᓐᓂᑦ ᓄᓇᓕᓐᓂ ᐃᓅᖏᓐᓂᑦ, ᐊᒻᒪᓗ ᐱᓗᐊᖅᑐᒥᒃ ᓄᓇᓕᓐᓂ 

ᐃᓗᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᐃᓱᒪᓕᐅᕈᔾᔨᔪᓐᓇᕐᓂᖏᓐᓂᑦ ᕿᑐᕐᖓᑦᑕ ᐃᓕᓐᓂᐊᖅᑎᑕᐅᓂᖏᓐᓂᑦ 

ᐱᔾᔪᑎᓕᓐᓂᑦ. 

 ᓱᒋᐊᖅᓯᓂᐅᓐᖏᑦᑐᖅ ᐊᔾᔨᐅᖏᑦᑐᓂᒃ ᐱᔨᑦᑎᕋᐅᑎᓂᒃ ᐱᑕᖃᕆᐊᖃᕐᓂᖏᓐᓂᑦ, ᖃᐅᔨᓴᕈᑎᒃᓴᓂᒃ, 

ᐋᖅᑭᒋᐊᕆᔾᔪᑎᕐᓴᓂᒃ, ᐃᑲᔪᖅᓰᔾᔪᑎᒃᓴᓂᑦ ᐊᒻᒪᓗ ᐊᐅᓚᑦᑎᐊᕋᓗᐊᕐᒪᖔᑕ ᖃᐅᔨᒪᔾᔪᑎᒃᓴᓂᑦ 

ᐃᑲᔪᖅᑕᐅᑲᓐᓂᕆᐊᓕᓐᓄᑦ ᐊᔾᔨᐅᖏᑦᑐᒃᑯᑦ ᓱᕈᓯᖁᑎᑦᑎᓐᓂ ᓄᓇᓕᖁᑎᑦᑎᓐᓂ ᐊᑐᐃᓐᓇᐅᒐᔭᖅᑐᓂᒃ 

ᐊᑐᖅᑕᐅᒋᐊᖃᓕᕋᐃᑉᐸᑕ ᑕᕝᕙᑦᑕᐅᑎᒋ. 

 ᓱᒋᐊᖅᓯᓂᐅᓐᖏᑦᑐᖅ ᓈᒻᒪᑦᑐᓂᒃ ᑮᓇᐅᔭᖅᑖᑲᓐᓂᕆᐊᖃᖅᑐᓂᒃ ᐱᓕᒻᒪᒃᓴᐃᒍᑎᒃᓴᓂᒃ 

ᐃᖅᑲᓇᐃᔮᖅᑖᑎᑦᑎᒍᑎᒃᓴᓂᓪᓗ ᐃᓄᓐᓂᒃ ᐃᓕᓐᓂᐊᑎᑦᑎᔨᒃᓴᓂᑦ. 

 ᓱᒋᐊᖅᓯᓂᐅᓐᖏᑦᑐᖅ ᓈᒻᒪᑦᑐᓂᒃ1ᑮᓇᐅᔭᖅᑖᑲᓐᓂᕆᐊᖃᖅᑐᓂᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐃᑲᔪᖅᓰᔾᔪᑎᒃᓴᓂᑦ ᐱᓕᒻᒪᒃᓴᐃᒍᑎᒃᓴᓂᓪᓗ. 

 ᓱᒋᐊᖅᓯᓂᐅᓐᖏᑦᑐᖅ ᓈᒻᒪᑦᑐᓂᒃ1ᑮᓇᐅᔭᖅᑖᑲᓐᓂᕆᐊᖃᖅᑐᓂᒃ ᐃᓚᐅᑎᑦᑎᓂᒃᑯᑦ ᐃᓕᓐᓂᐊᑎᑦᑎᓂᕐᒧᑦ 

ᑐᕌᖓᔪᓂᒃ ᐃᑲᔪᖅᑕᐅᑲᓐᓂᕆᐊᓕᑯᑎᑦᑎᓐᓄᑦ ᓱᕈᓯᖁᑎᑦᑎᓐᓄᑦ. 
 

ᐅᑎᖅᑎᓚᐅᖅᓯᐅᒃ ᐱᖁᔭᒃᓴᖅ 37 ᓵᓐᖓᑦᑎᒋᐊᖔᓕᕐᓗᒥ ᐃᓕᓐᓂᐊᖅᑐᓕᕆᓂᕐᒥᒃ ᐋᖅᑭᒋᐊᕆᓂᕐᒥᒃ ᐅᑯᐊ 

ᐅᖃᐅᓯᕆᕋᑖᖅᑕᒃᑲ ᐃᓱᒪᒋᔭᐅᒋᐊᕐᓗᑎᒃ, ᐱᖃᓯᐅᑎᓗᒋᑦ ᓈᒻᒪᑦᑐᓂᒃ ᓄᓇᕗᑦ ᒐᕙᒪᖓᑕ ᑮᓇᐅᔭᖏᓐᓂᒃ 

ᐃᓕᐅᖅᑲᐃᓂᐊᕐᓂᕋᕐᓗᑎᒃ ᑖᒃᑯᓄᖓ ᑐᕌᖓᔪᓂᒃ. 

ᑕᐃᒪ, 

ᓕᓯ ᐊᓕᖅᑲᑐᖅᑐᖅ 

ᐊᔾᔨᖓᓂᑦ ᐱᔪᖅ: ᐹᑦ ᐊᕐᓇᒃᑲᖅ: ᐃᖃᓗᐃᑦ−ᓂᐊᐅᓐᖒ 

mailto:submissions@assembly.nu.ca

ᑐᕌᖅᑐᖅ: ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᐱᔾᔪᑎᐅᔪᖅ: ᐱᖁᔭᒃᓴᖅ 37− ᐊᓯᔾᔨᖅᑕᐅᒐᓱᐊᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ ᐊᒻᒪᓗ ᐃᓄᑦ 

ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᐱᖁᔭᕐᒥ 

 

 

ᖁᔭᓐᓇᒦᒃ ᐱᕕᖃᖅᑎᑕᐅᒐᒪ ᐃᓱᒫᓘᑎᓐᓂᒃ ᐅᖃᐅᓯᖃᕈᓐᓇᖅᑐᖓ ᐃᓱᒪᒋᔭᓐᓂᓪᓗ ᐱᓪᓗᒍ ᑐᒃᓯᕌᖑᔪᖅ 

ᐊᓯᔾᔩᒍᒪᓂᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᐱᖁᔭᕐᒥᒃ. 

ᐊᒥᓱᓂᒃ ᐱᒻᒪᕆᐅᑎᑕᓐᓂᒃ ᐃᓱᒫᓘᑎᖃᕋᒪ ᐊᓯᔾᔨᖅᑕᐅᒍᒪᔪᓂᒃ ᐱᖁᔭᒃᓴᖅ 37−ᒥ, ᑭᓯᐊᓂᓕ ᒪᕐᕈᐃᓈᓐᓂᒃ 

ᐅᖃᐅᓯᖃᓗᐊᓐᖑᓱᑦᑐᖓ ᐅᕙᓂ ᑎᑎᖃᒥ.  

 

ᓯᕗᓪᓕᖅᐹᖅ: ᐅᖃᐅᓯᕐᒧᑦ ᐱᔪᓐᓇᐅᑎᑦ 

 

ᓄᓇᕗᒥᐅᑕᐅᓪᓗᖓ ᐃᓄᖑᓪᓗᖓᓗ, ᐃᓱᒫᓗᓪᓚᕆᒃᑲᒪ ᑖᓐᓇ ᑐᒃᓯᕋᖑᔪᖅ ᐱᖁᔭᒃᓴᖅ ᑕᒪᐅᖔᓗᑦ ᑎᑭᐅᑎᓯᒪᒻᒪᑦ 

ᓯᕗᓕᖅᑎᕗᑦ ᐃᓐᓇᑐᖃᕗᓪᓗ ᓴᓐᖏᓈᖅᑐᓂᒃ ᐊᐃᕙᐅᑎᖃᖅᓯᒪᑎᓪᓗᒋᑦ ᐊᕐᕌᒍᓂᑦ ᖁᓕᒐᓛᓗᓐᓂᑦ ᐅᖃᐅᓯᕐᒧᑦ 

ᐱᔪᓐᓇᐅᑎᕗᑦ ᒪᓕᒐᕐᓅᖃᖅᑕᐅᖁᓪᓗᒋᑦ ᓄᓇᕗᒥ. ᐅᖃᐅᔾᔭᐅᔪᔪᒍᑦ ᓄᓇᕗᒎᖅ ᑐᓐᖓᕕᖃᕐᓂᐊᕐᒪᑦ ᐊᔾᔨᐅᖏᑦᑑᔪᒥᒃ 

ᐅᖃᐅᓯᐅᔪᒥᒃ ᐱᖅᑯᓯᐅᔪᒥᓪᓗ, ᓴᐳᔾᔨᑐᐃᓐᓇᖏᓪᓗᑎᓪᓕ ᐱᔪᓐᓇᐅᑎᑦᑎᓐᓂᑦ ᓄᓇᒧᑦ ᓄᓇᓯᐅᑕᕐᓄᓪᓗ.  

 

ᐊᔪᕐᓂᐅᓯᒪᔪᖅ ᑎᑭᐅᑎᒐᓱᐊᕐᓂᕐᒧᑦ ᑐᕌᒐᓕᐊᒥᓂᕐᓄᑦ ᐱᔾᔪᑎᒃᓴᐅᖏᑦᑐᖅ ᐅᖃᐅᓯᕐᓄᑦ ᐱᔪᓐᓇᐅᑎᑦᑎᓐᓂᑦ 

ᐲᔭᐃᔾᔪᑎᐅᓗᓂ. ᒫᓐᓇᓕ ᑕᐃᒪᐃᓕᖅᑎᓪᓗᒍ, ᓴᓐᖐᓕᑎᒋᐊᖃᓐᖏᑕᕗᑦ ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ 

ᐱᖁᔭᕐᒥᒃ, ᑲᑐᔾᔨᒐᓱᖔᕆᐊᖃᖅᑐᒍᑦ ᕿᓂᕐᓗᑕ ᐊᐅᓚᑦᑎᑎᐊᕐᓂᖅᓴᐅᒍᑎᒃᓴᓂᑦ ᓯᓚᑐᓂᖅᓴᒃᑰᖓᔪᓂᒃ 

ᐱᓕᕆᒋᐊᕐᓗᑕ. ᑖᓐᓇ ᑐᒃᓯᕌᖑᔪᖅ ᐱᖁᔭᖅ ᐅᖃᐅᓯᖃᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂᑦ 

ᑎᑭᐅᑎᔪᓐᓇᓂᓐᖏᒻᒪᑦ ᐱᓕᕆᐊᕆᒋᐊᖃᖅᓯᒪᔭᒥᓂᒃ ᓈᒻᒪᓯᔾᔭᐅᓪᓗᑎᓪᓗ. ᐱᖁᔭᑦ ᐅᓐᓄᐊᖏᓐᓇᖅ 

ᐊᑐᓕᖅᑎᑕᐅᔪᓐᓇᖏᑦᑐᑦ. ᓯᕗᒧᑦ ᑕᑯᓐᓇᖑᐊᖅᓂᖅᑕᖃᕆᐊᓕᒃ, ᐸᕐᓇᓂᖅᑕᖃᕐᓗᓂ ᐊᒻᒪᓗ ᓵᓐᖓᔭᒃᓴᐅᓂᐊᖅᑐᓂᒃ 

ᐋᖅᑭᑦᑎᕆᔪᖃᕐᓗᓂ ᐊᒻᒪᓗ ᓯᕗᓕᖅᑏᑦ ᑲᑐᔾᔨᒋᐊᕐᓗᑎᒃ ᑐᑭᒧᐊᑦᑎᑦᑎᓗᑎᒃ ᐃᖅᑲᓇᐃᔭᖅᑎᕈᓘᔭᖏᓐᓂᑦ 

ᖁᑦᑎᓕᕇᓂᑦ ᐃᖅᑲᓇᐃᔮᓕᓐᓂᒃ ᓄᓇᕗᑦ ᐊᕕᑦᑐᖅᓯᒪᓂᓕᒫᖏᓐᓂ ᑐᕌᒐᓕᐊᖑᔪᑦ ᐊᑐᓕᖅᑎᑕᐅᓗᑎᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᕆᐊᖃᕋᔭᕐᒥᔪᑦ ᓄᓇᕗᒥ ᓯᓚᑦᑐᓴᖅᕕᒻᒥᒃ ᐊᓯᖏᓐᓂᓪᓗ 

ᐊᐅᓚᑦᑎᔨᐅᖃᑕᐅᔪᓂᒃ ᑕᐃᒃᑯᓂᖓ ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ ᐱᓕᕆᕕᖓᓂᒃ, ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᓂᒃ. ᐊᓯᔾᔨᖅᑕᐅᑎᑦᑎᓂᖅ ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᐱᖁᔭᕐᒥᒃ 

ᐋᖅᑮᔾᔪᑎᒃᓴᐅᖏᑦᑐᖅ. ᑖᓐᓇᓕ ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᐱᖁᔭᖅ ᐱᖁᔭᐅᒻᒪᑦ ᖁᓚᐅᑦᑎᓯᒪᔪᖅ ᐊᒻᒪᓗ 

ᐃᓕᓐᓂᐊᖅᑐᓕᕆᓂᒥᕐᒧᑦ ᐱᖁᔭᖅ ᒪᓕᑦᑎᐊᕆᐊᓕᑦ ᑖᒃᓱᒥᖓ ᐱᖁᔭᕐᒥᒃ, ᑕᐃᒪᐃᓐᖏᑉᐸᑕ ᐅᖃᐅᓯᕗᑦ 

ᐅᓗᕆᐊᓇᖅᑐᒦᓐᓂᐊᖅᐳᖅ ᐊᒃᓱᐊᓗᒃ. ᓇᓕᐊᖏᒃᑯᐊ ᐃᖅᑲᓇᐃᔭᖅᑎᐅᔪᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂ 

ᐅᖃᐅᔾᔨᒋᐊᖃᑦᑕᖅᓯᒪᕙᑦ ᐃᓄᒃᑎᑐᑦ ᐅᓄᒃᑐᓪᓗ ᐅᖃᐅᓯᖅ ᐱᓪᓗᒍ? ᑕᐃᒃᑯᐊ ᐃᓄᖑᕚᑦ 

ᐃᓕᓐᓂᐊᑎᑦᑎᖃᑦᑕᖅᓯᒪᓪᓗᑎᒃ? ᑕᐃᒃᑯᐊ ᐅᖃᐅᔾᔨᒋᐊᕈᑎᒥᓂᖏᑦ ᐱᓐᓂᒻᑲᐃᑦ ᒪᓕᑦᑐᓂ ᖃᐅᔨᓴᑦᑎᐊᕐᓂᐅᓯᒪᔪᓂᒃ 

ᐊᓯᖏᓐᓂ ᓂᕈᐊᖅᑕᐅᓯᒪᕕᐅᔪᓂ ᐊᔾᔨᖏᓐᓂᑦ ᐊᑐᕆᐊᓕᒥᓂᕐᓂᒃ? ᖃᑦᑎᑦ ᐃᓄᐃᑦ ᐸᐃᑉᐹᓂᒃ ᐃᓕᑕᕆᔭᐅᔾᔪᑎᓖᑦ 

ᓄᓇᕗᒥᐅᑕᐅᕙᑦ, ᓱᒻᒪᓂᒃᑯᐊ ᐊᒥᓲᓂᖅᓴᐃᑦ ᐃᓕᓐᓂᐊᖅᑐᓕᔨᕆᔨᒃᑯᓐᓄᑦ ᐃᖅᑲᓇᐃᔭᓐᖏᓚᑦ? 

 

ᑕᐃᒪᓕ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᐱᓕᕆᒐᓱᑐᐃᓐᓇᖅᑲᑦ ᒥᑭᓪᓕᑎᕆᒐᓱᓪᓗᓂ ᐃᓄᐃᑦ ᐅᖃᐅᓯᕐᒧᑦ 

ᐱᔪᓐᓇᐅᑎᖏᓐᓂᑦ, ᕿᓂᓐᖏᖔᖅᑐᑎᒃ ᓄᑖᓂᒃ ᐊᑐᖅᑕᐅᓚᐅᖅᓯᒪᓐᖏᑦᑐᓂᒃ ᐋᖅᑮᒍᑎᒃᓴᓂᑦ, ᐃᒪᖃᖃᐃ ᒐᕙᒪᕗᑦ 

ᐃᓱᒪᑦᓴᖅᓯᐅᕈᑎᖃᕆᐊᓕᒃ ᐊᓯᔾᔩᓂᕐᒥᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᖏᔪᖅᑲᐅᑎᖏᓐᓂᑦ. 

 

ᒫᑦᓯᒥ, ᓰᕖᓰᒃᑯᓐᓄᑦ ᐊᐱᖅᓱᖅᑕᐅᑎᓪᓗᒍ, ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓ ᐅᖃᓚᐅᕐᒪᑦ ᐅᖃᐅᓯᖅ 

ᓴᓐᖏᔪᐊᓘᔪᕉᖅ ᓄᓇᕗᒥ, ᑭᓯᐊᓂᓕ ᖃᐅᔨᒪᔪᐃᓐᓇᐅᔪᒍᑦ ᐃᓄᒃᑐᑦ ᐊᑐᖅᑕᐅᓂᖓ ᓴᓐᖐᕕᐅᑎᒻᒪᑦ ᓄᓇᓕᓐᓂ 

ᐃᓚᖏᓐᓂ. ᐄ, ᐃᓚᖏᑦ ᓄᓇᓖᑦ ᐃᓚᒌᓪᓗ ᓴᓐᖏᔪᐊᓘᒻᒪᑕ ᐅᖃᖅᑎᐅᓪᓗᑎᒃ, ᑭᓯᐊᓂᓕ ᐃᓄᒃᑑᓕᒫᖅ 

ᑕᑯᓐᓈᖅᑐᒍ ᐅᓗᕆᐊᓇᖅᑐᒦᓕᖅᑐᖅ. 

 

ᖃᐅᔨᒪᓐᖏᑦᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ ᐸᕐᓇᐅᑎᖏᓐᓂᑦ ᓱᒋᐊᖅᓯᔾᔪᑎᐅᓂᐊᖅᑐᓂᒃ ᐅᖃᐅᓯᕐᒥᒃ. 

ᐅᓇ ᐱᖁᔭᒃᓴᖅ ᓂᑭᓪᓕᒋᐊᕆᒐᓱᐊᕐᒪᑦ ᐅᖃᐅᓯᕐᒧᑦ ᐱᔪᓐᓇᐅᑎᓂᒃ ᐊᒻᒪᓗ ᐅᖓᕙᕆᐊᖅᓯᓗᓂ ᑐᕌᒐᐅᔪᓂᒃ, 

ᑭᓯᐊᓂᓕ ᓇᓗᓇᐃᖅᓯᓯᒪᒻᒥᓇᓂ ᑭᓱᓂᒃ ᐊᓯᔾᔩᓂᐊᕐᒪᖔᑕ ᑎᑭᐅᑎᓚᕿᔾᔪᑎᐅᓂᐊᖅᑐᓂᒃ ᑐᕌᒐᐅᔪᓄᑦ ᓯᕗᓂᑦᑎᓐᓂ. 

ᖃᓄᕐᓕ ᑕᐃᒪ ᖃᐅᔨᒪᓂᐊᖅᐱᑕ ᐱᔭᕇᒻᕕᒃᓴᖓᓂ ᐱᔭᕇᓛᕋᓗᐊᕐᒥᒻᒪᖔᑕ? 

ᑕᐃᒪᓕ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᓇᓗᓕᖅᓯᒪᑉᐸᑕ ᖃᓄᐊᓗᒃ ᐋᖅᑭᒋᐊᕆᒋᐊᒃᓴᖅ 

ᐱᔭᕇᑦᑎᐊᖃᑦᑕᖁᓪᓗᒋᑦ, ᑕᐃᒪᓕᖃᐃ ᐊᖏᔪᖅᑲᐅᑎᖏᑦ ᐊᓯᔾᔨᕆᐊᖃᓕᖅᑲᑦ. ᑕᐃᒃᑯᐊᓕᑭᐊᖅ ᐃᖅᑲᖅᑐᐃᕕᒃᑯᑦ 

ᑮᓇᐅᔭᖅᑖᖑᓚᐅᖅᑐᑦ ᐊᑐᖅᑕᐅᓗᑎᒃ ᐃᓄᒃᑎᑑᓲᓂᒃ ᐃᓂᓴᕕᓐᓂ ᐃᑲᔪᖅᑎᒃᓴᓂᑦ ᐃᖅᑲᓇᐃᔭᖅᑎᑦᑎᒍᑎᐅᓗᑎᒃ 

ᐃᓕᓴᕕᓕᒫᓂ ᐃᓪᓗᕈᓯᓕᒫᓂ, ᐊᒻᒪᓗ ᑲᔪᖏᖅᓴᐃᓗᓯ ᐅᕝᕙᓘᓐᓃᑦ ᐱᓕᒻᒪᓴᖅᑎᑕᐅᒋᐊᖃᖅᑎᑦᑎᓗᓯ ᐊᕐᕌᒍᑕᒫᖅ 

ᐊᑐᐃᓐᓇᕈᕋᓱᐊᕐᓂᖏᓐᓂ ᓄᓇᕗᒥ ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᓂᕐᒧᑦ ᐊᒻᒪᓗ ᐃᓕᓐᓂᐊᓂᒃᑰᖅᑎᑕᐅᓗᑎᒃ 

ᐃᓕᓴᐃᔨᕈᕆᐅᖅᓴᓂᕐᒥ (ᑕᐃᒪᐃᑦᑐᖃᖃᑦᑕᖅᓯᒪᒻᒪᑦ ᓯᕗᓂᑦᑎᓐᓂ, ᑕᐃᒃᓱᒪᓂ ᐃᓕᓴᐃᔨᕈᕆᐅᖅᓴᔪᑦ ᐱᔭᕇᖅᑐᑦ 

ᐊᒥᓲᓂᖅᓴᐅᕙᔪᔪᑦ). ᐊᓯᔾᔨᖅᑕᐅᕖᓐᖓᕐᓗᑎᒃ ᐃᓕᓐᓂᐊᕈᑏᑦ ᐊᑑᑎᖃᕐᓂᖅᓴᐅᑎᑕᐅᓗᑎᒃ ᐃᓄᐃᑦ ᐃᓅᓯᖏᓐᓄᑦ 

ᐱᖅᑯᓯᖏᓐᓄᓪᓗ. ᐊᖏᓪᓕᒋᐊᕖᓐᖓᕐᓗᒋᑦ ᓄᓇᒥ ᐱᔾᔪᑎᓕᓐᓂᒃ ᐃᓕᓐᓂᐊᑎᑦᑎᓃᑦ. ᓇᓂᓯᓗᓯ ᐃᓄᑦᑎᑐᑦ 

ᐅᖃᑦᑎᐊᒃᑲᐅᓛᓂᒃ ᐃᓕᓴᐃᔨᓂᒃ ᑕᕐᕆᔮᑦᓴᓕᐊᕆᓗᒋᓪᓗ ᐃᓕᓴᐃᑎᓪᓗᒋᑦ ᐃᓕᓴᕕᒻᒥ ᐃᓕᓴᒐᐅᔪᓂᒃ. 

ᐱᕕᖃᖅᑎᑦᑎᓗᓯ ᐊᐅᔭᒃᑯᑦ ᐃᓄᒃᑐᐃᓐᓇᖅ ᐃᓕᓴᑎᑕᐅᑲᐃᓐᓇᖃᑦᑕᓂᕐᒥᒃ. ᑕᒪᐅᓇ ᐃᓕᓐᓂᐊᖅᑏᑦ ᐅᖃᐅᓯᖓ 

ᐱᖅᑯᓯᖏᓪᓗ ᐱᓐᓇᕆᔭᐅᒻᒪᑕ ᓯᕗᓪᓕᐅᑎᑕᐅᓪᓗᑎᓪᓗ, ᑕᐃᒫᓪᓗ ᑲᔪᖏᖅᓴᐃᔾᔪᑎᐅᒐᔭᖅᑐᖅ ᐅᐸᑦᑎᐊᖃᑦᑕᓂᕐᒥᒃ. 

ᐅᐸᑦᑎᐊᓂᖅᓴᐅᖃᑦᑕᖅᐸᑕ ᐱ2ᒪᕆᐊᓘᒻᒪᑦ ᐊᒻᒪᓗ ᐱᓕᕆᖃᑎᖃᕐᓂᖅ ᐊᖏᔪᖅᑳᕆᔭᐅᔪᓂᒃ ᓄᓇᓕᓐᓂᓗ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᑲᔪᓯᒋᐊᖃᕐᒪᑦ. 

 

 

ᐃᕐᓂᕋ ᐃᓄᒃᑎᑐᑦ ᐅᖃᖃᑦᑕᑯᓪᓚᕆᒃᑲᒃᑯ, ᐊᒻᒪᓗ ᐅᖃᑦᑎᐊᒃᑲᐅᓂᖅᓴᐅᖁᔭᕋ ᐅᕙᓐᓂᑦ. ᐊᖏᕐᕋᓂᓕ 

ᐱᑦᑎᐊᕋᓱᐊᖅᐸᑦᑐᖓ ᐃᓄᒃᑎᑐᑐᐊᖅ ᐅᖃᖅᕕᒋᕙᑦᑐᒍ ᐊᒻᒪᓗ ᐃᓄᒃᑎᑐᑦ ᐸᐃᕆᕕᒻᒨᑎᑉᐸᑦᑐᒍ, ᐃᓄᒃᑎᑑᖓᔪᓂᒃ 

ᐅᖃᓕᒫᒐᖅᑖᕈᑎᕙᑦᑐᒍ ᑐᓴᕋᓐᓈᕋᒃᓴᓂᓪᓗ. ᐃᓕᑦᑎᒍᓐᓇᔮᓐᖏᑕᕋ ᐃᓄᑦᑎᑐᑦ ᐃᓕᓴᑎᓐᖐᓐᓇᖃᑦᑕᕈᒃᓯᐅᒃ 8−ᓂ 

ᐃᑲᕐᕋᓂ ᖃᐅᑕᒫᑦ ᐱᓇᓱᐊᕈᓯᐅᑉ ᐃᓗᐊᓂ. ᓯᕗᓕᖅᑎᖃᕈᒪᒐᒪ ᐅᕙᖓᑎᑐᑦ ᑕᐃᒫᑦᓴᐃᓐᓇᖅ ᐱᒍᒪᓂᖃᖅᑐᓂᒃ 

ᐃᓄᒃᑎᑑᖁᔨᓂᕐᒥᒃ ᑕᐃᒪᐃᒃᑲᒪ ᐃᕐᓂᕋ ᐱᓪᓗᒍ. ᑕᐃᒪᐃᒋᐊᖃᓐᖏᒃᑲᓗᐊᕐᒪᑦ ᐃᓄᒃᑎᑐᑦ ᓴᓐᖏᓂᖅᓴᐅᓗᓂ 

ᐃᓪᓗᓕᒻᒥ ᐸᓐᓂᖅᑑᒥᓘᓐᓃᑦ ᐊᒻᒪᓗ ᓴᓐᖏᓕᖅᑎᑦᑎᒋᐊᕈᑎᒃᓴᖅᑕᖃᓐᖏᓪᓗᓂ ᓄᓇᓕᓐᓂ ᐅᖃᐅᓯᖅ ᓴᓐᖐᑎᓪᓗᒍ 

ᐊᓯᐊᓂ ᓄᓇᓕᓐᓂ ᐊᓯᐅᕙᓪᓕᐊᑎᓪᓗᒍ ᓱᒃᑲᓕᔪᒥᒃ. 

 

 

 

ᐊᐃᑉᐹ: ᐊᕐᕌᒍᖃᑎᖏᓐᓂᒃ ᒪᓕᒃᓴᑎᑦᑎᓂᖅ 

 

ᐅᓇ ᐱᖁᔭᒃᓴᖅ ᐱᓕᕆᐊᖃᕋᓱᐊᓐᖏᒻᒪᕆᑦᑐᖅ ᐊᕐᕌᒍᖃᑎᒌᓂᒃ ᒪᓕᒃᓴᑎᑦᑎᓂᐅᕙᑦᑐᓂᒃ ᒍᕋᐃᑦᓄᑦ ᖁᑦᑎᓂᖅᓴᒧᑦ. 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᖃᑕᐅᓯᒪᔪᖓ ᐊᕐᕌᒍᒐᓚᓐᓂᒃ, ᐃᒃᓯᕙᐅᑕᐅᓯᒪᓪᓗᖓ ᐊᒥᓱᓄᑦ 

ᐊᕐᕌᒍᓄᑦ, ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑭᒡᒐᑐᖅᑎᓃᓯᒪᓪᓗᖓ ᑲᑎᒪᔨᐅᓪᓗᖓ. ᑭᒡᒐᑐᖅᑎᓃᑦᑐᖓ, 

ᖃᐅᔨᕙᓚᐅᖅᑐᖓ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᓕᒫᑦᑎᐊᖏᑦ ᓄᓇᕗᒥ ᐊᖏᖃᑎᒌᑉᐸᔪᒻᒪᑕ 

ᐊᑕᖏᖅᑐᑎᒃ ᑕᒪᓐᓇ ᐊᕐᕌᒍᖃᑎᖏᓐᓂᑦ ᒪᓕᒃᓴᑎᑦᑎᖃᑦᑕᕐᓂᖅ ᒍᕋᐃᑦᒧᑦ ᖁᑦᑎᓂᖅᓴᒧᑦ ᐊᑐᐊᒐᖅ 

ᐃᒋᑕᐅᖁᔭᐅᓪᓗᓂ. ᒥᓂᔅᑕᖁᑎᑦᑕ ᑐᖏᓕᖓᑕ ᑭᐅᔾᔪᑎᖓ? “ᖃᐅᔨᓴᕐᓃᑦ” ᑕᑯᒃᓴᐅᑎᑦᑎᔪᑦ ᐊᐅᓚᑦᑎᐊᕐᒪᑦ ᑕᒪᓐᓇ, 

ᑕᐃᒫᓪᓗ ᐊᓯᔾᔨᑕᐅᔾᔮᖏᑦᑐᕉᖅ. ᖃᓪᓗᓈᓂᒥᐅᑕᐃᑦ ᖃᐅᔨᒪᔨᑕᖁᑎᖏᑦ ᐅᖃᖃᑦᑕᕐᒪᑕ ᖃᓪᓗᓈᓂ ᖃᐅᔨᓴᕐᓃᑦ 

ᖃᐅᔨᒃᓴᐃᓯᒪᒻᒪᑕ ᖃᓪᓗᓈᓂᓕ ᐊᐅᓚᑦᑎᐊᓲᖑᒻᒪᑦ, ᑕᐃᒫᓪᓗ ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᖃᖅᐳᑦ ᑕᒪᓐᓇ 

ᓄᓇᕗᒻᒥᑦᑕᐅᖅ ᐊᑐᕋᒃᓴᐅᒻᒪᑦ ᓈᒻᒪᓴᓐᖏᒃᑲᓗᐊᖅᑎᓪᓗᒋᑦ ᐃᓕᓐᓂᐊᖅᑏᑦ ᐊᖏᔪᖅᑳᕆᔭᖏᑦ. 

 

 

ᑲᓇᑕᓕᒫᐸᓗᒻᒥ, ᖃᓪᓗᓈᑎᑐᑐᐊᐸᓗᒃ ᐅᖃᓲᑦ ᐃᓕᓴᐃᔩᑦ ᐃᓕᓐᓂᐊᑎᑦᑎᕙᒻᒪᑕ ᖃᓪᓗᓈᑎᑐᑐᐊᐸᓗᒃ 

ᓂᓪᓕᐊᕙᑦᑐᓂᒃ ᓱᕈᓯᕐᓂᒃ ᐊᑐᖅᑐᑎᒃ ᖃᓪᓗᓈᑎᑐᑦ ᐃᓕᓐᓂᐊᑎᑦᑎᒍᑎᓂᒃ ᐊᑐᐃᓐᓇᖃᕕᐅᑎᑦᑐᑎᒃ 

ᓴᓇᔭᐅᕙᒌᖅᓯᒪᔪᓂᒃ ᖃᓪᓗᓈᑎᑐᒃ ᐃᓕᓐᓂᐊᑎᑦᑎᒍᑎᒃᓴᓂᑦ. ᖃᓪᓗᓈᑎᑐᓪᓕ ᐃᓕᓐᓂᐊᖅᑐᖃᖅᑎᓪᓗᒍ, 

ᖃᑦᑏᓐᓇᐅᓂᖅᓴᑯᓗᐃᑦ ᓱᕈᓰᖅ ᒍᕋᐃᑦᒥᑦ ᐊᑕᐅᓯᕐᒥᒃ ᐊᑦᑎᓂᖅᓴᐅᕗᑦ ᐃᓕᓐᓂᐊᖃᑎᒥᓂᒃ ᖃᓄᐃᑦᑐᑐᐃᓐᓇᕐᓂᒃ 

ᐃᓕᓐᓂᐊᖅᑐᑎᒃ, ᑕᐃᒫᓪᓗ ᐃᓕᓴᐃᔩᑦ ᓴᓇᒋᐊᖃᖅᐸᒃᑐᑦ ᐊᑐᕆᐊᖃᖅᐸᑦᑐᑎᓪᓕᓗ ᖃᑦᑏᓐᓇᑯᓗᓐᓂᒃ 

ᐃᓛᒃᑰᖓᔪᓂᒃ ᐃᓕᓐᓂᐊᑎᑦᑎᓂᕐᒧᑦ ᐸᕐᓇᐅᑎᓂᒃ. 
 

ᓄᓇᕗᒥᓕ ᑭᓯᐊᓂ, ᐊᒥᓲᓂᖅᓴᐃᑦ ᐃᓕᓴᐃᔩᑦ ᐊᔾᔨᖓᓂᒃ ᐃᓕᓐᓂᐊᖅᑎᑕᖏᑕ ᐅᖃᐅᓯᑐᖃᖃᓐᖏᓚᑦ. ᐃᓄᒃᑎᑐᑦ 

ᐃᓕᓴᐃᔩᑦ ᓱᓕ ᓴᓇᒋᐊᖃᖅᐸᑦᑐᑦ ᓇᒻᒥᓂᖅ ᐃᓕᓐᓂᐊᑎᑦᑎᒍᑎᒃᓴᖏᓐᓂᑦ ᐊᒡᒐᒻᒥᓄᑦ, ᐊᓐᓛᑦ ᑐᕌᖓᔪᓂᒃ 

ᐃᓕᓐᓂᐊᖅᑎᓄᑦ ᐃᓕᓐᓂᐊᕆᐊᓕᖏᓐᓂᑦ ᑭᖑᕙᖅᓯᒪᓐᖏᑦᑐᓄᑦ. ᐃᓄᒃᑐᑦ ᐃᓕᓐᓂᐊᑎᑦᑎᒍᑎᒃᓴᐃᑦ ᐱᑕᖃᓐᖏᑦᑐᑦ 

ᐊᑕᖏᐸᓗᑦᑐᓄᑦ ᒍᕋᐃᑦᓄᑦ. ᖃᓪᓗᓈᓂ ᖃᐅᔨᓴᕐᓂᐅᓯᒪᔪᑦ ᒪᓕᒃᓴᑎᑦᑎᖃᑦᑕᓂᕐᒧᑦ ᐊᕐᕌᒍᖃᑎᒌᓂᒃ ᓄᓇᕗᒥ 

ᐊᑐᕋᒃᓴᐅᖏᑦᑐᖅ, ᐃᓕᓐᓂᐊᖅᑏᑦ ᐊᐅᓪᓛᖅᑎᑕᐅᖃᑦᑕᑎᓪᓗᒋᑦ ᒍᕋᐃᑦᓄᑦ. ᒫᓂᓕ, ᐃᓕᓐᓂᐊᖅᑏᑦ ᒍᕋᐃᑦᖏᑦ 

ᖁᕝᕙᕆᐊᖅᑕᐅᕙᒻᒪᑕ ᐃᓕᒃᓯᒪᔭᖏᑦ ᑕᑯᓐᓈᖅᑕᐅᒐᑎᒃ, ᐊᒥᓱᑦ ᐃᓕᓐᓂᐊᖅᑐᑦ ᐃᓪᓗᕈᓯᓕᒫᓂ ᐃᓛᒃᑯᑦ 

ᐃᓕᓐᓂᐊᖅᑎᑕᐅᓂᕐᒧᑦ ᐸᕐᓇᐅᑎᑖᕆᐊᓖᑦ. ᑕᒪᓐᓇ ᐃᓕᓴᐃᔨᖁᑎᑦᑎᓐᓂᑦ ᐊᒃᓱᕈᖅᑎᑦᑎᓗᐊᖅᑐᖅ. 

ᐊᑐᓕᖅᑎᒐᒃᓴᐅᖏᑦᑐᖅ ᐃᓕᓴᕕᓪᓚᕆᓐᓂ ᐊᑐᖅᑕᐅᕙᑦᑐᖅ ᑕᑯᓐᓈᖅᑐᒋᑦ. 
 

ᐊᒻᒪᑲᓐᓂᖅ, ᑕᑯᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᓇᒻᒥᓂᖅ ᖃᐅᔨᓯᒪᔭᖏᑦ ᓄᐊᑕᐅᓯᒪᔪᑦ, ᐃᓕᓐᓂᐊᖅᑏᑦ 

ᐃᓕᓐᓂᐊᕐᓂᓕᒫᖏᓐᓂ ᐅᐸᓐᖐᓇᕐᓂᖏᑦ ᐊᕐᕌᒎᒃ ᒪᕐᕈᐸᓘᕙᑦᑑᒃ ᐅᓪᓗᖏᑦ ᑲᑎᑦᑐᒋᑦ. ᐊᓪᓛᑦ ᐃᓕᓴᐃᔨᖁᑎᕗᑦ 

ᐊᖑᒻᒪᑎᒍᓐᓇᓂᖅᑲᑕ ᐃᓕᓐᓂᐊᖅᑎᖁᑎᑦᑎᓐᓂᑦ ᐃᖏᕐᕋᑦᑎᐊᖏᓐᓇᑎᑦᑎᓗᑎᒃ ᐊᕐᕌᒍᒐᓚᓐᓄᑦ, ᑕᐃᒪᓐᓇᑎᒋᐊᓗᒃ 

ᐅᐸᓐᖐᓇᕐᓂᖃᖃᑦᑕᖅᑲᑕ ᐃᓕᒃᓯᒪᔭᖏᑦ ᐊᒃᓱᑲᓪᓚᒃ ᑭᖑᕙᖅᓯᒪᓂᖅᑲᓂᐅᓴᑐᐃᓐᓇᖅᑐᑦ ᒍᕋᐃᑦ 12-ᒧᑦ 

ᑎᑭᐅᑎᒐᐃᒻᒪᑕ. ᐊᑕᐅᓯᕐᒥᒃ ᐊᐱᖅᑯᖅᔪᐊᖃᖅᓯᒪᒐᒪ ᑭᐅᔭᐅᓚᐅᖅᓯᒪᓐᖏᑦᑐᒥᒃ ᖃᓄᒐᓛᒃ ᓇᓕᐊᓐᓄᑐᐃᓐᓇᖅ 

ᐃᓕᓐᓂᐊᖅᑐᓕᕆᓂᕐᒥ ᓯᕗᓕᖅᑎᐅᔪᓄᑦ ᐅᕝᕙᓘᓐᓃᑦ ᓇᓕᐊᓐᓄᑐᐃᓐᓇᖅ ᒥᓂᔅᑕᐅᔪᒧᑦ, ᒪᓕᒐᓕᐅᖅᑎᐅᔪᒧᓪᓘᓐᓃᑦ, 

ᓯᕗᓕᖅᑎᖓᓄᓪᓘᓐᓃᑦ ᓴᐳᔾᔨᔪᒥᒃ ᑖᒃᓱᒥᖓ ᐊᑐᐊᒐᕐᒥᒃ. ᑖᓐᓇ ᐱᔾᒧᐊᒻᒪᕆᐊᓘᔪᖅ ᐊᐱᖅᑯᑎᒐ ᐅᓇᐅᕗᖅ: 
 

 

 

ᑕᐃᒪᓕ ᐃᓕᓐᓂᐊᖅᑎ ᐃᓱᓕᑦᑎᒐᐃᑉᐸᑦ ᒍᕋᐃᑦ 12-ᒥᒃ ᐊᒻᒪᓗ ᐊᕐᕌᒍᒐᓚᓐᓂᒃ ᑭᖑᕙᖅᓯᒪᓂᖃᕐᓗᓂ, 

ᓱᒐᔭᓕᖅᑲᓪᓕ? ᖃᓄᖅ ᖃᐅᔨᒪᑦᑎᐊᕋᓱᒍᓐᓇᖅᐱᑕ ᐃᓕᓐᓂᐊᖅᑏᑦ "ᐱᔭᕇᖅᑎᑕᐅᖃᑦᑕᖅᑐᑦ" 

ᐊᔪᓐᖏᔾᔪᑎᑖᖅᓯᒪᒐᓗᐊᕐᒪᖔᑕ ᐃᓅᓯᕆᓂᐊᖅᑕᒥᓂ ᖃᑭᒪᔾᔪᑎᒋᔪᓐᓇᓂᐊᖅᑕᖏᓐᓂᑦ, ᐊᒻᒪᓗ 

ᐊᓂᒍᐃᑦᑎᐊᕈᓐᓇᕐᓗᓂ ᖃᓪᓗᓈᓂ ᓯᓚᑦᑐᓴᖅᕕᔾᔪᐊᒥ, ᐅᕝᕙᓘᓐᓃᑦ ᐅᕙᒍᑦ ᓯᓚᑦᑐᓴᖅᕕᖁᑎᖓᓂᒃ? ᐅᒃᐱᕈᓱᑦᑐᖓ 

ᑕᐃᒃᑯᐊ ᐊᐃᕙᕙᑦᑐᑦ ᐃᑲᔪᖅᓰᓪᓗᑎᒃ ᐊᕐᕋᒍᑲᑎᖏᓐᓂᑦ ᒪᓕᒃᓴᖃᑦᑕᑎᑦᑎᓂᕐᒥᒃ ᑖᔅᓱᒥᖓ ᐊᐱᖅᑯᑎᒥᒃ ᑭᐅᒋᐊᒃᓴᖅ 

ᑯᒃᓴᓱᑦᑐᒋᔭᒃᑲ, ᐅᐱᓐᓇᕋᓂ ᖃᓄᐃᓐᓂᓪᓚᕆᒻᒥᒃ ᖃᐅᔨᒪᒻᒪᑕ − ᓱᕈᓯᖁᑎᑦᑎᓐᓂᑦ ᐃᓐᓈᕈᒃᑯᑦ ᑲᑕᒑᑎᑦᑎᔪᑦ 

ᖁᑦᑎᓂᖅᓴᒥᒃ ᐃᓕᓐᓂᐊᕐᓂᖏᑦ ᐊᓂᒍᕋᐃᒻᒪᑕ. ᐃᓕᓐᓂᐊᖅᑎᖁᑎᑦᑕ ᐃᓕᒃᓯᒪᓕᖅᑕᖏᓐᓂᑦ 

ᖃᐅᔨᓴᑦᑎᐊᓐᖏᓗᐊᖅᐸᑲᑦᑕ, ᐊᒻᒪᓗ ᓯᓚᑦᑐᓴᖅᕕᔾᔪᐊᓂ, ᓯᓚᑦᑐᓴᖅᕕᓐᓂᓗ ᐃᖅᑲᓇᐃᔮᒥᓂᓪᓗ 

ᓴᐱᓕᕈᒫᕐᓂᐊᖅᑐᓂᒃ ᐃᓕᓐᓂᐊᑎᑦᑎᕙᑦᑐᒍᑦ ᐱᔭᕇᓐᖑᐊᑎᑦᑐᒋᑦ ᒍᕋᐃᑦ 12-ᒥᑦ, ᐃᒋᑕᓪᓚᕆᕈᓘᒐᓗᐊᖅᑎᓪᓗᒋᑦ 

ᐃᓕᓴᕕᒻᒥ ᐃᓕᓐᓂᐊᕕᒃᓴᖓ ᐃᓱᓕᑦᑎᓪᓗᒍ. 
 

 

 

ᒫᓐᓇ3ᓈᒻᒪᑦᑐᓂᒃ ᐱᓕᕆᔾᔪᑎᒃᓴᖅᑕᖃᓐᖏᑦᑐᖅ ᐅᕝᕙᓘᓐᓃᑦ ᒫᓐᓇᒃᑰᓂᐊᖅᑐᖅ ᑕᑯᒃᓴᒥ ᐊᑐᓕᖅᑎᑎᑦᑎᐊᕈᑎᒃᓴᓂᑦ 

ᑖᒃᓱᒥᖓ ᐊᑐᐊᒐᕐᒥᒃ, ᑕᐃᒫᓪᓗ ᐊᐅᓚᑦᑎᐊᓂᐊᖅᑐᒋᑦᑎᒍᑦᑕ ᖃᐅᔨᒪᒐᓗᐊᕐᓗᑕ ᐊᐅᓚᔪᓐᓇᔮᓐᖏᑦᑐᖅ, ᑕᐃᒪᓕ 

ᖁᔭᓈᖅᓯᓂᐊᖅᐳᒍᑦ ᐃᓘᓐᓈᓗᖏᓐᓂᑦ ᐅᓪᓗᒥᐅᔪᖅ ᒪᒃᑯᑦᑐᖁᑎᑦᑎᓐᓂᑦ. ᐊᑏ ᐊᔪᐃᓐᓇᖅᐳᖓ ᑕᒪᓐᓇ 

ᓱᒋᐊᓚᐅᖅᓯᐅᒃ ᒪᓕᒃᓴᑐᐃᓐᓇᑎᑦᑎᖃᑦᑕᕐᓂᖅ ᖁᑦᑎᓂᖅᓴᒧᑦ, ᐋᖅᑭᒍᑎᒃᓴᖅᓯᐊᕈᑎᓗᒍ ᐊᑑᑎᓕᒻᒥᒃ. 

ᑕᑯᑎᑕᐅᓚᐅᖅᑕ ᖃᐅᔨᓴᑦᑎᐊᖃᑦᑕᓂᒃᓯᓐᓂᑦ ᐃᓕᓐᓂᐊᖅᑏᑦ ᐊᔪᕈᓐᓃᖅᓯᒪᒻᒪᖔᑕ, ᖃᐅᔨᒪᔪᓐᓇᕐᓂᐊᕋᑦᑕ 

ᕿᑐᕐᖓᕗᑦ ᓯᕗᒧᐊᑉᐸᓪᓕᐊᒐᓗᐊᕐᒪᖓᑕ, ᐊᒻᒪᓗ ᖃᐅᔨᔪᓐᓇᖃᑦᑕᕐᓂᐊᕋᑦᑕ ᓱᑯᑦᑎᐊᒍᑦ 

ᐃᑲᔪᖅᑕᐅᑲᓐᓂᕆᐊᖃᕐᒪᖔᑕ. ᑕᑯᑎᑕᐅᓚᐅᖅᑕ ᑕᒪᓐᓇ ᖃᓄᖅ ᐱᓕᕆᐊᕆᔭᐅᔪᓐᓇᓂᐊᕐᒪᖔᖅ ᐃᑉᐱᒍᓱᑦᑎᐊᓂᒃᑯᑦ 

ᐃᓕᓴᐃᔨᑦᑎᓐᓂᑦ. ᑕᑯᑎᑕᐅᓚᐅᖅᑕ ᖃᓄᖅ ᐃᑲᔪᖃᑦᑕᓂᐊᕐᒪᖔᔅᓯ ᓱᕈᓯᕐᓂᒃ ᐃᑲᔪᖅᑕᐅᑲᓐᓂᕆᐊᓕᓐᓂᒃ 

ᐃᓕᓐᓂᐊᕈᑎᖏᓐᓂᑦ ᐱᔭᕇᕋᓱᐊᖅᑎᓪᓗᒋᑦ. ᑕᐃᒪᓕ ᐱᓕᕆᐊᕆᔾᔮᖏᒃᑯᒃᓯᐅᒃ ᒍᕋᐃᑦᒥ 

ᓄᖅᑲᖓᑲᐃᓐᓇᖃᑦᑕᓂᒃᑰᖏᑦᑐᖅ ᖃᑯᑎᒃᑯᑦ ᐃᓗᐊᓂ ᒥᑭᔫᑕᐅᓂᖅᐹᖏᓐᓂᑦ ᒍᕋᐃᑦ 12-ᒧᑦ ᐃᓕᓴᓕᖏᑕ, 

ᓴᖅᑮᓚᐅᕆᒃᓯ ᑯᐸᐃᒻᒥ ᐊᑐᖅᑕᐅᕙᑦᑑᑉ ᐊᔾᔨᐸᓗᖓᓂᑦ, ᑕᐅᓇᓂᓕ ᐃᓕᓐᓂᐊᖅᑏᑦ ᐃᓱᒪᖅᓲᑎᖃᖅᐸᒻᒪᑕ 

ᐊᕐᕌᒎᓐᓂᒃ ᒪᕐᕉᓐᓂᒃ ᒍᕋᐃᑦ 12-ᒥᒃ ᐱᔭᕇᕋᓱᐊᖅᕕᖃᖅᑐᑎᒃ ᓯᓚᑦᑐᓴᖅᕕᒻᒧᑦ ᐅᑦᑐᓚᐅᓐᖏᓂᕐᒥᓂ. ᓯᓚᒧᑦ 

ᐊᓂᑎᑐᐃᓐᓇᖃᑦᑕᓐᖏᓚᐅᖅᓯᐅᒃ ᒍᕋᐃᑦ 12 ᐃᓱᐊᓂ ᐱᔾᔪᑎᒃᓴᖅᑕᖃᕋᓗᐊᖅᑎᓪᓗᒍ, ᐅᑉᐱᕈᓱᑦᑎᑐᐃᓐᓇᖏᓪᓗᒋ3 

ᐱᔭᕇᕐᒪᑕᒎᖅ, ᑭᖑᓂᐊᓂ ᖃᐅᔨᑐᐃᓐᓇᓛᓐᖏᓇᔅᓯ ᑲᑕᒃᓯᒪᑎᓪᓗᒋᑦ ᖁᑦᑎᓂᖅᓴᒥ ᐃᓕᓐᓂᐊᓂᕐᒥᒃ ᐊᔪᕋᒥᒃ 

ᐃᓪᓗᒥᓂᒃ ᕿᒪᐃᓚᐅᖅᑐᑎᒃ ᓄᓇᒥᓂ ᐃᓕᓐᓂᐊᕆᐊᖅᑐᑎᒃ ᑕᐃᒫᓪᓗ ᑭᖑᓂᐊᓂ ᐃᓚᒥᓄᑦ ᐊᐅᓪᓛᕆᐊᖃᓕᕐᓗᑎᒃ. 

ᑕᒪᓐᓇ ᐃᓗᒃᑯᑦ ᑲᑕᓐᓇᓪᓚᕆᒃᑲᔭᖅᑐᖅ. 

 

 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓ ᑲᑉᐱᐊᒋᔭᖃᖅᑑᔮᖅᑐᖅ ᐱᔭᕇᓐᖏᓐᓂᕋᐃᒋᐊᒃᓴᖅ ᐃᓕᓐᓂᐊᖅᑎᓂᑦ, 

ᐊᓐᓂᖅᓯᒍᒪᔫᔮᓐᖏᑦᑐᑦ ᑲᑕᑉᐹᓪᓕᖅᑎᑦᑎᒍᒪᔫᔮᓐᖏᑦᑐᑦ. ᖃᓄᕐᓕ ᐃᓕᓐᓂᐊᖅᑏᑦ ᐃᑉᐱᓐᓂᐊᓱᒋᓲᕆᕕᓯᐅᒃ 

ᓯᓚᑦᑐᓴᖅᕕᓕᐊᓕᖅᑐᑎᒃ ᖁᕕᐊᓱᕖᓐᖓᖅᑐᑎᒃ ᓯᕗᓂᒃᓴᒥᓂᒃ, ᐊᔪᓪᓚᕆᒃᑲᒥᒃ ᖃᐅᔨᓕᕐᓗᑎᒃ? ᐅᕝᕙᓘᓐᓃᑦ 

ᐃᓕᓴᕕᒻᒥ ᖁᑦᑎᓂᖅᓴᒥ ᐃᓕᓐᓂᐊᖅᑎᑕᐅᓂᓕᒫᖓ ᖃᐅᔨᒪᑦᑕᐅᑎᒍᓂᐅᒃ ᐃᓕᕝᕕᒋᑦᑎᐊᔮᓐᖏᒻᒪᒋᑦ ᐃᓕᓴᐅᑎᖏᑦ? 

 

 

ᖃᐅᔨᒪᔪᐃᓐᓇᐅᕙᓪᓚᐃᔪᒍᑦ ᑲᔪᓰᓐᓇᑎᑦᑎᓂᖅ ᑭᓲᒻᒪᖔᖅ, ᖃᐅᔨᒪᔭᐅᔪᖅ ᐊᕐᕌᒍᖃᑎᖏᓐᓂᑦ ᒍᕋᐃᑦᒧᑦ 

ᖁᑦᑎᓂᖅᓴᒧᑦ ᒪᓕᒃᓴᑐᐃᓐᓇᑎᑦᑎᓂᖅ.  ᒫᓐᓇᓕ, ᑭᓪᓕᓯᓂᐊᖅᑕᐅᔪᒃᓴᓄᑦ ᓈᓴᐅᑎᓄᑦ ᐃᓕᓴᕕᒻᒥ 

ᐱᔭᕇᖅᑐᒥᓂᓐᖑᐊᓄᑦ ᖁᑦᑎᖑᐊᖅᕈᑎᐅᕙᑦᑐᑦ. ᓄᖅᑲᖅᑎᒋᐊᓕᓯ ᐊᔪᖅᑐᓂᒃ ᖁᕝᕙᕆᐊᕆᖃᑦᑕᓂᖅᓯ ᐃᒻᒥᓂᒃ 

ᓯᕗᓕᖅᑎᐅᓪᓗᓯ ᑕᑯᒥᓇᖅᑎᒐᓱᑐᐃᓐᓇᕐᓗᓯ. ᓯᕗᓕᖅᑎᕗᑦ ᐅᐱᒋᒐᔭᖅᑕᒃᑲ ᐅᖃᑦᑎᐊᒻᒪᕆᑉᐸᑕ ᑕᒪᒃᑯᐊ ᓈᓴᐅᑏᑦ 

ᐱᔭᕇᖅᑐᒥᓂᐅᓂᕋᐃᔪᑦ ᓱᓕᓐᖏᒻᒪᑕ. ᑕᐃᒃᑯᐊ ᐅᖃᑦᑎᐊᒻᒪᕆᑦᑐᑦ ᐃᑲᔪᖅᑐᓪᓚᕆᒃᑲᔭᖅᑕᒃᑲ ᐅᐱᓐᓇᕋᓕ 

ᐊᑲᐅᓐᖏᓕᐅᕈᑎ ᐊᖅᑭᔾᔮᖏᓐᓇᑦᑎᒍ ᐊᑲᐅᓐᓕᐅᕈᑎᒥᒃ ᐱᑕᖃᓐᖏᓐᓂᕋᐃᑐᐃᓐᓇᕈᑦᑕ. 

 

ᐅᓇ ᑎᑎᖅᑲᖅ ᒪᑐᓂᐊᓕᖅᐸᕋ ᐅᖃᕐᓗᖓ ᐃᒫᒃ: ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᖅᓯᕋᒃᑭᑦ 

ᐅᖃᖅᑎᓪᓗᒋᑦ ᑐᖁᑎᑕᐅᖁᔨᓪᓗᑎᒃ ᐱᖁᔭᒃᓴᒥᒃ. ᑲᑎᒪᔨᕋᓛᖁᑎᓯ ᐋᖅᑭᑎᖅᓯᒪᔫᒐᓗᐊᑦ ᓂᕈᐊᖅᑕᐅᓯᒪᔪᓂᒃ 

ᑲᑎᒪᔨᖃᖅᑐᓂ, ᐃᖅᑲᐅᒪᐃᓐᓇᕆᔅᓯ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᔨᖃᐅᕐᒪᑕ ᓄᓇᓕᓐᓂ 

ᓄᓇᖃᖅᑐᓂᒃ ᓂᕈᐊᖅᑕᐅᓯᒪᔪᓂᑦᑕᐅᖅ ᑕᐃᒫᓪᓗ ᓂᕈᐊᖅᑕᐅᓯᒪᔪᑦ ᓂᐱᒋᔭᐅᓂᐊᕐᓗᑎᒃ ᐃᓕᓐᓂᐊᖅᑏᑦ 

ᐊᖏᔪᖅᑳᓕᒫᖏᓐᓄᑦ ᓄᓇᕗᒥ ᐱᔾᔪᑎᖃᓪᓗᐊᑕᖅᑐᑎᒃ ᐃᓕᓐᓂᐊᖅᑐᓕᕆᓂᕐᒥ ᐃᓱᒫᓘᑎᐅᕙᑦᑐᓂᒃ. ᐅᖃᐅᓯᖏᑦ 

ᐱᓐᖑᐊᕆᔭᐅᑐᐃᓐᓇᕆᐊᖃᓐᖏᓚᑦ. ᓇᒻᒥᓂᖅ ᑕᑯᖃᑦᑕᖅᓯᒪᒐᒪ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ 

ᖁᔭᓈᖅᓯᑐᐃᓐᓇᕈᓐᓇᕐᓂᖓᓂᒃ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐊᕐᕌᒍᓛᓗᓐᓂ. 

ᒫᓐᓇᐅᔭᕆᐊᖃᓕᖅᐳᕐᓕ ᒪᓕᒐᓕᐅᖅᑎᕗᑦ ᓴᓐᖏᓂᕐᒥᓂᒃ ᓴᖅᑭᔮᖅᑎᑦᑎᓗᑎᒃ ᓯᕗᓕᖅᑎᐅᓂᕐᒥᓂᓪᓗ, ᐃᑲᔪᖅᓰᓗᑎᒃ 

ᐃᓄᐃᑦ ᑭᒡᒐᑐᖅᑕᖏᑕ ᓂᐱᖏᓐᓂᑦ. ᖃᐅᔨᒪᓪᓚᕆᑦᑐᐃᓐᓇᐅᒐᔅᓯ ᐃᓄᐃᑦ ᐅᖃᐅᓯᕐᒧᑦ ᐱᔪᓐᓇᐅᑎᒥᓂᒃ 

ᓴᓐᖐᓕᒋᐊᖅᑕᐅᖁᔨᓐᖏᒻᒪᑕ, ᐊᒻᒪᓗ ᑕᑯᔪᒪᓐᖏᓇᒃᑭᑦ ᕿᑐᕐᖓᕗᑦ ᐃᓕᓴᕕᓐᓂᑦ ᐱᔭᕇᖃᑦᑕᖅᑐᑦ 

ᐱᓕᕆᔪᓐᓇᐅᑎᓂᒃ ᐃᓕᒃᓯᒪᓇᑎᒃ. ᐊᑏᖓᐃ, ᐊᓯᓱᑦ ᐱᔾᔪᑎᒃᓴᐃᑦ ᐱᓪᓗᒋᑦ ᑐᖁᑎᓚᐅᖅᓯᐅᒃ ᐱᖁᔭᒃᓴᖅ 37. 

 

ᓇᑯᕐᒦᒃ, 

 

ᐋᓪᑏᐊ ᐊᕐᓇᖅᑯᖅ ᕙᕆᐅᓪ 

ᐊᖏᔪᖅᑳᕆᔭᐅᔪᖅ, ᓂᕈᐊᖅᑎ 

  



ᐅᓐᓄᓴᒃᑯᑦ 

 

ᑎᑎᕋᖅᕕᒋᒋᒃᑭᑦ ᐃᓱᒫᓘᑎᖃᕕᔾᔪᐊᖅᑐᖓ ᐱᖁᔭᒃᓴᖅ 37−ᒥᒃ, ᑕᐃᒃᓱᒥᖓ ᖃᐅᔨᒪᔭᐅᔪᒥᒃ 

#ᑭᐅᕕᐅ37. 

ᐅᓂᒃᑳᖅᕕᒋᐊᖅᔪᓚᐅᕐᓚᒋᑦ ᐅᕙᓐᓂᑦ ᐅᕙᖓᓗ ᐃᓚᖏᓐᓂᑦ. 
 

ᐱᕈᖅᓴᐃᓯᒪᔪᖓ ᓯᑕᒪᓂᒃ ᐱᐅᔪᒻᒪᕆᐊᓗᓐᓂᒃ ᓄᑕᕋᕐᓂᒃ.  ᐱᖓᓱᑦ, ᐅᕙᖓ ᑎᓴᒪᓂᒃ 

ᕿᑐᕐᖓᖏᓐᓂᑦ ᖃᓪᓗᓛᑎᑐᑐᐊᖅ ᐅᖃᓲᖑᒻᒪᑕ. ᑖᓐᓇ ᐊᔪᕈᑎᒋᓂᖅᐹᕆᓯᒪᔭᕋ. 
 

ᑭᖑᓪᓕᖅᐸᖑᔪᒥᓕ ᐸᓂᑦᑖᕋᒪ, ᑕᐃᓐᓇᐃᓛᒃ 6−ᕈᓛᓕᖅᑐᖅ, ᐅᖃᐅᓯᑐᖃᕋ ᐆᒪᑎᒍᒪᓪᓚᕆᔪᒐᒃᑯ. 

ᐃᓄᒃᑎᑐᑐᐊᖅ ᐅᖃᖃᑦᑕᖅᑐᖓ. ᑐᓵᔨᒋᕙᓚᐅᕌᖓ ᐃᓄᑦᑎᑑᓐᖏᑦᑐᖅ ᐅᖃᖅᑐᖃᕋᐃᒻᒪᑕ. 

ᐱᒐᓱᐊᕐᓂᕆᔪᔭᕋ ᐃᓄᑦᑎᑐᑐᐊᖅ ᐅᖃᕋᓱᐊᖃᑦᑕᖅᑐᖓ ᐸᓂᓐᓄᑦ ᐊᕐᕋᒍᓄᑦ ᑕᓪᓕᒪᓄᑦ 

ᓯᕗᓪᓕᖅᐹᖏᓐᓂ ᐅᕙᓐᓄᑦ ᐱᒻᒪᕆᐊᓘᔪᒻᒪᑦ. ᐊᑖᑕᖓᓂᑦ ᖃᓪᓕᓈᑎᑐᑐᐊᖅ ᐅᖃᓲᒥᒃ 

ᑐᑭᓯᐊᓚᐅᓐᖏᑦᑐᖅ. ᑕᒪᓐᓇ ᐊᒃᓱᕈᖅᓯᒪᓂᕋ ᐅᐱᒋᒻᒪᕆᑦᑕᕋ ᓵᓚᒃᓴᔪᒐᒪ. 
 

ᑕᐃᒪᓕ ᓱᕋᐃᔭᐃᓂᐊᓗᓐᓂ ᓴᖅᑭᖅᑐᖃᓕᓚᐅᕐᒥᒻᒪᑦ, ᐱᔾᔪᑕᐅᓪᓗᓂ ᐱᖁᔭᒃᓴᖅ 37 

ᐊᖏᖅᑕᐅᑐᐃᓐᓇᕆᐊᖃᕐᒪᑦ. ᐸᓂᒐ ᐊᑐᐃᓐᓇᕈᖅᓴᖅᓯᒪᓕᕋᒃᑯ ᐃᓕᓐᓂᐊᕈᓐᓇᖁᓪᓗᒍ 

ᐊᓈᓇᖓᑕ ᐅᖃᐅᓯᖓᓂᑦ ᐊᑐᕐᓗᑎᒃ. ᑕᓪᓕᒪᓂ ᐊᕐᕌᒍᓂᑦ ᐃᓚᒃᑲ ᐊᑐᐃᓐᓇᕈᖅᓴᖅᓯᒪᔭᒃᑲ. 

ᓄᓇᕗᒥᓕ ᐱᔪᓐᓇᐅᑎᖃᕋᑦᑕ ᐃᓕᓴᔪᓐᓇᖅᑐᑕ/ᐅᖃᕈᓐᓇᖅᑐᑕᓗ ᓇᒻᒥᓂᖅ ᐅᖃᐅᓯᑦᑎᓐᓂᑦ, 

ᐱᔪᓐᓇᐅᑎᖃᖅᑐᑕ ᓴᖅᖅᑭᔮᖅᑎᑦᑎᔪᓐᓇᓂᕐᓂᒃ ᐅᖃᐅᓯᖅ ᐊᑐᖅᑕᐅᖁᓪᓗᒍ, ᑕᓐᓇᓴᐃᓐᓇᖅ 

ᐃᑦᑐᒃᑯᑎᓐᓄᑦ ᐊᑐᖅᑕᐅᕙᔪᔪᖅ ᐅᕙᓐᓄᑦ ᐅᖃᖅᑐᑎᒃ. ᖃᐅᔾᔨᐊᓪᓚᓚᐅᖅᑐᖓ 

ᓵᓐᖓᑦᑎᒐᓱᒋᐊᖃᕐᓂᐊᓕᕋᒪ ᓇᒻᒥᓂᖅ ᐃᓅᖃᑎᒋᔭᓐᓂᒃ. ᑕᐃᒃᑯᐊᖏᓛᒃ ᓄᓇᕗᒥᑦ 

ᓴᖅᑮᒐᓱᐊᓚᐅᖅᓯᒪᔪᑦ ᐊᑭᕋᖅᑐᓕᕐᒪᑕ ᐅᖃᐅᓯᕐᒪ ᓴᐳᔾᔭᐅᓂᖓᓂᒃ. ᑐᑭᓯᓯᒪᔪᖓ ᐹᓪ ᐊᒻᒪᓗ 

ᑳᑎ ᑕᐱᕆᓐᖏᓇᒃᑭᒃ. ᐱᖁᔭᒃᓴᖅ 37 ᐊᖏᑐᐃᓐᓇᔮᓐᖏᑕᕋ ᒪᓂᑐᐃᓐᓇᕐᓗᖓ. 
 

ᐃᓕᓴᕕᒃ ᑐᓐᖓᕕᒋᓯᒪᒐᒃᑯ ᐃᓕᓐᓂᐊᖅᕕᐅᓪᓗᓂᓗ ᕿᑐᕐᖓᓐᓄᑦ. ᐃᕐᓂᕋ ᓯᐅᑎᖓᑕ ᐃᓗᐊᓄ 

ᑐᓵᔾᔪᑎᒥᒃ ᐋᖅᑭᒃᓯᕕᐅᓯᒪᒻᒪᑦ ᐃᑲᔪᖅᑕᐅᑲᓐᓂᕆᐊᖃᖅᑐᓂᓗ, ᐃᓕᓴᐃᔨᓂᑦ 

ᑲᑎᖃᑎᖃᖃᑦᑕᖅᓯᒪᔪᖓ, ᐃᓕᓴᕕᐅᓪᓗ ᐃᓗᐊᓂ ᐃᑲᔪᖅᑎᖓ ᐊᖅᑭᑦᑎᕆᖁᓪᓗᒋᒃ ᐃᕐᓂᓐᓄᑦ 

ᐃᑲᔫᑎᐅᒐᔭᖅᑐᓂᒃ ᐱᑕᖃᕆᐊᖃᖅᑐᓂᒃ. ᒥᓂᔅᑕᐅᔪᕐᓕ ᐃᕐᓂᓂᒃ ᖃᐅᔨᒪᓐᖏᒻᒪᑦ, ᐅᕙᓐᓂᓪᓗ. 

ᐱᔪᓐᓇᐅᑏᑦ ᒥᓂᔅᑕᒨᖅᑕᐅᑉᐸᑕ ᓱᒃᑲᐃᓕᒋᐊᕆᒐᔭᖅᑐᖅ, ᓇᓗᓕᖅᑎᑦᑎᒐᔭᖅᑐᖅ ᓱᒋᐊᒃᓴᖅ, 

ᖃᓂᒌᒍᓐᓃᑎᑦᑎᒐᔭᖅᑐᖅ ᐱᓕᕆᖃᑎᒌᓐᓂᐅᕙᑦᑐᓂᒃ ᐊᖏᔪᖅᑳᕆᔭᐅᔪᓄᑦ ᐃᓕᓴᕕᓐᓂᓪᓗ 

ᐃᑲᔪᖅᑎᐅᔪᓄᑦ. ᐃᕐᓂᕋ ᐱᖁᔭᒃᓴᖅ 37 ᐊᑦᑐᐃᓂᖏᓐᓂᑦ ᐃᑉᐱᓐᓂᐊᓛᖅᑐᖅ. ᖃᓄᖅᓕᑕᐃᒪ 

ᒥᓂᔅᑕ ᒫᓐᓇᓕᓴᕐᓂᒃ ᑐᓴᐅᒪᖃᑦᑕᕐᓂᐊᓕᖅᑲ ᓱᕈᓰᑦ ᐊᖏᔪᖅᑳᕆᔭᖏᓐᓂᑦ? ᖃᓄᕐᓕ ᒥᓂᔅᑕ 

ᖃᐅᔨᒪᓂᐊᖅᑲ ᐃᕐᓂᒪ ᐃᑲᔪᖅᑕᐅᔭᕆᐊᖃᕐᓂᖏᒍᑦ ᐃᑲᔪᖅᑕᐅᒐᓗᐊᕐᒪᖔᖅ? 
 

 

ᑖᓐᓇ ᐱᖁᔭᒃᓴᖅ C37 ᐲᖅᑕᐅᖁᔭᕋᓗᐊᕋ. 

 

ᐃᓄᑦᑎᑐᑦ ᐅᖃᓲᓂᒃ ᐃᓕᓴᐃᔨᑖᒃᑲᓐᓂᕆᐊᖃᖅᑐᒍᑦ ᐃᓕᓐᓂᐊᕕᓐᓂ 
 

ᐱᔪᓐᓇᐅᑎᖃᕆᐊᖃᖅᑐᒍᑦ ᐃᓕᓴᕕᓐᓂᑦ ᕿᒪᐃᓂᐊᓐᖏᓇᑦᑕ.  
 

ᑎᑎᕋᖅᑐᖅ, 

 

 

ᕗᓃᔅ ᑲᓛᒃ 



ᑐᕌᖅᑐᑦ: ᑖᒻ ᓴᒻᒧᖅᑐᕐᒧᑦ, ᑲᑎᒪᔨᕋᓛᖑᖃᑕᐅᔪᒧᑦ ᐊᒻᒪᓗ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᒃᔨᑯᑦ, ᐸᐅᓪ 

ᖁᐊᓴ 

 

ᐃᓚᒌᒃᑐᒍᑦ ᒪᒃᑯᒃᑑᓪᓗᑕ. ᕿᑐᕐᖓᖃᖅᑐᒍᑦ ᒪᕐᕉᖕᓂᒃ ᒥᑭᒃᑑᖕᓂᒃ, ᐱᖃᑖ ᐃᓕᓐᓂᐊᕆᐊᕆᐅᕐᓂᐊᓕᖅᑐᖅ 

ᐅᑭᐊᒃᓵᖅ. ᑎᑎᕋᓕᖅᑐᒍᑦ ᐊᑭᕋᖅᑐᖅᑐᒍ ᐱᖁᔭᒃᓴᖅ 37 ᐱᔾᔪᑎᒋᓪᓗᒍ ᕿᑐᕐᖓᕗᑦ ᐱᕕᖃᑦᑎᐊᖁᒐᑦᑎᒍ 

ᐃᓕᓐᓂᐊᕈᓐᓇᖁᓪᓗᒋᑦ ᐃᓄᒃᑎᑐᑦ ᐃᓕᓴᕐᕕᖕᒥ. ᐅᒃᐱᕈᓱᒃᑐᒍᑦ ᐃᓄᒃᑎᑐᑦ ᐃᓕᓴᖅᑕᐅᔭᕆᐊᖃᕐᒪᑦ 

ᕿᑐᕐᖓᑦᑎᓐᓄᑦ ᖃᓄᐃᖏᑦᑎᐊᖁᓪᓗᒋᑦ ᐊᒻᒪᓗ ᓯᕗᓂᒃᓴᖃᑦᑎᐊᖁᓪᓗᒋᑦ. 

ᐊᖏᖃᑎᒋᓐᖏᑕᕗᑦ ᐋᖅᑭᒋᐊᕈᑕᐅᔪᒪᔪᖅ ᐃᓚᖓᓄᑦ 28 ᒪᕐᕉᖕᓂᒃ ᐅᖃᐅᓰᖕᓂᒃ ᐃᓕᓴᐃᔾᔪᑎᖃᕐᓂᖅ 

ᓄᖑᑎᑕᐅᕙᓪᓕᐊᓂᐊᕐᓂᖓ ᐃᓕᓴᖅᑐᓄᑦ ᖁᕝᕙᓯᖕᓂᓕᖕᓄᑦ 4-9 ᐊᕐᕌᒍ ᑎᑭᒐᓱᐊᕐᓂᖓᓂ 2029.  

ᖃᓄᐃᓕᓂᐊᖅᐸᓕ ᑕᐃᒪ 2029-ᒥ ᑕᒪᓐᓇ ᑲᔪᓯᔪᓐᓇᕐᓂᖏᑉᐸᑦ ᐃᓕᓴᕆᔭᐅᔾᔪᑎᑖᖅᓯᒪᔪᑦ 

ᐊᒥᒐᓗᐊᖅᐸᑕ? ᐱᖁᔭᕐᔪᐊᖅ ᐋᖅᑭᒋᐊᖅᑕᐅᒃᑲᓐᓂᕆᐊᖃᕐᓂᐊᖅᐹ? 

ᐊᖏᖃᑎᒋᖏᒻᒥᔭᕗᑦ ᐅᖃᐅᓯᖅᑕᖓ ᐱᖁᔭᕐᔪᐊᓂ ᐃᒪᐃᓕᖓᔪᖅ ᐱᓕᕆᕕᖓᑦ ᐃᓕᓐᓂᐊᖅᑐᕆᔨᒃᑯᑦ 

“ᓇᐅᑦᑎᖅᓱᐊᖃᕐᓂᐊᖅᐳᑦ ᐃᓕᓴᐃᔨᑦ ᐊᔪᖏᓐᓂᕆᔭᖏᓐᓂᒃ” ᐊᒻᒪᓗ 

“ᐃᓕᓴᕆᔭᐅᔾᔪᑎᑖᖅᑎᑦᓯᖃᑦᑕᕐᓗᑎᒃ ᑕᒪᒃᑯᓄᖓ ᐱᔪᒪᔪᓄᑦ ᐃᓕᓐᓂᐊᖅᑎᑦᓯᔪᒪᔪᓄᑦ ᐃᓄᒃᑐᑦ.”  ᑕᕝᕙᓂ 

ᐅᖃᐅᓯᖅᑕᖅ “ᐱᔪᒪᔪᓄᑦ” ᓚᓯᒪᔪᖅ ᐱᖁᔭᒃᓴᖅ 37-ᒥ ᐱᕕᖃᖅᑎᑦᑎᔪᖅ ᐱᓕᕆᕕᖓᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᑦ ᓯᕗᓂᒃᓴᑦᑎᓐᓂ ᐱᔾᔪᑎᖃᕈᓐᓇᖁᓪᓗᒋᑦ ᐊᖑᒻᒪᑎᓐᓂᖏᑉᐸᑕ ᑐᕌᒐᒃᓴᕆᔭᖓᓐᓂᒃ 

ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ ᐃᓕᓴᐃᖃᑦᑕᖁᓪᓗᒋᑦ ᐊᕐᕌᒍ 2029 ᑎᑭᑉᐸᑦ.  ᐃᒪᐃᒻᒪᑦ, ᐃᓚᖓᓂ 

28-ᒥ ᐊᒃᓱᐊᓗᒃ ᐱᔾᔪᑎᖓ ᑐᑭᓯᔭᕐᓂᖏᑦᑐᖅ ᐊᒻᒪ ᑕᐃᒪᐃᓐᓂᖓᓄᑦ ᑎᑎᕋᖅᑕᐅᒃᑲᓐᓂᕆᐊᖃᕐᓂᐊᖅᑐᖅ 

ᓯᕗᕐᖓᒍᑦ ᐊᖏᖅᑕᐅᓚᐅᖏᓐᓂᖏᓐᓂᖏᓐᓂ. 

ᒫᓐᓇᐅᔪᖅ, ᐃᖃᓗᖕᓂ, ᐃᓄᒃᑎᑐᑦ ᐅᖃᓪᓚᒍᓐᓇᖅᑐᑦ ᐃᓕᓐᓂᐊᖅᑎᐅᔪᑦ ᓱᒋᐊᖅᑕᐅᔾᔪᑎᖃᖅᑰᔨᖃᑦᑕᒪᑕ 

ᖁᕝᕙᓯᖕᓂᖃᖅᑐᒧᑦ ᒍᓚᐃᑦ 9-ᒧᑦ ᑎᑭᐅᑎᔭᕌᖓᑕ. ᐃᓄᒃᑎᑐᑦ ᐅᖃᓪᓚᒍᓐᓇᖅᑐᑦ ᐃᓕᓐᓂᐊᖅᑎᑦ 

ᐃᓕᔭᐅᖃᑦᑕᖅᑐᑦ “ᐊᔪᕐᓂᖅᓴᓄᑦ ᐃᓕᓐᓂᐊᖅᑎᓄᑦ”. ᐱᖓᓲᓕᖅᑲᖓᓪᓗᑎᒃ ᒍᓚᐃᑦ 9-ᒥᒃ 

ᖁᕝᕙᓯᖕᓂᖃᖅᑐᑦ ᐊᒡᒍᖅᑐᑎᖅᑕᐅᓯᒪᓪᓗᑎᒃ, ᐊᒻᒪ ᐃᓄᐃᑦ ᐅᓄᕐᓂᖅᓴᐅᓪᓗᑎᒃ ᒪᕐᕉᖕᓂ 

ᐊᒡᒍᖅᑐᖅᓯᒪᓂᕆᔭᐅᔪᓂ “ᐸᐃᑉᐹᓕᕆᔨᐅᖏᓐᓂᕐᒧᑦ ᐃᓕᓴᖅᑐᓂ”.  ᐊᒻᒪᓗ ᓱᓕ, ᐅᓄᕐᓂᖏᑦ ᐃᓄᐃᑦ 

ᐊᔾᔨᒌᖏᑦᑐᒻᒪᕆᐅᔪᑦ ᒍᓚᐃᑦᖃᖅᑐᓄᑦ 10-6 ᐊᒻᒪᓗ 10-2 ᐊᔾᔨᒋᓐᖏᑕᖏᑦ ᐃᓕᓐᓂᐊᕐᓂᖃᖅᑐᑦ 10-1 -

ᒥᒃ, ᑕᐃᒪᓐᓇ ᐅᓄᖏᓐᓂᖅᓴᐅᒻᒪᕆᐅᓕᕐᖢᑎᒃ ᐃᓄᐃᑦ ᐃᓕᓐᓂᐊᖅᑎᐅᔪᑦ. ᐱᖁᔭᒃᓴᖅ 37 

ᐊᑐᖅᑕᐅᓂᐊᖅᐸᑦ ᑕᐃᒪᐃᓐᓇ ᐃᓄᒃᑎᑐᑦ ᐃᓕᓐᓂᐊᖅᓯᒪᔪᑦ ᐃᓕᔭᐅᖃᑦᑕᕐᓗᑎᒃ ᐊᔪᕐᓂᖅᓴᓄᑦ 

ᐃᓕᓐᓂᐊᖅᑐᓄᑦ ᐃᓕᓐᓂᐊᕐᕕᐊᓗᖕᒥ ᑎᑭᐅᑎᑎᓪᓗᒋᑦ. ᑕᐃᒪᓐᓇ ᐊᒡᒍᖅᑐᖅᓯᒪᖁᔨᖏᓐᓇᑦᑕ 

ᐅᕕᓂᖃᑎᒌᖏᑦᑐᓂᒃ, ᐅᖃᐅᓯᖃᑎᒌᖏᑦᑐᓂᒃ ᐊᒻᒪ ᐊᔾᔨᒋᖏᓐᓂᐅᔪᓂᒃ ᐱᖁᔨᖏᓐᓇᑦᑕ ᕿᑐᕐᖓᑦᑎᓐᓄᑦ 

ᐊᓯᖏᓐᓂᓕ ᐃᓕᓐᓂᐊᕐᕕᖕᓂ ᑕᐃᒪᐃᖁᔨᓇᑕ.  ᐊᐱᕆᓕᖅᐸᕗᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ 

ᐊᑐᖅᑕᐅᓗᓂ ᑐᒃᓯᕋᕈᑕᐅᔭᕆᐊᖃᕐᒪᑦ ᐱᐅᓂᖅᐹᒥᒃ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ 

ᐃᓕᓴᐃᔪ8ᓴᖁᓪᓗᒋᑦ ᐃᓕᓐᓂᐊᖅᑎᖁᑎᒋᔭᑦᑎᓐᓂᒃ ᒫᓐᓇ.  

ᐃᒪᓐᓇ ᐋᖅᑭᒋᐊᕈᑎᖃᖁᔨᒐᔭᖅᐳᒍᑦ ᐱᖁᔭᒃᓴᖅ 37-ᒧᑦ: 

-ᐱᐅᔪᒻᒪᕆᖕᒥᒃ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ ᐃᓕᓴᐃᔾᔪᑎᖃᕐᓗᑎᒃ ᓂᕆᐅᖕᓂᖃᕐᓗᑎᒃ ᖁᕝᕙᓯᒃᑐᓂᒃ 

ᐃᓄᒃᑐᑦ ᐊᒻᒪ ᖃᓪᓗᓈᑎᑐᑦ ᐃᓕᓴᖅᑐᓄᑦ ᐃᓘᓐᓇᖏᓐᓂ ᖁᕝᕙᓯᖕᓂᕆᔭᐅᔪᓂ 



-ᐊᒡᒍᖅᑐᖅᓯᒪᔪᓐᓃᖅᑎᓪᓗᖏᑦ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ ᖃᓪᓗᓈᑎᑐᑦ ᐃᓘᓐᓇᖏᑦ 

ᐃᓕᓐᓂᐊᖅᑎᐅᔪᑦ ᐃᓕᓐᓂᐊᕈᑎᖃᖁᓪᓗᒋᑦ ᐱᐅᔪᓂᒃ ᐃᓕᓴᕈᑎᖃᕐᓗᑎᒃ ᐅᕕᓂᖓ ᓱᖁᑎᒋᔭᐅᖏᓪᓗᓂ 

ᐊᒻᒪᓗ ᐅᖃᐅᓯᕐᖓᐅᑎᒋᔭᖓ ᐊᒻᒪᓗ ᑭᓇᒃᑯᓐᓂᓐᖔᕐᓂᖓ 

-ᒪᓕᒐᖃᕐᓗᑎᒃ ᐃᓄᒃᑎᑐᑦ ᐃᓕᓐᓂᐊᖅᓯᒪᔭᕆᐊᖃᕐᓗᑎᒃ ᐃᓕᓐᓂᐊᕐᓂᕐᒥᖕᓂᒃ ᐱᔭᕇᖅᓯᔾᔪᑎᖓᑕ 

ᐃᓚᒋᓗᓂᐅᒃ 

-ᒪᓕᒐᖃᕐᓗᑎᒃ ᐃᓄᒃᑎᑐᑦ ᐃᓕᓴᐃᔨᑦ ᐃᓕᓴᖅᑕᐅᒃᑲᓐᓂᖃᑦᑕᕐᓗᑎᒃ ᐊᒻᒪ ᐃᓄᒃᑎᑐᑦ ᐅᖃᐅᓯᕐᒥᒃ 

ᐃᓕᓐᓂᐊᖅᑎᑕᐅᔪᐃᓐᓇᐅᖃᑦᑕᕐᓗᑎᒃ ᐃᓕᓴᐃᔨᓕᒫᓐ 

-ᐊᑭᓴᖅᑐᐃᔪᓂᒃ ᐊᑭᓕᖅᓱᖅᑕᐅᔾᔪᑎᖃᕐᒥᓗᑎᒃ ᐃᓄᒃᑎᑐᑦ ᐅᖃᐅᐃᓯᖓᓐᓂᒃ ᐃᓕᓴᐃᔨᐅᔪᑦ 

-ᐊᖏᕈᑕᐅᓯᒪᑦᑎᐊᖅᑐᓂᒃ ᑮᓇᐅᔭᖃᖅᑎᑕᐅᓗᑎᒃ ᐃᓄᒃᑎᑐᑦ ᐃᓕᓐᓂᐊᕈᑎᑦ ᐊᒻᒪ ᐃᓕᓴᐃᓂᖅ 

-ᐊᐅᔭᒃᑯᑦ ᐱᓕᕆᔾᔪᑎᒃᓴᖃᖅᑎᑕᐅᕙᒡᓗᑎᒃ ᐃᓄᒃᑎᑐᑦ ᐅᖃᐅᓯᕐᒥᒃ ᐃᓕᓐᓂᐊᕈᑎᒃᓴᖏᓐᓂᒃ 

ᐃᓕᓐᓂᐊᖅᑎᑦ ᐊᒻᒪᓗ ᐃᖅᑲᓇᐃᔭᖅᑎᑦ 

-ᐅᓄᖅᓯᒋᐊᖅᑕᐅᓗᑎᒃ ᑮᓇᐅᔭᖅᑐᕈᑎᒃᓴᖏᑦ ᓄᓇᕗᒥ ᐃᓕᓴᐃᔨᒃᓴᓄᑦ ᐃᓕᓴᐃᔾᔪᑎᓄᑦ ᐱᓕᕆᐊᓄᑦ 

-ᐊᕐᕌᒍᑕᒫᓐ ᑲᑎᒪᕐᔪᐊᖃᑦᑕᕐᓗᑎᒃ ᐊᒻᒪ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐃᓕᓐᓂᐊᖅᑎᑦᓯᔨᐅᔪᑦ ᐃᓄᒃᑎᑐᑦ 

-ᐅᖃᖃᑎᒌᖃᑦᑕᕐᓗᑎᒃ ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᐃᑦ ᐃᓕᓴᐃᔨᑦ ᖃᓄᖅ ᐃᓄᐃᑦ 

ᐃᓕᓴᐃᔨᖏᑦ ᐃᖃᔪᖅᑕᐅᑦᑎᐊᑲᓐᓂᕐᓂᖅᓴᐅᔪᓐᓇᕐᒪᖔᑕ 

-ᐅᖃᖃᑎᒌᖃᑦᑕᕐᓗᑎᒃ ᐱᓕᕆᕕᖓᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᓄᓇᕗᒥ ᐃᓕᓴᐃᔨᒃᓴᓄᑦ 

ᐃᓕᓐᓂᐊᕐᓂᕐᒥᒃ ᐱᔭᕇᖅᓯᓯᒪᔪᑦ ᖃᐅᔨᒐᓱᐊᕐᓗᑎᒃ ᖃᓄᖅ ᓄᓇᕗᒥ ᐃᓕᓴᐃᔨᒃᓴᓄᑦ ᐃᓕᓴᕐᕕᖕᒥ 

ᐱᔭᕇᖅᓯᔪᑦ ᐃᑲᔪᖅᑕᐅᒃᑎᐊᒃᑲᓐᓂᖅᓴᐅᔪᓐᓇᕐᒪᖔᑕ. 

 

ᑕᑯᔪᒪᔪᒍᑦ ᐋᖅᑭᒋᐊᕈᑎᐅᔪᓂᒃ ᐊᔭᐅᖅᑐᐃᑐᐃᓐᓇᖏᑦᑐᓂᒃ ᕿᑐᕐᖓᑦᑎᓐᓂᒃ ᐊᓯᐅᔨᖁᔨᔪᓂᒃ 

ᐅᖃᐅᓯᑦᑎᓐᓂᒃ. ᐃᑲᔪᖅᑐᓐᖏᑕᕗᑦ ᐱᖁᔭᒃᓴᖅ 37 ᑭᓯᐊᓂᓕ ᐃᑲᔪᖅᑐᐃᕗᒍᑦ ᒪᕐᕉᖕᓂ ᐅᖃᐅᓰᖕᓂᒃ 

ᐃᓕᓴᖅᑕᐅᓂᖏᓐᓂᒃ ᕿᑐᕐᖓᕗᑦ ᐅᓪᓗᒥᐅᔪᖅ. 

 

ᕿᑐᕐᖓᖃᖅᑑᒃ, 

ᓯᐴᓚ ᒥᐅᕐᓐᔅ 

ᔨᐅᕆᒥ ᑎᐱᑭ 

 

 



ᑕᕐᕋᓕᒃ ᐃᐊᑯᓪᔅ 

ᑲᖏᖅᖠᓂᖅ, ᓄᓇᕗᑦ X0C 0G0 

ᐄᐳᕈ 20, 2017 

 

ᑕᒻ ᓴᒻᒧᖅᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᓄᓇᕗᑦ ᒪᓕᒐᓕᐅᖅᕕᖓᓂ 

ᑎᑎᖅᑲᖃᐅᑎᖓ 1200 

ᐃᖃᓗᐃᑦ, ᓄᓇᕗᑦ X0A 0H0 

submissions@assembly.nu.ca 

ᒥᔅᑐ ᑖᒻ ᓴᒻᒧᖅᑑᖅ, 

 

ᑎᑎᕋᖅᕕᒋᒋᒃᑭᑦ ᓱᒋᐊᑦᑕᐅᑎᒋᖁᓪᓗᑎᑦ ᒪᓕᒐᓕᐅᖅᕕᒻᒥ ᐱᔾᔪᑎᒋᓪᓗᒍ ᐱᖁᔭᒃᓴᖅ 37. 

ᒪᓕᒐᓕᐅᖅᑎ ᑖᒻᒪ ᓴᒻᒧᖅᑑᖅ, ᐃᓱᒫᓘᑎᖃᓪᓚᕆᒃᑲᒪ ᐱᖁᔭᒃᓴᖅ 37−ᒥᑦ. ᐃᓄᒃᑐᑦ ᐅᖃᐅᓯᕐᒥᒃ 

ᐃᓕᓐᓂᐊᑎᑦᑎᓂᖅ ᐊᑐᐃᓐᓇᐅᑎᑕᐅᕙᒻᒪᑦ ᒍᕋᐃᑦ 3−ᒧᑦ ᐃᓱᖃᖅᑐᓂ. ᑖᓐᓇ ᐱᖁᔭᒃᓴᖅ 37 

ᐅᖓᕙᕆᐊᖅᓯᒐᔭᖅᑐᖅ ᐃᓱᒋᔪᔭᖓᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 

ᐃᓕᓐᓂᐊᑎᑦᑎᒋᐊᖃᓛᕐᓂᖏᓐᓂ ᒍᕋᐃᑦ 4-ᒥᑦ, 9-ᒧᑦ 2029−ᒧᑦ ᐊᒻᒪᓗ ᒍᕋᐃᑦ 10−ᒥᑦ, 12−ᒧᑦ 

ᑖᕗᖓᓕᒫᖅ. 
 

ᓄᓇᕗᑦ ᓴᖅᑭᖅᑕᐅᒻᒪᑦ ᓇᓗᓇᐃᖅᑕᐅᓯᒪᔪᓂᒃ ᐱᔪᓐᓇᐅᑎᑖᓚᐅᖅᑐᒍ1ᐅᖃᐅᓯᕗᑦ ᐱᓪᓗᒍ ᐊᒻᒪᓗ 

ᐅᖃᐅᓯᕗᑦ ᓴᐳᔾᔭᐅᒍᑎᑖᖅᑐᓂ. ᐊᕐᕌᒍᑦ ᖁᓖᑦ ᓈᒐᐃᒻᒪᑕ ᖃᑦᑎᐅᓂᖏᑦ ᐃᓄᐃᑦ ᐃᓄᒃᑐᑦ ᐅᖃᓲ 

ᐊᖏᕐᕋᒥ ᖃᑦᑏᓐᓇᕈᖅᐸᓪᓕᐊᕙᑦᑐᑦ ᓱᒃᑲᓕᔪᐊᓗᒻᒥᒃ 12%ᒥᒃ.  11−ᑐᐃᓐᓇᐃᑦ, 27-ᖑᔪᓂ 

ᐃᓕᓐᓂᐊᕆᐊᓐᖓᕕᐅᔪᑦ ᐃᓄᒃᑐᑦ ᐃᓕᓐᓂᐊᑎᑦᑎᕙᑦᑐᑦ ᒥᑭᔫᑕᐅᓂᖅᐹᖏᓐᓂᑦ ᒍᕋᐃᑦ 3−ᒧᑦ. 

ᖁᑦᑎᓂᖅᓴᒥ ᐃᓕᓐᓂᐊᖅᑐᓕᒫᑦ ᐃᓄᒃᑐᑦ ᐃᓕᓐᓂᐊᖅᑎᑕᐅᓐᖏᑦᑐᑦ. 
 

ᒫᓐᓇ ᐃᓕᓐᓂᐊᖅᑎᐅᔪᖓ ᓄᓇᕗᑦ ᓯᕗᓂᒃᓴᕗᒥ, ᐊᒻᒪᓗ ᒪᓕᒐᓕᕆᓂᕐᒧᑦ ᐃᓕᓐᓂᐊᓛᖅᑐᖓ ᐅᑭᐊᒃᓵᖅ. 

ᐅᕙᓂ ᓄᓇᕗᑦ ᓯᕗᓂᒃᓴᕗᒥ ᐃᓕᓴᔪᒍᑦ ᐅᐊᑦᑎᐊᕈ ᐊᑐᖅᑕᐅᕙᑦᑐᒥᓂᕐᓂᒃ ᐃᖅᑲᐅᒪᔭᐅᔪᓂᒃ, 

ᖃᓪᓗᓈᑎᑐᓪᓗ, ᐅᓪᓗᒥᓕᓴᕐᓂᓪᓗ, ᐊᒻᒪᓗ ᑭᖑᓪᓕᖅᐹᒥ ᑕᐃᓗᒍ ᒥᑭᓛᖑᑎᓐᓇᒍ, ᐃᓄᒃᑐᑦ. ᓄᓇᕗᑦ 

ᓯᕗᓂᒃᓴᕗᒻᒨᓚᐅᖅᑐᖓ ᐃᓄᒃᑎᑑᕋ ᐱᐅᓯᕚᓪᓕᖅᓯᒪᔪᖅ ᐃᓄᒃᑎᑐᑦ ᐅᖃᖅᑐᓂᒃ ᓴᓂᓕᖃᐃᓐᓇᐸᒃᑲᒪ 

ᖃᐅᑕᒫᒃ. ᖁᑦᑎᓂᖅᓴᒥᒃ ᐃᓕᓴᕖᑦ ᓄᓇᕗᒥ ᐃᓄᒃᑐᑦᒥᑦ ᐃᓚᖃᖅᑎᑎᑉᐸᑕ ᐃᓕᓐᓂᐊᕈᑎᖏᓐᓂ, 

ᐊᒥᓲᓂᖅᓴᐃᑦ ᐃᓕᓐᓂᐊᖅᑏᑦ ᐃᓕᓐᓂᐊᑎᐊᕐᓂᖅᓴᐅᓕᕋᔭᖅᑐᑦ. ᐱᖁᔭᒃᓴᖅ 37 ᐋᖅᑭᑕᐅᓐᓂᖅᑲᑦ, 

ᑭᖑᕙᕆᐊᖅᓯᓂᐊᖅᑐᖅ ᐅᖃᐅᓯᑦᑎᓐᓄᑦ ᐱᔪᓐᓇᐅᑎᑦᑎᓐᓂᑦ ᐃᓕᓐᓂᐊᖅᑎᓄᑦ ᐱᑎᑕᐅᔭᕆᐊᖃᖅᓯᒪᔪᒥᒃ 

ᓄᓇᕗᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ. 
 

ᑎᑎᕋᖅᑐᖓ ᐆᒥᖓ ᑐᓂᕐᕈᑎᒋᔭᓐᓂᒃ ᐊᔭᐅᕋᓱᐊᖅᑐᑎᑦ, ᑖᒻ ᓴᒻᒧᖅᑑᖅ, ᐊᒻᒪᓗ ᒪᓕᒐᓕᐅᖅᕕᐅᑉ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᓐᓂᑦ ᓄᖅᑲᑎᑦᑎᖁᓪᓗᓯ ᐱᖁᔭᒃᓴᖅ 37−ᒥᒃ. ᓯᕗᓂᒃᓴᑎᓐᓂᑦ 

ᑕᑯᓐᓇᓐᖑᐊᕋᒪᓕ ᐃᓄᒃᑐᑦ ᐅᖃᐅᓯᖅ ᓯᕗᓪᓕᖅᐹᖑᑎᑕᐅᓗᓂ ᐅᖃᐅᓯᐅᑎᑕᐅᑎᓪᓗᒍ ᐊᒻᒪᓗ ᑖᓐᓇ 

ᐱᖁᔭᒃᓴᖅ 37 ᐋᖅᑭᑕᐅᓐᓂᖅᑲᑦ ᑕᒪᓐᓇ ᓴᖅᑭᔾᔮᓛᓐᖏᑦᑐᒥᒃ ᑕᑯᓐᓇᖑᐊᕐᓂᑐᐃᓐᓇᐅᓂᐊᖅᑐᖅ. 

ᓱᓕᒡᓗᓂ ᑎᑎᕋᖅᑐᖅ 

 

ᑕᕐᕋᓕᒃ ᐃᐊᑯᓪᔅ 



ᐅᓐᓄᓴᒃᑯᑦ, 

 

ᐅᓇ ᐱᓯᐅᒃ ᑐᓂᕐᕈᑎᒋᔭᒃᑲ ᐅᖃᐅᓯᒃᓴᒃᑲ ᐱᓪᓗᒍ ᐱᖁᔭᒃᓴᖅ 37. 

 

ᐃᓱᒫᓗᑦᑐᖓ ᐊᓈᓇᐅᓪᓗᖓ ᓂᖏᐅᕆᔭᐅᓪᓗᖓᓗ ᐃᓱᒫᓘᑎᒋᔭᒃᑲ ᑎᑎᕋᕋᒃᑭᑦ ᐱᓪᓗᒍ 

ᒐᕙᒪᒃᑯᑦ ᓴᖅᑭᕋᓱᐊᖅᑕᖓ ᑭᖑᕙᕆᐊᖅᓯᒐᓱᐊᖅᑐᑎᒃ ᐊᑐᓕᖅᕕᒃᓴᖓᓂᑦ ᐃᓗᓕᖓᑕ 

ᓈᓴᐅᑎᓕᐅᑉ 8−ᒥᑦ ᐃᓄᐃᑦ ᐅᖃᐅᓯᖏᓐᓂᑦ ᓴᐳᔨᓂᕐᒧᑦ ᐱᖁᔭᕐᒥᒃ ᐊᕐᕌᒍᓄᑦ ᖁᓕᒃᑲᓂᕐᓄᑦ 

(10) ᐊᒻᒪᓗ ᓴᓐᖐᓕᒋᐊᖅᑎᑦᑎᒐᓱᐊᖅᑐiᒃ ᐊᑐᓕᖁᔭᖃᕐᒪᑕ ᐱᖁᔭᒃᓴᖅ 37-ᒥᑦ. 

 

ᐅᑕᖅᑭᓯᒪᔪᒍᑦ ᑕᐃᒪᓐᖓᓂᑦ ᐅᖓᓯᑦᑐᒥᐅᓄᑦ ᐊᐅᓚᑕᐅᕙᓚᐅᕋᑦᑕᓂᑦ ᐃᓕᑕᕆᔭᐅᖁᓪᓗᒋᑦ 

ᐊᑦᑎᓂᖅᐹᖑᔪᐃᑦ ᐱᔪᓐᓇᐅᑎᕗᑦ ᐅᑉᐱᕆᔭᐅᖁᓪᓗᒋᓪᓗ ᐱᔪᓐᓇᐅᑎᕗᑦ ᐃᓄᑦᑎᑐᑦ 

ᐅᖃᕈᓐᓇᓂᕐᒧᑦ ᓯᕗᓪᓕᖅᐹᖑᓚᐅᖅᓯᒪᒻᒪᑦ ᑎᑎᕋᖅᓯᒪᔪᓂ ᓯᕗᓪᓕᐅᑎᑕᐅᔪᓂ. ᓄᓇᕗᑦ 

ᓴᖅᑭᑕᐅᒻᒪᑦ, ᓄᓇᕗᒥᐅᑕᐃᑦ ᓂᕆᐅᓐᓂᖅᑖᓚᐅᖅᑐᑦ ᓴᖅᑭᓂᐊᖅᑐᓂᓪᓗ ᐅᖃᐅᔾᔭᐅᓪᓗᑎᒃ 

ᐅᖃᐅᓯᕐᒥ ᐱᖅᑯᓯᕐᒥᓗ ᓴᐳᔾᔨᓂᒃᑯᑦ. ᓄᓇᕗᑦ ᒐᕙᒪᖓ ᐊᔪᖅᓯᒪᔪᖅ ᐊᒥᓱᐊᖅᑎᖅᑐᓂ 

ᓴᖅᑮᒐᓱᐊᕋᓗᐊᖅᑐᓂ ᐃᓚᖏᓐᓂᑦ ᓴᖅᑭᓂᐊᕐᓂᕋᖅᑕᐅᓯᒪᔪᓂᒃ ᐊᒻᒪᓗ 

ᐅᖓᕙᕆᐊᖅᓯᖃᑦᑕᖅᓯᒪᓪᓗᑎᒃ "ᐱᔭᕇᖅᑕᐅᕕᒃᓴᖏᓐᓂᑦ", ᐊᒻᒪᓗ ᑕᐃᒪᐃᑦᑐᕐᔫᔮᓕᕐᒥᒻᒪᑦ 

ᐱᓂᐊᕐᓂᕋᖅᓯᒪᔭᖓ ᓴᖅᑭᔾᔮᔪᓐᓃᒥᒻᒪᑦ, ᑕᓐᓇᓗ ᐱᖁᔭᒃᓴᖅ ᑲᔪᓯᑎᑕᐅᑉᐸᑦ 

ᐅᖓᕙᕆᐊᖅᓯᒍᑎᐅᓂᐊᓕᕐᒥᔪᖅ ᐊᕐᕌᒍᓄᑦ ᖁᓕᒃᑲᓂᕐᓄᑦ (10). ᓄᓇᕗᑦ ᒐᕙᒪᖓ 

ᐱᖃᑕᐅᓪᓚᕆᑦᑑᔮᓕᖅᑐᖅ ᑲᔪᓯᑎᑦᑎᖃᑕᐅᓪᓗᓂᓗ ᖃᓪᓗᓈᕈᖅᑎᑦᑎᒐᓱᐊᕐᓂᕐᒧᑦ ᐊᑐᐊᒐᐅᔪᓂᒃ. 

 

ᑭᒃᑯᓕᒫᑦ ᖃᐅᔨᒪᓕᕐᒪᑕ ᓄᓇᕗᑦ ᐃᓕᓐᓂᐊᖅᑐᓕᕆᓂᖓ ᐊᓯᖏᓐᓂᑦ ᐊᑦᑎᓛᖑᒻᒪᑦ, ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ ᐊᑐᓕᖁᔭᓕᐊᒥᓂᖏᑦ ᐱᓐᖏᔾᔪᑎᒃᓴᑐᐃᓐᓇᐅᒻᒪᑕ 

ᑲᔪᓯᓂᐅᒐᑎᑦ ᐊᒻᒪᓗ ᐃᓕᓐᓂᐊᖁᑎᓂᒃ ᐱᐅᖏᓕᖅᐹᓪᓕᖅᑎᑦᑎᓂᐊᖅᑐᑎᒃ. 

ᐊᔾᔨᒌᐸᓗᓐᓂᖅᑕᖃᓐᖏᑦᑐᑦ ᐃᓕᓐᓂᐊᕈᑎᒃᓴᐃᑦ. ᐃᓕᓐᓂᐊᖅᑎᖁᑎᕗᑦ ᐃᓕᒃᓯᒪᔭᖏᑦ 

ᖃᐅᔨᓴᖅᑕᐅᒐᐃᒻᒪᑕ ᐊᑦᑎᓂᖅᓴᐅᕙᒻᒪᑕ ᑲᓇᑕᒥᐅᑕᐅᖃᑎᑦᑎᓐᓂᑦ. ᓄᓇᓕᒻᒥᐅᑕᐅᒍᕕᑦ 

ᐃᖃᓗᐃᑦ ᓯᓚᑖᓂ, ᐃᓕᓐᓂᐊᕈᑎᖏᑦ ᑭᖑᕙᖅᓯᒪᓂᖃᖅᑐᑦ ᐊᕐᕋᒍᒥᒃ ᐊᑕᐅᓯᕐᒥᒃ ᒪᕐᕉᓐᓂᓪᓗ 

ᐃᖃᓗᓐᓂᓕ ᐃᓕᓐᓂᐊᖅᑕᐅᓲᓂᒃ. ᐊᓪᓛᑦ ᐃᖃᓗᓐᓂᑐᐊᖅ ᑕᑯᓐᓈᕐᓗᒍ, ᐃᓕᓐᓂᐊᕈᑎᖏᑦ 

ᐊᔾᔨᒌᑦᑐᖃᓐᖏᒻᒥᔪᑦ, ᐃᓕᓴᕖᑦ ᑕᑯᓐᓈᖅᑐᒋᑦ ᐃᓄᖏᑕᓗ ᓇᑭᓐᖔᕐᓂᖏᑕ 

ᐊᔾᔨᒌᓐᖏᓐᓂᖏᓐᓂ. ᖃᐅᔨᒪᔭᐅᓪᓚᕆᓕᖅᑐᖅ ᑕᒪᒃᑯᐊ ᐃᓄᐃᑦ ᓱᕈᓯᓛᖁᑎᖏᑦ ᐃᓄᒃᑎᑐᑦ 

ᐃᓕᓐᓂᐊᖅᑐᑦ ᐃᓕᓐᓂᐊᖅᑎᑕᐅᕙᒻᒪᑕ ᐊᕐᕌᒎᓐᓂᒃ ᒪᕐᕉᓐᓂᒃ ᑭᖑᕙᖅᓯᒪᓂᓕᓐᓂᑦ ᖃᓪᓕᓈᑎᑐᑦ 

ᐃᓕᓐᓂᐊᖅᑐᑦ ᑕᑯᓐᓈᖅᑐᒋᑦ ᐊᒻᒪᓗ ᐃᓕᓴᕕᓕᒫᑦ ᐊᔾᔨᒋᓂᒃ ᐊᖏᖅᑕᐅᓯᒪᔪᓂᒃ 

ᐃᓕᓐᓂᐊᕈᑎᒃᓴᓂᒃ ᐱᖃᓐᖏᒻᒥᔪᑦ. ᑕᐃᒪᓕ ᖁᐊᖅᓵᓇᓐᖏᒻᒪᕆᑉᐸᓕᖅᑯᖅ ᑕᒪᒃᑯᐊ ᓱᕈᓯᓛᑦ 

ᑲᑎᑎᑕᐅᒐᐃᒻᒪᑕ ᐃᓄᑦᑎᑐᓃᓐᖔᖅᑐᖅ ᖃᓪᓗᓈᑎᑐᓃᓐᖔᑐᓪᓗ ᐃᓕᓐᓂᐊᖅᕕᓐᓂ 75 ᐳᓴᖏᑦ 

ᓄᖅᑲᑐᐃᓐᓇᐸᑉᐳᑦ! ᑕᐃᒃᑯᐊ 75 ᐳᓴᖏᑦ ᐃᓄᖑᕙᑦᑐᑦ ᓱᕈᓯᓛᑦ ᐃᓕᓐᓂᐊᖅᑎᑕᒥᓃᑦ 

ᐊᕐᕌᒎᓐᓂᒃ ᒪᕐᕉᓐᓂᒃ ᑭᖑᕙᖅᓯᒪᓂᓕᓐᓂᑦ ᖃᓪᓗᓈᑎᑐᑦ ᐃᓕᓐᓂᐊᖅᑐᑦ ᑕᑯᓐᓇᖅᑐᒋ. 

ᑕᒪᓐᓇᑦᑕᐅᖅ ᐊᑦᑐᐃᖃᑦᑕᕐᒥᔪᖅ ᐃᓕᓐᓂᐊᕈᑎᒃᓴᖏᓐᓂᑦ ᓯᓚᑦᑐᓴᖅᕕᐅᑉ ᐊᒻᒪᓗ ᑕᒪᓐᓇ 

ᑕᑯᒃᓴᐅᓲᖑᓪᓗᓂ ᓴᓂᓕᕇᑦᑎᑕᐅᑎᓪᓗᒋᑦ ᓇᑭᑐᐃᓐᓈᖅᓯᒪᔪᑦ ᑲᓇᑕᐅᑉ ᐊᕕᑦᑐᖅᓯᒪᓂᕋᓛᖏᓐᓂ  

ᐊᕕᑦᑐᖅᓯᒪᓂᖏᓐᓂᓪᓗ. 

 

ᐅᐱᓐᓇᕋᓂᐅᑯᐊ ᓄᓇᕗᒥ ᐊᒥᓱᐊᓗᓐᓂ ᐃᖅᑲᓇᐃᔭᓐᖏᑐᖅᑕᖃᖅᐳᖅ, ᐊᔪᖅᓴᖅᑐᖅᑕᖃᖅᑐᓂᓗ, 

ᐃᒻᒥᓃᖅᑐᖃᖅᐸᑦᑐᓂᓗ ᐊᒥᓱᐊᓗᓐᓂᒃ. ᓱᕈᓯᓛᓄᑦ ᑕᐃᒪᐃᑎᑕᐅᓐᖏᑎᐊᖅᑐᖅ, ᓱᕈᓯᓛᑦ 

ᓴᐱᕐᓇᖅᑐᒧᑦ ᑐᕌᖅᑎᑕᐅᖃᑦᑕᕐᒪᑕ ᐊᒻᒪᓗ ᐅᖃᕈᓐᓇᒻᒪᕆᑦᑐᖓ ᓄᓇᕗᑦ ᒐᕙᒪᖓ ᐃᑲᔪᖅᓰᒻᒪᑦ 



ᐃᓅᖃᑎᒌᑦᑐᓂᒃ ᖁᑦᑎᓕᕇᑦᑐᓂᒃ ᐊᔪᓐᖏᓐᓂᖏᑎᒍᑦ ᐃᓚᖏᑦ ᐊᑦᑎᓂᖅᓴᐅᓪᓗᑎᒃ, ᑕᐃᒫᓪᓗ 

ᐃᖅᑲᖅᑐᕋᖅᓴᕈᖅᑎᑕᐅᔭᕆᐊᓖᑦ ᐃᒻᒥᓃᖃᑦᑕᖅᑐᒐᓛᓗᐃᑦ ᐱᓪᓗᒋᑦ. ᓱᕈᓰᓪᓕ ᐃᓕᓴᕕᓐᓂ 

ᓄᖅᑲᖃᑦᑕᓕᖅᑲᑕ ᒍᕋᐃᑦ 7−ᒥ ᐱᔾᔪᑎᒋᓪᓗᒍ ᐊᕐᕌᒎᓐᓂᒃ ᒪᕐᕉᓐᓂᒃ ᐃᓕᓐᓂᐊᖅᓯᒪᓂᖏᑦ 

ᑭᖑᕙᓯᒻᒪᑕ, ᓯᔪᓂᒃᓴᒥᑦ ᑕᑯᓐᓈᕋᒃᓴᖃᓐᖏᒻᒪᑕ ᐊᑐᐃᓐᓇᐅᖏᓐᓇᒥᑦ ᐃᓅᒋᐊᒃᓴᖅ 

ᓇᓕᐊᓐᓂᑐᐃᓐᓇᖅ ᐃᓅᓯᐅᔪᓐᓇᖅᑐᒥᒃ (ᒫᓐᓇᓕᓴᖅᑎᑐᑦ ᐅᕝᕙᓘᓐᓃᑦ ᐊᖑᓇᓱᓐᓂᒃᑯᑦ). 

 

ᓄᓇᕗᑦ ᒐᕙᒪᖓ ᐊᕐᕌᒍᒐᓛᓗᓐᓂᑦ ᐃᓄᑦᑎᑑᓕᖅᑎᑦᑎᕕᖃᖅᓯᒪᓕᖅᑐᖅ ᐃᓕᓐᓂᐊᕈᑎᒃᓴᓂᑦ − 

ᓇᐅᖏᒃᑯᐊ, ᐊᒻᒪᓗ ᓱᒻᒪᑦ ᓱᓕ ᐱᓯᒪᓐᖏᓚᕗᑦ? ᓄᓇᕗᑦ ᒐᕙᒪᖓ 

ᐃᓄᒃᑎᑑᓕᖅᑎᑦᑎᔪᓐᓇᐸᑦᑐᖅ ᐊᑑᑎᖃᓐᖏᑦᑐᓂᒃ ᒪᓕᒐᓕᐅᖅᕕᒻᒥ ᑲᑎᒪᔾᔪᑎᒥᓂᕐᓂᒃ ᖃᐅᑕᒫᑦ, 

ᓱᒻᒪᓪᓕ ᐃᓕᓐᓂᐊᕈᑎᒃᓴᓂᑦ ᐃᓄᑦᑎᑑᓕᖅᑎᑦᑎᔪᓐᓇᖅᓯᒪᓐᖏᓚᑦ ᐊᕐᕌᒍᒐᓛᓗᓐᓂ 

ᐊᓂᒍᖅᓯᒪᔪᓂ? 

 

ᐱᔾᔪᑎᒋᔭᐅᔪᖅ ᐃᓄᐃᑦ ᓱᕈᓯᓛᖏᑦ ᐃᓕᓐᓂᐊᖅᑎᑕᐅᖅᑳᓲᖑᒻᒪᑕ ᐃᓄᒃᑎᑐᑦ ᓯᕗᓪᓕᖅᐹᖏᓐᓂ 

ᑎᓴᒪᓂ ᐊᕐᕌᒍᓂ ᐱᑎᑦᑎᒐᓱᓐᓂᑐᐃᓐᓇᐅᖏᑦᑐᒃᑯᑦ ᑭᓯᐊᓂᓕ ᐱᔾᒧᑎᖃᖔᖅᑐᖅ ᐊᓯᖏᓐᓂᑦ 

ᐃᓕᑎᒐᕐᓂᓂᖅᓴᐅᒻᒪᑕ ᑕᒪᑐᒥᖓ ᐊᓂᒍᐃᓚᐅᖅᑎᓪᓗᒋᑦ. ᐊᑕᐅᓯᕐᒥᒃ ᐅᖃᐅᓯᕐᒥᒃ 

ᐃᓕᑦᑎᐊᖄᖅᑲᑕ, ᐱᔭᕆᐊᑭᓐᓂᓴᐅᒻᒪᑦ ᐊᓯᐊᓂᒃ ᐅᖃᐅᓯᕐᒥᒃ ᐃᓕᑎᒐᓱᒋᐊᖏᑕ. ᑭᓯᐊᓂᓕ 

ᐃᒪᐃᑦᑐᖃᖅᐸᒻᒪᑦ ᒫᓐᓇ, ᐊᓯᐊᓄᑦ ᐅᖃᐅᓯᕐᒧᑦ ᐊᐅᓪᓛᖅᑎᑕᐅᓴᕋᐃᓗᐊᖅᐸᒻᒪᑕ 

ᐃᓕᒌᓚᐅᖅᑎᓐᓇᒋᑦ ᓯᕗᓪᓕᕐᒥᒃ ᐅᖃᐅᓯᕐᒥᒃ. 

 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕗᒥᐅᑕᕐᓂᒃ ᑲᒪᓯᒪᒻᒪᑕ ᐃᓗᓯᕐᓗᑦᑐᑎᑐᑦ. ᐃᓅᒋᐊᒃᓴᖅ 

ᑕᐃᒪᐃᑦᑑᔮᖅᑐᖅ ᐃᓅᖃᑎᖃᐃᓐᓇᕋᓱᓐᓂᕐᒥᒃ ᐋᓐᓂᖅᑎᕆᖃᑦᑕᖅᑐᒥᒃ, ᒐᕙᒪᒐᓗᐊᑦᑎᓐᓂᑦ 

(ᑲᓇᑕᐅᑉ ᒐᕙᒪᖓ ᑕᐃᒪᐃᓕᐅᖅᑳᓚᐅᖅᓯᒪᔪᖅ). ᐃᓕᓐᓂᐊᖅᑐᓕᕆᔨᒃᑯᑦ ᐃᓄᓐᓂᒃ 

ᐅᖃᐅᔾᔨᔫᔮᖃᑦᑕᖅᑐᑦ ᓯᓚᐃᓐᓂᕋᐃᓪᓗᑎᒃ ᐱᔪᒪᔭᐅᓐᖏᓐᓂᕋᐃᓪᓗᑎᒃ ᑕᐃᒫᒃ 

ᐅᖃᐅᓯᑐᖃᑦᑎᓐᓂᑦ ᐱᖅᑯᓯᑦᑎᓂᓪᓗ ᐳᐃᒍᕆᐊᖃᕋᑦᑕ ᑕᐃᒫᓪᓗ ᐱᔭᕇᖅᐸᓪᓕᐊᓕᖅᑐᑦ 

ᓱᒃᑲᓕᔪᒥᒃ ᔭᒐᑎᕆᓂᕐᒥᒃ ᐃᓕᖅᑯᓯᖅᑎᓐᓂᑦ.  

 

ᑐᒃᓯᐊᒻᒪᕆᑦᑐᖓ ᐊᔪᐃᓐᓇᕋᓱᐊᖅᑐᖓᓗ ᑖᒃᑯᐊ ᑲᑎᒪᔨᕋᓛᑦ ᐊᒻᒪᓗ ᒪᓕᒐᓕᐅᖅᑎᒐ 

ᒪᓕᒐᓕᐅᖅᑎᓕᒫᓪᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓵᓐᖓᑦᑎᖁᔭᕋᓗᐊᒃᑲ ᐊᔭᐅᖅᑕᐅᓗᑎᓪᓗ 

ᑕᒪᓐᓇ ᓱᕈᒃᓯᒪᔪᖅ ᐃᓕᓐᓂᐊᖅᑐᓕᕆᓂᖅ ᓴᓇᒋᐊᖅᑕᐅᖁᓪᓗᒍ ᓱᓕ ᒫᓐᓇ ᐋᓐᓂᖅᑎᕆᕙᒻᒪᑦ 

ᓄᓇᕗᒻᒥᐅᑕᕐᓂᒃ ᑲᓇᑕᒥᐅᑕᕐᓂᓪᓗ. ᑭᒃᑯᓕᒫᑦ ᐱᔪᓐᓇᐅᑎᖏᓐᓂᑦ ᓱᕋᐃᓯᒪᐃᓐᓇᖅᑐᖅ 

ᑕᐃᒪᓐᖓᓕᒫᑦ ᓄᓇᕗᑖᓚᐅᓐᖏᓂᑦᑎᓐᓂᑦ ᐱᒋᐊᖅᓯᒪᓪᓗᓂ. 

 

ᐊᑏᖓᐃ, ᓂᕈᐊᖅᑕᐅᓯᒪᓪᓗᓯ ᑭᒡᒐᑐᖅᑎᐅᓪᓗᓯ ᐆᒥᖓ ᐱᖁᔭᒃᓴᒥᒃ ᑲᔪᓯᑎᑦᑎᑦᑕᐃᓕᒋᒃᓯ. 

ᓵᓐᖓᔭᐅᑎᓚᐅᖅᓯᐅᒃ ᐊᓯᔾᔩᖁᓪᓚᕆᓪᓗᒋᑦ ᐊᑯᓂᐊᓗᒃ ᐅᑕᖅᑭᐊᖑᓯᒪᔪᓂᒃ 

ᐃᓕᓐᓂᐊᖅᑐᓕᕆᓂᕐᒥᒃ ᑐᓂᕐᕈᑎᖃᕐᓂᐅᕙᑦᑐᓂ, ᑕᒪᒃᑯᐊ ᐅᕙᑦᑎᓐᓂᑦ ᐋᓐᓂᖅᓯᓯᒪᒻᒪᑕ 

ᐱᔨᑦᑎᕋᑲᒻᒪᒃᓯᒪᓪᓗᑎᓪᓗ ᐅᕙᑦᑎᓐᓂᓕᒫᖅ. 

 

ᐱᔭᕇᕈᓯᕐᓗᖓᓕ, ᐅᖃᐅᓯᖃᕈᒪᔪᖓ ᑕᑯᓚᐅᖅᑕᓐᓂᒃ ᐅᕙᖓ ᒪᓕᒐᓕᐅᖅᑎᖓᑕ ᐹᓪ ᐅᑲᓕᐅᑉ 

ᓄᓇᕗᑦ ᒐᕙᒪᖓᓂ ᖃᕋᓴᐅᔭᒃᑯᑦ ᐃᑭᐊᖅᓯᕕᖓᓂ: " ᐊᒻᒪᓗ ᒪᓕᒐᓕᐅᖅᑏᑦ ᒪᓕᒐᓕᐅᖅᕕᒻᒥ 

ᐱᓕᕆᓚᐅᖅᐳᑦ ᐊᑦᑐᖏᖅᓯᓪᓗᑎᒃ ᐃᓄᐃᑦ ᐱᔪᓐᓇᐅᑎᖏᓐᓂᑦ, ᐱᖅᑯᓯᖏᓐᓂᑦ 

ᐅᖃᐅᓯᖏᓐᓂᓪᓗ ᓄᓇᕘᑦ ᒪᓕᒐᖁᑎᖏᓐᓄᑦ, ᑕᒪᒃᑯᐊᖏᓛᒃ ᐃᓄᐃᑦ ᐅᖃᐅᓯᖏᓐᓂᑦ 

ᓴᐳᔾᔨᓂᕐᒧᑦ ᐱᖁᔭᖅ ᐊᒻᒪᓗ ᐃᓚᒋᑦ ᐱᑦᑎᐊᖃᑦᑕᐅᑎᕙᓐᖏᑦᑐᑦ ᓱᒋᐊᖅᑕᐅᒍᑎᒃᓴᖏᓐᓂᑦ 



ᐱᖁᔭᕐᒥᒃ ᐊᑐᖃᑦᑕᖅᑐᒥᒃ ᐊᓯᐊᓄᑦ ᓴᖑᑎᑦᑎᒐᓱᐊᕐᓂᕐᓂᒃ, ᐱᖅᑯᓯᑐᖃᕐᓄᑦ ᑐᕌᖓᓂᖅᓴᐅᔪᒥᒃ 

ᐃᖅᑲᖅᑐᐃᔪᓕᕆᓂᕐᒥᒃ." 

 

ᖁᔭᓐᓇᒦᒃ, 

ᓖᓇ ᐃᐅᓪᔅᕘᑦ 

ᐃᖃᓗᐃᑦ, ᓄᓇᕗᑦ  

 



ᐄᐳᕈ 21, 2017 

 

ᑖᒻ ᓴᒻᒧᖅᑐᖅ 

ᐃᒃᓯᕙᐅᑕᖅ, ᒪᓕᒐᓕᕆᓂᕐᒧᑦ ᑲᑎᒪᔨᕌᓛᓄᑦ 

ᓄᓇᕗᑦ ᒪᓕᒐᓕᐅᖅᕕᖓᓂ 

ᖃᕋᓴᐅᔭᒃᑯᑦ ᑐᕌᕈᑎᖓ: submissions@assembly.nu.ca 

 

ᒥᔅᑐ ᓴᒻᒧᖅᑑᖅ ᐊᒻᒪᓗ ᑲᑎᒪᔨᐅᖃᑕᐅᔪᑦ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ, 

 

ᐱᓪᓗᒋᑦ ᓇᓗᓇᐃᖅᑐᑎᐊᖅᑐᒋᑦ ᐅᖃᐅᓯᕆᓯᒪᔭᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ, ᐊᖏᔪᖅᑲᐅᑎᐅᔪᓄᓪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂ, ᐅᖃᐅᓯᕆᓯᒪᔭᒃᑲᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐊᒻᒪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᖃᑕᐅᔪᓄᑦ, ᐊᓯᖏᓐᓄᓪᓗ ᐱᓕᕆᖃᑎᐅᔪᓄᑦ, 

ᑎᑎᕋᓕᖅᑐᖓ ᐅᖃᐅᓯᖃᕈᒪᓪᓗᖓ ᐊᖏᖅᑕᐅᖁᔨᓐᖏᓂᕐᓂᒃ ᐱᖁᔭᒃᓴᖅ 37-ᒥᒃ ᒫᓐᓇ ᑕᐃᒫᒃ ᑎᑎᕋᖅᓯᒪᑎᓪᓗᒍ.  
 

ᑎᑎᕋᕐᒥᔪᖓᑦᑕᐅᖅ ᐊᔪᐃᓐᓇᕋᓱᐊᖅᑐᖓ ᑲᑎᒪᔨᕋᓛᖁᑎᒃᓯᓐᓂᑦ ᐊᒃᓱᑲᓪᓛᓗᒃ ᐊᓯᔾᔨᖅᑕᐅᖁᔭᐅᖁᓪᓗᒋᑦ ᒫᓐᓇ 

ᑐᕌᖅᑕᐅᔪᖅ ᐱᓇᓱᐊᕐᓂᐅᔪᕐᓗ ᓄᑖᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᒥᑦ ᑲᔪᓯᑎᑦᑎᒐᓱᓚᐅᓐᖏᓂᖅᓯᓐᓂ.           

ᓯᕗᒧᑦ  ᐊᑉᓗᖅᑕ - ᓯᕗᒧᑦ ᐃᖏᕐᕋᓂᕐᒥᒃ ᑕᑯᓐᓈᕆᐊᖃᕋᑦᑕ, ᑭᖑᒧᖔᖑᓐᖏᑦᑐᖅ. ᓯᕗᒧᑦ ᑕᑯᓐᓈᕐᓂᖅ 

ᐳᐃᒍᕐᓂᐅᔭᕆᐊᖃᓐᖏᑦᑐᖅ ᐊᓂᒍᖅᓯᒪᔪᓂᒃ ᐱᑲᒻᒪᖃᑦᑕᕐᓂᐅᓯᒪᔪᓂᒃ ᐊᔪᕐᓂᐅᖃᑦᑕᖅᓯᒪᔪᓂᓪᓗ, ᑐᑭᖃᖅᑐᕐᓕ 

ᐊᑐᕐᓂᖅ ᑕᐃᒃᑯᓂᖓ ᐃᓕᑦᑕᐅᓯᒪᔪᓂᒃ ᐱᐅᓂᖅᓴᒧᑦ ᑐᕌᖓᔪᓂᒃ ᐊᓯᕈᐃᖃᑦᑕᕐᓗᑎᒃ ᓄᓇᕗᒻᒥ ᓴᖅᑭᕈᓐᓇᖅᑐᐃᑦ 

ᓴᖅᑭᕋᔭᕐᒪᑕ. 
 

ᑕᐃᒪ ᖃᐅᔨᒪᒐᕕᑦ, ᐊᒥᓱᑦ ᐃᓄᑐᐃᓐᓇᐃᑦ ᑎᒥᐅᔪᐃᓪᓗ ᐊᖏᖅᑕᐅᖏᑦᑎᐊᒻᒪᕆᖁᔨᒻᒪᑕ ᐱᖁᔭᒃᓴᖅ 37-ᒥᑦ. 

ᐊᑭᕋᖅᑐᖅᑕᐅᓂᖓ ᐱᔾᔪᑎᖃᓗᐊᖅᑐᖅ ᒐᕙᒪᒃᑯᑦ ᑭᖑᕙᕆᐊᖅᓯᒍᒪᓂᖓᓂᑦ ᐊᑐᓕᕐᓂᐅᓴᓕᖅᑎᓪᓗᒍ ᐃᓗᓕᖏᓐᓂ 

ᓈᓴᐅᑎᓕᒃ 8 ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᐱᖁᔭᕐᒥ ᐊᕐᕌᒍᓄᑦ ᖁᓕᒃᑲᓂᕐᓄᑦ. ᐃᓱᒫᓗᑦᑐᖃᖅᐸᒻᒥᔪᖅ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᔪᓐᓇᐅᑎᖏᑦ ᒥᑭᓪᓕᒋᐊᖅᑕᐅᓂᐊᕐᒪᑕ ᐊᒻᒪᓗ ᑕᒪᓐᓇ 

ᒐᕙᒪᒃᑯᓐᓄᑦ ᐱᔪᓐᓇᐅᑎᐅᔪᓂᒃ ᑎᒍᓯᒐᓱᓐᓂᑐᐃᓐᓂᐅᓱᒋᔭᐅᓪᓗᓂ.  
 

ᖃᐅᔨᒪᑐᐃᓐᓇᕆᐊᖃᕐᒥᔪᑎᑦᑕᐅᖅ, ᐃᖅᑲᓇᐃᔭᖅᐸᔪᒐᒪ ᐊᓪᓚᕕᒻᒥ ᑐᖏᓕᕆᔭᐅᓪᓗᖓ ᒥᓂᔅᑕ ᖁᐊᓴᒧᑦ. ᒫᓐᓇᓕ 

ᐃᓗᓕᖏᑦ ᐅᖃᐅᓯᕆᔾᔮᓐᖏᑕᕋᓗᐊᒃᑲ, ᑭᓯᐊᓂᓕ ᐅᖃᕈᓐᓇᖅᑐᖓ ᐱᔾᔪᑎᒪ ᓄᖅᑲᕈᒪᓂᕐᓄᑦ ᐃᓚᖃᓪᓚᕆᓚᐅᕐᒪᑦ 

ᐱᖁᔭᒃᓴᖅ 37-ᒥᑦ, ᑕᕝᕘᓇᓗ ᐱᖁᔭᒃᓴᖅᑎᒍᑦ ᐊᓯᔾᔨᖅᑕᐅᒐᓱᐊᖅᑐᑦ, ᐊᒻᒪᓗ ᖃᓄᖅ ᑕᒪᐅᖓ 

ᐱᖁᔭᒃᓴᐅᓂᐊᓕᖅᑐᒧᑦ ᑎᑭᐅᑎᓐᓂᕐᒪᖔᑕ.    
 

ᑐᑭᓯᓯᒪᓕᕋᒪ ᑖᓐᓇ ᒫᓐᓇ ᒐᕙᒪᐅᔪᖅ ᐃᓱᒪᖃᕐᒪᑦ ᐊᒃᓱᐊᓗᒃ ᐊᔭᐅᖅᑕᐅᓱᒋᓪᓗᑎᒃ ᑲᔪᓯᑎᑦᑎᒋᐊᖃᕐᓂᕐᒧᑦ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ.  ᑭᓯᐊᓂᓕ ᑕᐃᒪᐃᑦᑐᒥᒃ ᐊᖏᔪᐊᓗᒻᒥᒃ ᒪᓕᒐᐅᓂᐊᖅᑐᒥᒃ ᑲᔪᓯᑎᑦᑎᓂᐊᕈᒃᓯ, 

ᑲᔪᓯᑎᑦᑎᒐᓱᒋᐊᖃᖅᑐᓯ ᒪᓕᑦᑎᐊᕐᓗᓯ ᒫᓐᓇ ᓴᖅᑭᔮᖅᑐᓂᒃ ᐱᔪᓐᓇᐅᑎᐅᓕᖅᑐᓂᒃ, ᐅᒃᐱᓇᖅᓯᑎᑦᑎᓗᓯ 

ᑭᐅᒐᓱᐊᕐᓂᒃᑯᑦ ᐃᓱᒫᓘᑎᐅᔪᓂᒃ ᑲᑐᔾᔭᐅᔪᓂᒃ ᓄᓇᓕᓐᓂ ᓄᓇᖃᖅᑐᓄᑦ, ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓄᑦ, ᐊᓯᖏᓐᓄᓪᓗ ᑲᑐᔾᔨᖃᑎᐅᔪᓄᑦ. ᒫᓐᓇ [ᐃᓕᓐᓂᐊᖅᑐᓕᕆᔨᒃᑯᓐᓄᑦ] ᐊᐅᓚᑦᑎᔨᐅᔪᑦ 

ᓯᕗᓕᖅᑎᐅᔪᓪᓗ ᐃᓱᒪᖃᖅᑑᔮᕐᒪᑕ ᑕᒪᒃᑯᐊ ᐃᓄᐃᑦ ᖃᐅᔨᒪᓱᒋᔭᐅᒐᑎᒃ ᑭᓱᓂᒃ ᐱᒋᐊᖃᕐᒪᖔᑕ ᐱᒍᒪᒻᒪᖔᑕᓗ. 

ᐱᖃᕆᐊᖃᖅᑐᒋᑦᑎᒐᑎᒃ ᐅᓪᓗᒥ ᓴᖅᑭᔮᖅᑐᓂᒃ ᐱᔪᓐᓇᐅᑎᒋᔭᑦᑎᓐᓂᒃ ᐱᔾᔪᑎᒋᓪᓗᒍ ᒐᕙᒪᒃᑯᑦ 

ᐱᓕᕆᐊᕆᒋᐊᓕᒥᓂᕐᒥᓂᒃ ᐱᓕᕆᐊᖃᕐᓂᖏᒻᒪᑕ ᒪᓕᒐᕐᓂ ᓇᓗᓇᐃᖅᑐᖅᑕᐅᓯᒪᔪᓂᒃ ᐊᕐᕌᒍᒐᓛᓗᓐᓂ ᐊᑕᓕᖅᑐᓂᑦ. 
 

ᑖᓐᓇᐃᓛᒃ ᐱᖁᔭᒃᓴᖅ 37 ᑕᒪᐅᖔᓗᒃ ᑎᑭᐅᑎᓯᒪᒻᒪᑦ ᒪᓕᒐᒃᓴᐅᓪᓗᓂ ᑲᒪᓇᓪᓚᕆᑦᑐᖅ ᐅᕙᓐᓄᓪᓕ.   
 

ᑲᔪᖏᖅᓴᕋᓗᐊᖅᑲᒋᑦ ᐃᒫᓪᓚᕆᒃ, ᒪᓕᒐᓕᐅᖅᑎᑐᐃᓐᓇᐅᓗᑎᑦ ᐃᓕᓐᓂᑦ ᓂᕈᐊᖅᓯᒪᒧᓂᒃ ᐅᖃᖃᑎᖃᖁᓪᓗᑎᑦ 

ᑕᒪᓐᓇ ᐱᓪᓗᒍ. ᐃᓚᐅᖃᑦᑕᕆᑦ ᑕᖅᑲᒃᑯᓂᖓᓗ ᓂᓪᓕᐊᖃᑦᑕᖁᔨᓗᑎᑦ. ᐃᓕᔅᓯᓐᓂᑦ ᓱᓂᐊᕐᒪᖔᔅᓯ 

ᐅᐊᑦᑎᑎᐊᓪᓚᕆᒃᑲᑦᑕ ᑕᐃᒪᐃᖁᔨᓪᓚᕆᑦᑐᑕᓗ ᓴᐳᔾᔨᖁᔨᓪᓗᑕ ᓯᕗᒧᐊᑦᑎᑦᑎᖁᔨᓪᓗᑕᓗ ᐱᔪᓐᓇᐅᑎᑦᑎᓐᓂᑦ.  
 

ᐱᔭᕆᐊᑐᔪᐊᓘᒐᓗᐊᖅ ᐱᓕᕆᐊᖑᒋᐊᓕᓐᓂᒃ ᐱᓕᕆᒐᓱᐊᖅᑐᓂ. ᑭᓯᐊᓂᓕ ᐊᔪᕐᓇᖅᑐᐊᓘᓐᖏᒻᒪᑕ. 
 

ᐱᓕᕆᓐᖏᖔᕐᓗᓯ ᒥᑭᓪᓕᑎᕆᓂᕐᓂᒃ ᐱᔪᓐᓇᐅᑎᓂᒃ ᓄᓇᓕᓐᓄᓪᓗ ᐃᓚᐅᔪᓐᓇᓂᕐᓂᒃ, ᐊᔪᓐᖏᔾᔪᑎᓂᓪᓗ, 

ᐱᓕᕆᒐᓱᖔᓚᐅᕆᔅᓯ ᓯᕗᒧᐊᑦᑎᑦᑎᒐᓱᐊᕐᓗᓯ ᐃᓕᓐᓂᐊᖅᑐᓕᕆᔾᔪᑎᓂᒃ ᐃᑲᔫᓯᐊᖅᑎᑦᑎᖃᑦᑕᕐᓗᓯ 

ᐃᓕᓐᓂᐊᖅᑎᓂᒃ ᓄᓇᓕᖁᑎᑦᑎᓂᓪᓗ. ᐊᑐᐊᒐᖅᑖᑎᑦᑎᓗᓯ ᐊᕐᕌᒍᖃᑎᖏᓐᓂᑦ ᖁᑦᑎᓂᖅᓴᒧᑦ ᒍᕋᐃᑦᒧᑦ 

ᒪᓕᒃᓴᑎᑦᑎᖃᑦᑕᓂᕐᒥᒃ ᓄᖅᑲᑎᑦᑎᔪᒥᒃ.  
 

ᐱᓕᕆᔾᔪᑎᒃᓵᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓄᑦ ᕿᖃᖅᑎᑕᐅᑐᐃᓐᓇᖅᑐᑦ...ᐱᓕᕆᔾᔪᑎᒃᓴᐃᑦ 

ᓴᓇᔭᐅᓯᒪᔪᑦ ᐃᑲᔪᖅᓰᔾᔪᑎᐅᓂᐊᕐᒪᑕ ᓯᕗᒧᐊᑦᑎᑦᑎᒍᑎᐅᓗᑎᓪᓗ ᐃᓄᒃᑐᑦᒥᑦ ᐊᒻᒪᓗ ᐃᓄᐃᑦ 

ᐃᓕᓐᓂᐊᖅᑎᑕᐅᓂᖏᓐᓂᑦ...ᐊᑐᕆᐊᓚᐅᖅᓯᐅᖏᒃᑯᐊ.  ᓇᓗᓇᐃᖅᑐᑎᐊᖅᓯᒪᔪᒥᒃ ᐸᕐᓇᐅᑎᓕᐅᕐᓗᓯ, ᐊᒻᒪᓗ 

ᐱᓕᕆᔾᔪᑎᒃᓴᓂᒃ ᐃᓗᓪᓕᕐᓗᒍ, ᖃᓄᐃᓕᒋᐊᕐᓗᓯᐅᒃ ᐅᓪᓗᒥ ᐊᖏᔪᑲᓪᓛᓗᒻᒥᒃ ᐊᒥᒐᖅᓯᓂᐅᔪᖅ ᐃᓄᒃᑐᑦ 

ᐃᓕᓐᓂᐊᑎᑦᑎᔨᒃᓴᓂᒃ ᐃᓕᓴᕕᓐᓂ. ᑕᒪᓐᓇ ᐃᓗᓕᖃᕋᔭᖅᑐᖅ ᐱᓕᒻᒪᒃᓴᐃᓂᕐᒥᒃ, ᐃᓕᓐᓂᐊᑎᑦᑎᓂᕐᓂᓪᓗ, 

ᐊᒻᒪᓗᑦᑕᐅᖅ ᓱᒃᑲᓕᒋᐊᖅᑎᑕᐅᓯᒪᔪᒥᒃ ᐱᕙᓪᓕᐊᑎᑦᑎᓂᐅᔪᓂᒃ ᐱᐅᔪᓂᒃ ᐃᓕᓐᓂᐊᑎᑦᑎᒍᑎᒃᓴᓂᒃ 

ᐃᓕᓴᐅᑎᒃᓴᓂᓪᓗ ᐊᒻᒪᓗ ᓇᓗᓇᐃᖅᑐᑎᐊᖅᓯᒪᔪᓂᒃ ᒪᓕᒐᖅᑎᒍᑦ ᐋᖅᑭᑎᖅᓯᒪᓂᐅᔪᓂᒃ ᐊᑐᐊᒐᕈᓘᔭᕐᓂᓪᓗ 

ᐋᖅᑭᑦᑕᐅᓯᒪᔪᓂᒃ ᐃᑲᔪᖅᓰᔾᔪᑎᐅᓂᐊᕐᓗᑎᒃ (ᒥᑭᓪᓕᑎᕆᔾᔪᑎᐅᓐᖏᓪᓗᑎᒃ) ᐅᖃᐅᓯᐅᔪᒥᒃ ᐱᖅᑯᓯᐅᔪᒥᓪᓗ 

ᐊᒥᓲᓂᖅᓴᐅᔪᓄᑦ ᓄᓇᖃᖅᑐᖁᑎᑦᑎᓐᓄᑦ. ᐊᐅᓚᔨᕕᓯᐅᒃ ᓄᓇᕗᒥ ᐃᓱᒪᒃᑯᑦ ᑕᑯᓐᓇᖑᐊᕐᓂᐅᓚᐅᖅᓯᒪᔪᖅ? 

ᑕᒫᓐᖓᑦ ᐊᓂᒍᐃᓚᐅᖅᑕ ᓯᓐᓇᑦᑐᑲᒻᒪᓐᓂᐊᓘᔮᖅᑐᒥᒃ ᐃᒻᒥᓃᖃᑦᑕᕐᓂᐊᓗᓐᒥᒃ, ᐃᓕᓴᕕᓐᓂ ᓄᖅᑲᖃᑦᑕᕐᓂᐊᓗᓐᓂᑦ, 

ᐊᒻᒪᓗ ᐊᒃᓱᐊᓗᒃ ᑐᕚᖃᕐᓂᕐᒥᒃ ᐃᓄᓕᕆᔨᒃᑯᓐᓄᑦ ᐃᑲᔪᖅᑕᐅᓂᕐᒥᒃ. 
 

ᓄᓇᕗᒥᐅᑕᐅᓪᓗᖓ, ᐃᓅᓪᓗᖓ ᐃᓕᓐᓂᐊᖅᑐᓕᕆᓂᖅ ᐃᓂᒍᖅᓯᒪᓪᓗᒍ ᒫᓂ, ᐊᒻᒪᓗ ᐊᖏᔪᖅᑳᕆᔭᐅᓪᓗᖓ 

ᕿᑐᕐᖓᖃᖅᑐᖓ ᐅᓂᒍᐃᓯᒪᔪᓂᒃ, ᓱᓕᓗ ᐃᓕᓐᓂᐊᖅᑐᓂᒃ ᐊᒻᒪᓗ ᐃᓕᓐᓂᐊᖅᑐᓕᕆᓂᒃᑰᖃᑦᑕᓂᐊᖅᑐᓂᒃ ᒫᓂ, 

ᐃᑲᔪᖃᑕᐅᒍᒪᒐᒪ ᓴᖅᑮᔪᖃᖁᓪᓗᒍ ᐱᐅᓂᖅᓴᒥᒃ ᐃᓕᓐᓂᐊᖅᑐᓕᕆᔾᔪᓯᕐᒥᒃ. 
 

ᒪᓕᒐᓕᐅᖅᑎᐅᓪᓗᓯ, ᐊᖏᑐᐃᓐᓇᖅᑕᐃᓕᓯᐅᒃ ᐊᔭᐅᖅᑕᐅᔫᔮᕐᓂᓯ "ᑲᔪᓯᑎᑦᑎᖁᔭᐅᓪᓗᓯ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᒥᒃ".  ᐱᑎᑕᐅᓪᓚᕆᒍᒪᒋᔅᓯ, ᐱᐅᓂᖅᐹᒥᒃ ᓂᕆᐅᓪᓗᓯ.  ᐊᒻᒪᓗ ᐋᖅᑭᑦᑎᕆᓗᓯ ᐱᓕᕆᔾᔪᓯᐅᔪᓐᓇᖅᑐᓂᒃ 

ᐃᓕᓐᓂᐊᖅᑎᖁᑎᑦᑎᓐᓂᑦ ᓄᓇᓕᖁᑎᑦᑎᓐᓂᑦ, ᓄᓇᕗᒻᒥᓪᓗ ᐸᕐᓇᓯᒪᓂᖅᓴᐅᔪᒥᒃ ᐃᓕᐅᖅᑲᐃᖃᑕᐅᔪᓐᓇᓂᐊᖅᑐᒥᒃ 

ᐃᓚᐅᓪᓚᕆᓪᓗᑎᒃ ᐱᕙᓪᓕᐊᑎᐊᖅᑐᓄᑦ ᐃᓅᖃᑎᒌᓄᑦ. 
 

ᐊᒻᒪᓗ ᐳᐃᒍᖅᑕᐃᓕᒋᔅᓯ...ᐃᓘᓐᓇᑕ ᐊᑦᑐᖅᑕᐅᓂᐊᖅᕋᑦᑕ ᑕᒪᑐᒧᖓ. ᓂᕆᐅᑦᑐᒍᑦ ᓂᕈᐊᖅᓯᒪᔭᑦᑎᓐᓂᑦ 

ᒪᓕᒐᓕᐅᖅᕕᒻᒥ ᐱᓕᕆᖁᔨᓪᓗᑕ ᐱᒍᒪᔭᑦᑎᓐᓂᑦ ᐱᑎᑦᑎᒐᓱᐊᕐᓗᑎᒃ...ᐱᓐᖏᔾᔪᑎᒃᓴᓕᐅᑐᐃᓐᓇᖏᓪᓗᑎᒃ ᒫᓐᓇ 

ᐊᐅᓚᑦᑎᔨᐅᔪᓄᑦ ᓱᒃᑲᐃᒐᓱᐊᖏᓐᓇᕈᒪᑎᓪᓗᒋᑦ ᑕᒪᒃᑯᓂᖓ ᐱᓕᕆᐊᖃᖅᑐᑎᒃ ᐅᕙᑦᑎᓐᓄᑦ ᐊᒃᓱᒻᒪᕆᐊᓗᒃ  

ᐱᒻᒪᕆᐊᓘᔪᓂᒃ. 
 

ᐃᓕᒃᓯᓐᓄᑦ ᐊᑐᐃᓐᓇᐅᑎᑉᐳᖓ, ᑲᑎᒪᔨᕋᓛᖑᔪᓯ, ᒪᓕᒐᓕᐅᖅᑎᐅᓪᓗᓯᓗ ᐃᓄᑐᐃᓐᓇᐅᓪᓗᓯᓗ 

ᖃᐅᔨᒃᑲᖅᑕᐅᔪᓐᓇᕋᒪ ᑖᒃᑯᐊ ᐊᓯᖏᓪᓘᓐᓃᑦ ᑕᒪᑐᒧᖓ ᐊᑦᑐᐊᓂᓖᑦ ᐅᖃᐅᓯᕆᑦᑎᐊᕈᓐᓇᕐᓂᐊᕋᑦᑎᒍ. 

 

 

ᖁᔭᓐᓇᒦᒃ 

 

ᖃᔮᖅ ᐃᐅᓪᔅᕘᑦ 

qajaaq@gmail.com 

867.222.3939 

mailto:qajaaq@gmail.com

ᐄᐳᕈᓪ 21, 2017 
 
ᑖᒻ ᓴᒻᒧᖅᑐᖅ, ᒪᓕᒐᓕᐅᖅᑎ 
ᐃᒃᓯᕙᐅᑕᖅ, ᑲᑎᒪᔨᕋᓛᓄᑦ ᒪᓕᒐᓕᐅᕐᕕᖕᒥᑦ ᓄᓇᕘᒥ 
ᓄᓇᕗᑦ ᒪᓕᒐᓕᐅᕐᕕᐊ 
ᖃᕆᑕᐅᔭᑎᒍᑦ: submissions@assembly.nu.ca  
 
ᒪᓕᒐᓕᐅᖅᑎ ᑖᒻᒪ ᓴᒻᒧᕐᑐᕐᒧᑦ 
 
ᐱᖁᔭᒃᓴᖅ 37 ᐊᓯᔾᔨᕈᑎᒃᓴᖅ ᓄᓇᕗᑦ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᒃ 
 

ᑎᑎᕋᖅᐳᖓ ᓂᕈᐊᖅᑎᒋᔭᐅᓪᓗᖓ ᒫᓂᑲ ᐃᐅᓪᒧᑦ ᐊᒻᒪᓗ ᑐᓂᖃᓯᐅᑎᕙᕋ 
ᑖᒃᓱᒥᖓ ᑎᑎᖅᑲᕐᒥᒃ ᖃᐅᔨᒪᖃᑕᐅᓂᐊᕐᒪᑦ ᐃᓱᒫᓗᒋᔭᓐᓂᒃ ᐃᓕᒃᓯᓐᓄᑦ ᑐᓂᔭᓐᓂᒃ. 
ᐃᓱᓕᑦᑎᓚᐅᖅᓯᒪᕗᖓ ᐃᓕᓐᓂᐊᕐᓂᕐᒥᒃ ᓄᓇᑦᓯᐊᖅ ᒐᕙᒪᕆᑎᓪᓗᑎᒍᑦ, ᓲᖃᐃᒻᒪᓕ 
ᑕᐃᒃᑯᐊ ᕿᑭᖅᑖᓗᖕᒥᑦ ᐃᓕᓐᓂᕐᓂᓕᕆᔨᒃᑯᑦ ᑲᑎᒪᔨᐅᑎᓪᓗᒋᑦ ᐱᔪᓐᓇᕐᓂᖃᓚᐅᖅᑎᓪᓗᒋ 
ᒪᑯᓂᖓ ᐃᓕᓐᓂᐊᖅᑕᐅᔪᒃᓴᕐᓂᒃ ᐃᓗᓕᖏᓐᓂᒃ, ᑲᒪᒋᔭᖃᕐᓂᖅ, ᐊᑐᐊᒐᓕᕆᓂᖅ ᐊᒻᒪᓗ 
ᐃᖅᑲᓇᐃᔭᖅᑎᑖᕐᓂᖅ. ᐃᓕᑕᕆᕙᒃᑲ ᐊᒻᒪᓗ ᖁᔭᓕᕙᒃᑲ ᒫᓐᓇᐅᔪᖅ ᐱᓇᓱᐊᑦᑎᐊᖃᑦᑕᕋᒪ 
ᐊᒻᒪᓗ ᐅᐱᒍᓱᒃᖢᖓ ᐃᓅᒐᒪ. ᐱᕈᖅᓴᖅᑎᑕᐅᓚᐅᖅᐳᖓ ᓯᖕᓇᒃᑑᒪᖁᔭᐅᓪᓗᖓ ᓄᓇᕗᒻᒥ 
ᐱᑕᖃᕐᓂᐊᕐᓂᖓᓐᓂᒃ ᐃᓄᐃᑦ ᐊᒻᒪᓗ ᓄᓇᓖᑦ ᐊᐅᓚᑦᑎᓂᐊᕐᓂᕋᖅᑕᐅᓪᓗᑎᒃ 
ᐊᒃᑐᐃᓂᖃᕐᓗᑎᓪᓗᒃ ᐋᔨᕈᑎᓂᒃ ᕿᑐᕐᖓᑦᑎᓐᓂᒃ ᐊᒻᒪᓗ ᐃᕐᖑᑕᑦᑎᓐᓂᒃ. ᒫᓐᓇᒧᑦ 
ᓯᓚᑦᑐᓴᕐᕕᖕᒧᑦ ᐃᓕᓐᓂᐊᕆᐊᒃᑲᓐᓂᖅᓯᒪᓪᓗᖓ ᐋᓐᑎᐅᕆᔫ (Ontario) ᐊᒻᒪᓗ 
ᒪᓕᒐᓕᕆᔨᐅᓂᕐᒧᑦ ᒫᓐᓇ ᐃᓕᓐᓂᐊᕐᖢᖓ. ᐊᐃᑦᑖᖑᒐᓗᐊᖅ, ᕿᑐᕐᖓᒃᑲᓕ ᑕᐃᒫᑦᑎᐊᖅ 
ᐃᓕᓐᓂᐊᖅᑎᑕᐅᓯᒪᖏᒻᒪᑕ. ᐅᐱᒋᕕᔾᔪᐊᕐᑕᒃᑲ ᕿᑐᕐᖓᓕᒫᒃᑲ ᑭᓯᐊᓂ ᖃᐅᔨᒪᕗᖓ 
ᐃᓕᓐᓂᐊᕐᓂᓕᕆᔾᔪᑎᖏᑦ ᐃᓱᒪᒋᔭᖃᖅᑳᖅᓯᒪᖏᑦᑎᐊᕐᒪᑦ ᐱᐅᓛᖑᓇᔭᖅᑐᓂᒃ ᐃᓚᑰᔪᒥᒃ 
ᐃᓕᓐᓂᐊᖅᑎᑕᐅᓯᒪᖕᒪᑕ.  

ᑕᐃᒪᙵᓂ ᐄᐳᕈᓪ 1, 1999ᒥᒃ ᐱᒋᐊᕐᖢᒍ ᐃᓕᓐᓂᐊᕐᓂᓕᕆᔨᒃᑯᑦ 
ᓄᓇᕗᒻᒥᐅᓄᑦ ᑲᒪᑦᑎᐊᙱᓗᐊᕐᓂᕐᒥᓄᑦ ᐱᔭᒃᓴᒥᓂᒃ ᑐᙵᐅᑦᑎᓯᒪᖕᒪᑕ. ᓯᕗᓪᓕᕐᒥᒃ 
ᑕᒻᒪᕈᑎᒋᓚᐅᖅᑕᖏᑦ ᐱᖁᔨᓚᐅᖅᓯᒪᑎᓪᓗᒋᑦ ᐲᖅᓯᖁᔨᓂᕐᒥᒃ ᐊᕕᒃᑐᖅᓯᒪᔪᓂᒃ ᑲᑎᒪᔨᓂᒃ 
ᐃᓕᓐᓂᐊᖅᑐᓕᕆᔨᒃᑯᓐᓂᒃ. ᑕᒻᒪᕈᑎᒋᓯᒪᒻᒥᔭᖏᑦ ᐃᒃᐱᖕᓂᐊᕆᑦᑎᐊᖏᓐᓂᖏᓐᓂᒃ 
ᓄᓇᕗᑦ ᑐᙵᕕᒃᑯᓐᓂᒃ ᐱᓕᕆᖃᑎᒌᒋᐊᖃᕋᓗᐊᖅᑎᓪᓗᒋᑦ ᓴᖅᑭᑦᑎᒐᓱᓚᐅᖅᓯᒪᑎᓪᓗᒋᑦ 
ᓄᓇᕗᒻᒥᙶᖅᑐᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᒃ. ᐱᓕᕆᖃᑎᖃᑦᑎᐊᖏᓐᓂᖅ 
ᐱᔾᔪᑕᐅᓪᓗᓂ ᐃᓕᓐᓂᐊᖅᑐᓕᕆᔨᒃᑯᑦ ᐃᒥᒃᑯᑦ ᑲᔪᓯᒋᐊᖃᕋᓱᓕᓚᐅᖅᐳᑦ. ᓯᕗᓪᓕᕐᒥᒃ 
ᓴᖅᑭᑕᐅᒋᐊᓚᐅᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᑲᔪᓯᓚᐅᙱᐳᖅ. ᓄᑖᕐᒥᒃ 
ᓴᖅᑭᑦᑎᒋᐊᕐᖢᑎᒃ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ ᓄᖅᑲᖅᑎᑕᐅᑦᑎᐊᒻᒪᕆᓚᐅᖅᓯᒪᕗᖅ. 

2008ᙳᓚᐅᖅᑎᓐᓇᒍ, ᐃᓕᓐᓂᐊᖅᑐᓕᕆᔨᒃᑯᑦ ᐅᔾᔨᕈᓱᓚᐅᖅᐳᑦ 
ᐊᔭᐅᖅᑐᐃᑦᑎᐊᕐᓂᐊᕈᑎᒃ ᓇᖕᒥᓂᒃ ᓴᖅᑭᑦᑎᓗᑎᒃ ᑭᓯᐊᓂ, ᐊᓱᐃᓛᒃ ᓴᖅᑭᑦᑎᓚᐅᖅᐳᑦ 
ᑭᒡᒐᖅᑐᐃᔨᒃᑯᑦ ᐃᓕᓐᓂᐊᖅᑐᓕᕆᒃᑯᑦ ᓄᓇᕘᒥᒃ (ᑭᒡᒐᖅᑐᐃᔨᒃᑯᑦ). ᐃᓕᓐᓂᐊᕐᓂᓕᕆᔨᒃᑯᑦ 
ᓴᙱᔪᓐᓇᕐᓂᖏᓐᓂᒃ ᒥᑭᓪᓕᒋᐊᖅᑎᑦᑎᓚᐅᖅᐳᑦ 2008 ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᒃ 
ᐱᔪᓐᓇᕐᓂᖏᑦ ᓇᓗᓇᐃᕆᓪᓗᓂᒋᑦ. 2008 ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐ 
ᑐᑭᒧᐊᖅᑎᑦᑎᓯᒪᓚᐅᕆᓪᓗᓂ ᖃᐅᔨᓴᖅᑕᐅᔭᕆᐊᖃᓗᐊᕐᖢᓂ ᑕᓪᓕᒪᓂᒃ ᐊᕐᕌᒍᓂᒃ 

ᐊᓂᒍᖅᐸ. ᑭᓯᐊᓂᓕ ᐃᓕᓐᓂᐊᕐᓂᓕᕆᔨᒃᑯᑦ ᑲᔪᓯᑎᑦᑎᓚᐅᙱᓚᑦ ᐱᔭᕆᐊᖃᖅᑕᖓᓐᓂᒃ 
ᖃᐅᔨᓴᓚᐅᙱᑎᓪᓗᒋᑦ 2013/2014ᒥᒃ. ᐊᒻᒪᑦᑕᐅᖅ, ᐃᓕᓐᓂᐊᕐᓂᓕᕆᔨᒃᑯᑦ 
ᐊᑐᖅᓯᒪᙱᒻᒪᕆᒃᐳᑦ ᐱᔪᓐᓇᕐᓂᖃᕐᑎᓪᓗᒋᑦ ᐃᓕᓐᓂᐊᕌᓂᒃᑎᑦᑎᒋᐊᖃᕋᓗᐊᕐᓂᖏᓐᓂᒃ. 
ᑕᒪᒃᑯᐊ ᐱᔾᔪᑎᒋᔭᐅᔪᑦ ᑮᓇᐅᔭᖃᑦᑎᐊᙱᑎᑦᑎᓂᖅ, ᐃᓕᓐᓂᐊᖅᑎᑦᑎᙱᓐᓂᖅ ᐊᒻᒪᓗ 
ᐱᓕᒻᒪᒃᓴᐃᑦᑎᐊᖏᓐᓂᖏᓐᓂᒃ ᐃᓕᓐᓂᐊᕐᓂᓕᕆᔾᔪᑎᓕᒫᕐᓂᒃ ᓲᕐᓗ ᐃᓕᓴᐃᔨᓂᒃ 
ᐃᓕᓐᓂᐊᖅᑎᑦᑎᓂᖅ, ᐃᓕᓐᓂᐊᕐᑐᓕᕆᒃᑯᓐᓂᒃ ᐃᓕᓐᓂᐊᖅᑎᑦᑎᓂᖅ,  ᐃᓕᓐᓂᐊᕐᕕᓐᓂᒃ 
ᐃᓕᓐᓂᐊᖅᑕᐅᔭᕆᐊᓕᖕᓂᒃ, ᐅᖃᐅᓯᓕᕆᓂᒃᑯᑦ ᐃᓕᓐᓂᐊᖅᑎᑦᑎᓂᖅ ᐊᒻᒪᓗ 
ᐃᑲᔪᖅᑕᐅᒃᑲᓐᓂᕐᓗᑎᒃ ᐃᓕᓐᓂᐊᕐᑎᑦᑎᔾᔪᑎᓂᒃ. 

ᐱᖁᔭᒃᓴᖅ 37 ᓱᕋᒃᑎᒃᑲᓐᓂᓪᓗᐊᖏᒃᑲᓗᐊᕐᖢᓂ ᓱᕋᒃᑎᕆᒃᑲᓐᓂᕐᓂᐊᖅᑐᖅ 
ᑐᓂᔭᐅᓯᒪᔪᖅ ᑲᑎᒪᔨᕋᓛᓄᑦ ᖃᐅᔨᓴᖁᔭᐅᓪᓗᓂ. ᐱᖁᔭᒃᓴᖅ ᓄᓇᕗᒻᒥᐅᓂ 
ᓇᓗᓇᖏᒻᒪᕆᒃᐳᖅ ᐃᑲᔫᑎᐅᔾᔮᖏᓐᓂᖓᓐᓂᒃ. ᐊᐃᑦᑖᖑᒐᓗᐊᖅ ᑭᓯᐊᓂ 
ᐃᓱᒫᓘᑎᒋᖃᑕᐅᕙᕋ. ᒪᓕᒐᕐᒥᒃ ᐊᓯᔾᔨᕈᒪᓂᖏᑦ ᓱᕋᒃᓴᐃᒃᑲᓐᓂᑐᐃᓐᓇᕐᓂᐊᕐᒪᑕ, 
ᓱᕋᒃᓴᖅᓯᒫᓂᒃᑕᖏᓐᓂᒃ. ᐃᖅᑲᐅᒪᖁᕙᔅᓯ ᑕᐃᒪᙵᓂ 1999ᒥᒃ, ᐃᓕᓐᓂᐊᕐᕕᖕᒥᑦ 
ᐃᓱᓕᑦᑎᕙᓪᓕᐊᔪᑦ ᐊᒻᒪᓗ ᐃᓕᓐᓂᐊᕆᐊᖏᓐᓇᖅᐸᓪᓕᐊᔪᑦ ᓈᓴᐅᑎᖏᑦ 
ᖁᕝᕙᕆᐊᖅᓯᒪᓗᐊᖏᖢᑎᒃ ᐊᒻᒪᓗ ᐃᓕᓐᓂᐊᕌᓂᖏᓪᖢᑎᒃ ᐊᓂᐊᕋᖅᐸᓪᓕᐊᔪᑦ 
ᐊᒥᓲᓂᖅᓴᐅᖏᓐᓇᖅᖢᑎᒃ. ᓄᓇᕗᒻᒥ ᓈᓴᐅᑎᓕᕆᔨᒃᑯᑦ ᖃᐅᔨᒋᐊᕐᕕᒋᓪᓗᒋ, 
ᓇᓗᓇᐃᕆᓯᒪᕗᑦ ᐃᓕᓐᓂᐊᓕᓵᖅᐸᓪᓕᐊᔪᑦ ᐅᓄᖅᓯᒋᐊᖏᓐᓇᖅᓯᒪᖃᑦᑕᖅᖢᑎᒃ 500ᓂᒃ. 
ᐊᒻᒪᑦᑕᐅᖅ, ᑕᐃᒪᙵᓂ 1999ᒥᒃ ᐱᒋᐊᖅᖢᒍ 3132 ᖑᓪᓗᑎᒃ ᐃᓱᓕᑦᑎᔪᑦ ᓄᓇᕗᑦ 
ᐃᓕᓐᓂᐊᕐᕕᖏᓐᓂᒃ. ᑎᓴᒪᐅᓪᓗᐊᖅᑑᒐᓗᐊᑦ ᐊᑕᐅᓯᑐᐊᖅ ᐃᓱᓕᑦᑎᓕᕐᖢᑎᒃ. ᓈᓴᐅᑏᑦ 
ᓴᖅᑭᑕᐅᓯᒪᔪᑦ 1999ᒧᑦ ᑎᑭᐅᑎᓯᒪᙱᑦᑐᑦ ᖃᓄᑎᒋ ᐃᓕᓐᓂᐊᕐᕕᖕᓂᒃ 
ᐊᑎᓕᐅᖅᑕᐅᖃᑕᐅᓯᒪᔪᑦ ᐊᒻᒪᓗ 2003-2014ᒧᑦ. ᑕᑯᓇᒃᖢᒋ, ᐅᔾᔨᕐᓇᕈᑕᐅᕗᖅ 
ᐅᑭᐅᖏᑦᑎᒍᑦ ᖁᕝᕙᓯᒃᑎᑦᑎᖃᑦᑕᕐᓂᖏᑦ ᓇᓗᓇᖏᓪᓚᕆᒃᑐᖅ. ᓈᓴᐅᑎᖏᑦ ᐃᒪᐃᒻᒪᑕ 

 
ᖁᕝᕙᓯᖕᓂᓕᒃ 9  ᐃᓕᓐᓂᐊᖅᑐᖁᑎᖏᑦ 8137 
ᖁᕝᕙᓯᖕᓂᓕᒃ 10  ᐃᓕᓐᓂᐊᖅᑐᖁᑎᖏᑦ 12,461 
ᖁᕝᕙᓯᖕᓂᓕᒃ 11 ᐃᓕᓐᓂᐊᖅᑐᖁᑎᖏᑦ 8050 
ᖁᕝᕙᓯᖕᓂᓕᒃ 12 ᐃᓕᓐᓂᐊᖅᑐᖁᑎᖏᑦ 6094 
ᐃᓱᓕᑦᑎᔪᑦ  ᐃᓕᓐᓂᐊᕌᓂᒃᑐᑦ 3132 
 
ᑕᒪᒃᑯᐊ ᑲᔪᓯᑎᑕᐅᑦᑎᐊᖅᓯᒪᙱᑦᑐᕕᓃᑦ ᐃᓕᒃᓯᓐᓄᑦ ᐃᓱᒫᓘᑎᐅᓕᖅᐳᑦ. 

ᐃᓱᒪᒃᓴᖅᓯᐅᕆᐊᖃᖅᐳᓯ ᑕᒪᒃᑯᐊ ᑲᔪᓯᑎᑕᐅᓯᒪᖏᑦᑐᕕᓃᑦ ᑕᐃᒫᖏᓐᓈᓗᒃ 
ᑲᔪᓯᑎᑕᐅᓐᓂᐊᒪᖔᑦ ᐊᒻᒪᓗ ᐸᓯᔭᒃᓴᐅᑎᑦᑎᔭᕆᐊᖃᖅᐳᓯ ᐃᓕᓐᓂᐊᕐᓂᓕᕆᔨᒃᑯᓐᓂᒃ 
ᖃᓄᖅᑑᕋᖅᑎᓪᓗᓯ. 

ᐱᖁᔭᒃᓴᖅ 37 ᐊᒻᒪᓗ 2008 ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᖅ 
ᐅᖃᓕᒫᖅᓯᒪᓕᖅᐸᒃᑲ ᖃᓰᖅᓱᕐᖢᒋᒃᑭᐊᖅ ᐱᔾᔪᑎᒋᓪᓗᒋ ᐃᓱᒫᓗᒻᒪᕆᒃᐳᖓ 
ᐃᓕᓐᓂᐊᕐᓂᓕᕆᔨᒃᑯᑦ ᑐᕌᕆᓯᒪᔭᖏᓐᓂᒃ. ᐊᓯᓕᒫᕗᑦ ᓄᓇᕗᑦ ᓯᓚᑖᓂᒃ ᒐᕙᒪᖃᖅᑐᑦ 
ᐱᓕᕆᓯᒪᖕᒪᑕᓕ ᐱᓕᕆᓂᐊᕐᓂᕋᖅᑕᖏᓐᓂᒃ ᓄᓇᖃᖅᑳᖅᓯᒪᔪᑦ ᐱᕚᓪᓕᖁᔭᐅᓪᓗᑎᒃ. 
ᓅᕙ ᓯᑰᓴ (Nova Scotia) ᒥᒃ ᓲᕐᓗ ᒪᓕᒐᓕᐅᖅᓯᒪᕗᑦ ᒐᕙᒪᑐᖃᒃᑯᓐᓄᑦ ᐊᒃᑐᐊᓂᓕᖕᒥᑦ 
ᒥᒃᒫ (ᐊᓪᓚᖁᑎᖏᑦ) ᐃᓕᓐᓂᐊᕐᓂᓕᕆᔾᔪᑎᒥᒃ ᐊᐅᓚᑕᐅᔪᒥᒃ ᒥᒃᒫ (ᐊᓪᓚᖁᑎᖏᓐᓂᒃ) 

ᓄᓇᖃᖅᑳᖅᓯᒪᔪᖁᑎᖏᓐᓂᒃ. ᐅᔾᔨᕆᒋᐊᓪᓚᖁᔨᕗᖓ, ᒪᓕᒐᖅᑕ ᐱᙳᖅᓯᒪᓚᐅᕐᓂᖓ 
ᐄᐳᕈᓪ 1999ᒥᒃ. ᑕᐃᒃᑯᐊᓕ ᐊᒥᓱᙳᖅᐸᓪᓕᐊᖔᖅᖢᑎᒃ ᐃᓱᓕᑦᑎᕙᓪᓕᐊᓂᖏᑦ ᐊᒻᒪᓗ 
ᑎᑭᐅᑎᓯᒪᒻᒪᕆᒃᖢᑎᒃ 70%ᖏᓐᓄᑦ ᐃᓱᓕᑦᑎᕙᓪᓕᐊᔪᑦ ᐊᒻᒪᓗ ᑕᐃᒪᐃᖏᓐᓇᐸᓗᒃᖢᑎᒃ. 

ᓅᕙ ᓯᑰᓴ (Nova Scotia)ᒥᒃ ᐊᑐᖅᑕᐅᔪᖅ ᒪᓕᒃᓴᖅᐳᕐᓕ ᑲᓇᑕᒥᒃ 
ᐊᑐᕐᓂᐊᕐᓂᕆᔭᖏᓐᓂᒃ ᓯᓚᕐᔪᐊᕐᒥᒃ ᐊᖏᖃᑎᒌᒍᑎᒥᒃ ᐱᔪᓐᓇᐅᑎᓂᒃ ᑐᕌᖓᔪᓄᑦ 
ᓄᑕᖅᑲᕐᓄᑦ. ᐃᓚᖓ 29 ᐊᒻᒪᓗ 30 ᑐᕌᖓᕗᑦ ᓄᓇᖃᖅᑳᖅᓯᒪᔪᓕᕆᔾᔪᑎᓂᒃ ᐊᒻᒪᓗ 
ᐃᓕᓐᓂᐊᕐᓂᓕᕆᔾᔪᑎᓂᒃ. ᑲᓇᑕ ᐊᑎᓕᐅᖃᑕᐅᓚᐅᖅᓯᒪᔪᖅ ᑖᒃᓱᒥᖓ ᐊᖏᖃᑎᒌᒍᒻᒥᒃ 
ᐱᓕᕆᐊᒃᓴᖃᖅᐳᑦ ᐊᑐᓕᕆᐊᖃᖢᑎᒃ ᑲᓇᑕᒥᒃ. ᐃᒪᓐᓇ ᑎᑎᕋᖅᓯᒪᕗᑦ: 
 

ᐃᓚᖓ 29   
1. ᒐᕙᒪᑐᖃᐅᔪᑦ ᐃᓚᐅᖃᑕᐅᔪᑦ ᐊᖏᖅᐳᑦ ᐃᓕᓐᓂᐊᕐᓂᓕᕆᓂᖅ ᓄᑐᖅᑲᓄᒃ 
ᑐᑭᒧᐊᕐᓯᒪᔪᒃᓴᕐᓂᒃ ᒪᑯᓂᖓ: 
(ᑎ) ᐱᕚᓪᓕᖅᑎᑦᑎᓂᖅ ᐃᒃᐱᖕᓂᐊᕆᔪᓂᒃ ᓄᑕᕋᐅᑉ ᐊᖓᔪᖅᑳᕆᔭᐅᔪᓄᑦ, 
ᐃᓕᖅᑯᓯᖏᓐᓂᒃ, ᐅᖃᐅᓯᖏᓐᓂᒃ ᐊᒻᒪᓗ ᐃᒃᐱᖕᓂᐊᕆᔭᖏᓐᓂᒃ ᓄᓇᒋᔭᕐᒥᓐᓂᒃ, 
ᓇᑭᖔᕐᓂᖓᓐᓂᒃ ᐊᒻᒪᓗ ᐊᓯᒋᔭᖏᓐᓂᒃ ᐃᓅᖃᑎᒋᓯᒪᙱᑕᕋᓗᐊᖏᓐᓂᒃ; 
(ᑭ) ᐸᕐᓇᐃᓂᖅ ᓄᑕᕋᕐᒧᑦ ᐱᔪᓐᓇᐅᑎᒋᔭᖏᓐᓂᒃ ᐃᓱᒪᕐᓱᕈᓐᓇᖁᓪᒻᓗᒍ 
ᐃᓅᖃᑎᒌᒍᑎᖏᓐᓂᒃ, ᑐᑭᓯᐅᒪᖃᑎᒌᖁᔨᓂᖅ, ᐅᓇᑕᕕᔾᔪᐊᖅᑐᒦᑦᑕᐃᓕᓂᖅ, 
ᐊᕐᓇᐅᒐᓗᐊᖅᐸᑦ ᐊᖑᑕᐅᒐᓗᐊᖅᐸᑦ ᓇᓕᒧᑎᑕᐅᓗᑎᒃ ᐊᒻᒪᓗ 
ᐱᖃᓐᓂᕇᑦᑎᐊᖁᓂᕐᒧᑦ ᑭᒃᑯᓕᒫᕐᓂᒃ, ᖃᓄᐃᑦᑑᒐᓗᐊᖅᐸᑦ, ᓇᑭᖔᕋᓗᐊᕐᐸᑦ 
ᐊᒻᒪᓗ ᐅᕐᐱᕐᓇᑐᓕᕆᔾᔪᑎᓂᒃ ᐊᒻᒪᓗ ᓄᓇᖃᖅᑳᖅᓯᒪᔪᓂᒃ; 
 
ᐃᓚᖓ 30  
ᑕᐃᒃᑯᓇᓂ ᒐᕙᒪᑐᖃᖁᑎᓖᑦ ᐱᑕᓕᖕᓂᒃ ᐊᔾᔨᒌᖏᑦᑕᕐᑐᓂᒃ ᑭᒃᑯᑐᐃᓐᓇᕐᓂᒃ, 
ᐅᒃᐱᕐᓂᓕᕆᔾᔪᑎᓂᒃ ᐅᕝᕙᓘᓐᓃ ᐅᖃᐅᓯᓕᖕᓂᒃ ᐊᒥᓲᖏᓛᖑᑦᑕᖅᑐᓂᒃ 
ᐅᕝᕙᓘᓐᓃ ᓄᓇᖃᖅᑳᖅᓯᒪᔪᖁᑎᖃᖅᐸᑕ, ᓄᑕᕋᖅ, ᑕᒪᒃᑯᓂᙶᖅᐸᑦ ᓲᕐᓗ 
ᓄᓇᖃᖅᑳᖅᓯᒪᔪᕐᒥᖔᑦᐸᑦ ᐋᒃᑖᖅᑕᐅᔪᒃᓴᐅᙱᓚᖅ ᐱᔪᓐᓇᐅᑎᖏᓐᓂᒃ, 
ᓄᓇᓕᖓᓐᓂᒃ ᐃᓅᖃᑎᒥᓐᓂᒃ, ᐃᓕᖅᑯᓯᐅᖃᑎᒥᓐᓂᒃ, ᐅᒃᐱᕆᔪᓕᕆᔾᔪᑎᖏᓐᓂᒃ 
ᐅᕝᕙᓘᓐᓃ ᐅᖃᐅᓯᖁᑎᒥᓐᓂᒃ. ᖃᕋᑕᐅᔭᑎᒍ ᖃᐅᔨᒋᐊᒃᑲᓐᓂᒐᒃᓴᖅ: 
http://www.ohchr.org/EN/ProfessionalInterest/Pages/CRC.aspx 
 
ᐱᖁᔭᒃᓴᖅ 37 ᑐᒃᓯᕋᕈᑕᐅᕗᖅ ᓄᓇᕗᑦ ᒐᕙᒪᒃᑯᑦ ᐸᓯᔭᒃᓴᕈᖅᑎᑕᐅᖁᔭᐅᓪᓗᑎᒃ 

ᐊᑐᓕᖅᑎᑦᑎᖏᓐᓇᔭᕐᓂᖏᓐᓄᑦ ᑕᒪᒃᑯᓂᖓ ᐃᓚᒋᔭᐅᔪᓂᒃ. ᑕᒪᒃᑯᐊ ᐱᖁᔭᒃᓴᕐᒦᑦᑐᑦ 
ᓄᖑᑎᕆᐊᕋᔭᕐᒪᑕ ᓴᐳᔾᔨᒍᑎᓂᒃ ᐃᓄᐃᑦ ᐅᖃᐅᓯᖏᓐᓂᒃ ᐃᓄᒃᑎᑐᑦ ᐃᓕᓐᓂᐊᖅᑎᑦᑎᓂᖅ 
ᑭᖑᕙᕆᐊᖁᔭᐅᓪᓗᑎᒃ ᐊᒻᒪᓗ ᐲᔭᐃᔪᒪᓂᖏᓐᓄᑦ ᐅᕝᕙᓘᓐᓃ ᐊᓯᔾᔩᔪᒪᓂᖏᓐᓄᑦ 
ᐊᓯᐊᓂᒃ ᒪᓕᒐᕐᒥᒃ ᑕᐃᔭᐅᔪᒥᒃ ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔨᒍᑎ ᒪᓕᒐᖅ, 
ᑲᔪᓯᒋᐊᖃᖏᒻᒪᕆᒃᑐᑦ. ᑕᒪᒃᑯᐊ ᑲᔪᓯᒃᐸᑕ ᐃᓄᒃᑎᑐᑦ ᓱᒃᑲᓂᕐᓴᕐᒥᒃ 
ᐊᓯᐅᕙᓪᓕᐊᖏᓐᓇᕐᓂᐊᖅᐳᖅ, ᒫᓐᓇᐅᔪᕐᒥᓪᓘᓐᓃ. 

ᐊᒻᒪᑦᑕᐅᖅ, ᐃᓕᓐᓂᐊᖅᑐᑦ ᐃᑲᔪᖅᑕᐅᒃᑲᓐᓂᕆᐊᓖᑦ (inclusive education) 
ᐅᕝᕙᓘᓐᓃ ᖃᐅᔨᓴᖅᑕᐅᔭᕆᐊᓖᑦ ᐊᒃᓱᕈᒃᑲᓐᓂᓛᖅᐳᑦ ᐱᔾᔪᑎᒋᓪᓗᒍ ᐱᖁᔭᒃᓴᖅ 37 
ᓇᓗᓇᖅᓯᒋᐊᓪᓚᒃᓯᒪᑎᑦᑎᓂᖓᓐᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᐱᕕᑭᑎᑦᑎᙱᕕᔾᔪᐊᕐᖢᑎᒃ 

ᑭᒃᑯᑐᐃᓐᓈᖅᑎᑦᑎᓪᓗᑎᒃ, ᐅᖃᓚᐅᖅᓯᒪᒐᓗᐊᖅᐳᑦ ᐊᓯᔾᔩᔪᒪᓪᓗᑎᒃ 
ᐃᑲᔪᖅᑕᐅᒃᑲᓐᓂᕆᐊᖃᖅᑐᑦ ᐊᔪᕐᓇᖏᓐᓂᖅᓴᒃᑯᑦ ᐃᑲᔪᖅᑕᐅᒐᔭᕐᓂᖏᓐᓂᒃ, ᑭᓯᐊᓂ 
ᐱᖁᔭᒃᓴᖅ 37 ᐊᒃᓱᐊᓗᒃ ᐱᕕᑐᔪᒻᒪᕆᐊᓘᓕᖅᑎᑦᑎᓇᔭᖅᐳᖅ.  

ᑕᒪᓐᓇ ᐊᓯᔾᔨᖅᑕᐅᒐᓱᒻᒪᕆᖕᓂᖓ ᐅᔾᔨᕐᓇᓗᐊᒻᒪᕆᒃᑲᓐᓂᖅᐳᖅ ᐅᖃᐅᓯᕆᓪᓗᒍ 
ᐱᔪᓐᓇᐅᑎᒋᔭᐅᔪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑎᒍᔭᐅᕙᓪᓕᐊᖔᖅᖢᑎᒃ ᐃᓕᓐᓂᐊᕐᕕᖕᓂ 
ᐊᖏᔪᖅᑳᖏᓐᓄᑦ, ᐃᓕᓐᓂᐊᕐᕕᖕᓂ ᐊᓪᓚᕕᓕᕆᔨᖏᓐᓄᑦ ᐊᒻᒪᓗ ᒥᓂᔅᑕᒧᑦ. ᐅᐊᑲᓪᓚᖔ 
ᐃᓕᓐᓂᐊᕐᕕᓐᓄᑦ ᐊᖏᔪᖅᑳᖏᑦ ᐊᒻᒪᑦᑕᐅᖅ ᐃᓛᓐᓂᒃᑯᑦ ᐃᓕᓴᐃᔩᑦ ᒥᓂᔅᑕᑦᑎᐊᒻᒪᕆᒻᒧᑦ 
ᐅᖃᕈᓐᓇᖅᓯᓇᔭᖅᑐᑦ, ᐊᑕᐅᑦᑎᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᖕᒥᖕᓂᒃ 
ᑭᒡᒐᖅᑐᒋᐊᒃᓴᖅ ᓄᖑᑎᕆᔭᐅᓪᓗᓂ ᐊᒻᒪᓗ ᒥᓂᔅᑕᒨᕆᐊᒃᓴᖅ ᓇᑲᑎᖅᑕᐅᓪᓗᓂ. ᑕᒪᓐᓇ 
ᑕᑯᔭᒃᓴᐅᕗᖅ ᐃᑲᔪᖅᑕᐅᒃᑲᓐᓂᕆᐊᓕᖕᓄᑦ ᐃᓕᓐᓂᐊᕐᓂᓕᕆᔾᔪᑎᓂᒃ (inclusive 
education), ᒫᓐᓇᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑦᑕᕆᐊᖃᖅᖢᓂᒋ, ᑭᓯᐊᓂ 
ᐱᖁᔭᒃᓴᖅ 37 ᑐᒃᓯᕋᖅᐳᖅ ᑕᒪᓐᓇ ᓅᖁᔭᐅᓪᓗᓂᒃ ᐃᓕᓐᓂᐊᕐᕕᖕᓄᑦ ᐊᖏᔪᖅᑳᖏᓐᓄᑦ. 
ᐊᒻᒪᑦᑕᐅᖅ, ᐃᓕᓐᓂᐊᖅᑐᓕᕆᔨᒃᑯᑦ, ᐱᔪᓐᓇᕐᓂᖏᑦ ᓄᖑᑎᕆᔭᐅᓪᓗᑎᒃ “ᐃᑲᔪᖅᓯᓂᕐᒥᒃ” 
ᐃᓕᓴᐃᔨᒥᒃ ᐱᓕᕆᐊᓂᒃᑎᒍᓐᓇᖁᓪᓗᒋᑦ ᐱᓕᕆᐊᒃᓴᖏᓐᓂᒃ ᐃᓚᖓ 43(2) ᐊᒻᒪᓗ 
“ᐃᓕᓐᓂᐊᖅᑐᓕᕆᔨᒃᑯᑦ ᐃᓚᒋᔭᐅᖏᑦᑐᒃᓴᑦ ᓄᖅᑲᖅᑎᑦᑎᒐᓱᒍᓐᓇᖏᑦᑐᑦ 
ᖃᐅᔨᓴᖅᑐᖃᕐᓂᕈᓂ ᖃᐅᔨᓴᖅᑎᓂᒃ ᑲᑎᒪᔨᓂᒃ” ᐃᓚᖓ 50(3). 

ᑭᒡᒐᖅᑐᐃᖏᑦᑐᖓ ᑭᒡᒐᑐᐃᔨᒃᑯᑦ ᐃᓕᓐᓂᐊᕐᑐᓕᕆᔨᒃᑯᑦ ᓄᓇᕘᒥᒃ, ᑭᓯᐊᓂ 
ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑲᑎᒪᔨᐅᖃᑕᐅᓚᐅᖅᓯᒪᕗᖓ ᐅᔾᔪᕈᓯᓕᖅᑎᓪᓗᑕ 
ᐱᑕᖃᓕᕆᐊᖃᕐᓂᖓᓐᓂᒃ ᑭᒡᒐᖅᑐᐃᔨᓂᒃ. ᑭᒡᒐᖅᑐᐃᔨᒃᑯᑦ ᑐᓴᕐᓂᖅᐳᑦ 
ᑐᓴᒐᒃᓴᐅᓂᖓᓐᓂᒃ ᓄᓇᕗᒻᒥᖔᖅᖢᓂ, ᐱᔾᔪᑎᒋᓪᓗᒍ ᓴᖅᑭᓚᐅᕐᓂᖓᓐᓂ 
ᓄᓇᓕᖕᓂᖔᖅᖢᓂ. ᐃᓕᓐᓂᐊᖅᑐᓕᕆᔨᒃᑯᑦ ᐊᓯᐅᖅᑲᓯᒪᓂᕋᐃᓚᐅᕐᒪᑕ ᐊᕕᒃᑐᖅᓯᒪᔪᑦ 
ᐃᓕᓐᓂᐊᖅᑐᓕᕆᔨᒃᑯᑦ ᐲᔭᖅᑕᐅᓚᐅᖅᑎᓪᓗᒋᑦ. ᐃᓕᓐᓂᐊᕐᓂᓕᕆᔨᒃᑯᑦ ᑐᒃᓯᕋᖅᑕᖓ 
ᐃᓇᒌᔪᒪᓪᓗᑎᒃ ᑭᒡᒐᖅᑐᐃᔨᒃᑯᓐᓂᒃ ᐅᔾᔨᕐᓇᖅᐹᓪᓕᕈᑕᐅᕗᖅ ᐸᓚᖅᑎᑦᑎᒐᓱᖕᓂᖏᓐᓂᒃ 
ᓂᐱᖏᓐᓂᒃ ᐊᒻᒪᓗ ᖃᓄᖅᑑᕈᓐᓇᕈᑎᖏᓐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᒃ. 
ᐃᓕᓐᓂᐊᖅᑐᓕᕆᔨᒃᑯᑦ ᓄᓇᖅᑲᑎᒥᓐᓂᒃ ᖃᐅᔨᒪᑦᑎᐊᖅᑐᑦ, ᐱᔭᕆᐊᖃᖅᑕᖏᓐᓂᒃ ᐊᒻᒪᓗ 
ᖃᓄᖅᑑᕈᑎᒃᓴᖏᓐᓂᒃ, ᐋᖅᑭᒋᐊᕈᑎᖏᓐᓂᓪᓗ. ᐃᓇᖏᖅᑕᐅᒃᐸᑦ ᑎᒥᑐᐃᙳᖅᑎᑕᐅᒃᐸᑕ 
ᓄᓇᓖᑦ ᐱᔪᓐᓇᕐᓂᖏᑦ ᓇᕿᑎᕆᔭᐅᑐᐃᓐᓇᕐᓂᐊᕐᒥᔪᑦ ᓄᓇᓕᖕᓂᑦ 
ᐊᔭᐅᖅᑐᐃᒐᓱᒃᑲᓗᐊᕐᐸᑕ. ᒐᕙᒪᒃᑯᑦ ᐊᖏᔪᐊᓘᕌᓂᒃᑐᑦ, ᐱᑖᒃᑲᓐᓂᕆᐊᑐᙱᑦᑐᑦ 
ᐊᐅᓚᑕᒻᒥᓐᓂᒃ ᐱᐅᓯᕚᓪᓕᕈᑕᐅᓇᔭᖏᑦᑐᑦ ᓄᓇᓕᖕᓂᒑᕆᐊᖃᖅᑐᓂᒃ 
ᐊᐅᓚᑕᐅᓇᔭᖅᑐᓂᒃ ᐱᐅᓯᕚᓪᓕᖁᒐᓗᐊᕐᖢᒍ ᐃᓕᓐᓂᐊᕐᓕᓂᕆᔾᔪᑎᒃᓴᒃ ᓄᓇᕗᒻᒥ. 

ᒫᓐᓇᐅᔪᖅ, ᐅᐱᒍᓱᒃᐳᖓ ᓄᓇᕗᑦ ᑐᙵᕕᒃᑯᓐᓂᒃ ᐃᓚᒋᔭᐅᖃᑕᐅᒐᒪ 
ᐅᖃᖅᓯᒪᑎᓪᓗᒋᑦ ᐱᖁᔭᒃᓴᖅ 37 ᑲᔪᓯᖁᔭᐅᖏᑦᑎᐊᒻᒪᕆᒃᑎᓪᓗᒍ ᐱᖁᔨᕗᖔᑎᒍᑦ 
ᓴᖅᑭᑦᑎᓚᐅᖅᑎᓪᓗᒋ ᒫᑦᓯᐅᓚᐅᖅᑐᒥᒃ. ᑐᑭᒧᐊᖅᑎᑦᑎᓂᖏᑦ ᐃᑲᔪᖅᓯᖅᐸᒃᑲ. 
ᑐᓴᐅᒪᖕᒥᔪᖓ ᑭᒡᖓᖅᑐᐃᔨᒃᑯᑦ ᐅᖃᖅᓯᒪᒋᓪᓗᑎᒃ ᑲᔪᓯᖏᑦᑎᐊᒻᒪᕆᖁᔨᓐᓗᑎᒃ 
ᐱᖁᔭᒃᓴᖅ 37ᒥᒃ. ᑕᒪᒃᑯᐊ ᑎᒥᓯᐅᔪᑦ ᐱᒻᒪᕆᐊᓘᔪᑦ ᑭᒡᒐᖅᑐᐃᒻᒪᕆᒻᒪᑕ ᐃᓄᖕᓂᒃ ᐊᒻᒪᓗ 
ᐃᓕᓐᓂᐊᕐᓂᓕᕆᔾᔪᑎᓂᒃ. ᓈᓚᒃᑯᔅᓯᐅᒃ ᓇᓗᓇᐃᕈᑕᐅᓂᐊᖅᐳᖅ ᑐᑭᓯᐅᒪᓂᔅᓯᓐᓂᒃ 
ᐊᒻᒪᓗ ᖃᐅᔨᕚᓪᓕᒃᑲᓐᓂᕈᑎᔅᓯᓐᓂᒃ ᐱᒻᒪᕆᐊᓘᓐᓂᖓᓐᓂᒃ ᒫᓐᓇᐅᔪᖅ. 
ᐃᓕᓐᓂᐊᕐᓂᓕᕆᔨᒃᑯᑦ ᑎᓕᐅᕆᔭᐅᒋᐊᖃᕋᓗᐊᖅᐳᑦ ᐃᓱᒪᒃᓴᖅᓯᐅᑦᑎᐊᒃᑲᓐᓂᖁᔭᐅᓗᑎᒃ 

ᑐᓐᓂᖅᓱᖅᑕᐅᓚᐅᖅᑑᒐᓗᐊᕐᓂᒃ, ᐊᓚᙳᐊᖏᓐᓇᑐᐃᓐᓇᖅᑎᑕᐅᖏᓪᓗᑎᒃ ᐊᒻᒪᓗ 
ᖃᓚᑦᑐᐃᑐᐃᓐᓇᖏᓪᓗᑎᒃ ᐃᓱᒪᓕᐅᕆᔭᒥᓐᓂᑐᐊᖅ ᐊᑐᕋᓱᒃᑎᑕᐅᖏᓪᓗᑎᒃ. 

ᐊᑏᑐᖅ ᑲᑎᒪᓕᕈᔅᓯ ᐱᔾᔪᑎᒋᓗᒍ ᐱᖁᔭᒃᓴᖅ 37, ᑎᓕᐅᕆᓂᐊᖅᐳᓯ 
ᖃᐅᔨᓴᖅᑎᒋᔭᔅᓯᓐᓂᒃ ᐃᓕᒃᓯᓐᓄᑦ ᑐᓐᓂᖅᓱᖁᓗᒋᑦ ᑐᓂᐅᖃᖅᑕᐅᓚᐅᖅᓯᒪᔪᓂᒃ ᑕᐃᒃᑯᐊ 
ᑲᑎᒪᔨᕋᓛᖑᑲᐃᓐᓇᖅᑐᑦ ᖃᐅᔨᓴᓚᐅᖅᑐᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᑦ ᐊᒻᒪᓗ 
ᑲᑎᒪᔾᔪᑕᐅᓚᐅᖅᑐᓂᒃ ᒪᐃ 2015ᒥᒃ, ᐃᓕᒃᓯᓐᓄᑦ ᑐᓂᔭᐅᖁᓪᓗᒋᑦ. ᐅᔾᔨᕐᓱᕐᓂᐊᖅᐳᓯ 
ᐊᒥᓱᓂᒃ ᑐᓂᐅᖅᑲᖅᑕᐅᓚᐅᖅᖢᑎᒃ ᐊᒻᒪᓗ ᐅᖃᐅᓯᒃᓴᖃᐅᓚᐅᕐᖢᑎᒃ 
ᐊᒃᓱᕉᑎᖃᓚᐅᕋᓗᐊᖅᐳᑦ ᐊᓯᔾᔨᖅᑕᐅᔪᒃᓴᕐᓄᑦ ᒥᒃᓵᓄᑦ ᐃᓱᒪᐃᓐᓇᖁᒧᑦ ᓄᓇᕘᒧᑦ 
ᑐᕌᖓᖁᓪᓗᒋᑦ. ᐊᐃᑦᑖᖑᒐᓗᐊᖅ, ᑭᓯᐊᓂ ᐃᓕᓐᓂᐊᕐᓂᓕᕆᔨᒃᑯᑦ ᓱᓪᓗᕋᓛᑯᓗᒃᑎᑐᑦ 
ᑕᐅᑐᑐᐃᓐᓇᕐᒪᑕ, ᑕᒪᒃᑯᐊ ᑐᓂᐅᖅᑲᖅᑕᐅᓚᐅᖅᑐᑦ ᐅᖃᐅᖏᓯᕆᔭᐅᓚᐅᖅᑐᓪᓗ 
ᐊᑐᓕᖅᑕᐅᓯᒪᖏᑦᑎᐊᒻᒪᕆᒻᒪᑕ.  

ᐊᒥᓲᔪᑎᒍᑦ ᓄᓇᕗᒻᒥᐅᑦ ᐃᓕᒃᓯᓐᓂᒃ ᓯᕗᓕᖅᑎᐅᖁᔨᕗᑦ ᒪᓕᒐᓕᐅᖅᑎᐅᒐᔅᓯ. 
ᐊᒥᓲᔪᑎᒍᑦ ᓄᓇᕗᒻᒥᐅᑦ ᐃᓕᒃᓯᓂᒃ ᑎᓕᐅᕆᒻᒪᕆᒃᐳᒍ ᐊᓯᔾᔩᖁᔨᓂᕐᒥᒃ ᐊᒻᒪᓗ 
ᐃᖅᑲᐅᒪᐃᓐᓇᖁᓪᓗᓯ ᓄᓇᕗᒻᒥᐅᓂᒃ ᐃᓱᒪᖃᖅᑳᖁᔨᓪᓗᑕ ᐊᒻᒪᓗ ᓄᓇᕗᒻᒧ 
ᓯᖕᓇᒃᑐᕆᔭᐅᓚᐅᖅᑐᖅ ᐱᑕᖃᐃᓐᓇᖁᓪᓗᒍ. ᑎᓕᐅᕆᒻᒪᕆᒃᐳᖓ ᐃᓕᒃᓯᖕᓂᑦ 
ᐊᑐᒻᒪᕆᖁᓪᓗᖓ ᐊᓯᔾᔩᓂᐊᕈᔅᓯ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᒃ, 
ᑐᕌᒐᖃᖁᔨᒻᒪᕆᒃᖢᖓ ᐊᒥᓱᙳᖅᑎᑦᑎᒃᑲᓐᓂᖅᐹᓪᓕᓂᕐᒥᒃ ᐃᓄᒃᑎᑐᑦ ᐅᖃᐅᓯᖅ 
ᓴᖅᑭᒃᑲᓐᓂᖁᓪᓗᒍ ᐃᓕᓐᓂᐊᕐᕕᑦᑎᓐᓂᒃ, ᐃᓕᖅᑯᓯᖅᐳᑦ ᐊᒻᒪᓗ ᐃᑦᑕᕐᓂᑕᖁᑎᕗᑦ 
ᐃᓗᓕᖃᖁᓪᓗᒋᑦ ᐃᓕᓐᓂᐊᖅᑕᐅᔪᒃᓴᓕᒫᓂᒃ ᐊᒻᒪᓗ ᐃᓕᓐᓂᐊᕌᓂᒃᐸᓪᓕᐊᔪᑦ 
ᐃᓱᓕᑦᑎᕙᓪᓕᐊᓗᑎᒃ ᓈᒻᒪᒃᑐᒥᒃ ᐊᒻᒪᓗ ᐊᔪᖏᑦᑎᐊᖅᑐᓂᒃ ᓯᓚᑦᑐᓇᕐᕕᖕᒨᕈᓐᓇᖅᑐᓂᒃ 
ᑕᐃᒪᐃᑦᑐᒪᒃᐸᑕ. ᐊᖑᓇᓱᒃᑎᐅᔪᒪᒍᑎᒃ ᐊᒻᒪᓗ ᒥᕐᓱᖅᑎᐅᔪᒪᒍᑎᒃ ᑕᐃᒪᐃᑦᑐᒪᒃᐸᑕ. 
ᐅᕙᒍᑦ, ᑕᒪᑦᑕ, ᐃᓕᒃᓯᓐᓂ ᐱᖁᔨᒻᒪᕆᒃᐳᒍ, ᑎᓕᐅᕆᖁᔨᒻᒪᕆᒃᐳᒍ 
ᐃᓕᓐᓂᐊᕐᓂᓕᕆᔨᒃᑯᓐᓂᒃ ᐊᒃᓱᕈᒃᑲᓐᓂᖁᓪᓗᒋᑦ ᐱᔾᔪᑎᖃᓪᓚᑦᑖᖅᓗᑎᒃ ᕿᑐᕐᖓᑎᓐᓂᒃ 
ᐊᒻᒪᓗ ᐃᕐᖑᑕᑦᑎᓐᓂᒃ.ᖃᓄᐃᒃᓴᕋᔭᙱᓚᖓ ᑐᑭᓯᒋᐊᕐᕕᐅᒃᑲᓐᓂᕈᒪᓐᓂᕈᒪ. 
ᑕᕝᕙᑐᐃᓐᓇᐅᓪᓗᖓ 

 
 
 
 
 

ᓘᕆ ᐃᓪᓚᐅᑦ 
 
 

ᑐᓂᔭᐅᖃᑕᐅᔪᖅ  ᒫᓂᑲ ᐃᐅᓪ-ᑲᓇᔪᖅ, ᒪᓕᒐᓕᐅᖅᑎ ᐃᖃᓗᐃᑦ - ᒪᓂᕋᔭᒃ 
   ᖃᕆᑕᐅᔭᑎᒍ: MonicaEll-Kanayuk@manirajakmla.ca  
    
 



ᓵᓐᑐᕋ ᐃᓅᑎᖅ 

ᑎᑎᖅᑲᕐᓂᐊᕐᕕᐊ 2347 

ᐃᖃᓗᐃᑦ, ᓄᓇᕗᑦ 

X0A0H0 

 

ᐄᑉᐳ 21, 2017 

ᒥᔅᑕ ᑖᒻ ᓴᒻᒧᖅᑐᖅ 

ᐃᒃᓯᕙᐅᑕᖅ, ᑲᑎᒪᔨᕋᓛᖏᓐᓄᑦ ᐱᖁᔭᒃᓴᓕᕆᓂᕐᒧᑦ 

ᓄᓇᕗᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ 

ᑎᑎᖅᑲᕐᓂᐊᕐᕕᐊ 1200  

ᐃᖃᓗᐃᑦ, ᓄᓇᕗᑦ 

X0A 0H0  

ᓱᒃᑲᔪᒃᑰᕈᑎ: 867-975-5190  

submissions@assembly.nu.ca  

 

ᒥᔅᑕ ᑖᒻ ᓴᒻᒧᖅᑐᕐᒧᑦ: 

 

ᐱᔾᔪᑎᖃᖅᑐᖅ: ᐱᖁᔭᒃᓴᖅ 37 ᑐᒃᓯᕋᐅᑎᑦ ᐋᖅᑭᒋᐊᕈᑕᐅᖁᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᖁᔭᕐᔪᐊᖏᓐᓄᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᑕ ᐱᖁᔭᕐᔪᐊᖏᓐᓄᑦ. 

 

ᓄᓇᕗᒥᐅᑕᐅᓪᓗᖓ ᑎᑎᕋᓕᖅᑐᖓ ᐊᐱᕆᔪᒪᓪᓗᖓ ᐱᖁᔭᒃᓴᖅ 37 ᐲᖅᑕᐅᖁᓪᓗᒍ ᐱᔾᔪᑎᒋᓪᓗᒍ 

ᓄᖑᑎᕆᓂᐊᕐᒪᑦ ᐱᖁᔭᕐᔪᐊᖅᑎᒍᑦ ᐱᔪᓐᓇᐅᑎᒋᔭᓐᓂᒃ ᐃᓕᓐᓂᐊᖅᑎᑕᐅᔪᓐᓇᕐᓂᕆᔭᖏᓐᓂᒃ ᕿᑐᕐᖓᒪ ᐃᓄᒃᑐᑦ.  

ᓄᓇᕗᑦ ᓴᖅᑭᑕᐅᓚᐅᖅᓯᒪᔪᖅ ᐃᓄᐃᑦ ᐱᔪᓐᓇᐅᑎᖃᖁᓪᓗᒋᑦ ᐃᓕᓐᓂᐊᖅᑎᑕᐅᔪᓐᓇᕐᓂᕐᒥᒃ ᐅᖃᐅᓯᖓᑦ ᐊᑐᕐᓗᒍ. 

ᐊᓯᔾᔨᖅᓯᔾᔪᑕᐅᔪᒪᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖏᓐᓄᑦ (2008) ᐊᑭᕋᖅᑐᐃᖕᒪᑦ ᐃᓱᒪᒋᔭᐅᓯᒪᔪᓂᒃ ᐊᒻᒪᓗ 

ᑐᓐᖓᕕᒋᔭᖓᓂᒃ ᓄᓇᕗᑦ. 

 

ᑖᒃᑯᐊ ᑐᒃᓯᕋᐅᑎᐅᔪᑦ ᐋᖅᑭᒋᐊᕈᑕᐅᔪᒪᓪᓗᑎᒃ ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ 

ᐱᖁᔭᕐᔪᐊᖏᓐᓄᑦ, ᐱᖁᔭᒃᓴᖅ 37 ᑐᒃᓯᕋᐅᑎᓕᐅᕐᒥᔪᖅ ᑭᖑᕙᕆᐊᖅᑕᐅᖁᓪᓗᒍ ᐃᓄᒃᑐᑦ ᐅᖃᐅᓯᕐᒥᒃ ᐊᑐᕐᓗᑎᒃ 

ᐃᓕᓴᐃᖃᑦᑕᕐᓂᖅ ᑎᑭᓐᓇᓱᐊᕐᓂᖓᓂ 2029 ᐃᓕᓐᓂᐊᖅᑎᓄᑦ ᖁᕝᕙᓯᖕᓂᖃᖅᑐᓄᑦ 4-9.  ᓱᓕ ᐊᕐᕌᒍᑦ 12-ᖑᔪᑦ 

ᐃᓚᒋᐊᕆᓗᑎᒃ ᐋᓂᖅᓯᒪᔭᖏᓐᓄᑦ ᓄᓇᕗᑦ ᒐᕙᒪᒃᑯᖏᑕ ᑐᒃᓯᕋᐅᑎᓕᐅᖅᑎᓪᓗᒋᑦ ᐊᑐᖅᑕᐅᖏᑦᑎᐊᒻᒪᕆᓕᖁᓪᓗᒍ 

ᐃᓄᒃᑐᑦ ᐅᖃᐅᓯᕐᒥᒃ ᐊᑐᕐᓗᑎᒃ ᐃᓕᓴᐃᖃᑦᑕᕐᓂᖅ ᐃᓕᓐᓂᐊᕐᓂᖃᖅᑐᓄᑦ 10, 11, 12. ᑕᒪᓐᓇ 

ᓈᒻᒪᖏᑦᑎᐊᒻᒪᕆᒃᑐᖅ. 

ᐊᕐᕌᒍᒥᒃ ᓄᑖᒥᒃ ᑐᕌᒐᒃᓴᖃᓕᖅᑎᓪᓗᒋᑦ 2029-ᒥᒃ, ᓱᓕ ᐸᕐᓇᐅᑎᑕᖃᖏᑦᑐᖅ ᐊᑐᖅᑕᐅᓂᐊᖅᑐᓂᒃ ᑕᐃᑯᖓ 

ᑎᑭᐅᑎᓇᓱᐊᕐᓂᖏᓐᓂ ᐅᓪᓗᕐᒧᑦ ᐊᒻᒪ ᐊᕐᕌᒍ ᑕᐃᓐᓇ ᐊᒡᒋᓕᖅᐸᑦ 2029 ᑭᖑᕙᕆᐊᖅᑕᐅᒃᑲᓐᓂᕐᓗᓂ 

ᑲᔪᓯᑐᐃᓐᓇᓕᕐᓗᑎᒃ ᐅᖃᐅᓯᖅᐳᑦ ᐊᓯᐅᔨᔭᐅᓂᖓ. ᐱᖁᔭᒃᓴᓕᐅᕆᐊᖃᖅᑐᑦ ᓇᓗᓇᐃᖅᓯᓯᒪᑦᑎᐊᖅᑐᓂᒃ 

ᐸᕐᓇᐅᑎᖃᕐᓗᑎᒃ ᐊᑐᓕᖅᑎᑦᑎᔾᔪᑕᐅᓂᐊᖅᑐᒥᒃ ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᕐᔪᐊᖏᓐᓄᑦ (2008). 

ᐄᓛᒃ, ᐸᕐᓇᐅᑎᖃᖏᑎᓪᓗᒋᑦ, ᐅᓄᖅᑐᑦ ᐃᓄᒃᑐᑦ ᐅᖃᓪᓚᒍᓐᓇᖅᑐᑦ ᐃᓕᓴᐃᔨᑦ ᐃᓄᐃᓴᒡᓕᕙᓪᓕᐊᓕᓚᐅᖅᑐᑦ 

ᐊᑯᓐᓇᖏᓐᓂ ᐅᑯᐊ ᐊᕐᕌᒍᐃᑦ 2006 ᐊᒻᒪᓗ 2016:  

mailto:submissions@assembly.nu.ca


 

ᖃᐅᔨᒪᓂᐊᖅᐳᓯ: ᑖᒃᑯᐊ ᑎᑎᕋᖅᓯᒪᔪᑦ ᓴᓇᔭᐅᓯᒪᔪᑦ ᑐᓐᖓᕕᖃᖅᑐᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖅᑐᓂᒃ ᑎᑎᖅᑲᖁᑎᒋᔭᐅᔪᓂᑦ. ᓄᓇᕗᑦ 

ᑐᓐᖓᕕᒃ ᑎᒥᖓᑦ ᑭᓯᐊᓂ ᐃᒻᒥᒃᑰᕐᓗᑎᒃ ᓇᓗᓇᐃᖅᓯᓗᐊᕈᓐᓇᖏᑦᑐᑦ ᓈᓴᐅᑎᖏᓐᓂᒃ. 

ᐱᔭᐅᔪᑦ ᐅᑯᓇᓐᖓᑦ:  

1. ᑎᑎᕋᕐᕕᖓᓂᑦ ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ, ᐅᖃᐅᓯᕐᓄᑦ ᑲᒥᓴᓇᐅᑉ ᐅᓂᒃᑳᓕᐊᖓᓂᑦ 2015-2016, ᒪᒃᐱᒐᖓ 182, 

http://assembly.nu.ca/sites/default/files/TD%20245-4(3)%20EN%20IN%20IKW%20FR%202015-

2016%20Annual%20Report%20of%20the%20Languages%20Commissioner.pdf  

2. ᑕᐃᔅᓱᒪᓂ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᕆᓚᐅᖅᓯᒪᔭᖓ ᐲᑯ, ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐅᔭᐃᖅᑐᐃᕗᖅ ᕿᓚᒻᒥᐅᓂᖅᓴᒃᑯᑦ ᐃᓄᖕᓂᒃ 

ᐃᓕᓴᐃᔨᑖᖁᓪᓗᒍ, ᐱᕙᓪᓕᐊᔪᑦ ᓄᓇᑦᓯᐊᖅ ᓂᐅᔅᑯᑦ ᓴᖅᑭᔮᓚᐅᖅᓯᒪᔪᑦ, ᕖᕝᕗᐊᕆ 22, 2008, 

http://www.nunatsiaqonline.ca/archives/2008/802/80222/news/nunavut/80222_946.html  

ᐅᓪᓗᒥᐅᔪᖅ 9300-ᓂᒃ ᐃᓄᖕᓂᒃ ᐃᓕᓐᓂᐊᖅᑎᓂᒃ ᐊᑎᓕᐅᖃᑕᐅᓯᒪᔪᖃᖅᐳᖅ ᓄᓇᕗᒥ ᐃᓕᓐᓂᐊᕐᕕᖏᓐᓂ ᐊᒻᒪᓗ 125-ᖑᔪᑦ ᐃᓄᒃᑐᑦ 

ᐅᖃᓪᓚᒍᓐᓇᖅᑐᑦ ᐃᓕᓴᐃᔨᐅᓪᓗᑎᒃ:  

 

 

ᐱᔭᐅᔪᑦ: ᐃᓕᓐᓂᐊᖅᑐᓕᕆᓕᔨᒃᑯᑦ ᐱᓕᕆᕕᖓᑦᑕ ᓴᖅᑭᓯᒪᔭᖏᓐᓂᑦ 

 

ᐃᓄᒃᑐᑦ ᐅᖃᓪᓚᒍᓐᓇᖅᑐᑦ ᐃᓕᓐᓂᐊᕐᓂᖃᖅᑐᑦ 6-ᒥᒃ ᐅᖃᓪᓚᒍᓐᓇᖅᑎᑕᐅᖏᒻᒪᑕ ᐃᓄᒃᑐᑦ ᐃᓕᓐᓂᐊᖅᑎᓪᓗᒋᑦ 

ᐱᔾᔪᑎᒋᓪᓗᒋᑦ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ ᐃᓕᓴᐃᔨᓂᒃ ᐊᒥᒐᖅᓯᓗᐊᕐᓂᑯᒧᑦ. ᖃᓄᐃᓕᐅᓇ 

ᐊᔾᔨᖃᖏᓐᓂᖃᖅᑎᒋᓂᐊᖅᐸ ᑕᐃᔅᓱᒪᓂ ᓱᕈᓯᒃᑯᕕᖕᒥ ᐃᓕᓐᓂᐊᖅᑎᑕᐅᕙᓚᐅᖅᑐᑦ ᐱᐅᓯᖓᓂᒃ? 

 

ᓄᓇᕗᑦ ᒐᕙᒪᒃᑯᖏᑦ ᐊᑐᕆᐊᖃᖅᑐᑦ ᒫᓐᓇᐅᔪᖅ ᐊᑐᖅᑕᐅᔪᒥᒃ ᐱᔪᓐᓇᐅᑎᒥᒃ ᐃᓄᒃᑐᑦ ᐅᖃᐅᓯᕐᒥᒃ ᐊᑐᕐᓗᑎᒃ 

ᐃᓕᓴᐃᔪᓐᓴᕐᓂᕐᒥᒃ ᓴᓇᕐᕈᑎᒋᔭᐅᓗᓂ ᑮᓇᐅᔭᓂᒃ ᑎᒍᓯᔾᒧᑕᐅᓗᓂ ᑕᒪᓐᓇ ᓯᕗᒧᐊᑦᑎᐊᕈᓐᓇᕐᓂᐊᕐᒪᑦ. 

ᐃᓕᓐᓂᐊᕐᕕᖕᓂᑦ 27-ᖑᔪᓂᑦ ᓄᓇᕗᒥ, ᖁᓕᐅᔪᑦ (10) ᐃᓕᓐᓂᐊᕐᕕᑦ ᐃᓕᓴᐃᕙᒃᑐᑦ ᐃᓄᒃᑐᑦ ᐅᖃᐅᓯᕐᒥᒃ 

ᐃᓕᓐᓂᐊᕐᕕᖏᓐᓂ ᐅᑯᓇᓂ K-3: 

ᑕᐃᒪᓕ ᐃᓄᒃᑐᑦ ᐅᖃᐅᓯᕐᒥᒃ ᐃᓕᓴᐃᖁᓪᓗᒋᑦ ᐃᓕᓐᓂᐊᕐᓂᖃᖅᑐᓄᑦ K-6, 290-ᓂᒃ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ 

ᐃᓕᓴᐃᔨᑖᕆᐊᖃᕐᓂᐊᖅᐳᑦ.  ᐊᒻᒪᓗ 101-ᖑᔪᓂᒃ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ ᐅᓪᓗᒥ ᐃᓕᓴᐃᔨᖃᕐᖢᓂ, 

ᑐᑭᖃᖅᑐᖅ 189-ᓂᒃ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ ᐃᓕᓴᐃᔨᒃᓴᓂᒃ ᐃᓕᓐᓂᐊᖅᑎᑦᑎᔭᕆᐊᖃᖅᑐᑦ 

ᐃᓕᓴᐃᔨᐅᖃᑦᑕᕐᓂᐊᖅᑐᓂᒃ ᖁᕝᕙᓯᖕᓂᓕᖕᓂᒃ K-6 ᐃᓄᒃᑐᑦ ᐅᖃᐅᓯᖓᓐᓂᒃ: 

             

  

ᓱᕈᓯᑦ ᐃᑲᕐᕋᓂᒃ 30-ᓂᒃ ᐱᓇᓱᐊᕈᓯᕐᒥ ᐃᓕᓐᓂᐊᖃᑦᑕᖅᑐᑦ. ᑖᒃᑯᐊ ᐃᑲᕐᕋᑲᓪᓚᕈᓗᐃᑦ. ᐊᑐᖅᑕᐅᑦᑎᐊᕐᓗᑎᒃ ᑖᒃᑯᐊ 

ᐃᑲᕐᕋᐃᑦ ᐱᕚᓪᓕᕈᑕᐅᓂᐊᕐᒪᑕ ᑭᓇᐅᓂᕐᒥᖕᓂᒃ ᖃᐅᔨᒪᓂᖅᓴᐅᓕᕐᓗᑎᒃ, ᐅᖃᐅᓯᕐᒥᖕᓂᒃ ᐃᓕᓐᓂᐊᕐᓗᑎᒃ, 

ᐃᓕᓐᓂᐊᖅᑕᖏᑦ ᓯᕗᒧᐊᑦᑎᐊᕈᓐᓇᕐᓂᖅᓴᐅᓂᐊᕐᒪᑕ ᓇᐅᒃᑯᓕᒫᖅ. 

ᐃᓱᓕᒋᐊᕈᑎᒋᓗᒍ, ᐲᖅᑕᐅᖁᒐᓗᐊᖅᐸᕋ ᐱᖁᔭᒃᓴᖅ 37 ᐊᒻᒪ ᐃᔨᒋᖔᕐᓗᑎᒃ ᐋᖅᑭᒋᐊᕈᑎᐅᔪᓂᒃ 

ᐅᓄᖅᓯᒋᐊᖅᑎᑦᑎᔾᔪᑕᐅᓂᐊᖅᑐᓂᒃ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ ᐃᓕᓴᐃᔨᓂᒃ, ᐊᒻᒪ ᓴᓇᓗᑎᒃ ᐃᓕᓐᓂᐊᕈᑎᒃᓴᓂᒃ 

ᐊᒻᒪ ᐃᓕᓴᐃᔾᔪᑎᒃᓴᓂᒃ. 

 

ᖁᔭᓐᓇᒦᒃ ᐅᖃᐅᓯᒃᑲ ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᑕ. 

ᒥᔅᑕ ᓴᒻᒧᖅᑑᖅ, 

ᐃᐊᒪᓖᓐ ᐊᐃᐱᓕᐅᔪᖓ, ᐃᖃᓗᒻᒥᐅᒃᓴᔭᐅᔪᖓ ᓄᓇᕗᒥ, ᒫᓐᓇ ᐃᓕᓐᓂᐊᖃᑕᐅᔪᖓ ᓯᓚᑦᑐᓴᖅᕕᒻᒥ ᐊᑎᖃᖅᑐᒥ 

ᓄᓇᕗᑦ ᓯᕗᓂᒃᓴᕗᑦ ᐋᑐᕚᒥ. ᐅᓪᓗᒥ ᑎᑎᕋᖅᕕᒋᒋᒃᑭᑦ ᐃᓱᒪᒋᔭᒃᓴ ᐅᖃᐅᓯᕆᔪᒪᓪᓗᒋᑦ ᐱᔾᔪᑎᒋᓪᓗᒍ ᐱᖁᔭᒃᓴᓴᖅ 37, 

ᐱᖁᔭᐅᔪᖅ ᐊᓯᔾᔩᔾᔪᑎᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᒍᑎᐅᔪᒥᒃ 

ᐱᖁᔭᕐᒥᒃ. ᓱᒋᐊᑦᑕᐅᑎᒋᖁᔨᓪᓗᖓ ᓴᖅᑭᔮᖅᑎᑦᑎᓗᖓ ᐃᑲᔪᖅᓰᓂᕐᓂᒃ ᐃᓄᒃᑐᑦ ᐅᖃᐅᓯᑦᑎᓐᓂᑦ ᓄᓇᕗᒥ 

ᐃᓕᓐᓂᐊᖅᕕᓐᓂ. 

ᓴᓐᖏᓈᓪᓚᕆᑦᑐᒍ ᐊᖏᖃᑎᖃᕋᒪ ᒫᓐᓇ ᓱᒋᐊᖅᑐᖃᕆᐊᖃᓕᕐᒪᑦ ᐊᓯᐅᑦᑕᐃᓕᑎᑦᑎᓂᕐᓂᒃ ᐃᓄᒃᑐᑦ ᐅᖃᐅᓯᕐᓂᒃ, 

ᐊᒻᒪᓗᐅᑕᖅᑭᑐᐃᓐᓇᖏᓪᓗᑎᒃ 2029−ᒥᑦ. ᐃᓱᒫᓘᑎᒋᓚᐅᖅᑕᖏᑦ ᐅᖃᐅᓯᕆᓚᐅᖅᑕᖏᓪᓗ ᓄᓇᕗᑦ ᑐᓐᖓᕕᒃᑯᑦ 

ᐊᖏᔪᖅᑳᖓᑕ ᐊᓗᑭ ᑰᑦᑎᐅᑉ ᐅᖃᓪᓚᕆᓐᓂᐅᒻᒪᑕ ᓄᓇᕗᒥᐅᑕᐅᓪᓗᑕ ᒫᓐᓇ ᓱᒋᐊᑦᑕᐅᑎᒋᒋᐊᖃᓕᕋᑦᑕ.  

ᑭᓪᓕᓯᓂᐊᕐᓂᖅᑕᖃᖃᑦᑕᖅᓯᒪᔪᖅ ᓇᓗᓇᐃᖅᓯᔪᓂᑦ ᑕᒪᓐᓇ ᐃᓄᒃᑐᑦ ᐅᖃᐅᓯᕗᑦ ᐊᓯᐅᕙᓪᓕᐊᓕᕐᒪᑦ, 

ᐃᓕᓴᐃᔨᑕᖃᓚᐅᖅᓯᒪᔪᖅ 246−ᓂᒃ ᐃᓄᓐᓂᒃ ᐊᒻᒪᓗ ᒫᓐᓇ 45-ᑐᐃᓐᓇᐅᓕᖅᑐᑎᒃ ᐊᒥᐊᒃᑯᖏᑦ, ᐊᒻᒪᓗ ᐃᓄᖑᓐᖏᑦᑐᑦ 

ᐃᓕᓴᐃᔩᑦ ᐃᓚᒋᐊᖅᓯᒪᓪᓗᑎᒃ 113-ᓂᒃ. ᐊᒥᓱᐊᓗᐃᑦ ᓱᕈᓯᓛᑦ ᐃᓄᖑᓐᖏᑦᑐᓄᑦ ᐃᓕᓐᓂᐊᖅᑎᑕᐅᕙᑦᑐᑦ ᐃᓄᒃᑐᑦ 

ᐃᓕᓴᐃᔨᒃᓴᑭᒃᓱᕐᓂᖅ ᐱᔾᔪᑎᐅᓪᓗᓂ ᐊᒻᒪᓗ ᑕᒪᑐᒥᖓ ᓱᕐᕋᐃᒐᓱᐊᖅᑐᖃᕋᓂ. ᓇᓗᓇᓐᖏᑦᑎᐊᓕᖅᑐᖅ ᐅᖃᐅᓯᕗᑦ 

ᐊᓯᐅᕙᓪᓕᐊᓕᖅᑐᖅ ᓱᒃᑲᓕᔪᒥᒃ. 

ᓄᓇᕗᑦ ᑐᓐᖓᕕᒃᑯᑦ ᐱᐅᔫᑎᓂᒃ ᐃᓱᒪᖃᖅᓯᒪᔫᒐᓗᐊᑦ ᓱᒋᐊᕋᓱᐊᖅᑐᓄᑦ ᐃᑲᔫᑎᐅᔪᓐᓇᖅᑐᓂᒃ ᑕᒪᒃᑯᓂᖓᐃᓛᒃ 

ᐃᓂᖃᖅᑎᑦᑎᓂᒃᑯᑦ, ᑎᑎᕋᐅᔭᕐᓂᒃᑯᑦ ᓴᖅᑮᓂᒃᑯᓪᓗ ᐊᕐᕌᒎᓐᓄᒃ ᒪᕐᕉᓐᓄᒃ ᐃᓕᓐᓂᐊᕈᑎᐅᒐᔭᖅᑐᓂᒃ 

ᐃᓕᑕᕆᔭᐅᔾᔪᑎᑖᕋᓱᐊᕐᓗᑎᒃ ᓄᓇᕗᒥ ᓯᓚᑦᑐᓴᖅᕕᒃᑯᑎᒍᑦ ᓄᓇᓕᓕᒫᓂ ᐃᖅᑲᓇᐃᔭᖅᓯᓐᓈᖅ ᐃᓕᓐᓂᐊᓂᖅᑕᖃᕐᓗᓂ.  

ᒫᓐᓇᓕ 76−ᖑᒻᒪᑕ ᐅᖃᐅᓯᓕᕆᔩᑦ ᖃᐅᔨᒪᔨᑕᐅᔪᑦ ᓄᓇᕗᓕᒫᒥ, ᑭᓯᐊᓂᓕ ᑖᒃᓱᒥᖓ ᐃᓕᓐᓂᐊᓂᖅᑕᖃᖅᐸᑦ 

ᐱᓕᒻᒪᓴᖅᓯᒪᔪᖃᓕᕐᓗᓂᓗ ᐃᓕᓴᐃᔨᓂᒃ, 210−ᖑᔪᓐᓇᕐᒪᑕ ᐅᖃᐅᓯᓕᕆᓂᕐᒧᑦ ᖃᐅᔨᒪᔨᑕᐅᔪᑦ. ᐃᓱᒪᓪᓚᕆᑦᑐᖓ ᑕᒪᓐᓇ 

ᐊᑐᖅᑕᐅᑉᐸᑦ ᓈᒻᒪᒃᑲᔭᕐᒪᑦ ᑕᐃᒪᐃᓕᐅᖅᑐᖃᕆᐊᖃᖅᑐᓂᓗ. 

ᖁᑦᑎᓂᖅᓴᓂ ᐃᓕᓐᓂᐊᕕᑦᑎᓐᓂ ᓄᓇᕗᒥ, ᐃᓄᒃᑐᑐᐊᖅ ᐃᓕᓐᓂᐊᑎᑦᑎᓃᑦ ᐱᑕᖃᓐᖏᓚᑦ. ᒫᓐᓇᓪᓚᕆᒃ 

ᓄᓇᕗᑦ ᐃᓕᓴᐃᔨᑖᕆᐊᖃᖅᑐᖅ 306−ᓂᒃ ᐃᓄᒃᑐᑦ ᐃᓕᓐᓂᐊᑎᑦᑎᔪᓐᓇᖅᑐᓂᒃ. ᖃᐅᔨᒪᔪᐃᓐᓇᐅᕙᓪᓚᐃᒐᑦᑕ ᓄᓇᕗᒥ 

ᖁᑦᑎᓂᖅᓴᒥ ᐃᓕᓐᓂᐊᖅᑐᓂ ᐃᓄᒃᑐᐃᓐᓇᖅ ᐃᓕᓐᓂᐊᑎᑦᑎᔪᖃᓐᖏᑦᑐᖅ, ᓄᓇᕗᒥ ᐊᑕᐅᓯᕐᒥᓘᓐᓃᑦ 

ᐃᓕᓐᓂᐊᕕᑦᑕᖃᓐᖏᑦᑐᖅ ᐃᓄᒃᑐᑐᐊᖅ ᐃᓕᓐᓂᐊᑎᑦᑎᕕᐅᕙᑦᑐᒥᒃ. ᓄᓇᕗᑦ ᑐᓐᖓᕕᒃᑯᑦ ᐊᑭᓖᔪᒪᓯᒪᔪᑦ 50 

ᒥᓕᐊᓐᑖᓚᓂᒃ ᐃᖅᑲᖅᑐᐃᕕᒃᑰᑎᑦᑎᓂᒃᑯᑦ ᐱᔭᒥᓂᖏᓐᓂᑦ ᑕᒪᓐᓇ ᐃᖏᕐᕋᓯᑎᒋᐊᕈᒪᓪᓗᒍ ᐅᖃᐅᓯᕗᓪᓗ ᐱᐅᓕᔭᐅᓗᓂ. 

ᐃᓕᑕᖅᓯᓯᒪᔪᐃᓐᓇᐅᔪᒍᑦ ᐅᖃᐅᓯᓕᕆᓂᕐᒧᑦ ᑐᐊᕕᕐᓇᖅᑐᖅᑕᖃᓕᕐᒪᑦ ᓄᓇᕗᒥ, ᐅᓪᓗᒥᓗ ᐃᓱᒪᒋᔭᒃᑲ ᐅᖃᖅᑐᒋᑦ 

ᐃᑲᔪᖅᓰᓕᖁᒐᓗᐊᕆᒃᑭᑦ, ᐃᑲᔪᖅᑕᐅᓗᑕᓗ ᓱᒋᐊᕋᓱᐊᖅᑎᓪᓗᑕ ᐱᐅᓕᑦᑎᒐᓱᐊᖅᑐᑕ ᐃᓄᒃᑐᑦ ᐅᖃᐅᓯᑦᑎᓐᓂᑦ. 

 

ᖁᔭᓐᓇᒦᒃ, 

ᐃᐊᒪᓖᓐ ᐊᐃᐱᓕ 

mailto:eipeelie@gmail.com
mailto:submissions@assembly.nu.ca


ᔨᓕᔭᓐ ᔫ ᕼ ᑲᕕᐅᒃ 

408 ᕙᓚᐃᒃ ᐊᖅᑯᑖ  

ᐋᑐᕚ, ᐊᓐᑎᐊᕆᐅ K1N 6L2 

1-(613)-851-7817 

 

ᑕᒻ ᓴᒻᒧᖅᑐᖅ 

ᑎᑎᖅᑲᖃᐅᑎᖓ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐄᐳᕈ 20, 2017 

 

ᒥᔅᑐ ᓴᒻᒧᖅᑑᖅ; 

 

ᐃᓕᓐᓂᐊᖅᑎᐅᖃᑕᐅᔪᖓ ᓄᓇᕗᑦ ᓯᕗᓂᒃᓴᕗᒻᒥ ᐋᑐᕚᒥ ᐊᓐᑎᐊᕆᐅᒥ. ᐅᓪᓗᒥᓕᓴᕐᓂᒃ 

ᐃᓕᓐᓂᐊᐸᑦᑐᒍᑦ, ᐃᓄᐃᑦ ᐊᑐᖅᓯᒪᔭᖏᓐᓂᑦ, ᓄᓇᑖᕐᓂᐅᓯᒪᔪᓂᒃ, ᖃᓪᓗᓈᑎᑐᑦ, ᐊᒻᒪᓗ 

ᐱᒻᒪᕆᐅᓂᖅᐹᖑᓪᓗᓂ, ᐃᓄᒃᑎᑐᑦ. ᐃᓄᒃᑎᑐᑦ ᐅᖃᓲᖑᒐᒪ ᐊᒻᒪᓗ ᐅᖃᐅᓯᕐᓂᒃ ᐊᑐᕈᓐᓇᕐᓂᕋ 

ᐅᕙᓐᓄᑦ ᐱᒻᒪᕆᐊᓘᒻᒪᑦ. ᐅᖃᐅᓯᕆᒋᐊᓐᖓᓚᐅᖅᓯᒪᒐᒃᑯ ᐅᖃᐃᓐᓇᖃᑦᑕᓂᐊᖅᑐᒍᓗ 

ᐊᓯᐅᔨᔾᔮᓇᒍᓗ. ᐃᓄᑦᑎᑐᑦ ᐃᓕᓐᓂᐊᑐᐃᓐᓇᐅᔭᕆᐊᓖᑦ ᐃᓕᓴᕕᓕᒫᓂ ᓄᓇᕗᒥ. 

ᑕᑯᔪᒪᔪᐃᓐᓇᐅᒐᑦᑕ ᐃᓄᒃᑐᑦ ᐅᖃᐅᓯᑦᑎᓐᓂᑦ ᓴᐳᔾᔭᐅᔪᒥᒃ ᐱᖅᑯᓯᑦᑎᓂᓪᓗ. ᐃᓄᐃᑦ ᐅᖃᐅᓯᖓ 

ᐊᑐᖅᑕᐅᔭᕆᐊᓕᒃ ᐃᓕᓐᓂᐊᖅᕕᓕᒫᓂ ᒥᑭᔫᑕᐅᓂᖅᐹᖏᓐᓂᑦ ᒍᕋᐃᑦ 12−ᒧᑦ ᑕᒪᒃᑯᐊ 

ᕿᑐᕐᖓᕗᑦ ᐃᓕᑦᑕᒥᓂᒃ ᓯᐊᒻᒪᐃᔪᓐᓇᓂᐊᕐᒪᑕ ᐱᖅᑯᓯᕗᓪᓗ ᐅᒪᑎᑕᐅᖏᓐᓇᕐᓗᓂ. 

ᓄᓇᕗᒥᐅᑕᐃᑦ ᐊᒥᓱᐊᓗᓐᓂᒃ ᐃᓱᒫᓗᓇᖅᑐᓂᒃ ᐊᑐᓲᖑᒻᒪᑕ ᖃᑯᑎᒃᑯᑦ, ᑭᓯᐊᓂᓕ ᓱᒻᒪᑦ 

ᐊᒃᓱᕈᕋᓱᓪᓗᑕ ᐊᔪᐃᓐᓈᖃᕆᐊᖃᖅᐱᑕ ᓇᒻᒥᓂᖅ ᐱᔪᓐᓇᐅᑎᖃᖅᐸᒌᖅᑎᓪᓗᑕ? ᒪᓕᑦᑐᒋᑦ 

ᐃᓗᓕᖏᑦ ᑎᑎᕋᖅᓯᒪᔪᑦ ᓈᓴᐅᑎᓕᒃ 14−ᒥᒃ, ᐅᖃᖅᓯᒪᒻᒪᑦ ᓄᓇᖃᖅᑳᖅᑐᒥᓃᒡᒎᖅ 

ᐱᔪᓐᓇᐅᑎᖃᕐᒪᑕ ᓇᒻᒥᓂᖅ ᐅᖃᐅᓯᑐᖃᕐᒥᒍᑦ ᐃᓕᓐᓂᐊᖅᑎᑕᐅᒋᐊᖃᕐᓂᕐᒥᒃ.  

ᑭᓯᐊᓂᓕ, ᑭᖑᕙᕆᐊᖅᑕᐅᒐᓗᐊᖅᐸᑦ ᐊᒥᓱᕈᕆᐊᑐᐃᓐᓇᓂᐊᕐᒥᔪᑦ ᐃᓅᓱᑦᑐᖁᑎᕗᑦ 

ᓄᓇᓕᑦᑎᓐᓂ ᐃᓄᑦᑎᑑᖃᑦᑕᖅᑐᑦ, ᒐᕙᒪᑐᖃᒃᑯᓪᓕ ᕿᒥᕐᕈᐊᑦᑎᐊᕆᐊᓕᐅᒐᓗᐊᑦ ᑕᒪᑐᒥᖓ 

ᐃᓕᓐᓂᐊᑎᑦᑎᓗᑎᓪᓗ ᐃᓄᒃᑐᑦ ᐃᓕᓴᐃᔪᓐᓇᖅᑐᓂᒃ ᐊᕐᕌᒍᑦ ᖁᓖᑦ ᐊᓂᒍᕋᓱᐊᕐᓂᖏᓐᓂ, 

2019−ᕈᕋᓱᐊᕐᓂᖓᓂ. ᓄᓇᕗᒥᐅᑕᐃᑦ ᐱᓕᒻᒪᓴᖅᑕᐅᔪᓐᓇᓂᐊᕐᒪᑕ ᑭᓱᕈᓘᔭᕐᓄᑦ ᑕᒪᓐᓇ 

ᐊᑲᐅᓐᖏᓕᐅᕈᑎᐅᔪᓐᓃᓛᕐᒪᑦ. ᓄᓇᕗᒥᐅᑕᐅᓪᓗᑕ ᐅᑉᐱᕈᓱᑦᑎᐊᕆᐊᖃᕋᑦᑕ  

 

ᐅᖃᐅᓯᕆᒋᐊᓐᖓᖅᑕᒥᓂᑦᑎᓐᓂᑦ ᓴᐳᑎᓗᒍᓗ ᐃᓕᓐᓂᐊᕕᓐᓃᑎᓪᓗᒍᓗ ᒪᓕᓪᓗᒍ ᓈᓴᐅᑎᓕᒃ 

14-ᒥᑦ. 

ᓱᓕᓪᓗᓂ ᑎᑎᕋᖅᑐᖅ, 

ᔨᓕᔭᓐ ᔫ ᑲᕕᐅᒃ 



ᐃᑲᔪᖅᓯᓐᖏᑕᕋ ᐱᖁᔭᓴᖅ 37. ᐅᖃᐅᓯᕗᑦ ᔭᒐᑐᐃᓐᓇᕆᐊᖃᓕᕐᒪᑦ. ᕿᑐᕐᖓᕗᑦ ᐅᓪᓗᓕᒫᐸᓗᒃ 

ᐃᓕᓐᓂᐊᕕᓐᓃᒋᐊᖃᖅᐸᑦᑐᑦ ᒐᕙᒪᒃᑯᓐᓄᑦ ᐊᐅᓚᑕᐅᔪᓂ. ᐃᓕᓐᓂᐊᖅᑐᓕᕆᓂᖅ ᐃᓅᓯᑦᑎᓐᓂᑦ ᐊᑦᑐᐃᓯᒪᓛᖑᒻᒪᑦ 

ᐅᓪᓗᒥᐅᓕᖅᑐᖅ. 

 

ᑭᖑᕙᕆᐊᖅᓯᓂᖅ ᐃᓄᒃᑎᑐᑦ ᐃᓕᓐᓂᐊᖅᕕᐅᒐᔭᖅᑐᒥᒃ ᓴᖅᑭᔮᖅᑎᑦᑎᔪᖅ ᑕᒪᓐᓇ ᐅᖃᐅᓯᕗᑦ ᐱᒻᒪᕆᐅᑎᑕᐅᓐᖏᒻᒪᑦ. 

ᐃᓅᓱᑦᑐᖁᑎᕗᑦ ᐅᖃᐅᔾᔭᐅᔪᑦ ᐃᓅᓪᓗᓂ ᐃᓄᑦᑎᑐᓪᓗ ᐅᖃᖃᑦᑕᕐᓗᓂ ᒥᑭᓂᖅᓴᐅᓇᕐᒪᑦ ᖃᓪᓗᓈᑎᑐᑦ ᐅᖃᐅᓯᖏᓐᓂᑦ 

ᐃᓕᖅᑯᓯᖏᓐᓂᓪᓗ. ᐃᓕᓐᓂᐊᖅᑐᓕᕆᓂᖅ ᓴᖅᑮᕙᑦᑐᖅ ᖃᓄᖅ ᐃᒻᒥᓂᒃ ᐃᓱᒪᒋᒻᒪᖔᑦᑕ, ᐱᐅᓱᒋᒻᒪᖔᑦᑕᓗ. ᐃᓕᓴᕕᓐᓂ, 

ᐃᓱᒪᐃᓐᓇᖃᑦᑕᔪᔪᖓ ᐃᓄᐃᑦ ᐃᓱᒪᒋᔭᖏᑦ ᐅᖃᐅᓯᖏᓪᓗ ᒥᑭᓂᖅᓴᐅᓱᒋᔭᐅᓱᒋᓪᓗᒋᑦ, ᖃᓪᓗᓈᓂᑦ ᐱᖃᑎᓐᓂᑦ 

ᒥᑭᓂᖅᓴᐅᓱᒋᓪᓗᖓ, ᐃᓅᓱᑦᑑᖃᑎᓐᓂᓪᓗ. ᒐᕙᒪᒃᑯᑦ ᐱᔪᓐᓇᕐᓂᓖᑦ ᑕᒪᑐᒥᖓ ᐊᓯᔾᔩᔪᓐᓇᓂᕐᒥᒃ. 
 

13-ᓂᒃ ᐅᑭᐅᖃᖅᑎᓪᓗᖓ, ᐃᓅᓱᑦᑐᕈᕋᑖᒥᓂᐅᓪᓗᖓ ᕼᐊᑭᕆᐊᒃᓴᖅ ᖁᕕᐊᒋᔭᖃᕖᓐᖓᖅᑐᖓ, ᓂᕈᐊᖅᑕᐅᓚᐅᖅᓯᒪᒐᒪ 

ᐱᓐᖑᐊᕆᐊᖅᑐᖁᔭᐅᓪᓗᖓ ᐅᑭᐅᖅᑕᖅᑐᒥᒃ ᑭᒡᒐᖅᑐᐃᓗᖓ ᕗᕆᑎᔅ ᑲᒪᒻᕕᐊᒥ, ᑲᓇᑕᒥᐅᓕᒫᑦ ᐱᓐᖑᐊᓂᐊᖅᑎᓪᓗᒋᑦ, 

ᑕᒪᓐᓇ ᐊᖏᓚᐅᖅᓯᒪᓐᖏᓇᒃᑯ ᐱᔾᔪᑎᖃᖅᑐᖓ ᑕᒫᓃᒍᒪᓚᐅᕋᒪ ᐄᐳᕈ 1, 1999-ᒥ ᐅᕙᖓ ᓄᓇᓕᖓᓂ. ᑕᐃᒃᓱᒪᓃᓛᒃ 

ᐃᖅᑲᐅᒪᔭᐅᑯᑖᓐᓂᐊᖅᑐᒥᒃ ᐊᑐᓚᐅᕋᑦᑕ ᐊᒻᒪᓗ ᓂᕆᐅᑦᑎᐊᓕᓚᐅᖅᑐᖓ ᐅᐱᒍᓱᑦᑐᖓᓗ. ᑐᑭᓯᑎᒐᓱᐊᑐᐃᓐᓇᕆᒃᑭᑦ 

ᖃᓄᑎᒋ ᓂᕆᐅᓐᓂᕆᔪᔭᓐᓂᒃ ᓄᓇᕗᒧᑦ, 18 ᐊᕐᕌᒍᐃᑦ ᐊᓂᒍᖅᓯᒪᓕᖅᑐᑦ. 
 

ᑕᐃᒃᓱᒪᓂᓕ ᒪᒃᑯᑦᑐᑦ ᓄᓇᕘᑉ ᓯᕗᓕᖅᑎᖏᑦ  1970-ᖏᓐᓂ ᐳᓚᕋᑦᑎᓪᓗᒋᑦ ᓄᓇᓕᓕᒫᓂ ᓄᓇᕗᖑᓕᖅᑐᒥ, 

ᐃᓱᒪᒋᔭᒥᓂᒃ ᒪᓕᒃᓴᑎᑦᑎᒐᓱᓚᐅᖅᓯᒪᒻᒪᑕ ᐊᕕᒍᒪᓪᓗᑎᒃ ᓄᓇᑦᓯᐊᕐᒥᑦ ᓇᒻᒥᓂᖅ ᐊᐅᓚᑦᑎᓂᖅᓴᐅᓛᕋᒥᒃ, 

ᐃᓄᑦᑎᑑᕐᓂᖅᓴᐅᔪᒥᒃ ᐊᕕᑦᑐᖅᓯᒪᓂᐅᔪᒥᒃ ᓇᒻᒥᓂᖅ ᐅᖃᐅᓯᑦᑎᓐᓂᑦ ᐊᑐᕐᓗᑕ. ᓴᖅᑭᖅᑐᖃᕈᓐᓇᒪᒡᒎᖅ ᒐᕙᒪᐅᔪᒥᒃ 

ᐃᓕᓴᕕᓐᓂᓪᓗ ᐊᐅᓚᔪᓂᒃ ᐃᓄᑦᑎᑐᑦ ᐊᑐᕐᓗᑎᒃ ᐃᓄᐃᑦ ᐅᑉᐱᕆᔭᖏᓐᓂᑦ ᖃᓄᕐᓗ ᓯᓚᕐᔪᐊᕐᒥᒃ ᑕᑯᓐᓈᕈᓯᖏᑎᒍᑦ 

ᐊᑐᖃᑦᑕᕐᓗᑎᒃ. ᑕᒪᓐᓇ ᓴᖅᑭᕈᓐᓇᑐᐃᓐᓇᕆᐊᖃᕐᒪᑦ ᐃᓄᓐᓄᑦ ᐊᖏᓚᕿᒍᑕᐅᓚᐅᖅᓯᒪᔪᖅ ᓄᓇᕗᒥ ᓴᖅᑮᒍᒪᓕᖅᑐᑎᒃ. 

ᑕᐃᒪᓕ ᐊᖏᔪᔪᑦ ᐃᓐᓇᑐᖃᐃᑦ ᑕᑯᔪᓐᓇᖅᐸᑕ ᓇᒦᓕᕐᒪᖔᑦᑕ ᐊᒻᒪᓗ ᑕᑯᓗᑎᒃ ᑭᒃᑯᑦ ᒐᕙᒪᒃᑯᓐᓂᑦ ᐊᐅᓚᑦᑎᓕᕐᒪᖔᑕ, 

ᐅᖃᕋᔭᖅᑐᓴᐅᓐᖏᑦᑐᑦ "ᐄ, ᑕᒪᔾᔭ ᓴᖅᑭᖁᓪᓗᒍ ᓂᕈᐊᓚᐅᖅᑕᕋ." 
 

ᑕᒪᓐᓇ ᐃᓱᒫᓗᓇᖅᑐᖅ ᐃᓕᓐᓂᐊᖅᑎᒃᓴᑭᔅᓱᓗᐊᕐᓂᖅ ᐊᒥᓱᓂᒃ ᐊᖅᑭᒍᑎᒃᓴᖃᖅᑐᖅ. ᓯᓚᑦᑕᓴᖅᕕᒃ 

ᐱᓪᓚᕆᒐᓱᓐᓂᖅᓴᐅᓗᓂ ᐃᑲᔪᖅᓯᒐᓱᐊᕈᓐᓇᖅᑐᖅ ᑲᔪᖏᖅᓴᐃᖃᑦᑕᕐᓗᓂᓗ ᐃᓕᓐᓂᐊᖅᑎᓂᑦ, ᐃᓕᓐᓂᐊᖅᑏᑦ 

ᐊᔪᖅᓴᕐᓗᑎᒃ ᐃᓅᑎᑕᐅᑐᐃᓐᓇᖏᓪᓗᑎᒃ ᐃᓕᓐᓂᐊᑎᓪᓗᒋᑦ. ᐃᓅᓂᑐᐃᓐᓇᖅ ᐃᓗᓐᓂᐊᖅᑎᐅᓪᓗᓂ ᑮᓇᐅᔭᓄᑦ 

ᐊᔪᖅᓴᖏᓪᓗᓂ ᑲᔪᖏᖅᓴᐃᔾᔪᑎᐅᔪᓐᓇᖅᑐᖅ, ᐋᖅᑭᑎᖅᑕᐅᓗᓂ ᓇᐃᓐᓂᖅᓴᐅᓗᓂ ᐃᓕᓐᓂᐊᕐᓂᖓ ᑭᓯᐊᓂᓕ 

ᐃᓗᓕᖅᑐᓂᖅᓴᐅᓗᓂ ᐊᒻᒪᓗ ᐃᖅᑲᓇᐃᔭᕆᐊᖃᓛᕐᓗᓂ ᐃᓕᓐᓂᐊᕇᖅᑲᑦ, ᓴᖅᑮᔾᔪᑎᐅᔪᓐᓇᖅᑐᖅ ᐃᓄᓐᓂᒃ ᐃᓕᓴᐃᔨᓂᑦ 

ᐃᓄᑦᑎᑐᑦ ᐃᓕᓐᓂᐊᑎᑦᑎᔪᓐᓇᖅᑐᓂᒃ. 
 

ᐊᐅᓚᑦᑎᔪᓐᓇᕐᓂᖏᓐᓂᑦ ᐊᖅᓵᖅᓯᓂᖅ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᐃᑲᔪᖅᓰᑦᑎᐊᖃᑦᑕᓚᐅᕋᑎᒃ 

ᐃᓚᐅᑎᑦᑎᑎᐊᕐᓂᐅᖏᒻᒪᑦ. ᐊᐅᓚᑦᑎᔪᓐᓇᐅᑎᓂᒃ ᐊᖅᓵᖅᓯᓂᒃ ᐅᖓᓯᑦᑐᒥᐅᑕᕐᓄᑦ ᐊᐅᓚᑕᐅᓂᓪᓚᕆᐅᒻᒪᑦ.  

ᐃᑲᔪᖅᓯᑕᐅᑦᑎᐊᖃᑦᑕᓚᐅᕐᓕᑦ ᐱᓕᒻᒪᓴᖅᑎᑕᐅᓗᑎᓪᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐱᓕᕿᐊᒃᓴᒥᓂᒃ 

ᐱᓕᕆᔪᓐᓇᖃᑦᑕᓂᐊᕐᒪᑕ ᓂᐱᒋᔭᐅᓗᑎᓪᓗ ᐃᓕᓐᓂᐊᖅᑎᖁᑎᑦᑎᓐᓄᑦ ᐊᖏᔪᖅᑳᕆᔭᐅᔪᓄᓪᓗ. 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᓚᐅᖅᓯᒪᔪᖓ ᐊᒻᒪᓗ ᐅᖃᐅᑎᒍᓐᓇᕆᒃᑭᑦ ᖃᓄᑎᒋ ᐱᔭᕆᐊᑐᔪᒻᒪᖔᖅ, 

ᑕᐃᒪᐃᑦᑑᔮᔪᔪᖅ ᐊᖏᔪᖅᑳᕆᔭᐅᔪᐃᑦ, ᐃᓕᓐᓂᐊᖅᑏᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐅᓇᑕᖃᑎᖃᑐᐃᓐᓇᖅᑐᑦ ᐃᓕᓴᐃᔨᓂᑦ ᒐᕙᒪᒃᑯᓐᓂᓪᓗ. ᐱᓕᕆᖃᑎᒌᒋᐊᖃᕋᓗᐊᖅᑎᓪᓗᑕ. 
 

ᒐᕙᒪᒃᑯᓐᓂᑦ ᐊᑭᕋᖅᑐᐃᓐᓇᓲᖑᒐᒪ ᑕᒪᓐᓇᓗ ᖃᓄᐃᑦᑐᒋᓇᒍ ᑭᒃᑯᑐᐃᓐᓇᕐᓂᓪᓗ ᓂᕈᐊᕈᓐᓇᖅᑐᑎᑐᑦ ᐊᐅᓚᓂᐅᒻᒪᑦ, 

ᑭᒃᑯᓕᒫᓄᑦ ᓂᕈᐊᕈᓐᓇᖅᑐᓄᑦ ᐱᔪᓐᓇᐅᑎᐅᒻᒪᑦ. ᑭᓯᐊᓂᓕ ᒐᕙᒪᐅᔪᒥᒃ ᐅᑉᐱᕈᓱᓐᖏᓪᓚᕆᓐᓂᖅ 

ᐊᑭᕋᖅᑐᕐᓂᑐᐃᓐᓇᐅᖏᒻᒪᑦ. ᐊᓯᐅᔨᓂᐊᖅᑖᓗᑦᑎᓐᓂᑦ ᑲᑉᐱᐊᓱᒍᑎᖃᕋᑦᑕ. ᓂᕈᐊᖅᑕᐅᓯᒪᔪᑦ ᐱᒋᐊᓕᕋᐃᒻᒪᑕ 

ᓂᕆᐅᓐᓂᖃᐃᓐᓇᓲᖑᔪᖓ, ᐅᐱᓐᓇᕋᓂ ᓂᕆᐅᓐᓂᖅ ᐅᕙᑦᑎᓐᓂᑦ ᑲᔪᓰᓐᓇᕈᓐᓇᑎᑦᑎᕙᑦᑐᖅ ᑭᓯᐊᓂᓕ ᒫᓐᓇᐅᓕᖅᑐᖅ 

ᓂᕆᐅᓐᓂᖃᓐᖏᑦᑎᐊᓕᖅᑯᖓ ᒐᕙᒪᐅᔪᒥᒃ ᐃᑉᐱᒍᓱᑦᑎᐊᖏᑦᑐᒥᒃ ᐃᓄᓐᓂᒃ ᐅᖃᐅᓯᑦᑎᓐᓂᓪᓗ. ᑖᓐᓇ ᐱᖁᔭᒃᓴᖅ 

ᐲᖅᑕᐅᖁᔭᕋᓗᐊᕋ, ᐲᖅᑕᐅᑉᐸᑦ ᐃᓄᐃᑦ ᐊᒥᓱᑦ ᓂᕆᐅᓐᓂᑖᒃᑲᓐᓂᕈᓐᓇᕋᔭᕐᒪᑕ. 

 
 

ᖁᔭᓐᓇᒦᒃ 

 

ᔨᐊᓯ ᐅᓈᐱᒃ ᒪᐃᒃ 



ᐄᐳᕈ 20, 2017 

  

ᑖᒻ ᓴᒻᒧᖅᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖑᔪᓄᑦ 

ᓄᓇᕗᑦ ᒪᓕᒐᓕᐅᖅᕕᖓᓂ 

ᑎᑎᖅᑲᖃᐅᑎᖓ 1200 

ᐃᖃᓗᐃᑦ, ᓄᓇᕗᑦ 

X0A 0H0 

ᐅᖄᓚᐅᑎᖓ: (867) 975-5000 

ᖃᕋᓴᐅᔭᒃᑯᑦ: submissions@assembly.nu.ca 

  

ᒥᔅᑐ ᓴᒻᒧᖅᑑᖅ, 

ᐱᔾᔪᑎᖓ: ᐱᖁᔭᒃᓴᖅ 37 ᑭᒃᑯᑐᐃᓐᓇᐃᑦ ᐅᖃᐅᓯᒃᓴᖏᑦ ᑐᓂᔭᖏᑦ 

ᔭᔅᑕᓐ ᒥᐅᓪᑕᓐᖑᔪᖓ ᒥᑦᑎᒪᑕᓕᒻᒥᑦ ᓄᓇᕗᒥ, ᐊᒻᒪᓗ ᑎᑎᕋᖅᑐᖓ ᐅᖃᕈᒪᓪᓗᖓ ᑖᓐᓇ ᐱᖁᔭᒃᓴᖅ 37, ᐅᕙᖓ 

ᐃᓱᒪᒋᔭᖓᒍᑦ ᑕᒪᐅᖓᓪᓗᐊᖅ ᐃᖏᕐᕋᓯᒋᐊᑦᑎᐊᕐᓂᐅᔪᖅ ᐱᓪᓗᒍ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 

ᐃᓕᓐᓂᐊᑎᑦᑎᓂᕐᒧᑦ. ᐅᑉᐱᕈᓱᑦᑐᖓ ᐃᓄᐃᑦ ᐱᓂᖅᓴᐅᒐᔭᖅᑐᒋᓪᓗᒋᑦ ᑲᔪᓯᑎᑕᐅᑉᐸᑦ ᐱᖁᔭᒃᓴᖅ 37 ᓄᓇᕗᒥ 

ᐃᓕᓐᓂᐊᖅᑐᓕᕆᓂᕐᒧᑦ ᐱᔾᔪᑎᒋᓪᓗᒍ ᓄᓇᕗᑦ ᖃᓄᐃᓕᖓᓕᕐᓂᖓ ᐄᐳᕈ 20, 2017−ᒥ. ᐱᖓᓱᓂᒃ ᐱᔾᔪᑎᐅᔪᓂᒃ 

ᐅᖃᐅᓯᖃᕐᓂᐊᖅᐳᖓ ᓇᓗᓇᐃᖅᓯᔪᓂᒃ ᓱᒻᒪᑦ ᐱᐅᓂᖅᓴᐅᒐᔭᕐᒪᖔᖅ ᐱᖁᔭᒃᓴᖅ 37 ᑲᔪᓯᑎᑕᐅᑉᐸᑦ ᐃᓄᐃᑦ 

ᐃᓅᓱᑦᑐᖁᑎᖏᑕ ᐃᓱᒪᖏᓐᓄᑦ.  

ᓯᕗᓪᓕᖅᐹᖅ, ᐱᖁᔭᒃᓴᖅ 37 ᐱᕕᖃᒃᑲᓂᖅᑎᑦᑎᓂᐊᖅᑐᖅ ᓄᓇᕗᑦ ᒐᕙᒪᖓᓂᑦ ᐊᑐᐃᓐᓇᕈᖅᓴᐃᔪᓐᓇᓂᕐᒥᒃ 

"ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ ᐃᓕᓐᓂᐊᑎᑦᑎᓂᕐᒥᒃ." ᐊᑐᓕᖅᑎᑦᑎᒐᓱᐊᕐᓗᓂ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᓂ 

ᐃᓕᓐᓂᐊᑎᑦᑎᓂᕐᒥᒃ 2019−ᒥ ᐱᔭᕆᐊᑐᔪᐊᓘᒐᔭᕐᒪᑦ, ᐊᔪᕐᓇᑎᐊᒻᒪᕆᓐᖏᑉᐸᑦ, ᐱᔾᔪᑎᒋᓪᓗᒍ ᐱᕕᒃᓴᑭᓗᐊᕋᔭᕐᒪᑕ 

ᐃᓕᓐᓂᐊᕈᑎᓕᐅᕋᓱᐊᕐᓂᕐᓄᑦ, ᐱᖁᑎᕐᔪᐊᓕᐅᕐᓂᕐᓄᑦ, ᐱᓕᕆᔾᔪᑎᒃᓴᓕᐅᕐᓂᓄᓪᓗ ᑕᐃᒫᒃ 

ᐃᓕᓐᓂᐊᑎᑦᑎᒍᑎᐅᓂᐊᖅᑐᓂᒃ.  ᐊᐃᑉᐹ, ᓄᓇᕗᑦ ᒐᕙᒪᖓ ᐊᒥᒐᖅᓯᒻᒪᑦ ᐊᔪᓐᖏᔾᔪᑎᖃᖅᑐᓂᒃ ᐃᓄᒃᑐᑦ ᐅᖃᓲᓂᒃ 

ᐃᓕᓴᐃᔨᓂᒃ ᐃᓕᓴᐃᒐᓱᒍᓐᓇᓛᖅᑐᓂᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ 2019−ᒥ. ᒫᓐᓇ ᖃᑦᑏᓐᓇᑯᓘᒻᒪᑕ ᐃᓕᓴᐃᔩᑦ 

ᐃᓄᒃᑐᑦ ᐃᓕᓐᓂᐊᑎᑦᑎᔪᓐᓇᖅᑐᑦ. ᐱᖓᔪᐊ, ᖃᑦᑏᓐᓇᐅᑐᐃᓐᓇᖏᑦᑐᑦ ᐃᓄᒃᑐᑦ ᐃᓕᓐᓂᐊᑎᑦᑎᔪᓐᓇᖅᑐᑦ ᐃᓕᓴᐃᔩᑦ 

ᓄᓇᕗᒥ, ᑭᓯᐊᓂᓕ ᖃᑦᑏᓐᓇᐅᓂᖅᓴᒻᒪᕆᐅᔪᑦ ᖃᓪᓗᓈᑎᑐᑐᐊᖅ ᐅᖃᓲᓂᑦ ᐃᓕᓴᐃᔨᓂᒃ. ᐱᔭᕆᐊᑐᒐᔭᖅᑐᖅ 

ᐊᑐᓕᖅᑎᑦᑎᒐᓱᐊᕐᓂᖅ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᓂ ᐃᓕᓐᓂᐊᑎᑦᑎᓂᕐᓂᒃ ᖃᑦᑏᓐᓇᐅᓂᖅᓴᐅᑎᓪᓗᒋᑦ.   

ᐱᖁᔭᒃᓴᖅ 37 ᐊᑐᓕᖅᑎᑕᐅᑉᐸᑦ ᓄᓇᕘᑉ ᐃᓕᓐᓂᐊᖅᑐᓕᕆᓂᖏᓐᓄᑦ, ᑕᐃᒫᓪᓕ ᓄᓇᕗᒥᑦ ᐱᕕᖃᖅᑎᑦᑎᒐᔭᕐᒪᑦ 

ᐃᖏᕐᕋᓯᒋᐊᖅᑎᑦᑎᔪᓐᓇᓂᕐᒥᒃ ᐃᓄᒃᑐᑦ ᐃᓕᓐᓂᐊᑎᑦᑎᓂᕐᒥᒃ. ᐅᖃᖅᑐᖃᕈᓐᓇᕐᒥᔪᖅ ᐱᖁᔭᒃᓴᖅ 37 ᐊᖏᖅᑕᐅᖏᑉᐸᑦ 

ᐃᓄᒃᑐᑦ ᐅᖃᐅᓯᖏᑦ ᓴᐳᑎᔭᐅᓴᕋᐃᓐᓂᖅᓴᐅᒐᔭᕐᒪᑕ, ᑭᓯᐊᓂᓕ ᐅᕙᖓ ᐃᓱᒪᒋᔭᖓᒍᑦ, ᓄᓇᕗᑦ ᐸᕐᓇᒋᐊᖃᕐᒪᑦ 

ᐊᑐᓕᖅᑎᑦᑎᒐᓱᐊᕐᓂᕐᒥᒃ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᓂ ᐃᓕᓐᓂᐊᑎᑦᑎᓂᕐᒥᒃ. ᐊᕐᕌᒍᓂᒃ ᖁᓕᒃᑲᓂᕐᓂᒃ 

ᐱᕕᖃᒃᑲᓂᖅᐸᑕ ᓄᓇᕗᑦ ᒐᕙᒪᖓ ᐊᖅᑭᑦᑎᕆᑦᑎᐊᕈᓐᓇᕋᔭᖅᑐᖅ ᐊᖏᓪᓕᒋᐊᕆᓗᓂᓗ ᐃᓄᒃᑐᑦ ᐃᓕᓐᓂᐊᑎᑦᑎᓂᕐᓂᒃ 

ᐃᓄᐃᑦ ᐃᓕᓴᕕᖏᓐᓂ ᓄᓇᕗᓕᒫᒥ. 

ᓱᓕᓪᓗᓂ ᑎᑎᕋᖅᑐᖅ, 

ᔭᔅᑕᓐ ᒥᐅᓪᑕᓐ 

 

ᓄᓇᕗᑦ ᓯᕗᓂᒃᓴᕗᑦ 

450 ᕇᑑ ᐊᖅᑯᑖ, ᐃᓪᓗᕈᓯᖓ 201 

ᐋᑐᕚ, ᐊᓐᑎᐊᕆᐅ 

K1N 5Z4 

justinsmilton@gmail.com 

mailto:submissions@assembly.nu.ca

ᒪᐃᑯ ᐱᐅᒑᑦᑐᐊᓗᒃ 

ᑎᑎᖅᑲᖃᐅᑎᖓ 563 

ᒥᑦᑎᒪᑕᓕᒃ, ᓄᓇᕗᑦ 

X0A 0H0 

ᐅᖄᓚᐅᑖ: (343) 988-4354 

ᖃᕋᓴᐃᔭᒃᑯᑦ: michaelpewat@hotmail.com 

 

ᑕᒻ ᓴᒻᒧᖅᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᓄᓇᕗᑦ ᒪᓕᒐᓕᐅᖅᕕᖓᓂ 

ᑎᑎᖅᑲᖃᐅᑎᖓ 1200 

ᐃᖃᓗᐃᑦ, ᓄᓇᕗᑦ 

X0A 0H0 

ᐅᖄᓚᐅᑖ: (867) 975-5000 

ᓱᑲᔪᒃᑯᑦ: (867) 975-5191 

 

 

ᑖᒻ ᓴᒻᒧᖅᑑᖅ, 

ᒪᐃᑯ ᐱᐅᒑᑦᑐᐊᓘᔪᖓ ᒥᑦᑎᒪᑕᓕᒻᒥᐅᑕᐅᔪᖓ. ᑎᑎᕋᖅᑐᖓ ᐃᓕᓐᓄᑦ ᐊᑭᕋᖅᑐᖅᑐᖓ ᐱᖁᔭᒃᓴᖅ 37−ᒥᑦ, ᑕᐃᒃᑯᒥᖓ 

ᐱᖁᔭᒃᓴᐅᔪᒥᒃ ᐊᓯᔾᔩᒍᑎᐅᒐᓱᐊᖅᑐᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ ᐊᒻᒪᓗ ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ 

ᐱᖁᔭᕐᒥᒃ. ᐱᖁᔭᒃᓴᖅ 37 ᐊᖏᖃᑎᒋᓐᖏᓇᒃᑯ ᒪᕐᕉᓐᓂᒃ ᐱᔾᔪᑎᖃᖅᑐᖓ: ᑖᓐᓇ ᐱᖁᔭᒃᓴᖅ ᐱᔾᔪᑎᒃᓴᖃᓗᐊᕋᓂ 

ᓱᒃᑲᐃᓕᒋᐊᕆᓂᐊᕐᒪᑦ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᓂ ᐃᓕᓐᓂᐊᑎᑦᑎᓂᐅᒐᔭᖅᑐᓂᒃ ᐊᕐᕌᒍᓄᑦ ᖁᓕᓄᑦ ᐱᒋᐊᕐᓗᓂ 

2019−ᒥ, ᐊᒻᒪᓗ ᐅᑉᐱᕈᓱᒃᑲᒪ ᑖᓐᓇ ᐱᖁᔭᖅ ᒪᓕᓐᓂᐅᖏᒻᒪᑦ ᑐᕋᒐᕆᔭᖏᓐᓂᑦ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᖃᑎᒌᒍᑎᒥᒃ. 

 

ᑖᓐᓇ ᐱᖁᔭᒃᓴᖅ 37 ᑭᖑᕙᕆᐊᖅᓯᒋᐊᖃᓐᖏᑦᑑᒐᓗᐊᖅ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᓂ ᐃᓕᓐᓂᐊᑎᑦᑎᓂᕐᓂᒃ ᓄᓇᕗᒥ 

2019−ᒥᑦ, 2029−ᒧᑦ. ᐊᕐᕌᒍᑦ ᖁᓖᑦ ᓱᕈᓰᑦ ᐃᓕᓐᓂᐊᕐᓂᓕᒫᖏᓐᓂᑦ ᑐᑭᖃᕐᒪᑦ, ᒥᑭᔫᑕᐅᓂᖅᐹᖏᓐᓂᑦ ᒍᕋᐃᑦ 12−ᒧᑦ. 

ᑕᐃᒪᓕ ᓱᕈᓰᑦ 2019-ᒥᑦ, 2029−ᒧᑦ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᓂ ᐃᓕᓐᓂᐊᖅᑎᑕᐅᒐᔭᓐᖏᓚᑦ, ᑕᐃᒪᐃᑉᐸᑕᓗ, 

ᑕᒪᓐᓇ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᓂ ᐃᓕᓐᓂᐊᑎᑦᑎᓂᖅ ᐊᑑᑎᖃᕈᓐᓃᕋᔭᖅᑐᖅ ᐱᔾᔪᑎᒋᓪᓗᒍ ᐅᖃᐅᓯᕗᑦ 

ᐊᓯᐅᓯᒪᓕᕋᔭᕐᒪᑦ. ᑕᐃᒪᓕ ᐃᓄᒃᑎᑐᑦ ᐅᖃᐅᓯᕗᑦ ᐊᓯᐅᑦᑕᐃᓕᑎᓐᓂᐊᕈᑦᑎᒍ, ᐱᓕᕆᒐᓱᐊᑦᑕᐅᑎᒋᒋᐊᖃᖅᑐᒍᑦ. 

ᐊᒻᒪᓗ, ᐱᖁᔭᒃᓴᖅ 37 ᒪᓕᒃᓴᖅᓯᒪᓐᖏᑦᑐᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ ᐊᒻᒪᓗ ᑲᔪᓯᑦᑎᐊᑎᑦᑎᔾᔮᓇᓂ. 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᓴᐳᔾᔨᔾᔪᑕᐅᒐᓱᐊᖅᑐᖅ ᐅᖃᐅᓯᑦᑎᓐᓂᑦ ᐱᖅᑯᓯᑦᑎᓂᓪᓗ. ᐊᓗᑭ ᑰᑦᑎᖅ, 

ᐊᖏᔪᖅᑳᖑᔪᖅ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓄᑦ ᐊᑭᕋᖅᑐᖅᑐᖅ ᐱᖁᔭᒃᓴᖅ 37-ᒥᑦ.  ᐊᕐᕌᒍᒐᓛᓘᔪᔪᐃᑦ ᐊᐃᕙᔨᑦᑎᓐᓄᑦ 

ᐊᒃᓱᕈᐊᖑᔪᔪᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒧᑦ ᐊᓯᐅᑐᐃᓐᓇᓂᐊᕐᒪᑕ ᐱᖁᔭᒃᓴᖅ 37 ᐊᑐᓕᖅᑎᑕᐅᓐᓂᖅᑲᑦ. 

ᑲᓐᖑᓲᓐᓇᖅᓯᒐᔭᖅᑐᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᖃᑎᒌᒋᒍᑎᕗᑦ ᖁᔭᓈᖅᑕᐅᑉᐸᑦ ᐱᔾᔪᑎᖃᑐᐃᓐᓇᕐᓗᑎᒃ 

ᐃᓱᒪᒋᔭᐅᓂᖓᓂᒃ ᓄᓇᕗᑦ ᓈᒻᒪᑦᑐᓂᒃ ᐱᓕᕆᔾᔪᑎᒃᓴᑭᓗᐊᕐᒪᓐ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ ᐃᓕᓐᓂᐊᑎᑦᑎᓂᕐᒧᑦ. 

ᓄᓇᕗ ᓈᒻᒪᑦᑐᓂᒃ ᐱᓕᕆᔨᒃᓴᓖᑦ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ ᐃᓕᓐᓂᐊᑎᑦᑎᓂᕐᒧᑦ ᐱᔾᔪᑎᒋᓪᓗᒍ ᐃᓄᓐᓂᒃ 

ᐱᑕᖃᕐᒪᑦ ᐃᓕᓴᐃᔨᕈᕈᒪᔪᓂᒃ ᑭᓯᐊᓂᓕ ᖃᐅᔨᒪᓐᖏᑦᑐᓂᒃ ᖃᓄᖅ ᓇᒥᓗ ᐃᓕᓴᐃᔨᕈᕆᐅᖅᓴᔪᓐᓇᕐᒪᖔᕐᒥᒃ. 

ᐊᒥᓱᐊᖅᑎᖅᑐᓂ ᐱᔾᔪᑕᐅᖃᑦᑕᖅᓯᒪᔪᖅ ᐃᓄᐃᑦ ᐃᓕᓴᐃᔨᕈᓐᖏᓚᕿᓂᖏᓐᓄᑦ ᐃᓕᓐᓂᐊᖅᕖᑦ ᐃᓕᓴᐃᔨᕈᕆᐅᖅᓴᕖᑦ 

ᐊᖏᕐᕋᖏᓐᓂᑦ ᐅᖓᓯᑦᑑᑕᐅᓗᐊᕐᒪᑕ. 

ᐃᓱᐊᓂᓕ, ᐱᖁᔭᒃᓴᖅ 37 ᑲᔪᓯᑎᑕᐅᖁᓐᖏᑕᕋᓗᐊᕋ ᕿᑐᕐᖓᑦᑕ ᓯᕗᓂᒃᓴᖏᑦ ᐃᓱᒫᓘᑎᒋᒐᒃᑭᑦ. ᐆᒥᖓ 

ᑐᓂᓂᐊᖅᑕᓐᓂᒃ ᑎᑎᕋᓚᐅᖅᑐᖓ ᐱᔾᔪᑎᒋᓪᓗᒍ ᑕᒪᓐᓇ ᐱᒻᒪᕆᐊᓘᒻᒪᑦ ᓂᓪᓕᖅᑐᖃᕆᐊᖃᖅᑐᒋᓚᐅᕋᒃᑯ. ᐱᖁᔭᒃᓴᖅ 37 

ᐱᔾᔪᑎᖃᕐᒪᑦ ᕿᑐᕐᖓᑦᑕ ᓯᕗᓂᒃᓴᖓᓂᑦ ᐊᒻᒪᓗ ᑖᓐᓇ ᐱᔾᔪᑎᒋᓪᓗᒍ, ᖃᐅᔨᒪᑦᑎᐊᕋᓱᒋᐊᖃᖅᐸᕗᑦ. ᐅᑯᐊ ᑐᓂᕐᕈᑎᒃᑲ 

ᐊᑑᑎᖃᖁᔭᕋᓗᐊᒃᑲ ᐊᒻᒪᓗ ᑐᑭᓯᓯᒪᓪᓗᖓ ᓄᓇᕗᑦ ᒪᓕᒐᓕᐅᖅᕕᖓ ᐱᐅᓛᓂᒃ ᐋᖅᑮᒍᔾᔨᒐᓱᓲᖑᒻᒪᑦ ᓄᓇᕗᒥ 

ᐃᓕᓐᓂᐊᖅᑐᓕᕆᓂᕐᒧᑦ. 

 

ᓱᓕᓪᓗᓂ ᑎᑎᕋᖅᑐᖅ 

 

ᒪᐃᑯ ᐱᐅᒑᑦᑐᐊᓗᒃ 

ᐅᓐᓄᓴᒃᑯᑦ, 

 

ᖃᐅᔨᒃᑲᓂᐊᖅᑲᓐᖓ ᐅᑯᐊ ᐊᐅᓪᓚᖅᑎᑕᒃᑲ ᐱᒍᕕᒋᑦ: 

 

"ᐅᑭᐅᓪᓗᐊᒃᑯᑦ, ᐃᑯᒪᐃᑦ, ᐆᒻᒪᖅᑯᑎ ᐅᖅᑰᑎᑦᑎᓲᖅ ᐃᓪᓗᓯᓐᓂᑦ ᐊᒻᒪᓗ ᐃᓪᓗᒥᐅᖃᑎᒃᓯᓐᓂᑦ ᖃᒥᓐᓂᐅᓴᓕᕐᓗᓂ. 

ᐅᖅᓱᒃᓴᐃᒍᑎᓕᕐᓗᓯ ᐃᑯᒪᔅᓯᓐᓄᑦ, ᖁᓪᓕᕕᓪᓘᓐᓃᑦ ᖃᐅᒪᔾᔪᑎᖓ ᐅᖅᓱᖓ ᓄᖑᓪᓚᕆᓕᖅᑲᑦ. 

ᑐᐊᕕᕐᓇᖅᑑᓕᕋᔭᕐᒪᑦ ᐃᓪᓗᒥᐅᖃᑎᓕᒫᓄᑦ ᖃᐅᔨᒪᔭᐅᒋᐊᖃᓕᕐᓗᓂ, ᐃᓪᓗᒥᐅᖃᑎᓯ ᑐᖁᒐᔭᕐᒪᑕ ᖃᒥᒃᑯᒃᓯ." 

ᖃᓄᖅᑑᕋᓱᐊᕋᔭᖅᐱᓰ ᖃᓄᐊᓗ ᐃᑯᒪᐃᓐᓇᖅᑎᒍᓐᓇᕐᒪᖔᔅᓯᐅᒃ, ᐅᖅᓱᓴᖅᓯᐅᖃᓐᓂᕐᓗᓯ, ᓇᑦᑎᕋᓱᐊᒃᑲᓂᕐᓗᓯ 

ᑭᓚᓗᒐᕋᓱᐊᕐᓗᓯᓘᓐᓃᑦ ᐃᖅᓱᒃᓴᒥᒃ, ᐅᕝᕙᓘᓐᓃᑦ ᑕᐅᖅᓯᕋᖃᑎᖃᕐᓗᓯ ᐅᖅᓱᒃᓴᒃᑲᓂᕐᒧᑦ, ᐅᕝᕙᓘᓐᓃᑦ ᐊᓯᐊᓄᑦ 

ᐅᖅᑰᑎᑦᑎᒍᑎᒃᓴᐅᔪᒧᑦ ᐊᖏᕐᕋᓐᓄᑦ ᐃᓪᓗᒥᐅᖃᑎᑎᓪᓗ ᐃᓅᔪᓐᓇᓂᐊᕐᒪᑕ? 

ᐅᕝᕙᓘᓐᓃᑦ ᐃᑯᒪ ᖃᒥᑐᐃᓐᓇᑎᒃᑲᔭᖅᐱᓯᐅᒃ, ᓯᓚ ᐅᖅᑰᓯᑦᑎᐊᕆᒐᓱᐊᕐᓗᒍ ᓂᕆᐅᒐᓱᓪᓗᑎᓪᓗ 

ᐅᖅᓱᑖᒃᑲᓐᓂᓛᕆᐊᒃᓴᖅ ᐅᑭᐅᖅ ᐊᓂᒍᖅᓯᒪᓕᖅᑲᑦ? 

ᑭᐅᔾᔪᑎᖓ ᓇᓗᓇᓐᖏᑦᑐᖅ. ᖁᐊᓐᖏᑦᑕᐃᓕᒪᔪᓐᓇᑎᓪᓗᓯ, ᐅᖅᓱᓴᖅᓯᐅᑲᓐᓂᕋᔭᖅᑐᓯ ᐃᑯᒪᓯᓐᓄᑦ. ᐃᓪᓗᓯ 

ᐅᖅᑰᑎᓪᓗᒍ ᐃᓚᑎᓪᓗ ᐃᓅᑎᓪᓗᒋᑦ. ᐱᔭᕆᐊᑐᒐᔭᖅᑑᒐᓗᐊᖅ ᑭᓯᐊᓂᓕ ᐃᓅᖏᓐᓇᑉᓂᖅ ᐊᑑᑎᖃᒻᒪᕆᒃᑲᔭᖅᑐᖅ. 

ᑖᓐᓇ ᐅᖃᐅᓯᕋ ᐊᔾᔨᖃᓪᓚᕆᑦᑎᑎᓐᖏᑦᑑᒐᓗᐊᖅ, ᑭᓯᐊᓂᓕ ᐃᓄᒃᑐᑦ ᐅᖃᐅᓯᖅ ᓄᓇᕗᒥ 

ᑕᐃᒪᐃᑦᑐᓴᐃᓐᓇᕐᒦᓕᕐᒪᑦ. ᐊᒥᒐᐃᓐᓇᖅᑐᑦ ᐱᓕᕆᔾᔪᑎᒃᓴᐃᑦ, ᐱᖃᓯᐅᑎᓪᓗᒋᑦ ᐊᔪᓐᖏᑎᐊᖅᑐᑎᒃ ᐃᓕᓴᐃᔩᑦ 

ᐅᖃᓲᑦ ᐃᓄᒃᑐᑦ ᐊᒻᒪᓗ ᐅᖃᐅᓯᓕᕆᓂᕐᒥᒃ ᐃᓕᓐᓂᐊᑎᑦᑎᒍᑏᑦ ᐅᖃᐅᓯᕐᓂᒃ ᐆᒪᐃᓐᓇᑎᑦᑎᒍᑎᐅᒐᓱᑦᑐᑦ 

ᒥᑭᓪᓕᒋᐊᖅᑕᐅᓂᐅᓴᓕᕐᒪᑕ ᑐᒃᓯᕌᖑᔪᒧᑦ ᐱᖁᔭᒃᓴᖅ 37-ᒧᑦ, ᓄᓇᕗᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒧᑦ.  

ᑕᐃᒃᑯᐊ ᐃᑲᔪᖅᑐᐃᔪᑦ ᐱᖁᔭᒃᓴᖅ 37−ᒥᑦ, ᐊᐱᕕᕙᓯ ᓇᒻᒥᓂᖅ ᐃᓂᒋᔭᐃᑦ ᖃᐅᔨᒋᐊᑦᑎᐊᓚᐅᕈᒃ ᓱᒻᒪᓪᓗ ᑕᐃᒫᒃ 

ᐃᓱᒪᖃᕐᒪᖔᖅᐱᑦ. 

ᐃᓄᖑᕖᑦ? ᐃᕝᕕᑦ ᐊᒻᒪᓗ ᐃᓅᖃᑦᑕᓂᐊᖅᑐᑦ ᑭᖑᓂᓐᓂ ᐃᑲᔫᓯᐊᖃᑦᑕᓂᐊᖅᐹᑦ ᐊᑕᐅᓯᐅᓐᖏᑦᑐᒥᒃ ᐅᖃᐅᓯᕐᒥᒃ 

ᖃᐅᔨᒪᓂᕐᒧᑦ ᒫᓐᓇ, ᐅᐊᑦᑎᐊᕈᖔᖑᓐᖏᑦᑐᖅ? 
 

ᐃᓄᒃᑐᑦ ᐅᖃᓲᖑᕖᑦ? ᐅᖃᓲᖑᒍᕕᑦ ᐃᓄᒃᑐᑦ, ᑐᑭᓯᓚᐅᖅᓯᒪᕖᑦ ᖃᓄᐃᓐᑦᑕᕋᔭᕐᓂᕐᒪᖔᖅ ᐊᓈᓇᕕᑦ ᐅᖃᐅᓯᖓ 

ᐅᖃᕈᓐᓇᓂᓐᖏᒃᑯᕕᐅᒃ, ᐃᓐᓇᑐᖃᖁᑎᓐᓂᑦ ᐅᖃᖃᑎᖃᕈᓐᓇᖏᓪᓗᑎᑦ, ᓯᕗᓕᒥᓂᖅᓯ ᐅᖃᐅᓯᖓ 

ᐅᖃᕈᓐᓇᖏᓪᓗᒍ? ᐃᓄᒃᑐᑦ ᐅᖃᕈᓐᓇᐃᓐᓇᕐᓂᕈᕕᑦ, ᑕᑯᓐᓈᖅᑐᒍ ᐃᓕᓐᓂᐊᖅᑐᓕᕆᓂᖅ ᓄᓇᕗᒥ, ᐊᖏᕐᕋᓐᓂ 

ᐃᓄᒃᑐᑦ ᐅᖃᕆᐅᖅᑐᓴᐅᓐᓂᖅᑯᑎᑦ, ᐃᓕᓴᕕᒻᒥ ᐃᑲᔪᖅᑕᐅᒐᓛᒃᑲᓗᐊᖅᑐᑎᑦ. ᑕᒪᓐᓇᖃᐃ ᐊᑐᖅᓯᒪᔭᐃᑦ ᐃᓱᒪᒋᓪᓗᒍ 

ᖃᓄᐃᑦᑐᒋᑦᑎᓐᖏᓚᑎᑦ ᑕᐃᒫᒃᓴᐃᓐᓇᖅ ᓄᓇᕗᒥᐅᑕᓕᒫᑦ ᐃᓄᒃᑐᑦ ᐃᓕᖃᑦᑕᖅᑲᑕ? ᐃᓄᑦᑐᑦ ᐅᖃᕈᓐᓇᕐᓃᑦ 

ᖃᓄᖅ ᐃᓕᓐᓂᑦ ᐃᑲᔪᖅᓯᒪᕙ? ᖃᓄᖅ ᐃᕝᕕᑦ ᐃᓅᓯᖓᓂᑦ ᐱᐅᓯᕚᓪᓕᑎᑦᑎᓯᒪᕙ? ᕿᑐᕐᖓᑎᑦ ᐃᓄᒃᑐᑦ 

ᐃᓕᑦᑎᓯᒪᕕᒌᑦ? ᐄᖑᑉᐸᑦ, ᐱᔭᕆᐊᑭᓐᓂᖅᓴᐅᒐᔭᕐᓂᖅᑳ ᐃᓄᒃᑐᑦ ᐃᓕᓴᕕᒻᒥ ᐃᓕᓴᑎᑕᐅᖔᕐᓂᖅᑲᑕ? ᐃᓱᒪᐃᖅᑲᐃ 

ᐋᖅᑭᒃᓯᒪᓕᖅᑕᒥᓃᑦ ᐃᓄᐃᑦ ᐱᐅᓂᖅᓴᒥᒃ ᐱᒋᐊᖃᓐᖏᑦᑐᕈᓘᒻᒪᑕᓕ ᐅᕝᕙᓘᓐᓃᑦ ᐱᒻᒪᕆᐅᓂᖅᐹᖅ ᐅᖃᐅᓯᖅ 

ᐃᓄᓐᓄᑦ ᐃᓕᑦᑕᐅᔭᕆᐊᓕᒃ ᖃᓪᓗᓈᑎᑐᑦ ᐅᖃᐅᓯᐅᓱᒋᕕᐅᒃ? ᓇᒥ ᑕᒪᓐᓇ ᑕᐃᒫᒃ ᐃᓱᒪᓂᖅ ᐃᓕᓐᓂᕋᕕᐅᒃ? 

ᐱᔪᒪᓂᕆᔭᐃᖅᑲᐃ ᓯᕗᒧᓪᓗ ᑕᑯᓐᓇᖑᐊᕐᓃᑦ ᓄᓇᕗᒧᑦ ᐊᒻᒪᓗ ᐃᓄᐃᑦ ᓄᓇᖓᓄᑦ ᐊᓯᐅᔨᓯᒪᓕᖅᑕᐃᑦ? 

ᐅᑉᐱᕈᓱᓪᓚᕆᑉᐱᖅᑲᐃ ᐃᓄᒃᑐᑦ ᐃᓕᓴᔭᐅᑎᑕᐅᔪᓐᓇᖏᒻᒪᑦ ᖃᓪᓗᓈᑎᑐᑦ ᐃᓕᓐᓂᐊᑎᑦᑎᓂᕐᓂᒃ 

ᐊᑕᐅᑦᑎᒃᑰᖃᑎᖃᕐᓗᓂ ᑕᒫᓐᖓᑦ ᐃᓕᓐᓂᐊᕆᐅᖅᓴᑎᑕᐅᓂᖏᓐᓂᑦ ᑖᕗᖓ ᓯᓚᑦᑐᓴᖅᕕᔾᔪᐊᒧᑦ? 

ᖃᐅᔨᒪᑐᐃᓐᓇᖅᑎᐅᓕᖅᑮᑦ ᓂᕈᐊᖅᑕᐅᓯᒪᓪᓗᑎᑦ, ᐊᓪᓚᕕᒻᒥᐅᑕᐅᓪᓗᑎᑦ ᐅᕝᕙᓘᓐᓃᑦ ᐃᓕᓐᓂᐊᖅᑐᓕᕆᔨᐅᓪᓗᑎᑦ? 

ᑖᒃᑯᐊ ᐊᐱᖅᑯᑏᑦ ᐊᓯᒃᑲᓐᓂᖏᓪᓗ ᕿᒥᕐᕈᔭᐅᑦᑎᐊᕆᐊᓖᑦ ᐱᖁᔭᒃᓴᖅ 37−ᒥᑦ ᐃᑲᔪᖅᓰᔨᓄᑦ. 
 

ᐊᔾᔨᐅᖏᑦᑐᒥᑦᑕᐅᖅ ᐊᓛᔅᑲᒥᐅᒃᓴᔭᐅᓂᖃᕐᒥᒐᒪ. ᔫᐱᒃ−ᖑᓐᖏᑦᑐᒥᑦ ᐊᓈᓇᖃᓚᐅᖅᑐᖓ ᐱᕈᖅᓴᐃᓚᐅᖅᑐᒥᒃ 

ᔫᐱᒃᑎᑐᑦ ᐃᓕᓐᓂᐊᑎᑦᑎᔪᓐᓇᖏᑦᑐᒥᒃ. ᐊᑖᑕᒐ ᑕᒫᓃᓚᐅᓐᖏᒻᒪᑦ ᔫᐱᒃᑐᑦ ᐃᓕᑦᑎᓚᐅᓐᖏᒃᑳᖓ. ᐃᓕᓴᕕᒻᒥ 

ᐃᓕᓴᑎᑕᐅᓚᐅᓐᖏᒻᒥᔪᖓ ᔫᐱᒃᑐᑦ. ᐊᓛᔅᑲᓕᒫᐸᓗᒻᒥ ᐃᓕᓐᓂᐊᖅᑐᓕᕆᓂᖅ ᓱᓕ ᐃᒪᐃᓕᖓᒻᒪᑦ, "ᐊᓪᓚᐅᓂᖓ 

(ᐃᖅᓕᐅᓂᖓ) ᑐᖁᑎᓪᓗᒍ, ᐊᖑᑎᐅᓂᖓ ᐱᐅᓕᓗᒍ."  

ᓯᕗᓕᒥᓂᑦᑕ ᐅᖃᐅᓯᒥᓂᖏᓐᓂᑦ ᐃᓕᓴᒍᑦᑕ ᐊᖑᑎᕈᕈᓐᓇᕋᔭᓐᖏᓇᑦᑕᒎᖅ.   

ᑕᐃᒪᓕ ᔫᐱᒃ−ᖑᓪᓗᖓ ᐊᕐᓇᐅᓪᓗᖓ, ᐅᖃᖃᑎᖃᕈᓐᓇᕐᓇᖓ ᐊᒥᓱᓂᒃ ᐃᓐᓇᑐᖃᖁᑎᑦᑎᓐᓂᑦ, ᐅᕝᕙᓘᓐᓃᑦ 

ᐅᖃᖃᑎᖃᑐᐃᓐᓇᕈᓐᓇᕐᓇᖓ ᐃᓚᕈᓘᔭᕐᓂᒃ ᐊᒻᒪᓗ ᑐᑭᓯᔪᓐᓇᕐᓇᖓ ᓯᕗᓕᒥᓂᖅᑕ ᐃᓕᓐᓂᐊᑎᑦᑎᒍᓯᖏᓐᓂᑦ, 

ᐱᔭᕆᐊᑐᒋᔭᕋ ᐅᖃᐅᓯᖃᕋᓱᒋᐊᒃᓴᖅ ᑭᓱᕈᓘᔮᓗᓐᓂᑦ ᑐᓂᕐᕈᑎᒋᔪᓐᓇᖅᑕᒥᓂᕐᓂᒃ ᐃᓕᓴᑎᑕᐅᓐᓂᕈᒪ ᔫᐱᒃᑐᑦ 

ᒪᒃᑯᒃᑑᓂᕐᓂᑦ ᑕᒪᐅᖓ ᐃᓐᓇᕈᕐᓂᕐᓄᑦ. ᐸᓂᒃᓴᕋ ᓇᔪᕈᓐᓇᐸᑦᑐᖅ ᐃᓄᒃᑎᑑᖅᑐᑐᐊᑦᑎᐊᒥᒃ ᐸᐃᕆᕕᒻᒥᒃ ᐃᖃᓗᓐᓂ, 

ᐊᓈᓇᒃᑯᖏᓪᓗ ᐊᒃᓱᕈᐃᓐᓇᐸᑦᑐᒍᒃ ᐃᓄᑦᑎᑑᖅᑎᒐᓱᐊᖅᑐᒍ. ᑲᑉᐱᐊᒋᔭᖃᖅᑐᒍ ᐃᓗᑐᔪᒥᒃ ᐅᖃᐅᓯᖓᓂᑦ 

ᐊᓯᐅᔨᕙᓪᓕᐊᓂᐊᖅᑐᒋᓪᓗᒍ ᖃᓪᓗᓈᑎᑑᕆᐊᖃᕐᓂᖓ ᐊᖏᓪᓕᕙᓪᓕᐊᑎᑕᐅᓕᖅᑲᑦ ᒥᑭᔫᑕᐅᓂᖅᐹᓂ 



ᐃᓕᓐᓂᐊᓕᖅᑲᑦ.  ᐊᓛᔅᑲᒥᓕ ᓄᓇᓕᒐᓚᐃᑦ ᐅᖃᐅᓯᑐᖃᕐᒥᓂᒃ ᐊᓯᐅᑦᑕᐃᓕᑎᑦᑎᓪᓗᑎᒃ ᐱᔭᕆᐊᑐᔪᖅᓯᐅᓕᖅᑐᑦ, 

ᑭᓯᐊᓂᓕ ᐊᒥᓱᐊᓗᐃᑦ ᐊᕐᕌᒍᐃᑦ ᐊᓂᒍᖅᓯᒪᓕᕐᒪᑕ ᑕᒪᑐᒪ ᒥᒃᓵᓄᑦ ᐅᖃᖅᕕᒃᓴᖃᖅᑎᑕᐅᖃᑦᑕᑎᓐᓇᑕ. ᓇᒻᒥᓂᖅ 

ᒐᕙᒪᖃᓚᐅᖅᓯᒪᓐᖏᓇᑦᑕ ᓴᖅᑭᔮᖅᑎᑦᑎᔪᓐᓇᖅᑐᓂᒃ ᑭᓱᓂᒃ ᐱᒋᐊᖃᕐᒪᖔᑕ ᓄᓇᖃᖅᑳᖅᑐᒥᓂᖁᑎᑦᑕ 

ᓄᓇᓕᖁᑎᖏᑦ. ᓄᓇᕗᒥᓕ ᑕᒪᐅᓇ ᐊᔾᔨᐅᖏᒻᒪᕆᒃᑲᒃᓯ.  

ᑕᒪᓐᓇᓕ ᑭᓇᑐᐃᓐᓇᖅ ᓄᓇᕗᒦᑦᑐᖅ, ᐱᓗᐊᖅᑐᒥ ᐃᓄᐃᑦ, ᐊᒃᓲᓂᖅᓴᖅ ᐱᓕᕆᐊᖃᕋᓱᐊᓐᖏᒻᐸᑕ ᐅᖃᐅᓯᕐᓄᑦ 

ᐱᔪᓐᓇᐅᑎᓂᑦ, ᐊᒃᓱᕈᕈᑎᖃᕋᔭᓐᖏᑉᐸᑕ ᐅᖃᐅᓯᕐᓄᑦ ᐱᔪᓐᓇᐅᑎᓂᒃ ᐅᕙᓐᓄᓪᓗ ᑲᒪᓇᕐᑐᐊᓘᒻᒪᑦ. ᑕᐃᒃᑯᐊ ᐃᓄᐃᑦ 

ᐅᖃᖏᓐᓂᑦ ᐲᔭᐃᒐᓱᐊᖅᑐᒥᓃᑦ, "ᐃᖅᑭᓕᐅᓂᖓ ᑐᖁᑎᓪᓗᒍ, ᐊᖑᑎᐅᓂᖓ ᐱᐅᓕᓗᒍ," ᐱᓕᕆᓂᒥᓂᖓ 

ᑲᔪᓯᑎᑕᐅᒻᒪᑦ ᐃᔨᕋᖅᑐᓂᒻᒪᕆᒃᑯᑦ ᑕᑯᔅᓴᐅᖏᑦᑐᒃᑯᑦ, ᐊᓪᓛᓪᓗ ᐃᓄᐃᑦ ᑕᒪᑐᒧᖓ ᐊᖅᑯᑎᒋᔭᐅᒻᒪᕆᑦᑐᑎᒃ. 

ᐅᖃᓐᖏᑦᑐᖓ ᐃᓄᖑᓐᖏᑦᑐᐃᑦ ᐱᓕᕆᓐᖏᓐᓂᕋᖅᑐᒋᑦ ᐊᑭᕋᖅᑐᖅᑐᑎᒃ ᐅᖃᐅᓯᕐᓄᑦ ᐱᔪᓐᓇᐅᑎᓂᒃ. ᑕᐃᒫᒃ 

ᑖᒃᑯᓄᖓᔅᓴᐃᓐᓇᖅ ᖃᓪᓗᓈᑦ ᐃᓕᓐᓂᐊᕈᓯᖏᓐᓄᑦ ᐃᓕᓴᑎᑕᐅᓯᒪᔪᐃᓐᓇᐅᒐᑦᑕ, ᖁᐊᖅᓵᕐᓇᕆᓐᖏᑕᕋ ᐊᓯᕗᑦ  

ᖃᓪᓗᓈᑦ ᐃᓕᓐᓂᐊᕈᓯᖏᑕ ᓯᓚᑖᒍᑦ ᐃᓕᓐᓂᐊᑎᑦᑎᓂᕐᓂᒃ ᑕᑯᓐᓇᓐᖑᐊᕈᓐᓇᖏᒻᒪᑕ, ᑕᒪᑐᒥᖓ 

ᐃᓕᓐᓂᐊᖅᑐᓕᕆᓂᕐᒥᒃ ᐅᕙᑦᑎᓐᓄᑦ ᓴᓇᔭᒥᓂᐅᓐᖏᑦᑐᒥᒃ, ᐅᕙᑦᑎᓄᓪᓘᓐᓃᑦ ᐊᑐᖅᑕᐅᖃᑦᑕᓂᐊᕐᒪᑦ 

ᓴᓇᔭᒥᓂᐅᓐᖏᑦᑐᒥᒃ, ᑭᓯᐊᓂᓕ ᓴᓇᔭᒥᓂᐅᔪᖅ ᐅᕙᑦᑎᓐᓂᑦ ᓱᕋᑦᑎᕆᒍᑎᐅᓂᐊᕐᓗᓂ; ᑭᓇᐅᓂᑦᑎᓐᓂᑦ, 

ᐅᖃᐅᓯᑦᑎᓐᓂᑦ, ᐃᓗᓪᓚᕆᑦᑎᓂᓪᓗ ᐃᓅᓪᓗᑕ. 

ᑕᒪᓐᓇ ᐅᖃᐅᓯᑯᓗᒃ ᑐᓴᕐᓂᖅᑐᖅ ᑐᓵᕙᒃᑲᒃᑯ ᐃᖃᓗᓐᓂ ᐅᖃᖅᑕᐅᑎᓪᓗᒍ. ᓄᓇᓕᓐᓂ ᐃᓚᖏᓐᓂ 

ᐅᖃᖅᑕᐅᓂᖅᓴᐅᕙᑦᑐᖅ ᐊᒻᒪᓗ ᐊᓯᖏᓐᓂ ᐅᖃᖅᑕᐅᖏᓐᓂᓴᐅᓪᓗᓂ, ᐊᒻᒪᓗ ᖁᕝᕙᕆᐊᖅᑑᔮᓲᖑᔪᖓ ᒪᒃᑯᑦᑐᓂᒃ 

ᐃᓄᑦᑎᑐᑦ ᐅᖃᖅᑐᓂᒃ ᑐᓵᒐᐃᒐᒪ. ᑭᓯᐊᓂᓕ ᖃᐅᔨᒪᔪᖓ ᐊᓈᓇᒃᑯᖏᒃ ᐃᓄᑦᑎᑐᑦ ᐅᖃᕈᓐᓇᓂᓐᖏᑉᐸᑎᒃ ᐊᒻᒪᓗ 

ᐊᒃᓱᕈᖃᑦᑕᓂᓐᖏᑉᐸᑎᒃ ᐅᖃᕋᓱᐊᖅᐸᓪᓗᑎᒃ ᐃᓄᒃᑎᑐᑦ ᕿᑐᕐᖓᒥᓄᑦ, ᐃᓄᒃᑎᑐᑦ ᐅᖃᕈᓐᓇᕋᔭᓐᖏᒻᒪᑕ. 

ᑕᐃᒪᐃᒋᐊᖃᓐᖏᑦᑑᒐᓗᐊᖅ, ᑕᐃᒪᐃᑐᐃᓐᓇᖅᑎᑕᐅᒋᐊᖃᕋᓂᓗ. 

ᓄᓇᕗᑦ, ᑐᖂᑉ ᓵᖓᓂ, ᐅᑕᖅᑭᒋᐊᖃᓐᖏᑦᑐᖅ ᐅᖅᓱᒃᓴᖅ ᓄᖑᑦᑎᐊᒻᒪᕆᒃᓯᐊᕆᓗᒍ, ᐅᕝᕙᓘᓐᓃᑦ 

ᓄᖑᓕᖅᓯᐊᕆᓗᒍ, ᐅᖅᓱᒃᓴᒃᑲᓂᕐᒥᒃ ᐱᓚᐅᓐᖏᓂᖅᓯᓐᓂ. ᓇᓂᓯᒋᐊᖃᖅᑐᓯ ᐅᖅᓱᓴᒃᑲᓂᕐᓂᒃ ᑐᐊᕕᕐᓗᓯ 

ᑐᐊᕕᕈᓐᓇᕐᓂᒥᒫᒃᓯᓐᓄᑦ. ᐅᐱᕐᖓᒃᓵᖅ ᐅᐱᕐᖔᓘᓐᓃᑦ ᐅᑕᖅᑭᔪᓐᓇᔮᓐᖏᑕᓯ, ᑖᓐᓇ ᓇᓖᕌᕋᒃᓴᓯ ᐃᓚᒋᓐᖏᑕᖓ." 

 

 

ᒧᐊᕋᐃᔭ ᓴᓚᐱ 

ᐃᖃᓗᐃᑦ 

867-223-2780 

1(867-857)-6680 

aschaubroeck@yahoo.ca 

ᐄᐳᕈ 20, 2017 
 

ᑕᒻ ᓴᒻᒧᖅᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᓄᓇᕗᑦ ᒪᓕᒐᓕᐅᖅᕕᖓᓂ 
 

ᒥᔅᑐ ᑖᒻ ᓴᒻᒧᖅᑑᖅ, 
 

ᒫᓐᓇ ᐃᓕᓐᓂᐊᖅᑐᖓ ᓄᓇᕗᑦ ᓯᕗᓂᑦᓴᕗᒻᒥ ᐊᒻᒪᓗ ᐅᖃᓕᒫᕋᑖᕋᑦᑕ ᐱᖁᔭᒃᓴᖅ 37−ᒥᑦ. 

ᐅᖃᓕᒫᕆᐊᓕᕋᑖᖅᑐᒍ ᑐᑭᓯᔭᕐᓂᖃᐅᓐᖏᑦᑑᒐᓗᐊᖅ, ᑭᓯᐊᓂᓕ ᐊᑕᖏᖅᑐᒍ ᐅᖃᓕᒫᓕᕋᑦᑎᒍ, 

ᖃᐅᔾᔨᐊᓪᓚᓚᐅᖅᑐᒍᑦ ᖃᓄᖅ ᑐᑭᖃᕐᒪᖔᖅ, ᐊᖏᖃᑎᒋᓐᖏᑕᕋ ᐃᓄᐃᑦ ᐅᑕᖅᑭᒋᐊᖃᕐᒪᑕᒎᖅ ᐊᕐᕌᒍᓂᒃ 

12-ᑲᓂᕐᓂᒃ ᐃᓄᒃᑯᑦ ᐃᓕᓴᐃᔨᒃᓴᑲᓐᓂᕐᓂᒃ ᒍᕋᐃᑦ 9-ᒧᑦ ᐱᒐᓱᐊᕐᓂᐊᑎᓪᓗᑕ. ᐊᒥᓱᓂᖅᓴᐃᖅᑲᐃ 

ᑕᒪᑐᒥᖓ ᐊᖏᖃᑎᖃᓐᖏᒻᒥᔪᑦ, ᑭᓯᐊᓂᓕ ᓯᓚᑦᑐᓴᖅᕕᒻᒥ ᐃᓕᓐᓂᐊᖅᑎᐅᒐᒪ ᖁᑦᑎᓂᖅᓴᒥᒃ 

ᐃᓕᓐᓂᐊᓂᕐᒥᒃ ᐱᔭᕇᖅᓯᒪᓪᓗᖓ ᐊᒻᒪᓗ ᓱᓕ ᖃᐅᔨᒪᓇᖓ ᐃᓄᒃᑎᑐᑦ ᐅᖃᐅᓯᑐᐃᓐᓇᕐᓂᒃ, 

ᐅᒡᒍᓇᓚᐅᖅᑑᒐᓗᐊᖅ, ᐅᐱᓐᓇᕋᓂ ᓄᓇᕗᑦ ᓯᕗᓂᒃᓴᕗᒻᒥ ᐃᓕᓐᓂᐊᓕᕋᒪ ᑭᓯᐊᓂ ᐃᓄᒃᑎᑐᑦ 

ᐅᖃᕐᓂᖅᓴᐅᕙᓕᓚᐅᖅᑐᖓ, ᓄᓇᓕᒪ ᐅᖃᐅᓯᖓᑕ ᐊᔾᔨᒋᓐᖏᑕᖓᓂᒃ ᐃᓄᒃᑐᑦ ᐃᓕᓐᓂᐊᕋᓗᐊᖅᑐᖓ 

ᑭᓯᐊᓂᓕ ᖁᔭᓕᔪᖓ ᐃᓕᓴᐃᔩᑦ ᐃᓄᒃᑐᑦ ᐃᓕᓐᓂᐊᑎᑦᑎᕙᒻᒪᑕ ᐅᕙᓂ. 
 

ᐱᐅᔪᐊᓘᒐᓗᐊᖅ ᒥᑭᔫᑕᐅᓂᖅᐹᑦ ᐃᓕᓴᕕᓐᓂ ᐃᓘᓐᓇᑎᒃ ᐃᓄᒃᑐᑦ ᐃᓕᓐᓂᐊᐸᒻᒪᑕ, ᑭᓯᐊᓂᓕ 

ᐃᓱᖃᖅᑐᑎᒃ ᒍᕋᐃᑦ 3-ᒥᑦ. ᐊᑑᑎᖃᓪᓚᕆᒃᑲᔭᖅᑐᖅ ᐃᓕᓐᓂᐊᖅᑏᑦ ᐃᓄᒃᑐᑦ ᐃᓕᓐᓂᐊᕋᒃᓴᖃᐃᓐᓇᖅᑲᑕ 

ᐃᓕᓐᓂᐊᕐᓂᓕᒫᐸᓗᖏᓐᓂ. ᐊᓈᓇᖓᑕ ᐅᖃᐅᓯᖏᓐᓂᑦ ᐃᓕᓴᓗᑎᒃ ᐃᓕᓴᕕᒻᒥ ᐊᖏᕐᕋᒥᓗ ᓱᕈᓯᓛᓄᑦ 

ᖁᔭᒋᔭᐅᓂᖅᓴᐅᒐᔭᖅᑐᖅ ᓯᕗᓂᑦᑎᓐᓂ ᐅᖃᐅᓯᑐᖃᑦᑎᓐᓂᑦ ᖃᓪᓗᓈᑎᑐᓪᓗ ᖃᐅᔨᒪᑉᐸᑕ. ᖃᓪᓗᓈᑎᑐᑦ 

ᐃᓕᓐᓂᐊᕐᓃᑦ ᐅᕝᕙᓘᓐᓃᑦ ᐅᖃᖃᑦᑕᕐᓃᑦ ᐃᓕᓐᓂᐊᕕᓐᓂ ᐱᑕᖃᐃᓐᓇᕋᔭᖅᑐᖅ, ᑭᓯᐊᓂᓕ 

ᑕᐃᒫᕌᓘᓐᖏᓂᖅᓴᖅ ᒫᓐᓇ ᐊᑐᖅᐸᑲᑦᑎᒍ.   
 

ᐅᖃᓕᒫᓚᐅᕋᒪ ᑎᑎᕋᖅᑕᒥᓂᕐᓂ ᐃᓄᐃᑦᒎᖅ ᐃᕿᐊᑦᑕᐃᖏᒻᒪᑕ ᐃᓕᓐᓂᐊᖅᑐᓕᕆᓂᕐᒧᑦ 

ᐃᖅᑲᓇᐃᔮᖅᑖᕈᓐᓇᖅᑐᑎᒃ, ᑭᓯᐊᓂᓕ ᐅᖃᐅᓯᕐᒥᑎᒍᑦ ᐊᐳᕈᑎᖃᖃᑦᑕᕐᒪᑕ 

ᐃᓕᓐᓂᐊᖅᓯᒪᓐᖏᓗᐊᕐᓂᑯᒧᓪᓗ. ᓄᓇᖃᖅᑐᓕᒫᑦ ᐅᖃᖃᑦᑕᖅᑐᑦ ᑕᒪᓐᓇ ᐃᓄᐃᑦ ᐃᕿᐊᑦᑕᐅᓂᖏᓐᓄᑦ 

ᑕᐃᒪᐃᑎᑕᐅᒻᒪᑦ ᐅᕝᕙᓘᓐᓃᑦ ᓱᒃᑯᐊᕿᒍᒪᑐᐃᓐᓇᕐᓂᖏᓐᑦ.  ᑕᒪᓐᓇᓕ ᐃᓄᓐᓄᑦ ᓄᖅᑲᖓᔾᔪᑎᐅᓐᖏᑦᑐᖅ 

85%-ᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐃᓄᓐᓂᒃ ᐃᖅᑲᓇᐃᔭᖅᕕᓂ, ᐅᖃᐅᓯᕐᒥᒃ ᐱᔾᔪᑎᓕᒃ ᐊᐳᖅᑕᕈᑎ 

ᐃᓄᓐᓄᑦ ᐃᓕᓐᓂᐊᕆᐊᓐᖏᔾᔪᑎᐅᕙᑦᑐᖅ ᐅᕝᕙᓘᓐᓃᑦ ᐃᖅᑲᓇᐃᔮᒥᒃ ᐱᐅᔪᒥᒃ ᓇᓂᓯᓐᖏᔾᔪᑎᐅᕙᑦᑐᖅ 

ᖃᐅᔨᒪᑦᑎᐊᕋᓗᐊᖅᑐᑎᒃ. ᑖᓐᓇᓕ ᐱᖁᔭᒃᓴᖅ 37 ᐊᑐᓕᖅᑎᑕᐅᓐᓂᖅᑲᑦ 2029−ᒥ 

ᓯᓚᐃᓐᓂᓪᓚᕆᐅᓂᐊᖅᑐᖅ ᓂᕿᐅᓐᓂᖃᕈᓐᓃᑎᑦᑎᓗᓂ ᐃᓅᖃᑦᑕᓂᐊᖅᑐᓂᒃ ᓱᕈᓯᓛᓂᒃ 

ᐃᓕᓐᓂᐊᕈᒪᒍᓐᓃᑎᑦᑎᓗᓂᓗ. 

 

ᓱᓕᓪᓗᓂ ᑎᑎᕋᖅᑐᖅ 

 

ᐋᒻᕗ ᓄᑲᑦᓛᖅ ᓲᕗᕈᒃ 



ᔫᓐ ᓴᐸ 

ᐃᖃᓗᐃᑦ, ᓄᓇᕗᑦ 

X0A 1H0  

 

ᐄᑉᐳ 21, 2017  

 

ᒥᔅᑕ ᑖᒻ ᓴᒻᒧᖅᑐᖅ 

ᐃᒃᓯᕙᐅᑕᖅ, ᑲᑎᒪᔨᕋᓛᖏᓐᓄᑦ ᐱᖁᔭᒃᓴᓕᕆᓂᕐᒧᑦ 

ᓄᓇᕗᑦ ᒪᓕᒐᓕᐅᖅᑎᑦ ᑲᑎᒪᔨᖏᑦ 

ᑎᑎᖅᑲᕐᓂᐊᕐᕕᐊ 1200  

ᐃᖃᓗᐃᑦ, ᓄᓇᕗᑦ 

X0A 0H0  

ᓱᒃᑲᔪᒃᑰᕈᑎ: 867-975-5190  

submissions@assembly.nu.ca  

 

ᒥᔅᑕ ᑖᒻ ᓴᒻᒧᖅᑐᕐᒧᑦ: 

 

ᐱᔾᔪᑎᖃᖅᑐᖅ: ᐱᖁᔭᒃᓴᖅ 37 ᑐᒃᓯᕋᐅᑎᑦ ᐋᖅᑭᒋᐊᕈᑕᐅᖁᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᖁᔭᕐᔪᐊᖏᓐᓄᑦ ᐊᒻᒪᓗ ᐃᓄᐃᑦ ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᑕ ᐱᖁᔭᕐᔪᐊᖏᓐᓄᑦ. 

 

ᓄᓇᕗᒥᐅᑕᐅᓪᓗᖓ ᑎᑎᕋᓕᖅᑐᖓ ᐊᐱᕆᔪᒪᓪᓗᖓ ᐱᖁᔭᒃᓴᖅ 37 ᐲᖅᑕᐅᖁᓪᓗᒍ ᐱᔾᔪᑎᒋᓪᓗᒍ 

ᓄᖑᑎᕆᓂᐊᕐᒪᑦ ᐱᖁᔭᕐᔪᐊᖅᑎᒍᑦ ᐱᔪᓐᓇᐅᑎᒋᔭᓐᓂᒃ ᐃᓕᓐᓂᐊᖅᑎᑕᐅᔪᓐᓇᖁᓪᓗᖓ ᐃᓄᒃᑐᑦ.  ᓄᓇᕗᑦ 

ᓴᖅᑭᑕᐅᓚᐅᖅᓯᒪᔪᖅ ᐃᓄᐃᑦ ᐱᔪᓐᓇᐅᑎᖃᖁᓪᓗᒋᑦ ᐃᓕᓐᓂᐊᖅᑎᑕᐅᔪᓐᓇᕐᓂᕐᒥᒃ ᐅᖃᐅᓯᖓᑦ ᐊᑐᕐᓗᒍ. 

ᐱᖁᔭᒃᓴᖅ 37 ᐊᑭᕋᖅᑐᐃᖕᒪᑦ ᐃᓱᒪᒋᔭᐅᓯᒪᔪᓂᒃ ᐊᒻᒪᓗ ᑐᓐᖓᕕᒋᔭᖓᓂᒃ ᓄᓇᕗᑦ. 

 

ᒥᔅᑕ ᓴᒻᒧᖅᑑᖅ, ᐱᖁᔭᒃᓴᖅ 37 ᑭᖑᕙᕆᐊᖁᔨᖕᒪᑦ ᐃᓄᒃᑐᑦ ᐅᖃᐅᓯᖅ ᐊᑐᕐᓗᒍ ᐃᓕᓐᓂᐊᖅᑎᑦᑎᔾᔪᑕᐅᓂᖓ 

ᑎᑭᓐᓇᓱᐊᕐᓂᖓᓂ 2029 ᐊᕐᕌᒍᐊ ᐃᓕᓐᓂᐊᖅᑎᓄᑦ ᖁᕝᕙᓯᖕᓂᖃᖅᑐᓄᑦ 4-9. ᐊᕐᕌᒍᑦ 12 ᐊᓂᒍᖅᐸᑕ ᑭᓯᐊᓂ 

ᒫᓐᓇᒥᑦ. 

 

ᐊᒻᒪ ᓲᕐᓗ ᑕᕆᐅᓕᖅᓱᐃᔪᖅ ᑭᓪᓕᖓᓄᑦ ᓄᓇᕗᑦ ᒐᕙᒪᒃᑯᖏᑕ ᑐᒃᓯᕋᐅᑎᓕᐅᖅᑎᓪᓗᒋᑦ 

ᐊᑐᖅᑕᐅᓂᐊᖏᓕᖅᑎᓪᓗᒍ ᑭᖑᕙᕆᐊᖅᑕᐅᓯᒪᖏᓐᓇᓕᕐᓗᓂ ᐃᓄᒃᑐᑦ ᐅᖃᐅᓯᖅ ᐃᓕᓐᓂᐊᖅᑎᑦᑎᔾᔪᑕᐅᓂᖓ 

ᖁᕝᕙᓯᖕᓂᓕᖕᓄᑦ 10, 11, 12.  ᑖᓐᓇ ᓈᒻᒪᖏᓪᓚᕆᖕᒪᑦ. 

 

ᑐᒃᓯᕋᐅᑎᓕᐅᖅᑎᓪᓗᒋᑦ ᓄᑖᒃᒥ ᐊᕐᕌᒍᒧᑦ ᑐᕌᒐᒃᓴᖃᓕᖅᑎᓪᓗᒋᑦ 2029-ᒥᒃ, ᓱᓕ ᐸᕐᓇᐅᑎᖃᖏᑦᑐᑦ ᑕᐃᑯᖓ 

ᑎᑭᐅᑎᒐᓱᐊᕈᑎᒃᓴᓂᒃ. ᐸᕐᓇᐅᑎᖃᖏᑦᑐᑦ ᐃᓄᒃᑐᑦ ᐅᖃᐅᓯᖅ ᐃᓕᓐᓂᐊᖅᑎᑦᑎᔾᔪᑕᐅᓗᓂ ᖃᓄᖅ 

ᓯᕗᒧᐊᑦᑎᐊᕐᓂᐊᕐᒪᖔᑦ. 

ᐄᓛᒃ, ᐸᕐᓇᐅᑎᖃᖏᑎᓪᓗᒋᑦ, ᐅᓄᖅᑐᑦ ᐃᓄᒃᑐᑦ ᐅᖃᓪᓚᒍᓐᓇᖅᑐᑦ ᐃᓕᓴᐃᔨᑦ ᐃᓄᐃᓴᒡᓕᕙᓪᓕᐊᓕᓚᐅᖅᑐᑦ 

ᐊᑯᓐᓇᖏᓐᓂ ᐅᑯᐊ ᐊᕐᕌᒍᐃᑦ 2006 ᐊᒻᒪᓗ 2016:  

 
 

ᐅᓪᓗᒥᐅᔪᖅ 9300-ᓂᒃ ᐃᓄᖕᓂᒃ ᐃᓕᓐᓂᐊᖅᑎᓂᒃ ᐊᑎᓕᐅᖃᑕᐅᓯᒪᔪᖃᖅᐳᖅ ᓄᓇᕗᒥ ᐃᓕᓐᓂᐊᕐᕕᖏᓐᓂ 

ᐊᒻᒪᓗ 125-ᖑᔪᑦ ᐃᓄᒃᑐᑦ ᐅᖃᓪᓚᒍᓐᓇᖅᑐᑦ ᐃᓕᓴᐃᔨᐅᓪᓗᑎᒃ:  

 
 

ᐃᓄᒃᑐᑦ ᐅᖃᓪᓚᒍᓐᓇᖅᑐᑦ ᐃᓕᓐᓂᐊᕐᓂᖃᖅᑐᑦ 6-ᒥᒃ ᐅᖃᓪᓚᒍᓐᓇᖅᑎᑕᐅᖏᒻᒪᑕ ᐃᓄᒃᑐᑦ ᐃᓕᓐᓂᐊᖅᑎᓪᓗᒋᑦ 

ᐱᔾᔪᑎᒋᓪᓗᒋᑦ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ ᐃᓕᓴᐃᔨᓂᒃ ᐊᒥᒐᖅᓯᓗᐊᕐᓂᑯᒧᑦ. ᖃᓄᐃᓕᐅᓇ 

ᐊᔾᔨᖃᖏᓐᓂᖃᖅᑎᒋᓂᐊᖅᐸ ᑕᐃᔅᓱᒪᓂ ᓱᕈᓯᒃᑯᕕᖕᒥ ᐃᓕᓐᓂᐊᖅᑎᑕᐅᕙᓚᐅᖅᑐᑦ ᐱᐅᓯᖓᓂᒃ? 

 

ᓄᓇᕗᑦ ᒐᕙᒪᒃᑯᖏᑦ ᐊᑐᕆᐊᖃᖅᑐᑦ ᐱᔪᓐᓇᐅᑎᒋᔭᐅᔪᒥᒃ ᒫᓐᓇ ᐊᑐᖅᑕᐅᔪᒥᒃ ᐃᓄᒃᑐᑦ ᐅᖃᐅᓯᕐᒥᒃ ᐊᑐᕐᓗᑎᒃ 

ᐃᓕᓴᐃᔪᓐᓇᖁᓪᓗᒋᑦ ᓴᓇᕐᕈᑎᖃᖅᑎᑕᐅᓗᑎᒃ ᑮᓇᐅᔭᖃᖅᑎᑕᐅᓗᑎᒡᓗ ᑕᐃᒪᐃᓕᐅᕈᓐᓇᕐᓂᐊᕐᒪ. 

ᐃᓕᓐᓂᐊᕐᕕᖕᓂᑦ 27-ᖑᔪᓂᑦ ᓄᓇᕗᒥ, ᖁᓕᐅᔪᑦ (10) ᐃᓕᓐᓂᐊᕐᕕᑦ ᐃᓕᓴᐃᕙᒃᑐᑦ ᐃᓄᒃᑐᑦ ᐅᖃᐅᓯᕐᒥᒃ 

ᐃᓕᓐᓂᐊᕐᕕᖏᓐᓂ ᐅᑯᓇᓂ K-3: 

ᑕᐃᒪᓕ ᐃᓄᒃᑐᑦ ᐅᖃᐅᓯᕐᒥᒃ ᐃᓕᓴᐃᖁᓪᓗᒋᑦ ᐃᓕᓐᓂᐊᕐᓂᖃᖅᑐᓄᑦ K-6, 290-ᓂᒃ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ 

ᐃᓕᓴᐃᔨᑖᕆᐊᖃᕐᓂᐊᖅᐳᑦ.  ᐊᒻᒪᓗ 101-ᖑᔪᓂᒃ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ ᐅᓪᓗᒥ ᐃᓕᓴᐃᔨᖃᕐᖢᓂ, 

ᑐᑭᖃᖅᑐᖅ 189-ᓂᒃ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ ᐃᓕᓴᐃᔨᒃᓴᓂᒃ ᐃᓕᓐᓂᐊᖅᑎᑦᑎᔭᕆᐊᖃᖅᑐᑦ 

ᐃᓕᓴᐃᔨᐅᖃᑦᑕᕐᓂᐊᖅᑐᓂᒃ ᖁᕝᕙᓯᖕᓂᓕᖕᓂᒃ K-6 ᐃᓄᒃᑐᑦ ᐅᖃᐅᓯᖓᓐᓂᒃ: 

 

 

 

 

ᐃᓱᓕᒋᐊᕈᑎᒋᓗᒍ ᐊᑏ ᑖᓐᓇ ᐱᖁᔭᒃᓴᖅ 37 ᐲᖅᑕᐅᓂᐊᖅᐳᖅ ᐊᒻᒪᓗ ᐃᔨᒋᓂᖅᓴᐅᓗᑎᒃ ᐃᓕᓐᓂᐊᖅᑎᑦᑎᔾᔪᑎᑦ 

ᐊᓯᔾᔨᖅᑕᐅᖁᓪᓗᒋᑦ ᐅᓄᖅᓯᒋᐊᖅᑕᐅᓗᑎᒃ ᐃᓄᒃᑐᑦ ᐅᖃᓪᓚᒍᓐᓇᖅᑐᑦ ᐃᓕᓴᐃᔨᑦ, ᐊᒻᒪ ᐃᓕᓐᓂᐊᕈᑎᒃᓴᓕᐅᕐᓗᑎᒃ 

ᐊᒻᒪ ᐃᓕᓴᐃᔾᔪᑎᒃᓴᓕᐅᕐᓗᑎᒃ. 

 

ᑕᐃᒪ, 

ᔫᓐ ᓴᐸ 

ᓂᐊᖁᓐᖒᕐᒥᐅᖅ 

ᑎᑎᕋᐅᓯᐊᕐᒥᔪᖅ: ᐹᑦ ᐊᕐᓇᒃᑲᖅ, ᒪᓕᒐᓕᐅᖅᑎ ᐃᖃᓗᖕᓄᑦ 

ᔭᐃᒻᔅ ᑕᑭᕈᖅ 

ᑎᑎᖅᑲᖃᐅᑎᖓ 108 

ᐅᖅᓱᖅᑑᖅ, ᓄᓇᑦ, X0B 1J0 

ᑐᕌᖅᑐᖅ ᑲᒪᔪᓐᓇᖅᑐᒧᑦ, 

ᔭᐃᒻᔅ ᑕᑭᕉᔪᖓ, ᐅᖅᓱᖅᑑᕐᒥᐅᑕᐅᔪᖓ.  ᑎᑎᕋᖅᕕᒋᒋᒃᑭᑦ ᐊᑭᕋᖅᑐᕈᒪᓪᓗᒍ ᐱᖁᔭᒃ 37. ᑖᓐᓇ ᒪᓕᒐᒃᓴᖅ 

ᒪᑐᐃᖅᓯᔾᔪᑎᒃᓴᐅᓱᒋᓐᖏᓇᒃᑯ ᐱᐅᓂᒃᓴᒥᒃ ᓯᕗᓂᒃᓴᒥᒃ ᒪᕐᕉᓐᓂᒃ ᐅᖃᐅᓯᓕᓐᓂᑦ ᐃᓄᓐᓂᒃ ᐃᓅᖃᑎᒌᑦᑐᖃᕐᓗᓂ. ᐅᕙᖓ 

ᐃᓱᒪᒋᔭᖓᒍᑦ, ᐱᖁᔭᒃᓴᖅ 37 ᒐᕙᒪᒃᑯᓐᓄᑦ ᐊᓐᖑᑎᒋᐊᕋᓱᓐᓂᑐᐃᓐᓇᐅᒻᒪᑦ ᓱᒐᓱᐊᖅᐸᓚᐅᕋᑎᒃ ᐃᓄᒃᑐᑦ ᐊᑐᖅᑕᐅᓂᖓ 

ᑲᑕᑉᐸᓪᓕᐊᑎᓪᓗᒍ, ᑕᒪᓐᓇᐃᓛᒃ ᐃᑉᐱᓇᓛᖑᓯᒪᒻᒪᑦ ᕿᑎᕐᒥᐅᓂ, ᐅᕙᖓ ᐊᖏᕐᕋᖓᓂ. ᐅᒃᐱᐳᓱᑦᑐᖓ ᑕᒪᓐᓇ 

ᓴᐳᔾᔨᒐᓱᓐᓂᖅ ᐅᖃᐅᓯᕐᒥᒃ ᓯᕗᓕᒥᓂᖅᑎᓐᓄᑦ ᐊᑐᖅᑕᐅᕙᑦᑐᒥᓂᕐᒥᒃ ᑕᐃᒪᓐᖓᑐᖄᓗᒃ ᐃᖅᑲᐅᒪᔭᐅᓐᒻᒪᕆᑦᑐᒥᒃ 

ᐊᓯᐅᔨᔭᐅᓕᕐᒪᑦ ᐱᔾᔪᑎᒋᓪᓗᒍ ᒐᕙᒪᒃᑯᑦ ᓱᒐᓱᐊᕈᒪᓐᖏᒻᒪᑕ ᓱᒋᐊᖃᕐᓂᖅᐹᖑᓕᖅᑎᓪᓗᒋᑦ. 

ᐅᖅᓱᖅᑑᕐᒥᐅᑕᐅᓪᓗᖓ, ᑕᒪᓐᓇ ᑕᐃᒪᐃᑦᑐᒥᒃ ᒪᓕᒐᓕᐅᕋᓱᐊᕐᓂᖅ ᐅᕙᓐᓂᒃ ᐋᓐᓂᖅᓯᒐᓱᐊᕐᓂᐅᓱᒋᕙᕋ. ᐃᓱᒪᒐᒪ 

ᕿᑎᕐᒥᐅᑦ ᐊᕕᑦᑐᖅᓯᒪᓂᖓ ᖁᓚᐅᑕᐅᔾᔮᓲᖑᒻᒪᑦ ᐱᓕᕆᔪᖃᖅᑎᓪᓗᒍ ᐅᖃᐅᓯᕐᒥᒃ ᐊᓯᐅᑦᑕᐃᓕᑎᑦᑎᓂᕐᒥᒃ. ᐅᖃᐅᓯᐅᑉ 

ᐊᑐᖅᑕᐅᔪᓐᓃᐸᓪᓕᐊᓂᖓᑕ ᓱᒃᑲᓕᓂᖓ ᑕᑯᓐᓈᖅᑐᒍ, ᑕᐃᑲᓂ ᑐᒃᓯᕌᖑᔪᒥ 2029−ᒥ, ᐃᓄᒃᑐᑦ ᐅᖃᐅᓯᕐᒥᒃ 

ᖃᐅᔨᒪᔪᕐᔪᐊᓂᒃ ᐱᑕᖃᕋᔭᕈᓐᓃᖅᑐᖅ ᐃᑲᔪᕋᔭᖅᑐᓂᒃ ᐃᓄᒃᑐᑦ ᐅᖃᐅᓯᕐᒥᒃ ᐊᓯᐅᑦᑕᐃᓕᑎᑦᑎᓂᕐᒧᑦ ᕿᑎᕐᒥᐅᓂ. ᐅᕙᖓ 

ᐃᓱᒪᒋᔭᖓᒍᑦ ᑕᒪᑐᒪ ᑐᐊᕕᕐᓇᕐᓂᖓ ᑕᑯᒃᓴᐅᖏᓐᓂᓴᐅᒻᒪᑦ, ᐊᓯᖏᓐᓂ ᐊᕕᑦᑐᖅᓯᒪᓂᕐᓂ ᓄᓇᕘᑉ.. 

ᐱᖁᔭᒃᓴᖅ 37 ᐆᑦᑑᑎᑦᑎᐊᕙᓪᓚᕆᒃ ᖃᓄᑎᒋ ᒐᕙᒪᒃᑯᑦ ᑕᑯᓐᓈᖏᒻᒪᖔᑕ ᐱᒻᒪᕆᐅᓂᖓᓂᒃ ᐊᓯᐅᑦᑕᐃᓕᑎᑦᑎᓂᐅᑉ 

ᑐᓴᕐᓂᖅᑐᒥᒃ, ᐱᐅᔪᒥᒃ, ᐊᔾᔨᐅᖏᑦᑐᒥᒃ, ᐊᒻᒪᓗ ᐅᐊᑦᑎᐊᕈᕐᓂᓴᒻᒪᕆᐅᔪᒥᒃ ᐅᖃᐅᓯᕐᒥᒃ. ᐱᕈᖅᓴᓪᓗᖓ, 

ᐅᖃᕈᓐᓇᔪᓐᖏᑦᑐᖓ ᑐᑭᓯᐊᓇᖓᓗ ᐃᓄᒃᑎᑐᑦ, ᑭᓯᐊᓂᓕ ᐱᐅᓂᖓᓂᒃ ᖃᐅᔨᒪᓚᐅᖅᑐᖓ ᑐᓵᖃᑦᑕᖅᑐᖓ 

ᐃᓐᓇᐅᓂᖅᓴᓂᒃ ᐅᖃᖅᑐᓂᒃ. ᒫᓐᓇᓕ 17−ᖑᓕᖅᑐᖓ ᐊᒻᒪᓗ ᓄᓇᕗᑦ ᓯᕗᓂᖅᓴᕗᑦᒥ ᐃᓕᓐᓂᐊᖃᑕᐅᓪᓗᖓ ᐊᒻᒪᓗ 

ᑐᓵᔪᓐᓇᖃᑦᑕᓕᖅᑐᖓ ᐊᒥᓲᓂᖅᓴᓂᒃ ᐊᔾᔨᒌᓐᖏᑦᑐᓂᒃ ᐃᓄᑦᑑᕈᓯᕐᓂᒃ ᑕᐃᒫᓪᓗ ᐅᖃᐅᓯᖅ ᖁᔭᒋᓂᖅᓴᕆᒻᒪᕆᓕᖅᐸᕋ. 

ᑐᑭᓯᕙᓪᓕᐊᓕᕋᒃᑭᑦ ᐅᖃᐅᓯᕐᒥᒃ ᐃᓕᒐᓱᐊᕐᓗᓂ ᐊᑐᖅᑕᐅᔭᕆᐊᓖᑦ ᐊᒻᒪᓗ ᒫᓐᓇ ᑐᑭᓯᓕᕆᓪᓗᖓ 

ᒪᓕᒐᓕᐅᖅᑐᖃᕋᓱᐊᕐᒪᑦ ᑕᖅᑲᐅᖓ ᐅᖃᖅᑐᒥᒃ "ᐊᓯᐅᑦᑕᐃᓕᑎᑕᐅᓂᖓ ᐃᓕᓐᓂᐊᖅᑕᐅᓂᖓᓗ ᐃᓄᒃᑐᑦ 

ᐅᑕᖅᑭᑲᓐᓂᕈᓐᓇᖅᑐᕈᓗᒃ ᖁᓕᒃᑲᓂᕐᓂᒃ ᐊᕐᕌᒍᓂᒃ”. ᑕᒪᔾᔭᑐᐊᕐᓕ ᐅᖃᕈᓐᓇᓕᖅᐸᕋ ᖁᓅᒻᒥᖅᑐᖓ. ᖁᓅᒻᒥᐅᑎᖃᖅᑐᖓ 

ᒐᕙᒪᑦᑎᓐᓂᑦ ᐊᒃᓱᖅᔪᐊᕌᓗᒃ ᓴᖅᑭᖅᑕᐅᒐᓱᐊᓚᐅᖅᑐᒥᒃ, ᐊᒻᒪᓗ ᖁᓅᒻᒥᐅᑎᖃᖅᑐᖓ ᐱᓕᕆᓐᖏᓗᐊᖅᓯᒪᔪᓂᒃ 

ᐅᖃᐅᓯᕗᑦ ᐃᓕᓐᓂᐊᖅᑕᐅᑎᑕᐅᒐᓱᐊᕐᓗᓂ. ᐅᖃᖅᑐᖃᖅᓯᒪᔪᖅ "ᐱᖅᑯᓰᑦ ᐊᑭᑖᖅᑎᑕᐅᔪᓐᓇᖏᑦᑐᑦ" ᑭᓯᐊᓂᓕ 

ᓇᓗᓇᓐᖏᑦᑐᖅ ᐅᖃᐅᓯᐅᑉ ᐊᓯᐅᓛᕐᓂᖓ ᖃᐅᔨᓴᐅᑎᒃᑯᑦ ᖃᐅᔨᓴᒃᓴᐅᔪᖅ, ᐊᒻᒪᓗ ᖃᐅᔨᓴᐅᑎ ᓄᖑᕈᑎᓕᖅᑐᖅ. 

ᓄᓇᑖᕐᓂᐅᓯᒪᔪᖅ, ᐅᕙᖓ ᑐᑭᓯᓯᒪᔭᖓᒍᑦ ᐋᖅᑭᑦᑕᐅᓚᐅᖅᓯᒪᔪᖅ "ᐱᐅᓕᑦᑎᓂᐊᕐᒪᑕ ᐊᒥᐊᒃᑯᖏᓐᓂᑦ" ᑭᓯᐊᓂᓕ 

ᐱᐅᓕᔭᒃᓴᐃᑦ ᓄᖑᓯᒪᓕᓛᖅᑐᑦ ᐱᖁᔭᒃᓴᖅ 37 ᐊᑐᓕᖅᑎᑕᐅᑉᐸᑦ. 

ᐅᕙᓂ ᐅᖃᖅᑕᓕᒫᒃᑲ ᐅᖃᖅᐸᒃᑲ ᐅᑉᐱᕈᓱᑦᑎᐊᖅᑐᖓ ᐃᓕᒃᓯᓐᓂᑦ ᐊᒻᒪᓗ ᑎᑎᕋᓐᖏᑦᑐᖓ ᒐᕙᒪᒃᑯᓐᓂᑦ 

ᐊᑭᕋᖅᑐᕋᓱᑐᐃᓐᓇᕐᓗᖓ, ᐅᐱᓐᓇᕋᓂ ᖃᐅᔨᒪᒐᒪ ᓄᓇᕗᒥ ᐱᓕᕆᓂᕆᔪᓐᓇᖅᑕᓕᒫᕗᑦ ᐊᖅᓱᕈᐊᖑᓪᓗᑎᒃ 

ᓴᖅᑭᖅᑕᐅᓯᒪᒻᒪᑕ ᐱᔪᓐᓇᐅᑎᑖᕋᓱᐊᖅᑐᑎᒃ ᐱᓕᕆᔪᓐᓇᕈᒪᓪᓗᑎᒃ ᐱᓕᕆᐊᕆᒍᒪᔭᒥᓂᒃ ᓄᓇᕗᒥ. ᑭᓯᐊᓂᓕ, ᐃᓄᒃᑐᑦ 

ᖁᑦᑎᑦᑎᑕᐅᓗᓂ  ᓯᕗᓪᓕᐅᑎᑕᐅᔭᕆᐊᓕᒃ ᐊᒻᒪᓗ ᐅᑉᐱᕈᓱᒃᑲᒪ ᐊᓯᖏᓐᓂᑦ ᐃᓅᓯᓕᕆᓂᕐᒧᑦ ᐊᑲᐅᓐᖏᓕᐅᕈᑎᓄᑦ 

ᐱᓕᕆᐊᖑᓐᖐᓐᓇᓕᖃᑦᑕᕐᒪᑦ ᓴᓂᖅᕙᖅᑕᐅᑐᐃᓐᓇᐸᑦᑐᓂ. ᑎᑎᕋᖅᑐᖓ ᐃᖅᑲᐃᑎᑦᑎᒋᐊᖅᑐᖓ ᐱᐅᓂᖅᓴᒥᒃ ᐃᓄᒃᑐᑦ 

ᐃᓕᓐᓂᐊᑎᑦᑎᓂᕐᓂᒃ ᐱᑕᖃᕆᐊᖃᓪᓚᕆᒻᒪᑦ. ᓂᕆᐅᑉᐳᖓ ᖃᓄᑐᐃᓐᓇᖅ ᐋᖅᑭᑦᑕᓯ, ᐋᖅᑭᑦᑕᐅᖁᔭᕋᓗᐊᕗᑦ 

ᐱᐅᓂᖅᐹᖑᑎᒐᓱᐊᕐᓗᒍ ᓄᓇᕗᒥᐅᑕᕐᓄᑦ, ᐊᖃᕐᕆᔮᖅᑎᒐᓱᑐᐃᓐᓇᖏᓪᓗᒋᑦ ᑕᐃᒃᑯᐊ ᐃᓱᒪᓕᐅᖅᑎᐅᓲᑦ. 

ᓱᓕᓪᓗᓂ ᐃᓕᓐᓄᑦ ᑎᑎᕋᖅᑐᖅ 

ᔭᐃᒻᔅ ᑕᑭᕈᖅ 

  

 



ᑕᒻ ᓴᒻᒧᖅᑐᖅ, ᒪᓕᒐᓕᐅᖅᑎ 

ᐃᒃᓯᕙᐅᑕᖅ, ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᓄᓇᕗᑦ ᒪᓕᒐᓕᐅᖅᕕᖓᓂ 

ᑎᑎᖅᑲᖃᐅᑎᖓ 1200 

ᐃᖃᓗᐃᑦ, ᓄᓇᕗᑦ 

X0A 0H0 

 

ᑎᓴᒻᒥᖅ, ᐄᐳᕈ 20, 2017 

ᑳᑐᕋᓐ ᑕᒃᐹᓂ 

3-236 ᕼᐃᐊᒃᑐ ᕼᐊᑦ ᐊᖅᑯᑖ 

ᐋᑐᕚ, ᐊᓐᑎᐊᕆᔪ 

K1L 7Y3 

 

ᑐᕌᖅᑐᖅ ᑖᒻ ᓴᒻᒧᖅᑐᕐᒧᑦ,  

ᐱᓪᓗᒍ ᓴᖅᑭᖅᑕᐅᓂᖓ ᐱᖁᔭᒃᓴᖅ 37, ᐱᖁᔭᖅ ᐊᓯᔾᔩᒍᑎᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᒃ ᐊᒻᒪᓗ 

ᐃᓄᐃᑦ ᐅᖃᐅᓯᖏᓐᓂᑦ ᓴᐳᔾᔨᓂᕐᒧᑦ ᐱᖁᔭᕐᒥᒃ, ᒥᓂᔅᑕᐅᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ ᐹᓪ ᖁᐊᓴᒧᑦ.   

ᐊᑭᕋᖅᑐᖅᑕᐅᖁᔭᕋᓗᐊᕋ ᐱᖁᔭᒃᓴᖅ 37 ᒪᓕᒐᕈᖅᑎᑕᐅᖁᓇᒍ. ᐱᖁᔭᒃᓴᖅ 37 ᐊᑐᓕᖅᑎᑕᐅᓐᓂᖅᑲᑦ, ᐃᓕᓐᓂᐊᖅᑏᑦ 

ᒍᕋᐃᑦ 4-ᒥᑦ 9−ᒧᑦ ᓄᓇᕗᓕᒫᒥ ᐱᐅᓐᖏᑐᒃᑯᑦ ᐊᒃᑐᖅᑕᐅᒐᔭᖅᑐᑦ, ᐃᓄᒃᑐᑦ ᐃᓕᓐᓂᐊᑎᑦᑎᓂᖅ ᑭᓯᐊᓂ ᓴᖅᑭᑕᐅᑉᐸᑦ 

2030−ᒥ. ᒫᓐᓇᐅᓕᕇᖅᑐᖅ ᓄᓇᕗᒥ, 80%-ᖏᑦ ᐃᓕᓐᓂᐊᑎᑦᑎᔩᑦ ᐊᑕᐅᓯᑐᐊᕐᒥᒃ ᐅᖃᐅᓯᕐᒥᒃ ᖃᐅᔨᒪᓂᖃᖅᑐᑦ.  

ᐄᔭᓐ ᒫᑕᓐ ᐅᓂᒃᑲᓕᐊᒥᓂᖏᑦ ᓇᓗᓇᐃᖅᓯᓯᒪᔪᑦ ᐃᓄᒃᑐᑦ ᐊᑐᖅᑕᐅᓂᖓ ᑲᑕᑉᐸᓪᓕᐊᖃᑦᑕᖅᓯᒪᔪᖅ 12%-ᒥᒃ, 

ᐊᕐᕌᒍᑦ ᖁᓖᑦ ᓈᒐᐃᒻᒪᑕ. ᓄᓇᕗᒥ ᐃᓄᓕᒫᖏᑦ ᓄᓇᕗᑦ ᒐᕙᒪᖓ ᒪᓕᑦᑐᒍ ᔮᓐᓄᐊᓕ 2017-ᒥ 37,280−ᖑᓐᓂᕐᒪᑕ. 

ᑕᐃᒪᓕ 85%−ᖏᑦ ᐃᓄᖑᑉᐸᑕ, ᑕᒪᓐᓇᓕ ᑐᑭᖃᖅᐳᖅ 26,304−ᓂᒃ ᐃᓄᑦᑕᖃᕐᒪᑦ ᓄᓇᕗᒥᐅᑕᕐᓂᒃ ᐅᓪᓗᒥ, ᐊᒻᒪᓗ 

ᑖᒃᑯᐊ ᓈᓴᐅᑎᑦ ᑕᑯᓐᓈᖅᑐᒋᑦ, 3,156 ᐃᓄᐃᑦ ᐊᑐᕈᓐᓃᐸᑦᑐᑦ ᐊᕐᕌᒍᑦ ᖁᓖᑦ ᓈᒐᐃᒻᒪᑕ. ᑕᐃᒪᓕ ᓄᓇᕗᒥ 31.7%−ᖏᑦ 

ᐃᓄᓕᒫᖏᑕ ᐊᕐᕌᒍᖃᕐᒪᑕ 15 ᐊᑖᓂ, ᐃᓄᒃᑐᑦ ᐊᑐᖅᑕᐅᔪᓐᓃᐸᓪᓕᐊᓂᖓ ᑲᑕᑉᐊᓪᓕᐊᓗᓂ ᓱᒃᑲᓕᑎᒋᓛᖅᑐᖅ 

ᐊᐳᑎᑲᓪᓚᑦᑎᑐᑦ ᐊᒃᓴᑳᓗᓂ.  

ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖃᖅᑐᖅ ᑐᐊᕕᕐᓗᑎᒃ ᐊᒃᓱᕈᕐᓗᑎᒃ 

ᐱᓕᒻᒪᒃᓴᐃᔪᒪᓪᓗᑎᒃ ᐃᓄᒃᑐᑦ ᐅᖃᓲᓂᒃ ᐃᓕᓴᐃᔨᓂᒃ ᐃᓕᓐᓂᐊᖅᑐᔨᕆᓂᕐᒥ ᐅᖃᐅᓯᐅᑉ ᑐᐊᕕᕐᓇᓕᕐᓂᖓ 

ᐱᓕᕆᐊᕆᒐᓱᐊᖅᑐᓂᐅᒃ. ᓄᓇᕗᑦ ᑐᓐᖓᕕᒃᑯᑦ ᑎᑎᖅᑲᒥᒃ ᓴᖅᑮᓚᐅᖅᑐᖅ ᓴᖅᑮᓪᓗᑎᒃ ᐋᖅᑭᒍᑎᒃᓴᓂᑦ, ᐃᓚᖃᖅᑐᓂᒃ 

ᐊᑐᕐᓂᕐᒥᒃ $50 ᒥᓕᐊᓐ ᑖᓚᓂᒃ (ᐃᓚᖏᓐᓂᑦ $255.5 ᒥᓕᐊᓐ ᑖᓚᐃᑦ ᐱᔭᐅᓂᐊᖅᑐᐃᑦ ᐋᑐᕚᒥᑦ 

ᐃᖅᑲᖅᑐᐃᕕᒃᑰᑎᑦᑎᓂᒃᑯᑦ ᐊᑐᓕᖅᑎᑎᓐᖏᓐᓂᖏᓐᓄᑦ ᓄᓇᕗᒥ ᓄᓇᑖᕐᓂᐅᓯᒪᔪᒥᒃ) ᓄᓇᕗᑦ ᓯᓚᑦᑐᓴᖅᕕᒻᒥᑦ 

ᓴᓇᔾᔪᑎᐅᓂᐊᖅᑐᓂᒃ ᐃᓕᓐᓂᐊᑎᑦᑎᒍᑎᐅᓗᑎᓪᓗ ᐊᕐᕌᒎᓐᓄᑦ ᒪᕐᕉᓐᓄᑦ ᐃᓕᓴᐃᔨᕈᕆᐅᖅᓴᓂᕐᓂᒃ 

ᐃᓕᑕᕆᔭᐅᔾᔪᑎᑖᕐᓗᑎᒃ ᓄᓇᓕᓐᓂ ᐃᓛᒃᑯᑦ, ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖃᑦᑕᕐᓗᑎᒃ. ᒫᓐᓇ 993−ᖑᔪᑦ ᐃᓄᒃᑐᑦ 

ᐅᖃᓲᑦ ᑭᖑᕝᕕᑕᖅᑎᐅᔪᑦ ᐃᓕᓴᐃᔩᑦ ᓄᓇᕗᒥ ᑕᕝᕙᓂ ᐊᕐᕌᒍᑦᑎᓐᓂ, ᑕᐃᒃᑯᐊᓗ ᖃᐅᑕᒫᑦ 

ᐃᖅᑲᓇᐃᔭᖅᑎᑕᐅᔪᓐᓇᖅᑐᑎᒃ ᐃᓕᑕᕆᔭᐅᔾᔪᑎᑖᕐᓗᑎᓪᓗ. ᓇᓗᓇᓐᖏᓪᓚᕆᒻᒪᑦ ᓄᓇᕗᑦ ᐱᒃᑲᓐᓂᕆᐊᖃᕐᒪᑦ 

ᐊᒥᓱᓂᖅᓴᓂᒃ ᐃᓄᓐᓂᑦ ᐃᖅᑲᓇᐃᔭᖅᑐᓂᒃ ᓄᓇᕘᑉ ᐃᓗᐊᓂ, ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᐸᕐᓇᐅᑎᖓ 

ᓴᖅᑮᔾᔪᑎᐅᔪᓐᓇᖅᑐᖅ ᐱᑕᖃᕆᐊᖃᓪᓚᕆᑦᑐᓂᒃ ᐃᓄᒃᑐᑦ ᐃᓕᓴᐃᔨᒃᓴᓂᑦ ᐱᓕᒻᒪᓴᖅᓯᒪᔪᓂᒃ.  

ᖁᔭᓕᓪᓚᕆᑦᑐᖓ ᑲᑎᒪᔨᕋᓛᑦ ᐅᖃᓕᒫᕈᓐᓇᖅᓯᒪᒻᒪᑕ ᐅᕙᖓ ᑎᑎᕋᖅᑕᖏᓐᓂᑦ ᐱᓪᓗᒍ ᐱᖁᔭᒃᓴᖅ 37. 

ᐃᓅᓪᓗᖓ ᐃᓕᒐᓱᐊᖅᑐᖓ ᐃᓄᒃᑎᑐᑦ ᓄᓇᕗᑦ ᓯᕗᓂᒃᓴᕗᒻᒥ, ᖃᐅᔨᓯᒪᒌᕋᒪ ᐅᖃᐅᓯᑦᑕ ᐊᓯᐅᓯᒪᓂᖓᓂᑦ ᐅᕙᖓ 

ᑕᐃᒪᐃᓪᓗᐊᖃᑎᖏᓐᓂ, ᑕᐃᒫᓪᓗ ᐃᓱᒫᓗᑉᐳᖓ ᐱᖁᔭᒃᓴᖅ 37 ᐃᓄᓐᓂᒃ ᐅᕙᖓᑎᑑᖓᔪᓂᒃ ᓴᖅᑮᑲᓐᓂᑐᐃᓐᓇᓂᐊᕐᒪᑦ. 

ᐅᖃᐅᓯᕗᑦ ᑭᓇᐅᓂᑦᑎᓐᓄᑦ ᐊᑦᑐᐊᒻᒪᑦ ᐱᖅᑯᓯᑦᑎᓄᓪᓗ. ᐱᐅᓕᔪᓐᓇᖅᑕᕗᑦ ᐱᐅᓕᔭᕆᐊᓕᕗᑦ, ᐱᐅᓕᔪᓐᓇᓂᑦᑎᓐᓂ. 

ᐃᓄᐃᑦ ᓱᒋᐊᕈᓐᓇᖅᕕᖃᖅᐳᑦ ᑕᒪᓐᓇ ᑐᐊᕕᕐᓇᖅᑐᖅ ᐃᓪᓗᐊᓄᖔᖅ ᓴᖑᑎᓴᐅᓗᓂ. 

 

ᖁᔭᓐᓇᒦᒃ,  

 

ᑳᑐᕆᓐ ᑕᒃᐹᓂ 

 



ᓵᓄᕋ ᑎᐱᑑ 

ᑎᑎᖅᑲᖃᐅᑎᖓ 627 ᐃᖃᓗᐃᑦ, ᓄᓇᓄᑦ  

X0A 0H0 

2017-04-20 

  

ᑕᒻ ᓴᒻᒧᖅᑐᖅ, ᒪᓕᒐᓕᐅᖅᑎ 

 

ᐃᒃᓯᕙᐅᑕᖅ, ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

 

ᓄᓇᕗᑦ ᒪᓕᒐᓕᐅᖅᕕᖓᓂ 

 

ᑎᑎᖅᑲᖃᐅᑎᖓ 1200 

 

ᐃᖃᓗᐃᑦ, ᓄᓇᕗᑦ X0A 0H0 

  

ᒥᔅᑐ ᓴᒻᒧᖅᑑᖅ, 

ᕼᐊᓘ, ᐃᓕᓐᓂᐊᖅᑎᐅᔪᖓ ᓄᓇᓄᑦ ᓯᕗᓂᒃᓴᕗᒻᒥ ᐊᒻᒪᓗ ᐃᓱᒫᓘᑎᖃᕋᒪ ᐱᖁᔭᒃᓴᖅ 37−ᒥᑦ. 

ᐊᒥᓱᑲᓪᓚᓐᓂᒃ ᑎᑎᕋᖅᑕᐅᓯᒪᔪᓂᒃ ᐅᖃᓕᒫᓚᐅᖅᑐᖓ, ᑖᓐᓇ ᐱᖁᔭᒃᓴᖅ ᑭᖑᕙᕆᐊᖅᑕᐅᔭᕆᐊᓕᒃ 

ᐅᑕᖅᑭᓐᖏᖔᕐᓗᑎᒃ 2029-ᒥᑦ ᐃᓄᒃᑐᑦ ᐃᓕᓐᓂᐊᑎᑦᑎᓕᑕᐃᓐᓇᖏᓪᓗᑎᒃ ᐃᓕᓴᕕᓕᒫᓂ ᓄᓇᕗᒥ. 

  

ᓄᓇᑦᓯᐊᕐᒥ ᐱᕙᓪᓕᐊᔪᓂ ᑎᑎᕋᖅᑕᒥᓂᕐᓂ ᐅᖃᖅᓯᒪᔪᖃᓚᐅᖅᑐᖅ "ᐃᓄᒃᑐᑦ ᐅᖃᐅᓯᖅ 

ᑲᑕᑉᐸᓪᓕᐊᓪᓚᕆᓕᖅᑐᖅ" ᐊᒻᒪᓗ ᐅᖃᖅᓯᒪᓪᓗᓂ ᐃᓄᒃᑐᑦ ᐊᑐᖅᑕᐅᓂᖓ ᓄᖑᑉᐸᓪᓕᐊᔪᖅ 12% 

ᐊᕐᕌᒍᑦ ᖁᓖᑦ ᓈᒐᐃᒻᒪᑕ. ᑖᓐᓇ ᓈᓴᐅᑎ ᖁᑦᑎᑦᑎᐊᓗᒃ ᐃᓱᒪᒃᓴᖅᓯᐅᕈᑎᐅᔭᕆᐊᖃᖅᑐᓂᓗ. 2029-ᒥ 

ᐱᖁᔭᒃᓴᖅ ᑲᔪᓯᑎᑕᐅᑉᐸᑦ ᐃᓄᒃᑐᑦ ᐅᖃᓲᑦ ᖃᑦᑎᓐᓇᐅᓂᖅᓴᐅᓛᖅᑐᑦ ᐅᐱᓐᓇᕋᓂ ᐊᕐᕌᒍᓂ 12−ᓂ 

ᓯᕗᓂᑦᑎᓃᓛᕐᒪᒻ. ᖃᐅᔨᓚᐅᖅᑎᓪᓗᓯ ᖃᓄᐃᓕᔪᖃᔪᒻᒪᖔᖅ 2008−ᒥ, ᓱᒻᒪᓪᓕ ᒫᓐᓇ ᓱᒋᐊᕋᓱᐊᓐᖏᓚᓯ 

ᐅᑕᖅᑭᓐᖏᖔᕐᓗᓯ. 

  

ᐅᖃᐅᓯᖅ ᐃᓄᓐᓄᑦ ᖃᐅᔨᒪᔾᔪᑎᐅᔪᑦ ᑭᓇᐅᒻᒪᖔᕐᒥᓂ. ᓱᕈᓯᓛᑦ ᐅᖃᐅᓯᕐᒥᓂᒃ 

ᐃᓕᓐᓂᐊᖅᑎᑕᐅᖃᑦᑕᖏᑉᐸᑕ, ᐃᓅᓱᒋᔭᐅᓐᖏᓐᓇᒥᒃ ᐃᓱᒪᖃᑦᑕᓂᐊᖅᑐᑦ ᐊᓈᓇᒃᑯᖏᑕ 

ᐅᖃᐅᓯᑐᖃᖓᓂᑦ ᐅᖃᕈᓐᓇᖏᒻᒪᑕ. ᖃᐅᔨᒪᔪᒃᓴᐅᕗᖓ ᐊᑦᑐᖅᑕᐅᓯᒪᒐᒪ ᐃᓄᑦᑐᑦ 

ᐃᓕᓐᓂᐊᖅᑎᑕᐅᓯᒪᓐᖏᓂᕐᒧᑦ ᒥᑭᑎᓪᓗᖓ, ᒫᓐᓇᓕ ᐊᒻᒧᑦ ᑕᑯᓐᓇᖅᑕᐅᕙᓕᖅᑐᖓ ᑕᒪᓐᓇ 

ᐱᔾᔪᑎᐅᓪᓗᓂ. ᓯᕗᓕᕆᓛᖅᑕᑎᓐᓂᑦ ᐋᖅᑮᖃᑕᐅᒍᒪᒐᒪ ᒫᓐᓇ. ᓱᔪᖃᓐᖏᑉᐸᑦ ᑕᐃᒪᓕ 

ᐅᓂᒃᑳᑐᐃᓐᓇᐅᓛᓕᖅᑯᒍᑦ ᐅᖃᓕᒫᒐᕐᓂ ᑕᑯᔭᒐᖃᖅᕕᓐᓂᓘᓐᓃᑦ. 

 

  

ᐅᐊᑦᑎᐊᕈᓕ, ᐃᓅᓪᓗᑕ ᑕᕝᕙᑦᑕᐅᑎᒋ ᐃᓄᒃᑐᑦ ᐃᓕᓐᓂᐊᖅᑎᑕᐅᕙᔪᔪᒍᑦ ᐊᕐᕌᒍᑭᑦᑎᓪᓗᑕ, ᓱᒻᒪᓪᓕ 

ᒫᓐᓇ ᐅᑕᖅᑭᒋᐊᖃᖅᐸᑦ ᐃᓕᓐᓂᐊᖅᑕᐅᓂᖓᓂᒃ ᐃᓘᓐᓇᖏᓐᓄᑦ ᐊ−ᔨᒌᓐᖏᑦᑐᓂᒃ ᐊᕐᕌᒍᓕᓕᒫᓄᑦ. 

ᓄᓇᕗᑦ ᓴᖅᑭᖅᑕᒥᓂᖅ ᐱᖅᑯᓯᕗᑦ ᐆᒻᒪᐃᓐᓇᖁᔭᐅᒻᒪᑦ. ᒫᓐᓇᓕ ᔭᒐᑉᐸᓪᓕᐊᓕᖅᑐᖅ 

ᑕᐃᒪᐃᑦᑐᕈᓛᓕᖅᑐᒍᑦ ᐃᓄᕕᐊᓗᒻᒥᐅᑎᑐᑦ, ᖃᑦᑎᓐᓇᑯᓗᐃᑦ 100−ᖑᓕᕐᒪᑕ ᐃᓄᐃᓐᓇᖅᑐᑦ ᐅᖃᓲᑦ 

ᐊᒥᐊᒃᑰᔪᑦ. ᑲᔪᓯᑎᑦᑕᐃᓕᓯᐅᒃ ᐱᖁᔭᒃᓴᖅ 37 ᐱᖅᑯᓯᕗᑦ ᐱᓪᓗᒍ. 

  

ᓱᓕᓪᓗᓂ ᑎᑎᕋᖅᑐᖅ, 

  

ᓵᓐᓄᕋ ᑎᐱᑑ 



ᐅᕙᓐᖔᖅᑐᖅ: ᑯᐊᑦᓂ ᐅᐃᑦ courtney white <whitecourtney638@gmail.com> 

ᐊᐅᓪᓚᖅᑎᑕᖅ: ᒫᔾᔨ 19, 2017 11:20 PM 

ᐅᕗᓐᖓᐅᔪᖅ: ᑖᒻ ᓴᒻᒧᖅᑐᖅ 

ᑎᑎᕋᐅᓯᐊᕐᒥᔪᖅ: ᐸᐅᓪ ᐅᑲᓕᖅ 

ᐱᔾᔪᑎᓕᒃ: ᐃᓄᒃᑐᑦ ᐃᓕᓴᐃᓂᖅ 

 

ᓄᓇᕗᑦ ᐃᓕᓐᓂᐊᖅᑎᑦᑎᖃᑦᑕᕆᐊᖃᖅᑐᑦ ᐃᓄᒃᑐᑦ ᐃᓕᓐᓂᐊᕐᕕᖏᓐᓂ ᐃᓕᓴᖅᑐᓄᑦ K-12. ᑕᒪᓐᓇ 

ᓇᓕᕌᕈᑎᐅᖏᒻᒪᑦ ᑭᓯᐊᓂᓕ ᐱᔪᓐᓇᐅᑎᒋᔭᐅᖕᒪᑦ. 

 

ᓄᓇᑦᓯᐊᕗᒥ ᓄᓇᑖᖃᑕᐅᓂᑰᓪᓗᖓ ᓯᕗᓪᓕᕐᒥ ᐊᒻᒪᓗ ᑕᑯᓂᑯᒋᓪᓗᒋᑦ ᐅᖃᐅᓯᕗᑦ ᐊᓯᐅᔨᔭᐅᔪᖅ 

ᐃᓚᓐᓄᑦ ᐊᒻᒪᓗ ᐊᓯᖏᓐᓄᑦ ᐃᓅᖃᑎᒋᔭᓐᓄᑦ ᓄᓇᖃᖅᑐᓄᑦ ᑕᐅᕙᓂ ᐊᒃᓱᐊᓗᒃ ᐊᒃᓱᕈᕐᓇᖅᑐᖅ 

ᑕᑯᔭᕆᐊᒥᒃ ᓄᓇᕗᒥᐅᓂᒃ ᑕᐃᒪᓐᓇᑦᓴᐃᓐᓇᖅ ᐊᒃᓱᕈᕐᓇᖅᑐᒥᒃ ᐊᒃᓱᕈᕈᑎᖃᖅᑐᓂᒃ ᓄᓇᑦᓯᐊᕗᒥᐅᓂᓕ 

ᐅᖃᐅᓯᕐᒥᖕᓂᒃ ᐊᓯᐅᔨᓂᑰᓕᕐᒪᑕ ᐃᓚᖏᑦ. 

 

ᓄᓇᕗᑦ ᑮᓇᐅᔭᖃᖅᑎᑕᐅᓂᖅᓴᐅᒃᐸᑦ ᐊᒻᒪᓗ ᐱᓕᕆᔾᔪᑎᒃᓴᖃᖅᑎᑕᐅᓂᖅᓴᐅᒃᐸᑕ ᒐᕙᒪᒃᑯᓐᓂᑦ ᐊᒻᒪ 

ᓄᓇᕗᑦ ᐊᖏᖃᑎᒌᒍᑎᖏᓐᓂᑦ ᐊᑐᕐᓗᑎᒃ ᓴᐳᒻᒥᔭᐅᔪᓐᓇᖅᑐᑦ ᐅᖃᐅᓯᖓᑦ.  ᐅᓪᓗᒥᐅᓕᕐᒪᑦ ᐃᓄᒃᑐᑦ 

ᐅᖃᐅᓯᖓᑦ ᓄᖑᓕᕐᒪᑦ. ᓄᓇᑦᓯᐊᕗᒥ ᓄᓇᑖᖃᑕᐅᓂᑰᓪᓗᖓ ᕿᑐᕐᖓᒃᑲ ᐊᒃᓱᐊᓗᒃ 

ᓂᕆᐅᓂᖃᑦᑎᐊᕐᕕᖏᓪᓗᒋᑦ ᐊᒃᓱᕈᕐᖢᖓ ᐃᓕᓐᓂᐊᓚᐅᕋᒪ ᐃᓄᒃᑐᑦ. 

 

ᐃᓄᒃᑐᑦ ᐃᓕᓴᐃᖃᑦᑕᕐᓂᖅ ᐃᓕᓐᓂᐊᕐᕕᖕᒥ ᕿᑐᕐᖓᒃᑲ ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ ᐃᓄᒃᑐᑦ ᐊᒻᒪᓗ 

ᒪᒃᑯᒃᑐᑦ ᓄᓇᕗᒥᐅᑕᐅᔪᑦ ᐅᖃᐅᓯᕐᒥᖕᓂᒃ ᐆᒻᒪᐃᓐᓇᖅᑎᑦᓯᖁᓪᓗᒋᑦ, ᓄᓇᑦᓯᐊᕗᒥᐅᓂᑦ 

ᐊᓯᐅᔨᔭᐅᓚᐅᖅᑐᓂᒃ ᑕᐃᒪᓐᓇ ᐃᓕᓴᕈᑎᓂᒃ ᐱᑕᖃᓚᐅᖏᒻᒪᑦ ᐃᓄᒃᑐᑦ ᐅᖃᐅᓯᕐᒥᒃ ᐃᓕᓴᕈᑎᒃᓴᓂᒃ 

ᐅᓪᓗᒥᐅᓕᖅᑐᖅ ᖃᓪᓗᓈᑎᑐᑦ ᐃᓅᓯᖃᓕᖅᑎᓪᓗᑕ.  ᐱᕕᖃᖁᑦᑎᐊᕋᒃᑭᓪᓕ ᕿᑐᕐᖓᒃᑲ ᐅᖃᕈᓐᓇᕐᓗᑎᒃ 

ᐊᒻᒪ ᐱᔪᓐᓇᐅᑎᖃᖅᑎᓪᓗᒋᑦ ᐃᖅᑲᓇᐃᔭᕈᓐᓴᕐᓂᐊᕐᒪᑕ ᓯᕗᓂᒃᓴᑦᑎᓐᓂ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ 

ᓄᓇᑖᖃᑕᐅᓯᒪᓗᑎᒡᓗ.  ᐊᕐᕌᒍᑦ ᖁᓕᓂᑦ ᐊᕙᑎᓄᑦ ᐊᑯᓂᐅᓂᖃᖅᑐᑦ ᐊᓂᒍᕐᓂᖅᐸᑕ ᐃᓱᒪᓂᐊᖏᒻᒪᑕ 

ᖃᓄᐊᓗᒃ ᐃᓄᒃᑐᑦ ᐃᓕᓴᖅᑕᐅᓐᓂᖏᒻᒪᖔᑕ ᓴᓐᖏᑎᑕᐅᓗᓂ ᐊᒻᒪ ᐆᒪᑎᑕᐅᓗᓂ.  ᐃᓄᖕᒥᒃ ᐊᒻᒪ 

ᖃᓪᓗᓈᒥᒃ ᐊᖓᔪᖅᑳᖃᕐᖢᖓ ᑕᐅᑦᑐᕋᓗ ᖃᓪᓗᓈᖓᓪᓗᓂ ᑲᓐᖑᓱᖃᑦᑕᕋᒪ ᐃᓄᒃᑐᑦ ᐅᖃᐅᓯᕋ 

ᓴᓐᖐᓗᐊᕐᒪᑦ ᐃᓱᒪᒋᔭᐅᔭᕆᐊᒃᓴᖅ ᐃᓅᓂᕋᖅᑕᐅᔭᕆᐊᒃᓴᖅ ᐃᓅᖃᑎᓐᓄᑦ. 

 

ᕿᑐᕐᖓᒃᑲ ᐊᒻᒪᓗ ᐃᓘᓐᓇᖏᑦ ᐃᓄᐃᑦ ᓱᕈᓯᑦ ᓄᓇᕗᒥᐅᑕᐅᔪᑦ ᐱᔪᓐᓇᐅᑎᖃᖅᑐᑦ 

ᐱᕕᖃᖅᑎᑕᐅᔭᕆᐊᖃᖅᑐᑦ ᐃᓕᓴᐃᕕᖃᕐᓗᑎᒃ ᐅᖃᐅᓯᕆᔭᖏᓐᒃᓂ ᖃᓪᓗᓈᑎᑐᑦ 

ᐅᖃᐅᓯᖃᕋᓗᐊᖅᑎᓪᓗᒋᑦ ᐃᓅᓯᖃᕐᕕᔭᕗᑦ.  ᓴᐳᒻᒥᔭᕆᐊᖃᕋᑦᑎᒍ ᕿᑐᕐᖓᕗᑦ, ᓴᐳᒻᒥᔭᕆᐊᖃᕋᑦᑎᒍ 

ᐃᓕᖅᑯᓯᕗᑦ ᐊᒻᒪ ᓴᐳᒻᒥᔭᕿᐊᖃᕋᑦᑎᒍ ᐅᖃᐅᓯᖅᐳᑦ! ᑖᓐᓇ ᐅᖃᐅᑕᐅᔪᖅ ᐊᖑᓇᓱᖕᓂᕐᒧᑦ 

ᑐᕌᖓᓐᓂᖅᐸᑦ, ᐅᖃᐅᓯᖃᕐᓗᑎᒡᓗ ᐲᔭᐃᓂᕐᒥᒃ ᐱᔪᓐᓇᐅᑎᖏᓐᓂᒃ ᐊᖑᓇᓱᒍᓐᓇᕐᓂᕐᒧᑦ ᐃᓄᐃᑦ 

ᐱᔪᓐᓇᐅᑎᖏᓐᓂᒃ ᐲᔭᐃᓕᕐᓂᖅᐸᑕ ᕿᑐᕐᖓᕗᑦ ᐊᖑᓇᓱᒍᓐᓇᐃᓕᑎᑕᐅᖓᓱᕐᓗᑎᒃ ᓯᕗᓂᒃᓴᒥ, ᑕᒪᓐᓇ 

ᑲᑎᒪᑲᑕᐅᑎᒋᔭᐅᒐᔭᖏᑦᑐᕐᓘᓐᓃᑦ. 

 

 

 

 

mailto:whitecourtney638@gmail.com


ᐅᓄᖅᑐᑦ ᐃᓕᓐᓂᐊᕐᕕᑦ ᐋᓐᑎᐅᕆᔪᒥ ᐃᓕᓴᐃᕕᖃᖅᑐᑦ ᐅᐃᕖᑎᑐᑦ, ᕿᑐᕐᖓᒋᔭᐅᔪᑦ 

ᐃᓕᓐᓂᐊᕈᓐᓇᖁᓪᓗᒋᑦ ᐃᓕᓴᕆᔭᐅᓯᒪᔫᖕᓂᒃ ᒪᕐᕉᖕᓂᒃ ᐅᖃᐅᓰᖕᓂᒃ ᐊᒻᒪ ᐆᒪᑎᑕᐅᖏᓐᓇᖁᓪᓗᒍ 

ᐅᖃᐅᓯᖅ.  ᐅᐃᕖᑎᑐᑦ ᐃᓕᓴᐃᖃᑦᑕᖅᑐᑦ ᓱᕈᓯᕐᓂᒃ ᐃᓕᓐᓂᐊᖁᓪᓗᒋᑦ ᒪᕐᕉᖕᓂᒃ ᐅᖃᐅᓰᖕᓂᒃ.  

ᐅᒃᐱᕈᓱᒃᑐᖓ ᐃᓄᐃᑦᑕᐅᖅ ᑕᐃᒪᓐᓇ ᐱᔭᕆᐊᖃᕐᒪᑕ ᐃᓕᓴᕈᑎᖃᕐᓗᑎᒃ ᒪᕐᕉᖕᓂᒃ ᐅᖃᐅᓰᖕᓂᒃ, 

ᖃᓪᓗᓇᐅᔭᕈᓐᓇᑦᑎᐊᕐᓗᑎᒃ ᐊᒻᒪ ᐃᓄᒃᑐᑦ ᐅᖃᕈᓐᓇᑦᑎᐊᖅᑐᓂᒃ ᐃᓅᓯᖃᕈᓐᓇᖁᓪᓗᒋᑦ ᓯᕗᓂᒃᓴᑦᑎᓐᓂ 

ᓄᓇᕗᒥ ᓯᕗᓕᖅᑎᐅᔪᓐᓇᕐᓂᐊᕐᒪᑕ ᐊᒻᒪ ᐃᓄᖁᑎᒋᔭᖏᓐᓄᑦ. 

 

ᑖᒃᑯᐊ ᓱᕈᓯᑦ ᓯᕗᓕᖅᑎᒃᓴᕆᒐᒃᑎᒍ, ᑖᒃᑯᐊᓗ ᓱᕈᓯᑦ ᕿᑐᕐᖓᕆᓪᓗᑎᒍ ᑕᐃᒪᓐᓇ ᑭᓯᐊᓂ ᕿᑐᕐᖓᑎᒍᑦ 

ᐅᖃᐅᓯᖅᐳᑦ ᐃᓕᖅᑯᓯᖅᐳᓪᓗ ᐆᒪᑎᑦᑐᓐᓇᕋᑦᑎᒍ. 

 

ᑕᕝᕘᓇ ᐃᓱᒪᓕᐅᕐᕕᒃᓴᖃᖅᐳᒍᑦ ᐅᖃᐅᓯᖅᐳᑦ ᐱᔾᔪᑎᒋᓪᓗᒍ ᐊᓯᐅᔨᔭᐅᓂᐊᕐᒪᖔᑦ. ᑕᐃᒪᓐᓇ 

ᓄᓇᕗᒥᐅᑕᐅᔪᑦ ᐊᓯᐅᔨᖁᓇᒋᒻᒪᑕ ᓄᓇᑦᓯᐊᕗᒥᐅᑕᑎᑐᑦ ᐅᖃᐅᓯᕐᒥᖕᓂᒃ. ᐱᕕᒃᓴᖃᑦᑎᐊᖅᐳᒍᑦ 

ᓄᓇᖁᑎᒋᒐᑦᑎᒍ ᐊᒻᒪ ᓯᖁᒥᑕᐅᖁᓇᒍ ᐱᖁᔭᖅᑎᒍᑦ ᐊᓯᐅᔨᑎᑕᐅᓯᒪᓂᑰᒐᑦᑕ. 

 

ᖁᔭᓐᓇᒦᒃ, 

 

ᑯᐊᑦᓂ ᐅᐃᑦ 

Courtney White 

ᐱᔾᔪᑎᖓ: ᑭᒃᑯᑐᐃᓐᓇᕐᓄᑦ ᒪᑐᐃᖓᓪᓗᑎᒃ ᑎᑎᖅᑲᑦ ᑐᓂᔭᐅᔪᑦ ᑲᑎᒪᔨᕋᓛᓄᑦ ᐱᔾᔪᑎᖃᖅᑐᖅ 

ᐱᖁᔭᒃᓴᖅ 37-ᒥᒃ 

 

ᒥᔅᑕ ᓴᒻᒧᖅᑐᕐᒧᑦ ᑲᑎᒪᔨᕋᓛᖑᖃᑕᐅᔪᒧᑦ, 

ᑎᑎᖅᑲᓂᒃ ᐊᐅᓪᓚᖅᑎᑦᓯᒐᒪ ᒪᑐᐃᖓᓪᓗᑎᒃ ᑎᑎᖅᑲᓂᒃ ᓯᕗᓕᖅᑎ ᑕᑉᑑᓇᒧᓐᖓᐅᔪᒥᒃ ᐊᒻᒪᓗ ᑲᓇᑕᐅᑉ 

ᐊᖓᔪᖅᑳᕐᔪᐊᖓᓐᓄᑦ ᐳᕋᐃᒻ ᒥᓂᔅᑕ ᑐᕉᑐᒧᑦ, ᐊᐅᓪᓚᖅᑎᑕᐅᓚᐅᖅᓯᒪᔪᑦ ᒫᔾᔨ 16, 2017-ᖑᑎᓪᓗᒍ, 

ᐊᑎᓕᐅᖅᑕᐅᓯᒪᓪᓗᑎᑦ 126-ᖑᔪᓄᑦ ᖃᐅᔨᓴᖅᑎᐅᔪᓄᑦ ᐃᓄᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᐊᒻᒪ 

ᐃᓄᒃᑐᑦ ᐅᖃᐅᓯᖏᓐᓂᒃ ᐃᓕᓐᓂᐊᖅᑎᑕᐅᓂᖏᓐᓄᑦ.  ᒥᓂᔅᑕ ᖁᐊᓴᖅ ᐅᕙᑦᑎᓐᓄᑦ 

ᑐᓴᖅᑎᑦᑎᓚᐅᖅᑐᖅ, ᓯᐲᓰᒃᑯᑦ ᐱᕙᓪᓕᐊᔪᓕᕆᔨ ᑭᐅᕋᓐ ᐊᐅᓱᐊᓐ ᐅᓂᒃᑳᓕᐅᖅᑎᓪᓗᒍ, ᐅᖃᓚᐅᕐᒪᑦ 

ᑐᓐᖓᓱᒃᑎᑦᓯᓂᖏᓐᓂᒃ ᑎᑎᖅᑲᓂᒃ ᑐᓂᓯᔪᒪᔪᓂᒃ ᒪᑐᐃᖓᔪᓂᒃ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖅᑐᓂᒃ 

ᑐᕌᖓᓗᑎᒃ ᑲᑎᒪᔨᕋᓛᓄᑦ. 

ᑎᑎᕋᓚᐅᖅᑕᑦᑎᓐᓂ, ᐊᔭᐅᖅᑐᐃᓚᐅᖅᑐᒍ ᓄᓇᕗᑦ ᒐᕙᒪᒃᑯᖏᓐᓂᒃ ᐋᖅᑭᒋᐊᕆᖁᔨᖏᓪᖢᑕ ᓄᓇᕗᒥ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᓂᒃ ᑭᖑᕙᕆᐊᕆᓂᐊᖅᑐᓂᒃ ᐊᑐᓕᖅᑎᑦᑎᓂᕐᒧᑦ ᑐᕌᒐᒃᓴᖁᑎᒋᔭᐅᔪᓂᒃ 

ᐅᓪᓗᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐃᓄᒃᑐᑦ ᐅᖃᐅᓯᕐᓂᒃ. 

 

ᑕᐃᒪᓐᓇᑦᓴᐃᓐᓇᖅ ᐊᔾᔨᖓᓂᒃ ᑐᒃᓯᕋᐅᑎᓕᐅᖅᐳᒍᑦ ᑲᑎᒪᔨᕋᓛᓄᑦ ᑎᑎᖅᑲᓂᒃ ᑐᓂᓯᓂᖅᑎᒍᑦ, 

ᐊᒃᑐᐊᓂᖃᖅᑐᒥᒃ ᐃᓚᖓᓂ 3-ᒦᑦᑐᒥᒃ - ᐅᖃᐅᓯᕐᓂᒃ ᐃᓕᓐᓂᐊᖅᑎᑦᑎᓂᕐᒨᖓᔪᓂᒃ.  

 

ᓱᖅᑲᐃᖅᓯᔪᒍᑦ ᐊᑐᓕᖅᑎᑕᐅᔪᓐᐃᓇᐅᔪᓐᓇᕐᓂᐊᖏᒻᒪᑦ 2008-ᒥ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᔪᐊᖑᓚᐅᖅᓯᒪᔪᖅ ᑭᖑᕙᖅᓯᒪᓂᐊᕐᒪᑕ ᐊᑐᓕᖅᑎᑕᐅᓂᖓ ᐱᖁᔭᕐᔪᐊᑉ, ᐱᐅᓂᖅᓴᐅᓂᐊᖅᑐᖅ 

ᒐᕙᒪᒃᑯᓐᓄᑦ ᓯᖁᒥᑦᓯᒃᐸᑕ ᐱᖁᔭᕐᒧᐊᒥᒃ ᐊᒻᒪ ᐃᖅᑲᓇᐃᔭᕐᓗᑎᒃ ᐊᒃᓱᕈᕐᓗᑎᒃ ᑐᐊᕕᕈᑎᒋᓗᒍᓗ 

ᒪᓕᒃᓴᕋᓱᐊᕐᓂᖅᐱᖁᔭᕐᔪᐊᕐᒧᑦ, ᐊᓯᔾᔨᖅᓯᑦᑎᐊᒻᒪᕆᖏᓪᓗᑎᒃ ᒪᓕᒐᖏᓐᓂᒃ 

ᐃᓕᓐᓂᐊᖅᑎᑦᑎᔭᕆᐊᖃᕐᓂᐅᑉ ᐃᓄᒃᑐᑦ ᐅᖃᐅᓯᖓᓐᓂᒃ. ᑕᐃᒪᓐᓇ ᐱᒍᑎᒃ ᑕᑯᒃᓴᐅᑎᑦᑎᒐᔭᕐᒪᑕ 

ᐊᖏᖅᓯᒪᓂᖃᕐᓂᖏᓐᓂᒃ ᐃᓄᐃᑦ ᐅᖃᐅᓯᖓᓐᓂᒃ ᐊᒻᒪᓗ ᐃᓕᖅᑯᓯᖏᓐᓂᒃ ᓄᓇᕗᒥ ᐃᓕᓐᓂᐊᕐᕕᖕᒥ 

ᐊᑐᖅᑕᐅᓂᐊᕐᓗᑎᒃ ᐃᒃᓯᓐᓇᖅᑕᐅᑐᐃᓐᓇᖏᓪᓗᓂ ᓯᕗᓪᓕᕐᒥ ᐊᖏᕈᑕᐅᓚᐅᖅᓯᒪᔪᖅ. 

ᖁᔭᓐᓇᒦᒃ ᐱᔪᓐᓇᕋᔅᓯ ᑎᑎᖅᑲᓂᒃ ᑐᓂᔭᑦᑎᓐᓂᒃ. ᖁᕕᐊᓱᑦᑎᐊᕋᔭᖅᑐᖓ ᐊᐃᖅᑯᑎᑦᓴᖃᕐᓂᕈᔅᓯ 

ᑐᓴᒐᒃᓴᒃᑲᓐᓂᕐᓂᒃ ᐱᔪᒪᓐᓂᕈᔅᓯ. 

ᑎᑎᕋᖅᑐᖅ, 

ᐸᐅᓪ ᐴᔾᔪ 

Lakehead University ᓯᓚᑦᑐᓴᕐᕕᒡᔪᐊᖓᓂᑦ 

ᐊᑎᓕᐅᖃᑕᐅᓯᒪᔪᑦ  

ᒫᔾᔨ 16th, 2017 

 

ᓯᕗᓕᖅᑎ ᐲᑕ ᑕᑉᑑᓇᒧᑦ ᐊᒻᒪ ᑲᓇᑕᑉ ᐊᖓᔪᖅᑳᒻᒪᕆᖓᓐᓄᑦ ᐳᕋᐃᒻ ᒥᓂᔅᑕ ᔭᔅᑎᓐ ᑐᕉᑐᒧᑦ 

ᒪᑐᐃᖓᓪᓗᑎᒃ ᑎᑎᖅᑲᑦ - ᓄᓇᕗᑦ ᓄᖅᑲᖅᑎᑦᓯᒃᐸᑦ ᐃᓄᐃᑦ ᐅᖃᐅᓯᖏᓐᓄᑦ ᐊᒻᒪ ᐃᓕᓐᓂᐊᖅᑎᑕᐅᓂᕐᒧᑦ 

ᐱᔪᓐᓇᐅᑎᖏᓐᓂᒃ, ᑲᓇᑕᒥᐅᑦ ᑲᓇᑕᒥᒃ ᐱᕈᖅᓴᐃᓂᕆᔭᖏᓐᓂᒃ ᖃᐅᔨᓴᖅᑕᐅᓕᖅᐸᑕ ᑲᓇᑕᐅᑉ 

ᖃᐅᔨᓴᖅᑕᐅᔾᔪᑎᖏᑦ ᒪᓕᒃᓯᒪᒐᔭᖏᑦᑐᖅ ᑲᓇᑕᐅᑉ ᐱᕈᖅᓴᐃᔾᔪᑎᖏᓐᓂᒃ 

 

ᓯᕗᓕᖅᑎ ᑕᑉᑑᓇᒧᑦ ᐊᒻᒪᓗ ᑲᓇᑕᐅᑉ ᐊᖓᔪᖅᑳᕐᔪᐊᖓᓄᑦ ᐳᕋᐃᒻ ᒥᓂᔅᑕ ᑐᕉᑐᒧᑦ, 

ᐃᓕᓴᐃᓂᕐᒧᑦ ᖃᐅᔨᓴᐃᔨᐅᔪᒍᑦ ᑕᒪᓐᓇᓗ ᐃᓅᔾᔪᑎᒋᓪᓗᒍ, ᐃᖅᑲᓇᐃᔮᕆᓪᓗᒍ, ᐊᒻᒪᓗ ᖃᐅᔨᓴᐃᔨᐅᔪᒍᑦ 

ᐃᓕᓐᓂᐊᖅᑎᑦᓯᓂᕐᒥᒃ ᐊᒻᒪ ᐅᖃᐅᓯᕐᓄᑦ ᐊᒃᑐᐊᓂᖃᖅᑐᓂᒃ ᐱᔾᔪᑕᐅᔪᓂᒃ ᓄᓇᕗᒥ.  ᐃᓕᔅᓯᑐᑦᑕᐅᖅ, 

ᐊᖏᖅᓯᒪᑦᑎᐊᖅᑐᒍᑦ ᑕᑯᔪᒪᓪᓗᑕ ᐃᓄᐃᑦ ᐅᖃᐅᓯᖓᑦ, ᐃᓄᒃᑐᑦ, ᐊᑐᖅᑕᐅᑦᑎᐊᕐᓗᓂ ᑐᓐᖓᕕᒋᔭᐅᓗᓂᓗ ᐃᓄᐃᑦ 

ᐃᓕᖅᑯᓯᖓᓐᓄᑦ ᓄᓇᕗᒥ. ᐃᓱᒪᒋᔭᕗᑦ ᐃᓄᐃᑦ ᐅᖃᐅᓯᖓᑦ ᓯᕗᒧᐊᑦᑎᐊᖅᑎᑕᐅᔭᕆᐊᖃᕐᒪᑦ ᐊᑐᖅᑕᐅᖃᑦᑕᕐᓗᓂ 

ᓄᓇᖃᖅᑳᖅᓯᒪᔪᑦ ᐅᖃᐅᓯᖓᑦ ᐃᓕᓐᓂᐊᕐᕕᖏᑕ ᓄᓇᕗᑦ ᐃᓗᐊᓂ ᐊᐅᓚᑕᐅᓂᖏᑕ ᑕᒪᓐᓇᓗ ᐱᒻᒪᕆᐅᓪᓗᓂ 

ᓄᓇᕐᔪᐊᕐᒥ ᖃᓪᓗᓈᑎᑐᑦ ᐅᖃᐅᓯᖃᓕᖅᑎᓪᓗᑕ, ᐱᖃᓯᐅᔾᔭᐅᓕᕐᓗᓂ ᐃᓄᒃᑐᑦ ᐅᖃᐅᓯᖓ ᐃᓕᓐᓂᐊᕐᕕᖏᓐᓂ 

ᐃᓄᐃᑦ ᓄᓇᖓᓐᓂ ᑕᐃᒪᓐᓇ ᓯᕕᑐᔪᒧᑦ ᐆᒪᑎᑕᐅᔪᓐᓇᖅᑐᖅ ᐃᓄᐃᑦ ᐅᖃᐅᓯᖓᑦ. 

 

ᑐᑭᓯᔪᒍᑦ ᓯᕗᓪᓕᕐᒥ ᑕᐅᑐᓐᖑᐊᖅᑕᐅᔪᓄᑦ ᑎᑎᕋᖅᑕᐅᓯᒪᔪᓂᒃ ᓄᓇᖃᖅᑳᖅᓯᒪᔪᓄᑦ ᑲᓇᑕᒥᐅᑕᐅᔪᓄᑦ, ᑲᓇᑕᒥᐅ 

ᓯᕗᓪᓕᐅᓪᓗᑎᒃ: ᑲᓇᑕᓕᒫᒥ ᐅᐸᓗᖓᐃᔭᐅᑎᑦ ᐃᓄᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ 2011, ᐃᑲᔪᖅᑐᖅᑕᐅᓪᓗᑎᒃ 

ᑭᒡᒐᖅᑐᐃᔨᖏᓐᓂᑦ ᐃᓘᓐᓇᖏᓐᓂᑦ ᑎᓴᒪᓂᑦ ᐃᓄᐃᑦ ᐊᒡᒍᖅᑐᖅᓯᖅᒪᓂᖁᑎᖏᓐᓂᑦ ᑲᓇᑕᒥ, ᓇᓗᓇᐃᖅᓯᓯᒪᓪᓗᑎᒃ 

ᐊᑑᑎᖃᕐᓂᖓᓂᒃ “ᒪᕐᕉᖕᓂᒃ ᐅᖃᐅᓯᖃᕐᓗᓂ (ᐃᓄᐃᑦ ᐅᖃᐅᓯᖓᓐᓂᒃ ᐊᒻᒪ ᐊᓯᐊᓂᒃ ᑲᓇᑕᒥᐅᑦ ᐅᖃᐅᓯᖓᓐᓂᒃ 

ᐃᓕᓴᕆᔭᐅᓯᒪᔪᒥᒃ)” ᐊᒻᒪ ᐃᓕᓐᓂᐊᖅᑎᑕᐅᓗᑎᒃ “ᑐᓐᖓᕕᖃᕐᓗᓂ ᐃᓄᐃᑦ ᐊᑐᖅᓯᒪᔭᖏᓐᓂᒃ ᑭᖑᓂᑦᑎᓐᓂ, 

ᐃᓕᖅᑯᓯᖏᓐᓂᒃ ᐊᒻᒪᓗ ᓄᓇᕐᔪᐊᕐᒥᒃ ᑕᑯᓐᓇᕐᓂᕆᔭᖓᓐᓂᒃ.” (ᒪᒃᐱᒐᖓ. 70).  

 

ᒫᔾᔨ 7th, 2017-ᖑᑎᓪᓗᒍ, ᐱᖁᔭᒃᓴᖅ 37 ᓴᖅᑭᑕᐅᓚᐅᖅᑐᖅ ᓄᓇᕗᑦ ᒪᓕᒐᓕᐅᕐᕕᖓᓐᓂ. ᑐᒃᓯᕋᐅᑎᖃᖅᑐᑦ 

ᐊᖅᑭᒋᐊᕆᔪᒪᓪᓗᑎᒃ 2008-ᒥ ᓄᓇᕗᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᓕᐊᕆᔭᐅᓚᐅᖅᑐᒥᒃ ᐊᒻᒪ ᐃᓄᐃᑦ 

ᐅᖃᐅᓯᖏᑦ ᓴᐳᒻᒥᐅᓯᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᑦ ᑭᖑᕙᕆᐊᖅᑎᑦᓯᒐᔭᕐᒪᑕ ᐊᑐᓕᖅᑎᑕᐅᓂᖓᓂᒃ ᐃᓄᒃᑐᑦ 

ᐅᖃᐅᓯᖓᑦ ᐃᓕᓴᕈᑕᐅᑎᓪᓗᒍ ᒍᓚᐃᑦ 4-ᒥᑦ 9-ᒧᑦ - ᐊᒻᒪᓗ ᐃᓕᓐᓂᐊᖅᑎᑕᐅᖏᑦᑎᐊᒻᒪᕆᒡᓗᑎᒃ 

ᐃᓕᓐᓂᐊᕐᓂᖃᖅᑐᑦ ᒍᓚᐃᑦ 10-ᒥ 12-ᒧᑦ.  2008-ᒥ ᐱᖁᔭᕐᔪᐊᓕᐊᖑᓚᐅᖅᑐᑦ, ᑐᓐᖓᕕᖃᓚᐅᖅᑐᑦ ᓄᓇᓕᖕᓂ 

ᑐᓴᕋᓱᐊᕐᓂᖃᕐᓂᒃᑯᑦ ᑐᓴᖅᑕᐅᓚᐅᖅᓯᒪᔪᓂᒃ ᐊᒻᒪ ᖃᐅᔨᓴᖅᑕᐅᓂᑯᓂᒃ ᐊᑐᓚᐅᖅᑐᑦ ᐱᐅᓂᖅᐹᓂᒃ ᐃᓕᓴᐃᓂᕐᒧᑦ 

ᐱᖅᑯᓯᖅᐅᔪᓂᒃ, ᐃᓄᒃᑐᑦ ᐅᖃᐅᓯᖅ ᐃᓕᓴᖅᑕᐅᖁᓪᓗᒍ ᐃᓕᓐᓂᐊᓕᓵᖅᑐᓂᑦ ᑎᑭᓪᓗᒍ ᒍᓚᐃᑦ 12 ᐊᕐᕌᒍ 2019 

ᑎᑭᑉᐸᑦ ᑕᐃᒪᐃᖁᓪᓗᒍ. ᐱᖁᔭᒃᓴᖅ 37 ᐊᑐᓕᖅᑎᑕᐅᒃᐸᑦ ᐲᖅᓯᒐᔭᕐᒪᑦ ᐱᔪᓐᓇᐅᑎᒋᔭᐅᔪᒥᒃ 

ᐃᓕᓐᓂᐊᖅᑎᑕᐅᔪᓐᓇᕐᓂᕐᒧᑦ ᐃᓄᒃᑐᑦ K-12-ᒥᒃ ᐃᓕᓐᓂᐊᕐᓂᖃᖅᑐᑦ, ᑭᖑᒡᕕᖅᑕᐅᖔᕐᓗᓂ ᐊᓯᔾᔨᖅᑕᐅᓯᒪᔪᒥᒃ 

ᓄᓇᕗᑦ ᒐᕙᓚᒃᑯᖏᓐᓄᑦ ᐸᕐᓇᐅᑎᖃᖏᑦᑎᐊᒻᒪᕆᓕᕐᓗᑎᒃ ᑐᕌᒐᒃᓴᒧᑦ ᑕᒪᑐᒧᖓ. 

 

ᑖᒃᑯᐊ ᐋᖅᑭᒋᐊᕈᑕᐅᔪᒪᔪᑦ ᓴᖅᑭᑦᑎᒐᔭᕐᒪᑕ ᓄᓇᕐᔪᐊᕐᒥ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ ᓯᖁᒥᑕᐅᒃᐸᑕ 

ᐃᖅᑲᖅᑐᐃᕕᒃᑰᕈᑕᐅᔪᓐᓇᕐᓂᕐᒥᒃ.  ᑲᓇᑕ ᐊᑎᓕᐅᖃᑕᐅᓯᒪᖕᒪᑦ ᓄᓇᕐᔪᐊᕐᒥ ᐊᖏᖃᑎᒌᒍᑎᓄᑦ ᐱᔪᓐᓇᐅᑎᖏᓐᓄᑦ 

ᓄᓇᖃᖅᑳᖅᓯᒪᔪᑦ, ᐃᓚᖓ 14 ᐅᖃᖅᓯᒪᕗᖅ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖃᖅᑐᑦ ᐃᓕᓐᓂᐊᖅᑎᑕᐅᔪᓐᓇᕐᓗᑎᒃ 

ᐊᑐᕐᓗᒍ ᓇᖕᒥᓂᖅ ᐅᖃᐅᓯᖓᑦ.  ᑭᖑᕙᕆᐊᖅᑕᐅᒃᐸᑦ ᐊᑐᓕᖅᑎᑕᐅᓂᒃᓴᖓᑕ ᐅᓪᓗᖓ ᖁᓕᓄᑦ ᐊᕐᕌᒍᓄᑦ  

ᒪᓕᒃᓯᒪᒐᔭᖏᒻᒪᑦ ᓯᖁᒥᑦᑎᓗᓂ ᐊᖏᕈᑎᒋᓯᒪᔭᖓᓐᓂᒃ ᓄᓇᕗᑦ ᒪᓕᒐᓕᐅᖅᑎᑦ 2008-ᖑᑎᓪᓗᒍ ᐊᒻᒪ ᑲᓇᑕᒥᐅᑦ 

ᐃᑦᑐᐃᑦ ᑲᑎᒪᔨᖏᓐᓄᑦ 2009-ᖑᑎᓪᓗᒍ, ᓄᓇᕗᒥᐅᑦ ᐱᓯᒪᒃᓯᕆᐊᖃᕐᒪᑕ ᐱᔪᓐᓇᐅᑎᒋᔭᖏᓐᓂᒃ 

ᓯᖁᒥᑕᐅᖏᓪᓗᑎᒃ. 

 

ᓯᖁᒥᑦᑎᒃᐸᑕ ᒪᓕᒃᑕᐅᖏᓪᓗᓂ ᐊᖏᕈᑕᐅᓚᐅᖅᓯᒪᔪᖅ ᐊᑐᓕᖅᑎᑦᑎᔾᔪᑎ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ 

ᐱᔪᓐᓇᐅᑎᖏᑦ ᓄᓇᕗᒥ ᑭᒃᑯᑐᐃᓐᓇᐃᑦ ᒐᕙᒪᖏᑕ ᐃᓗᐊᓂ ᓴᖅᑭᑕᐅᓯᒪᔪᑦ ᐱᕕᒃᓴᖓᑦ ᓇᓗᓇᐃᖅᑕᐅᓯᒪᓪᓗᓂ 

ᐅᓄᖅᑐᓂᒡᓗ ᓴᖅᑭᑦᑐᖃᑲᖁᓐᓇᖅᑐᖅ ᐅᖓᑖᓄᐊᖓᔪᓂᒃ ᐃᓕᓐᓂᐊᕐᓂᐅᑉ ᓇᓚᒎᖏᑦᑐᖅ ᐊᒃᑐᐃᓯᒪᔪᓂᒃ ᐃᓄᖕᓂᒃ 



ᑭᓇᐅᓂᕆᔭᖏᓐᓂᒃ ᐊᒻᒪ ᐃᓕᖅᑯᓯᖓᓐᓂᒃ ᐃᓄᐃᑦ ᐊᓯᐅᔨᓗᑎᒃ.  ᐊᒃᓱᐊᓗᒃ ᑕᒪᓐᓇ ᑕᐃᒪᐃᑦᑐᓐᓇᕐᓂᖓ 

ᓇᓗᓇᖏᔾᔪᑎᖃᖅᑐᖅ ᐃᓚᖏᓐᓂ ᐃᓄᐃᑦ ᓄᓇᖓᓐᓂ, ᑕᑯᒃᓴᐅᑎᑦᓯᕗᖅ ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᖅᑎᐅᔪᑦ 

ᐊᒃᓱᕈᓗᐊᓕᖃᑦᑕᕐᒪᑕ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑎᐅᔪᑦ ᐃᓕᓐᓂᐊᖅᑎᑕᐅᓕᕌᖓᑕ ᐊᓯᖏᓐᓂᒃ ᐅᖃᐅᓯᕐᓂᒃ 

ᐃᓕᓴᐃᔨᖃᖅᑎᓪᓗᒋᑦ ᐊᑕᐅᓯᕐᒥᒃ ᐅᖃᐅᓯᕐᒥᒃ ᐅᖃᓪᓚᒍᓐᓇᖅᑐᒥᒃ ᖃᓪᓗᓈᑎᑐᑦ ᑭᓯᐊᓂ.  ᑖᓐᓇ ᐊᒃᑐᐃᓂᖃᖅᑐᖅ 

ᐊᕗᖓᐅᔨᔪᒥᒃ ᐃᓅᓯᖏᑎᒍᑦ ᐃᓄᐃᑦ ᐃᖅᑲᓇᐃᔭᕐᕕᖕᒥ, ᐱᖃᓯᐅᑎᓪᓗᒋᑦ ᐃᓕᓐᓂᐊᕐᕕᖕᓂ ᐊᒻᒪ ᐃᓄᐃᑦ 

ᐱᔨᑦᓯᖅᑕᐅᔪᓐᓃᕐᓗᑎᒃ ᐃᓄᒃᑐᑦ ᐋᓐᓂᐊᖅᑐᓕᕆᔨᐅᔪᓂᑦ ᐸᓖᓯᒃᑯᓐᓂᑦ. ᑖᒪᔅ ᐴᔾᔪ ᑕᒪᑐᒥᖓ ᓇᓗᓇᐃᖅᓯᓚᐅᖅᑐᖅ 

2006-ᖑᑎᓪᓗᒍ ᐅᓂᒃᑳᓕᐊᖓᓐᓂᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪ ᑎᑎᕋᓚᐅᖅᑐᖅ ᓯᕗᒧᐊᑦᑎᐊᕐᓂᖓ ᓄᓇᕗᑦ 

ᖃᐅᔨᓴᖅᑕᐅᑎᓪᓗᒍ ᑲᓇᑕ ᐱᕈᖅᓴᖅᑕᐅᓂᖓ ᖃᐅᔨᓴᖅᑕᐅᑎᓪᓗᒍ ᓯᕗᒧᐊᑦᑎᐊᕐᓂᖃᓚᐅᕐᓂᖓᓂᒃ.  70 ᐳᓴᓐᖏᑦ 

ᐃᓄᐃᑦ ᓱᕈᓯᑦ ᐃᓕᓐᓂᐊᕐᓂᕐᒥᖕᓂᒃ ᐱᔭᕇᖅᓯᖃᑦᑕᖏᒻᒪᑕ ᖃᓪᓗᓈᓄᑦ ᐊᐅᓚᑕᐅᔪᓄᑦ ᐃᓕᓴᐃᔨᖃᖅᑎᓪᓗᒋᑦ 

ᖃᓪᓗᓈᓂᒃ, ᑲᓇᑕ ᑕᒪᐅᓇ ᐱᓕᕆᑦᑎᖃᖏᓐᓂᖃᖅᑐᖅ ᖃᐅᔨᓴᖅᑕᐅᓂᖓ ᒪᓕᒡᓗᒍ. 453-ᖑᖕᒪᑕ ᖃᓪᓗᓈᑦ 

ᐃᓕᓐᓂᐊᖅᑐᑦ, ᐊᒻᒪ 201-ᖑᓪᓗᑎᒃ ᐃᓕᓴᐃᔨᑦ ᐃᓄᐃᑦ 9,300-ᖑᑎᓪᓗᑎᒃ ᐃᓄᐃᑦ ᐃᓕᓐᓂᐊᖅᑎᑦ, ᑲᓇᑕᐅᑉ 

ᑕᒪᑐᒧᖓ ᖃᐅᔨᓴᖅᑕᐅᔾᔪᑎᖓ ᓯᕗᒧᐊᑦᑎᐊᖏᑦᑐᖅ. 

 

ᑐᑭᓯᐅᒪᒐᓗᐊᖅᑐᒍᑦ ᐊᒃᓱᐊᓗᒃ ᐱᕐᔪᐊᓂᒃ ᐊᒃᓴᕈᕐᓇᖅᑐᓂᒃ ᓵᓐᖓᒃᓯᕐᒪᑕ ᐃᓕᓐᓂᐊᖅᑎᑦᓯᑎᓪᓗᒋᑦ ᐃᓄᒃᑐᑦ 

ᐅᖃᐅᓯᖓᓐᒃᓂ ᓄᓇᕗᒥ ᐱᕕᑭᑦᑐᑯᓘᑎᑕᐅᑎᓪᓗᒋᑦ, ᐃᓱᒫᓗᒍᑎᖃᕋᑦᑕᓕ ᐸᕐᓇᐃᔾᔪᑎᑦ 

ᐅᓄᖅᓯᒋᐊᖅᑎᑦᑎᓯᒪᖏᒻᒪᑕ ᐃᓄᖕᓂᒃ ᐃᓕᓴᐃᔨᒃᓴᓂᒃ ᐃᓕᓐᓂᐊᕐᕕᖕᓂ ᐊᓂᒍᖅᑎᑕᐅᑎᓪᓗᒍ ᐱᖁᔭᕐᔪᐊᖅ 2008-

ᖑᑎᓪᓗᒍ ᐃᓕᓐᓂᐊᖅᑐᑦ K-12 ᖁᕝᕙᓯᖕᓂᓕᒃᓂᒃ ᐃᓄᒃᑐᑦ ᐃᓕᓐᓂᐊᖁᓪᓗᒋᑦ ᐊᕐᕌᒍᐊ 2019.  ᑕᐃᔅᓱᒪᓂ, 246-

ᖑᓚᐅᖅᓯᒪᔪᑦ ᐃᓄᐃᑦ ᐃᓕᓴᐃᔨᑦ. ᑕᐃᒪᓐᖓᓂᑦ ᐃᓄᐃᓴᒡᓕᒋᐊᖅᓯᒪᖕᒪᑕ 45-ᓂᒃ ᑭᓯᐊᓂᓕ 

ᐅᓄᖅᓯᒋᐊᖔᖅᓯᒪᓪᓗᑎᒃ ᖃᓪᓗᓈᑦ ᐃᓕᓴᐃᔨᑦ 113-ᓂᒃ, ᑎᑭᐅᑎᓪᓗᓂ ᖃᓪᓗᓈᑎᑐᑐᐃᓐᓇᖅ ᐃᓕᓴᐃᔪᒪᓂᖓᑦ 

ᐊᑕᐅᑦᑎᒃᑯᓪᓗ ᓄᓇᕗᑦ ᒐᕙᒪᒃᑯᖏᑦ ᐅᖃᕐᖢᑎᒃ ᑐᕌᒐᒃᓴᖃᕐᓂᕋᕐᖢᑎᒃ ᐅᓄᖅᓯᒋᐊᖁᓪᓗᒋᑦ ᐃᓄᐃᑦ ᐃᓕᓴᐃᔨᑦ 

ᐊᒻᒪ ᓴᖓᒃᑎᒋᐊᖁᓪᓗᒍ ᐃᓄᒃᑐᑦ ᐅᖃᐅᓯᖓᑦ. 

 

ᑐᕌᒐᒃᓴᖃᕐᖢᑎᒃ ᒪᕐᕉᖕᓂᒃ ᐅᖃᐅᓯᖃᖅᑑᖕᓂᒃ ᐃᓕᓴᐃᓂᕐᒥᒃ ᑕᒪᓐᓇᓗ ᐊᒃᓱᐊᓗᒃ ᐱᔭᕆᐊᑐᖅᑰᔨᓪᓗᓂ ᑕᑯᓐᓇᕐᓗᒍ, 

ᑲᔪᓯᔪᓐᓇᖅᑐᖅ ᐊᔪᕐᓇᖏᑦᑐᖅ. ᐃᓕᓐᓂᐊᕐᕕᒃᑕᖃᐅᖅᑐᖅ ᑲᓇᑕᒥ ᓯᕗᒧᐊᑦᑎᐊᖅᑐᓂᒃ ᐃᓕᓴᐃᔪᓂᒃ 

ᓄᓇᖃᖅᑳᖅᓯᒪᔪᑦ ᐅᖃᐅᓯᖏᓐᓂᒃ. ᐃᓚᖓᑦ ᓄᓇᕕᖕᒦᑦᑐᖅ, ᐊᒃᓱᕈᕐᖢᑎᒃ ᐱᓕᕆᐊᖃᖅᑐᑦ 

ᐃᖅᑲᓇᐃᔭᖅᑎᑖᕋᓱᐊᖅᑐᑦ ᐊᒻᒪ ᐃᓕᓐᓂᐊᖅᑎᑦᓯᒐᓱᐊᖅᑐᑦ ᐃᓄᖕᓂᒃ ᐃᓕᓴᐃᔨᒃᓴᓂᒃ ᑕᐃᒪᓐᓇ ᐱᔾᔪᑎᒋᓪᓗᒍ 

ᐅᓄᖅᑐᑦ ᒪᕐᕉᖕᓂᒃ ᐅᖃᐅᓯᖃᕈᓐᓇᖅᑐᑦ ᐃᓕᓴᐃᔨᐅᓕᖅᑐᑦ ᐅᖃᕈᓐᓇᖅᑐᑦ ᐃᓄᒃᑐᑦ ᐊᒻᒪᓗ ᐅᐃᕖᑦᑐᑦ ᐅᕝᕙᓘᓐᓂᑦ 

ᖃᓪᓗᓈᑎᑐᑦ. 

 

ᓄᕙᓯᑰᓴᒥ, ᒥᒃᒫ ᑭᓇ’ᒪᑦᓂᐅᐃ ᐊᓪᓚᐃᑦ, ᑖᒃᑯᐊ ᓵᓚᒃᓴᖅᓯᒪᔪᑦ ᐃᓕᓐᓂᐊᕐᕕᖓᓐᓂ ᒪᓕᒐᖓᑦ ᐋᖅᑭᒡᓯᒪᓂᕆᔭᖓ, 

ᑕᐃᒪᓐᓇ ᐃᓕᓐᓂᐊᖅᑎᐅᔪᑦ ᐃᓕᓴᖅᑕᐅᔪᓐᓇᖅᑐᑦ ᐊᓪᓚᐃᑦ ᐅᖃᐅᓯᖓᓐᓂᒃ ᒥᒃᒫᓂᒃ ᐊᒻᒪᓗ ᖃᓪᓗᓈᑎᑐᑦ 

ᐅᓄᖅᑐᓪᓗ ᐃᓕᓐᓂᐊᕐᕕᖕᓂ ᐊᖓᔪᖅᑳᕆᔭᐅᔪᑦ ᓯᕗᓕᖅᑎᐅᔪᑦ ᐃᓕᓐᓂᐊᕐᕕᖕᒥ ᒥᒃᒫᑎᑐᑦ ᐅᖃᓪᓚᒍᓐᓇᑦᑎᐊᖅᑐᑦ 

ᐃᓕᓴᐃᔨᑦ ᐊᖏᖅᓯᒪᑦᑎᐊᖅᑐᑦ ᓴᓐᖓᒃᑎᕆᓂᕐᒥᒃ ᐅᖃᐅᓯᖏᓐᓂᒃ ᐊᒻᒪᓗ ᐃᓕᖅᑯᓯᖏᓐᓂᒃ. ᐃᔅᑲᓱᓂᒥ, ᐊᓪᓚᐃᑦ 

ᓄᓇᖓᓐᓂ ᒥᒃᒫᑦ, ᑖᒃᑯᐊ ᐃᓕᓐᓂᐊᕈᑎᖃᖅᑐᑦ ᒥᒃᒫᑎᑐᑦ ᐊᐅᓚᓂᖃᖅᓯᒪᓕᖅᑐᖅ ᐊᕐᕌᒍᓄᑦ ᐊᕙᑎᓄᑦ ᐊᒻᒪ ᑖᓐᓇ 

ᐃᓕᓐᓂᐊᕐᕕᐅᔪᖅ ᐊᑐᖅᑕᐅᓕᖅᑐᖅ ᓇᖕᒥᓂᖅ ᐃᓕᓴᕆᔭᐅᓯᒪᔪᓂᒃ 26-ᓂᒃ ᒥᒃᒫᓂᒃ ᐃᓕᓴᐃᔨᖃᖅᑐᓂᒃ 

ᐃᖅᑲᓇᐃᔭᖅᑐᓂᒃ. ᖃᐅᔨᓴᕈᑎᑦ ᓇᓗᓇᐃᖅᓯᓯᒪᕗᑦ ᓴᓐᖏᔪᒃᑯᑦ ᐊᒻᒪ ᓇᓚᒎᖅᑐᒃᑯᑦ ᐊᒃᑐᐃᓂᖃᖅᓯᒪᓂᖓ ᒪᒃᒫ 

ᐅᖃᐅᓯᖓᓐᓂᒃ ᐃᓕᓐᓂᐊᖅᑎᓪᓗᒋᑦ ᐅᖃᕈᓐᓇᖅᓯᑎᓪᓗᒋᑦ ᐃᒻᒥᖕᓂᒃ ᐅᐱᒋᓂᖅᓴᐅᖃᑦᑕᕐᒪᑕ ᐊᒻᒪ ᑕᐃᒪᓕᕌᖓᒥᒃ 

ᐃᓕᓐᓂᐊᕐᓂᕆᔭᖓᑦ ᐸᐃᐹᓕᕆᔨᐅᓂᕐᒥᒃ ᓯᕗᒧᐊᑦᑎᐊᕐᓂᖅᓴᐅᖃᑦᑕᕐᒪᑕ. 

 

ᓄᓇᑦᓯᐊᕗᒥ, ᐃᓄᐃᑦ ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᕕᖓᑦ ᓴᓇᔭᐅᓯᒪᔪᖅ ᐱᖃᓯᐅᔾᔨᓯᒪᖁᓪᓗᒍ ᐃᓄᒃᑐᑦ 

ᐅᖃᐅᓯᕐᒥᒃ ᐃᓕᓴᖅᑕᐅᓂᕐᒥᒃ ᐱᓕᒻᒪᒃᓴᖅᑕᐅᓪᓚᕆᒡᓗᑎᒃ ᓯᕗᓂᒃᓴᒥ ᐃᓕᓴᐃᔨᒃᓴᐅᓂᐊᖅᑐᑦ, ᐊᒃᓱᕈᕐᖢᑎᒃ 

ᓯᕗᒧᐊᒃᐸᓪᓕᐊᔪᑦ ᐃᓄᒃᑐᑦ ᐃᓕᓐᓂᐊᕈᑎᒃᓴᖃᕐᓂᖅᓴᐅᖁᓪᓗᒋᑦ ᐃᓕᓐᓂᐊᕐᕕᖓᓐᓂ ᐅᖃᐅᓯᕐᒥᖕᓂᒃ 

ᐊᓯᐅᔨᓂᖅᓴᐅᔪᓄᑦ ᓄᓇᓕᖕᓂ. 

 



ᖃᐅᔨᓴᐃᓂᒃᑯᑦ ᖃᐅᔨᔭᐅᓯᒪᔪᑦ ᒪᕐᕉᖕᓂᒃ ᐅᖃᐅᓰᖕᓂᒃ ᐃᓕᓐᓂᐊᖅᑎᑦᓯᔪᑦ ᐊᒥᐊᓕᒃᑲᓐ ᓄᓇᖓᓐᓂ 

ᑕᑯᒃᓴᐅᑎᑦᓯᓕᕐᒪᑕ ᖃᓄᖅ ᐊᑕᐅᓯᕐᒥᒃ ᐅᖃᐅᓯᕐᒥᒃ ᐅᖃᕈᓐᓇᖅᑐᒥᒃ ᖃᓪᓗᓈᑎᑐᑐᐃᓐᓇᖅ ᐃᓕᓴᐃᔨᐅᔪᑦ 

ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ ᐃᑲᔪᖅᓯᓂᖅᓴᐅᖁᓪᓗᒋᑦ ᑐᕌᒐᒃᓴᕆᔭᖏᓐᓂᒃ ᒪᕐᕉᖕᓂᒃ ᐅᖃᐅᓰᓂᒃ ᐃᓕᓴᐃᓂᕐᒧᑦ. 

ᑲᔪᓯᔪᒃᑯᑦ ᐃᓕᓴᐃᔨᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ ᐃᓄᐃᑦ ᐊᒻᒪᓗ ᖃᓪᓗᓈᑦ ᑕᐃᒪᓐᓇ ᑎᑭᐅᑎᔪᓐᓇᕐᓂᐊᕐᒪᑕ 

ᓄᓇᕗᑦ ᒐᕙᒪᒃᑯᖏᑕ ᑐᕌᒐᒃᓴᕆᔭᖓᓐᓄᑦ ᓴᓇᔭᐅᓚᐅᖅᑐᒧᑦ 2008-ᖑᑎᓪᓗᒍ ᒪᓕᒃᑕᐅᓗᑎᒃ ᖃᐅᓴᖅᑕᐅᓂᑯᓂᑦ 

ᖃᐅᔨᔭᐅᓂᑯᓂᒃ ᐱᖁᔭᕐᔪᐊᓕᐊᕆᔭᐅᓯᒪᔪᑦ. 

 

ᓄᓇᕗᒥ, ᖃᐅᔨᓴᖅᑕᐅᓯᒪᔪᑦ ᒪᓕᒡᓗᖏᑦ ᑕᑯᒃᓴᐅᑎᑦᓯᕗ ᖁᕝᕙᓯᒃᑐᒃᑯᑦ ᐃᑲᔪᖅᑐᖅᑕᐅᓂᖓᓂᒃ ᒪᕐᕉᖕᓂᒃ 

ᐅᖃᐅᓰᖕᓂᒃ ᐊᑐᕐᓗᑎᒃ ᐃᓕᓴᐃᓂᖅ ᐊᒻᒪ ᐅᓄᖅᑑᖕᒪᑕ ᐃᓄᐃᑦ ᒪᒃᑯᒃᑐᑦ ᐃᓕᓴᐃᔨᓐᖑᕈᒪᔪᑦ. ᓇᓗᖅᑯᑎᖏᓪᓗᑎᒃ 

ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᐱᓗᕆᐊᖃᖅᐸᑕ ᓴᖅᑭᑦᑎᔪᓐᓇᖅᑐᑦ ᒪᕐᕉᖕᓂᒃ ᐅᖃᐅᓰᖕᓂᒃ 

ᐊᑐᕐᓗᑎᒃ ᐃᓕᓴᐃᓂᕐᒥᒃ ᓴᖅᑭᑕᐅᓗᓂ ᓄᓇᕗᑦ. ᐋᖅᑭᒋᐊᖅᑕᐅᖏᒃᑲᓗᐊᕐᓗᑎᒃ ᑭᖑᕙᕆᐊᖅᑕᐅᖏᓪᓗᓂ 

ᐊᑐᓕᖅᑎᑕᐅᓂᖓ ᐃᓄᒃᑐᑦ ᐅᖃᐅᓯᖅ ᐃᓕᓴᖅᑕᐅᓂᖓ; ᑭᓯᐊᓂᓕ ᐱᓕᕆᒃᑲᓐᓂᖔᓕᕐᓗᑎᒃ ᑐᕌᒐᒃᓴᖃᕐᓗᑎᒃ 

ᐅᐸᓗᖓᐃᔭᐅᑎᖃᕐᓗᑎᒃ ᐸᕐᓇᐅᑎᑦ ᓴᖅᑭᑕᐅᓗᑎᒃ ᐊᑐᖅᑕᐅᓂᐊᕐᒪᑕ ᐅᓄᕐᓂᖅᓴᓂᒃ ᐃᓄᖕᓂᒃ 

ᐃᓕᓴᐃᔨᑖᕋᓱᐊᖅᑎᓪᓗᒋᑦ ᐃᑲᔪᖅᑐᖅᑕᐅᓗᑎᒃ ᐃᓕᓴᐃᔨᓐᖑᕋᓱᐊᖅᑎᓪᓗᒋᑦ. ᐃᓚᒋᓪᓗᒍ, ᑮᓇᐅᔭᖃᖅᑎᑕᐅᓂᖏ 

ᐊᒻᒪ ᐃᖅᑲᓇᐃᔭᖅᑎᑖᕆᐊᖃᕐᓂᖏᑦ ᓯᕗᓪᓕᐅᑎᔭᐅᓗᑎᒃ ᑲᔪᓯᔪᒃᑯᑦ ᐃᓕᓐᓂᐊᕈᑎᒃᓴᓂᒃ ᐊᒻᒪ ᐱᓕᕆᔾᔪᑎᒃᓴᓂᒃ 

ᓴᓇᖃᑦᑕᖁᓪᓗᖏᑦ, ᐃᓕᓴᐃᔨᒃᓴᓄᑦ ᐃᓕᓐᓂᐊᖅᑎᓄᑦ ᐃᑲᔪᕈᑎᒃᓴᐅᔪᓂᒃ, ᐊᒻᒪ ᓯᕗᓕᖅᑎᐅᓂᕐᒧᑦ ᐊᒻᒪᓗ 

ᐊᓪᓚᕕᖕᒥ ᐱᓕᕆᔨᐅᓂᕐᒧᑦ ᐃᓕᓐᓂᐊᕐᕕᐅᑉ ᐃᓗᐊᓂ ᑕᒪᒃᑯᐊ ᓴᓇᔭᐅᓗᑎᒃ ᐃᓕᓴᐅᑎᒃᓴᑦ. 

 

ᓄᓇᕗᒥ ᐃᓕᓴᐃᔨᒃᓴᑦ ᐃᓕᓴᕐᕕᖓᑦ ᐱᓕᕆᐊᖃᕆᐊᖃᖅᑐᑦ ᐊᒃᓱᕈᕐᓗᑎᒃ ᐃᖅᑲᓇᐃᔭᖅᑎᑖᕋᓱᐊᕐᓗᑎᒃ 

ᑮᓇᐅᔭᖅᑖᖁᓪᓗᒋᑦ ᐃᓕᓴᐃᔨᐅᓂᐊᖅᑐᓂᒃ ᐃᓕᓐᓂᐊᖅᑐᓄᑦ ᐃᓕᓴᐃᔨᒃᓴᐅᓂᕐᒧᑦ ᑕᐃᒪᓐᓇ ᐅᓄᖅᓯᒋᐊᖁᓪᓗᒋᑦ.  

ᓄᓇᕗᒥ ᐃᓕᓴᐃᔨᐅᓂᕐᒧᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᑦ ᐅᓄᕐᓂᖅᓴᓂᒃ ᐊᑑᑎᖃᖅᑐᒃᑯᑦ 

ᐃᓕᓐᓂᐊᖅᑎᑕᐅᖃᑦᑕᕆᐊᖃᖅᑐᑦ ᐃᓄᒃᑐᑦ ᐊᒻᒪ ᐃᓕᓴᐃᔨᖃᕐᓗᑎᒃ ᐅᓄᕐᓂᖅᓴᓂᒃ ᐃᓄᒃᑐᑦ ᐃᓕᓴᐅᔨᓂᒃ ᐊᒻᒪ 

ᐃᓐᓇᕐᓂᒃ ᐅᖃᓪᓚᕈᓐᓇᑦᑎᐊᖅᑐᓂᒃ ᐃᓄᒃᑐᑦ ᐃᖅᑲᓇᐃᔭᖅᑎᑖᕐᓗᑎᒃ. ᓄᓇᕗᒥ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᕕᒃ 

ᐊᕙᑦᓯᓚᒃᑕᐅᒃᑲᓐᓂᕆᐊᓕᒃ ᐸᕐᓇᒃᑕᐅᖁᓪᓗᒋᑦ ᐃᓄᐃᑦ ᐃᓕᓴᐃᔨᐅᓂᐊᕐᒪᑕ ᐃᓕᓐᓂᐊᖅᑎᑦ ᖁᕝᕙᓯᖕᓂᖏᓐᓂ 

ᐃᓘᓐᓇᖏᓐᓂ ᐃᓕᓐᓂᐊᖅᑕᐅᖃᑦᑕᕆᐊᖃᖅᑐᓂ. ᐃᓕᓴᐃᔨᒃᓴᓄᑦ ᐃᓕᓐᓂᐊᕐᕈᑎᒃᓴᐅᔪᑦ 

ᐊᑐᐃᓐᓇᐅᑎᑕᐅᖏᓐᓇᕐᓗᑎᒃ ᓄᓇᓕᖕᓄᑦ, ᑕᐃᒪᐃᓚᐅᖅᓯᒪᖕᒪᑦ ᑭᖑᓂᑦᑎᓐᓂ ᒪᓕᒃᑕᐅᓗᓂ.  ᐊᑐᓕᖅᑎᑕᐅᓂᖓ 

ᐅᐸᓗᖓᐃᔭᐅᑎᖃᕐᓗᑎᒃ ᐸᕐᓇᐅᑎᑦ ᐱᔭᕐᓂᖏᑦᑑᒐᓗᐊᑦ ᑭᓯᐊᓂᓕ ᐊᔪᕐᓇᖅᑑᖏᑦᑐᖅ. 

 

ᓄᓇᕗᑦ ᑕᒪᑐᒥᖓ ᐃᓄᑑᔾᔨᔪᓐᓇᖏᒻᒪᑦ. ᐃᕐᖐᓐᓇᕐᓗ ᐱᒋᐊᕆᐊᖃᖅᑐᑦ ᐊᑐᐃᓐᓇᕈᖅᑕᐅᓗᑎᒃ ᑮᓇᐅᔭᑦ 2015-ᒥ 

ᐃᖅᑲᖅᑐᐃᕕᒃᑯᑦ ᐊᖏᕈᑎᒋᔭᐅᓚᐅᖅᑐᑦ, ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᓯᓂᖅᓴᐅᖁᓪᓗᒋᑦ ᓄᓇᕗᒥ 

ᑖᓐᓇᑐᐊᖅ ᑲᓇᑕᑉ ᐊᒡᒍᖅᑐᖅᓯᒪᓂᖏᓐᓂ ᐱᔨᑦᓯᕈᑎᖃᖏᒻᒪᑕ ᐃᓕᓴᕆᔭᐅᓯᒪᔪᑦ ᐅᖃᐅᓯᖏᑦ ᐊᑐᕐᓗᒋᑦ 

ᐃᓄᒋᐊᖕᓂᖅᓴᐅᔪᑦ ᐅᖃᐅᓯᖏᑦ.  ᑲᓇᑕᐅᑉ ᒪᓕᒐᖏᑦ ᑮᓇᐅᔭᖃᖅᑎᑦᓯᓂᕐᒧᑦ ᓄᓇᕗᒥ 

ᐅᓄᖅᓯᒋᐊᖅᑕᐅᔭᕆᐊᖃᖅᑐᑦ ᑕᒪᓐᓇ ᑭᐅᔭᐅᖁᓪᓗᒍ. ᐊᒻᒪᓗ ᑕᑯᓐᓇᖅᑕᐅᔭᕆᐊᖃᖅᑐᖅ ᐊᑐᖅᑕᐅᔭᕆᐊᖃᕐᓂᖓᓂᒃ 

ᐋᖅᑭᖃᑎᒌᖕᓂᐅᑉ ᐃᓚᒋᖕᒪᒍ, ᐊᓪᓗᕐᓂᖅ ᐃᑲᔪᖅᑐᐃᓂᕐᒥᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᓇᖕᒥᓂᖅ 

ᒐᕙᒪᖃᖁᓐᓇᕐᓂᕐᒥᒃ ᐊᒻᒪ ᐊᐅᓚᑦᑐᓐᓇᕐᓂᕐᒥᒃ ᐃᓅᓯᖏᓐᓂ. 

 

ᐊᓯᐅᔨᓕᕐᒪᑕ ᐅᖃᐅᓯᕐᒥᖕᓂᒃ ᐊᒃᓱᕈᕈᑎᖃᓕᖅᑐᑦ ᓄᓇᕗᒥ, ᐊᒻᒪ ᓯᕗᒧᐊᑦᑎᐊᕈᓐᓇᖅᑐᑦ ᐅᖃᐅᓯᖓᑦ ᐊᓯᐅᖁᓇᒍ 

ᓄᓇᕗᒥ ᐊᑐᕐᓗᑎᒃ ᐊᔾᔨᒌᖏᑦᑐᓂᒃ. ᑕᐃᒪᓐᓇ ᖃᐅᔨᓴᖅᑕᐅᓯᒪᔾᔪᑎᒋᕙᐅᒃ ᐱᓪᓚᕆᒃᑐᒃᑯᑦ ᐊᖏᕈᑎᖃᖅᓯᒪᖕᒪᖔᑕ 

ᑲᓇᑕᐅᑉ ᒐᕙᒪᒃᑯᖏᑦ - ᐋᖅᑭᖃᑎᖃᕐᓂᕐᒧᑦ ᑕᒪᓐᓇᓗ ᐊᓂᒍᑦᑎᐊᖅᑕᐅᔭᕆᐊᖃᖅᑐᖅ ᖃᐅᔨᓴᖅᑕᐅᔾᔪᑎᖓᑦ 

ᓯᖁᒥᑦᑎᖏᓪᓗᑎᒃ ᐊᖏᕈᑎᖏᓐᓂᒃ. 

 

ᑐᒃᓯᕋᓕᖅᐳᒍᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᑲᔪᖅᑐᐃᖁᓪᓗᒋᑦ ᓄᓇᕗᒥ ᐱᓕᕆᐊᖃᕈᓐᓇᕐᓂᐊᕐᒪᑕ 

ᐊᒃᓱᕈᕈᑎᒋᔭᖏᓐᓄᑦ. ᓄᓇᕗᓪᓗ ᒐᕙᒪᒃᑯᖏᓐᓄᑦ ᑐᒃᓯᕋᐅᑎᓕᐅᖅᐳᒍᑦ ᓄᖅᑲᖅᑎᑦᓯᖁᓪᓗᒋᑦ 

ᐊᑐᕈᓐᓃᖅᑎᑦᓯᒐᓱᐊᕐᓂᖅ ᐃᓄᒃᑐᑦ ᐅᖃᐅᓯᖓᓐᓂᒃ ᐃᓕᓴᐃᓂᕐᒥᒃ ᓄᓇᕗᑦ ᐃᓕᓐᓂᐊᕐᕕᕕᖏᓐᓂ ᐊᒻᒪ 



ᓴᓇᖔᖁᓪᓗᒋᑦ ᐊᖅᑯᑎᐅᓂᐊᖅᑐᒥᒃ ᐊᑐᖅᑕᐅᔪᒃᓴᒥᒃ, ᐱᖃᓯᐅᑎᓗᒋᑦ ᐊᖏᕈᑎᒋᔭᐅᓯᒪᔪᑦ, ᑕᑯᔪᒪᓂᕋᖅᑐᑦ ᓄᓇᕗᑦ 

ᓱᒃᑲᓂᖅᓴᒃᑯᑦ ᓯᕗᒧᐊᖁᓪᓗᒍ ᒪᕐᕉᖕᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ ᐃᓕᓴᐃᓂᕐᒧᑦ ᐊᐅᓚᓂᖃᖁᓪᓗᒍ. 

ᐱᔭᕇᖅᓯᓯᒪᔪᓄᑦ ᐊᒻᒪ ᖃᐅᔨᓴᐃᔨᓄᑦ ᐃᓕᓐᓂᐊᖅᑐᓕᕆᓂᕐᒧᑦ 

 

Fiona Walton 

ᐃᓕᓴᐃᔨᑉ ᐃᑲᔪᖅᑎᖓ ᓯᒪᑦᑐᓴᕐᕕᒡᔪᐊᒥ, ᓯᓚᑦᑐᓴᕐᕕᒡᔪᐊᖓ  Prince Edward Island, (ᐃᓐᓇᐅᓂᕐᒧᑦ 

Joanne Tompkins 

Shelley Tulloch 

ᐃᓕᓴᐃᔨᑉ ᐃᑲᔪᖅᑎᖓ ᓯᒪᑦᑐᓴᕐᕕᒡᔪᐊᒥ, ᓯᓚᑦᑐᓴᕐᕕᒡᔪᐊᖓ  Winnipeg 

 

Alexander McAuley 

ᐃᓕᓴᐃᔨᑉ ᐃᑲᔪᖅᑎᖓ ᓯᒪᑦᑐᓴᕐᕕᒡᔪᐊᒥ, ᓯᓚᑦᑐᓴᕐᕕᒡᔪᐊᖓ  Prince Edward Island 

 

Louis-Jacques Dorais 

ᓯᓚᑦᑐᓴᕐᕕᖕᒥ ᐃᓕᓴᐃᔨ Emeritus, Université Laval 

 

Frédéric Laugrand 

ᓯᓚᑦᑐᓴᕐᕕᖕᒥ ᐃᓕᓴᐃᔨ, Université Laval, ᑐᑭᒧᐊᒃᑎᑦᓯᔨ ᑎᑎᖅᑲᖁᑎᓄᑦ, Anthropologie et Societés 

 

Helle Møller 

ᐅᑭᐅᖅᑕᖅᑐᕐᒥ ᐱᕙᓪᓕᐊᑎᑦᓯᓂᕐᒧᑦ, ᐃᒃᓯᕙᐅᑕᖅ, ᑐᑭᒧᐊᒃᑎᑦᓯᔨ ᓯᓚᑦᑐᓴᕐᕕᖕᔪᐊᕐᒥ ᐱᓕᕆᔨᓄᑦ ᓄᓇᖃᖅᑳᖅᓯᒪᔪᑦ 

ᐃᓕᓐᓂᐊᓂᕐᒧᑦ ᐊᒻᒪ ᖃᐅᔨᓴᐃᓂᕐᒧᑦ (CIERA) ᐊᒻᒪ ᐱᕙᓪᓕᐊᓂᖏᓐᓄᑦ ᑎᑎᖅᑲᖁᑎᖏᑦ Études ᐃᓄᖕᓂᒃ 

Martha Crago 

Ian Martin 

